
ᓈᓴᐅᑎᓕᒃ 26 
 

ᐆᒪᔪᓕᕆᓂᕐᒧᑦ ᐱᖁᔭᖅ 
(ᐊᖏᕈᑕᐅᔪᖅ ᑏᓰᒻᕕᕆ 05, 2003) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 

ᐊᒡᒍᖅᓯᒪᓂᖅ 1 
 

ᒪᓕᒃᑕᐅᓂᐊᕐᓂᖏᑦ ᐱᖁᔭᑦ 
 

ᐊᑑᑎᖓ, ᐱᒻᒪᕆᐅᒋᔭᑦ ᐅᑉᐱᕆᔭᕗᓪᓗ 
 
ᐆᒪ ᐱᖁᔭᐅᑉ ᐊᑑᑎᖓ 
1. (1) ᐆᒪ ᐱᖁᔭᐅᑉ ᐊᑑᑎᖓ ᐋᕿᒃᓯᔾᔪᑕᐅᖁᓪᓗᒍ ᐊᑕᖐᓯᒪᔪᓂᒃ 
ᓂᕐᔪᑎᓕᕆᔾᔪᓯᐅᓂᐊᖅᑐᓂᒃ ᓇᔪᖅᐸᒃᑕᖏᓪᓗ ᓂᕐᔪᑎᑦ ᑲᒪᒋᔭᐅᑦᓯᐊᖁᓪᓗᒋᑦ ᓄᓇᕗᒥ, 
ᐱᑦᑎᐊᓕᓇᓱᐊᕐᓂᕐᒥᒃ, ᓴᐳᑎᓯᒪᒍᑎᓂᒃ ᐊᒻᒪ ᐅᑎᕐᔪᒥᑎᑕᐅᓇᓱᐊᕈᓐᓇᖁᓪᓗᒋᑦ 
ᐅᓄᖏᓗᐊᕋᓱᒋᔭᐅᓕᖅᑐᑦ. ᐃᒪᓐᓇ ᐊᑐᖅᑎᑦᑎᓗᑎᒃ ᒪᓕᒃᑕᐅᒋᐊᓕᓐᓂᒃ ᓄᓇᕗᖕᒥ 
ᓄᓇᑖᕈᑎᐅᓯᒪᔪᑦ ᐊᖏᕈᑎᖏᓐᓂ ᑐᕌᖓᓂᖃᖅᑐᓂᒃ ᓂᕐᔪᑎᓂᒃ, ᓇᔪᖅᐸᒃᑕᖏᓐᓂᒃ ᐊᒻᒪ 
ᐱᔪᓐᓇᐅᑎᖏᓐᓂᒃ ᐃᓄᐃᑦ.  
 
ᐱᒻᒪᕆᐅᒋᔭᑦ 

(2) ᐊᑑᑎᖃᓕᕈᓐᓇᖁᓪᓗᒍ, ᐱᖁᔭᖅ ᐅᑯᐊ ᐱᒻᒪᕆᐅᓂᖏᓐᓄᑦ 
ᒪᓕᒃᑕᐅᑦᑎᑦᑎᔭᕆᐊᖃᖅᐳᑦ: 

(ᐃ) ᓂᕐᔪᑎᑦ ᓇᔪᖅᐸᒃᑕᖏᓪᓗ ᑲᒪᒋᔭᐅᔭᕆᐊᖃᖅᐳᑦ ᐃᒪᐃᓐᓂᖓᓄᑦ 
ᐃᓄᐃᑦ, ᓂᕐᔪᑎᑦ ᐊᒻᒪ ᐱᕈᖅᑐᑦ ᓄᓇᕗᒥ ᐃᓗᓐᓇᑎᒃ ᐊᑦᑕᑎᒌᓗᒃᑖᕐᒪᑕ; 

(ᐱ) ᐊᑕᖐᓯᒪᖁᓪᓗᒍ, ᑲᒪᑦᑎᐊᕈᑎᑦ ᓂᕐᔪᑎᓂᒃ ᓇᔪᕐᐸᒃᑕᖏᓪᓗ 
ᐱᖃᓯᐅᔾᔨᔭᕆᐊᖃᖅᐳᖅ ᖃᐅᔨᓴᓐᓂᕐᒥᒃ, ᖃᐅᔨᓇᓱᐊᕐᓂᕐᒥᒃ, 
ᐃᓕᓐᓂᐊᕐᓂᓕᕆᓂᕐᒥᒃ, ᐊᖑᓇᓱᒍᑎᓂᒃ, ᒪᓕᒐᓐᓂᒃ, 
ᐱᑦᑎᐊᓕᓇᓱᐊᓐᓂᕐᒥᒃ, ᓴᐳᑎᔭᐅᓯᒪᒍᑎᓂᒃ, ᐅᑎᖅᑎᑦᑎᓇᓱᐊᕐᓗᒍ 
ᐃᓕᖅᑯᓯᕆᓚᐅᖅᑕᖓᓄᑦ, ᐊᒻᒪ ᐅᒻᒪᕈᖅᑎᓐᓇᓱᐊᕐᓗᒍ; 

(ᑎ) ᐃᓄᐃᑦ ᐱᖅᑯᓯᑐᖃᕐᒥᓂᒃ ᓂᕐᔪᑎᓂᒃ ᐊᑐᕐᒪᑕ ᐊᒻᒪ ᐱᔪᓐᓇᐅᑎᖏᑦ 
ᐊᑐᕐᓗᒋᑦ ᓄᓇᕗᖕᒥ ᓄᓇᑖᕈᑎᑦ ᐊᖏᕈᑎᖏᓐᓂ ᐱᔾᔪᑎᒋᓪᓗᒋᑦ 
ᐊᑐᑎᖃᖅᑎᑦᑎᓂᖏᓂᒃ ᓂᕐᔪᑎᓂᒃ, ᓇᔪᖅᐸᒃᑕᖏᓐᓂᓪᓗ 
ᐱᔪᓐᓇᕐᓂᖃᕈᑕᐅᔭᕆᐊᖃᖅᐳᑦ ᓄᑭᖃᑦᑎᑕᐅᑦᑎᐊᕐᓗᑎᒃ;   

(ᑭ) ᑲᒪᒋᔭᖃᑦᑎᐊᕈᑎᑦ ᓂᕐᔪᑎᓂᒃ ᓇᔪᖅᐸᒃᑕᖏᓐᓂᓪᓗ ᐊᒻᒪ ᐊᖑᓇᓱᓐᓂᕐᒧ 
ᐃᓄᐃᑦ ᐱᔪᓐᓇᐅᑎᖏᑦ ᐊᐅᓚᑕᐅᔭᕆᐊᖃᖅᐳᑦ ᒪᓕᓐᓂᖃᓪᓗᑎᓪᓗ 
ᐱᑦᑎᐊᓕᓇᓱᐊᓐᓂᕐᒧᑦ ᐅᒃᐱᕆᔭᐅᔪᓂᒃ;  

(ᒥ) ᐃᓱᒪᓕᐅᖅᑐᖃᓐᓂᐊᕈᓂ ᐊᑐᕐᓗᒍ ᐱᖁᔭᖅ, ᑕᒻᒪᖁᓇᒍ 
ᐅᔾᔨᕈᓱᒃᑎᐊᕆᐊᖃᖅᐳᖅ ᐅᒃᐱᕆᔭᐅᔪᓂᒃ; 

(ᓂ) ᐅᑉᐱᕆᔭᐅᔪᓂᒃ ᖃᐅᔨᒪᒍᑎᑦ ᐊᒻᒪ ᑐᑭᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐱᒻᒪᕆᐅᖕᒪᑕ ᑲᒪᑦᑎᐊᕈᑎᐅᓪᓗᑎᒃ ᓂᕐᔪᑎᓂᒃ ᓇᔪᖅᐸᒃᑕᖏᓐᓄᓪᓗ ᐊᒻᒪ 
ᓇᓗᓇᐃᔭᖅᑕᐅᓯᒪᔭᕆᐊᖃᖅᐳᑦ ᐊᑐᕐᓂᖃᑦᑎᑕᐅᑦᑎᐊᕐᓗᑎᒃ ᑕᕝᕗᓇ 
ᐱᖁᔭᖅᑎᒍᑦ; 

(ᓯ) ᐃᓚᖏᑦ ᒪᓕᒃᑕᐅᒋᐊᓕᑦ ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ ᑐᕋᖓᔪᑦ 
ᓂᕐᔪᑎᓄᑦ, ᓇᔪᕐᐸᒃᑕᖏᓐᓄᓪᓗ ᐊᒻᒪ ᐱᔪᓐᓇᐅᑎᖏᑦ ᐃᓄᐃᑦ 
ᐱᖃᓯᐅᓯᒪᔭᕆᐊᖃᖅᐳᑦ ᑕᕝᕙᓂ ᐱᖁᔭᓂ ᓄᓇᕗᖕᒥᐅᑦ 
ᓇᓗᖅᑯᑎᓐᖏᓂᖅᓴᐅᓂᐊᕐᒪᑕ ᑐᑭᓯᓯᒪᓂᖅᓴᐅᑎᐊᕐᓗᑎᓪᓗ; 

(ᓕ) ᓂᕐᔪᑎᓗᒃᑖᑦ ᓇᔪᖅᐸᒃᑕᖏᓪᓗ ᑐᑭᓯᔭᐅᓯᒪᑦᑎᐊᕆᐊᓕᑦ 
ᐊᖑᓇᓱᒃᑕᐅᕙᓐᓂᖏᑦ ᑮᓇᐅᔭᓕᐅᕋᓲᑕᐅᕙᓐᓂᖏᓪᓗ 
ᐱᒻᒪᕆᐅᔾᔪᑎᑐᐊᕆᓐᖏᒻᒪᒋᑦ; 

(ᔨ) ᓄᓇᕗᑦ ᐆᒪᔪᖁᑎᓗᒃᑕᖏᑦ ᐊᔾᔨᒌᓐᖏᑦᑐᑦ ᒥᐊᓂᕆᔭᐅᖏᓐᓇᕆᐊᓖᑦ 
ᓄᖑᑦᑕᐃᓕᖁᑉᓗᒋᑦ ᐊᖑᓇᓱᕝᕕᐅᕙᒃᑲᓗᐊᕐᓗᑎᒃ;  

(ᕕ) ᑲᒪᑦᑎᐊᕈᑎᑦ ᓂᕐᔪᑎᓂᒃ ᓇᔪᖅᐸᒃᑕᖏᓐᓂᓪᓗ 
ᓴᐳᒻᒥᔭᐅᑦᑎᐊᖏᓐᓇᕆᐊᖃᖅᐳᑦ ᐱᕈᒃᑲᓐᓂᕈᓐᓇᖅᑐᑦ ᓄᓇᒥᐅᑕᑦ 
ᐊᓐᓇᐅᒪᔾᔪᑎᒋᔭᐅᖏᓐᓇᕈᓐᓇᖁᓪᓗᒋᑦ;   

(ᕆ) ᖃᓄᐃᑦᑐᑐᐃᓐᓇᐃᑦ ᓂᕐᔪᑏᑦ ᓄᖑᑦᑎᐊᖕᒪᕆᑎᑕᐅᔭᕆᐊᖃᓐᖏᓚᑦ 
ᐊᒻᒪᓗ ᐱᑕᖃᕈᓐᓂᖅᑎᑕᐅᔭᕆᐊᖃᓐᖏᓚᑦ ᓄᓇᕗᒥ ᑕᐃᒪᐃᑎᑕᐅᓪᓗᑎᒃ 
ᑭᓇᑐᐃᓐᓇᐅᑉ ᐱᓕᕆᓂᖓᓄᑦ; 

(ᕿ) ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᐅᓚᑦᓯᔨᐅᑎᓪᓗᒋᑦ ᓂᕐᔪᑎᓂᒃ 
ᑲᒪᒋᔭᖃᑦᑎᐊᓂᕐᒥᒃ ᓄᓇᕗᒥ ᓄᓇᑕᕐᕕᐅᓯᒪᔪᓂ, ᐱᔪᓐᓇᖅᑎᑕᐅᓗᑎᒃ 
ᐊᒻᒪ ᐊᔪᓐᖏᓕᖅᑎᑕᐅᔭᕆᐊᖃᖅᐳᑦ ᑲᒪᒋᔭᕆᐊᓕᖕᒥᓂᒃ 
ᑲᒪᔪᓐᓇᖁᓪᓗᒋᑦ; 

(ᐅ) ᓂᕐᔪᑎᓂᒃ ᑲᒪᒋᔭᖃᑎᐊᕈᑎᑦ ᐊᖅᑭᒃᓯᒪᓂᖃᑦᓯᐊᕆᐊᖃᖅᐳᑦ 
ᓴᖅᑭᒍᑎᐅᓂᐊᖅᑐᓂᒃ ᒪᓕᓐᓂᖃᓪᓗᑎᓗ ᐃᓄᐃᑦ ᐊᖑᓇᓱᒍᓐᓇᓂᕐᒧᑦ 
ᐱᔪᓐᓇᐅᑎᖏᓐᓂᒃ, ᓯᕗᓪᓕᐸᖑᑎᑕᖏᓐᓂᓪᓗ, ᐃᓕᑕᕐᓯᓯᒪᓗᑎᒃ ᐃᓄᐃᑦ 
ᓂᕐᔪᑎᓂᒃ ᑲᒪᑦᑎᐊᕈᓯᖏᓐᓂᒃ ᐃᑲᔪᓐᓂᖃᕈᓐᓇᖅᑐᓂᒃ 
ᐱᑦᑎᐊᓕᓇᓱᐊᕐᓂᒥᒃ, ᓴᐳᑎᓯᒪᒍᑎᐅᔪᓐᓇᖅᑐᓂᒃ ᓇᔪᖅᐸᒃᑕᖏᓐᓂᒃ, 
ᐊᒻᒪ ᐃᓕᑕᖅᓯᓯᒪᓗᑎᒃ ᐃᓄᐃᑦ ᐊᔪᓐᖏᓐᓂᖏᓐᓂᒃ ᐊᒻᒪ 
ᐊᑐᑎᖃᑦᑎᐊᖅᑎᑕᐅᓗᑎᒃ ᐱᓕᕆᖃᑕᐅᔭᕆᐊᖃᓐᓂᖏᓐᓂᒃ 
ᐃᓗᓐᓇᖏᓐᓄᑦ ᓂᕐᔪᑎᓂᒃ ᑲᒪᒋᔭᖃᑦᑎᐊᕈᑎᓂᒃ; 

(ᐳ) ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᓄᓇᓕᖕᓂ 
ᓂᕐᔪᓯᕆᓂᕐᒧᑦᑦ ᑲᑎᒪᔨᖏᑦ ᐱᒻᒪᕆᐅᕗᖅ 
ᐱᓕᕆᖃᑕᐅᔭᕆᐊᖃᕐᓂᖏᓐᓂᒃ ᓂᕐᔪᑎᓂᒃ ᑲᒪᒋᔭᖃᑦᑎᐊᓂᕐᒧᑦ;  

(ᑐ) ᓄᓇᕗᑦ ᒐᕙᒪᒃᑯᖏᑦ, ᐱᔪᓐᓇᕐᓂᖃᓐᓂᕐᐸᖑᕗᑦ ᓂᕐᔪᑎᓂᑦ 
ᑲᒪᒋᔭᖃᑦᑎᐊᕈᑎᓂᒃ ᓄᓇᕗᒥ, ᐱᔪᓐᓇᓕᖅᑎᑕᐅᔭᕆᐊᖃᖅᐳᑦ ᐊᒻᒪ 
ᐊᔪᓐᖏᓂᖅᑕᖅᑎᑕᐅᓗᑎᒃ ᑲᒪᒋᔭᕆᐊᖃᖅᑕᒥᓂᒃ ᐱᓕᕆᔪᓐᓇᖁᓪᓗᒋᑦ; 

 
ᐱᑦᑎᐊᓕᓇᓱᐊᕐᓂᕐᒧᑦ ᐅᑉᐱᕆᔭᑦ  

(3) ᐅᑯᐊ ᐱᑦᑎᐊᓕᓇᓱᐊᕐᓂᕐᒧᑦ ᐅᑉᐱᕆᔭᑦ ᐊᑐᖅᑕᐅᓂᐊᖅᐳᑦ ᐱᖁᔭᕐᒥ:  
(ᐃ) ᐅᒪᔪᑦ ᐊᓐᓇᐅᒪᖃᑎᒋᒃᑐᑦ ᐊᓯᓐᓇᓕᑦᑕᐃᓕᖁᓪᓗᒋᑦ ᐊᕙᑎᑦᑎᓐᓂᑦᑐᑦ; 

(ᐱ) ᓂᕐᔪᑎᓄᑦ ᖃᓄᐃᑦᑐᑐᐃᓐᓇᕐᓄᑦ ᓇᔪᖅᑕᐅᕙᒃᑐᑦ ᓴᐳᑎᔭᐅᓯᒪᓗᑎᒃ;  
(ᑎ) ᓂᕐᔪᑎᑦ ᐊᖑᓇᓱᒡᕕᐅᕙᒃᑲᓗᐊᕐᓗᑎᒃ 

ᖃᑦᓯᓐᓇᕈᖅᐸᓪᓕᐊᖏᑐᓐᓇᖁᓪᓗᒋᑦ; ᐊᒻᒪᓗ 
(ᑭ) ᓂᕐᔪᑎᑦ ᐅᓄᓐᖏᓗᐊᓕᖅᐸᑕ ᐅᓄᕐᓂᖏᑦ ᐅᑎᖅᑎᓐᓇᓱᐊᕐᓗᒋᑦ 

ᐃᓕᖅᑯᓯᕆᓚᐅᖅᑕᖓᓄᑦ ᐊᒻᒪ ᐆᖕᒪᕈᖅᑎᓐᓇᓱᐊᕐᓗᒋᑦ ᓇᔪᖅᐸᒃᑕᖏᑦ. 
 

ᑐᑭᓯᓇᖅᓯᒋᐊᕈᑏᑦ 
 
ᐅᓕᕐᓇᐃᖅᓯᒍᑏᑦ 
2. ᑕᒡᕙᓂ ᐱᖁᔭᕐᒥ, 
 
“ᓇᔪᒐᖅ” ᑐᑭᖃᖅᑎᑕᐅᔪᖅ ᓇᔪᖅᑕᐅᓲᖑᔪᑦ ᒪᒃᑯᐊ; ᑎᓰᑦ, ᐃᕙᕝᕕᑦ, ᓇᔪᖅᑕᐅᔪᑦ ᐊᔾᔨᒋᑲᓴᐃᑦ 
ᓇᔪᖅᑕᐅᓱᑦ ᓂᕐᔪᑎᒧᑦ ᓂᕐᔪᑎᓄᓪᓗᓐᓂᑦ ᐅᒪᓂᓕᒪᒥᓂ ᐅᕝᕙᓗᓐᓂᑦ  ᐃᓂᐅᔪᑦ, ᐅᒪᓂᖓᑕ 
ᐃᓚᐃᓐᓇᖓᓂ, ᐱᖃᓯᐅᑎᓗᒋᑦ ᓄᓕᐊᕐᕕᐅᔪᑦ, ᕿᑐᓐᖏᐅᕐᕕᐅᔪᑦ, ᐊᖅᑯᓴᕐᑕᐅᓱᑦ, ᐅᑭᐅᒃᑯᑦ 
ᐅᑎᕐᑕᕐᕕᐅᓱᑦ, ᓂᕆᓇᓱᕝᕕᐅᓱᑦ ᐅᕝᕙᓗᓐᓂᑦ ᐅᑭᐅᓕᒪᒥ ᓯᓂᒡᕕᐅᓱᑦ; (abode) 
 
"ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑐᑭᑖᕈᑎᖓᑦ ᓈᒻᒪᒋᔭᐅᓂᖓ" ᑐᑭᓕᒃ ᐃᒪᓐᓇ 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᓕᖏᑕ ᑐᑭᑖᕈᑎᖓᑦ, ᐃᓗᐊᓃᖦᖢᓂ 
ᐱᓕᕆᐊᕆᔪᓐᓇᖅᑕᖏᑦᑎᒍᑦ ᑕᕝᕗᓇ ᐱᖁᔭᐅᑉ ᐅᕝᕙᓘᓐᓃᑦ ᐊᖏᕈᑎᓂ, 
ᐊᑐᓕᖅᑎᑕᐅᔪᓐᓇᖅᐳᖅ ᒥᓂᔅᑕᒧᑦ ᒪᓕᒡᖢᒍ ᐱᖁᔭᒦᑦᑐᖅ 157 (1); (accepted decision of 
the NWMB) 
 
“ᐋᖅᑭᒋᐊᖅᑕᐅᓯᒪᔪᑦ ᐊᓐᓇᐅᒪᔾᔪᑕᐅᔭᕆᐊᖅᑲᖅᑐᑦ” ᑐᑭᖃᖅᑐᖅ ᐃᒪᓐᓇ ᐅᓄᕐᓂᖏᑦ 
ᓂᕐᔪᑎᑕᐅᔪᑦ ᐃᓄᖕᒧᑦ ᐃᓅᔾᔪᑎᒋᓇᓱᖕᓂᐊᕐᓗᒋᑦ ᓈᒪᖕᓂᕋᖅᑕᐅᓂᖏᑦ ᐋᕿᒋᐊᖅᑕᐅᓯᒪᔪᑦ 
ᒪᓕᒡᓗᒍ ᐃᓚᖓ 5.6.26-ᒥᑦ 5.6.30-ᒧᑦ ᐊᖏᕈᑎᓂ; (adjusted basic needs level) 
 
“ᐊᖏᕈᑦ” ᑐᑭᓕᒃ ᐃᒪᓐᓇ ᓄᓇᑕᕈᑎᐅᓯᒪᔪᓄᑦ ᐊᖏᕈᑎᐅᓯᒪᔪᖅ ᐃᓄᓐᓄᑦ ᓄᓇᕗᖕᒥ 
ᓇᖕᒥᓂᖅᑖᕐᕕᒋᓯᒪᔭᖓᑦ ᓄᓇᓂ ᐊᒻᒪ ᑯᐃᓐ ᐱᔪᓐᓇᕐᓂᖃᖅᑎᓪᓗᒍ ᑲᓇᑕᒥ ᓂᕈᐊᓐᓂᒃᑯᑦ 
ᓇᒻᒪᒋᔭᐅᓯᒪᔪᖅ ᐃᓄᓐᓄᑦ ᐊᒻᒪ ᓇᒻᒪᒋᔭᐅᓪᓗᓂ, ᐊᑐᓕᖅᑎᑕᐅᓚᐅᖅᑐᖅ 
ᐱᖁᔭᓐᖑᖅᑎᑕᐅᓪᓗᓂᓗ ᓄᓇᕗᖕᒥ ᓄᓇᑕᕈᑎᐅᓯᒪᔪᑦ ᐊᖏᕈᑎᖓᑦ ᐱᖁᔭᖓ, 
ᐊᑐᓕᖅᑎᑕᐅᓚᐅᖅᑐᖅ ᔪᓚᐃ 9, 1993-ᖑᑎᓪᓗᒍ ᐱᖃᓯᐅᔾᔨᓪᓗᓂᓗ ᐊᖅᑭᒋᐊᕈᑎᐅᓚᐅᖅᑐᓂᒃ 
ᐊᖏᕈᖕᒧᑦ; (Agreement)  
 
“ᐊᓯᐊᒍᖓᖅ ᑲᒪᒋᐊᕈᑕᐅᔪᓐᓇᖅᑐᖅ” ᑐᑭᖃᖅᐳᑦ ᑲᒪᒋᐊᕈᑦ, ᐃᖅᑲᖅᑐᐃᕕᑎᒍᓐᖏᖓᕐᓗᓂ, 
ᑲᒪᒋᐊᕈᑎᐅᔪᖅ ᑭᓇᑐᐃᓐᓇᕐᒥᒃ ᐱᖁᔭᕐᒥᒃ ᓯᖁᒥᑦᑎᓯᒪᓂᕋᖅᑕᒥᒃ; (alternative measures) 
 
“ᓇᕆᐊᖅᑕᐅᔪᓐᓇᖅᑐᑦ” ᑐᑭᖃᖅᐳᖅ ᓂᕿᑦ, ᓂᕿᒥᓂᑦ ᐊᒃᑕᑯᑦ, ᐊᐅᓂᑦ  ᐊᑦᑕᑯᓪᓗᓐᓂᑦ 
ᓇᕆᐊᖅᑕᐅᔪᓐᓇᖅᑐᑦ ᓂᕐᔪᑎᓄᑦ; (attractant) 

"ᐊᓐᓇᐅᒪᔾᔪᑕᐅᔭᕆᐊᖃᖅᑐᑦ ᑭᒡᓕᖓ" ᑐᑭᓕᒃ ᐃᒪᓐᓇ ᖃᑉᓯᕌᕈᑕᐅᔪᓐᓇᖅᑐᑦ ᐃᓄᖕᓄᑦ 
ᓇᓗᓇᐃᖅᑕᐅᓯᒪᔪᑦ ᐊᖏᕈᑎᒥ ᑎᑎᕋᖅᓯᒪᔪᑦ ᓈᓴᐅᑎᓖᑦ 5.6.19ᒥᑦ 5.6.25ᒧᑦ ; (basic needs 
level) 
 
"ᓂᕐᔪᑎᒋᐅᑎᑦ" ᐅᑯᐊᖑᕗᑦ 

(ᐃ) Canis - ᐊᒪᕈᔭᖅ ᐊᒻᒪᓗ ᐊᒪᕈᖅ 
(ᐱ) Gulo - ᖃᕝᕕᒐᕐᔪᒃ, ᖃᕝᕕᒃ 
(ᑎ) Ovibos - ᐅᒥᖕᒪᑦ, 
(ᑭ) Ursus - ᓇᓄᖅ, ᐊᒃᖤᒃ, ᐊᒻᒪᓗ 
(ᒋ) Cervidae - ᐱᖃᓯᐅᑎᓗᒋᑦ ᐅᑯᐊ, ᑐᒃᑐᑦ, ᑐᒃᑐᕙᒃ, ᑐᒃᑐᐊᓛᑦ ᐊᒻᒪᓗ 

ᖁᓐᖏᖅ; (big game) 
 
“ᓄᓇᕗᑦ ᐆᒪᔪᖁᑎᓗᒃᑕᖏᑦ” ᑐᑭᖃᖅᐳᖅ ᐃᒪᓐᓇ ᐊᔾᔨᒌᖏᑦᑎᐊᕐᒪᑕ ᐆᒪᔪᓕᒫᑦ 
ᓇᑭᙶᓗᒃᑖᕋᓗᐊᖅᑎᓪᓗᒋᑦ ᒪᒃᑯᐊ ᓄᓇᒥᐅᑕᑦ, ᑕᕆᐅᕐᒥᐅᑕᑦ ᐊᒻᒪᓗ ᐃᒪᕐᒥᐅᑕᑦ 
ᐊᓐᓇᐅᒪᖃᑎᒌᒃᕕᖏᑦ ᐊᒻᒪ ᐊᓐᓇᐅᒪᖃᑎᒌᒃᕕᖏᓐᓂ ᐃᓚᒋᔭᐅᓂᖏᑦ, ᐱᖃᓯᐅᑎᓗᒋᑦ 
ᐊᔾᔨᒌᓐᖏᓐᓂᖏᑦᑎᒍᑦ ᓂᕐᔪᑎᑦ, ᐆᒪᔪᓪᓗ ᐊᓐᓇᐅᒪᖃᑎᒌᒃᕕᖏᓪᓗ; (biological diversity) 
 
"ᓂᕿᑐᖅᑐᑦ ᑎᖕᒥᐊᑦ" ᐅᑯᐊᖑᕗᑦ 

(ᐃ) Falconiformes - ᐱᖃᓯᐅᑎᓗᒋᑦ ᐅᑯᐊ, ᓇᖅᑐᕋᓖᑦ, ᑭᒡᒐᕖᑦ, 
ᑭᒡᒐᕕᐊᔪᐃᑦ, ᑳᔫᑦ, ᑭᒡᒐᕕᐅᔭᖅ ᐊᒻᒪᓗ ᓇᑦᑐᕋᓕᐅᔭᑦ osprey, 
ᐊᒻᒪᑉᑕᐅᖅ 

(ᐱ) Strigiformes - ᐱᖃᓯᐅᑎᔪᑦ ᐅᒃᐱᒡᔪᐊᑦ; (bird of prey) 
 
“ᐆᒪᔪᓕᕆᔨ” ᑐᑭᖃᖅᐳᖅ ᑭᓇᑐᐃᓐᓇᖅ ᑎᒃᑯᐊᖅᑕᐅᓯᒪᔪᖅ ᑎᓕᔭᐅᓯᒪᔪᕐᓘᓐᓃᑦ 
ᐆᒪᔪᓕᕆᔨᓐᖑᖅᑎᑕᐅᓯᒪᔪᖅ ᐱᖁᔭᐅᑉ ᐃᓚᖓᒍᑦ 163-ᑯᑦ; (conservation officer) 
 
"ᐸᓯᔭᒃᓴᓐᖑᖅᑎᑕᐅᔪᖅ" ᐅᑯᓂᖓ ᐱᖃᓯᐅᔾᔨᓐᖏᓚᖅ ᐃᖅᑲᑐᖅᑕᐅᒍᑎᖏᑦ ᖁᔭᓇᖅᑕᐅᔪᑦ 
ᐅᕝᕙᓗᓐᓂᑦ ᒪᓕᒋᐊᖃᖅᑎᑕᐅᓗᓂ; (convicted) 
 
“ᐃᓱᒫᓗᒋᔭᐅᓕᖅᑐᓄᑦ ᓂᕐᔪᑎᓄᑦ ᑲᑎᒪᔨᕋᓛᑦ” ᑐᑭᖃᖅᐳᖅ ᑲᑎᒪᔨᕋᓛᑦ ᐃᓱᒫᓗᒋᔭᐅᓕᖅᑐᓄᑦ 
ᓂᕐᔪᑎᓄᑦ ᑲᓇᑕᒥ ᑲᑎᒪᔨᓐᖑᖅᑎᑕᐅᓯᒪᔪᑦ ᑎᑎᕋᖅᓯᒪᓂᖓᑕ ᐃᓚᖓᒍᑦ 14 ᐃᓱᒪᓗᒋᔭᐅᓕᖅᑐᑦ 
ᓂᕐᔪᑎᑦ ᐱᖁᔭᖏᑦᑎᒍᑦ (ᑳᓇᑕ); (COSEWIC) 
 
"ᐱᒻᒪᕆᐅᔪᑦ ᓇᔪᖅᑕᐅᓲᑦ" ᑐᑭᖃᖅᐳᖅ ᐃᒪᓐᓇ ᓇᔪᖅᑕᐅᓲᑦ ᓂᕐᔪᑎᓄᑦ ᐅᕝᕙᓘᓐᓃᑦ ᐆᒪᔪᓄᑦ 
ᓇᔪᖅᑕᐅᔭᕆᐊᖃᓪᓚᕆᒃᑐᑦ ᐱᑕᖃᐃᓐᓇᖁᓪᓗᒋᑦ ᓂᕐᔪᑎᑦ ᐅᕝᕙᓗᓐᓂᑦ 
ᐃᓕᖅᑯᓯᕆᕙᓚᐅᖅᑕᒥᓄᑦ ᐅᑎᕐᑎᓐᓇᓱᐊᕐᓗᒋᑦ ᐃᓱᒪᓗᓐᓇᕆᔭᐅᓕᖅᑐᑎᒃ ᓇᓗᓇᐃᖅᑕᐅᓯᒪᔪᑦ 
(critical habitat) 
 
"ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑎᒥᖁᑎᖏᑦ" ᐱᓕᕆᐊᖃᓐᓂᐊᕐᓗᑎᒃ, ᑐᑭᖃᖅᐳᖅ ᐃᒪᓐᓇ ᑕᐃᑉᑯᐊ 
ᑎᒥᐅᔪᑦ ᐃᓄᖕᓄᑦ ᐱᒋᔭᐅᔪᑦ ᑎᓕᔭᐅᓯᒪᑉᓗᑎᒃ ᑲᒪᒋᔭᒃᓴᖃᖅᑎᑕᐅᔪᑦ ᒪᓕᒃᖢᒍ ᑎᑎᕋᖅᓯᒪᔪᖅ 
39.1.3 ᐊᖏᕈᑎᓂ; (Designated Inuit Organization) 

 “ᓇᔪᒐᖓ” ᐱᖃᓯᐅᔾᔨᕗᖅ ᓇᔪᒐᓐᓂᒃ ᐊᐅᓪᓛᖅᓯᒪᕕᐅᓲᓂᒃ ᐊᑕᐅᓯᕐᒧᑦ ᑭᓇᑐᐃᓐᓇᕐᒧᑦ 
ᐃᓄᒋᐊᓄᓪᓘᓐᓃᑦ, ᐃᓚᒌᓄᑦ, ᐊᐅᓪᓛᖃᑎᒌᓄᑦ  ᐃᓐᓄᐃᓯᒪᔪᑦ ᓄᓇᒥᒃ 
ᐊᐅᓪᓛᖅᓯᒪᕝᕕᒋᑲᐃᓐᓇᕐᓗᒍ, ᐅᑭᐅᑉ ᐃᓚᐃᓐᓇᖓᓂ,  ᐅᑎᖅᑕᕐᕕᒋᑉᓗᒍ, ᐊᑯᓂᐅᔭᕐᑐᕐᕕᐅᓲᖅ 
ᐅᕝᕙᓘᓐᓃᑦ ᐅᑭᕝᕕᐅᓲᖅ ᐊᖑᓇᓱᒃᕕᐅᖃᑦᑕᕐᓂᖓᓄᑦ ᐊᒻᒪ 
ᑲᔾᔭᐅᓴᒋᐊᖅᑐᕐᕕᐅᖃᑦᑕᓐᓂᖓᓄᓪᓗ; (dwelling) 
 
“ᓂᕐᔪᑎᑦ ᐊᓐᓇᐅᒪᕝᕕᖓᑦ” ᑐᑭᖃᖅᐳᖅ ᐃᒪᓐᓇ ᐊᔨᒋᓐᖏᒃᑐᓂᒃ ᐱᕈᖅᑐᓕᒃ, ᓂᕐᔪᑎᓕᒃ ᐊᒻᒪ 
ᐊᓯᖏᓐᓂᒃ ᐆᒪᔪᓕᒃ ᐊᒻᒪᓗ ᓄᓇᑐᐃᓐᓇᖅ ᐆᒪᕕᒋᔭᖓᑦ; (ecosystem) 
 
“ᓄᖑᓗᐊᕋᓱᒋᔭᐅᓕᖅᑐᑦ” ᑐᑭᖃᖅᐳᖅ ᐃᒪᓐᓇ, ᓂᕐᔪᑎᑦ ᐱᔾᔪᑎᒋᓪᓗᒋᑦ, 
ᓄᖑᑐᐃᓐᓇᕆᐊᖃᓕᖅᑐᑦ ᓄᓇᕘᒥ; (endangered) 
 
“ᓄᖑᓯᒪᓕᖅᑐᑦ” ᑐᑭᖃᖅᐳᖅ ᐃᒪᓐᓇ, ᐱᔾᔪᑎᒋᓪᓗᒋᑦ ᓂᕐᔪᑎᑦ, ᐱᑕᖃᕈᓐᓃᖅᑐᑦ ᓄᓇᕘᒥ 
ᐱᑕᖃᕋᓗᐊᕐᓗᑎᒃ ᓄᓇᕘᑉ ᐊᓯᐊᓂ; (extirpated) 
 
“ᑮᓇᐅᔭᖃᕈᑎᑦ” ᑐᑭᖃᖅᐳᖅ ᐃᒪᓐᓇ ᓄᓇᒥᐅᑕᓂ ᐱᑦᑎᐊᓕᓇᓱᐊᕐᓂᕐᒧᑦ ᐸᐸᒃᑎᔨᑦ  
ᐅᖃᐅᓯᕆᔭᐅᒃᑲᓐᓂᖅᓯᒪᔪᑦ ᐱᖁᔭᐅᑉ ᐃᓚᖓᓂ 181-ᒥ; (Fund)  
 
"ᐊᒥᓖᑦ" ᑐᑭᖃᖅᐳᖅ ᓂᕐᔪᑎᑦ ᑎᑎᕋᖅᑕᐅᓯᒪᔪᑦ ᐃᓚᓕᐅᓯᒪᔪᓂ 5.2-ᒥ ᐊᖏᕈᑎᓂ, ᑕᐃᓗᒋᑦ 
ᐅᑯᐊᖑᕗᑦ:  

(ᐃ) Spermophilus - ᓯᒃᓯᒃ, 
(ᐱ) Tamiascuirus - ᐊᐅᐸᓗᒃᑐᑦ ᓯᒃᓯᐅᔭᖅ, 
(ᑎ) Lepus - ᐅᑲᓕᖅ, 
(ᑭ) Castor -- ᑭᒋᐊᑦ, 
(ᒋ) Alopex - ᖁᔾᔪᐃᑦ ᑎᕆᒐᓂᐊᑦ ᓇᐹᖅᑐᖃᙱᑦᑐᒥᓪᓗ ᑎᕆᒐᓂᐊᑦ, 
(ᒥ) Vulpes - ᑎᕆᒐᓂᐊᖅᐸᑦ, ᑲᔪᖅᑑᖅ, ᕿᓐᓂᖅᑕᑦ ᐊᒻᒪ ᕿᐊᕐᖓᖅᑐᐃᑦ 
(ᓂ) Canis – ᐊᒪᕈᖅ ᐊᒻᒪᓗ ᐊᒪᕈᔭᑦ, 
(ᓯ) Mustela - ᑎᕆᐊᖅᐸᐃᑦ, ᑎᕆᐊᑦ, ᒥᑭᓐᓂᖅᓴᐃᑦ ᑎᕆᐊᑦ ᐊᒻᒪᓗ, 

ᑎᕆᐊᖅᐸᒃ  
(ᓕ) Gulo - ᖃᒡᕕᒑᕐᔪᑦ, ᑲᕝᕕᒃ 
(ᔨ) Lutra - ᑰᖕᒥ ᐸᒥᐅᖅᑑᖅ 
(ᕕ) Martes - ᖃᕝᕕᐊᑦᓯᐊᖅ ᐊᒻᒪ ᑎᕆᐊᕐᔪᐊᖅ, 
(ᕆ) Lynx - ᐱᖅᑐᖅᓯᕋᖅ, 
(ᕿ) Ondatra - ᑭᕝᒐᓗᒃ, 
(ᐅ) Ursus - ᓇᓄᖅ, ᐊᒃᖤᑦ, 
(ᐳ) Mephitis - ᑕᖅᓴᖃᖅᑐᑦ ᑎᐹᖅᑕᑦ, 
(ᑐ) Lemmus - ᐊᕕᙵᖅ, 
(ᑯ) Dicrostony - ᐊᒥᖅᑕᖅ 
(ᒍ) Synaptomys - ᐅᑭᐅᖅᑕᖅᑐᒥᐅᑕᖅ ᐊᕕᙵᖅ, 
(ᒧ) Penacomys – ᐊᕕᓐᖓᖅ ᐊᕙᓚᕿᐊᓂᒃ ᓂᕆᓲᖅ 
(ᓄ) Clethrionomys - ᑲᔪᖅ ᐊᕕᓐᖓᖅ, 

(ᓱ) Microtus - ᐊᕕᓐᖓᕋᓚᖅ 
(ᓗ) Marmota - ᓯᒃᓰᑦ ᑎᓯᖃᓲᑦ ᐊᒻᒪᓗ ᓯᒃᓯᐅᔭᐃᑦ; (furbearers) 

 
"ᓂᕐᔪᑏᑦ" ᑐᑭᓕᒃ ᐃᒪᓐᓇ ᓂᕐᔪᑎᕖᑦ, ᐊᒥᓖᑦ ᐊᒻᒪᓗ ᒥᑭᓐᓂᖅᓴᐃᑦ ᓂᕐᔪᑎᑦ; (game) 
 
"ᓇᔪᖅᑕᐅᕙᒃᑐᑦ” ᑐᑭᖃᖅᐳᖅ ᐃᒪᓐᓇ ᓄᓇ ᐅᕝᕙᓘᓐᓃᑦ ᖃᓄᐃᑦᑑᓂᖓ ᓇᔪᖅᑕᐅᓲᑦ,  

(ᐃ) ᓂᕐᔪᑎᐅᖃᑎᒌᑦ, ᓂᕐᔪᑎᐅᖃᑕᐅᔪᓪᓘᓐᓃᑦ ᐃᓕᖅᑯᓯᕐᒥᒎᕐᓗᓂ 
ᐅᕝᕙᓘᓐᓃᑦ ᓂᕐᔪᑎᖃᖅᐸᓚᐅᖅᑑᒐᓗᐊᒧᑦ ᐅᑎᖅᑎᑕᐅᔪᓐᓇᕐᑐᑦ; 
ᐅᕝᕙᓘᓐᓃᑦ 

(ᐱ) ᓂᕐᔪᑎᐅᖃᑎᒌᑦ ᓂᕐᔪᑎᐅᖃᑎᒌᒃᑐᓪᓘᓐᓃᑦ, 
ᐆᒪᓇᓱᐊᕈᑎᒋᔭᕆᐊᖃᖅᑕᖏᑦ ᕿᑐᓐᖏᐅᐸᓪᓕᐊᓂᐊᕐᓗᑎᒃ; (habitat) 

 
“ᓂᕐᔪᑎᒃᑐᖅ ᐊᖑᓇᓱᖕᓂᒃᑯᑦ” ᑐᑭᖃᖅᐳᖅ ᐃᒪᓐᓇ ᐃᓚᓐᖓᐃᔪᖅ ᓂᕐᔪᑎᓂᒃ 
ᑐᖅᑯᒃᓯᕝᕕᒋᓪᓗᓂᒋᑦ, ᐊᒻᒪᓗ ᐱᖃᓯᐅᔾᔨᕗᖅ ᐆᒪᔪᕋᓱᐊᕐᓂᒃᑯᑦ, ᒥᑭᒋᐊᓂᐊᕐᓂᒃᑯᑦ, 
ᒪᑦᑎᑕᐅᑎᓐᓂᐊᓂᒃᑯᑦ, ᒪᓐᓂᑦᑕᕐᓂᒃᑯᑦ, ᐅᓪᓗᑕᕐᓂᒃᑯᑦ, ᓇᐅᒃᑭᐊᖅᓯᓂᒃᑯᑦ, ᑲᑭᕙᒃᓯᓂᒃᑯᑦ, 
ᑐᖁᑦᑎᓂᒃᑯᑦ, ᑎᒍᓯᓂᒃᑯᑦ ᐆᒪᔪᒥᒃ ᐅᕝᕙᓘᓐᓃᑦ ᐊᓯᐊᒍᑦ ᖃᓄᑐᐃᓐᓇᖅ ᐆᒪᔪᖅᐸᑦ; (harvest) 
 
"ᐊᖑᓇᓱᒃᑐᖅ" ᑐᑭᖃᖅᐳᖅ ᐃᒪᓐᓇ ᑐᖁᑦᑎᓇᓱᐊᖅᐸᑦ ᓂᕐᔪᑎᒥᒃ ᐅᕝᕙᓘᓐᓃᑦ ᑎᒍᓯᓇᓱᐊᕐᐸᑦ 
ᐅᕝᕙᓘᓐᓃᑦ ᒥᑭᒋᐊᖅᑎᑦᓯᓂᒃᑯᑦ ᐊᒻᒪ ᓱᒋᐅᑎᒧᓪᓘᓐᓃᑦ, ᐱᔭᐅᓇᓱᐊᕋᒥ ᑐᖁᑕᐅᒃᐸᑦ 
ᑐᖁᑕᐅᓐᖏᒃᑲᓗᐊᖅᐸᓪᓘᓐᓃᑦ, ᐃᑭᓕᖅᑕᐅᑐᐃᓐᓇᕋᓗᐊᖅᐸᓪᓘᓐᓂᑦ; ᒪᓕᓪᓗᒍ, ᐅᖓᓯᓂᒃᑯᑦ, 
ᐅᐃᒻᒪᐃᓗᒋᑦ, ᓄᔪᐃᓴᐃᓂᒃᑯᑦ, ᑕᖃᔨᐊᖃᕋᓱᓐᓂᒃᑯᑦ, ᓂᕕᐅᖅᑎᑦᑎᓂᒃᑯᑦ ᒪᓕᓐᓂᒃᑯᑦ 
ᑐᔾᔭᐃᓂᒃᑯᓘᓐᓃᑦ, ᐅᒪᔪᕐᓯᐅᕐᓗᓂ, ᒥᑭᒋᔾᔨᕐᓱᐃᓂᒃᑯᑦ, ᖁᑭᐊᓂᒃᑯᑦ, ᐃᑭᓕᖅᓯᓂᒃᑯᑦ, 
ᐅᐹᔭᐃᓂᒃᑯᑦ ᐅᑕᖅᑭᐅᓐᓂᒃᑯᓘᓐᓃᑦ; (hunt) 
 
“ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ” ᑐᑭᖃᖅᐳᖅ ᐃᒪᓐᓇ ᑲᑐᔾᔨᖃᑎᒌᑦ ᐃᓚᒋᔭᐅᔾᔪᑎᓕᓐᓄᑦ 
ᖃᑭᕕᕝᐅᓂᐊᖏᓪᓗᑎᒃ ᑎᒥᓐᖑᖅᑎᑕᐅᓯᒪᔪᑦ ᑖᓐᓇᓗ ᐊᖑᓇᓱᒃᑎᓄᑦ ᑎᒥᖁᑎᒋᔭᐅᕗᖅ ᑕᐃᒪᓐᓇ 
ᓇᓗᓇᐃᖅᑕᐅᓯᒪᒻᒪᑦ ᑎᑎᕋᖅᓯᒪᔪᒥ 1.1.1-ᒥ ᐊᖏᕈᑎᓂ; (Hunters and Trappers 
Organization or HTO) 
 
"ᐃᓄᐃᑦ ᓄᓇᕕᖕᒥᐅᑕᑦ" ᑐᑭᖃᖅᐳᖅ ᐃᒪᓐᓇ ᐃᓅᓂᕋᖅᑕᐅᔪᑦ ᔩᒻᔅ ᐸᐃ ᐊᒻᒪᓗ ᑯᐸᐃ 
ᑕᕐᕋᖓᓂᑦ ᐊᖏᕈᑎᖏᑎᒍᑦ; (Inuit of Northern Quebec) 
 
“ᐃᓄᐃᑦ ᖃᐅᔨᒪᔭᑐᖃᖏᑦ” ᑐᑭᖃᖅᐳᖅ ᐃᒪᓐᓇ ᐃᓄᐃᑦ ᐱᖅᑯᓯᑐᖃᒥᒍᑦ ᐅᑉᐱᕆᔭᖏᑦ, 
ᖃᐅᔨᒪᓂᖃᓐᓂᖏᑦ, ᐃᓕᖅᑯᓯᕆᔭᐅᔪᑦ, ᑐᑭᓯᓯᒪᔭᖏᑦ ᓂᕆᐅᒋᔭᖏᓪᓗ; (Inuit 
Qaujimajatuqangit) 
 
“ᐃᓄᒃ” ᑐᑭᖃᖅᐳᖅ ᐃᒪᓐᓇ ᑭᓇᑐᐃᓐᓇᖅ ᐊᑎᓕᐅᖅᑕᐅᖃᑕᐅᓯᒪᔪᓐᓇᖅᑐᖅ ᐊᑐᕐᓗᒍ 
ᑎᑎᕋᖅᓯᒪᓂᖓ 35-ᒥ ᐊᖏᕈᑎᒥ; (Inuk) 

“ᐊᔪᓐᖏᔾᔪᑎᑦ”, ᑐᑭᖃᖅᐳᖅ ᐃᒪᓐᓇ ᐊᔪᓐᖏᔾᔪᑎᐅᑉ ᐊᖏᖅᑕᐅᓯᒪᔾᔪᑎᖓ ᐅᕝᕙᓘᓐᓃᑦ 
ᐊᔪᖏᓕᖅᑎᑕᐅᒍᑎᖓ ᖃᓄᑐᐃᓐᓇᖅ ᓂᕐᔪᑎᓐᓂᐊᕈᑎᒋᔪᓐᓇᕐᓗᒍ ᐅᕝᕙᓘᓐᓃᑦ ᓂᕐᔪᑎᑦ 
ᓇᔪᖅᐸᒃᑕᖏᓐᓃᒍᑎᒋᔪᓐᓇᕐᓗᓂᐅᒃ ᑐᓂᔭᐅᓯᒪᔪᖅ ᐊᑐᖅᑐᒍ ᐅᓇ ᐱᖁᔭᖅ; (license) 
 
"ᑎᑎᕋᖅᑕᐅᓯᒪᖃᑕᐅᔪᑦ ᓂᕐᔪᑎᓂᒃ ᐃᓱᒫᓗᒋᔭᐅᓕᖅᑐᓂᒃ” ᑐᑭᖃᖅᐳᖅ ᐃᒪᓐᓇ ᓂᕐᔪᑎᐅᖃᑎᒌᑦ 
ᓇᓗᓇᐃᖅᑕᐅᓯᒪᔪᑦ ᐱᑕᖃᕈᓐᓃᕐᓂᐊᕋᓱᒋᔭᐅᓪᓗᑎᒃ, ᓄᖑᐸᓪᓕᐊᓇᓱᒋᔭᐅᓕᖅᑐᑦ, 
ᐊᑦᑕᖁᓲᑎᐅᓕᖅᑐᑦ ᐃᓱᒫᓗᒍᑕᐅᓕᖅᑐᑦ ᐊᑐᕐᓗᒍ ᐃᓚᖓ 131(2)-ᒥ ᐅᖃᖅᓯᒪᓂᖓ; (List of 
Species at Risk) 
 
“ᑎᑎᕋᖅᑕᐅᓯᒪᖃᑕᐅᔪᑦ ᓂᕐᔪᑎᐅᖃᑎᒌᑦ” ᑐᑭᖃᖅᐳᖅ ᐃᒪᓐᓇ ᓂᕐᔪᑎᐅᖃᑎᒌᑦ, 
ᑎᑎᕋᖃᓯᐅᔾᔭᐅᓯᒪᔪᑦ ᓂᕐᔪᑎᓂᒃ ᐃᓱᒫᓗᒋᔭᐅᓕᖅᑐᓂᒃ; (listed species) 
 
“ᒫᓂᑑᐸᒥ ᐊᓪᓚᐃᑦ ᑲᑎᒪᔨᖏᑦ” ᑐᑭᖃᖅᐳᖅ ᐃᒪᓐᓇ ᑰᒡᔪᐊᕌᓗᖕᒥᐅᑕᑦ ᐊᓪᓚᐃᑦ ᑲᑎᒪᔨᖏᑦ 
ᐊᒻᒪ ᓄᐊᑦᓛᓐ ᐊᓪᓚᑦ ᑲᑎᒪᔨᖏᑦ; (Manitoba band) 
 
"ᑕᕝᕙᓐᖔᖃᑕᐅᔪᖅ” ᑐᑭᖃᖅᐳᖅ ᐃᒪᓐᓇ, ᑐᕌᓂᖃᖅᑎᓪᓗᒍ ᓂᕐᔪᑎᐅᖃᑎᒌᓄᑦ, ᐊᑕᐅᓯᕐᒧᑦ 
ᓂᕐᔪᑎᒧᑦ ᓄᓇᒥ ᐱᕈᖅᑑᖃᑎᒌᓄᓪᓗ, ᐆᒪᒃᐸᑦ ᑐᖁᖓᑉᐸᓘᓐᓃᑦ, ᐆᒻᒪᐅᒃᐸᑦ 
ᑐᖁᓕᓂᐅᒃᐸᓘᓐᓃᑦ, ᐱᓐᖑᖅᐸᓪᓕᐊᓕᖅᑎᓪᓗᒋᑦ, ᐱᖃᓯᐅᑎᓗᒋᑦ ᖁᐱᕐᕈᒃᓴᐃᑦ, ᐃᓪᓚᐅᑦ, 
ᒪᓐᓃᑦ, ᖃᐸᐃᑦ, ᐱᕈᖅᑐᒃᓴᑦ, ᐱᕈᖅᑐᑦ ᐊᖑᑕᐅᒍᑎᖏᑦ ᐊᒻᒥ ᐊᕐᓇᐅᒍᑎᖏᑦ ᐊᓄᕆᒧᑦ, 
ᐃᒍᑦᓴᓄᓪᓗ ᐊᐅᓚᑕᐅᔪᑦ, ᐊᒻᒪ ᑭᓱᑯᑦᑎᓕᒫᑦᑎᐊᖏᑦ ᑖᒃᑯᓇᖓᖅᖢᑎᒃ ᐱᓐᖑᖅᑎᑕᐅᔪᑦ; 
(member) 
 
"ᐅᓄᕐᓂᖏᑦᑎᒍᑦ ᐃᓱᓕᒃᑕᕐᕕᖃᖅᑎᑕᐅᓇᑎᒃ ᑭᒡᓕᖃᖅᑎᑕᐅᔪᑦ" ᑐᑭᖃᖅᐳᖅ ᐃᒪᓐᓇ 
ᑭᒡᓕᖃᖅᑎᑕᐅᔪᑦ ᓇᐅᒃᑯᑐᐃᓐᓇᖅ, ᐱᖃᓯᐅᔾᔨᕗᑦ ᑭᒡᓕᖃᑎᑕᐅᒍᑎᓂᒃ ᐅᑭᐅᕐᒥ ᑕᖅᑮᑦ ᒪᓕᒃᑐᒋᑦ 
ᓂᕐᔪᑎᕝᕕᐅᓇᓱᐊᓂᖅᓴᐅᕙᒃᑐᑦ, ᓂᕐᔪᑏᑦ ᐊᕐᓇᐅᓂᖏᑦᑎᒍᑦ ᐊᖑᑕᐅᓂᖏᑦᑎᒍᓪᓗ, 
ᐊᖏᓐᓂᖏᑎᒍᑦ, ᐅᑭᐅᖏᑎᒍᑦ ᓂᕐᔪᑎᑦ ᐊᖑᓇᓲᓯᐅᕙᒃᑐᓪᓗ ᒪᓕᓪᓗᒋᑦ ᐱᖃᓯᐅᑎᓐᖏᓪᓗᒍ  
ᐅᓄᕐᓂᕆᔭᕆᐊᖃᖅᑕᖏᑦ ᓂᕐᔪᑎᒃᑕᐅᔪᓐᓇᖅᑐᑦ, (non-qouta limitation) 
 
"ᓄᓇᕘᒥ ᓂᕐᔪᑎᓄᑦ ᐊᒻᒪ ᐆᒪᔪᓄᑦ ᐃᓱᒫᓗᒋᔭᐅᓕᖅᑐᓄᑦ ᑲᑎᒪᔨᕋᓛᑦ 
ᑲᑎᒪᔨᕋᓛᓐᖑᖅᑎᑕᐅᓯᒪᔪᑦ ᑕᕝᕘᓇ ᐱᖁᔭᖅᑎᒍᑦ ᓈᓴᐅᑖᒍᑦ 159-ᑯᑦ; (NSRC) 
 
“ᓄᓇᕘᑕᕈᑎᐅᓯᒪᔪᖅ” ᑐᑭᖃᖅᑎᑕᐅᒍᑎᖃᖅᐳᖅ ᓇᓗᓇᐃᖅᑕᐅᓯᒪᓪᓗᓂ ᑎᑎᕋᖅᓯᒪᔫᑉ ᐃᓚᖓᓂ 
3.1.1-ᒥ ᐊᖏᕈᑎᓂ ᐊᒻᒪᓗ ᐃᓚᖃᖅᖢᓂ ᑐᕙᖅᑲᓲᑉ ᓯᓚᑖᒍᑦ, ᑕᐃᒪᓐᓇ ᓇᓗᓇᐃᖅᑕᐅᓯᒪᒻᒪᑦ 
1.1.1.-ᒥ ᐊᖏᕈᑎᒥ, ᐊᑑᑎᖃᖅᑎᑕᐅᔪᓐᓇᕐᓗᓂ ᑎᑎᕋᖅᓯᒪᔪᒥ 16-ᒥ ᐊᖏᕈᑎᓂ; (Nunavut 
Settlement Area) 
 
“ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ” ᑐᑭᖃᖅᐳᑦ ᐃᒪᓐᓇ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᑲᑎᒪᔨᓐᖑᖅᑎᑕᐅᓯᒪᔪᑦ ᐊᖏᕈᑎᑎᒍᑦ; (NWMB) 
 
“ᐃᓱᒫᓗᒋᔭᐅᓗᐊᖅᑐᑦ“ ᑐᑭᖃᖅᐳᖅ ᐃᒪᓐᓇ ᐊᑦᑐᐊᓂᖃᖅᑐᑦ ᓂᕐᔪᑎᐅᖃᑎᒌᓂᒃ, ᑖᒃᑯᐊ 
ᓂᕐᔪᑎᐅᖃᑎᑐᒌ; 

(ᐃ) ᐊᑦᑕᖁᓲᑎᐅᓕᖅᐸᑕ ᓄᖑᓗᐊᖅᑐᒋᔭᐅᓕᖅᐸᑕᓘᓐᓃᑦ ᓂᕐᔪᑎᑦ 
ᐱᔾᔪᑎᒋᓗᒋᑦ ᐅᑯᐊ ᐱᔾᔪᑎᒋᔭᐅᔪᑦ ᐱᖃᓯᐅᔾᔨᓯᒪᓪᓗᑎᒃ ᓄᓇᓪᓗ, 
ᓂᕐᔪᑎᓪᓗ ᖃᓄᐃᓕᕙᓪᓕᐊᓂᖏᓐᓄᑦ ᐊᒻᒪ ᓇᓗᓇᐃᖅᑕᐅᓯᒪᔪᑎᒍᑦ 
ᐊᑦᑕᖁᓲᑎᐅᓕᖅᓯᒪᔪᑦ; 

(ᐱ) ᑕᑯᔭᐅᒐᔪᓐᖏᑦᑐᑦ (ᐊᒥᓲᖏᒻᒪᑕ) ᓄᓇᕘᒥ ᓯᓚᑖᓂᓗ, ᐅᕝᕙᓘᓐᓃᑦ 
(ᑎ) ᐊᑦᑕᖁᓲᑕᐅᔪᑦ ᓄᖑᑐᐃᓐᓇᕆᐊᖃᕋᓱᒋᔭᐅᔪᓪᓘᓐᓃᑦ ᓄᓇᕘᑉ ᓯᓚᑖᓂ; 

(of special concern)  
 
“ᐃᓂᒋᔭᐅᔪᖅ” ᐱᖃᓯᐅᔾᔨᕗᖅ ᐴᖅᓯᕕᐅᔪᓐᓇᕐᑐᖅ, ᖃᓄᐃᑦᑐᑐᐃᓐᓇᖅ ᐃᒡᓗ 
ᓇᑉᐸᖅᑕᐅᓯᒪᔪᕐᓘᓐᓃᑦ, ᐱᖃᓯᓕᐅᔾᔭᐅᓯᒪᔪᖅ ᑐᐱᖅ, ᖃᓄᐃᑦᑐᑐᐃᓐᓇᐃᑦ 
ᐃᖏᕐᕋᔾᔪᑎᐅᔪᓐᓇᕐᑐᑦ; (place) 
 
”ᐊᑐᖅᑕᐅᖁᔭᖅ” ᑐᑭᖃᖅᐳᖅ ᐃᒪᓐᓇ ᐋᖅᑭᒃᑕᐅᓯᒪᔪᖅ ᐊᑐᖅᖢᒋᑦ ᒪᓕᒐᐃᑦ; (prescribed) 
 
“ᑭᓇᐅᓂᖓᓂᒃ ᓇᓗᓇᐃᖅᓯᒍᑦ” ᑐᑭᖃᖅᐳᖅ ᐃᒪᓐᓇ ᑎᑎᖅᑲᐃᑦ ᓇᓗᓇᐃᖅᓯᓯᒪᔪᑦ ᐊᑐᕐᓗᒍ 
ᐱᖁᔭᐅᑉ ᐃᓚᖓ 17; (proper identification) 
 
"ᐅᑎᕐᔪᒥᑎᑦᑎᓇᓱᐊᕐᓂᕐᒧᑦ ᐊᑐᐊᒐᖅ" ᑐᑭᖃᖅᐳᖅ ᐃᒪᓐᓇ ᐅᑎᕐᔪᒥᑎᑦᑎᓇᓱᐊᕐᓂᕐᒧᑦ ᐊᑐᐊᒐᖅ 
ᐊᑑᑎᖃᖅᑐᖅ ᓄᖑᓗᐊᕐᓂᐊᕋᓱᒋᔭᐅᔪᓄᑦ, ᐊᑦᑕᖁᓲᑕᐅᓕᖅᑐᓄᓪᓘᓐᓃᑦ ᓂᕐᔪᑎᖃᑎᒌᓄᑦ 
ᐊᑐᖅᑐᒍ ᐅᓇ ᐱᖁᔭᓯᖅ; (recovery policy) 
 
“ᐊᕕᒃᑐᖅᓯᒪᓂ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ” ᑐᑭᖃᖅᐳᖅ ᐃᒪᓐᓇ ᑲᑎᒪᔩᑦ ᐃᓚᒋᔭᐅᔾᔪᑎᓕᓐᓄᑦ 
ᖃᑭᕝᕕᐅᓂᐊᖏᓪᓗᑎᒃ ᑎᒥᓐᖑᖅᑎᑕᐅᓯᒪᔪᑦ ᑖᓐᓇᓗ “ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ 
ᑲᑎᒪᔨᖏᑦ ᑕᐃᒪᓐᓇ ᓇᓗᓇᐃᖅᑕᐅᓯᒪᒻᒪᑦ ᑎᑎᕋᖅᓯᒪᔪᒥ 1.1.1-ᒥ ᐊᖏᕈᑎᓂ; (Regional 
Wildlife Organization or RWO) 
 
“ᓴᔅᑳᓯᒍᐊᓐᒥ ᐊᓪᓚᐃᑦ ᑲᑎᒪᔨᖏᑦ” ᐅᑯᐊᖑᔪᑦ; (ᖃᓪᓗᓈᑎᑐᑦ ᑎᑎᕋᖅᓯᒪᕗᑦ ᐃᓄᒃᑎᑐᑦ 
ᐊᑎᖃᓐᖏᒻᒪᑕ ᐊᓪᓚᐃᑦ ᓄᓇᖏᑦ ᐊᒻᒪ ᑲᑎᒪᔨᖏᑦ) Black Lake Indian Band, the Hatchet 
Lake Indian Band ᐊᒻᒪᓗ Fond du Lac Indian Band; (Saskatchewan band) 
 
“ᓂᐅᕐᕈᑎᖃᓐᓂᖅ” ᐱᖃᓯᐅᔾᔨᓯᒪᕗᖅ ᐅᑯᓂᖓ ᐊᕙᒃᑯᑎᓕᒃ ᓂᐅᕕᐊᒃᓴᐅᓂᖓᓂᒃ; 
ᐊᑐᖅᑐᐊᖅᑎᑦᑎᓇᓱᓐᓂᕐᓗ, ᐱᖁᑎᒥᓂᒃ ᓂᐅᕐᕈᑎᒃᓴᒥᒃ ᐅᕝᕙᓘᓃᑦ ᐊᑐᖅᑐᐊᕈᑎᐅᓂᐊᖅᑐᒥᒃ 
ᐊᒻᒪ ᓂᐅᕕᐅᑎᖃᕐᑎᓪᓗᒍ ᐊᑐᖅᑐᐊᑎᑦᑎᑎᓪᓗᒍᓗ; (sell)  
 
"ᒥᑭᓐᓂᖅᓴᐃᑦ ᓂᕐᔪᑏᑦ" ᑐᑭᖃᖅᐳᑦ ᐃᒪᓐᓇ 

(ᐃ) Erethizon –  ᑲᑭᓇᖅᑐᓖᑦ 
(ᐱ) Lepus – ᐅᑲᓕᐊᕐᔪᖕᓂᒃ, ᐅᑲᓖᑦ 
(ᑎ) Marmota – ᓯᒃᓯᒃᐸᒃ, ᐊᐅᐸᖅᑐᖅ ᓯᒃᓯᒃ ᐊᒻᒪ ᓯᒃᓯᒃ 
(ᑭ) Spermophilus - ᓇᐹᖅᑐᖃᓐᖏᑦᑐᒥ ᐊᐅᐸᖅᑐᑦ ᓯᒃᓯᐅᔭᑦ 
(ᒋ) Tamiasciurus - ᓇᐹᖅᑐᓕᖕᒥ ᑲᔪᖅᑐᖅ ᓯᒃᓯᐅᔭᑦ, 
(ᒥ) ᓄᓇᑐᓂᕐᓴᓂ ᑎᖕᒥᐊᑦ, ᐊᒻᒪᓗ 

(ᒥ) ᐊᓯᙱᑦ ᓂᕐᔪᑏᑦ ᓇᓗᓇᐃᖅᑕᐅᓯᒪᔪᑦ ᒥᑭᓐᓂᕐᓴᑦ ᐊᖑᓇᓱᖑᒃᑕᐅᓲᑦ 
(small game) 

 
"ᓄᓇ ᑲᒪᒋᔭᖃᑦᑎᐊᕐᕕᐅᔪᖅ" ᑐᑭᖃᖅᐳᖅ ᐃᒪᓐᓇ ᓄᓇ ᓄᓇᕘᑉ ᐃᓚᐃᓐᓇᖓ 
ᑲᒪᒋᔭᖃᑦᑎᐊᕐᕕᓐᖑᖅᑎᑕᐅᓯᒪᔪᖅ ᐊᑐᕐᓗᒍ ᐱᖁᔭᐅᑉ ᐃᓚᖓ 141; (special management 
area) 
 
"ᐊᔾᔨᒌᖏᒃᑐᑦ ᓂᕐᔪᑎᐅᖃᑎᒌᑦ" ᑐᑭᖃᖅᐳᖅ ᐃᒪᓐᓇ, ᓂᕐᔪᑎᑦ, ᓂᕐᔪᑎᑦ ᑕᐅᒃᑐᖏᑦᑎᒍᑦ 
ᐃᓗᑦᓯᖏᑦ ᐊᔾᔨᒌᒃᑲᓗᐊᖅᖢᑎᒃ ᓄᓕᐊᖃᑎᒌᒍᓐᓇᖏᑦᑐᑦ, ᐊᔾᔨᒌᓐᖏᑦᑐᑦ 
ᑕᕝᕙᓂᓴᐃᓐᓇᐅᓐᖏᑦᑐᖅ ᓄᓇᒦᒃᑐᑦ ᐅᕝᕙᓘᓐᓃᑦ ᐊᐅᖃᑎᒌᓐᖏᑦᑐᑦ ᓂᕐᔪᑎᐅᖃᑎᒌᑦ   

(ᐃ) ᓄᓇᕘᑉ ᐊᓯᐊᓂ ᐱᑕᖃᓐᖏᑦᑐᑦ, ᐅᕝᕙᓘᓃᑦ ᓄᓇᕘᒧᑦ 
ᑎᑭᐅᑎᓚᐅᑲᐃᓐᓇᐸᒃᑐᑦ ᐊᒻᒪᓗ 

(ᐱ) ᐃᒻᒪᖄ ᐅᑭᐅᓂᒃ 50-ᓂᒃ ᓄᓇᕘᒦᒃᑐᑐᖃᐅᓕᖅᑐᑦ; (species) 
 
"ᓂᕐᔪᑎᓂᒃ ᐃᓱᒫᓗᒋᔭᐅᓕᖅᑐᓂᒃ” ᑐᑭᖃᖅᐳᖅ ᐃᒪᓐᓇ ᓂᕐᔪᑎᐅᖃᑎᒌᑦ ᓄᓇᕘᒥ 
ᐱᑕᖃᕈᓐᓃᖅᑐᑦ ᐊᓯᐊᓂ ᐱᑕᖃᕋᓗᐊᖅᖢᑎᒃ, ᓄᖑᑐᐃᓐᓇᕆᐊᖃᕋᓱᒋᔭᐅᔪᑦ, 
ᐊᑦᑕᒃᑯᓲᔾᔭᐅᓕᖅᑐᓘᓐᓃ ᐊᒻᒪᓗ ᐃᓱᒫᓗᒋᔭᐅᓕᖅᑐᑦ; (species at risk) 
 
“ᐃᓱᒪᑕᒻᒪᕆᒃ” ᑐᑭᖃᖅᐳᖅ ᐃᒪᓐᓇ ᐃᓱᒪᑕᒻᒪᕆᖓᑦ  ᐆᒪᔪᓕᕆᔨᒃᑯᑦ ᑎᓕᔭᐅᓯᒪᔪᖅ  ᐱᖁᔭᐅᑉ 
ᐃᓚᖓ 162 ᐊᑐᕐᓗᒍ; (Superintendent) 
 
“ᐊᒥᐊᒃᑯ” ᑐᑭᖃᖅᐳᖅ ᐃᒪᓐᓇ ᐋᖅᑭᒋᐊᕐᓯᒪᔪᑦ ᐅᓄᕐᓂᖏᑦ ᐊᓐᓇᐅᒪᔾᔪᑎᐅᔭᕆᐊᖃᖅᑐᑦ ᐊᒻᒪ 
ᓂᕐᔪᑎᑦᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᓂᖏᑦᑎᒍᑦ ᐊᒥᐊᒃᑯᖏᑦ, ᐊᓐᓇᐅᒪᔾᔪᑎᒋᔭᕆᐊᖃᖅᑕᖏᑦ 
ᓱᕐᕋᑦᑕᐅᓐᓂᖏᒃᐸᑕ, ᐊᓐᓇᐅᒪᔾᔪᑎᐅᔭᕆᐊᖃᖅᑐᑦ ᐊᒻᒪ ᑭᒡᓕᖃᖅᑎᑕᐅᓪᓗᑎᒃ 
ᓂᕐᔪᑎᑦᑕᐅᔪᓐᓇᖅᑐᑦ ᐊᒥᐊᒃᑯᖃᖅᑎᓪᓗᒋᑦ; (surplus) 
 
“ᓂᕕᖓᑖᖅ” ᑐᑭᖃᖅᐳᖅ ᐃᒪᓐᓇ ᓂᕕᖓᑖᖅ ᑐᓂᔭᐅᓯᒪᔪᖅ ᑎᑎᕋᑉᑕᐅᓯᒪᔪᖅ 126-ᒥ ᐱᖁᔭᒥ; 
(tag) 
 
“ᐊᑦᑕᖁᓲᑕᐅᓕᖅᑐ” ᑐᑭᖃᖅᐳᖅ ᐃᒪᓐᓇ , ᓂᕐᔪᑎᐅᖃᑎᒌᑦ ᓄᖑᑐᐃᓐᓇᕆᐊᖃᕋᓱᒋᔭᐅᔪᑦ 
ᖃᓄᐃᓕᐅᕈᑕᐅᒋᐊᓐᖏᒃᑯᑎᒃ ᐱᑕᖃᕈᓐᓃᑐᐃᓐᓇᕆᐊᖃᓐᓂᖏᑦ ᓄᓇᕘᒥ 
ᐅᑎᖅᔫᒥᑎᑕᐅᓇᓱᐊᓐᖏᒃᑯᑎᒃ ᓄᖑᑐᐃᓐᓇᕆᐊᖃᓕᕐᓂᖏᓐᓄᑦ; (threatened) 
 
“ᓂᕐᔪᑎᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᓂᖏᑦ” ᓂᕐᔪᑎᐅᖃᑎᒌ ᐅᓄᕐᓂᖏᑦ ᒪᓕᒃᑐᒌᑦ 
ᓂᖏᖅᑕᐅᓯᒪᔪᑦ ᓂᕐᔪᑎᒃᑕᐅᔪᓐᓇᖅᑐᑦ ᐱᖁᔭᓂᒃ ᐱᓂᕐᓗᒍᑎᖃᓐᖏᓪᓗᓂ ᑎᑎᕋᖅᓯᒪᔪᖅ ᐃᓚᖓ 
5.6.16- ᒥᑦ 5.6.18-ᒧᑦ ᐊᖏᕈᑎᒥ; (total allowable harvest) 
 
“ᐊᖅᑯᑎᒋᔭᐅᔪᖅ” ᐅᑯᐊ ᐱᖃᓯᐅᔾᔭᐅᕗᑦ ᐱᑖᖅᑐᖅ, ᐊᑭᖓᓂᒃ ᐊᑭᑦᑐᕋᐅᑎᓂᒃᑯᑦ, ᑕᐅᖅᓰᓂᒃᑯᑦ, 
ᓂᐅᕕᕐᓂᒃᑯᑦ, ᐊᖏᖃᑎᖃᓐᓂᒃᑯᑦ, ᓄᓇᕘᑉ ᓯᓚᑖᓄᑦ ᐊᐅᓪᓚᑎᑦᑎᔪᖅ, ᐱᓕᐅᑎᖃᓐᓂᒃᑯᑦ, 
ᓄᓇᕘᑉ ᓯᓚᑖᓂᑦ ᑎᑭᑎᑦᑎᔪᖅ, ᑐᓐᓂᖅᑯᓯᐊᓐᓂᒃᑯᑦ, ᓂᐅᕕᐅᑎᖃᓐᓂᒃᑯᑦ, ᓴᖅᔮᖅᑎᑦᓯᓂᒃᑯᑦ 
ᑕᐅᖅᓰᓂᖅ, ᐊᖅᑯᑕᐅᔪᒪᓗᓂᓗ; (traffic) 

“ᐊᔪᓕᖅᑎᑦᑎᒍᑎᐅᓲᑦ ᒥᖅᑯᓕᓐᓄᑦ” ᑐᑭᖃᖅᐳᖅ ᐃᒪᓐᓇ ᓂᒐᖅ, ᐳᓪᓚᑏᑦ, ᑮᔭᖃᑦᑕᑦ ᐊᓯᖏᓪᓗ 
ᐊᑐᖅᑕᐅᓲᑦ ᓂᕐᔪᑎᓐᓇᓱᐊᕈᑕᐅᓲᑦ, ᐆᒪᔪᒥᒃ ᑐᖁᔾᔪᑎᐅᓂᐊᕋᓗᐊᖅᐸᓘᓐᓃᑦ; (trap) 
 
“ᐊᔪᓕᖅᑎᑦᑎᒍᑎᐅᓲᓂᒃ ᒥᖅᑯᓕᓐᓄᑦ ᐋᖅᑭᒃᓱᐃᓂᖅ” ᑐᑭᖃᖅᐳᖅ ᐃᒪᓐᓇ ᓂᒐᓕᖅᓱᐃᓂᖅ, 
ᐳᓪᓚᑎᓕᐅᕐᓂᖅ, ᒥᑭᒋᔾᔨᖅᓱᐃᓂᖅ ᐆᒪᔪᓐᓂᐅᑎᒋᓗᓂᒋᑦ ᐅᕝᕙᓘᒻᓃᑦ ᒥᑭᒋᐊᓂᒃ ᐊᑐᕐᓗᓂ 
ᓂᕐᔪᓐᓂᐊᕈᑎᒋᓗᓂᒋᑦ; (trapping) 
 
“ᐃᖏᕐᕋᔾᔪᑎᒋᔭᐅᓲᑦ” ᑐᑭᖃᖅᐳᖅ ᐃᒪᓐᓇ ᓄᓇᓯᐅᑎ, ᑎᖕᒥᓲᒥᒃ ᐅᕝᕙᓘᓐᓃᑦ ᑎᖕᒥᓲᖅ ᐃᒫᓄᑦ 
ᒥᑦᑐᓐᓇᕐᑐᖅ (ᖃᖓᑕᓲᖅ) ᐅᕝᕙᓘᓐᓃᑦ ᐊᑐᖅᑕᐅᔪᓐᓇᖅᑐᑦ ᐅᓯᑲᑦᑕᐅᑕᐅᓗᓂ ᐃᓄᖕᓄᑦ 
ᐱᖁᑎᓄᑦᓘᓐᓃᑦ, ᐱᖃᓯᐅᑎᓪᓗᒋᑦ ᑲᓕᒐᐃᑦ, ᖃᒧᑏᑦ ᑲᓕᑕᐅᓲᑦ ᐃᖏᕐᕋᑦᔪᑎᓄᑦ, ᖃᒧᑏᒃ 
ᕿᒧᒃᓯᕈᑎᐅᓲᑦ ᐊᒻᒪ ᓇᖕᒪᒃᑎᑕᐅᓲᑦ; (vehicle or other conveyance) 
 
“ᐱᔪᓐᓇᐅᑎᑖᖅᑎᑦᑎᔨ” ᑐᑭᖃᖅᐳᖅ ᐃᒪᓐᓇ ᑭᓇᑐᐃᓐᓇᖅ ᑎᒃᑯᐊᖅᑕᐅᑎᓯᒪᔪᖅ 
ᐊᔪᓐᖏᑎᑕᐅᓪᓗᓂ ᓄᓇᕗᑦ ᒐᕙᒪᖓᓂᑦ ᐸᐃᑉᐹᓂᒃ ᐊᓕᓚᔪᕐᓂᒃ ᐱᔪᓐᓇᐅᑎᓂᒃ ᑭᓇᒥᐊᒧᑦ 
ᐱᖁᔭᖅ 27-ᒥ ᐊᑐᕐᓗᒍ; (vendor) 
 
“ᓱᒋᐅᑎ” ᐱᖃᓯᐅᑎᓗᒍ ᖁᑭᐅᑦ, ᐱᑎᒃᓰᑦ, ᖁᑭᐅᑦᑕᐅᔭᑦ, ᐅᓈᑦ, ᐊᖑᕕᒐᐃᑦ  ᐊᓯᖏᓪᓗ 
ᓱᒋᐅᑕᐅᔪᑦ ᓂᕐᔪᓐᓂᐊᕈᑎᐅᓗᑎᒃ , ᐊᓯᓕᒫᖏᑦ ᐊᔪᓕᖅᑎᑦᑎᒍᑎᐅᓲᑦ ᒥᖅᑯᓕᓐᓂᒃ 
ᐱᖃᓯᐅᑎᓐᖏᒃᖢᒋᑦ, ᐱᖃᓯᐅᑎᕗᑦ ᐊᑐᖅᑕᐅᕙᒍᓐᓃᖅᑑᒐᓗᐊᑦ ᓱᒋᐅᑎᑦ ᐅᕝᕙᓘᓐᓃᑦ 
ᓱᒋᐅᑎᓕᐊᕆᔭᐅᓯᒪᔪᑦ ᓄᑖᑦ ᑭᖑᓂᐊᓂ ᐅᑯᐊ ᐱᖁᔭᑦ ᐊᑐᓕᖅᑎᓪᓗᒋᑦ; (weapon) 
 
“ᓂᕐᔪᑎ” ᑐᑭᖃᖅᐳᖅ ᐃᒪᓐᓇ ᓂᕐᔪᑎᐅᖃᑕᐅᔪᖅ ᓂᕐᔪᑎᐅᖃᑎᒌᓄᑦ , ᐱᖃᓯᐅᑎᕗᑦ ᓂᕐᔪᑎᐅᑉ 
ᓱᑯᑦᑎᓕᒫᖏᑦ ᐊᒻᒪ ᓴᓇᓯᒪᓕᖅᑎᓪᓗᒍ ᓂᕐᔪᑎᐅᑉ ᑭᓱᑯᑦᑎᖏᑦ; (wild animal) 
 
“ᐆᒪᔪᐃᑦ” ᑐᑭᖃᖅᐳᖅ ᐃᒪᓐᓇ ᓄᓇᒥ ᐱᕈᖅᑐᑦ ᐊᒻᒪᓗ ᓄᓇᕋᖅᑖᓱᑦ ᐆᒪ ᐱᖁᔭᐅᑉ 
ᐊᑑᑎᖃᕈᑎᖏᑦ 6(2) ᐊᒻᒪᓗ (3), ᐱᖃᓯᐅᑎᓪᓗᒋᑦ ᐃᓗᓐᓇᑎᒃ ᓴᓇᓯᒪᔪᑦ ᓴᓈᕆᔭᐅᓯᒪᔪᑦ 
ᐆᒪᔪᒥᓂᕐᒥᑦ; (wildlife) 
 
“ᐆᒪᔪᕐᓂᒃ ᓇᐅᑦᑎᖅᓱᖅᑏᑦ” ᑐᑭᖃᖅᐳᖅ ᐃᒪᓐᓇ ᑭᓇᑐᐃᓐᓇᖅ ᑎᒃᑯᐊᖅᑕᐅᓯᒪᔪᖅ ᐆᒪᔪᓂᒃ 
ᓇᐅᑦᑎᖅᓱᖅᑎᐅᓂᐊᕐᓗᓂ ᐱᖁᔭᖅ ᐊᑐᕐᓗᒍ 165(1); (wildlife guardian) 
 
”ᓄᓇ ᐱᐅᕐᓱᐊᖅᑕᐅᐃᔪᖅ ᐆᒪᔪᖃᕐᕕᐅᖁᓪᓗᒍ” ᑐᑭᖃᖅᐳᖅ ᐃᒪᓐᓇ ᓄᓇ ᓄᓇᕘᒥ 
ᓴᖅᑭᑕᐅᓯᒪᔪᖅ ᐊᒻᒪ ᓴᖅᑭᑕᐅᓯᒪᔪᑐᖃᖅ ᐱᐅᕐᓱᐊᕐᕕᐅᓂᐊᕐᓗᓂ ᐆᒪᔪᓄᑦ ᐅᑯᐊ ᐱᖁᔭᑦ 
ᐊᑐᕐᓗᒋᑦ; (wildlife sanctuary) 
 
ᑐᑭᓕᐅᖅᑕᐅᓯᒪᔾᔪᑎᖏᑦ 
3. (1) ᓄᓇᕘᒥ ᒐᕙᒪᒃᑯᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑭᓇᒃᑯᓕᒫᓪᓗ, 
ᑎᒥᐅᔪᓪᓗ ᐱᓕᕆᐊᖃᖅᑐᑦ ᐊᑐᕐᓗᒋᑦ ᐅᑯᐊ ᐱᖁᔭᑦ ᐊᒻᒪ ᐃᖅᑲᖅᑐᐃᔨᓕᕆᔩᑦ 
ᑐᑭᓯᓂᖃᕆᐊᖃᖅᐳᑦ ᐊᒻᒪ ᐊᑑᑎᖃᖅᑎᑕᐅᓗᑎᒃ ᐅᑯᓂᖓ ᐱᖁᔭᓂᒃ ᐊᑐᕐᓗᒋᑦ ᐊᑑᑎᖏᑦ, 
ᐱᒻᒪᕆᐅᒋᔭᑦ, ᐅᑉᐱᕆᔭᓪᓗ ᑕᕝᕙᓂ ᐱᖁᔭᕐᒥ.  

ᐃᓄᒃᑎᑐᑦ 
 (2) ᐃᓄᒃᑎᑑᕐᓂᖅ, ᐊᒻᒪᓗ ᐅᖃᐅᓯᖃᑎᒌᓐᖏᐊᔾᔪᑦᑐᑦ ᐃᓄᒃᑎᑐᑦ, 
ᑐᑭᓕᐅᕆᔾᔪᑎᐅᔪᓐᓇᕐᓂᐊᖅᐳᖅ ᖃᐅᔨᒪᔾᔪᑕᐅᓗᓂ ᐅᒃᐱᕆᔭᓄᑦ, ᐅᕝᕙᓘᓐᓃᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑑᑎᖃᖅᑎᑕᐅᑎᓪᓗᒋᑦ ᑕᕝᕙᓂ ᐱᖁᔭᓂ.  
 
ᓇᓗᓇᐃᕈᑦ ᓄᓇᖃᓐᓂᖓᓂᒃ  
4. (1) ᑭᓇᑐᐃᓐᓇᖅ ᓄᓇᖃᕋᔭᕈᓂ ᓄᓇᕘᒥ ᓄᓇᓕᖕᒥᓘᓐᓃᑦ ᓄᓇᕘᒦᒃᑐᒥ 
ᐱᖁᔭᖅᑎᒎᖓᑎᑕᐅᑎᓪᓗᒍ  ᓇᓗᓇᐃᖅᑕᐅᔭᕆᐊᖃᖅᐳᖅ ᖃᐅᔨᒋᐊᖅᑕᐃᓐᓇᐅᓗᑎᒃ 
ᑎᑎᕋᖅᓯᒪᔭᖏᑦ ᐊᒻᒪ ᐊᑐᕐᓗᒍ ᐃᒪᓐᓇᐃᖁᔨᓂᖓ ᐱᖁᔭᐅᑉ ᐃᓚᖓᓃᒃᑐᖅ, 
ᐊᑐᕆᐊᖃᖅᑎᑕᐅᒃᐸᑕ; 
 
ᐃᓂᒋᔭᐅᔪᖅ ᐊᖏᕐᕋᕆᔭᐅᔪᖅ 

(2) ᑭᓇᑐᐃᓐᓇᖅ ᓄᓇᖃᖅᐳᖅ ᐊᖏᕐᕋᖃᕐᕕᖕᒥᓂᒃ ᐃᒡᓗᒥᒃ ᐊᐅᓪᓚᖅᓯᒪᒍᓂ 
ᐅᑎᕐᕕᒋᓂᐊᖅᑕᒥᓂᒃ. 
 
ᓄᓇᖃᖅᑐᖅ ᓄᓇᕗᒥ 
 (3) ᑭᓇᑐᐃᓐᓇᖅ ᓄᓇᖃᖅᑐᖅ ᓄᓇᕘᒥ ᑖᓐᓇ ᑭᓇᑐᐃᓐᓇᖅ ᓄᑦᑎᖅᐸᑦ ᓄᓇᕘᒧᑦ ᐊᒻᒪ 
ᓄᓇᖃᐃᓇᓕᕐᓗᓂ ᓄᓇᕘᒥ ᑕᖅᑭᓂᒃ ᐱᖓᓱᓂᒃ ᐅᖓᑖᓂᓘᓐᓃᑦ. 
 
ᐊᐅᓪᓚᖅᓯᒪᑲᐃᓐᓇᖅᑐᖅ 

(4) ᑭᓇᑐᐃᓐᓇᖅ ᓄᓇᖃᕈᓐᓇᐃᖃᑦᑕᙱᓚᖅ ᓇᔪᖅᑕᒥᓂᑦ ᐊᖏᕐᕋᖃᕐᕕᖕᒥᓂᒃ ᓄᓇᕘᒥ 
ᑭᒪᐃᓯᒪᑲᐃᓐᓇᑎᓪᓗᒍ ᐊᐅᓪᓚᖅᓯᒪᓚᐅᐱᓪᓚᒃᑯᓂ, ᐅᑯᐊ ᐊᐅᓪᓚᕈᑎᒋᒍᓂᒋᑦ,  

(ᐃ) ᐃᓕᓐᓂᐊᕆᐊᖅᐸᑦ ᐃᓕᓐᓂᐊᕐᕕᐅᔪᒧᑦ ᓄᓇᕘᑉ ᓯᓚᑖᓄᑦ; ᐅᕝᕙᓘᓐᓃᑦ 
(ᐱ) ᐃᖅᑲᓇᐃᔭᓚᐅᑲᒃᐸᑦ ᐅᑉᓗᐃᑦ 180 ᑐᖔᓂ ᓄᓇᕘᑉ ᓯᓚᑖᓂ. 
 

ᓄᓇᖃᕈᒪᔪᖅ ᓄᓇᕗᑦ ᓯᓚᑖᓂ 
(5) ᑭᓇᑐᐃᓐᓇᖅ ᓄᓇᕗᓐᒥᐅᑕᔪᓐᓃᕋᔭᖅᑐᖅ ᕿᒪᐃᒃᐸᑦ ᐊᖏᕐᕋᕆᔭᖓᓂᑦ  ᓄᓇᕘᑉ 

ᓯᓚᑖᓂ ᓄᓇᖃᕐᓂᐊᕐᓗᓂ. 
 
ᖃᑕᙳᑎᒌᑦ 

(6) ᑭᓇᑐᐃᓐᓇᖅ  ᐊᐃᑉᐸᖃᕐᓗᓂ ᐊᒻᒪᓗ ᓄᑕᕋᖃᕐᓗᓂ ᐊᖏᕐᕋᖃᕐᕕᖕᒥᓂᒃ 
ᓄᓇᖃᓐᓂᕋᖅᑕᐅᕗᖅ, ᑭᓯᐊᓂ ᐊᓯᐊᓂᒃ ᓄᓇᑖᖅᐸᑦ ᐃᓱᒪᒥᓂᒃ ᑖᑉᓱᒥᙵ 
ᓄᓇᖃᓐᓂᕋᖅᑕᐅᔪᓐᓃᕋᔭᖅᐳᖅ. 
 
ᐊᑕᐅᓯᕐᒥᒃ ᓄᓇᖃᕆᐊᖃᓐᓂᖅ 

(7) ᑭᓇᑐᐃᓐᓇᖅ ᓇᓗᓇᐃᖅᑕᐅᓂᐊᖅᐳᖅ ᓄᓇᖃᓐᓂᖓᓂᒃ ᐊᑕᐅᓯᕐᒥ ᐊᒻᒪᓗ, 
ᑭᓇᑐᐃᓐᓇᖅ ᓄᓇᖃᓐᓂᕋᖅᐸᑦ ᐊᑕᐅᓯᐅᙱᑦᑐᒥᒃ, ᐊᑕᐅᓯᕐᒥᒃ ᓇᓗᓇᐃᖅᓯᔭᕆᐊᓕᒃ 
ᓄᓇᒋᓂᕋᓐᓂᐊᖅᑕᒥᓂᒃ ᑖᒻᓇ ᐱᖁᔭᖅ ᐱᔾᔪᑎᒋᓗᒍ. 

ᓄᓇᖃᖅᖄᕐᓯᒪᔪᑦ ᐊᒻᒪᓗ ᐃᓕᑕᕆᔭᐅᓯᒪᓂᖏᓐᓄᑦ ᐱᔪᓐᓇᐅᑎᓖᑦ 
5. (1) ᓇᓗᓇᙱᓐᓂᖅᓴᐅᖁᑉᓗᒍ, ᑕᓪᓇ ᐱᖁᔭᕐ ᐊᑐᕐᓗᒍ ᑐᓂᓯᕝᕕᐅᔮᖏᓚᑦ 
ᐲᖅᓯᕝᕕᐅᑦᔮᖏᓚᓪᓗ  ᓴᖅᑭᑕᐅᕌᓂᒃᓯᒪᔪᓂᒃ ᓄᓇᖃᖅᖄᕐᓯᒪᔪᑦ ᐊᒻᒪᓗ ᐃᓕᑕᕆᔭᐅᓯᒪᓂᖏᑕ 
ᐱᔪᓐᓇᐅᑎᖏᓐᓂᒃ ᐃᓕᑕᕆᔭᐅᓯᒪᓂᕆᔭᐅᔪᑦ ᓄᓇᖃᖅᑐᑐᖃᕐᓂ ᑲᓇᑕᒥ ᑎᑎᕋᖅᓯᒪᓂᖓᑕ 35 
ᑲᓇᑕᒥ ᐱᖁᔭᕐᔪᐊᒃᑯᑦ ᐃᓗᐊᓂ, 1982.  
 
ᐊᔾᔨᒋᓐᖏᒃᐸᒍ ᐊᖏᕈᑎᒦᒃᑑᑉ 

(2) ᐊᖏᕈᑎᑦ ᐊᒻᒪ ᐅᑯᐊ ᐱᖁᔭᑦ ᐊᔾᔨᒌᓐᖏᓗᐊᖅᐸᑎᒃ ᑐᑭᖃᑎᒌᓐᖏᓗᐊᖅᐸᑎᒃ, 
ᒪᓕᒐᓐᓂᓘᓐᓃᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑕᐅᔪᖅ ᐅᓇ ᐱᖁᔭᖅ ᐊᑐᖅᖢᒍ, ᑖᒃᑯᐊ 
ᐊᖏᕈᑎᓃᒃᑐᑦ ᓱᖑᓂᖅᓴᐅᓂᐊᖅᐳᑦ  ᐊᔾᔨᒋᓐᖏᓗᐊᖅᑐᖅᑕᖃᖅᑎᓪᓗᒍ ᑐᑭᖏᓐᓂᒃ. 
 
ᐊᔾᔨᒋᓐᖏᒃᐸᒍ ᓄᓇᕘᒥ ᓄᓇᑖᕈᑎᓄᑦ ᐊᖏᕈᑦ ᐱᖁᔭᖏᑦ (ᑲᓇᑕ) 

(3) ᓄᓇᕘᒥ ᓄᓇᑖᕈᑎᓄᑦ ᐊᖏᕈᑎᑦ ᐱᖁᔭᖓ (ᑲᓇᑕ) ᐊᒻᒪ ᐅᑯᐊ ᐱᖁᔭᑦ 
ᐊᔾᔨᒌᓐᖏᓗᐊᖅᐸᑎᒃ ᑐᑭᖃᑎᒌᓐᖏᓗᐊᖅᐸᑎᒃ, ᒪᓕᒐᓐᓂᓘᓐᓃᑦ ᐅᕝᕙᓘᓐᓃᑦ  ᐃᖅᑲᖅᑐᐃᕕᒃᑯᑦ 
ᑎᓕᓯᔾᔪᑕᐅᔪᖅ ᐅᓇ ᐱᖁᔭᖅ ᐊᑐᖅᖢᒍ, ᑖᒃᑯᐊ ᓄᓇᕘᒥ ᓄᓇᑖᕈᑎᓄᑦ ᐊᖏᕈᑎᑦ ᐱᖁᔭᖏᑦ 
(ᑲᓇᑕ) ᓱᖑᓂᖅᓴᐅᓂᐊᖅᐳᑦ  ᐊᔾᔨᒋᓐᖏᓗᐊᖅᑐᖅᑕᖃᖅᑎᓪᓗᒍ ᑐᑭᖏᓐᓂᒃ. 
 
ᐊᔾᔨᒌᓐᖏᒃᐸᑕ ᐊᓯᖏᓐᓂ ᐱᖁᔭᓂ  

(4) ᐊᔾᔨᒌᓐᖏᓗᐊᖅᐸᑕ ᑐᑭᖃᑎᒌᓐᖏᓗᐊᖅᐸᑕ ᐱᖁᔭᑦ ᒪᓕᒐᓐᓂᓘᓐᓃᑦ ᐅᕝᕙᓘᓐᓃᑦ 
ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑕᐅᔪᖅ ᐅᓇ ᐱᖁᔭᖅ ᐊᑐᖅᖢᒍ, ᒪᓕᒐᑦ ᐅᕝᕙᓘᓐᓃᑦ  
ᐃᖅᑲᖅᑐᐃᕕᒃᑯᑦ ᑎᓕᓯᒍᑦ ᓱᖑᓂᖅᓴᐅᓂᐊᖅᐳᑦ ᐊᔾᔨᒋᓐᖏᓗᐊᖅᑐᖅᑕᖃᖅᑎᓪᓗᒍ ᑐᑭᖏᓐᓂᒃ: 

(ᐃ) ᖃᓄᑐᐃᓐᓇᖅ ᐊᑐᓕᖅᑎᑕᐅᒍᑎ ᐅᕝᕙᓘᓐᓃᑦ ᑎᓕᐅᕈᑕᐅᔪᖅ ᐊᑖᓂ 
ᐊᑐᓕᕈᑎᒥ; ᐅᕝᕙᓘᓐᓃᑦ  

(ᐱ) ᓄᓇᓕᑉᐸᐅᔭᕐᓂ ᐱᖁᔭᓂᑦ ᐊᑐᐊᒐᓂᑦ ᒪᓕᒐᕋᓚᑦ. 
 

ᐊᑐᕈᑎᖓ 
 
ᐊᑐᕈᑎᖃᓐᓂᐊᖅᐳᑦ ᐅᕙᓂ ᓄᓇᒥ  
6. (1) ᓄᓇᕗᓗᒃᑖᒥ ᑖᒻᓇ ᐱᖁᔭᖅ ᐊᑐᖅᑕᐅᓂᐊᖅᐳᖅ. 
 
ᐊᑐᕈᑎᖃᓐᓂᐊᖅᐳᖅ ᓂᕐᔪᑎᓄᑦ (ᐆᒪᔪᓄᑦ) ᐊᒻᒪ ᓇᔪᖅᐸᒃᑕᖏᓐᓄᑦ 

(2) ᑖᒻᓇ ᐱᖁᔭᖅ ᐊᑐᕐᓂᐊᖅᑐᖅ ᐅᑯᓄᖓ 
(ᐃ) ᐱᓱᒃᑎᓕᒫᓄᑦ, ᑕᕆᐅᖑᓐᖏᑦᑐᒥ ᐃᒪᕐᒥᐅᑕᐃᑦ, ᑎᖕᒥᐊᓄᑦ ᐊᒻᒪ 

ᐆᓇᖏᑦᑐᒥᒃ ᐊᐅᓖᑦ, ᐱᕈᖅᑐᑦ ᐊᒻᒪᓗ ᓄᓇᕋᖅᑖᓲᑦ ᓄᓇᒥᐅᑕᓪᓚᑦᑖᑦ 
ᐊᒻᒪᓗ ᑕᒪᐅᖓ ᑎᑭᓐᓂᑯᑦ;  

(ᐱ) ᑭᓱᑯᑦᓯᓕᒫᖏᑦ ᐆᒪᔪᑦ ᐊᒻᒪ ᐆᒪᔪᑉ ᑭᓱᒃᑯᑦᓯᖓᓂᑦ ᓴᓇᔭᐅᓯᒪᔪᑦ; ᐊᒻᒪ 
(ᑎ) ᐆᒪᔪᓕᒫᓄᑦ ᓇᔪᖅᑕᐅᕙᒃᑐᑦ 

ᐅᑯᓄᖓ ᑐᕌᖓᑎᑕᐅᓐᖏᑦᑐᑦ 
 (3) ᑖᒻᓇ ᐱᖁᔭᖅ ᐅᑯᓄᖓ ᑐᕌᖓᖏᒻᒪᑦ 

(ᐃ) ᒪᓯᓕᖕᓄᑦ ᓇᓗᓇᐃᖅᑕᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᑦ ᐱᖁᔭᖓᓂ 
ᐃᓚᖓᓂ 2 (ᑲᓇᑕ); 

(ᐱ) ᕿᖅᖁᐊᑦ, ᓇᓗᓇᐃᖅᑕᐅᓯᒪᔪᑦ ᐃᓚᖓᓂ 47 ᐃᒪᕐᒥᐅᑕᕆᔨᒃᑯᑦ 
ᐱᖁᔭᖓᓂ (ᑲᓇᑕ); ᐅᕝᕙᓘᓐᓃᑦ 

(ᑎ) ᖁᐱᕐᕈᐃᑦ ᖃᓂᒻᒪᐅᑎᑖᖅᑎᑦᑎᔪᓐᓇᕐᑐᓪᓗ 
 
ᑎᒍᐊᕆᔭᐅᔪᑦ 
 (4) ᑕᒪᓐᓇ ᐱᖁᔭᖅ ᑐᕌᒐᖃᕐᒥᔪᖅ ᐆᒪᔪᓄᑦ ᐃᓄᖕᓄᑦ ᑎᒍᐊᕆᔭᐅᔪᓄᑦ ᓴᖅᑭᑕᐅᓯᒪᔪᒃᑯᑦ 
ᒪᓕᒐᖏᓐᓃᑉᐸᑕ. 
 
ᐱᖁᔭᖅ ᐊᑦᑐᓐᖏᑉᐳᖅ 
7. ᑖᓐᓇ ᐱᖁᔭᖅ ᐊᑦᑐᓐᖏᑉᐳᖅ 

(ᐃ) ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪ ᑎᒥᓐᖑᖅᑎᑕᐅᓯᒪᔪᓂ, ᑎᓕᓯᒪᔭᖏᓐᓂᒃ, 
ᐊᐅᓚᑦᑎᔨᖏᓐᓂᒃ, ᐱᔨᑦᑎᕋᖅᑎᖏᓐᓂᒃ, ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ 
ᑲᑐᔾᔨᖃᑎᒌᓐᓂᒃ;  

(ᐱ) ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᐊᐅᓚᑦᑎᔨᖏᓐᓂᒃ, 
ᐱᔨᑦᑎᕋᖅᑎᖏᓐᓂᒃ, ᐃᖅᑲᓇᐃᔭᖅᑎᖏᓐᓂᒃ; ᐊᒻᒪᓗ 

(ᑎ) ᑖᓐᓇ ᑯᐃᓐ ᐱᔪᓐᓇᕐᓂᖃᕐᓂᖓᒍᑦ ᑲᓇᑕᒥ ᑭᒡᒐᖅᑐᖅᑎᖓ ᐊᒻᒪᓗ ᑯᐃᓐ 
ᐱᔪᓐᓇᕐᓂᓐᖃᕐᓂᖓᒍᑦ ᑎᒥᓐᖑᖅᓯᒪᔪᑦ, ᐊᐅᓚᑦᑎᔨᒃᑯᑦ, ᐱᔨᑦᑎᕋᖅᑎᒃᑯᑦ 
ᐊᒻᒪ; ᐃᖅᑲᓇᐃᔭᖅᑎᒃᑯᑦ ᐊᒻᒪᓗ ᒐᕙᒪᒃᑯᑦ ᑲᑐᔾᔨᖃᑎᒌᖏᓐᓂᒃ. 

 
 

ᐃᓄᐃᑦ ᖃᐅᔨᒪᔭᑐᖃᖏᑦ 
 
ᐅᒃᐱᕆᔭᐅᔪᑦ ᐊᑐᐊᖅᓯᒍᑎᖏᑦ ᐊᒻᒪᓗ ᑐᑭᖏᑦ 
8. ᐅᒃᐱᕆᔭᐅᔪᓂᒃ ᐊᑐᐊᖅᓯᒍᑏᑦ ᐊᒻᒪᓗ ᑐᑭᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐊᑑᑎᖃᖅᑎᑕᐅᓂᐊᖅᐳᑦ ᐅᑯᑎᒍᓇ ᐱᖁᔭᖅᑎᒍᑦ: 

(ᐃ) ᐱᔨᑦᓯᕐᓂᖅ, ᑐᑭᖃᖅᑐᖅ ᑭᓇᑐᐃᓐᓇᖅ ᐊᔪᓐᖏᓐᓂᖃᖅᑐᖅ 
ᐃᓱᒪᑕᐅᓂᕐᒥᒃ ᐊᑐᕆᐊᖃᖅᐳᖅ ᐊᔪᓐᖏᑎᑕᐅᒍᑎᒥᓂᒃ ᐱᔨᑦᑎᕈᑎᒋᓗᒍ 
ᐃᓄᖕᓄᑦ ᑲᒪᒋᔭᕆᐊᖃᖅᑕᒥᓄᑦ;  

(ᐱ) ᐸᐸᑦᑎᓂᖅ, ᑐᑭᖃᖅᐳᖅ ᑭᓇᑐᐃᓐᓇᖅ ᐸᐸᑦᑎᑎᑕᐅᔪᖅ ᑖᓐᓇ 
ᐸᐸᑕᐅᔨᐊᓕᒃ ᐊᑭᔪᒪᓂᖃᑐᐃᓐᓇᕆᐊᖃᖅᐳᖅ ᐃᑲᔪᕈᒪᓂᒃᑯᑦ; 

(ᑎ) ᐋᔩᖃᑎᒌᖕᓂᖅ, ᑐᑭᖃᖅᐳᖅ, ᐃᓅᖃᑎᒌᑦ ᐋᖅᑭᖃᑎᒌᒍᒪᒃᐸᑎᒃ 
ᐱᕕᒃᔪᐊᕆᔭᐅᔪᓂᒃ ᐅᕝᕙᓘᓐᓃᑦ ᐱᔪᒪᔭᖏᒃ ᐊᔾᔨᒌᓐᖏᒃᑲᓗᐊᖅᐸᑎᒃ 
ᐃᒃᐱᒋᖃᑦᑕᐅᑎᑦᑎᐊᕐᓗᑎᒃ ᐊᒻᒪ ᑐᑭᑖᕈᑎᒋᓗᓂᔾᔪᒃ, 
ᐳᐃᒍᖅᑕᐅᑦᑕᐃᓕᓗᓂ ᑭᓇᑐᐃᓐᓇᖅ ᐃᖅᑯᓪᓕᐅᔾᔨᖏᒃᑲᓗᐊᖅᐸᑦ 
ᐃᓱᒪᒋᔭᐅᔭᕆᐊᖃᓐᖏᑦᑐᖅ ᓈᖕᒪᒃᓴᕋᓱᒋᔭᐅᓗᓂ;  

(ᑭ) ᐱᓕᒻᒪᒃᓴᕐᓂᖅ, ᑐᑭᖃᖅᐳᖅ ᖃᐅᔨᒪᔭᐅᔪᓂᒃ ᐊᔪᕈᓐᓃᖅᓴᒍᑎᓕᒃ 
ᐱᔪᓐᓇᕐᓯᕙᓪᓕᐊᖁᓪᓗᒍ ᐊᒻᒪ ᐃᓕᓯᒪᐃᓐᓇᕐᓂᐊᕐᒪᒋᑦ ᐊᑐᖅᓯᒪᓕᖅᑕᒥᒍ 
ᐊᒻᒪ ᐊᔪᕈᓐᓃᕐᓴᓂᕐᒥᒍᑦ; 

(ᒋ) ᐱᓕᕆᖃᑎᒌᖕᓂᖅ, ᑐᑭᖃᖅᐳᖅ ᑭᒃᑯᑐᐃᓐᓇᐃᑦ 
ᐱᓕᕆᖃᑎᒌᒋᐊᖃᕐᓂᖏᓐᓂᒃ ᐱᓕᕆᖃᑎᒌᑦᑎᐊᕐᓗᑎᒃ ᓴᖅᑭᑦᑎᔪᒪᓗᑎᒃ  
ᑐᕌᕐᕕᒋᔪᒪᔭᒥᓐᓂᒃ; 

(ᒥ) ᐊᕙᑎᒥᒃ ᑲᒪᑦᑎᐊᕐᓂᖅ, ᑐᑭᖃᖅᐳᖅ ᑭᒃᑯᑐᐃᓐᓇᐃᑦ ᐸᐸᑦᑎᔨᐅᕗᑦ 
ᐊᕙᑎᑦᑎᓃᒃ ᐊᒻᒪ ᓄᓇᒦᒃᑐᑦ ᐃᓗᓐᓇᑎᒃ ᐃᒃᐱᒋᔭᐅᑦᑎᐊᕐᓗᑎᒃ, 
ᓲᖃᐃᒻᒪ ᑭᒃᑯᑐᐃᓐᓇᐃᑦ, ᐆᒪᔪᓕᒫᑦ ᐃᓂᒋᕙᒃᑕᖏᓪᓗ ᐃᖕᒥᓐᓄᑦ 
ᐊᑦᑐᐊᖃᑦᑕᐅᑎᔪᐃᓐᓇᐅᖕᒪᑕ ᐊᒻᒪᓗ ᐃᓄᐃᑦ ᐊᑐᓂᑦ ᖃᓄᐃᓕᐅᕐᓂᖏᑦ 
ᐊᒻᒪ ᐱᓂᐊᕐᓂᕆᔪᒪᔭᖏᓪᓗ ᓱᕐᕋᐃᔪᓐᓇᕐᒪᑕ, ᐱᐅᓂᕐᒥᒃ ᓱᕈᐃᓂᕐᒥᓪᓗ;  

(ᓂ) ᖃᓄᖅᑑᕈᓐᓇᕐᓂᖅ, ᑐᑭᖃᖅᐳᖅ ᖃᓄᖅᑑᕈᓘᔭᕈᓐᓇᕐᓂᖅ ᐊᒻᒪ 
ᖃᓄᑐᐃᓐᓈᖓᔪᓐᓇᕐᓗᓂ ᓴᓇᑐᓗᓂ ᐱᓯᒪᔭᓂ ᐊᑐᕐᓗᒋᑦ 
ᐊᑑᑎᖃᖅᑐᓂᒃ ᐅᕝᕙᓘᓐᓃᑦ ᐋᖅᑭᒃᓯᒍᑎᒋᓗᓂᐅᒃ ᐊᔪᓕᕈᑎᐅᓯᒪᔪᒥᒃ.  

(ᓯ) ᖃᐅᔨᒪᓂᓕᒃ, ᑐᑭᖃᖅᐳᖅ ᑭᓇᑐᐃᓐᓇᖅ ᖃᐅᔨᒪᔮᕆᔭᐅᔪᖅ 
ᓄᓇᖅᑲᑎᒥᓄᑦ ᓯᓚᑐᓂᖃᒻᒪᕆᖕᓂᖓᓂᒃ; 

(ᔨ) ᓱᕋᑦᑎᑦᑕᐃᓕᒪᓂᖅ, ᑕᐃᔭᐅᖕᒥᔪᖅ ᐃᒪᓐᓇ ᐃᒃᓯᓐᓇᐃᑦᑕᐃᓕᒪᓂᖅ, 
ᑐᑭᖃᖅᐳᖅ ᐊᖑᓇᓱᒃᑎ ᐅᖓᑕᐅᔾᔨᖏᓪᓗᓂ ᓂᕐᔪᑎᑦᑕᕆᐊᓕᒃ 
ᓇᒻᒪᑐᐃᓐᓇᖅᑐᓂᒃ ᐊᒻᒪ ᐃᑦᓯᓐᓇᐃᓐᖏᓪᓗᓂ ᓂᕐᔪᑎᒃᑕᒥᓂᒃ;   

(ᕕ) ᐃᓖᔭᖅᓱᐃᑦᑕᐃᓕᓂᖅ, ᑐᑭᓯᖃᖅᐳᖅ, ᓂᕐᔪᑎᑦ 
ᐱᓇᔪᒃᑕᐅᕙᒃᑲᓗᐊᖅᑎᓪᓗᒋᑦ ᓂᕿᒃᓴᓂᐊᕆᔭᐅᓪᓗᑎᒃ 
ᐃᑭᓕᖅᑕᐅᓯᒪᑐᐃᓐᓇᕆᐊᖃᓐᖏᓚᑦ;  

(ᕆ) ᓯᕐᓕᖅᓵᖅᑎᑦᑎᑦᑕᐃᓕᓂᖅ, ᑐᑭᖃᖅᐳᖅ ᓂᕐᔪᑎᓂᒃ 
ᐊᒃᓱᕈᓴᑦᑎᑕᐅᔭᕆᐊᖃᓐᖏᓚᑦ ᖃᖓᑐᐃᓐᓇᒃᑯ, 
(ᓇᓪᓕᓵᖅᑎᑕᐅᔭᕆᐊᖃᓐᖏᓚᑦ); 

(ᕿ) ᐊᑭᕋᖅᑑᑎᔭᕆᐊᖃᖏᓐᓂᖅ ᓂᕐᔪᑏᑦ ᐱᔾᔪᑎᒋᓪᓗᒋᑦ, ᑐᑭᖃᖅᐳᖅ 
ᓂᕐᔪᑎᑦ ᓇᔪᖅᐸᒃᑕᖏᓪᓗ ᑭᓇᒧᑦ ᐱᖁᑎᒋᔭᐅᓐᖏᒻᒪᑕ ᐊᖑᓇᓱᒃᑎᓂᒃ 
ᐊᓐᓈᖅᑐᑎᒋᔭᐅᔭᕆᐊᖃᓐᖏᓚᑦ;  

(ᐅ) ᐃᒃᐱᒍᓱᑦᑎᐊᕐᓂᖅ ᓂᕐᔪᑎᓕᒫᓂᒃ, ᑐᑭᖃᖅᐳᖅ ᓂᕐᔪᑎᓕᒫᑦ 
ᐃᒃᐱᒋᔭᐅᑦᑎᐊᕆᐊᖃᖅᐳᑦ.  

 
ᐱᔨᑦᓯᕐᓂᖅ 
9. (1) ᓄᓇᕗᑦ ᒐᕙᒪᒃᑯᖏᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, "ᓄᓇᕘᒥ ᓂᕐᔪᑎᓄᑦ 
ᐊᒻᒪ ᐆᒪᔪᓄᑦ ᐃᓱᒫᓗᒋᔭᐅᓕᖅᑐᓄᑦ ᑲᑎᒪᔨᕋᓛᑦ, ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 
ᐊᒻᒪᓗ ᓄᓇᓕᖕᓂ ᐅᒪᔪᓕᕆᓂᕐᒧᑦ ᑲᑎᒪᔨᖏᑦ, ᓂᕐᔪᑎᓕᕆᔩᑦ, ᓂᕐᔪᑎᓂᒃ ᓇᐅᑦᑎᓱᖅᑏᑦ 
ᐊᑐᐊᖅᓯᔭᕆᐊᖃᖅᐳᑦ ᐅᑉᐱᕆᔭᓂᒃ ᐱᔨᑦᓯᓂᕐᒧᑦ ᐱᓕᕆᐊᖃᖅᑎᓪᓗᒋᑦ ᐱᓕᕆᐊᒥᓂᒃ ᑖᒻᓇ 
ᐱᖁᔭᖅ ᐊᑐᕐᓗᒍ. 
 
ᐸᐸᑦᑎᓂᖅ 
 (2) ᐃᓄᐃᑦ ᐅᖃᐅᓯᖏᑎᒍᑦ ᐸᐸᑦᑎᓂᖅ ᑐᑭᖃᖅᑎᑕᐅᒐᓗᐊᕐᒪᑦ ᐱᖁᑎᒥᒃ 
ᐆᒪᔪᒥᐅᖏᑦᑐᖅ ᑭᓯᐊᓂᓕ ᓄᓇᕗᑦ ᒐᕙᒪᖏᑦ ᐊᒻᒪᓗ ᓄᓇᕗᑦ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᑦ 

ᐱᔭᒃᓴᖃᖅᑎᑕᐅᖕᒪᑕ ᐱᒻᒪᕆᐅᔪᒥᒃ ᓄᖑᓗᐊᖅᑎᑦᑎᑕᐃᓕᒪᓂᕐᒥᒃ ᓂᕐᔪᑎᓂᒃ, ᐸᐸᑦᑎᓂᕐᒥᒃ 
ᕐᑲᓄᖅᑑᕈᑎᒋᓗᓂᐅᒃ ᐊᑐᑎᓕᖅᑎᓐᓂᐊᖅᐹ ᐅᑉᐱᕆᔭᑦ ᐸᐸᑦᑎᓂᕐᒥᒃ ᓂᕐᔪᑎᓂᒃ ᓇᔪᖅᐸᒃᑕᖏᓪᓗ 
ᐊᒻᒪ ᐊᑐᓗᐊᖅᑕᐃᓕᒪᓗᒋᑦ ᑕᒪᒃᑯᐊ ᓄᓇᒥᐅᑕᑦ ᐃᓱᒪᒋᓗᒋᑦ ᑭᖑᕚᒃᓴᖏᑦ ᓄᓇᕘᒥᐅᑦ. 
 
ᐋᔩᖃᑎᒌᖕᓂᖅ 
 (3) ᑕᐃᒪ ᑲᑎᒪᓕᕌᖓᑕ, ᐅᖃᐅᓯᖃᓕᕌᖓᑕ ᐅᕝᕙᓘᓃᑦ ᑐᑭᓯᕝᕕᖃᕋᓱᐊᖅᑎᓪᓗᒋᓪᓗ 
ᑖᒻᓇ ᐱᖁᔭᖅ ᐊᑐᕐᓗᒍ, ᐅᐸᒍᑎᓯᒪᔫᓕᒫᑦ ᐊᑐᐊᖅᓯᔭᕆᐊᖃᖅᐳᑦ ᐅᑉᐱᕆᔭᓂᒃ ᑐᕌᖓᔪᓂᒃ 
ᐆᒧᖓ ᐋᔩᖃᑎᒌᖕᓂᖅ ᐳᐃᒍᖅᑕᐅᑦᑕᐃᓕᓗᓂ ᑭᓇᑐᐃᓐᓇ ᐃᖅᑯᓪᓕᓐᖏᒃᑲᓗᐊᖅᐸᑦ 
ᑐᑭᖃᖅᑎᑕᐅᔭᕆᐊᖃᓐᖏᓐᓂᖓᓂᒃ ᐊᖏᖃᑕᐅᒋᐊᒃᓴᖓᓂᒃ ᑭᓯᐊᓂ 
ᓇᓗᓇᐃᕐᕕᐅᓯᒪᑦᑎᐊᑐᐊᖅᐸᑦ ᐊᖏᖃᑕᐅᒐᔭᓐᓂᖓᓂᒃ ᓂᓪᓕᖏᒃᑯᓂ. 
 
ᐱᓕᒻᒪᒃᓴᕐᓂᖅ 
 (4) ᓄᓇᕗᑦ ᒐᕙᒪᒃᑯᖏᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᕕᒃᑐᖅᓯᒪᓂᑦ 
ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ, ᓂᕐᔪᑎᓕᕆᔩᑦ ᐊᒻᒪᓗ 
ᓂᕐᔪᑎᓂᒃ ᓇᐅᑦᑎᖅᓱᖅᑏᑦ ᐊᖑᓇᓱᒃᑏᑦ ᐊᒃᓱᕈᕐᓗᑎᒃ ᑕᒪᑐᒥᙵ ᐱᓕᒪᒃᓴᕐᓂᕐᒥᒃ 
ᐊᑐᕋᓱᒋᐊᖃᖅᐳᑦ ᐱᓕᕆᐊᒥᓂᒃ ᐱᓕᕆᑎᓪᓗᒋᑦ. 
 
ᐱᓕᕆᖃᑎᒌᖕᓂᖅ 

(5) ᓄᓇᕗᑦ ᒐᕙᒪᒃᑯᖏᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᕕᒃᑐᖅᓯᒪᓂ 
ᓂᕐᔪᑎᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ  ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ, ᓂᕐᔪᑎᓕᕆᔩᑦ, 
ᓂᕐᔪᑎᓂᒃ ᓇᐅᑦᓯᖅᑐᖅᑎᑦ ᓄᓇᕘᒥᐅᓪᓗ ᐊᑐᐊᖅᓯᔭᕆᐊᖃᖅᐳᑦ ᐅᑉᐱᕆᔭᓂᒃ ᑐᕌᖓᔪᓂᒃ ᐆᒧᖓ 
ᐱᓕᕆᖃᑎᒌᓐᓂᕐᒧᑦ ᐱᓕᕆᑎᓪᓗᒋᑦ ᐊᔾᔨᒌᓐᖏᑐᓂᒃ ᐱᓕᕆᐊᒃᓴᒥᓂᒃ ᑖᒻᓇ ᐱᖁᔭᖅ ᐊᑐᕐᓗᒍ. 
 
ᐊᕙᑎᒥᒃ ᑲᒪᑦᑎᐊᕐᓂᖅ 
 (6) ᓄᓇᕗᑦ ᒐᕙᒪᒃᑯᖏᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᕕᒃᑐᖅᓯᒪᔪᓂ 
ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑏᑦ ᑲᑎᒪᔨᖏᑦ, ᐆᒪᔪᓕᕆᔩᑦ ᐊᒻᒪ 
ᓂᕐᔪᑎᓂᒃ ᓇᐅᑦᑎᖅᑐᑦᑏᑦ ᓄᓇᕘᒥᐅᓪᓗ ᐊᑐᐊᖅᓯᔭᕆᐊᖃᖅᐳᑦ ᐅᑉᐱᕆᔭᓂᒃ ᑐᕌᖓᔪᓂᒃ ᐆᒧᖓ 
ᐊᕙᑎᒥᒃ ᑲᒪᑦᑎᐊᕐᓂᖅ. 
 
ᖃᓄᖅᑑᕈᓐᓇᕐᓂᖅ 
 (7) ᓄᓇᕗᑦ ᐊᔾᔨᐅᖏᓐᓂᖓ ᐊᒻᒪᓗ ᐱᑦᑎᕆᐊᓐᖏᑦᑐᑦ ᐃᓱᒪᒋᑉᓗᒋᑦ, ᑕᒪᓐᓇ ᐱᖁᔭᖅ 
ᑐᑭᖃᖅᑎᑕᐅᒋᐊᓕᒃ ᐊᒻᒪ ᐊᑐᖅᑕᐅᒋᐊᓕᒃ ᐃᒃᐱᒍᓱᒃᑎᐊᕐᓗᑎᒃ ᐊᑐᐊᖅᓯᔭᕆᐊᖃᖅᐳᑦ 
ᐅᑉᐱᕆᔭᓂᒃ ᑐᕌᖓᔪᓂᒃ ᐆᒧᖓ ᖃᓄᖅᑑᕈᓐᓇᕐᓂᖅ 

ᐊᒡᒍᖅᓯᒪᓂᖅ 2 
 

ᐱᔪᓐᓇᐅᑏᑦ ᐊᔪᙱᔾᔪᑏᓪᓗ 
 

ᐃᓄᐃᑦ ᐱᔪᓐᓇᐅᑎᖏᑦ 
 
ᐃᓄᐃᑦ ᐱᔪᓐᓇᕐᓂᖓᑦ ᐊᖑᓇᓱᒍᓐᓇᕐᓂᖕᒧᑦ 
10. (1) ᒪᓕᒡᓗᒍ ᐊᖏᕈᑦ, ᐃᓄᒃ ᓇᓗᓇᐃᒃᑯᑕᖃᑦᑎᐊᖅᑐᐊᕈᓂ ᑭᓇᐅᓂᕐᒥᓄᑦ 
ᐊᖑᓇᓱᒍᓐᓇᖅᑐᖅ ᐊᔪᓐᖏᔾᔪᑎᒥᒃ ᐊᓖᓚᔫᖃᓐᖏᒃᑲᓗᐊᕐᓗᓂ ᐅᕝᕙᓘᓐᓃᑦ ᒐᕙᒪᒃᑯᓄᑦ 
ᐊᑭᓖᑎᑕᐅᔭᕆᐊᖃᓐᖏᓚᖅ ᐊᑭᓕᕐᓱᕆᐊᓕᓕᒫᓂᒃ, ᓂᕐᔪᑎᑕᐅᔪᓐᓇᕐᑐᑦ ᐅᓄᕐᓂᖏᑦ 
ᑭᓪᓕᓕᐅᕐᑕᐅᓯᒪᓕᕐᓂᖅᐸᑕ, ᖄᖏᐅᑎᓐᖏᑐᐊᖅᐸᑕ ᐋᖅᑭᒋᐊᕐᑕᐅᓯᒪᔪᑦ ᐊᓐᓇᐅᒪᔾᔪᑕᐅᔪᓐᓇᕐᑐᑦ 
ᑭᓪᓕᖏᓐᓂᒃ.    
 
ᐊᔪᓐᖏᔾᔪᑎᐅᑲᓐᓂᖅᑐᖅ 

(2) ᐃᓄᒃ ᓇᓗᓇᐃᒃᑯᑕᖃᑦᑎᐊᖅᑐᐊᕈᓂ ᑭᓇᐅᓂᕐᒥᓄᑦ ᐊᖑᓇᓱᒍᓐᓇᖅᑐᖅ 
ᐊᔪᓐᖏᔾᔪᑎᒥᒃ ᐊᓖᓚᔫᖃᓐᖏᒃᑲᓗᐊᕐᓗᓂ ᐅᕝᕙᓘᓐᓃᑦ ᒐᕙᒪᒃᑯᓄᑦ ᐊᑭᓖᑎᑕᐅᔭᕆᐊᖃᓐᖏᓚᖅ 
ᐊᑭᓕᖅᓱᕆᐊᓕᓕᒫᓂᒃ, ᓂᕐᔪᑎᑕᐅᔪᓐᓇᕐᑐᑦ ᐅᓄᕐᓂᖏᑦ ᑭᓪᓕᓕᐅᕐᑕᐅᓯᒪᑎᓐᓇᒋᑦ ᐃᓅᑉ 
ᐊᓐᓇᐅᒪᔾᔪᑎᒋᔪᓐᓇᕐᑕᖓᓄᑦ, ᐃᓅᓇᓱᐊᕈᑎᖓᓄᑦ ᐃᓕᖅᑯᓯᑐᖃᕐᑎᒍᑦ ᐊᑐᕆᐊᖃᕐᑕᖓᑕ 
ᐅᖓᑖᓅᖓᓐᖏᑐᐊᖅᐸᑦ. 
 
ᓇᐅᒃᑯᑦ ᐊᔪᓐᖏᓐᓂᖃᖅᐸ 

(3) ᒪᓕᒡᓗᒍ ᐊᖏᕈᑦ, ᑭᓇᒥᐊᖅ ᐃᓄᒃ ᐊᖑᓇᓱᒍᓐᓇᖅᑐᖅ ᓄᓇᕗᑦ ᐃᓗᐊᓂ 
ᐊᖏᕈᑎᒃᑯᑦ ᓇᓗᓇᐃᖅᑕᐅᓯᒪᔪᒥ. 
 
ᐊᔪᓕᕈᑎᐅᓗᐊᕋᔭᕐᑐᓂᒃ ᒪᓕᒐᕐᑕᖃᕆᐊᖃᓐᖏᓚᖅ 

(4) ᒪᓕᒡᓗᒍ ᐊᖏᕈᑦ, ᐊᖑᓇᓱᒍᓐᓇᕐᓂᕐᒧᑦ ᒪᓕᒐᐃᑦ ᐊᔪᓕᕐᑎᑦᓯᓗᐊᕆᐊᖃᓐᖏᓚᑦ 
ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ. 
 
ᐅᕐᓂᒃᑕᐅᔪᓐᓇᖅᑐᑦ 
11. (1) ᒪᓕᒡᓗᒍ ᐃᓄᓕᒫᑦ ᐅᕐᓂᖅᓯᔪᓐᓇᖅᐳᑦ ᐃᓱᒪᖅᓱᕐᓗᑎ ᐊᔪᓐᖏᑎᑕᐅᒋᐊᓖᑦ 
ᐊᖑᓇᓱᒍᓐᓇᕐᓂᕐᒥᑦ ᓄᓇᕗᑦ ᓄᓇᖁᑎᓕᒫᖏᓐᓂ, ᐅᑯᐊ ᐱᖃᓯᐅᑎᓗᒋᑦ, 
ᓇᓗᓇᐃᕆᐊᒃᑲᓐᓂᑐᐃᓐᓇᕐᓗᒋᑦ, ᐱᒻᒪᕆᐅᒋᔭᐅᔪᑦ ᓂᕐᔪᑎᓄᑦ ᓇᔪᒐᐃᑦ, ᓂᕐᔪᑎᓂᑦ 
ᐱᑕᖅᑕᐃᓕᕝᕖᑦ, ᑲᒪᑦᑎᐊᕐᓂᖅ ᓂᕐᔪᑎᓄᑦ ᐅᑎᖅᑕᕐᕕᐅᒐᔪᒃᑐᓂᒃ, ᒥᕐᖑᐃᓯᕐᕖᑦ ᐊᒻᒪ 
ᓄᓇᖁᑎᓕᒫᑦ ᓄᓇᓖᑦ ᒐᕙᒪᖏᓐᓄᑦ ᐊᐅᓚᑕᐅᔪᑦ. 
 
ᐅᕐᓂᒃᑕᐅᔭᕆᐊᖃᙱᑦᑐᑦ 

(2) ᐅᕐᓂᒃᑕᐅᔪᓐᓇᖅᑐᑦ ᓇᓗᓇᐃᖅᑕᐅᖅᑲᐅᔪᑦ ᐃᓚᒃᑲᓐᓂᖓᓂ (1) ᐱᖃᓯᐅᔾᔨᓯᒪᓐᖏᓚᑦ 
ᐅᑯᓂᙵ  

(ᐃ) ᓄᓇᐃᑦ ᐅᓇᑕᖅᑐᒃᓴᓄᑦ ᑎᒍᒥᐊᖅᑕᐅᔪᑦ ᐅᕝᕙᓘᓐᓃᑦ 
ᐊᑐᖅᑕᐅᓚᐅᐱᓪᓚᒃᑐᑦ ᐱᔾᔪᑎᖃᖅᖢᑎᒃ ᑲᓇᑕᐅᑉ ᓴᐳᓐᓂᐊᕐᓂᖓᓄᑦ 
ᐅᓇᑕᖅᑐᒃᓴᓕᕆᔨᒃᑯᑦ ᐱᖁᔭᖁᑎᖓᒍᑦ;  

(ᐱ) ᐃᓄᐃᑦ ᓄᓇᖁᑎᖏᑦ, ᓄᓇᓖᑦ ᒐᕙᒪᖏᑦᑕ ᓄᓇᖁᑎᒋᓐᖏᑐᐊᖅᐸᒋᑦ, 
ᐱᒋᐊᖅᑐᒍ ᐊᖏᕈᑎᐅᑉ ᐊᑐᓕᖅᑎᑕᐅᓚᐅᕐᓂᖓ; 

(ᑎ) ᓄᓇᑖᖑᔪᒥᓃᑦ ᐊᖏᕈᑦ ᐊᖏᖅᑕᐅᕌᓂᒃᑎᓪᓗᒍ, ᓄᓇ 
ᒥᑭᓐᓂᖅᓴᐅᑐᐊᖅᐸᑦ 1 ᒪᐃᓕ ᑐᑭᒧᑦ ᓴᓂᒧᓪᓗ (259 hectares-ᓂᒃ);  

(ᑭ) ᓄᓇᐃᑦ ᓂᐅᕕᖅᑕᐅᓂᐅᔭᖅᑐᕕᓃᑦ ᐊᖏᕈᑦ ᐊᖏᖅᑕᐅᑎᓪᓗᒍ; 
(ᒋ) ᓄᓇᐅᑉ ᖄᖓᓃᒃᑐᑦ ᐊᑐᖅᑐᐊᖅᑕᐅᓚᐅᖅᑐᑦ ᐅᒃᑑᕝᕙ 27, 1981-

ᖑᑎᓪᓗᒍ, ᐊᑐᖅᑐᐊᕈᑎᖏᑦ ᐋᔩᕋᕈᑕᐅᒃᑲᓐᓂᕐᓂᖏᑉᐸᑕ 
ᐅᕐᓂᒍᑎᔪᓐᓇᕐᓂᕐᒧᑦ ᒪᓕᒃᑐᒋᑦ ᐅᖃᐅᓯᐅᖅᑲᐅᔪᑦ ᐃᓚᒃᑲᓂᖓᓂ (1)-ᒥ;  

(ᒥ) ᓇᓂᑐᐃᓐᓇᖅ ᖃᓂᓐᓂᖃᖅᑐᖅ 1.6 ᑭᓛᒥᑕᒥᒃ ᐃᒡᓗᕐᔪᐊᕐᒧᑦ, 
ᓴᓇᔭᐅᓯᒪᔪᒧᑦ ᐅᕝᕙᓘᓐᓃᑦ ᖃᓄᐃᓕᐅᕐᕕᐅᓲᖅ ᓄᓇᐅᑉ ᖄᖓᓂ 
ᐊᑐᖅᑐᐊᖅᑕᐅᓯᒪᔪᒥ, ᐊᖏᖅᑕᐅᓯᒪᔪᖅ ᓂᐅᕐᕈᑕᐅᔪᒫᕐᓂᐊᖅᑐᓂ 
ᐅᕝᕙᓘᓐᓃᑦ ᓇᖕᒥᓂᕆᔭᐅᓚᑦᑖᖅᑐᒥ ᓄᓇᒥ. 

 
ᐅᕐᓂᕐᑕᐅᔪᓐᓇᕐᑐᑦ ᒪᓕᒐᖏᑦ 

(3) ᐅᕐᓂᒃᓯᔪᓐᓇᕐᓂᖅ ᑎᑎᕋᖅᓯᒪᖅᑲᐅᔪᖅ ᐃᓚᒃᑲᓐᓂᖓᓂ (1) ᐅᑯᓂᙵ ᒪᓕᒋᐊᓖᑦ 
(ᐃ) ᐱᖁᔭᐃᑦ ᑕᒪᐃᓐᓄᑦ ᐊᑐᕈᓐᓇᖅᑐᑦ ᐊᑐᓕᖅᑎᑕᐅᓯᒪᔪᑦ ᑭᒃᑯᑐᐃᓐᓇᐃᑦ 

ᐊᑦᑕᕐᓇᕐᑐᒦᖁᓇᒋᑦ; 
(ᐱ) ᒪᓕᒐᓕᐊᖑᓯᒪᔪᓂᒃ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐱᑦᑎᐊᓕᓇᓱᐊᕐᓂᖅ ᐱᔾᔪᑎᒋᓪᓗᒍ; 
(ᑎ) ᐱᒻᒪᕆᐅᒋᔭᐅᔪᑦ ᓂᕐᔪᑎᓄᑦ ᓇᔪᒐᐃᑦ, ᓂᕐᔪᑎᓂᒃ ᐱᑕᖅᑕᐃᓕᒃᕖᑦ, 

ᑲᒪᑦᑎᐊᕐᓂᖅ ᓂᕐᔪᑎᓄᑦ ᐅᑎᖅᑕᕐᕕᐅᒐᔪᒃᑐᓂᒃ ᐅᕝᕙᓘᓐᓃᑦ 
ᒥᕐᖑᐃᓯᕐᕖᑦ, ᐃᓄᐃᑦ ᓂᕐᔪᓯᕆᔨᐅᖃᑦᑕᕐᑐᓪᓗ ᐊᖏᖃᑎᒌᒍᑎᒋᓯᒪᔭᖏᑦ 
ᖃᓄᐃᑦᑐᑐᐃᓐᓇᐃᑦ; ᐊᒻᒪ  

(ᑭ) ᖃᓄᑐᐃᓐᓇᖅ ᓄᓇᒥ ᐱᓕᕆᔪᓐᓇᖅᑎᑕᐅᔪᑦ ᓈᒻᒪᓐᖏᑦᑑᓗᒍ 
ᑕᑯᓐᓇᒃᑕᐅᒐᓗᐊᖅᐸᑦ ᑭᓯᐊᓂ ᐊᖏᕈᑎᒃᑯᑦ ᐊᔪᓐᖏᑎᑕᐅᓗᑎᒃ, 
ᐊᑐᐃᓐᓇᕆᐊᖃᕐᓂᐊᖅᐸᐃᑦ ᐱᔪᓐᓇᐅᑎᖓ ᐊᑐᕇᕋᓱᓐᓂᓕᒫᖓᓂ 
ᓄᓇᓕᕆᕝᕕᒋᔭᖓᓂ. 

 
ᑭᓪᓕᖃᖅᑎᑕᐅᒋᐊᖃᓐᖏᑦᑐᑦ ᐱᔪᓐᓇᐅᑏᑦ 

(4) ᒪᓕᒡᓗᒍ ᐊᖏᕈᑦ, ᐃᖅᑲᓇᐃᔭᕐᑏᑦ ᓇᒥᑐᐃᓐᓇᖅ ᐃᖅᑲᓇᐃᔭᖅᑎᑕᐅᑎᓪᓗᒋᑦ 
ᐊᖏᕈᑎᒋᓯᒪᔭᖓ ᓄᖅᑲᖓᓕᖅᑎᑦᓯᕚᓪᓕᕈᑎᐅᓇᓱᒃᐸᑦ ᐃᓅᑉ ᐱᔪᓐᓇᕐᓂᖏᓐᓂᒃ ᐅᕝᕙᓘᓐᓃᑦ 
ᐊᖑᓇᓱᒍᓐᓇᐅᑎᖏᓐᓂᒃ ᐃᖅᑲᓇᐃᔭᕐᓇᐅᑎᓐᓇᒍ ᓴᓐᖏᓂᖃᔾᔮᖏᑦᓯᐊᒪᕆᒃᐳᖅ 
ᐊᑐᕐᓂᖃᔾᔮᓇᓂᓗ.   
 

ᐊᓯᖏᑦ ᐊᖏᖃᑎᒌᒍᑏᑦ ᐱᔪᓐᓇᐅᑎᖏᑦ 
 
ᐃᓄᐃᑦ ᓄᓇᕕᖕᒥᐅᑕᐃᑦ 
12. (1) ᒪᓕᒡᓗᒍ ᐊᖏᕈᑦ, ᓄᓇᕕᒻᒥᐅᑕᖅ ᐃᓄᒃ ᓇᓗᓇᐃᒃᑯᑕᖃᑦᑎᐊᖅᐸᑦ ᑭᓇᐅᓂᕐᒥᓂᒃ 
ᐊᖑᓇᓱᒍᓐᓇᖅᑐᖅ ᑕᕆᐅᕐᒥ ᐊᒻᒪ ᓄᓇᕗᑖᕈᑎᐅᓯᒪᔪᑦ ᕿᑭᖅᑕᖁᑎᖏᓐᓂ ᐊᖑᓇᓱᒡᕕᑐᖃᖏᓐᓂ 
ᐊᒻᒪ ᓇᔪᖅᑕᐅᖃᑦᑕᖅᑐᑐᖃᕐᓂ ᓄᓇᕕᒻᒥᐅᑦ ᐃᓄᖁᑎᖏᓐᓄᑦ. 

ᐊᓕᓚᔪᑎᒍᑦ ᐊᔪᓐᖏᔾᔪᑏᑦ ᐊᑭᓖᒋᐊᖃᓐᖏᓐᓃᓪᓗ 
(2) ᐃᓄᒃ ᓄᓇᕕᒻᒥᐅᑕᖅ ᐅᖃᐅᓯᐅᖅᑲᐅᔪᖅ ᐃᓚᒃᑲᓐᓂᐊᓃᒃᑐᖅ (1) 

ᐱᔪᓐᓇᐅᑎᖃᖅᑎᑕᐅᕗᖅ ᐊᖑᓇᓱᒍᓐᓇᕐᓂᕐᒧᑦ ᐊᔪᓐᖏᔾᔪᑎᒥᒃ ᐊᓖᓚᔫᖃᓐᖏᒃᑲᓗᐊᕐᓗᓂ 
ᐅᕝᕙᓘᓐᓃᑦ ᒐᕙᒪᒃᑯᓄᑦ ᐊᑭᓖᑎᑕᐅᔭᕆᐊᖃᓐᖏᓚᖅ ᐊᑭᓕᖅᓱᕆᐊᓕᓕᒫᓂᒃ, 
ᓂᕐᔪᑎᑕᐅᔪᓐᓇᖅᑐᑦ ᐅᓄᕐᓂᖏᑦ ᑭᓪᓕᓕᐅᖅᑕᐅᓯᒪᓕᕐᓂᖅᐸᑕ, ᖄᖏᐅᑎᓐᖏᑐᐊᖅᐸᑕ 
ᐋᖅᑭᒋᐊᕐᑕᐅᓯᒪᔪᑦ ᐊᓐᓇᐅᒪᔾᔪᑕᐅᔪᓐᓇᕐᑐᑦ ᑭᓪᓕᖏᓐᓂᒃ.  
 
ᓄᓇᖃᖅᑐᑐᖃᐃᑦ ᓄᓇᑦᓯᐊᕐᒥ 
13. (1) ᒪᓕᒡᓗᒍ ᐊᖏᕈᑦ,  ᓄᓇᑦᓯᐊᕐᒥ ᓄᓇᖃᖅᑐᑐᖃᐃᑦ ᓇᓗᓇᐃᒃᑯᑕᖃᑦᑎᐊᖅᐸᑕ 
ᑭᓇᐅᓂᕐᒥᓂᒃ ᐊᖑᓇᓱᒍᓐᓇᖅᑐᑦ ᓄᓇᕗᑖᕈᑎᐅᓯᒪᔪᑦ ᓄᓇᖁᑎᖏᓐᓂ 
ᐊᖑᓇᓱᒡᕕᑐᖃᕆᖃᑦᑕᕐᓯᒪᒥᓐᓂ ᐊᒻᒪ ᑕᐃᒫᒃᓱᓕ ᐊᑐᐃᓐᓇᕐᓂᐊᕐᓗᒍ. 
 
ᐊᓕᓚᔪᑎᒍᑦ ᐊᔪᓐᖏᔾᔪᑏᑦ ᐊᑭᓖᒋᐊᖃᓐᖏᓐᓃᓪᓗ 

(2) ᓄᓇᑦᓯᐊᕐᒥ ᓄᓇᖃᖅᑐᑐᖃᐃᑦ ᐅᖃᐅᓯᐅᖅᑲᐅᔪᑦ ᐃᓚᒃᑲᓐᓂᐊᓂ (1) 
ᐱᔪᓐᓇᐅᑎᖃᖅᑎᑕᐅᕗᑦ ᐊᖑᓇᓱᒍᓐᓇᕐᓂᕐᒧᑦ ᐊᔪᓐᖏᔾᔪᑎᒥᒃ ᐊᓖᓚᔫᖃᓐᖏᒃᑲᓗᐊᕐᓗᓂ 
ᐅᕝᕙᓘᓐᓃᑦ ᒐᕙᒪᒃᑯᓄᑦ ᐊᑭᓖᑎᑕᐅᔭᕆᐊᖃᓐᖏᓚᖅ ᐊᑭᓕᕐᓱᕆᐊᓕᓕᒫᓂᒃ, ᓂᕐᔪᑎᑕᐅᔪᓐᓇᕐᑐᑦ 
ᐅᓄᕐᓂᖏᑦ ᑭᓪᓕᓕᐅᖅᑕᐅᓯᒪᓕᕐᓂᖅᐸᑕ, ᖄᖏᐅᑎᓐᖏᑐᐊᖅᐸᑕ ᐋᖅᑭᒋᐊᕐᑕᐅᓯᒪᔪᑦ 
ᐊᓐᓇᐅᒪᔾᔪᑕᐅᔪᓐᓇᖅᑐᑦ ᑭᓪᓕᖏᓐᓂᒃ. 
 
ᐊᖏᕈᑏᑦ 

(3) ᒪᓕᒡᓗᒍ ᐊᖏᕈᑦ, ᐊᖑᓇᓱᒍᓐᓇᖅᑐᑦ ᓄᓇᑦᓯᐊᕐᒥ ᓄᓇᖃᖅᑐᑐᖃᐃᑦ, ᐃᓄᐃᑦ 
ᓄᓇᖃᖅᑐᑐᖃᐃᓪᓗ ᐊᖏᕈᑎᒃᑯᑦ ᐊᖏᖃᑎᒌᒍᑎᒋᓯᒪᔭᖏᑦ ᒪᓕᓪᓗᒋᑦ. 
 
ᓄᓇᖃᖅᑐᑐᖃᐃᑦ ᒫᓂᑑᐸᒥ ᓴᔅᑳᑐᐊᓐᒥᓗ 
14. (1) ᒪᓕᒡᓗᒍ ᐊᖏᕈᑦ, ᒫᓂᑑᐸᒥᐅᑦ ᓴᔅᑳᑐᐊᓐᒥᐅᓪᓗ ᐊᓪᓚᐃᑦ ᑲᑐᔾᔨᖃᑎᒌᕝᕕᖏᓐᓂᒃ 
ᐃᓚᒋᔭᐅᔪᖅ ᓇᓗᓇᐃᒃᑯᑎᑖᖅᑎᑕᐅᓯᒪᔪᖅ ᐊᖑᓇᓱᒍᓐᓇᖅᑐᖅ ᓇᖕᒥᓂᖅ ᐊᑐᕐᓂᐊᖅᑕᒥᓂᒃ, 
ᐃᓚᖏᓐᓄᑦ ᐅᕝᕙᓘᓐᓃᑦ ᓄᓇᓕᖁᑎᒋᔭᒥᓄᑦ, ᐊᒻᒪᓗ ᒥᑭᒋᐊᖃᕈᓐᓇᖅᖢᓂ 
ᐱᓇᓱᒍᑎᒋᓂᐊᖅᑕᒥᓂᒃ ᐆᒪᔪᓂᒃ ᑕᐃᒃᑯᓇᓂ ᓄᓇᕘᒥ ᓄᓇᑖᕐᕕᐅᓯᒪᔪᓂ ᐊᖑᓇᓱᕝᕕᑐᖃᒥᓐᓂ 
ᐊᒻᒪ ᓱᓕ ᐊᑐᖃᑦᑕᐃᓇᕐᓂᐊᕐᑕᒥᓂ ᐃᒻᒥᓄᑦ, ᐃᓚᔭᖏᓐᓄᑦ ᓄᓇᖃᖅᑲᑎᖏᓐᓄᓪᓗ ᓂᕿᑦᓴᒧᑦ. 
 
ᐊᓖᓚᔫᑎᒍᑦ ᐊᔪᓐᖏᔾᔪᑏᑦ ᐊᑭᓖᒋᐊᖃᓐᖏᓐᓃᓪᓗ 

(2) ᐊᖑᓇᓱᒍᓐᓇᐅᑏᑦ ᒥᑭᒋᐊᖃᕈᓐᓇᐅᑏᓪᓗ ᒫᓂᑑᕙᒥᐅᑦ ᓵᔅᑲᑐᐊᒥᐅᑕᐃᓪᓗ 
ᓄᓇᖃᖅᑐᑐᖃᖏᓐᓄᑦ ᐅᖃᐅᓯᐅᖅᑲᐅᔪᑦ ᐃᓚᒃᑲᓐᓂᐊᓂ (1) ᐱᔪᓐᓇᐅᑎᖃᕐᑎᑕᐅᕗᑦ 
ᐊᖑᓇᓱᒍᓐᓇᕐᓂᕐᒧᑦ ᐊᔪᓐᖏᔾᔪᑎᒥᒃ ᐊᓖᓚᔫᖃᓐᖏᒃᑲᓗᐊᕐᓗᓂ ᐅᕝᕙᓘᓐᓃᑦ ᒐᕙᒪᒃᑯᓄᑦ 
ᐊᑭᓖᑎᑕᐅᔭᕆᐊᖃᓐᖏᓚᖅ ᐊᑭᓕᕐᓱᕆᐊᓕᓕᒫᓂᒃ, ᓂᕐᔪᑎᑕᐅᔪᓐᓇᕐᑐᑦ ᐅᓄᕐᓂᖏᑦ 
ᑭᓪᓕᓕᐅᕐᑕᐅᓯᒪᓕᕐᓂᖅᐸᑕ, ᖄᖏᐅᑎᓐᖏᑐᐊᖅᐸᑕ ᐋᖅᑭᒋᐊᕐᑕᐅᓯᒪᔪᑦ ᐊᓐᓇᐅᒪᔾᔪᑕᐅᔪᓐᓇᕐᑐᑦ 
ᑭᓪᓕᖏᓐᓂᒃ. 
 
ᐅᕐᓂᒍᓐᓇᕐᓂᖅ 
15. (1) ᒪᓕᒡᓗᒍ ᐊᖏᕈᑦ ᐊᒻᒪ ᒪᓕᒡᓗᒍ ᑖᒻᓇ ᐱᖁᔭᖅ, ᑕᐃᑉᑯᐊ ᑭᒃᑯᑐᐃᓐᓇᐃᑦ ᑕᐃᔭᐅᔪᑦ 
ᐃᓚᒃᑲᓐᓂᖏᓐᓂ 12, 13, ᐊᒻᒪᓗ 14-ᒥ ᐅᕐᓂᒃᓯᔪᓐᓇᕐᓂᐊᖅᑐᑦ ᐃᓱᒪᐃᓐᓇᖅ ᐱᔾᔪᑎᖃᖅᑐᑎᒃ 

ᐊᖑᓇᓱᒍᓐᓇᕐᓂᕐᒥᑦ ᓄᓇᕘᑉ ᓄᓇᖁᑎᖏᓐᓂ ᐅᕐᓂᒍᓐᓇᖅᑕᒥᓄᑦ ᓇᓗᓇᐃᖅᑕᐅᓯᒪᔪᓂ, ᐅᑯᐊ 
ᐃᓚᐅᓗᑎᒃ, ᓇᓗᓇᐃᕆᐊᒃᑲᓐᓂᑐᐃᓇᕐᓗᒋᑦ, ᐱᒻᒪᕆᐅᔪᑦ ᓂᕐᔪᑎᓄᑦ ᓇᔪᒐᐃᑦ,  ᓂᕐᔪᑎᓄᑦ 
ᐱᑕᖅᑕᐃᓕᕝᕖᑦ, ᑲᒪᑦᑎᐊᕐᓂᖅ ᓂᕐᔪᑎᓄᑦ ᐅᑎᖅᑕᕐᕕᐅᒐᔪᕐᑐᓂᑦ, ᒥᕐᖑᐃᖅᓯᕐᕖᑦ ᐊᒻᒪ ᓄᓇᓖᑦ 
ᒐᕙᒪᖏᑦᑕ ᐊᐅᓚᑕᖏᑦ. 
 
ᐅᕐᓂᒃᑕᐅᔭᕆᐊᖃᙱᑦᑐᑦ  ᒪᓕᒐᖏᓪᓗ 

(2) ᐋᖅᑭᒃᓯᒪᔪᑦ ᐃᓚᖓᓂ 11 (2) ᐊᒻᒪ (3) ᐅᕐᓂᒃᓯᔪᓐᓇᕐᓂᖅ ᓇᓗᓇᐃᔭᖅᑕᐅᓯᒪᕗᑦ 
ᐃᓚᒃᑲᓐᓂᖓᓂ (1). 
 
 

ᐊᓯᖏᑦ ᐱᔪᓐᓇᐅᑏᑦᐃᓚᒃᑲᓐᓂᖏᓪᓗ 
 
ᐱᔪᓐᓇᐅᑎᒥᒃ ᑐᓂᔭᐅᓯᒪᔪᓐᓇᖅᑐᖅ 
16. ᐃᓄᒃ, ᐊᐃᑉᐸᕆᔭᐅᔪᖅ ᐃᓄᖕᒧᑦ, ᐅᕝᕙᓘᓐᓃᑦ ᐊᐃᑉᐸᕆᔭᖓ ᐃᓅᑉ 
ᑲᑎᑎᑕᐅᓯᒪᓐᖏᒃᑲᓗᐊᕐᑐᑎᒃ ᐃᓪᓗᒥᐅᖃᑎᒋᒃᐸᒍ, ᓄᓇᕘᑉ ᓄᓇᖁᑎᓗᒃᑖᖓᓂ 
ᑐᓂᔭᐅᓯᒪᔪᓐᓇᕐᑐᖅ ᐱᔪᓐᓇᐅᑎᒥᒃ ᓂᕐᔪᑎᒃᑐᓐᓇᖅᑕᖏᑦ ᓇᓗᓇᐃᔭᖅᓯᒪᓗᒋᑦ ᒪᓕᒃᑐᒍ 
ᐃᓚᒃᑲᓐᓂᖓᓃᒃᑐᖅ 5.7.34(ᐃ) ᐊᖏᕈᒻᒥ, ᐊᖑᓇᓱᒍᓐᓇᖅᑎᑕᐅᕗᖅ ᓇᓗᓇᐃᖅᑐᖅᓯᒪᓪᓗᑎᒃ 
ᓂᕐᔪᑎᑦᑐᓐᓇᕐᑕᖏᑦ ᑐᓂᔭᐅᔾᔪᑎᒋᓯᒪᔭᖓᓂ ᐊᔪᓐᖏᔾᔪᑎᒥᒃ ᐊᓖᓚᔫᖃᓐᖏᒃᑲᓗᐊᕐᓗᓂ.  
 
ᑭᓇᐅᓂᕐᒥᓄᑦ ᓇᓗᓇᐃᒃᑯᑎᖃᑦᑎᐊᕐᓂᖅ 
17. (1) ᑭᓇᐅᓂᕐᒧᑦ ᓇᓗᓇᐃᒃᑯᑎᐅᓇᔭᖅᑐᑦ ᐊᖑᓇᓱᒍᓐᓇᕈᑕᐅᓗᑎᒃ ᐅᑯᐊᖑᕗᑦ 

(ᐃ) ᐃᓅᑉ< ᓄᓇᑖᖃᑕᐅᓯᒪᔫᑉ ᐊᖏᕈᑎᒃᑯᑦ ᓇᓗᓇᐃᒃᑯᑕᖓ;  
(ᐱ) ᐃᓄᒃ ᓄᓇᕕᖕᒥᐅᖅ, ᐊᖏᕈᑎᒃᑯᑦ ᓄᓇᑖᕈᑎᒋᓯᒪᔭᖓᑎᒍᑦ 

ᓇᓗᓇᐃᒃᑯᑕᖓ;  
(ᑎ) ᓄᓇᑦᓯᐊᕐᒥ ᓄᓇᖃᖅᑐᑐᖃᐃᑦ, ᐃᒻᒥᒃᑯᑦ ᓇᓗᓇᐃᒃᑯᑎᑖᕆᓯᒪᔭᖏ 

ᐊᑐᕐᓗᒋᑦ; ᐊᒻᒪ 
(ᑭ) ᒫᓂᑑᐸᒥᐅᑦ ᓴᔅᑳᑐᐊᓐᒥᐅᓪᓗ ᐊᓪᓚᐃᑦ ᑲᑐᔾᔨᖃᑎᒌᕝᕕᖏᓐᓄᑦ 

ᐃᓚᒋᔭᐅᔪᑦ ᓇᓗᓇᐃᒃᑯᑎᑖᖅᑎᑕᐅᓯᒪᔪᑦ. 
 
ᑐᑭᓯᑎᑦᓯᔭᕆᐊᖃᕐᓂᖅ 

(2) ᐊᔪᓐᖏᓐᓂᐅᔪᑦ ᓇᓗᓇᐃᖅᑕᐅᓯᒪᖅᑲᐅᔪᑦ 10-ᒥᒃ 16-ᒧᑦ ᐊᑐᕐᓂᐊᕈᓂᒋᑦ, 
ᑭᓇᑐᐃᓐᓇᖅ ᐊᔪᓐᖏᓐᓂᕋᕐᓯᒪᔪᖅ ᑐᑭᓯᓇᖅᑎᑦᓯᔭᕆᐊᖃᖅᐳᖅ ᐅᑉᐱᕈᓱᓕᖅᑎᑦᓯᓗᓂ 
ᐊᔪᓐᖏᓐᓂᕆᔭᒥᓂᒃ. 
 

ᐊᖑᓇᓱᒍᓐᓇᐅᑏᑦ ᐊᓕᓚᔪᑦ 
 
ᐱᑕᖃᕆᐊᖃᖅᑐᑦ ᐱᔪᓐᓇᐅᑎᒧᑦ ᐅᕝᕙᓘᓐᓃᑦ ᐸᐃᑉᐹᒧᑦ ᐊᔪᓐᖏᔾᔪᑎᒧᑦ 
18. (1) ᑭᓇᑐᐃᓐᓇᖅ ᐱᓇᓱᒃᑐᖅ ᐆᒪᔪᓂᒃ ᐊᒻᒪᓗ ᐊᓯᖏᓐᓂᒃ ᐱᔭᐅᔪᓐᓇᖅᑐᓂᒃ ᐆᒪᔪᓂᒃ 
ᐱᑕᖃᕆᐊᓕᒃ ᐊᔪᓐᖏᔾᔪᑎᒥᒃ ᐱᔪᓐᓇᐅᑕᐅᔪᒥᒃ, ᑭᓯᐊᓂ ᐊᖑᑦ ᐊᕐᓇᕐᓘᓐᓃᑦ ᐱᔪᓐᓇᐅᑎᖃᖅᐸᑦ 
ᑎᑎᕋᖅᑕᐅᓯᒪᔪᒥ ᐃᓚᖓᓂ 10, 12, 13, 14 ᐅᕝᕙᓘᓐᓃᑦ 16 ᒪᖃᐃᒍᓐᓇᐅᑎᒥᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᐆᒪᔪᓂᒃ ᐱᔪᓐᓇᐅᑎᖃᙱᓪᓗᓂ. 

ᐱᑕᕐᓂᖅ ᐊᒥᐊᒃᑰᔪᓂᒃ ᓂᕐᔪᑎᓂᒃ 

(2) ᓇᓗᓇᐃᒃᑲᓐᓂᕆᐊᕐᓗᒍ, ᑕᐃᒪ ᐊᖏᓛᖑᔪᓂᒃ ᐊᖑᓇᓱᒃᑕᐅᔪᓐᓇᖅᑐᓂᒃ 
ᐋᕿᐅᒪᔪᖃᖅᐸᑦ ᒪᓕᒐᒃᑯᑦ, ᑭᓇᒥᐊᖅ ᐱᔪᓐᓇᐅᑎᖃᕆᐊᓕᒃ ᐊᔪᓐᖏᔾᔪᑎᖃᕆᐊᖃᖅᑐᓂᓗ 
ᐃᓚᖏᓐᓂᒃ ᐊᒥᐊᒃᑯᑦ ᐱᑕᕐᓂᐊᕈᓂ. 
 

ᐊᓯᖏᑦ ᐊᔪᓐᖏᔾᔪᑏᑦ ᐊᓕᓚᔪᑦ 
 
ᐊᔪᓐᖏᔾᔪᑎᖃᕆᐊᖃᕈᑏᑦ 
19. (1) ᑖᑦᓱᒪᓂ ᐱᖁᔭᕐᒥ ᒪᓕᒐᕐᓂᓪᓘᓐᓃᑦ ᐊᔪᓐᖏᔾᔪᑎᖃᕆᐊᖃᕐᐸᑕ ᐱᓇᓱᓐᓂᐊᕈᑎᒃ 
ᓂᕐᔪᑎᓕᕆᓂᕐᒧᑦ ᐅᕝᕙᓘᓐᓃᑦ ᓇᔪᕐᐸᒃᑕᖏᓐᓂᒃ, ᑭᓇᑐᐃᓐᓇᖅ ᐱᓕᕆᔭᕆᐊᖃᓐᖏᓚᖅ 
ᐊᔪᓐᖏᔾᔪᑎᖃᓐᖏᒃᑯᓂ.   
 
ᐅᑯᐊ ᐆᒃᑑᑎᒋᓗᒋᑦ 

(2) ᓲᕐᓗ ᐆᒃᑑᑎᒋᓗᒋᑦ ᐅᑯᐊ ᒪᓕᖁᔭᐅᓇᔭᖅᑐᑦ ᐊᔪᓐᖏᔾᔪᑎᖃᕆᐊᖃᕐᓂᕐᒧᑦ ᐱᖁᔭᒥ 
(ᐃ) ᐊᔪᓐᖏᔾᔪᑎᖃᕆᐊᖃᕐᓂᖅ ᐊᖑᓇᓱᖕᓂᕐᒧᑦ, ᐃᓚᒋᔭᐅᓗᑎᒃ 

ᓄᓇᕗᒻᒥᐅᑕᐅᓐᖏᑦᑐᑦ ᓄᓇᖃᖅᑳᕐᑐᒥᓃᑦ ᐊᔪᓐᖏᔾᔪᑎᓕᐅᒐᓗᐊᑦ 
ᐱᖃᓯᐅᑎᓯᒪᒐᑎᒃ ᐊᖏᕈᒻᒥ; 

(ᐱ) ᐊᔪᓐᖏᔾᔪᑎᖃᕆᐊᖃᕐᓂᖅ ᐱᓯᒪᓂᐊᕐᓗᓂ ᓂᕐᔪᑎᓂᒃ; 
(ᑎ) ᐊᔪᓐᖏᔾᔪᑎᖃᕆᐊᖃᕐᓂᖅ ᓂᐅᕐᕈᑎᖃᕐᓂᐊᕐᓗᓂ ᓂᕐᔪᑎᓂᒃ 

ᓂᕿᖏᓐᓂᓪᓗ;  
(ᑭ) ᐊᔪᓐᖏᔾᔪᑎᖃᕆᐊᖃᕐᓂᖅ ᕿᑐᒻᒪᒃᓴᐃᔨᐅᓂᐊᕐᓗᓂ ᕿᓯᓐᓂᒃ 

ᐊᒥᕐᓂᓪᓘᓐᓃᑦ; 
(ᒋ) ᐊᔪᓐᖏᔾᔪᑎᖃᕆᐊᖃᕐᓂᖅ ᑮᓇᐅᔭᓕᐅᕋᓲᑎᒋᓂᐊᕐᓗᒍ ᑭᕕᖅᓯᓂᒃ; 
(ᒥ) ᐊᔪᓐᖏᔾᔪᑎᖃᕆᐊᖃᕐᓂᖅ ᒥᖅᑯᓕᖕᓂᒃ ᐱᕈᖅᓴᐃᓂᐊᕐᓗᓂ; 
(ᓂ) ᐊᔪᓐᖏᔾᔪᑎᖃᕆᐊᖃᕐᓂᖅ ᐊᐅᓪᓚᕈᔾᔨᔨᐅᓂᐊᕐᓗᓂ ᓂᕐᔪᑎᒋᐅᑎᓂᒃ 

ᐊᖑᓇᓱᒃᑎᓂᒃ; 
(ᓯ) ᐊᔪᓐᖏᔾᔪᑎᖃᕆᐊᖃᕐᓂᖅ ᐃᓕᓐᓂᐊᖅᑎᑦᑎᓂᐊᕐᓗᓂ ᐊᖑᓇᓱᖕᓂᕐᒧᑦ; 
(ᓕ) ᐊᔪᓐᖏᔾᔪᑎᖃᕆᐊᖃᕐᓂᖅ ᐱᔾᔪᑎᒋᑉᓗᒋᑦ ᓂᕐᔪᑏᑦ ᐃᓱᒫᓗᒋᔭᐅᓕᖅᑐᑦ; 
(ᔨ) ᐊᔪᓐᖏᔾᔪᑎᖃᕆᐊᖃᕐᓂᖅ ᑎᑭᑎᑦᓯᓂᐊᕐᓗᓂ ᓂᕐᔪᑎᓂᒃ; 
(ᕕ) ᐊᔪᓐᖏᔾᔪᑎᖃᕆᐊᖃᕐᓂᖅ ᐊᐅᓪᓚᕐᑎᑦᓯᓂᐊᕐᓗᓂ ᓂᕐᔪᑎᓂᒃ; 
(ᕆ) ᐊᔪᓐᖏᔾᔪᑎᖃᕆᐊᖃᕐᓂᖅ ᖃᐅᔨᓴᕐᓂᐊᕐᓗᓂ ᐆᒪᔪᓂᒃ ᐅᕝᕙᓘᓐᓃᑦ 

ᓇᔪᖅᐸᒃᑕᖏᓐᓂᒃ; 
(ᕿ) ᐊᔪᓐᖏᔾᔪᑎᖃᕆᐊᖃᕐᓂᖅ ᐊᐅᓪᓚᕈᔾᔨᔨᐅᓗᓂ ᑲᔾᔭᐅᓴᒋᐊᖅᑐᓂᖅ 

ᐆᒪᔪᓂᑦ ᐊᓯᖏᓐᓂᓪᓗ; 
(ᐅ) ᐊᔪᓐᖏᔾᔪᑎᖃᕆᐊᖃᕐᓂᖅ ᐊᑐᕈᓐᓇᖁᓪᓗᒋᑦ ᐊᖑᓇᓲᑎᓂᒃ ᐃᒪᐃᑦᑐᓂᒃ 

ᓱᒋᐅᑎᓂᒃ, ᓱᓇᒃᑯᑎᓂᒃ, ᐱᓇᓱᒍᓯᕐᓂᒃ, ᐱᐅᓯᐅᓂᐊᕐᑐᓂᒃ ᐅᕝᕙᓘᓐᓃᑦ 
ᐱᓕᕆᓂᐅᓂᐊᖅᑐᑦ ᐊᐳᕈᑕᐅᒐᔭᖅᐸᑕ ᐱᖁᔭᒧᑦ, ᒪᓕᒐᖅᓄᑦ 
ᐅᕝᕙᓘᓐᓃᑦ ᒪᓕᖁᔭᐅᔪᓄᑦ, ᐊᒻᒪ,  

(ᐳ) ᐊᓯᖏᑦᑕᐅᖅ ᐊᔪᓐᖏᔾᔪᑏ ᐊᑐᕆᐊᓖᑦ ᓴᖅᑭᑕᐅᓂᑯᑦ ᒪᓕᒐᕐᑎᒍᑦ, 
ᖃᓄᑐᐃᓐᓇᖅ ᐱᓕᕆᔪᖃᕐᓂᐅᓴᑎᓪᓗᒍ ᓂᕐᔪᑎᓕᕆᓂᕐᒥᑦ 
ᓇᔪᖅᐸᒃᑕᖏᓐᓂᓪᓗ.  

 
ᐊᔾᔨᒌᙱᑐᓂᒃ ᐱᓕᕆᐊᖃᕐᓂᐊᕐᓗᓂ 

(3) ᐊᔪᓐᖏᔾᔪᑎᓕᐅᕈᓐᓇᕐᑐᑦ ᐅᕝᕙᓘᓐᓃᑦ ᐊᔪᓐᖏᔾᔪᑎᑖᕐᑎᑦᓯᔪᓐᓇᕐᑐᑦ ᐊᔾᔨᒌᖏᑦᑐᓂᑦ 
ᐱᓕᕆᐊᖃᕐᓂᐊᕐᑎᓪᓗᒋᑦ ᓂᕐᔪᑎᓕᕆᓂᕐᒥᑦ ᓇᔪᕐᐸᒃᑕᖏᓐᓂᓪᓗ. 
 

ᐱᑐᐃᓐᓇᐅᖏᑦᑐᓂᒃ ᐱᓕᕆᐊᖃᕐᓂᖅ 
 
ᐊᔪᓐᖏᔾᔪᑎᖃᕆᐊᖃᕐᓂᖅ ᐱᔾᔪᑎᒋᑉᓗᒋᑦ ᓂᕐᔪᑏᑦ ᐃᓱᒫᓗᒋᔭᐅᓕᕐᑐᑦ; 
20. (1) ᐃᓱᒪᑕᒻᒪᕆᒃ ᐊᔪᓐᖏᔾᔪᑎᒥᒃ ᑐᓂᓯᔪᓐᓇᕆᕗᖅ ᐱᔪᓐᓇᐅᑎᐅᓂᐊᖅᑐᒥᒃ ᑭᓇᒥᐊᒧᑦ 
ᐃᓕᓐᓂᐊᕈᑕᐅᓗᓂ ᐅᕝᕙᓘᓐᓃᑦ ᖃᐅᓴᕈᑕᐅᓗᓂ ᑕᒡᕙᓂ ᐱᖁᔭᕐᒥ 
ᐱᓇᓱᖁᔭᐅᓐᖏᒃᑲᓗᐊᖅᑎᓪᓗᒍ ᓇᓗᓇᐃᖅᓯᒪᔪᓂᑦ ᓂᕐᔪᑎᓂᑦ, ᐃᒪᐃᑉᐸᑦ 

(ᐃ) ᖃᓄᑐᐃᓐᓇᖅ ᓱᓕᕆᐊᕆᔭᐅᔪᖅ ᐱᔾᔪᑎᖃᖅᑐᖅ ᐆᒪᔪᐃᑦ 
ᐸᐸᑕᐅᓇᓱᐊᕐᓂᖏᓐᓄᑦ ᐊᒻᒪᓗ ᐊᐅᓚᑕᐅᓪᓗᓂ ᐃᓄᖕᒧᑦ 
ᐃᓕᓐᓂᐊᖅᓯᒪᓂᖃᖅᑐᖅᒧᑦ, ᖃᐅᔨᒪᓂᓕᖕᒧᑦ, ᐃᓕᓐᓂᐊᖅᑎᑦᑎᔨ 
ᐅᕝᕙᓘᓐᓃᑦ ᐊᓯᖓᑦ ᐃᓄᒃ ᖃᓄᑐᐃᓐᓇᖅ ᐃᓕᓯᒪᓂᖃᖅᑐᖅ 
ᑕᐃᒪᐃᓕᐅᕐᓂᕐᒥᒃ ᓱᓕᕆᐊᖑᔪᒥᒃ;  

(ᐱ) ᐱᓕᕆᐊᕆᔭᐅᔪᖅ ᐃᑲᔪᕈᑎᖃᕐᓂᐊᖅᐸᑦ ᓂᕐᔪᑎᓄᑦ ᐅᕝᕙᓘᓐᓃᑦ 
ᐊᑐᕆᐊᖃᒻᒪᕆᒃᐸᑦ ᓂᕐᔪᑏᑦ ᐊᓐᓇᒃᐸᓪᓕᐊᖁᓪᓗᒋᑦ ᓇᔪᒐᑐᖃᕐᒥᓐᓂ;  

(ᑎ) ᐱᓕᕆᑎᓪᓗᒍ ᑲᓇᑕᒥᐅᑦ ᐊᑦᑕᕐᓇᖅᑐᒦᖁᓇᒋᑦ, ᑭᒃᑯᑐᐃᓐᓇᐃᑦ 
ᐃᓅᓯᖃᑦᓯᐊᖁᓪᓗᒋᑦ ᐊᒻᒪ ᐊᑦᑕᓇᕐᑐᒦᖁᓇᒋᑦ. 

 
ᒪᓕᒃᑕᐅᒋᐊᓖᑦ ᖃᐅᔨᒪᔭᐅᕙᒌᕆᐊᖃᖅᑐᑦ 

(2) ᐊᔪᓐᖏᔾᔪᑎᒥᒃ ᑐᓂᔭᐅᔪᓐᓇᖅᑐᑦ ᑭᓯᐊᓂ ᐃᓚᒃᑲᓐᓂᖓᓃᒃᑐᑦ (1) 
ᐱᓕᕆᓂᐅᓂᐊᕐᑐᖅ ᐊᔪᕐᓇᓐᖏᑎᑕᐅᑉᐸᑦ ᐅᑯᑎᒎᓇ 

(ᐃ) ᐊᔪᓐᖏᓐᓂᓕᐊᖑᓯᒪᔪᖅ ᐅᑎᕐᔫᑎᑦᓯᓂᕐᒧᑦ ᓂᕐᔪᑎᓂᒃ ᐊᑐᐊᒐᖅ 
ᐅᕝᕙᓘᓐᓃᑦ ᑲᒪᑦᑎᐊᕋᓱᓐᓂᕐᒧᑦ ᐸᕐᓇᐅᑕᐅᓯᒪᔪᖅ ᐊᖏᖅᑕᐅᓯᒪᓗᓂ 
ᑐᑭᑖᕈᑎᐅᓯᒪᒃᐸᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ; 
ᐅᕝᕙᓘᓐᓃᑦ 

(ᐱ) ᓇᓗᓇᐃᕐᑕᐅᓯᒪᓗᓂ ᐊᔪᓐᖏᓐᓂᓕᐊᖑᓯᒪᔪᖅ ᐊᖏᖅᑕᐅᓯᒪᓗᓂ 
ᑐᑭᑖᕈᑎᐅᓯᒪᒃᐸᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ; 
ᐊᔪᓐᖏᔾᔪᑎᑖᕋᓱᐊᕐᑐᖅ ᑐᑭᓯᑎᑦᑎᑐᐊᖅᐸᑦ ᐃᒪᓐᓇ; 
(i) ᖃᓄᓕᒫᑦᓯᐊᖅ ᐊᑐᖅᑕᐅᔪᓐᓇᕐᑐᑦ ᖃᐅᔨᓴᕐᓂᕐᒧᑦ ᓂᕐᔪᑏᑦ 

ᐊᑐᖅᑕᐅᓂᕐᓗᓗᐊᖁᓇᒋᑦ ᐃᓱᒪᒋᔭᐅᓯᒪᑦᓯᐊᑐᐊᖅᐸᑕ ᐊᒻᒪ 
ᐱᓕᕆᐊᖑᔪᖅ ᐊᖏᖅᑕᐅᓯᒪᔪᖅ ᐊᑲᐅᓂᖅᐹᖑᑉᐸᑦ 
ᐊᔾᔨᒌᖏᑦᑐᓂ ᓴᖅᑭᑕᐅᓯᒪᔪᓂ, 
ᐃᓱᒪᒃᓴᖅᓯᐅᕈᑎᐅᓚᐅᖅᑳᑎᓪᓗᒋᑦ ᐊᕙᑎᑦᑎᓐᓂ 
ᐊᓐᓇᐅᒪᖃᑎᒌᒃᑐᑦ, ᖃᐅᔨᓴᕐᑎᒻᒪᕇᑦ ᖃᐅᔨᓴᕐᓂᑯᖏᑦ, ᐃᓄᐃᑦ 

ᖃᐅᔨᒪᔭᑐᖃᖏᑦ, ᖃᐅᔨᓴᕈᑏᑦ ᓄᑕᐅᓂᖅᐹᑦ, ᐊᒻᒪ ᐃᓄᐃᑦ 
ᐃᓕᖅᑯᓯᖏᑦ ᐊᓐᓇᐅᒪᔾᔪᑎᒋᖏᓐᓄᓪᓗ; 

(ii) ᖃᓄᓗᒃᑖᖅ ᐊᑐᕆᐊᓖᑦ ᓴᐳᓐᓂᐊᕈᑕᐅᔪᓐᓇᖅᑐᑦ ᐊᑐᕐᓗᒋᑦ, 
ᐱᖃᓯᐅᑎᓗᒋᑦ ᐱᒻᒪᕆᐅᔪᑦ ᓂᕐᔪᑎᓄᑦ ᓇᔪᒐᐃᑦ ᐊᒻᒪ ᓂᕐᔪᑎᑦ 
ᓇᔪᖅᐸᒃᑕᖏᑦ; ᐊᒻᒪ 

(iii) ᐱᓕᕆᐊᖑᔪᖅ ᐊᒃᑐᐃᑲᒻᒪᓂᐊᓐᖏᑐᐊᖅᐸᑦ ᓂᕐᔪᑏᑦ 
ᐊᓐᓇᐅᒪᐃᓐᓇᕆᐊᖃᕐᓂᖏᓐᓂᒃ ᐊᒻᒪ ᐅᑎᕐᔫᒥᕙᓪᓕᐊᓂᖏᓐᓂᒃ. 

 
ᐊᑐᒐᒃᓴᐃᑦ ᒪᓕᒃᑕᐅᒋᐊᓖᓪᓗ 

(3) ᐊᔪᓐᖏᔾᔪᑎ ᑐᓂᔭᐅᔪᖅ ᒪᓕᒃᑐᒍ ᐃᓚᒃᑲᓐᓂᐊᓃᒃᑐᖅ (1) ᐅᑯᓂᖓ ᐊᑐᕆᐊᓕᒃ 
ᒪᓕᒐᖃᕆᐊᖃᕐᑐᓂᓗ ᐊᐅᓚᑦᑎᔾᔪᑎᐅᓂᐊᖅᑐᖅ ᐱᓕᕆᐊᖑᔭᕆᐊᖃᕐᓂᖏᓐᓄᑦ ᐅᑯᐊ 
ᐱᔾᔪᑎᒋᓪᓗᒋᑦ  

(ᐃ) ᓂᕐᔪᑏᑦ ᓴᐳᔾᔭᐅᓯᒪᖁᓪᓗᒋᑦ;  
(ᐱ) ᐊᒃᑐᐃᓂᖃᓗᐊᖁᓇᒋᑦ ᐱᓕᕆᐊᔾᔪᑎᐅᔪᑦ ᓂᕐᔪᑎᓄᑦ; ᐅᕝᕙᓘᓐᓃᑦ 
(ᑎ) ᐅᑎᖅᐸᓪᓕᐊᔪᓐᓇᑦᓯᐊᖁᓪᓗᒋᑦ ᓂᕐᔪᑏᑦ. 
 

ᖃᐅᔨᒃᑲᕈᑎ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ; 
 (4) ᐃᓱᒪᑕᒻᒪᕆᒃ ᑲᐅᔨᒃᑲᐃᓂᐊᖅᐳᖅ ᐊᔪᓐᖏᔾᔪᑎᑕᕆᔭᐅᓯᒪᔪᒥᒃ ᐅᓇ ᒪᓕᒡᓗᒍ 
ᐃᓚᒃᑲᓐᓂᖓ (1) ᓇᓕᐊᑦᑕᑐᐃᓐᓇᖅ .ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ ᓄᓇᓕᐅᑉ 
ᖃᓂᒋᔭᓂ ᐊᔪᓐᖏᔾᔪᑎᑎ ᒪᓕᒡᓗᒍ ᖃᓄᐃᓕᐅᕐᓂᐅᓂᐊᖅᑐᒧᑦ. 
 
ᕿᒥᕐᕈᓂᖅ 
 (5) ᓇᓗᓇᐃᔭᕐᑕᐅᓯᒪᔪᑦ ᓂᕐᔪᑏᑦ ᖃᓄᐃᓕᖓᓂᖏᑦ ᐊᓯᔾᔨᕐᓂᖅᐸᑕ, ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᔭᕆᐊᖃᕐᓂᐊᖅᐳᑦ ᐊᔪᓐᖏᔾᔪᑎᓂᒃ ᑐᓂᔭᐅᓯᒪᔪᓂᒃ 
ᒪᓕᒃᑐᒍ ᐃᓚᒃᑲᓐᓂᐊᓃᒃᑐᖅ (1) ᐱᔾᔪᑎᖃᖅᑎᓪᓗᒋᑦ ᓇᓗᓇᐃᖅᑕᐅᖅᑲᐅᔪᓂᒃ ᓂᕐᔪᑎᓂᒃ ᐊᒻᒪ 
ᐊᔪᓐᖏᔾᔪᑎᑖᖑᓯᒪᔪᑦ ᓄᖅᑲᖅᑎᑕᐅᔪᒃᓴᐅᒻᒪᖔᑕ, ᓄᖅᑲᖓᑲᐃᓐᓇᑐᑦᓴᐅᖑᒻᒪᖔᑕ ᐅᕝᕙᓘᓐᓃᑦ 
ᐋᖅᑭᒋᐊᖅᑕᐅᒃᑲᓂᖅᑐᑦᓴᐅᒻᒪᖔᑕ.  
 
ᑲᒪᑦᓯᐊᕈᑏᑦ ᖃᐅᔨᓴᕐᓃᓪᓘᓐᓃᑦ ᐱᖃᓯᐅᑎᓯᒪᒋᐊᑐᓐᖏᑦᑐᑦ 
21. (1) ᐃᓱᒪᑕᒻᒪᕆᒃ ᐊᖏᕈᓐᓇᖅᑐᖅ ᐱᔪᓐᓇᖅᑎᑦᑎᓗᓂ ᒪᒃᑯᐊ 
ᐊᑐᖅᑎᑕᐅᔪᓐᓇᓕᖅᑎᓪᓗᓂᒋᑦ ᓱᕕᐅᑎᑦ, ᓱᓇᒃᑯᑎᑦ, ᖃᓄᕋᓗᒃ ᐊᑐᖅᑕᐅᓂᐊᑦ ᐱᖁᔭᕐᒥᑦ 
ᓯᖁᒥᑦᑎᑦᑎᓇᔭᓚᐅᖅᑑᒐᓗᐃᑦ, ᐊᑐᐊᒐᖏᓐᓂᑦ ᐅᕝᕙᓘᓐᓃᑦ ᑎᓕᓯᔾᔪᑎᓂᒃ ᐃᒪᓐᓇᐃᓐᓂᖅᐸᑦ 

(ᐃ) ᒪᓕᒍᑕᐅᔭᕆᐊᖃᖅᐸᑦ ᓄᓇᕘᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
ᐃᓱᒪᓕᐅᕈᑎᒋᓯᒪᔭᖏᓐᓂᒃ; ᐅᕝᕙᓘᓐᓃᑦ 

(ᐱ) ᐃᓱᒪᑕᒻᒪᕆᒃ ᑕᐃᒪᐃᒋᐊᖃᕐᑐᒋᒃᓯᑉᐸᑦ ᐅᕝᕙᓘᓐᓃᑦ 
ᐊᑲᐅᓂᕐᓴᐅᓱᒋᒍᓂᐅᒃ ᓄᓇᕘᒥ ᒐᕙᒪᒃᑯᑦ ᒪᓕᒐᖅᑎᒍᑦ 
ᑭᒡᒐᖅᑐᖅᑕᖏᓐᓄᑦ.  

ᐊᔪᓐᖏᓐᓂᖃᖅᑎᑕᐅᔪᑦ 
(2) ᑭᓯᒥᒃ ᒪᑯᐊ ᐊᔪᓐᖏᓐᓂᖃᖅᑎᑕᐅᓂᐊᑦ, ᓂᕐᔪᓯᕆᔨ, ᓂᕐᔪᑎᓂᑦ ᑲᒪᔨ, ᖃᐅᔨᓴᖅᑎ, 

ᖃᐅᔨᒪᓂᓕᒃ, ᐅᕝᕙᓘᓐᓃᑦ ᐃᓄᒃ ᐱᔪᓐᓇᖅᓯᑎᑕᐅᓯᒪᔪᖅ ᐊᔪᓐᖏᔾᔪᑎᓕᓐᓄᑦ; ᒪᓕᒡᓗᒍ 
ᐃᓚᒃᑲᓐᓂᖓ (1). 
 
ᖃᐅᔨᒃᑲᕈᑎ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ; 
 (3) ᐃᓱᒪᑕᒻᒪᕆᒃ ᑲᐅᔨᒃᑲᐃᓂᐊᖅᐳᖅ ᐊᔪᓐᖏᔾᔪᑎᑖᖅᑎᑦᓯᔾᔪᑎᖓᓂᒃ ᓄᓇᓖᑦ 
ᐊᖑᓇᓱᒃᑏᑦ ᑲᑎᒪᔨᖏᓐᓄᑦ ᒪᓕᒃᑐᒍ ᐃᓚᒃᑲᓐᓃᒃᑐᖅ (1) ᓄᓇᖁᑎᖏᑦᑕ ᖃᓂᒋᔮᓂ 
ᖃᐅᔨᓴᖅᑐᖃᕐᓂᐊᕐᓂᖓᓂᒃ ᐊᔪᓐᖏᔾᔪᑎᑖᖓᒍᑦ. 
ᐊᔪᓐᖏᔾᔪᑎᑖᕋᓱᓐᓂᖅ 
 
ᐊᔪᓐᖏᔾᔪᑎᑖᕋᓱᓐᓂᕐᒧᑦ ᐊᑐᕆᐊᓖᑦ 
22. (1) ᐊᔪᓐᖏᔾᔪᑎᑖᕋᓱᒃᑐᖅ ᐃᒪᓐᓇᐃᑦᑕᕆᐊᓕᒃ 

(ᐃ) ᐊᔪᓐᖏᔾᔪᑎᑖᕋᓲᑎᒥᒃ ᑕᑕᑎᕆᔭᕆᐊᓕᒃ ᒥᓂᔅᑕᐅᑉ ᐊᖏᖅᓯᒪᔭᖓᓂᒃ; 
(ᐱ) ᓇᓗᓇᐃᖅᑕᐅᖁᔭᐅᔪᓂᒃ ᑎᑎᕋᕆᐊᓕᒃ ᐊᒻᒪ ᐊᑭᓕᕆᐊᖃᕐᑕᒥᓂᒃ 

ᐊᑭᓖᓗᓂ ᐊᔪᓐᖏᔾᔪᑎᑖᕈᑎᒧᑦ; ᐊᒻᒪ  
(ᑎ) ᐊᔪᓐᖏᓐᓂᑖᖅᑎᑎᔨᐅᑉ ᓇᓗᓇᐃᖅᑕᐅᖁᔭᖏᓐᓂᒃ ᑎᑎᕋᒃᑲᓐᓂᕆᐊᓕᒃ 

ᑐᑭᓯᔾᔪᑎᐅᑲᓐᓂᕐᓂᐊᕐᒪᑕ ᐊᔪᓐᖏᔾᔪᑎᑖᕐᓂᐊᕐᒪᖔᑦ ᐅᕝᕙᓘᓐᓃᑦ 
ᐊᖏᖅᑕᐅᓂᐊᓐᖏᒻᒪᖔᑦ ᐊᒻᒪ ᒪᓕᒃᑕᐅᖁᔭᐅᓯᒪᔪᑦ ᐱᖃᓯᐅᑎᓗᒋᑦ, 
ᑕᐃᒪᐃᑦᑕᕆᐊᖃᕐᓂᕐᐸᑦ. 

 
ᑐᑭᓯᑎᑦᓯᔭᕆᐊᖃᕐᓂᖅ 

(2) ᐊᔪᓐᖏᔾᔪᑎᑖᕋᓲᒻᒥ ᑕᑕᑎᕆᐊᓕᒻᒥ, ᐊᔪᓐᖏᓐᓂᑖᕋᓱᒃᑐᖅ ᑐᑭᓯᓇᕐᓯᑎᑦᓯᒋᐊᖃᕐᐳᖅ 
ᐱᔪᓐᓇᖅᑎᑕᐅᓂᕐᒥᓂᒃ ᐊᔪᓐᖏᔾᔪᑎᒥᒃ. 
 
ᓄᑕᕋᐃᑦ 

(3) ᓄᑕᕋᖅ 16 ᑐᖔᓂ ᐅᑭᐅᓕᒃ ᐊᔪᓐᖏᔾᔪᑎᑖᕈᓐᓇᓐᖏᓚᖅ ᐊᓕᓚᔫᒥᒃ, ᑭᓯᐊᓂ 
(ᐃ) ᐅᑭᐅᖃᓕᕐᓂᕈᓂ 12-ᓂᒃ; ᐊᒻᒪ 
(ᐱ) ᑖᑉᓱᒪ ᓄᑕᕋᐅᑉ ᐊᖓᔪᖅᑳᖏᑦ ᐊᖏᖃᑕᐅᒃᐸᑕ 

ᐊᔪᓐᖏᔾᔪᑎᑖᕈᓐᓇᕐᓂᖓᓄᑦ. 
 

ᓱᓇᕋᓗᐃᑦ ᐊᔪᓐᖏᔾᔪᑎᑖᖅᑕᐃᓕᔾᔪᑕᐅᔪᓐᓇᖅᑐᑦ 
(4) ᐃᓚᒋᔭᐅᑎᓪᓗᒋᑦ ᒪᓕᒃᑕᐅᒋᐊᖃᖅᑐᑦ ᐱᖁᔭᐅᑉ ᐃᓗᐊᓂ, ᑭᓇᑐᐃᓐᓇᖅ 

ᐊᔪᓐᖏᔾᔪᑎᑖᕈᓐᓇᙱᓚᖅ ᐃᒪᓐᓇᐃᓕᓯᒪᓐᓂᕈᓂ, 
(ᐃ) ᐊᕐᕌᒍᓕᒫᖅ ᐃᓱᓕᕝᕕᐊ ᖃᐅᓚᐅᓐᖏᓐᓂᖓᓂ 

ᐊᔪᓐᖏᔾᔪᑎᑖᕋᓱᒃᑲᓐᓂᓕᕈᓂ ᐅᓂᒃᑳᕆᐊᓕᒻᒥᓂᒃ ᐱᖁᔭᑎᒍᑦ 
ᐅᓂᒃᑳᓕᐅᖅᓯᒪᓐᖏᐸᑦ ᐊᔪᓐᖏᔾᔪᑎᑖᒃᑲᓐᓂᕈᓐᓇᓐᖏᑦᑐᖅ;ᐅᕝᕙᓘᓐᓃᑦ 

(ᐱ) ᐊᕐᕌᒎᒃ ᒪᕐᕉᒃ ᐃᓗᐊᓂ ᐃᓱᓕᕝᕕᐊ ᖃᐅᓚᐅᓐᖏᓐᓂᖓᓂ 
ᐊᔪᓐᖏᔾᔪᑎᑖᒃᑲᓐᓂᕈᓐᓇᓐᖏᑦᑐᖅ ᐃᖅᑲᕐᑐᕝᐃᕕᒃᑯᑦ 
ᐱᓂᕐᓗᓐᓂᕋᕐᑕᐅᓯᒪᒃᐸᑦ ᐅᑯᑎᒎᓇ 
(i) ᑖᒻᓇ ᐱᖁᔭᖅ, 

(ii) ᐃᒪᕐᒥᐅᑕᓕᕆᔨᒃᑯᓐᓄᑦ ᐱᖁᔭᖅ (ᑲᓇᑕᒥ), 
(iii) ᐱᕋᔭᒃᑐᓄᑦ ᐱᖁᔭᖅ (ᑲᓇᑕᒥ) ᐱᔾᔪᑎᒋᓪᓗᒍ ᖁᑭᐅᑏᑦ 

ᐅᕝᕙᓘᓐᓃᑦ ᖁᑭᐅᑎᓕᔭᖅᑐᒥᓂᐅᓂᖓᓄᑦ ᐊᖑᓇᓱᒃᑎᓪᓗᒍ, 
(iv) ᑎᖕᒥᐊᑦ ᐅᑎᖅᑕᖅᐸᒃᑐᓄᑦ ᐱᖁᔭᖅ (ᑲᓇᑕᒥ), 
(v) ᓂᕐᔪᑎᓂᑦ ᐱᕈᖅᑐᓂᓪᓗ ᓴᐳᓐᓂᐊᕈᑎᓂᒃ ᐊᒻᒪ ᒪᓕᒐᕐᓂᒃ 

ᓯᓚᕐᔪᐊᒥ ᑲᓇᑕᐅᑉᓗ ᐊᕕᒃᑐᕐᓯᒪᓂᖓᓂ ᑕᐅᖅᓰᖃᑦᑕᐅᑎᓂᕐᒧᑦ 
ᐱᖁᔭᒥᒃ (ᑲᓇᑕᒥ), ᐅᕝᕙᓘᓐᓃᑦ 

(vi) ᖃᓄᐃᑦᑐᑐᐃᓇᖅ ᒪᓕᒐᖅ ᑲᓇᑕᒥ ᐊᓯᐊᓂᓘᓐᓃᑦ ᓄᓇᓕᖕᓂ 
ᐱᔾᔪᑎᒋᑉᓗᒋᑦ ᐃᖃᓗᐃᑦ, ᐆᒪᔪᐃᑦ, ᐊᕙᑎᐅᔪᖅ ᐅᕝᕙᓘᓐᓃᑦ 
ᓂᕐᔪᑎᓄᑦ ᓄᖑᑐᐃᓐᓇᕆᐊᓕᖕᓄᑦ. 

 
ᐊᔪᓐᖏᔾᔪᑦ ᓄᖅᑲᖅᑎᑕᐅᒃᐸᑦ ᐅᕝᕙᓘᓐᓃᑦ ᓄᖅᑲᕐᑎᑕᐅᑲᐃᓐᓇᕐᐸᑦ 

(5) ᑭᓇᒥᐊᖅ ᐊᔪᓐᖏᔾᔪᑎᖓ ᐲᖅᑕᐅᒃᐸᑦ ᐅᕝᕙᓘᓐᓃᑦ ᓄᖃᖅᑎᑕᐅᒃᐸᑦ ᑕᐃᒫᒃ 
ᐊᔪᓐᖏᔾᔪᑎᑖᒃᑲᓐᓂᕐᓂᖅ ᐊᔪᖅᑎᑕᐅᖏᓐᓇᕐᓂᐊᖅ ᓄᖃᖓᑎᑕᐅᕝᕕᐅᓂᖓᑕ ᐃᓱᐊᓄᑦ. 
 
ᐱᖃᓯᐅᑎᓯᒪᒋᐊᑐᓐᖏᑦᑐᑦ 

(6) ᐊᔪᓐᖏᔾᔪᑎᑖᕋᓱᓕᖅᐸᑦ, ᐃᓱᒪᑕᒻᒪᕆᒃ ᐊᖏᕈᓐᓇᕐᓂᐊᖅ ᐊᔪᖅᑎᑕᐅᔪᒥᒃ 
ᑎᑎᕋᖅᓯᒪᔪᖅ (4)(ᐱ) ᖃᓄᐃᒋᒍᓐᓃᕈᓂᒋᑦ ᐅᑯᐊ 

(ᐃ) ᐱᒻᒪᕆᐅᓐᖏᓐᓂᖅᓴᒧᑦ ᒪᓕᒐᖅᑎᒍᑦ ᐸᓯᔭᐅᒃᐸᑦ; ᐊᒻᒪ 
(ᐱ) ᐊᔪᓐᖏᔾᔪᑎᑖᖅᑎᑦᓯᔾᔪᑎᖓ ᐊᑦᑕᓇᖅᑐᒦᑎᑦᓯᔾᔮᓐᖏᑉᐸᑦ ᑦ ᑭᒃᑯᓕᒫᓂᒃ, 

ᓂᕐᔪᑎᓂᒃ ᐅᕝᕙᓘᓐᓃᑦ ᓇᔪᖅᐸᒃᑕᖏᓐᓂᒃ 
 
ᓂᕐᔪᑎᒋᐅᑎᓂᑦ ᐊᖑᓇᓱᒃᑎᓂᒃ ᐊᐅᓪᓚᐅᔾᔨᔨᐅᕙᒃᑐᑦ ᖃᐅᔨᒪᓂᕆᒋᐊᓕᖏᑦ  
23. (1) ᐊᖏᕈᑎ ᒪᓕᒡᖢᒍ, ᐊᐅᓪᓚᕈᔾᔨᔨᐅᔪᒪᔪᖅ ᓂᕐᔪᑎᒋᐅᑎᓂᒃ ᐊᖑᓇᓱᒃᐸᒃᑐᓂᒃ 
ᐊᔪᓐᖏᔾᔪᑎᑖᖅᑎᑕᐅᔪᓐᓇᕐᐳᖅ ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ ᐊᖏᖅᑕᐅᑐᐊᖅᐸᑦ 
ᒪᓕᓪᓗᒋᑦ ᐊᐅᓪᓚᕈᔾᔨᔨᐅᑉ ᖃᐅᒪᓂᕆᒋᐊᖃᕐᑕᖏᑦ ᐋᖅᑭᑦᑕᐅᓯᒪᔪᑦ ᓄᓇᕘᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ.  
 
ᐊᔾᔨᒌᖏᑦᑐᑦ ᐊᐅᓪᓚᕈᔾᔨᔩᑦ 

(2) ᐊᔾᔨᒌᖏᑦᑐᓂᒃ ᖃᐅᔨᒪᓂᐅᒋᐊᓕᓐᓂᒃ ᐊᐅᓪᓚᕈᔾᔨᔨᓄᑦ ᐋᖅᑭᑦᓯᔪᓐᓇᕐᑐᑦ ᒪᓕᒐᑎᒍᑦ 
ᐊᒻᒪ ᐊᑐᓂ ᐊᐅᓪᓚᕈᔾᔨᔩᑦ ᖃᐅᔨᒪᓂᕆᒋᐊᓕᖏᑦ ᐋᖅᑭᑕᐅᓯᒪᔭᕆᐊᓖᑦ ᓄᓇᕘᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓄᑦ. 
 
ᒥᖅᑯᓕᖕᓂᑦ ᐊᖑᓇᓱᖕᓂᖅ ᓄᓇᕗᑦ ᓄᓇᖁᑎᓗᒃᑖᖓᓂ 
24. ᐊᖏᕈᑎ ᒪᓕᒡᓗᒍ ᐊᒻᒪ ᒪᓕᒡᓗᒍ ᐃᓛᒃᑰᖅᑐᖅ 5 ᐊᖏᕈᑎᐅᑉ ᐃᓗᐊᓂ, ᐅᑯᐊᖏᓐᓇᐃᑦ 
ᐊᔪᓐᖏᔾᔪᑎᑖᕈᓐᓇᕐᑐᑦ ᐊᖑᓇᓱᖕᓂᕐᒧᑦ ᒥᖅᑯᓕᓂᒃ ᓄᓇᕗᑦ ᓄᓇᖁᑎᖏᓐᓂ: 

(ᐃ) ᑭᓇᑐᐃᓐᓇᖅ ᐊᖑᓇᓱᖕᓂᕐᒧᑦ ᐊᔪᓐᖏᔾᔪᑎᖃᓚᐅᖅᑐᖅ ᐊᒃᑑᐸ 27, 
1981-ᒥ, ᐊᒻᒪ ᐊᖑᓇᓱᒃᐸᓚᐅᕐᖢᓂ ᒥᖅᑯᓕᖕᓂᒃ ᓄᓇᕗᑦ 
ᓄᓇᖁᑎᓗᒃᑖᖓᓂ ᐊᖑᓇᓱᐃᓐᓇᖃᑦᑕᕈᒪᒃᐸᒃ ᒥᖅᑯᓕᖕᓂᑦ ᐊᖏᕈᑎ 
ᐊᑎᓕᐅᖅᑕᐅᕌᓂᒃᓯᒪᓕᖅᑎᓪᓗᒍ; ᐊᒻᒪᓗ 

(ᐱ) ᑭᓇᒥᐊᖅ ᐊᔪᓐᖏᔾᔪᑎᑖᕋᓱᒃᑐᖅ ᐊᖏᖅᑕᐅᓯᒪᒃᐸᑦ ᓄᓇᓕᖕᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ ᐊᔪᓐᖏᓕᕐᑎᑕᐅᖁᔭᐅᔪᓐᓇᕐᑐᖅ 
ᒥᖅᑯᓕᓐᓂᒃ ᐊᖑᓇᓱᕝᕕᒋᔪᒪᔭᒥᓂ. 

 
ᑐᓂᓯᓂᖅ ᐊᔪᓐᖏᔾᔪᑎᓂᒃ 

 
ᑐᓂᓯᔪᓐᓇᕐᓂᖅ 
25. (1) ᐃᓱᒪᑕᒻᒪᕆᒃ ᑐᓂᓯᔪᓐᓇᖅᑐᖅ ᐊᔪᓐᖏᔾᔪᑎᓂᒃ ᖃᓄᐃᑦᑐᑐᐃᓐᓇᕐᓂᒃ ᑖᒻᓇ ᐱᖁᔭᖅ 
ᒪᓕᒡᖢᒍ. 
 
ᑎᓕᓯᔪᓐᓇᕐᓂᖅ 

(2) ᐃᓱᒪᑕᒻᒪᕆᒃ ᐱᔪᓐᓇᕐᓂᕐᒥᓂᒃ ᑐᓂᓯᔪᓐᓇᕐᑐᖅ ᐊᔪᓐᖏᔾᔪᑎᑖᕐᑎᑦᓯᓂᕐᒥᑦ 
ᓂᕐᔪᑎᓕᕆᔨᓕᒫᓄᑦ 
 
ᑮᓇᐅᔭᐃᑦ ᐅᑎᖅᑎᑕᐅᔪᓐᓇᖏᓐᓂᖏᑦ 
26. ᒪᓕᒐᓕᐊᖑᓯᒪᔪᑦ ᒪᓕᒡᓗᒋᑦ, ᑮᓇᐅᔭᑦ ᐅᑎᖅᑎᑕᐅᔪᓐᓇᙱᑦᑐᑦ 
ᐊᔪᓐᖏᔾᔪᑎᑖᖅᑎᑕᐅᔪᓄᑦ ᑭᓯᐊᓂ ᐊᔪᓐᖏᔾᔪᑎᑖᕋᓲᑎᖓ ᐊᖏᖅᑕᐅᖏᓐᓂᖅᐸᑦ. 
 
ᓂᐅᕕᕐᕕᐅᔪᓐᓇᖅᑐᑦ 
27. (1) ᐃᓱᒪᑕᒻᒪᕆᒃ ᐊᖏᖃᑎᖃᕈᓐᓇᖅᑐᖅ ᑭᑐᑐᐃᓇᓂᒃ ᓂᐅᕕᕐᕕᐅᔪᓐᓇᕐᑐᓂᒃ 
ᐊᔪᓐᖏᔾᔪᑎᑖᖅᑎᑦᓯᔪᓐᓇᖁᓪᓗᒋᑦ ᑭᒡᒐᖅᑐᐃᓗᑎᒃ ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪᓗ 
ᐊᑭᓕᖅᑕᐅᔪᓐᓇᕐᓗᑎᒃ ᐱᓕᕆᓂᖏᓐᓄᑦ. 
 
ᓂᐅᕕᕐᕕᐅᔪᓐᓇᕐᑑᑉ ᑐᓂᓯᔪᓐᓇᕐᓂᖓ 

(2) ᑖᒻᓇ ᐱᖁᔭᖅ ᒪᓕᒐᐃᓪᓗ ᒪᓕᒡᓗᒋᑦ, ᓂᐅᕕᖅᕕᐅᔪᓐᓇᕐᑐᖅ 
(ᐃ) ᑐᓂᓯᔭᕆᐊᓕᒃ ᐊᔪᓐᖏᔾᔪᑎᒥᒃ ᐊᔪᓐᖏᔾᔪᑎᑖᕈᓐᓇᕐᓂᖓ ᓈᒻᒪᒋᒍᓂᐅᒃ; 

ᐅᕝᕙᓘᓐᓃᑦ  
(ᐱ) ᐊᔪᓐᖏᔾᔪᑎᑖᕋᓱᒃᑐᖅ ᐱᔭᕆᐊᖃᕐᒪᖔᑦ ᑐᑭᓯᓪᓚᕆᓐᖏᒃᑯᓂᐅᒃ 

ᓂᕐᔪᑎᓕᕆᔨᒧᑦ ᐊᐃᖁᔪᓐᓇᖅᑕᖓ. 
 
ᐊᔪᕆᕐᓲᔾᔨᒍᑏᑦ 

(3) ᓂᐅᕕᖅᕕᐅᔪᓐᓇᕐᑐᖅ ᒪᓕᒋᐊᓕᒃ ᐊᔪᕆᖅᓲᔾᔨᒍᑎᖏᓐᓂᒃ ᐃᓱᒪᑕᒻᒪᕆᐅᑉ, 
ᐃᓛᓐᓂᓚᐅᓱᖓᒃᑯᑦ ᐋᖅᑭᒋᐊᕐᑕᐅᒐᐃᑉᐸᑕ. 
 
ᐊᑭᓕᐅᑎᕕᓂᕐᓂᑦ ᐸᐸᑦᑎᒍᔾᔨᓂᖅ 

(4) ᐊᑭᓕᐅᑎᕕᓃᑦ ᓄᐊᑕᐅᕙᓪᓕᐊᔪᑦ ᓂᐅᕕᖅᑎᑦᓯᔨᒧᑦ ᐊᒻᒪ ᐊᑭᓕᖅᑕᐅᒋᐊᓖᑦ ᓄᓇᕗᑦ 
ᒐᕙᒪᖏᓐᓄᑦ ᐸᐸᑦᓯᕕᒻᒦᓂᕋᕐᑕᐅᕗᑦ ᓄᓇᕗᑦ ᒐᕙᒪᒃᑯᖏᑦ ᑭᒡᒐᑐᖅᑐᒋᑦ.  
 
ᐊᔪᓐᖏᔾᔪᑎᑖᖅᑑᑉ ᐊᑎᓕᐅᕆᐊᖃᕐᓂᖓ 
28. ᑭᓇᒥᐊᖅ ᐊᔪᓐᖏᔾᔪᑎᑖᖅᑐᖅ ᑐᓂᔭᐅᑐᐊᕈᓂ ᐊᑎᓕᐅᕆᐊᓕᒻᒥᒃ ᐊᑎᓕᐅᕆᐊᖃᕐᓂᐊᖅ, 
ᐊᑎᓕᐅᕐᕕᖓᒍᑦ ᐊᒻᒪ ᐊᔪᓐᖏᔾᔪᑎᑖᖓ ᐊᑐᓕᕈᓐᓇᕋᓂ ᐊᑎᓕᐅᓐᖏᑉᐸᒍ. 

ᐊᑐᐊᕆᐊᓖᑦ ᒪᓕᒋᐊᓖᓪᓗ 
 
ᐊᔪᓐᖏᔾᔪᑎᐅᑉ ᐊᔪᓐᖏᔾᔪᑎᖏᑦ 
29. (1) ᑖᒻᓇ ᐱᖁᔭᖅ ᒪᓕᒃᖢᒍ ᐊᔪᓐᖏᔾᔪᑎᑖᖅᑐᖅ ᐱᓕᕆᐊᖃᕈᓐᓇᕐᓂᐊᖅ ᐊᔪᓐᖏᔾᔪᑎᒃᑯᑦ 
ᓇᓗᓇᐃᖅᑕᐅᓯᒪᔪᓂᒃ. 
 
ᐊᑐᐊᕆᐊᓖᑦ ᒪᓕᒐᐃᓪᓗ 

(2) ᐊᔪᓐᖏᔾᔪᑎᐅᔪᖅ ᒪᓕᒋᐊᓕᒃ ᑖᑦᓱᒥᖓ ᐱᖁᔭᕐᒥᒃ ᐅᕝᕙᓘᓐᓃᑦ ᒪᓕᒐᕐᓂᒃ 
ᐅᕝᕙᓘᓐᓃᑦ ᐃᓱᒪᑕᒻᒪᕆᐅᑉ ᐊᑐᖅᑕᐅᖁᔭᖏᓐᓂᒃ. 
 
ᐊᑐᐊᒐᐃᑦ ᒪᓕᒐᐃᓪᓗ ᐊᑐᖅᑕᐅᖁᔭᐅᓂᖏᑦ 
30. (1) ᐃᓱᒪᑕᒻᒪᕆᒃ ᐊᑐᖅᑕᐅᖁᔨᔪᓐᓇᕐᑐᖅ ᐊᑐᐊᕆᐊᓕᓐᓂᒃ ᒪᓕᒋᐊᓕᓐᓂᓪᓗ 
ᐊᔪᓐᖏᔾᔪᑎᒥ ᐃᒪᐃᑉᐸᑦ 

(ᐃ) ᓄᓇᕘᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᐊᑐᓕᖅᑎᑕᐅᖁᓯᒪᔭᖏᓐᓂᒃ; 
ᐅᕝᕙᓘᓐᓃᑦ 

(ᐱ) ᐃᓱᒪᑕᒻᒪᕆᒃ ᐃᓱᒪᓕᐅᖅᐸᑦ ᐱᐅᓂᖅᓴᐅᓇᓱᒋᓗᓂᐅᒃ ᒪᓕᒐᓄᑦ 
ᑭᒡᒐᖅᑐᖅᑕᐅᔪᓄᑦ ᓄᓇᕗᑦ ᒐᕙᒪᖏᓐᓄᑦ. 

 
ᐆᒃᑑᑏᑦ 

(2) ᐆᒃᑑᑎᐅᔪᓐᓇᕐᑐᑦ ᐊᑐᐊᕆᐊᓖᑦ ᒪᓕᒋᐊᓖᓪᓗ ᐊᔪᓐᖏᔾᔪᑎᓃᒃᑐᓐᓇᖅᑐᑦ ᐅᑯᐊᖑᕗᑦ 
(ᐃ) ᓂᕐᔪᑏᑦ ᐊᔪᓐᖏᔾᔪᑎᑖᕈᑕᐅᔪᑦ; 
(ᐱ) ᓄᓇᓐᖑᐊᑎᒍᑦ ᓄᓇᐃᑦ ᐊᔪᓐᖏᔾᔪᑎᖃᕐᕕᐅᔪᑦ; 
(ᑎ) ᖃᖓᒃᑯᑦ ᐊᕐᕌᒎᑉ ᐃᓗᐊᓂ ᐊᔪᓐᖏᔾᔪᑎᐅᔪᖅ ᐊᑐᕐᓂᖃᕐᓂᐊᕐᒪᖔᑦ; 
(ᑭ) ᓇᓗᓇᐃᕐᑕᐅᓯᒪᔪᐃᓐᓇᕐᓄᑦ ᐊᔪᓐᖏᔾᔪᑏᑦ ᐊᑐᖅᑕᐅᓂᐊᖅᑎᓪᓗᒋᑦ;  
(ᒋ) ᐱᓕᕆᐊᕆᔭᐅᓇᔭᖅᑐᑦ, ᖃᓄᕐᓗ ᐱᓕᕆᐊᕆᔭᐅᔪᓐᓇᕐᓂᖏᑦ ᐊᔪᓐᖏᔾᔪᑎ 

ᒪᓕᒡᓗᒍ; ᐊᒻᒪ 
(ᒥ) ᐅᓄᕐᓂᖏᑦ, ᐊᖑᑕᐅᓂᖏᑦ ᐊᕐᓇᐅᓂᖏᑦ, ᐅᑭᐅᖏᑦ ᐊᒻᒪ ᐊᖏᓂᖏᑦ 

ᓂᕐᔪᑏᑦ ᐊᔪᓐᖏᔾᔪᑎᒥ ᑎᑎᕋᕐᑕᐅᓯᒪᔪᑦ. 
 
ᐊᑭᓕᐅᑎᒃᓴᑦ ᓇᓪᓕᐅᑯᒫᑦ 

(3) ᐊᔪᓐᖏᔾᔪᑎᑖᕋᓱᒃᑐᖅ ᓇᓪᓕᐅᒫᖃᖅᑎᑕᐅᑐᐃᓐᓇᕆᐊᖃᕐᐳᖅ ᐊᑭᓖᔾᔪᑎᑦᓴᖏᓐᓂᒃ 
ᒥᓂᔅᑕᐅᑉ ᐊᖏᖅᓯᒪᔭᖏᓐᓂᒃ ᐅᑯᓄᖓ ᑐᕌᖓᓂᐊᖅᑐᓂᒃ  

(ᐃ) ᒪᓕᑦᓯᐊᖁᓪᓗᒍ ᐱᖁᔭᒥᒃ ᒪᓕᒐᕐᓂᓪᓗ ᐊᒻᒪ ᐊᑐᐊᖅᑕᐅᖁᔭᐅᔪᓂᒃ 
ᒪᓕᒃᑕᐅᖁᔭᐅᔪᓂᓪᓗ ᐊᔪᓐᖏᔾᔪᑎᒦᑐᐃᓐᓇᕆᐊᓕᓐᓂᒃ; ᐊᒻᒪ  

(ᐱ) ᓇᔪᐃᑦ ᐋᖅᑭᒋᐊᕆᐊᖃᓕᕐᓂᖅᐸᑕ ᐱᐅᓯᕆᓚᐅᖅᑕᖓᓄᑦ 
ᐊᔪᓐᖏᔾᔪᑎᖃᖅᑑᑉ ᐱᓕᕆᓂᖓᓄᑦ ᐋᖅᑭᒋᐊᕆᐊᖃᓕᖅᑐᒥᓂᐅᒃᐸᑦ. 

 
ᐊᖑᓇᓱᖕᓂᖅ ᒥᖅᑯᓕᖕᓂᑦ 

(4) ᐊᔪᓐᖏᔾᔪᑎᑖᖅᑎᑕᐅᓯᒪᔪᖅ ᒥᖅᑯᓕᓐᓂᒃ ᐊᖑᓇᓱᒍᓐᓇᕐᓂᕐᒧᑦ ᓄᓇᕗᑦ 
ᓄᓇᖁᑎᓗᒃᑖᖓᓂ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᐱᖁᔨᓚᐅᕐᑎᓪᓗᒋᑦ ᒪᓕᒃᑕᕆᐊᓖᑦ 
ᐊᑐᐊᒐᓕᐊᕆᓯᒪᔭᖏᓐᓂᒃ ᒪᓕᒃᑕᐅᖁᔭᖏᓐᓂᓪᓗ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦᑕ. 

ᐋᕿᒋᐊᒃᑲᓂᕈᑕᐅᔪᑦ ᐊᔪᓐᖏᔾᔪᑎᒧᑦ 
31. (1) ᐃᓱᒪᑕᒻᒪᕆ ᐋᖅᑭᒋᐊᕆᔪᓐᓇᕐᑐᖅ ᐊᔪᓐᖏᔾᔪᑎᒥᒃ ᑐᓂᔭᐅᓯᒫᓂᒃᑐᒧᑦ, ᐱᖃᓯᐅᑎᓗᒋᑦ 
ᐅᑯᐊ 

(ᐃ) ᐱᖃᓯᐅᔾᔨᒃᑲᓐᓂᕆᐊᖃᕈᓂ ᓄᑖᓂᒃ ᐅᕝᕙᓘᓐᓃᑦ ᐊᑐᐊᒐᐃᑦ ᒪᓕᒐᐃᓪᓗ 
ᐃᓚᒋᐊᕆᐊᖃᕐᓂᖅᐸᑕ; ᐅᕝᕙᓘᓐᓃᑦ  

(ᐱ) ᐊᓯᐊᖑᖅᑎᑕᐅᔭᕆᐊᖃᖅᐸᑕ ᒪᓕᒃᑕᒃᓴᖏᑦ, ᐲᖅᓯᕝᕕᐅᔭᕆᐊᖃᖅᐸᑦ 
ᐅᕝᕙᓘᓐᓃᑦ ᐊᓯᖏᓂᒃ ᐃᓕᓯᕝᕕᐅᔭᕆᐊᖃᖅᐸᑦ ᒪᓕᒃᑕᒃᓴᑐᖃᖏᓃᑦᑐᓂ. 

 
ᐋᖅᑭᒋᐊᕈᑎᑦ 

(2) ᐃᓱᒪᑕᒻᒪᕆᒃ ᐋᖅᑭᒋᐊᕆᒃᑲᓐᓂᕈᓐᓇᕐᐳᖅ ᐱᔾᔪᑎᒋᓗᒍ ᐃᓚᒃᑲᓐᓂᖓ (1) ᐃᒪᐃᑉᐸᑦ 
(ᐃ) ᓄᓇᕘᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ ᐊᖏᕈᓯᐊᖏᓐᓂᒃ 

ᐊᑐᓕᖅᑎᑦᓯᔭᕆᐊᖃᕈᓂ; ᐅᕝᕙᓘᓐᓃᑦ 
(ᐱ) ᐃᓱᒪᑕᒻᒪᕆᒃ ᓂᕐᔪᑎᓕᕆᔨᓄᑦ ᐃᓱᒪᓕᐅᖅᐸᑦ ᐱᐅᓂᖅᓴᐅᓇᓱᒋᓗᓂᐅᒃ 

ᒪᓕᒐᓄᑦ ᑭᒡᒐᖅᑐᖅᑕᐅᔪᓄᑦ ᓄᓇᕗᑦ ᒐᕙᒪᖏᓐᓄᑦ. 
 

ᐊᖏᖅᑕᐅᓐᖏᔾᔪᑎᐅᔪᓐᓇᖅᑐᑦ 
 
ᐋᒡᒑᖅᑕᐅᒋᐊᓕᓪᓚᕇᑦ 
32. (1) ᑐᓂᐅᖅᑲᐃᔪᓐᓇᖅᑐᖅ ᐊᔪᓐᖏᔾᔪᑎᓂᒃ ᑐᓂᓯᔭᕆᐊᖃᙱᓚᖅ ᐃᒪᐃᑉᐸᑦ 

(ᐃ) ᐊᔪᓐᖏᔾᔪᑎᑖᕋᓱᒃᑐᖅ ᐊᔪᕈᑎᖃᐅᖅᐸᑦ, ᐱᔪᓐᓇᙱᓪᓗᓂ ᐅᕝᕙᓘᓐᓃᑦ 
ᑎᒍᒥᐊᕈᓐᓇᙱᓪᓗᓂ, ᐅᕝᕙᓘᓐᓃᑦ 

(ᐱ) ᐊᔪᓐᖏᔾᔪᑎᑖᕋᓱᒃᑐᖅ ᑐᓴᖅᑕᐅᔭᕆᐊᓕᓐᓂᒃ ᓴᖅᑭᑦᑎᔪᓐᓇᖏᑉᐸᑦ, 
ᐊᑭᓖᔪᓐᓇᖏᐸᑦ ᐅᕝᕙᓘᓐᓃᑦ ᓇᓪᓕᐅᑯᒫᖃᓐᖏᐸᑦ. 

 
ᐋᒡᒑᓚᕿᔾᔪᑎᐅᔪᓐᓇᖅᑐᑦ 

(2) ᑭᓇᒥᐊᖅ ᐊᔪᓐᖏᔾᔪᑎᑖᖅᑎᑦᓯᔨ ᐊᖏᓐᖏᑐᓐᓇᕐᑐᖅ ᐊᔪᓐᖏᔾᔪᑎᑖᕋᓱᒃᑐᒥᒃ 
ᐊᔪᓐᖏᔾᔪᑎᑖᕈᓐᓇᖅᑑᒐᓗᐊᒥᒃ, ᐊᕐᕌᒎᒃ ᒪᕐᕉᒃ ᐃᓗᐊᓂ ᐃᒪᐃᓐᓂᖅᐸᑦ,   

(ᐃ) ᐱᖁᔭᒥᒃ ᓱᕋᐃᓐᓂᖅᐸᑦ ᐅᖃᐅᑕᐅᔪᖅ ᐃᓚᖓᓂ 22(4)(ᑕ)-ᒥ ᒪᓕᒃᑐᒍ 
ᑭᓯᐊᓂ ᖁᔭᓈᖅᑕᐅᑦᓯᐊᒻᒪᕆᖅᓂᕐᐸᑦ ᐸᓯᔭᐅᔾᔪᑎᖓ ᐅᕝᕙᓘᓐᓃᑦ 
ᒪᓕᒐᖃᕐᑐᓂ ᖁᔭᓈᖅᑕᐅᓐᓂᖅᐸᑦ ᐃᖅᑲᖅᑐᖅᑕᐅᔾᔪᑎᖓ; ᐅᕝᕙᓘᓐᓃᑦ  

(ᐱ) ᐊᔪᓐᖏᔾᔪᑎᒋᓚᐅᖅᑕᖓ ᓂᕐᔪᑎᓄᑦ ᓇᔪᖅᐸᒃᑕᖏᓐᓄᓪᓗ 
ᓄᖅᑲᖅᑎᑕᐅᓐᓂᖅᐸᑦ ᐅᕝᕙᓘᓐᓃᑦ ᓄᖅᑲᖓᑎᑕᐅᑲᐃᓐᓇᖅᐸᑦ ᓄᓇᓖᑦ 
ᐊᓯᑦᑕ ᐱᖁᔭᖏᑎᒍᑦ. 

 
ᐱᔾᔪᑎᐅᔪᑦ 

(3) ᐊᔪᓐᖏᔾᔪᑎᑖᕋᓲᑎᓄᑦ ᐋᒡᒑᕈᑎᐅᔪᑦ ᓴᖅᑭᑕᐅᔭᕆᐊᓖᑦ ᐊᔪᓐᖏᔾᔪᑎᑖᕋᓱᒃᑐᒧᑦ. 
 
ᖃᐅᔨᑎᑦᓯᓂᖅ 
33. (1) ᐊᔪᓐᖏᔾᔪᑎᒥᒃ ᐋᒡᒑᓚᐅᓐᖏᓐᓂᕐᒥᓂ ᐱᔾᔪᑎᒋᓪᓗᒍ ᓂᐅᕐᕈᑎᖃᕈᓐᓇᕐᓂᖅ 
ᐊᖏᓐᖏᔾᔪᑎᒋᔪᓐᓇᕐᑕᖏᑦ ᐊᑐᕐᓗᓂᒋᑦ, ᐊᔪᓐᖏᔾᔪᑎᑖᖅᑎᓯᔨ ᐋᒡᒑᕈᓐᓇᖅᐳᖅ ᐃᒫᒃ 

(ᐃ) ᖃᐅᔨᒃᑲᕐᓗᒍ ᐊᔪᓐᖏᔾᔪᑎᑖᕋᓱᒃᑐᖅ ᑎᑎᕋᕐᓯᒪᔪᑎᒍᑦ 
ᐃᓱᒪᒃᓴᖅᓯᐅᕈᑎᒋᒐᒥᐅᒃ ᐊᔪᓐᖏᔾᔪᑎᑖᖅᑎᖏᑐᐃᓐᓇᕆᐊᖃᕐᒪᖔᒍ; 

(ᐱ) ᓇᓗᓇᐃᑦᓯᐊᕐᓗᒋᑦ ᐱᔾᔪᑎᒋᔭᖏᑦ ᓱᖕᒪᑦ 
ᐊᔪᓐᖏᔾᔪᑎᑖᖅᑎᖏᑐᐃᓐᓇᕆᐊᖃᕐᒪᖔᒍ, 

(ᑎ) ᐊᔪᓐᖏᔾᔪᑎᑖᕋᓱᒃᑐᖅ ᑭᐅᖁᓪᓗᒍ ᑎᑎᖅᑲᑎᒍᑦ ᖃᖓᒃᑯᑦ 
ᑭᐅᔭᕆᐊᖃᕐᒪᖔᑦ ᓇᓗᓇᐃᖅᓯᒪᔪᖅ ᒪᓕᓪᓗᒍ; ᐊᒻᒪ 

(ᑭ) ᑭᐅᔾᔪᑕᐅᔪᑦ ᑐᒃᓯᕋᖅᑐᒧᑦ ᐃᓱᒪᓕᐅᕈᑎᒋᒃᑲᓐᓂᕐᓗᒋᑦ. 
 
ᑐᑭᑖᕈᑎᐅᔪᖅ 

(2) ᑕᐃᒻᓇ ᐃᓄᒃ ᓇᓗᓇᐃᖅᑕᐅᔪᖅ ᐃᓚᒃᑲᓂᖓᓂ (1)-ᒥ ᑎᑎᕋᕆᐊᖃᕐᓂᐊᖅ 
ᐃᓱᒪᓕᐅᖅᑕᒥᓂᒃ ᑐᓂᓯᓂᕐᒧᑦ ᑐᓂᓯᙱᓐᓂᕐᒧᓪᓗ, ᐱᔾᔪᑎᒋᔭᕐᒥᓂᒡᓗ, ᐅᑉᓗᐃᑦ 45 
ᓈᓚᐅᓐᖏᓐᓂᖏᓐᓂ ᐱᒋᐊᕐᕕᒋᓗᒍ ᐊᔪᓐᖏᔾᔪᑎᑖᕋᓱᒃᑑᑉ ᑭᐅᕝᕕᒋᓚᐅᖅᑕᖓ ᒪᓕᒃᑐᒍ 
ᑎᑎᕋᕐᓯᒪᔪᖅ (1)(ᑎ) ᐅᕝᕙᓘᓐᓃᑦ ᖃᐅᔨᒃᑲᐃᔾᔪᑎᑎᒍᑦ ᐃᓱᓕᕝᕕᐅᖁᔭᐅᓯᒪᔪᖅ.  
ᐱᐊᓂᒡᕕᖓ ᐊᒻᒪ ᐊᑐᕈᓐᓃᕐᓂᖓ 
 
ᐅᑉᓗᓯᐅᑎᑎᒍᑦ ᐊᑐᕈᓐᓃᕐᕕᒃᓴᖅ 
34. ᐊᔪᓐᖏᔾᔪᑎᐊᑐᕈᓐᓃᕐᓂᐊᖅ ᔫᓂ 30-ᐅᓕᖅᐸᑦ ᒪᓕᒡᓗᓂ ᑐᓂᔭᐅᕝᕕᒋᓚᐅᖅᑖ ᐃᓱᓕᒃᐸᑦ, 
ᑭᓯᐊᓂ ᐊᓯᐊᓂᒃ ᓇᓗᓇᐃᖅᓯᒪᒃᐸᑦ ᐊᔪᓐᖏᔾᔪᑎᒥ ᒪᓕᒐᕐᓂᓪᓘᓐᓃᑦ. 
 
ᐊᔪᓐᖏᔾᔪᑏᑦ ᐊᑐᕐᓂᖃᕈᓐᓃᖅᑐᑦ 
35. (1) ᐊᔪᓐᖏᔾᔪᑎ ᐊᑐᕐᓂᖃᕈᓐᓃᕋᔭᖅᑐᖅ ᐃᒪᓐᓇᐃᑉᐸᑦ 

(ᐃ) ᐊᔪᓐᖏᔾᔪᑎᑖᕋᓱᒃᐸᑕ ᓱᓕᓐᖏᓪᓗᑎᒃ ᓯᓚᐃᕐᕆᓯᒍᑎᓪᓘᓐᓃᑦ; 
(ᐱ) ᑖᑉᓱᒥᙵ ᐱᖁᔭᕐᒥᒃ ᐊᒻᒪ ᒪᓕᒐᖏᓐᓂᒃ ᐊᑐᙱᑉᐸᑦ; 
(ᑎ) ᑐᓂᔭᐅᓐᓂᖅᐸᑦ ᐊᔪᓐᖏᔾᔪᑎᒥᒃ ᐊᑐᕈᓐᓃᕐᑎᑕᐅᓯᒪᔪᒥᒃ ᒪᓕᓪᓗᒍ 

ᑎᑎᕋᖅᓯᒪᔪᖅ (ᐃ)-ᒥ ᐅᕝᕙᓘᓐᓃᑦ (ᐱ)-ᒥ; 
(ᑭ) ᑐᓂᔭᐅᓐᓂᖅᐸᑦ ᐱᓯᒪᔭᕆᐊᖃᓐᖏᑦᑐᒧᑦ; 
(ᒋ) ᐊᔪᓐᖏᔾᔪᑎ ᐱᓕᕆᐊᕆᔭᐅᓐᓂᖅᐸᑦ ᐊᓯᐊᖑᖅᑎᑕᐅᓇᓱᒡᓗᓂ, 

ᐊᓯᐊᙳᖅᑎᑕᐅᓗᓂ, ᐱᐅᔪᓐᓃᖅᑎᑕᐅᓗᓂ; ᐅᕝᕙᓘᓐᓃᑦ 
(ᒥ) ᐊᑐᕈᓐᓃᖅᑎᑕᐅᓐᓂᖅᐸᑦ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ ᐱᔾᔪᑎᖃᕐᓗᓂ. 

 
ᐅᑎᖅᑎᑦᑎᓂᖅ ᐊᑐᕈᓐᓃᖅᑐᒥᒃ ᐊᔪᓐᖏᔾᔪᑎᒥᒃ 

(2) ᓂᕐᔪᑎᓕᕆᔨ ᐱᔪᒪᒃᐸᑦ, ᑭᓇᒥᐊᖅ ᐊᔪᓐᖏᔾᔪᑎᒥᒃ ᑎᒍᒥᐊᖅᑐᖅ ᐅᕝᕙᓘᓐᓃᑦ 
ᐱᑕᖃᕈᓂ ᐅᑎᖅᑎᑦᑎᔭᕆᐊᖃᕐᓂᐊᖅ ᐊᑐᕈᓐᓃᕐᓂᖅᐸᑦ ᐅᕝᕙᓘᓐᓃᑦ ᓂᕐᔪᑎᓕᕆᔨ 
ᐅᒃᐱᕈᓱᖕᓂᖅᐸᑦ ᐊᑐᕈᓐᓃᕐᓂᖓᓂᒃ. 
 

ᐊᓯᒥᓅᕆᓂᖅ ᐅᕝᕙᓘᓐᓃᑦ ᐱᔪᓐᓇᐅᑎᒥᒃ ᑐᓂᓯᓯᒪᓂᖅ 
 
ᑐᓂᔭᐅᑲᐃᓐᓇᕆᐊᖃᓐᖏᑦᑐᑦ 
36. (1) ᐊᔪᓐᖏᔾᔪᑏᑦ ᓂᕕᖓᑖᓪᓘᓐᓃᑦ ᐊᓯᒥᓅᖅᑕᐅᔭᕆᐊᖃᓐᖏᑦᑐᑦ ᑭᓯᐊᓂ 
ᐊᖏᖅᑕᐅᓯᒪᓐᓂᖅᐸᑦ ᐊᑐᐊᒐᖅᑎᒍᑦ. 
 



ᐆᒪᔪᓕᕆᓂᕐᒧᑦ ᐱᖁᔭᖅ 

S.Nu. 2003,c.26 29

ᓇᒻᒥᓂᖃᖅᑎᐅᔪᑦ ᐊᓯᔾᔨᕐᓂᖅᐸᑕ 
(2) ᐊᔪᓐᖏᔾᔪᑦ ᑎᒍᒥᐊᖅᑕᐅᓐᓂᖅᐸᑦ ᓇᒻᒥᓂᖃᖅᑐᓄᑦ, ᓇᖕᒥᓂᓖᑦ ᓂᕈᐊᕈᓐᓇᕐᓂᖏᑦ 

ᐊᓯᐊᓄᐊᖅᑕᐅᒃᐸᑕ ᐊᔪᓐᖏᔾᔪᑎ ᑐᓂᔭᐅᖃᓯᐅᔾᔭᐅᒐᔭᖅᑐᑦ ᐊᒻᒪ ᐊᔪᓐᖏᔾᔪᑎ ᐊᑐᐊᒐᑎᒍᑦ 
ᐃᓚᐅᑎᑕᐅᔪᓐᓇᙱᓐᓂᖅᐸᑦ ᓇᖕᒥᓂᓖᑦ ᐊᓯᐊᓐᖑᕐᓂᖅᐸᑕ, ᑕᐃᒻᓇ ᐊᔪᓐᖏᔾᔪᑎ 
ᐊᑐᕐᓂᖃᕈᓐᓃᖅᑎᑕᐅᓇᔭᖅᑐᖅ. 
 
ᐊᓯᒥᓅᖅᑕᐅᔪᓐᓇᓐᖏᑦᑐᑦ 

(3) ᑭᓇᒥᐊᖅ ᐊᔪᓐᖏᔾᔪᑎᖃᕐᑐᖅ ᐅᕝᕙᓘᓐᓃᑦ ᓂᕕᖓᑖᖃᖅᑐᖅ 
ᐊᓯᐊᓄᐊᖅᑕᐅᔪᓐᓇᙱᑦᑐᒥᒃ ᐊᓯᒥᓄᐊᖅᓯᑦᑕᐃᓕᒋᐊᓕᒃ ᐊᔪᓐᖏᔾᔪᑎᒥᓂᒃ ᐅᕝᕙᓘᓐᓃᑦ 
ᐱᔪᓐᓇᐅᑎᖏᓐᓂᒃ ᐊᑲᕐᕆᔮᕈᑎᖏᓐᓂᓪᓘᓐᓃᑦ.   
 
ᐱᔪᒪᔭᕆᐊᖃᓐᖏᓐᓂᖅ 

(4) ᑭᓇᒥᐊᖅ ᑐᒃᓯᕋᕆᐊᖃᓐᖏᓚᖅ ᐅᕝᕙᓘᓐᓃᑦ ᑐᓂᓯᕝᕕᐅᔭᕆᐊᖃᓐᖏᓚᖅ 
ᐊᔪᓐᖏᔾᔪᑎᒥᒃ ᓂᕕᖓᑖᕐᒥᓪᓘᓐᓃᑦ ᐊᓯᒥᓅᖅᑕᐅᔭᕆᐊᖃᓐᖏᑦᑐᒥᒃ ᐅᕝᕙᓘᓐᓃᑦ 
ᐱᔪᓐᓇᐅᑎᖏᓐᓂᒃ ᐊᑲᕐᕆᔮᖅᑎᔅᓯᔾᔪᑎᖏᓐᓂᓘᓐᓃᑦ. 
 
ᐆᒪᔪᖅᑕᐅᔪᓐᓇᖅᑐᓕᒫᑦ ᐊᒥᓲᓂᖏᑦ ᑲᑎᑕᐅᓯᒪᔪᑦ ᒪᓕᓪᓗᒋᑦ ᑐᓂᓯᓯᒪᔪᓐᓇᕐᓂᖅ  
37. ᐊᖏᕈᑎ ᒪᓕᒃᖢᒍ, ᑭᓇᒥᐊᖅ ᐱᔪᓐᓇᕐᓂᖃᖅᑎᑕᐅᔪᖅ ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎᓕᒃ 
ᑐᓂᔭᐅᓯᒪᔪᓐᓇᖅᑐᖅ ᐃᓄᖕᒧᑦ, ᐊᕕᒃᓯᒪᐅᖅᑐᑦ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᓄᓇᓖᑦ 
ᐊᖑᓇᓱᒃᑎᖏᑦᑕ ᑲᑎᒪᔨᖏᓐᓄᑦ ᐃᓚᐃᓐᓇᖏᓐᓂᒃ ᐅᕝᕙᓘᓐᓃᑦ ᐆᒪᔪᖅᑕᐅᔪᓐᓇᖅᑐᓕᒫᑦ 
ᐊᒥᓲᓂᖏᑦ ᑲᑎᑕᐅᓯᒪᔪᑦ ᒪᓕᓪᓗᒋᑦ ᐃᓚᒃᑲᓐᓂᐊᓃᒃᑐᖅ 5.7.34(ᐱ)-ᒥ ᐊᖏᕈᑎᒥ. 
 
ᑐᓂᔭᐅᓯᒪᔪᓄᑦ ᐊᔪᙱᓐᓃᑦ ᐊᔪᕐᓇᐅᑏᓪᓗ  
38. (1) ᑐᓂᓯᔭᐅᓯᒪᔪᖅ ᐅᖃᐅᓯᐅᖅᑲᐅᔪᖅ ᐃᓚᖓᓂ 16-ᒥ ᐊᑐᕈᓐᓇᕐᓂᐊᖅᑐᖅ 
ᐱᔪᓐᓇᐅᑎᑖᕐᕕᒋᓚᐅᕐᑕᖓᑕ ᐊᔪᓐᖏᔾᔪᑎᓕᒫᖏᓐᓂᒃ ᐊᒪ ᑐᓂᓯᔨᒋᓚᐅᑕᖓᑕ 
ᐊᔪᕈᑎᒋᓚᐅᕐᑕᖏᑦ ᐊᔪᕈᑎᖃᕐᓂᐊᕆᕙᐃᑦ. 
 
ᒪᓕᒃᑕᐅᒋᐊᓖᑦ 

(2) ᐊᖏᕈᑎ ᒪᓕᒡᓗᒍ, ᑐᓂᔭᐅᓚᐅᕐᑐᖅ ᐊᖑᓇᓱᒍᓐᓇᐅᒻᒥᑦ ᐆᒪᔪᖅᑕᐅᔪᓐᓇᖅᑐᓕᒫᑦ 
ᐊᒥᓲᓂᖏᑦ ᑲᑎᑕᐅᓯᒪᔪᑦ ᒪᓕᓪᓗᒋᑦ ᓄᓇᕘᑉ ᓄᓇᖁᑎᓗᒃᑖᖏᓐᓂ ᒪᓕᒋᐊᖃᕐᓂᐊᕐᐳᖅ 
ᐊᑐᖅᑕᐅᖁᔭᐅᔪᓂᑦ ᒪᓕᒃᑕᐅᒋᐊᓕᓐᓂᓗ ᓇᓗᓇᐃᖅᑕᐅᓯᒪᔪᓂᒃ ᐊᖏᕈᑎᐅᑉᐃᓚᖓᓂ 5.6.39 
ᐅᕝᕙᓘᓐᓃᑦ 5.6.45ᒥᑦ 5.6.47ᒧᑦ. 
 
ᑐᓂᔭᐅᓯᒪᓂᕐᒥᓂᒃ ᓇᓗᓇᐃᒃᑯᑏᑦ 
39. (1) ᐊᑐᕈᓐᓇᕐᓂᐊᖅᐸᑦ ᑖᒻᓇ ᐱᖁᔭᖅ ᒪᓕᒡᓗᒍ, ᑐᓂᓯᔾᔪᑎᐅᓯᒪᔪᑦ ᐅᖃᐅᓯᐅᖅᑲᐅᔪᑦ 
16-ᒥ ᐅᕝᕙᓘᓐᓃᑦ 37-ᒥ ᑎᑎᖅᑲᑎᒍᑦ ᓴᖅᑭᔮᖅᑎᑕᐅᒋᐊᖃᕐᓂᐊᕐᑐᑦ. 
 
ᓇᓗᓇᐃᒃᑯᑎᖃᕆᐊᑐᓐᖏᑦᑐᖅ 

(2) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓ (1), ᐅᖃᐅᓯᑐᐃᓐᓇᒃᑯᑦ ᑐᓂᔭᐅᓯᒪᔪᓐᓇᖅᑐᖅ 
ᒪᓕᒡᓗᒋᑦ ᑎᑎᕋᖅᓯᒪᔪᑦ ᐃᓚᖏᓐᓂ 16 ᐅᕝᕙᓘᓐᓃᑦ 37 ᐊᑑᑎᖃᓚᐅᐱᒍᓐᓇᕐᑐᖅ 48 ᐃᑲᕐᕋᐃᑦ 
ᐅᖓᑖᓅᖏᑦᑐᖅ ᐃᒪᐃᑉᐸᑦ 

(ᐃ) ᐃᖢᐊᖏᑉᐸᑦ ᑎᑎᖅᑲᓂᒃ ᓴᖅᑮᔭᕆᐊᒃᓴᖅ ᓇᓗᓇᐃᖅᑕᐅᓯᒪᔪᖅ 
ᐃᓚᒃᑲᓂᖓᓂ (1)-ᒥ ᐱᔾᔪᑎᒋᑉᓗᒋᑦ ᑐᐊᕕᕐᓇᖅᑐᑦ ᑭᓱᑐᐃᓐᓇᐃᓪᓗ 
ᐊᔪᕈᑎᒃᓴᑦ; 

(ᐱ) ᑐᓂᓯᓯᒪᔪᖅ ᑐᓂᓯᔭᐅᓯᒪᔪᕐᓗ ᐊᖏᖃᑎᒌᒃᐸᑎᒃ ᑎᑎᖅᑲᑎᒍᑦ 
ᓇᓗᓇᐃᖅᑕᐅᓯᒪᔪᓂᒃ; ᐊᒻᒪ 

(ᑎ) ᑐᓂᓯᓯᒪᔪᖅ ᑎᑎᖅᑲᓂᒃ ᓴᖅᑭᑦᑎᒃᐸᑦ 48 ᐃᑲᕐᕋᐃᑦ ᓈᓚᐅᖏᓐᓂᖏᓐᓂ. 
 
ᑐᓂᔭᐅᓯᒪᔫᑉ ᐃᓱᓕᒃᑕᕐᕕᖓ 

(3) ᐊᖏᕈᑎ ᒪᓕᒃᖢᒍ, ᑐᓂᓯᔾᔪᑎᐅᓯᒪᔪᖅ ᒪᓕᒡᓗᒍ ᐃᓚᖓᓃᒃᑐᑦ 16-ᒥ ᐅᕝᕙᓘᓐᓃᑦ 
37-ᒥ ᐃᓱᓕᕝᕕᖃᕐᓗᓂ ᐋᖅᑭᑦᑕᐅᓯᒪᔪᖅ, ᐱᖃᓯᐅᑎᓯᒪᓪᓗᒋᑦ ᓇᓕᕌᕈᑏᑦ ᓄᑖᓐᖑᕆᐊᕈᑎᒃᓴᓄᑦ, 
ᐊᑐᕈᓐᓃᓐᓂᐊᖅᐳᖅ ᐃᒪᓐᓇᐃᑉᐸᑦ 

(ᐃ) ᐊᕐᕌᒍᒥᒃ ᐊᑕᐅᓯᕐᒥᒃ ᐃᓄᒃ ᑐᓂᓯᓯᒪᒃᐸᑦ; ᐅᕝᕙᓘᓐᓃᑦ 
(ᐱ) ᐊᕐᕌᒍᑦ ᐱᖓᓱᑦ ᐅᖓᑖᓅᖅᐸᑦ, ᑐᓂᔭᐅᓯᒪᓂᑰᑉᐸᑦ ᓄᓇᓕᖕᓂ 

ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᓂᑦ 
ᐅᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ. 

 
ᐊᔪᓐᖏᔾᔪᑎ ᐊᓯᐊᓄᑦ ᑐᓂᔭᐅᔪᖅ 

(4) ᐊᖏᕈᑎ ᒪᓕᒡᓗᒍ, ᑐᓂᔭᐅᔪᖅ ᒪᓕᒡᓗᒍ ᐃᓚᖓ 37 ᐃᓅᒃᐸᑦ, ᑭᖑᕚᖑᓂᒃᑯᑦ 
ᐅᕝᕙᓘᓐᓃᑦ ᐱᖅᑯᓯᕐᒥᒍᑦ, ᑎᑎᕋᖅᓯᒪᙱᒃᑲᓗᐊᕐᓗᓂ ᐃᓛᒃᑰᑐᑎᒍᑦ 35 ᐊᖏᕈᑎᓂ, 
ᐊᖑᓇᓱᑏᑕᕈᓐᓇᖅᐳᖅ ᐊᑭᓖᑎᑕᐅᓐᖏᓪᓗᓂ, ᓴᖅᑮᑐᐊᕈᓂ ᑎᑎᖅᑲᒥᒃ ᑐᓂᓯᔭᐅᓯᒪᓂᕆᔭᒥᓄᑦ 
ᐊᒻᒪ ᐊᔪᓐᖏᑎᑕᐅᑐᐊᕈᓂ.  
 
ᑎᑎᕋᖅᑕᐅᓃᑦ ᑐᓂᓯᔾᔪᑏᑦ 
40. (1) ᑐᓂᔭᐅᔪᖅ ᒪᓕᒡᓗᒋᑦ ᐃᓚᖏᑦ 16 ᐅᕝᕙᓘᓐᓃᑦ 37 ᑎᑎᕋᖅᑕᐅᑎᑦᑎᔭᕆᐊᓕᒃ 
ᒪᓕᒐᐃᑦ ᒪᓕᒡᓗᒋᑦ. 
 
ᖃᖓ ᑎᑎᕋᖅᑕᐅᔭᕆᐊᖃᕐᓂᖓ 

(2) ᑐᓂᓯᕝᕕᐅᔪᖅ ᑎᑎᕋᖅᑕᐅᑎᑦᑎᔭᕆᐊᓕᒃ ᐊᖑᓇᓱᒋᐊᓚᐅᖏᓐᓂᕐᒥᓂ ᒪᓕᒡᓗᒍ 
ᑐᓂᓯᔾᔪᑎᐅᔪᖅ ᐅᕝᕙᓘᓐᓃᑦ, ᐃᖢᐊᖏᑉᐸᑦ, ᐊᔪᙱᓕᑐᐊᕈᓂ. 
 
ᓯᐊᒻᒪᒃᑎᑕᐅᓂᖏᑦ ᐊᒥᓲᓕᖅᓯᒪᔪᑦ 

(3) ᐃᓱᒪᑕᒻᒪᕆᒃ ᐊᒻᒪ ᑖᑉᑯᐊᒃ ᐊᕕᒃᑐᖅᓯᒪᓂ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ 
ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᑐᓂᓯᖃᑦᑕᐅᑎᓂᐊᖅᐳᑦ ᑎᑎᖅᑲᓂᒃ ᑭᒃᑯᑦ 
ᑐᓂᔭᐅᓯᒪᒻᒪᖔᑕ ᓇᓗᓇᐃᔭᐃᓯᒪᔪᓂᒃ ᒪᓕᒡᓗᑎᒃ ᒪᓕᒐᕐᓂᒃ. 
 
ᑐᓂᐅᖅᑲᖅᑕᐅᓂᖅ ᓂᕕᖓᑕᕐᓂᒃ ᑐᓂᓯᔪᓐᓇᕐᓂᖅ ᓂᕕᖓᑖᓂᒃ ᑐᓂᔭᐅᓯᒪᔪᒧᑦ 
41. ᓂᕕᖓᑕᑦ ᐊᑐᖅᑕᐅᔭᕆᐊᖃᖅᐸᑕ ᐊᑐᐊᒐᕐᓄᑦ ᐊᖑᓇᓱᒍᑕᐅᓂᐊᕐᓗᑎᒃ, ᑭᓇᒥᐊᖅ 
ᒪᓕᒐᑎᒍᑦ ᑐᓂᓯᔭᐅᓯᒪᔪᖅ ᓈᓴᖅᑕᐅᓯᒪᔪᓂᒃ ᓂᕐᔪᑎᓂᒃ ᐊᖑᓇᓱᒍᓐᓇᖅᑎᑕᐅᔪᖅ ᒪᓕᒡᓗᒋᑦ 
ᐃᓚᖓᓃᑦᑐᑦ 16 ᐅᕝᕙᓘᓐᓃᑦ 37 ᓂᕕᖓᑕᕐᒥᒃ ᐱᑎᑕᐅᔪᓐᓇᖅᑐᖅ ᐊᒦᔅᓲᓃᑦ ᒪᓕᒡᓗᒋᑦ ᑕᐃᒻᓇ 
ᑐᓂᓯᔾᔪᑦ ᑎᑎᕋᖅᑕᐅᕌᓂᑦᑎᐊᖅᐸᑦ. 

ᐱᔪᓐᓇᐅᑎᓂᒃ ᓴᖅᑭᔮᖅᑎᑦᓯᔾᔪᑎᑦ 
 
ᐊᔪᓐᖏᔾᔪᑎᒥᒃ ᐱᓯᒪᔭᕆᐊᖃᕐᓂᖅ  
42. (1) ᑭᓇᑐᐃᓐᓇᖅ ᐊᔪᓐᖏᔾᔪᑎᖃᕆᐊᓕᒃ ᑖᒻᓇ ᐱᖁᔭᖅ ᒪᓕᒡᓗᒍ ᐊᖑᓇᓱᖕᓂᐊᕈᓂ, 
ᐅᕝᕙᓘᓐᓃᑦ ᐊᓯᖏᓐᓂᒃ ᐱᓕᕆᐊᖃᕐᓂᐊᖅᐸᑦ, ᐱᓯᒪᑦᓯᒋᐊᓕᒃ ᑕᐃᑉᓱᒥᙵ ᐊᔪᓐᖏᔾᔪᑎᒥᒃ 
ᐊᔾᔨᖓᓃᓪᓘᓐᓃᑦ ᒪᖃᐃᑎᓪᓗᒍ ᐅᕝᕙᓘᓐᓃᑦ ᐊᓯᖏᓂᒃ ᐱᓕᕆᐊᖃᕐᑎᓪᓗᒍ. 
 
ᐱᓯᒪᑦᓯᒋᐊᓕᒃ ᓇᓗᓇᐃᒃᑯᑕᕐᒥᒃ 

(2) ᑖᓐᓇ, ᐃᓄᒃ, ᐊᒻᒪ ᑭᓇᑐᐃᓐᓇᖅ ᐱᔪᓐᓇᐅᑎᒥᓂᒃ ᐊᑐᕐᓂᐊᕈᑎᒃ ᐊᖑᓇᓱᒃᓗᒋᑦ 
ᒪᓕᒡᓗᒋᑦ ᐃᓚᖏᑦ 12, 13, ᐅᕝᕙᓘᓐᓃᑦ 14 ᑭᓇᐅᓂᕐᒥᓄᑦ ᓇᓗᓇᐃᒃᑯᑕᕐᒥᒃ ᐱᓯᒪᔭᕆᐊᓕᒃ 
ᐊᖑᓇᓱᒃᑎᓪᓗᒍ. 
 
ᑐᓂᔭᐅᓯᒪᔾᔪᑎᖓᑕ ᐊᔾᔨᖓᓂᒃ ᐱᓯᒪᔭᕆᐊᓕᒃ 

(3) ᒪᓕᒃᑕᐅᓗᓂ ᐃᓚᒃᑲᓐᓂᖓᑕ ᐃᓚᖓ 39(2), ᑖᓐᓇ. ᑐᓂᔭᐅᓯᒪᔪᖅ ᐊᖑᓇᓱᒃᑯᓂ 
ᒪᓕᒡᓗᒍ ᐃᓚᖓ 16 ᐅᕝᕙᓘᓐᓃᑦ 37 ᐱᓯᒪᔭᕆᐊᓕᒃ ᑐᓂᔭᐅᓯᒪᔾᔪᑎᖓᑕ ᐊᔾᔨᖓᓂᒃ 
ᐊᖑᓇᓱᒃᑎᓪᓗᒍ. 
 
ᑭᒃᑯᑐᐃᓇᕐᓄᑦ ᓴᖅᑭᔮᖅᑎᓯᒪᒋᐊᓕᒃ ᐊᔪᓐᖏᔾᔪᑎᒥᒃ 

(4) ᑭᓇᑐᐃᓇᖅ ᑮᓇᐅᔭᓕᐅᕈᑎᒋᓇᓱᓐᓂᐊᕐᑕᒥᓄᑦ ᐊᔪᓐᖏᔾᔪᑎᑖᖅᓯᒪᔪᖅ ᑭᒃᑯᑐᐃᓇᕐᓄᑦ 
ᓴᖅᑭᔮᖅᑎᓐᓂᐊᖅᐳᖅ, ᐊᔪᕐᓇᖅᐸᑦ, ᑕᑯᑎᑦᑎᖃᑦᑕᕐᓗᓂ ᐊᔪᓐᖏᔾᔪᑎᒥᓂᒃ ᐱᔨᑦᑎᕋᕐᑕᒥᓄᑦ 
ᑕᑯᔪᒪᑐᐊᖅᑲᑕ. 
 
ᓴᖅᑮᖁᔭᐅᒃᐸ ᑎᑎᖅᑲᒥᒃ 
43. (1) ᑕᒪᓐᓇ ᐱᖁᔭᖅ ᒪᓕᒃᑕᐅᓗᓂ ᐃᓄᒃ ᐱᓕᕆᐊᖃᕐᓂᐊᕈᓂ ᐊᔪᓐᖏᔾᔪᑎᖃᕐᓗᓂ 
ᐅᕝᕙᓘᓐᓃᑦ ᐊᓯᖏᓂᒃ ᑎᑎᖅᑲᓂᒃ, ᑕᐃᒪ ᑕᑯᑎᑦᑎᔭᕆᐊᖃᕐᓂᐊᖅ ᑕᑯᔭᐅᔪᒪᒃᐸᑦ 
ᓂᕐᔪᑎᓕᕆᔨᒧᑦ. 
 
ᐱᓕᕆᐊᖑᔫᑉ ᓄᖅᑲᖅᑎᑕᐅᓂᖓ  

(2) ᐊᔪᓐᖏᔾᔪᑏᑦ ᑎᑎᖅᑲᐃᓪᓘᓐᓃᑦ ᓴᖅᑭᑕᐅᔪᓐᓇᖏᑉᐸᑕ ᓂᕐᔪᑎᓕᕆᔨ ᑕᑯᔪᒪᑎᓪᓗᒍ 
ᐊᒻᒪ ᓂᕐᔪᑎᓕᕆᔨ ᐅᒃᐱᕈᓱᑦᑎᐊᖏᑉᐸᑦ ᐱᔾᔪᑎᖃᕐᓗᓂ ᑕᐃᒪᐃᑦᑐᒥᓂᐅᔪᓇᖅᑐᓂᒃ ᑖᒻᓇ ᐃᓄᒃ 
ᐱᓕᕆᐊᖃᕐᒪᑦ ᐱᔪᓐᓇᐅᑎᖃᓐᖏᓪᓗᓂ, ᑕᐃᒪ ᑖᒻᓇ ᐃᓄᒃ ᐱᓕᕆᐊᕆᔭᕐᒥᓂᒃ 
ᓄᖅᑲᑲᐅᑎᒋᓂᐊᖅᑐᖅ ᓄᖅᑲᖁᔭᐅᒍᓂ ᓂᕐᔪᑎᓕᕆᔨᒧᑦ. 
 
ᑭᖑᕙᕋᓗᐊᕐᓗᓂ ᓴᖅᑭᑦᑎᑦᑎᓂᖅ ᑎᑎᖅᑲᒥᒃ 

(3) ᐃᓄᒃ ᐸᓯᔭᐅᓇᔭᙱᑦᑐᖅ ᒪᓕᒐᖅᑎᒍᑦ ᒪᓕᓪᓗᒍ ᐃᓚᒃᑲᓐᓂᖓ (1), 48 ᐃᑲᕐᕋᐃᑦ 
ᐃᓱᓕᓚᐅᓐᖏᓐᓂᖏᓐᓂ ᐃᓄᒃ ᐃᒪᓐᓇᐃᒃᑯᓂ 

(ᐃ) ᓴᖅᑭᑦᑎᒍᓂ ᐊᔪᓐᖏᔾᔪᑎᒥᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐱᔪᓐᓇᐅᑎᓂᒃ 
ᓂᕐᔪᑎᓕᕆᔨᒧᑦ ᐅᕝᕙᓘᓐᓃᑦ ᑎᓕᔭᐅᓯᒪᔪᒧᑦ ᓂᕐᔪᑎᓕᕆᔨᒧᑦ; 
ᐅᕝᕙᓘᓐᓃᑦ 

(ᐱ) ᓇᓗᓇᐃᖅᓯᑦᑎᐊᕈᓂ ᓂᕐᔪᑎᓕᕆᔨᒧᑦ ᐅᕝᕙᓘᓐᓃᑦ ᑎᓕᔭᐅᓯᒪᔪᒧᑦ 
ᐊᔪᓐᖏᔾᔪᑎᖃᕐᓂᕐᒥᓂᒃ ᐅᕝᕙᓘᓐᓃᑦ ᑎᑎᖅᑲᒥᒃ ᑕᐃᑦᓱᒪᓂ 
ᐊᐱᕆᔭᐅᒐᒥ ᓂᕐᔪᑎᓕᕆᔨᒧᑦ.  

 
ᓄᖅᑲᖅᑎᑕᐅᓂᖅ ᐊᒻᒪ ᐊᒧᔭᐅᓂᖅ 

 
ᓄᖅᑲᖅᑎᑕᐅᓂᖅ ᑕᒻᒪᕐᓂᕐᒧᑦ 
44. (1) ᐃᓱᒪᑕᒻᒪᕆᒃ ᓄᖅᑲᖅᑎᑦᑎᔪᓐᓇᖅᑐᖅ ᑕᒻᒪᐅᒪᔪᖃᕐᓂᖅᐸᑦ ᑐᓂᔭᐅᔾᔪᓯᐊᓂᒃ. 
 
ᓇᓪᓕᐅᒃᑯᒫᖅᑕᐅᔾᔮᙱᑦᑐᖅ 

(2) ᑭᓇᑐᐃᓐᓇᖅ ᐊᔪᓐᖏᔾᔪᑎᒥᒃ ᑐᓂᔭᐅᓯᒪᓗᓂ ᑕᒻᒪᖅᓯᒪᔪᒥᒃ ᓇᓪᓕᐅᒃᑯᒫᕈᑎᒃᑯᑦ 
ᐅᑎᕐᕕᐅᔮᖏᑦᑐᖅ. 
 
ᐊᔪᖅᑎᑕᐅᓕᕐᓂᖅ 
45. ᑭᓇᑐᐃᓐᓇᖅ ᐊᔪᓐᖏᔾᔪᑎᒥᒃ ᑕᒻᒪᐅᒪᔪᒥᒃ ᑐᓂᔭᐅᓐᓂᑯᒥᒃ ᑕᐃᒻᓇ ᐊᔪᓐᖏᔾᔪᑎ 
ᐊᔪᓕᖅᑎᑕᐅᓯᒪᓂᐊᖅ. 
 
ᓄᖅᑲᕈᓐᓇᖅᑎᑦᑎᓂᖅ 
46. (1) ᑕᐃᒪ ᐃᓱᒪᑕᒻᒪᕆᒃ ᓄᖅᑲᖅᑎᑦᑎᑐᐃᓐᓇᕆᐊᓕᒃ ᐊᑐᕐᓂᐅᔪᒥᒃ ᐊᔪᓐᖏᔾᔪᑎᒧᑦ 
ᐃᒪᓐᓇ ᐃᓱᒪᓕᐅᕐᓂᕈᓂ 

(a) ᐊᔪᓐᖏᔾᔪᑎᖃᖅᑎᑕᐅᔪᖅ ᒪᓕᑦᑎᐊᖏᓐᓂᖅᐸᑦ ᑕᒪᑐᒥᙵ ᐱᖁᔭᕐᒥᒃ, 
ᐊᑐᐊᒐᕐᓂᒃ, ᐱᖁᔭᐅᔪᒥᒃ ᐅᕝᕙᓘᓐᓃᑦ ᐊᔪᓐᖏᔾᔪᑎᒥᒃ, 
ᒪᓕᖁᔭᐅᔭᖏᓐᓂᒡᓗ; 

(b) ᓄᖅᑲᕈᑕᐅᔪᖅ ᐱᔭᕆᐊᖃᖅᐸᑦ ᑭᒃᑯᑐᐃᓇᕐᓄᑦ ᐱᖏᖕᓇᕈᑕᐅᓐᓂᖅᐸᑦ; 
ᐅᕝᕙᓘᓐᓃᑦ 

(c) ᒪᓕᒡᓗᒍ ᐃᓚᖓ 79, ᓄᖅᑲᕈᑕᐅᔪᖅ ᑕᖅᑲᐅᖓ ᑭᒃᑯᑐᐃᓐᓇᕐᓄᑦ 
ᐱᐅᓂᖅᓴᐅᓂᐊᖅᐸᑦ. 

 
ᐃᓕᔭᐅᒃᑲᓐᓂᕐᓂᖅ 

(2) ᐃᓱᒪᑕᒻᒪᕆᒃ ᐃᓕᓯᑲᓐᓂᕈᓐᓇᖅᑐᖅ ᐊᔪᓐᖏᔾᔪᑎᒥᒃ ᐲᖅᑕᐅᓯᒪᔪᒥᒃ 
ᐲᖅᓯᒪᔾᔪᑎᖏᓐᓂᒃ ᐱᑕᖃᕈᓐᓃᕋᓱᒋᒍᓂᐅᒃ. 
 
ᖃᐅᔨᑎᑦᑎᓂᖅ 
47. (1) ᐃᓱᒪᑕᒻᒪᕆᒃ ᑎᑎᕋᕆᐊᖃᖅᑐᖅ ᐲᖅᓯᓚᐅᖏᓐᓂᕐᒥᓂ ᐊᔪᓐᖏᔾᔪᑎᒥᒃ ᑐᓂᔭᐅᓯᒪᔪᒧᑦ 

(ᐃ) ᖃᐅᔨᑎᑦᑎᓗᓂ ᑐᓂᔭᐅᓯᒪᔪᒧᑦ ᑖᒻᓇ ᐊᔪᓐᖏᔾᔪᑎ ᖃᐅᔨᓴᖅᑕᐅᒃᑲᓂᕐᒪᑦ 
ᐊᒻᒪ ᓄᖅᑲᖅᑎᑕᐅᔪᓐᓇᕐᓂᖓᓄᑦ; 

(ᐱ) ᓲᖅ ᑕᐃᒪᐃᓕᖓᖕᒪᖔᑦ; 
(ᑎ) ᑭᐅᔭᐅᔪᒪᓗᓂ ᑎᑎᖅᑲᑎᒍᑦ ᐱᔪᓐᓇᐅᑎᖃᖅᑐᒥᑦ ᐊᑯᓂᐅᓗᐊᖏᑦᑐᒥ; 

ᐊᒻᒪ 
(ᑭ) ᐃᓱᒪᑕᒻᒪᕆᒃ ᐃᓱᒪᓕᐅᕐᓂᕈᓂ, ᖃᑯᒍ ᐊᒻᒪ ᓇᓂ 

ᑲᑎᒪᖃᑎᖃᕈᓐᓇᕐᒪᖔᕐᒦ ᐊᔪᓐᖏᔾᔪᑎᓕᐅᑉ ᐅᓐᓂᕐᓗᒡᕕᒃᓴᖓᓄᑦ. 

ᖃᐅᔨᓴᖅᑕᐅᒃᑲᓂᕐᓂᖅ 
(2) ᑖᒻᓇ ᐃᓱᒪᑕᒻᒪᕆᒃ ᖃᐅᔨᓴᒃᑲᓂᖅᑎᑦᑎᔪᓇᖅᑐᖅ ᑕᐃᒪᓐᓇ ᐃᓱᒪᓕᐅᖅᓯᒪᒍᓂ, 

ᐱᒋᐊᖅᑎᑦᑎᔪᓐᓇᕐᓗᓂ ᑐᑭᓯᓇᓱᐊᕈᑕᐅᓂᐊᖅᑐᓂᒃ ᐃᖅᑲᖅᑐᐃᑎᑦᑎᓗᓂ ᐊᒻᒪ ᑭᓇᑐᐃᓐᓇᒥᑦ 
ᑐᓴᕆᐊᕐᓗᑎᒃ ᐃᒃᐱᖕᓂᖃᕐᓂᐊᖅᑐᒥᑦ. 
 
ᐃᒪᓐᓇᐃᖁᔭᐅᔪᖅ 

(3) ᑕᐃᒪ ᐃᓱᒪᑕᒻᒪᕆᒃ ᖃᐅᔨᓴᖅᑕᐅᒃᑲᓐᓂᖅᑎᑦᑎᐊᓂᒃᑯᓂ, ᐅᕝᕙᓘᓐᓃᑦ ᑐᓴᓐᖏᒃᑯᓂ 
ᐱᔪᓐᓇᐅᑎᖃᓚᐅᖅᑐᒥᒃ, ᖃᐅᔨᓴᖅᑕᐅᑲᓐᓂᕐᓂᖅ ᐊᓂᒍᖅᐸᑦ, ᑎᑎᕋᖅᓯᒪᔪᓂᒃ ᑐᓂᓯᓂᐊᖅ 
ᐲᖅᓯᓂᐊᕈᓂ ᐊᔪᓐᖏᔾᔪᑎᒥᒃ, ᐊᒻᒪ ᐱᔾᔪᑎᒋᔭᖏᓐᓂᒃ. 
 
ᑐᓂᓯᕝᕕᐅᓂᖅ 

(4) ᑎᑎᖅᑲᐃᑦ ᑐᓂᔭᐅᔭᕆᐊᓖᑦ ᐊᔪᓐᖏᔾᔪᑎᖃᓚᐅᖅᑐᒧᑦ ᒪᓕᒡᓗᒍ ᐃᓚᒃᑲᓐᓂᖓ (3). 
 
ᐅᑉᓗᖅ ᐱᒋᐊᕐᕕᐅᓇᔭᖅᑐᖅ 

(5) ᓄᖅᑲᖓᑎᑕᐅᓂᖅ ᐱᒋᐊᑲᐅᑎᒋᓂᐊᖅ, ᐅᕝᕙᓘᓃᑦ ᖃᑯᒍᒃᑲᓐᓂᖅ 
ᓇᓗᓇᐃᖅᑕᐅᓯᒪᔪᒥᒃ ᐃᓱᒪᑕᒻᒪᕆᖕᒥᑦ. 
 
ᐃᖅᑲᖅᑐᐃᔨ ᐃᖅᑲᖅᑐᐃᔨᐊᓛᕐᓘᓐᓃᑦ 
48. ᑕᐃᒪ ᐃᓄᒃ ᐸᓯᔭᐅᓐᓂᖅᐸᑦ ᑖᒻᓇ ᐱᖁᔭᖅ ᒪᓕᒡᓗᒍ, ᐃᖅᑲᖅᑐᐃᔨᕋᓛᖅ ᐅᕝᕙᓘᓐᓃᑦ 
ᐃᖅᑲᖅᑐᐃᔨ ᐸᓯᓯᔪᖅ ᐃᒪᐃᑐᐃᓇᕆᐊᓕᒃ 

(ᐃ) ᐲᖅᓯᓗᓂ ᐸᓯᔭᐅᑉ ᐊᔪᓐᖏᔾᔪᑎᖓᓂᒃ; 
(ᐱ) ᓄᖅᑲᖅᑎᑦᑎᓚᐅᐱᓪᓚᒡᓗᓂ ᐸᓯᔭᐅᑉ ᐊᔪᓐᖏᔾᔪᑎᖓᓂᒃ; ᐊᒻᒪ 
(ᑎ) ᓄᖅᑲᖓᑎᑦᑎᓗᓂ ᐊᔪᓐᖏᔾᔪᑎᑖᕈᓐᓇᕐᓂᖓᓄᑦ ᐸᓯᔭᐅᑉ ᐅᑭᐅᑦ 

ᑕᓪᓕᒪᐃᑦ ᐅᖓᑖᓅᖅᑕᐃᓕᓗᒍ. 
 
ᐅᑎᖅᑎᑦᑎᓂᖅ 
49. (1) ᑕᐃᒪ ᐊᔪᓐᖏᔾᔪᑎ ᐲᖅᑕᐅᒃᐸᑦ ᐅᕝᕙᓘᓐᓃᑦ ᓄᖅᑲᖔᖅᑎᑕᐅᒃᐸᑦ, 
ᐊᔪᓐᖏᔾᔪᑎᖃᓚᐅᖅᑐᖅ, ᐅᑕᖅᑭᙱᓪᓗᓂ, ᑐᓂᓯᔭᕆᐊᓕᒃ ᐃᓱᒪᑕᒻᒪᕆᖕᒧᑦ ᐊᔪᓐᖏᔾᔪᑎᒥᒃ ᐊᒻᒪ 
ᓂᕕᖔᑯᑕᕐᓂᒃ ᐱᔪᓐᓇᐅᑎᒧᑦ ᐊᑕᔪᓂᒃ. 
 
ᐃᓱᖃᕐᓂᖅ 

(2) ᐃᓱᒪᑕᒻᒪᕆᒃ ᐊᔪᖅᑎᑕᐅᔪᖅ ᐃᓕᓯᒃᑲᓐᓂᕐᓂᕐᒥᒃ ᐅᕝᕙᓘᓐᓃᑦ ᐲᖅᓯᓂᕐᒥᒃ 
ᐃᖅᑲᖅᑐᐃᔨᕋᓛᒧᑦ ᐃᖅᑲᖅᑐᐃᔨᒧᓪᓗᓂ ᐊᔪᓕᖅᑎᑕᐅᓯᒪᔪᒥᒃ ᐅᕝᕙᓘᓐᓃᑦ 
ᓄᖅᑲᖔᖅᑎᑕᐅᓯᒪᔪᒥᒃ. 
 
ᐅᑎᖅᑎᑦᑎᓂᖅ ᓂᕐᔪᑎᑕᒃᓴᒥᓂᒃ 
50. ᑭᓇᑐᐃᓐᓇᖅ ᐸᐸᑦᓯᔪᖅ ᓂᕕᖔᑖᕐᒥᒃ, ᐅᑕᖅᑭᙱᓪᓗᓂ, ᐅᑎᖅᑎᑦᑕᕆᖃᖅᑕᖓ 
ᐱᕝᕕᒋᓚᐅᖅᑕᒥᓄᑦ ᐃᒪᐃᑉᐸᑦ 

(ᐃ) ᓂᕕᖔᑖᖅ ᑐᓂᔭᐅᓚᐅᕐᓂᖅᐸᑦ ᓇᓗᓇᐃᕈᑕᐅᓗᓂ ᖃᑉᓯᓂᒃ 
ᒪᖃᐃᑕᐅᔪᓐᓇᖅᑐᓂᒃ; ᐊᒻᒪ 

(ᐱ) ᑕᐃᑉᑯᐊ ᓇᓗᓇᐃᖅᑕᐅᓯᒪᔪᑦ ᖄᖏᐅᑎᓐᓂᖅᐸᑕ, ᓄᖅᑲᖅᑎᑕᐅᓐᓂᖅᐸᑕ 
ᐅᕝᕙᓘᓐᓃᑦ ᐱᖅᑕᐅᓐᓂᖅᐸᑕ. 

 
ᐃᖅᑲᖅᑐᐃᓂᒃᑯᑦ ᖃᐅᔨᓴᒃᑲᓐᓂᕐᓂᖅ 

 
ᐃᓱᒪᓕᐅᕈᓐᓇᕐᓂᖅ 
51. (1) ᑕᐃᒪ ᐃᓱᒪᑕᒻᒪᕆᒃ ᑭᓯᒥ ᐊᔪᙱᓐᓂᖃᕋᔭᖅᑐᖅ ᒪᓕᒡᓗᒋᑦ ᐃᓚᖏᑦ 32, 46 ᐊᒻᒪ 
47 ᖃᐅᔨᓴᕆᐊᕐᓗᓂ, ᖃᐅᔨᕝᕕᒋᒋᐊᕐᓗᓂᒋᑦ, ᑐᓴᕆᐊᕐᓗᓂ ᐊᒻᒪ ᐃᓱᒪᓕᐅᕆᐊᕐᓗᓂ ᓱᓇᓗᒃᑖᑦ 
ᐊᒻᒪ ᐊᐱᖅᓱᕈᑕᐅᔪᓗᒃᑖᑦ ᑖᑉᓱᒧᙵ ᐲᖅᓯᔾᔪᑕᐅᓚᐅᖅᑐᓄᑦ ᐅᕝᕙᓘᓐᓃᑦ ᓄᖅᑲᖔᕈᑕᐅᔪᓄᑦ 
ᐊᔪᓐᖏᔾᔪᑎᒧᑦ ᐊᒻᒪ ᐃᓱᒪᓕᐅᖅᑕᖓ ᐊᓯᔾᔨᕈᓐᓇᖅᑎᑕᐅᖏᓪᓗᓂ ᐃᖅᑲᖅᑐᐃᔨᓂᑦ. 
 
ᓴᐳᑎᔪᓐᓇᕐᕕᖃᐳᖅ 

(2) ᐅᑯᐊ ᒪᓕᒃᑕᐅᓇᔭᖅᑐᑦ ᑭᓯᐊᓂ ᓴᐳᑎᔪᓐᓇᖅᓯᑎᑕᐅᓚᐅᓐᖏᒃᑯᓂ ᐅᕝᕙᓘᓐᓃᑦ 
ᐅᖓᑎᓗᐊᖓᓄᑦ ᐃᖅᑲᖅᑐᖅᑕᐅᔪᖃᕐᓂᖅᐸᑦ 

(ᐃ) ᐊᔪᓕᖅᑎᑕᐅᓯᒪᔪᖅ ᐅᕝᕙᓘᓐᓃᑦ ᓄᖅᑲᖓᑎᑕᐅᔪᖅ ᐊᔪᓐᖏᔾᔪᑎ 
ᐃᓱᒪᑕᒻᒪᕆᖕᒥᑦ ᓴᐳᔭᐅᔾᔮᖏᑦᑐᖅ ᐃᖅᑲᖅᑐᐃᕝᕕᒃᑯᑦ ᓄᖅᑲᖅᑎᑕᐅᓗᓂ, 
ᐱᔪᓐᓇᖏᑎᑕᐅᓗᓂ ᐅᕝᕙᓘᓐᓃᑦ ᐊᓯᖓᒍᑦ ᐊᑉᖁᑎᖃᕐᓗᑎᒃ; ᐊᒻᒪ 

(ᐱ) ᑖᒻᓇ ᐃᓱᒪᑕᒻᒪᕆᒃ ᐸᓯᔭᐅᔭᕆᐊᖃᙱᑦᑐᖅ ᐃᓱᒪᓕᐅᖅᓯᒪᔭᖓᓄᑦ 
ᖃᓄᑐᐃᓐᓇᖅ ᐊᔪᙱᓐᓂᕐᒥᓂᒃ ᒪᓕᑦᑎᐊᑐᐊᖅᐸᑦ. 

 
ᑐᒃᓯᕋᕆᐊᖃᓐᖏᓐᓂᖅ ᐊᖏᖅᑕᐅᓯᒪᙱᑦᑐᒥᒃ 
52. ᑭᓇᑐᐃᓐᓇᖅ ᑐᒃᓯᕋᕆᐊᖃᓐᖏᓚᖅ ᐃᓱᒪᓕᐅᕈᑕᐅᓯᒪᔪᒥᒃ ᐊᖏᙱᓐᓂᖅ ᐅᕝᕙᓘᓐᓃᑦ 
ᓄᑖᖑᖅᑎᑕᐅᓯᒪᔪᒧᑦ ᐊᔪᓐᖏᔾᔪᑎᒥᒃ ᐅᕝᕙᓘᓐᓃᑦ ᓄᖅᑲᖔᖅᑎᑦᑎᓗᓂ ᐅᕝᕙᓘᓐᓃᑦ ᐲᖅᓯᓗᓂ 
ᐊᔪᓐᖏᔾᔪᑎᒥᒃ. 
 
ᐊᔪᐃᓐᓇᕆᐊᒃᑲᓐᓂᕈᓐᓇᓐᖏᓐᓂᖅ 
53. ᑭᓇᑐᐃᓐᓇᖅ ᑐᒃᓯᕋᕈᓐᓇᖅᑎᑕᐅᓐᖏᒥᔪᖅ ᓄᖅᑲᖓᑎᑕᐅᔪᒥᒃ ᐅᕝᕙᓘᓐᓃᑦ 
ᐲᖅᑕᐅᓯᒪᔪᓂᒃᒃ ᐱᔪᓐᓇᐅᓂᒃ ᐃᖅᑲᖅᑐᐃᔨᒥᑦ. 
 

ᐅᐱᒍᓱᖕᓂᖅ ᐱᔪᓐᓇᐅᑎᓂᒃ ᐊᒻᒪᓗ ᐊᖓᔪᖅᑳᖃᐅᓯᕐᒥᒃ 
 
ᓱᓕᓐᖏᑦᑐᒃᑯᑦ ᐊᑐᕐᓂᕐᓗᖕᓂᖅ 
54. (1) ᑭᓇᑐᐃᓐᓇᖅ ᐆᒃᑐᕆᐊᖃᙱᓚᖅ ᐊᔪᓐᖏᔾᔪᑎᑖᕋᓱᒡᓗᓂ, ᐅᕝᕙᓘᓐᓃᑦ ᑎᑎᖅᑲᓂᒃ 
ᐊᔪᓐᖏᔾᔪᑎᓐᖑᐊᖑᔪᓂᒃ ᐆᒃᑐᕋᓱᒋᐊᖃᓐᖏᓚᖅ, ᖃᐅᔨᒪᕙᒌᕐᓗᓂ ᐊᔪᕐᓂᕐᒥᓂᒃ. 
 
ᐊᑕᐅᓯᕐᒥᒃ ᐊᔪᓐᖏᔾᔪᑎᖃᕆᐊᖃᕐᓂᖅ 

(2) ᑭᓇᑐᐃᓐᓇᖅ ᐊᔪᓐᖏᔾᔪᑎᑖᕋᓱᒋᐊᖃᓐᖏᓚᖅ ᐅᕝᕙᓘᓐᓃᑦ ᑎᒍᒥᐊᕋᓱᒡᓗᓂ 
ᐊᔪᓐᖏᔾᔪᑎᓂᒃ ᐊᒥᓱᓂᒃ ᐊᔾᔨᒌᒃᑐᓂᒃ, ᑭᓯᐊᓂ ᐊᓯᐅᓯᒪᔪᒥᒃ ᐊᓯᐊᖑᖅᑎᑦᑎᓇᓱᖕᓂᐊᕈᓂ.  

ᐱᓯᒪᓂᖅ 
(3) ᑭᓇᑐᐃᓐᓇᖅ, ᐱᔪᓐᓇᐅᑎᓕᕆᐊᔪᓐᖏᔾᔪᑎᑖᖅᑎᑦᑎᔨᐅᓐᖏᑐᐊᕈᓂ 

ᐱᓯᒪᒋᐊᖃᓐᖏᓚᖅ ᐊᔪᓐᖏᔾᔪᑎᓂᒃ ᐅᕝᕙᓘᓐᓃᑦ ᑎᑎᖅᑲᓂᒃ ᐅᑯᓂᖓ ᓇᓗᓇᐃᖅᓯᓯᒪᔪᓂᒃ 
(ᐃ) ᐱᓯᒪᔪᓐᓇᕐᓂᕐᒥᒃ ᓇᓗᓇᐃᖅᓯᒪᙱᑉᐸᑦ; 
(ᐱ) ᐅᓪᓗᒥᒃ ᑎᑎᕋᖅᓯᒪᓐᖏᑦᑐᖅ ᐅᕝᕙᓘᓐᓃᑦ ᐅᓪᓗᖓ 

ᓇᓪᓕᐅᑎᓚᐅᓐᖏᑎᓪᓗᒍ ᑐᓂᔭᐅᕝᕕᒋᓛᖅᑕᖓᓄᑦ; 
(ᑎ) ᖃᓄᑐᐃᓐᓇᖅ ᐱᔭᕇᖅᓯᒪᔫᔮᓐᖏᑉᐸᑦ; 
(ᑭ) ᓱᓕᖏᓪᓗᓂ ᐊᔪᓐᖏᔾᔪᑎᐅᓂᕋᖅᓯᒪᒃᐸᑦ ᐅᕝᕙᓘᓐᓃᑦ ᐊᓯᖏᑦ 

ᑎᑎᖅᑲᖑᐊᖑᒃᐸᑕ;  
(ᒋ) ᓱᓕᓐᖏᔾᔪᑕᐅᓯᒪᒃᐸᑕ ᐅᕝᕙᓘᓐᓃᑦ ᐊᓯᐊᓐᖑᖅᑎᑕᐅᓯᒪᓇᓱᖕᓂᖅᐸᑕ; 

ᐅᕝᕙᓘᓃᑦ 
(ᒥ) ᐊᑐᕈᓐᓇᓐᖏᓚᑦ ᖃᓄᖓᓴᕐᓂᒃᑯᑦ ᐱᔭᐅᓯᒪᒃᐸᑕ ᐅᕝᕙᓘᓐᓃᑦ 

ᓴᒡᓗᓂᒃᑯᑦ.  
 
ᐊᑐᕋᓱᖕᓂᖅ ᐊᑐᕈᓐᓇᐃᓪᓕᑎᑕᐅᓯᒪᔪᒥᒃ ᐊᔪᓐᖏᔾᔪᑎᒥᒃ 

(4) ᑭᓇᑐᐃᓐᓇᖅ ᐊᑐᕋᓱᒋᐊᖃᙱᑦᑐᖅ, ᑕᑯᒃᓴᐅᑎᑦᑎᔭᕆᐊᖃᙱᑦᑐᖅ ᐊᔪᓐᖏᔾᔪᑎᒥᒃ 
ᐊᑐᙱᑦᑐᒥᒃ. 
 
ᒪᓕᒃᑕᒃᓴᑦ ᐊᒻᒪᓗ ᐊᑐᖅᑕᐅᔭᕆᐊᖃᖅᑐᑦ 

(5) ᑭᓇᑐᐃᓐᓇᖅ ᓯᖁᒥᑦᑎᔭᕆᐊᖃᙱᓚᖅ ᒪᓕᒃᑕᒃᓴᓂᒃ ᐊᒻᒪᓗ ᐱᓕᕆᔾᔪᑎᒃᓴᓂᒃ 
ᐊᔪᓐᖏᔾᔪᑎᒥᓄᑦ. 
 
ᐊᑐᕐᓂᓗᒍᑎᖃᕐᓂᖅ ᐊᔪᓐᖏᔾᔪᑎᒥᒃ ᐅᕝᕙᓘᓐᓃᑦ ᓂᕕᖓᑖᕐᒥᒃ 
55. (1) ᑭᓇᑐᐃᓐᓇᖅ ᐱᔭᕆᐊᖃᙱᓚᖅ ᐃᒪᓐᓇ 

(ᐃ) ᓇᖕᒥᓂᕐᒥᓂᒃ ᓇᓗᓇᐃᒃᑯᑕᒥᓂᒃ ᐊᓯᒥᓄᑦ ᐊᑐᖅᑎᑦᑎᔭᕆᐊᖃᓐᖏᓚᖅ 
ᐱᔪᓐᓇᐅᑎᒥᓂᒃ ᐱᔪᓐᓇᐅᑎᖃᖅᑎᑦᑎᓗᓂ ᐊᓯᒥᓂᒃ ᐊᖑᓇᓱᒃᑎᓪᓗᒍ; 
ᐅᕝᕙᓘᓃᑦ 

(ᐱ) ᐊᑐᕐᓗᓂ ᐊᔪᓐᖏᔾᔪᑎᒥᒃ ᐅᕝᕙᓘᓃᑦ ᓂᕕᙵᑕᕐᒥᒃ ᐊᓯᖓᓄᑦ 
ᑐᓂᔭᐅᓚᐅᖅᑐᒥᒃ.  

 
ᓱᓕᓐᖏᑎᑦᑎᓂᖅ ᐅᕝᕙᓘᓐᓃᑦ ᐊᓯᐊᓐᖑᖅᑎᑦᑎᓂᖅ ᐊᔪᓐᖏᔾᔪᑎᓂᒃ  
 (2) ᑭᓇᑐᐃᓐᓇ ᓱᓕᓐᖏᑎᑦᑎᒋᐊᖃᓐᖏᑦᑐᖅ ᐅᕝᕙᓘᓐᓃᑦ ᐊᓯᐊᓐᖑᖅᑎᑦᑎᓗᓂ 
ᐊᔪᓐᖏᔾᔪᑎᒥᒃ, ᓂᕕᖓᑖᒥᒃ, ᓇᓗᓇᐃᒃᑯᑕᕐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑐᓂᔭᐅᓯᒪᔪᓂᒃ 
ᑎᑎᖅᑲᓂᒃ. 
 
ᑐᓂᐅᖅᑲᐃᓂᖅ ᐱᔭᕇᖅᓯᒪᙱᑦᑐᓂᒃ ᐊᔪᓐᖏᔾᔪᑎᓂᒃ 
56. (1) ᑭᓇᑐᐃᓇᖅ ᑐᓂᓯᔭᕆᐊᖃᙱᓚᖅ ᐊᔪᓐᖏᔾᔪᑎᒥᒃ ᐲᔭᕇᖅᓯᒪᙱᑦᑐᒥᒃ 
ᖃᓄᑐᐃᓐᓇᖅ. 

ᐱᓯᒪᓂᖅ ᑕᑕᑎᖅᓯᒪᓐᖏᑦᑐᒥᒃ ᐊᔪᓐᖏᔾᔪᑎᒥᒃ 
(2) ᑭᓇᑐᐃᓐᓇᖅ, ᐊᔪᓐᖏᔾᔪᑎᑖᖅᑎᑦᑎᔨᐅᓐᖏᑐᐊᕈᓂ, ᐱᓯᒪᒋᐊᖃᓐᖏᑦᑐᖅ 

ᐊᔪᓐᖏᔾᔪᑎᒥᒃ ᑖᓐᓇ ᐊᔪᓐᖏᔾᔪᑎ ᑕᑕᑎᖅᓯᒪᓐᖏᑐᐊᖅᐸᑦ. 
 
ᓴᒡᓗᔪᓂᒃ ᐅᖃᐅᓯᖃᕐᓂᖅ 
57. (1) ᑭᓇᑐᐃᓐᓇᖅ ᖃᐅᔨᒪᓗᓂ ᓴᒡᓗᓗᓂ ᐅᖃᕆᐊᖃᓐᖏᓚᖅ ᐅᕝᕙᓘᓐᓃᑦ 
ᓯᓚᐃᕐᕆᖠᕋᓱᒋᐊᖃᓐᖏᓚᖅ  

(ᐃ) ᑕᑕᑎᕆᑎᓪᓗᒍ ᐊᔪᓐᖏᔾᔪᑎᑖᕈᑎᒃᓴᒥᓂᒃ;  
(ᐱ) ᐊᔪᓐᖏᔾᔪᑎᑖᕈᑎᒥᓂ; 
(ᑎ) ᐅᖃᓕᒫᒐᕐᓂ, ᑎᑎᖅᑲᖁᑎᒋᔭᐅᔪᓂ, ᓇᓗᓇᐃᒃᑯᑕᕐᓂ, 

ᐅᓂᒃᑳᓕᐊᖑᓯᒪᔪᓂ, ᐅᕝᕙᓘᓐᓃᑦ ᐅᑎᖅᑐᒃᓴᐅᔪᓂ 
ᐋᖅᑭᒃᑕᐅᓂᐊᖅᑐᓄᑦ, ᐱᓯᒪᔭᐅᓂᐊᖅᑐᓂᒃ ᑐᓂᔭᐅᓂᐊᖅᑐᓂᒡᓘᓐᓃᑦ 
ᐃᓗᐊᓂ ᑖᔅᓱᒪ ᐱᖁᔭᐅᑉ; ᐅᕝᕙᓘᓐᓃᑦ 

(ᑭ) ᐃᓱᒪᑕᒻᒪᕆᖕᒧᑦ ᐅᕝᕙᓘᓐᓃᑦ ᓂᕐᔪᑎᓕᕆᔨᒧᑦ ᖃᐅᔨᕝᕕᐅᔭᕆᐊᖃᕈᓂ 
ᑖᓐᓇ ᐱᖁᔭᖅ ᒪᓕᒡᓗᒍ. 

 
ᐊᓯᔾᔩ ᓇᓱᖕᓂᖅ 

(2) ᑭᓇᑐᐃᓐᓇᖅ ᓄᖑᑎᕆᔾᔮᓐᖏᓚᖅ, ᐊᓯᔾᔨᖅᑎᑦᑎᓇᓱᔾᔮᖏᓚᖅ, ᐊᔾᔨᓕᐅᖅᓯᔾᔮᖏᓚᖅ 
ᐅᕝᕙᓘᓐᓃᑦ ᐅᓄᖅᓯᑎᑦᑎᔾᔮᓐᖏᓚᖅ ᓇᕿᑦᑎᔾᔪᑎᓂᒃ, ᓂᕕᙵᑖᕐᓂᒃ, ᓇᓗᓇᐃᒃᑯᑕᕐᓂᒃ, 
ᐃᓕᑕᕆᔭᐅᔾᔪᑎᓕᖕᓂᒃ, ᓇᓗᓇᐃᒃᑯᑦᑎᖅᓯᒪᔪᒥᒃ ᐅᕝᕙᓘᓐᓃᑦ ᐊᑎᓕᐅᖅᑕᐅᓯᒪᔪᓂᒃ 
ᓂᕐᔪᑎᓃᑦᑐᓂᒃ ᑕᒪᓐᓇ ᐱᖁᔭᖅ ᒪᓕᒡᓗᒍ. 
 
ᑐᑭᓯᓂᕐᓗᒃᑎᑦᑎᓯᒪᓪᓗᓂ ᓯᓚᐃᕐᕆᖅᖠᓯᒪᓪᓗᓂᓗ ᐊᖑᓇᓱᒍᓐᓇᐅᑎᒥᒃ ᑐᓂᓯᓂᖅ 
 (3) ᑭᓇᑐᐃᓐᓇᖅ ᐃᒪᐃᑦᑕᕆᐊᖃᓐᖏᓚᖅ, ᑕᒪᓐᓇ ᐱᖁᔭᖅ ᒪᓕᒡᓗᒍ, ᖃᐅᔨᒪᓗᓂ 
ᐱᔭᕆᐊᖃᓐᖏᓐᓂᕐᒥᓂᒃ ᓴᓇᓗᓂ ᑎᑎᖅᑲᖁᑎᓂᒃ ᓴᒡᓗᔪᓂᒃ ᓯᓚᐃᕐᕆᖠᓇᓱᒃᑐᓂᒡᓘᓐᓃᑦ 
ᐱᔪᓐᓇᐅᑎᒥᒃ ᑐᓂᓯᓯᒪᑲᐃᓐᓇᕈᑎᐅᔪᒥᒃ ᐃᓗᐊᓂ ᐊᖏᕈᑎᐅᑉ.  
 

ᐊᒡᒍᖅᓯᒪᓂᖅ 3 
 

ᐱᖅᑯᓯᖃᑦᑎᐊᕐᓂᖅ ᓄᓇᒥ 
 

ᐅᐱᒍᓱᖕᓂᖅ ᐱᖁᔭᕐᒥᒃ 
 
ᒪᓕᑦᑎᐊᕐᓂᖅ ᐱᖁᔭᒥᒃ 
58. (1) ᑭᓇᑐᐃᓐᓇᖅ ᐊᖑᓇᓱᒃᑐᖅ ᒪᓕᒋᐊᖃᖅᐳᖅ ᑕᒪᑐᒥᙵ ᐱᖁᔭᕐᒥᒃ. 
 
ᐊᓯᖏᑦ ᒪᓕᒃᑕᐅᒋᐊᖃᕐᒥᔪᑦ 

(2) ᐊᔪᓐᖏᔾᔪᑎ ᐊᖑᓇᓱᖕᓂᕐᒧᑦ ᐲᖅᓯᔾᔮᖏᑦᑐᖅ ᐊᓯᖏᓐᓂᒃ ᐃᓅᑉ 
ᑲᒪᒋᔭᕆᐊᖃᖅᑕᖏᓐᓂᒃ ᐱᖁᔭᓃᑦᑐᓂ, ᒪᓕᒐᕐᓃᑦᑐᓂ ᐅᕝᕙᓘᓐᓃᑦ ᐊᓯᖏᑦ ᒪᓕᒃᑕᐅᒋᐊᖃᕐᒥᔪᑦ 
ᐊᔪᓐᖏᔾᔪᑎᑖᕋᓱᒡᓗᓂ ᐅᕝᕙᓘᓐᓃᑦ ᐱᓕᕆᐊᖃᕐᓗᓂ ᐊᔪᓐᖏᔾᔪᑎᖃᕆᐊᓕᖕᒥᒃ.  

ᐊᖓᔪᖅᑳᑉ ᐊᐅᓚᑦᑎᔨᐅᓪᓘᓐᓃᑦ ᑲᒪᒋᔭᕆᐊᖃᖅᑕᖏᑦ 
(3) ᐊᖓᔪᖅᑳᖅ ᐅᕝᕙᓘᓐᓃᑦ ᐊᐅᓚᑦᑎᔨᐅᔪᖅ ᐊᑎᓕᐅᕆᔪᕕᓂᖅ ᑕᑕᑎᕆᐊᓕᖕᓂᒃ 

ᐊᔪᓐᖏᔾᔪᑎᒧᑦ ᐊᖑᓇᓱᖕᓂᕐᒧᑦ ᓄᑕᕋᖕᒧᑦ 16 ᐊᑖᓂ ᐅᑭᐅᓕᖕᒧᑦ ᐅᕝᕙᓘᓐᓃᑦ ᐱᖃᑎᖃᕈᓂ 
ᓄᑕᕋᖕᒥᒃ ᒪᖃᐃᓪᓗᓂ ᑕᐃᒪ ᖃᐅᔨᓴᕆᐊᓕᒃ ᑖᓐᓇ ᓄᑕᕋᖅ ᒪᓕᒃᑲᓗᐊᕐᒪᖔᑦ ᑕᒪᑐᒥᙵ 
ᐱᖁᔭᕐᒥᒃ ᐊᒻᒪᓗ ᐊᑐᐊᒐᖏᓐᓂᒃ. 
 
ᐱᒃᓴᖅᑐᓂᖃᖅᑎᑕᐅᔪᖅ ᐊᖑᓇᓱᒍᓐᓇᕐᓂᕐᒧᑦ 
59. (1) ᑭᓇᑐᐃᓐᓇᖅ ᐊᖑᓇᓱᒍᓐᓇᓐᖏᓚᖅ ᐅᕝᕙᓘᓐᓃᑦ ᐊᓯᖏᓐᓂᒃ 
ᑎᑎᕋᖅᑕᐅᓯᒪᔪᓃᑦᑐᓂᒃ ᓂᕐᔪᑎᓂᒃ ᐱᓇᓱᒍᓐᓇᓐᖏᓚᖅ ᐅᑯᐊ ᒪᓕᒋᐊᓖᑦ ᒪᓕᒃᑕᐅᓐᖏᑐᐊᖅᐸᑕ 

(ᐃ) ᐊᔪᙱᑎᑕᐅᕙᒌᖏᒃᑯᓂ ᑎᑎᖅᓯᒪᔪᒥᒃ ᐃᓚᖓᓂ 10, 12, 13, 14 
ᐅᕝᕙᓘᓐᓃᑦ 16-ᒥ ᑕᐃᑦᓱᒧᙵ ᓂᕐᔪᑎᒧᑦ 
ᐊᔪᓐᖏᔾᔪᑎᖃᓐᖏᒃᑲᓗᐊᕐᓗᓂ; ᐅᕝᕙᓘᓐᓃᑦ 

(ᐱ) ᐊᔪᓐᖏᔾᔪᑎᖃᕈᓂ ᑕᐃᒪᐃᑦᑐᒧᑦ ᓂᕐᔪᑎᒧᑦ. 
 

ᐊᔪᖅᑎᑦᑎᓂᐅᕗᑦ ᓱᓕ ᐅᑯᐊ 
 (2) ᐊᔪᖅᑎᑦᑎᓂᐅᔪᐃᑦ ᖄᖓᒍᑦ, ᑭᓇᑐᐃᓐᓇᖅ ᐃᒪᐃᓐᓇᓱᔾᔮᓐᖏᓚᖅ ᐊᔪᓐᖏᔾᔪᑎᐅᑉ 
ᒪᓕᒐᖓ ᐊᑐᕐᓗᒍ ᐊᔪᓐᖏᔾᔪᑎᐅᑉ ᐱᒃᓴᖅᑐᓂᖓ ᐲᖅᑕᐅᓯᒪᒃᐸᑦ, ᓄᖅᑲᖅᑎᑕᐅᓯᒪᒃᐸᑦ 
ᐅᕝᕙᓘᓐᓃᑦ ᐊᑐᕈᓐᓃᖅᓯᒪᑎᑕᐅᓚᐅᐱᓪᓚᒃᐸᑦ.  
 

ᐅᐱᒍᓱᖕᓂᖅ ᐊᓯᒥᓂᒃ 
 
ᐊᒡᕕᐊᕐᓂᖅ 
60. (1) ᑭᓇᑐᐃᓐᓇᖅ ᐊᒡᕕᐊᕋᓱᒋᐊᖃᙱᓚᖅ ᑭᓇᑐᐃᓐᓇᒧᑦ ᐱᖁᔭᕐᓂᒃ ᒪᓕᒃᖢᓂ 
ᐊᖑᓇᓱᒃᑐᒧᑦ ᐅᕝᕙᓘᓐᓃᑦ ᐊᐅᓪᓚᕈᔾᔨᓯᒪᔨᐅᔪᒧᑦ.  
 
ᐱᓂᕐᓗᐃᓂᖅ ᑮᔭᖃᑦᑕᓂᒃ 

(2) ᑭᓇᑐᐃᓐᓇᖅ ᐲᖅᓯᔭᕆᐊᖃᙱᓚᖅ, ᑮᒋᐊᖅᑎᑦᑎᒋᐊᖃᓐᖏᓚᖅ ᐊᒻᒪᓗ 
ᖃᓄᑐᐃᓐᓇᖅ ᐱᓕᕆᔭᕆᐊᖃᙱᓚᖅ ᑮᔭᖃᑦᑕᓂᒃ ᐊᓯᐊᑕ ᐱᒋᔭᖏᓐᓂᒃ ᑎᓕᔭᐅᓯᒪᙱᒃᑯᓂ 
ᑕᐃᑉᓱᒧᙵ ᐃᓄᐊᓄᑦ. 
 
ᐸᓯᔭᐅᔭᕆᐊᖃᙱᑦᑐᖅ 

(3) ᑕᐃᒪᓕ ᐆᒪᔪᓕᕆᔨ ᐱᓕᕆᐊᒥᓂᒃ ᒪᓕᒡᓗᓂ ᐱᓕᕆᒍᓂ ᑕᒪᑐᒥᙵ ᐅᐱᒍᓱᖕᓂᕐᒥᒃ 
ᓯᖁᒥᑦᑎᙱᓚᖅ. 
 
ᐃᔾᔪᐊᖅᓯᓂᖅ 
61. ᑭᓇᑐᐃᓐᓇᖅ, ᓴᒡᓗᕿᑦᑎᓇᓱᒡᓗᓂ ᐱᔮᕆᓗᓂ ᓂᕐᔪᑎᓕᕆᔨᙳᐊᖑᔭᕆᐊᖃᙱᓚᖅ. 
 

ᑲᒪᑦᑎᐊᕐᓂᖅ ᓂᕐᔪᑎᓂᒃ ᓄᖑᑐᐃᓇᕆᐊᓕᐅᓇᓱᒋᔭᐅᓕᖅᑐᓂᒃ 
 
ᓄᖑᓯᒪᔪᑦ ᐅᕝᕙᓘᓃᑦ ᐃᓂᑐᖃᕐᒥᓐᓃᑦᑐᖕᓃᖅᑐᑦ ᓂᕐᔪᑏᑦ 
62. (1) ᑭᓇᑐᐃᓐᓇᖅ ᐃᒪᓐᓇ ᐱᔭᕆᐊᖃᙱᓚᖅ 

(ᐃ) ᐊᖑᓇᓱᒡᓗᓂ, ᐋᓐᓂᖅᓯᓗᓂ, ᐅᕝᕙᓘᓐᓃᑦ ᐱᓕᕆᐊᖃᕐᓗᓂ 
ᓄᖑᓯᒪᔪᓂᒃ ᓂᕐᔪᑎᓂᒃ ᐅᕝᕙᓘᓐᓃᑦ ᐃᓂᑐᖃᕐᒥᓃᑦᑐᖕᓃᖅᑐᓂᒃ; 

(ᐱ) ᓂᐅᕕᐊᒃᓴᖃᕐᓗᓂ ᓂᕐᔪᑎᓂᒃ ᓄᖑᓯᒪᔪᓂᒃ ᐅᕝᕙᓘᓐᓃᑦ 
ᐃᓂᑐᖃᕐᒥᓃᑦᑐᖕᓃᖅᑐᓂᒃ ᐅᕝᕙᓘᓐᓃᑦ ᓱᓇᑐᐃᓐᓇᕐᒥᒃ ᐃᓚᒋᔭᐅᔪᒧᑦ 
ᑕᒪᒃᑯᓂᙶᕐᓂᕋᖅᑕᐅᔪᓂᒃ 

(ᑎ) ᐱᓯᒪᓗᓂᒃ ᐃᓚᖓᓂᒃ ᓂᕐᔪᑎᐅᑉ ᓄᖑᓯᒪᔫᑉ ᐅᕝᕙᓘᓐᓃᑦ 
ᐃᓂᑐᖃᕐᒥᓃᑦᑐᖕᓃᖅᑐᑉ ᐅᕝᕙᓘᓐᓃᑦ ᓱᓇᑐᐃᓐᓇᕐᒥᒃ ᐃᓚᒋᔭᐅᔪᒧᑦ 
ᑕᒪᒃᑯᓂᙶᕐᓂᕋᖅᑕᐅᔪᓂᒃ. 

 
ᑖᓐᓇᐅᖃᑕᐅᓐᖏᑦᑐᖅ 

(2) ᐃᓚᒃᑲᓐᓂᖓ (1) ᐊᑐᕐᓂᖃᙱᑦᑐᖅ ᐃᓄᖕᒧᑦ ᐱᓕᕆᐊᖃᖅᑐᒧᑦ ᐱᔪᓐᓇᐅᑎᖃᕐᓗᓂ 
ᓄᖑᑐᐃᓇᕆᐊᓕᐅᓇᓱᒋᔭᐅᔪᑦ ᐆᒪ ᐱᖁᔭᐅ ᐊᑖᒍᑦ – ᓄᓇᕗᓐᒥ ᓯᕗᓪᓕᓂᑕᒻᒪᕆᖕᓄᑦ 
ᓄᓇᒥᐅᑕᕕᓂᕐᓄᑦ ᐊᑐᐊᒐᐃᑦ (ᑲᓇᑕᒥ). 
 
ᐊᑯᓐᓂᖓᓂ ᓴᐳᓐᓂᐊᕐᓂᖅ ᐆᒪᔪᓄᑦ ᓄᖑᑐᐃᓇᕆᐊᓕᐅᓇᓱᒋᔭᐅᔪᓄᑦ 
63. (1) ᐅᑉᓗ ᓇᓗᓇᐃᕐᕕᐅᔪᖅ ᐱᒋᐊᕐᕕᒋᓗᒍ ᑕᐃᑉᑯᐊ ᓂᕐᔪᑏᑦ 
ᐊᑦᑕᓇᖅᑐᒦᓐᓇᓱᒋᔭᐅᓕᖅᑐᓄᑦ ᑎᑭᓪᓗᒍ ᓄᖅᑲᕐᕕᖓ ᒪᓕᒡᓗᒍ ᐃᓚᖓ 133, ᑭᓇᑐᐃᓐᓇᖅ 
ᐃᒪᓐᓇ ᐱᔭᕆᐊᖃᙱᑦᑐᖅ 

(ᐃ) ᒪᖃᐃᓐᓂᖅ, ᐋᓂᖅᓯᓂᖅ, ᐱᓕᕆᐊᕆᓂᖅ ᓄᖑᑐᐃᓇᕆᐊᖃᖅᑐᓂᒃ; 
(ᐱ) ᓂᐅᕕᐊᒃᓴᖃᕐᓗᓂ ᐆᒪᔪᓂᒃ ᓄᖑᑐᐃᓇᕆᐊᖃᕋᓱᒋᔭᐅᔪᓂᒃ; ᐅᕝᕙᓘᓃᑦ 
(ᑎ) ᐱᖃᕐᓗᓂ ᐃᓚᒋᔭᐅᔪᒥᒃ ᓂᕐᔪᑎᓄᑦ ᓄᖑᑐᐃᓐᓇᕆᐊᖃᕋᓱᒋᔭᐅᔪᓂᒃ.  

 
ᑖᓐᓇᐅᖃᑕᐅᓐᖏᑦᑐᖅ 

(2) ᐃᓚᒃᑲᓐᓂᖓ (1) ᐊᑐᕐᓂᖃᙱᑦᑐᖅ ᐃᓄᖕᒧᑦ ᐱᓕᕆᐊᖃᖅᑐᒧᑦ ᐊᔪᖏᔾᔪᑎᖃᕐᓗᓂ 
ᓄᖑᑐᐃᓇᕆᐊᓕᐅᓇᓱᒋᔭᐅᔪᑦ ᐆᒪ ᐱᖁᔭᐅ ᐊᑖᒍᑦ – ᓄᓇᕗᓐᒥ ᓯᕗᓪᓕᓂᑕᒻᒪᕆᖕᓄᑦ 
ᓄᓇᒥᐅᑕᕕᓂᕐᓄᑦ ᐊᑐᐊᒐᐃᑦ (ᑲᓇᑕᒥ). 
 
ᒪᓕᒐᒃᑯᑦ ᐱᒋᔭᐅᔪᖅ 
64. ᓂᕐᔪᑏᐅᑉ ᐃᓚᖓᓂᒃ ᐱᑕᖃᕐᓂᕈᓂ ᐃᓄᒃ ᓄᖑᓐᓂᑯᓂᑦ ᐅᕝᕙᓘᓐᓃᑦ ᐱᑕᖃᕈᓐᓃᖅᑐᓂᑦ 
ᖃᓄᐃᓐᖏᑦᑐᖅ ᒪᓕᒐᑎᒍᑦ ᑖᒻᓇ ᐱᖁᔭᖅ ᒪᓕᒡᖢᒍ ᐃᒪᐃᑉᐸᑦ 

(ᐃ) ᐃᓅᑉ ᐱᒋᕙᒌᓚᐅᖅᑖ ᓂᕐᔪᑦ ᓄᖑᑐᐃᓐᓇᕐᓂᐊᕐᓂᖏᑦ 
ᖃᐅᔨᒪᔭᐅᙱᑎᓪᓗᒋᑦ ᓱᓕ; 

(ᐱ) ᐃᓕᖅᑯᓯᑐᖃᕐᓄᑦ ᐅᕝᕙᓘᓐᓃᑦ ᐃᖦᖢᐊᖅᓴᐅᑎᐅᓗᓂ ᐅᕝᕙᓘᓐᓃᑦ 
ᐊᓐᓄᕌᓄᑦ ᐊᑐᖅᑕᐅᓐᓂᖅᐸᑦ ᐃᓕᖅᑯᓯᑐᖃᐃᑦ ᐊᑐᖅᑕᐅᑎᓪᓗᒋᑦ 
ᐃᓄᒻᒪᕆᖕᒧᑦ; 

(ᑎ) ᒪᓕᒐᖅ ᐊᑐᕐᓗᒍ ᑲᓇᑕᐅᑉ ᓯᓚᑖᓂᑦ ᓂᐅᕕᖅᑕᐅᓐᓂᑯ ᐊᒻᒪ 
ᑲᓇᑕᒧᐊᖅᑕᐅᓐᓂᑯ; 

(ᑭ) ᐱᔭᐅᓐᓂᑯ ᐃᓄᖕᒥᑦ ᐱᒋᔪᓐᓇᓚᐅᖅᑖᓂᑦ ᑖᒻᓇ ᐱᖁᔭᖅ ᒪᓕᒃᖢᒍ; 
(ᒋ) ᐱᑖᕆᔭᐅᓐᓂᖅᐸᑦ ᐃᓄᖕᒥᑦ ᐃᖕᒥᓂᒃ ᓴᐳᓐᓂᐊᕆᐊᖃᖅᑐᕕᓂᐅᔪᒥᑦ; 
(ᒥ) ᐃᓅᑉ ᓄᓇᕗᑦ ᒐᕙᒪᖏᓐᓄᑦ ᑐᓂᓂᐊᕐᓂᕐᖢᓂᐅᒃ ᐊᒻᒪ ᐸᐸᖦᖢᓂᐅᒃ 

ᑐᓂᕝᕕᒃᓴᒥᓂᒃ ᓈᒪᒃᓯᑦᑏᑐᐃᓐᓇᕐᓗᓂ 

(ᓂ) ᐃᓄᒃ ᐱᓕᕆᔪᖅ ᐅᑯᓄᙵ ᑭᒡᒐᖅᑐᖅᑕᐅᓗᓂ, ᐱᖁᑎᑐᖃᖃᕐᕕᖕᒧᑦ, 
ᓂᕐᔪᑎᑐᖃᒃᑯᕕᖕᒧᑦ, ᐃᓕᓂᐊᕐᕕᖕᒧᑦ, ᖃᐅᔨᓴᕐᕕᒡᔪᐊᓄᑦ ᐅᕝᕙᓘᓃᑦ 
ᒐᕙᒪᓄᑦ ᐊᒻᒪ ᐱᓗᓂᐅᒃ ᐃᓄᖕᒥᑦ ᐱᓚᐅᖅᑐᒥᑦ ᑕᒪᑐᒥᙵ ᐱᖁᔭᕐᒥᒃ 
ᐊᑐᖅᖢᓂ; 

(ᓯ) ᑕᒪᒃᑯᐊ ᐱᔭᐅᔪᕕᓃᑦ ᒪᓕᒐᐃᑦ ᓯᓚᑕᒎᖅᖢᑎᒃ. 
 

ᑲᒪᑦᑎᐊᕐᓂᖅ ᓇᔪᖅᑕᒧᑦ 
 
ᓇᔪᖅᑕᐅᔫᑉ ᐸᐸᑕᐅᑦᑎᐊᕐᓂᖓ 
65. (1) ᑭᓇᑐᐃᓐᓇᖅ ᓯᖁᑦᑎᕆᔾᔮᖏᓚᖅ ᒪᓕᒐᓂᑦ ᐅᕝᕙᓘᓐᓃᑦ ᐱᓕᕆᕝᕕᐅᖁᔭᐅᖏᑦᑐᓂᒃ 
ᓇᔪᖅᑕᓄᑦ ᐱᒻᒪᕆᐅᔪᓄᑦ, ᓂᕐᔪᑏᑦ ᓇᔪᖅᐸᒃᑕᖏᓐᓄᑦ ᐅᕝᕙᓘᓐᓃᑦ ᐅᑎᖅᑕᕐᕕᐅᕙᒃᑐᓂᒃ. 
 
ᐊᓯᔾᔨᖅᑕᐃᓕᓂᖅ ᐊᒻᒪ ᓱᕋᒃᑕᐅᑦᑕᐃᓕᓂᖅ 

(2) ᑭᓇᑐᐃᓐᓇᖅ ᐱᖁᔭᐅᙱᓪᓗᓂ ᐊᓯᐊᓐᖑᖅᑎᑦᑎᑦᑕᐃᓕᔭᕆᐊᓕᒃ ᐊᒻᒪ 
ᓯᖁᑉᑎᕆᑦᑕᐃᓕᔭᕆᐊᓕᒃ ᓇᔪᖅᑕᐅᔪᓂᒃ. 
 
ᐱᓕᕆᐊᕆᖁᔭᐅᙱᑦᑐᑦ ᓇᔪᖅᑕᔪᐅᔪᑦ ᐱᒻᒪᕆᐅᔪᓂ 
66. (1) ᒪᓕᒡᓗᒍ ᐃᓚᒃᑲᓐᓂᖓ (2), ᑭᓇᑐᐃᓐᓇᖅ ᖃᖓᑐᐃᓐᓇᖅ, ᓇᔪᖅᑕᐃᑦ ᐃᓗᐊᓂ 
ᐃᒪᓐᓇ ᐱᔭᕆᐊᖃᙱᓪᓚᖅ, 

(ᐃ) ᓴᓇᓗᓂ, ᓴᓇᒃᑲᓐᓂᕐᓗᓂ ᐃᒡᓗᕐᔪᐊᕐᒥᒃ, ᐅᕝᕙᓘᓃᑦ ᐊᖅᑯᑎᓂᒃ; 
(ᐱ) ᕿᓂᖃᑕᐅᓗᓂ, ᐅᔭᕋᒃᓯᐅᕐᓗᓂ, ᐅᕝᕙᓘᓐᓃᑦ ᓇᓗᓇᐃᖅᓯᓗᓂ 

ᓴᕕᒃᓴᕐᓂᒃ, ᐅᔭᖅᑲᓂᒃ ᐅᕝᕙᓘᓐᓃᑦ ᐅᖅᓱᐊᓗᖕᓂᒃ ᒑᓯᓂᒡᓗ; 
(ᑎ) ᐊᖑᓇᓱᒡᓗᓂ, ᐲᖅᓯᓗᓂ ᐅᕝᕙᓘᓐᓂᑦ ᓱᕈᐃᓗᓂ ᐊᑦᑕᕐᓇᖅᓯᔪᓂᒃ 

ᓄᖑᑐᐃᓐᓇᕆᐊᖃᖅᑐᓂᒡᓘᓐᓃᑦ ᐆᒪᔪᓂᒃ; 
(ᑭ) ᐃᓕᓯᓗᓂ ᓄᑖᓂᒃ ᓂᕐᔪᑎᓂᒃ ᑕᒡᕙᓂᕐᒥᐅᑕᐅᓐᖏᑦᑐᓂᒃ; 
(ᒋ) ᑐᖅᑯᐃᓯᒪᓗᓂ, ᐃᒋᑦᑎᓗᓂ ᐅᕝᕙᓘᓐᓃᑦ ᑲᑎᖅᓱᐃᓗᓂ ᐊᒃᑕᑯᓂᒃ; 
(ᒥ) ᐊᓯᐊᖑᖅᑎᑦᑎᓗᓂ, ᓱᕈᐃᓗᓂ ᐅᕝᕙᓘᓐᓃᑦ ᓯᖁᑦᑎᕆᓗᓂ 

ᐱᒻᒪᕆᐅᒋᔭᐅᔪᓂᒃ ᓂᕐᔪᑎᓄᑦ ᓇᔪᒐᖏᓐᓂᒃ; 
(ᓂ) ᐃᓕᓯᓗᓂ ᓱᓇᑐᐃᓐᓇᕐᒥᒃ ᓇᔪᖅᑕᕐᒧᑦ ᐅᕝᕙᓘᓐᓃᑦ ᐆᒪᔪᓄᑦ 

ᓱᕈᐃᔾᔪᑕᐅᓇᔭᖅᑐᒥᒃ; 
(ᓯ) ᓱᕈᐃᓗᓂ, ᓯᖁᑦᑎᕆᓗᓂ ᐅᕝᕙᓘᓐᓃᑦ ᐊᒡᕕᐊᖅᑯᑕᐅᓗᓂ 

ᓇᔪᖅᑕᐅᕙᒃᑐᒧᑦ ᐊᑦᑕᕐᓇᕐᓯᔪᓂᒃ ᓄᖑᑐᐃᓐᓇᕆᐊᖃᖅᑐᓂᒡᓘᓐᓃᑦ 
ᐆᒪᔪᓄᑦ; 

(ᓕ) ᒪᓕᒐᐃᑦ ᓯᖁᒥᓪᓗᒋᑦ ᓇᔪᖅᑕᒧᑦ ᐊᑐᖅᑐᑦ; 
(ᔨ) ᐊᑐᕐᓗᓂ ᐃᑯᒪᓕᖕᒥᒃ ᐊᐅᓚᐅᑎᒥᒃ ᐅᕝᕙᓘᓐᓃᑦ ᐊᓯᖏᑦ ᐊᐅᓚᐅᑏᑦ; 
(ᕕ) ᐃᑯᒪᓖᑦ ᓴᓇᕐᕈᑏᑦ ᐊᑐᕐᓗᒋᑦ; ᐅᕝᕙᓘᓐᓃᑦ 
(ᕆ) ᑎᖕᒥᓲᕐᒥᒃ ᒥᑎᑦᑎᓗᓂ. 

 
ᑖᓐᓇᐅᖃᑕᐅᓐᖏᑦᑐᐃᑦ 

(2) ᐊᑖᓂ ᐃᓚᖓᑕ 133 ᐅᕝᕙᓘᓐᓃᑦ ᐊᑐᐊᒐᕐᒥ ᓴᓇᓯᒪᔪᖅ ᐊᑖᓂ ᐃᓚᒃᑲᓐᓂᖓᑕ 
ᐃᓚᖓᓂ 139(3) ᐱᔪᓐᓇᓐᖏᒍᑕᐅᔪᒥᑦ ᐃᓛᒃᑰᕈᑕᐅᔪᓐᓇᖅᑐᖅ ᐃᓚᒃᑲᓐᓂᖓᓂ (1) ᖃᓄᖅ 

ᐱᓕᕆᕝᕕᐅᓇᔭᕐᓂᖓ ᓱᕈᐃᔾᔮᓐᖏᑦᑐᒥᒃ ᓇᔪᖅᑕᒧᑦ ᐅᕝᕙᓘᓐᓃᑦ ᐅᓗᕆᐊᓇᕆᔭᐅᒍᑎᖃᖅᑐᑦ 
ᐅᕝᕙᓘᓐᓃᑦ ᐊᑦᑕᕐᓇᕐᓂᖃᖅᑐᑦ ᓂᕐᔪᑏᑦ.   
 
ᐊᒃᑕᑯᖅᑐᑦ 
67. ᑭᓇᑐᐃᓐᓇᖅ ᐊᒃᑕᑯᓂᒃ ᕿᒪᐃᔭᕆᐊᖃᙱᓚᖅ ᓇᔪᖅᑕᒥ ᖃᓂᒋᔮᓂᓘᓐᓃᑦ. 
 

ᑲᒪᑦᑎᐊᕐᓂᖅ ᓂᕐᔪᑎᓂᒃ 
 
ᐊᒥᓲᓂᖅᐹᖅ ᐊᖑᓇᓱᒃᑕᐅᔪᓐᓇᖅᑐᖅ 
68. ᑭᓇᑐᐃᓐᓇᖅ ᐊᖑᓇᓱᒋᐊᖃᙱᓚᖅ ᐊᒥᓲᓗᐊᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ ᑕᒪᓐᓇ 
ᐱᖁᔭᖅ ᒪᓕᒃᖢᒍ. 
 
ᓄᓇᐅᑉ ᓇᓗᓇᐃᖅᑕᐅᓯᒪᔫᑉ 
69. ᑭᓇᑐᐃᓐᓇᖅ ᐊᖑᓇᓱᒋᐊᖃᙱᓚᖅ ᓄᓇᐅᑉ ᓇᓗᓇᐃᖅᑕᐅᓯᒪᔫᑉ ᐱᔪᓐᓇᐅᑎᓄᑦ 
ᐊᑐᐊᒐᕐᓄᑦ ᐊᖑᓇᓱᒡᕕᐅᖁᔭᐅᙱᑦᑐᓄᑦ. 
 
ᓂᕐᔪᑎᓄᑦ ᒪᓕᒐᐃᑦ 
70. (1) ᑭᓇᑐᐃᓐᓇᖅ ᒪᖃᐃᑦᑕᕆᐊᖃᙱᓚᖅ ᐱᖁᔭᐅᙱᑦᑐᓂᒃ ᐱᔪᓐᓇᐅᑎᑎᒍᑦ, 
ᐊᑐᐊᒐᒃᑯᑦ ᐅᕝᕙᓘᓐᓃᑦ ᐱᖁᔭᐅᙱᑦᑐᑎᒍᑦ ᒪᒃᑯᐊ ᐃᓚᓕᐅᑎᓯᒪᖃᑕᐅᑉᓗᒋᑦ, ᐊᖑᑕᐅᓂᖓ 
ᐊᕐᓇᐅᓂᖓ, ᐱᕈᖕᓂᖓ, ᖃᓄᐃᑦᑑᓂᖓ ᐊᒻᒪ ᐊᖏᓂᖓ. 
 
ᐲᖅᓯᑦᑕᐃᓕᓂᖅ ᑕᑯᔭᒃᓴᓂᒃ 

(2) ᓂᕐᔪᑎᓂᒃ ᒪᓕᒐᖅ ᐊᑐᕐᓗᒍ ᓇᓗᓇᐃᕈᑎᖃᖅᑎᑕᐅᔪᖅ ᐃᒪᓐᓇ ᑭᓇᑐᐃᓐᓇᖅ 
ᐱᑕᕋᓱᒃᑐᖅ ᑕᒪᒃᑯᓂᖓ ᓂᕐᔪᑎᓂᒃ, ᐱᔭᕆᐊᖃᙱᓚᖅ, ᑭᓯᐊᓂ ᐱᔪᓐᓇᖅᑎᖅᑕᐅᒍᓂ 
ᐊᑐᐊᒐᕐᓄᑦ,  

(ᐃ) ᐲᖅᓯᓗᓂ, ᓱᕈᐃᓗᓂ ᐅᕝᕙᓘᓐᓃᑦ ᓄᖒᑦᑎᓗᓂ ᓂᕐᔪᑎᐅᑉ ᐃᓚᖓ 
ᓇᓗᓇᐃᖅᑕᐅᓯᒪᔪᖅ; ᐅᕝᕙᓘᓐᓃᑦ 

(ᐱ) ᐱᓯᒪᓗᓂ ᓂᕐᔪᑎᐅᑉ ᐃᓚᖓᓂᒃ ᑎᑎᕋᖅᓯᒪᔪᖅ (ᐃ) ᒪᓕᒡᓗᒍ. 
 
ᐳᐃᔾᔪᖅᑐᑦ ᐊᖏᔪᑦ ᓂᕐᔪᑏᑦ 
71. ᑭᓇᑐᐃᓐᓇᖅ ᐃᓄᒻᒪᕆᐅᓐᖏᑐᐊᖅᐸᑦ, ᓂᕐᔪᑏᑦ ᐊᖏᓂᖅᓴᐃᑦ ᐱᓇᓱᒃᑕᐅᔭᕆᐊᖃᖏᑦᑐᑦ 
ᐳᐃᔾᔪᖅᑎᓪᓗᒋᑦ. 
 
ᑎᖕᒥᐊᑦ ᒪᓐᓂᖏᑦ 
72. (1) ᑭᓯᐊᓂ ᐱᖁᔭᑎᒍᑦ ᐱᔪᓐᓇᖅᑎᑕᐅᓗᓂ ᑲᑎᖅᓱᐃᒋᐊᒃᓴᖅ ᑎᖕᒥᐊᑦ ᒪᓐᓂᖏᓐᓂᒃ, 
ᑭᓇᑐᐃᓐᓇᖅ ᐋᓐᓂᖅᓯᔾᔮᓐᖏᑦᑐᖅ, ᐸᒡᕕᓴᐃᓗᓂ ᐅᕝᕙᓘᓐᓃᑦ ᓱᕋᐃᓗᓂ ᑎᖕᒥᐊᑉ ᒪᓐᓂᖓᓐᓂᒃ. 
 
ᑎᖕᒥᐊᑦ ᐅᓪᓗᖏᑦ 
 (2) ᑭᓯᐊᓂ ᐱᖁᔭᑎᒍᑦ ᐱᔪᓐᓇᖅᑎᑕᐅᓗᓂ ᑲᑎᖅᓱᐃᒋᐊᒃᓴᖅ ᑎᖕᒥᐊᑦ ᖁᓂᕈᖏᓐᓂᒃ, 
ᑭᓇᑐᐃᓐᓇᖅ ᐋᓐᓂᖅᓯᔾᔮᓐᖏᑦᑐᖅ, ᐸᒡᕕᓴᐃᓗᓂ ᐅᕝᕙᓘᓐᓃᑦ ᓱᕋᐃᓗᓂ 

(ᐃ) ᑎᖕᒥᐊᑉ ᐅᓪᓗᖓᓂᒃ ᐃᓄᓕᖕᒥᒃ ᐅᕝᕙᓘᓐᓃᑦ ᒪᓐᓂᓕᖕᒥᒃ; ᐅᕝᕙᓘᓐᓃᑦ 

(ᐱ) ᐅᑉᓗᐃᑦ ᓂᕿᑐᓲᓄᑦ ᑎᖕᒥᐊᑦ ᐅᕝᕙᓘᓐᓃᑦ ᑎᖕᒥᐊᑦ 
ᑎᑎᕋᖅᑕᐅᓯᒪᓂᓖᑦ. 

 
ᐊᒃᓱᓗᐊᖅ ᐸᕝᕕᓴᐃᓂᖅ 
73. (1) ᑭᓇᑐᐃᓐᓇᖅ ᐃᒪᓐᓇᐃᔾᔮᖏᓚᖅ, ᑭᓯᐊᓂ ᐊᔪᓐᖏᔾᑎᒃᑯᑦ ᐱᔪᓐᓇᕐᓂᖃᖅᑎᑕᐅᒍᓂ 

(ᐃ) ᐊᖑᓇᓱᙱᓪᓗᓂ ᐱᓕᕆᐊᖃᕈᓂ, ᐸᕝᕕᓵᕐᓂᐊᕐᓗᓂ ᐊᒥᓱᓂᒃ 
ᓂᕐᔪᑎᓂᒃ; ᐅᕝᕙᓘᓐᓃᑦ 

(ᐱ) ᐃᑎᕐᕕᒋᓗᓂᒋᑦ, ᓱᕈᐃᓗᓂᒋᑦ ᐅᕝᕙᓗᓐᓂᑦ ᓯᖁᑦᑎᕆᓗᓂ 
ᓇᔪᖅᑕᐅᕙᒃᑐᓂᒃ ᓇᓄᕐᓄᑦ, ᐊᒃᖤᓄᑦ, ᑎᕆᒐᓂᐊᕐᓄᑦ, ᑭᒋᐊᓄᑦ, 
ᑭᕝᒐᓗᖕᓄᑦ, ᑎᕆᐊᕐᓄᑦ, ᐊᒪᕈᕐᓄᑦ, ᖃᕝᕕᓄᑦ, ᓄᓇᒋᔭᐅᔪᑦ ᖃᓂᒋᔮᓂ 
ᐅᕝᕙᓘᓐᓃᑦ ᑎᑎᕋᖅᑕᐅᓯᒪᓂᖃᖅᑐᓂᒃ ᓄᓇᓂ. 

 
ᑖᓐᓇᐅᖃᑕᐅᓐᖏᑦᑐᖅ 

(2) ᐃᓄᒃ ᐸᓯᔭᒃᓴᐅᙱᓚᖅ ᑎᑎᕋᖅᓯᒪᔪᖅ (1)(ᐱ) ᒪᓕᒡᓗᒍ ᐱᓕᕆᐊᖑᔪᖅ ᐃᒪᐃᑉᐸᑦ 
(ᐃ) ᓂᕐᔪᑦ ᓇᓅᑉ ᐊᓯᒋᒃᐸᒍ; ᐊᒻᒪᓗ 
(ᐱ) ᐊᔪᓐᖏᔾᔪᑎᒃᑯᑦ ᐊᔪᙱᑎᑕᐅᔪᖅ ᐅᕝᕙᓘᓐᓃᑦ ᒥᑭᒋᐊᕐᓂᐊᕐᓂᖅ 

ᐱᔾᔪᑕᐅᒃᐸᑦ. 
 

ᒪᓕᒃᓴᕐᓂᖅ ᓄᔪᐊᖅᑐᓂᒃ ᓂᕐᔪᑎᓂᒃ 
74. (1) ᑭᓇᑐᐃᓐᓇᖅ ᒪᓕᑲᑕᒋᐊᖃᙱᓚᖅ, ᑕᖃᓴᐃᑎᑦᑎᔭᕆᐊᖃᙱᓚᖅ, 
ᐸᕝᕕᓵᕆᐊᖃᙱᓚᖅ ᐅᕝᕙᓘᓐᓃᑦ ᐋᓂᖅᓯᔭᕆᐊᖃᙱᓚᖅ ᓂᕐᔪᑎᓂᒃ. 
 
ᐱᒋᐊᖅᑕᐅᓐᖏᑦᑑᒐᓗᐊᖅ 

(2) ᐃᓚᒃᑲᓐᓂᖓ (1) ᓯᖁᒥᑕᐅᓐᖏᑦᑐᖅ ᒪᖃᐃᑐᐃᓐᓇᕈᓂ ᒪᓕᒐᖅᑎᒍᑦ. 
 
ᑲᑉᐱᐊᓇᖅᑐᐃᑦ ᐆᒪᔪᐃᑦ 
 (3) ᑕᐃᒪᐃᒃᑲᓗᐊᖅᑎᓪᓗᒍ ᖃᓄᑐᐃᓐᓇᖅ ᑕᕝᕙᓃᑦᑐᒥᒃ ᐱᖁᔭᕐᒥ, ᐃᓄᒃ ᐊᑐᕈᓐᓇᖅᑐᖅ 
ᓄᓇᑰᕈᒻᒥᒃ ᒪᓕᒃᓴᐃᓗᓂ ᐊᐅᓪᓚᖅᑎᑎᓇᓱᐊᖅᑎᑦᑎᓗᓂ ᐆᒪᔪᕐᒥᒃ ᑲᑉᐱᐊᓇᖅᑐᒥᒃ 
ᐃᒡᓗᒋᔭᐅᔪᒥᑦ, ᓄᓇᓕᒃᐸᐅᔭᕐᒥᑦ, ᓄᓇᓕᕋᓛᒥᑦ ᓄᓇᒋᔭᐅᔪᒥᓪᓘᓐᓃᑦ ᖃᓂᒋᔭᖓᓂᓪᓘᓐᓃᑦ 
ᐸᐊᑕᐅᓯᒪᖁᓪᓗᒋᑦ ᐃᓅᔪᑦ ᐅᕝᕙᓘᓐᓃᑦ ᐱᖁᑎᒋᔭᐅᔪᑦ ᐊᒻᒪᓗ ᐆᒪᔪᖅ ᑐᖁᑕᐅᒋᐊᖃᖁᓇᒍ. 
 
ᓯᕐᓕᖅᓵᖅᑎᑦᑎᑦᑕᐃᓕᓂᖅ 
75. ᐅᑯᐊ ᐃᓄᖕᓄᑦ ᐊᑐᖅᑕᐅᓲᒃ, ᐃᓖᔮᖃᖅᑕᐃᓕᓂᖅ ᐊᒻᒪᓗ ᓯᕐᓕᖅᓵᖅᑎᑦᑎᑦᑕᐃᓕᓂᖅ, 
ᐳᐃᒍᖅᑕᐅᑦᑕᐃᓕᓯᒪᔭᕆᐊᓖᒃ ᐊᖑᓇᓱᒡᓗᓂ ᖃᓄᑐᐃᓐᓇᖅ ᐱᖅᑯᓯᖃᕐᓗᓂ. 
 

ᐊᑐᕐᓂᕐᓗᐃᓂᖅ 
 
ᓴᑐᖅᓯᓂᖅ ᑐᖁᖓᔪᓂᒃ ᐊᒻᒪ ᐃᑭᓪᓕᖅᑕᐅᔪᓂᒃ 
76. (1) ᓂᕐᔪᑎᓂᒃ ᐃᑭᓪᓕᖅᓯᔪᖅ ᐅᕝᕙᓘᓐᓃᑦ ᑐᖂᑦᑎᔪᖅ ᐃᒪᓐᓇ ᐱᓇᓱᒋᐊᓕᒃ 

(ᐃ) ᓂᕐᔪᑦ ᐱᓇᓱᒡᓗᓂᐅᒃ ᐊᒻᒪ ᐆᒪᒃᐸᑦ, ᑐᖁᓴᕐᓗᓂᐅᒃ; 
(ᐱ) ᐃᓚᐅᑎᓪᓗᓂᐅᒃ ᓇᒃᓴᖅᑕᐅᔭᕆᐊᓕᖕᓂ; ᐊᒻᒪ 

(ᑎ) ᓂᕆᔭᐅᔪᓐᓇᖅᑐᑦ ᐊᖏᕐᕋᐅᑎᓗᒋᑦ ᐅᕝᕙᓘᓐᓃᑦ ᐊᒡᔭᕐᓗᒋᑦ 
ᑐᖅᑯᕐᕕᐅᓇᔭᖅᑐᒧᑦ ᐅᕝᕙᓘᓐᓃᑦ ᓂᕿᓕᐅᕐᕕᐅᓇᔭᖅᑐᒧᑦ. 

 
ᓱᕋᑦᑎᑦᑕᐃᓕᒪᓂᖅ 

(2) ᐃᒃᓯᓐᓇᖅᑕᐅᔭᕆᐊᖃᙱᓚᑦ, ᕿᒪᒃᑕᐅᔭᕆᐊᖃᙱᓚᑦ ᐊᒻᒪ 
ᓱᕈᖅᓯᐊᖑᔭᕆᐊᖃᙱᓚᑦ 

(ᐃ) ᓂᕿᒋᔭᐅᓂᖏᑦ; 
(ᐱ) ᐊᒦᑦ ᒥᖅᑯᓖᑦ ᐅᕙᓘᓐᓃᑦ ᐊᒦᑦ ᓂᕐᔪᑎᓂᑦ ᑎᑎᕋᖅᑕᐅᓯᒪᓂᓕᖕᓂᑦ; 

ᐅᕝᕙᓘᓐᓃᑦ 
(ᑎ) ᑎᑎᕋᖅᑕᐅᓯᒪᓂᓕᐅᑉ ᓂᕐᔪᑎᓃᑦ ᒪᓕᒡᓗᒋᑦ. 

 
ᑖᓐᓇᐅᖃᑕᐅᓐᖏᑦᑐᖅ 

(3) ᑖᒃᑯᐊᖑᖃᑕᐅᓐᖏᑦᑐᑦ ᐃᓚᒃᑲᓐᓂᖓᓂᑦ (1) ᐊᒻᒪᓗ (2)-ᒥᑦ 
ᑎᑎᕋᖅᑕᐅᓯᒪᓂᖃᕈᓐᓇᖅᑐᑦ. 
 
ᑎᑎᕋᖅᑕᐅᓯᒪᓂᓖᑦ ᐊᑐᐊᒐᐃᑦ 
77. (1) ᒪᓕᒋᐊᓖᑦ ᒪᑯᓄᖓ ᐃᒃᓯᓐᓇᐃᓂᕐᒧᑦ, ᕿᒪᐃᓂᕐᒧᑦ ᐊᒻᒪᓗ ᓱᓇᖏᑦ 
ᓂᕆᔭᐅᔪᓐᓇᕐᓂᖏᑦ ᓂᕐᔪᑎᓂᑦ ᑎᑎᕋᖅᑕᐅᓯᒪᓂᖃᕆᐊᓖᑦ. 
 
ᐊᕕᒃᑐᖅᓯᒪᓃᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᒃᑏᑦ ᑲᑎᒪᔨᖏᑦ ᓄᓇᓕᖕᓂ 
ᐊᑐᐊᒐᖏᑦ 

(2) ᐊᕕᒃᑐᖅᓯᒪᓃᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ ᓂᕐᔪᓯᕆᓂᕐᒧᑦ 
ᑲᑎᒪᔨᖏᑦ  ᐱᑐᐃᓐᓇᕆᐊᓖᑦ, ᒪᓕᒐᕋᓛᒃᑯᑦ, ᓇᓗᓇᐃᖅᓯᓗᑎᒃ ᖃᓄᖅ ᑐᑭᖏᓐᓂᒃ ᒪᒃᑯᓄᙵ 
ᐃᒃᓯᓐᓇᐃᓂᖅ, ᕿᒪᐃᓂᖅ ᐊᒻᒪᓗ ᓂᕐᔪᑏᑦ ᓂᕆᔭᒃᓴᐅᓂᖏᑦ ᑭᒡᒐᖅᑐᖅᑕᒥᓄᑦ. 
 
ᓂᕿᑦ ᓂᕆᔭᐅᓐᖏᑦᑐᑦ 

(3) ᒪᓕᒡᓗᒍ ᑕᒪᓐᓇ ᐃᓚᖓ, ᐃᓚᓗᒃᑖᖏᑦ ᓇᓅᑉ, ᐊᒪᕉᔭᐅᑉ, ᐊᒪᕉᑉ ᐅᕝᕙᓘᓐᓃᑦ 
ᖃᕝᕖᑦ ᓂᕆᔭᐅᔪᓐᓇᙱᓐᓂᕋᖅᑕᐅᕗᑦ ᐃᓄᖕᓄᑦ ᑖᒻᓇ ᐱᖁᔭᖅ ᒪᓕᒡᓗᒍ. 
 
ᕿᒥᕆᓂᖅ ᓂᕿᒥᒃ  
78. (1) ᒪᓕᒃᖢᒍ ᑕᒪᓐᓇ ᐃᓚᖓ, ᑭᓇᑐᐃᓐᓇᖅ ᕿᒥᓕᕆᔭᕆᐊᖃᙱᓚᖅ 
ᓂᕿᒋᔭᐅᔪᓐᓇᖅᑐᓂᒃ ᑎᒍᐊᕆᔭᐅᔪᒧᑦ ᓂᕐᔪᑎᒧᑦ ᐅᕝᕙᓘᓐᓃᑦ ᓄᔪᐊᖅᑐᒧᑦ ᐆᒪᔪᖁᑎᒋᔭᐅᔪᖅ 
ᐸᐸᑕᐅᓪᓗᓂ.   
 
ᑖᓐᓇᐅᖃᑕᐅᓐᖏᑦᑐᖅ 

(2) ᑭᓇᑐᐃᓐᓇᖅ ᕿᒥᕆᔪᓐᓇᖅᑐᖅ ᓂᕿᒋᔭᐅᔪᓐᓇᖅᑐᓂᒃ ᕿᒻᒥᓄᑦ ᐃᒪᐃᑉᐸᑦ 
(ᐃ) ᕿᒧᒃᓯᕈᑎᒋᔭᐅᓪᓗᑎᒃ ᕿᒻᒦᑦ ᕿᒥᕆᔭᐅᒃᐸᑕ ᓄᓇᒥᓂᑦ 8 ᑭᓛᒥᑕᓂᒃ 

ᐅᖓᑖᓄᓪᓘᓐᓃᑦ ᐅᖓᓯᒃᑎᒋᓗᑎᒃ; ᐅᕝᕙᓘᓐᓃᑦ 
(ᐱ) ᐃᓄᒃ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑕ ᐃᓚᒋᔭᐅᒍᓂ ᐊᒻᒪᓗ 

ᒪᓕᒐᕋᓛᒃᑯᑦ ᕿᒥᕆᔪᓐᓇᖅᓯᑎᑕᐅᓯᒪᒍᓂ ᐱᔪᓐᓇᐅᑎᒃᑯᑦ. 

ᓂᕐᔪᑏᑦ ᓄᔪᐊᖅᑐᑦ ᐆᒪᔪᖁᑎᒋᔭᐅᔪᑦ ᐸᐸᑕᐅᓪᓗᑎᒃ  
(3) ᓂᕐᔪᑦ ᐆᒪᔪᖁᑎᒋᔭᐅᔪᖅ ᐸᐸᑕᐅᓪᓗᓂ ᕿᒥᕆᔭᐅᔪᓐᓇᖅᐳᖅ ᐱᔪᓐᓇᐅᑎᒃᑯᑦ 

ᐱᔪᓐᓇᐅᑎᖃᕈᓂ.  
 

ᐊᔾᔨᓐᖏᔾᔪᓯᖏᑦ, ᐃᓕᖅᑯᓰᑦ ᐊᖑᓇᓱᖕᓂᕐᒧᑦ 
 
ᐱᔪᓐᓇᐅᑎᐅᔪᖅ 
79. (1) ᐊᖏᕈᑎ ᒪᓕᒡᓗᒍ, ᑭᓇᑐᐃᓐᓇᖅ ᐅᕝᕙᓘᓐᓃᑦ ᑎᓕᔭᐅᓯᒪᔪᖅ ᒪᓕᒡᓗᓂ ᐃᓚᖓᓂᒃ 
16 ᐃᒪᓐᓇᐃᑐᐃᓐᓇᕆᐊᓕᒃ, ᐃᓕᖅᑯᓯᐅᔪᓂᒃ ᐊᑐᕈᓐᓇᖅᑐᖅ ᐊᖑᓇᓱᒡᓗᓂ ᒪᓕᒡᓗᒋᑦ 
ᐃᓛᒃᑰᖅᑐᒥ 5 ᐊᖏᕈᑎᓂ ᐃᒪᐃᓐᖏᑉᐸᑦ 

(ᐃ) ᐊᖑᓇᓱᐊᕐᓂᕐᒧᑦ ᒪᓕᒐᕐᓂᒃ ᓯᖁᒥᑎᑦᑎᙱᑉᐸᑦ ᓇᓗᓇᐃᖅᓯᒪᔪᒥ 
ᒪᓕᒐᕐᓂ ᐅᕝᕙᓘᓐᓃᑦ ᐱᖁᔭᐅᔪᓂ ᐆᒪᔪᓕᕆᔨᕐᔪᐊᒃᑯᓂᑦ 
ᓴᐳᓐᓂᐊᕈᑕᐅᓂᐊᖅᑐᓂ ᐃᓚᖓᓂ 5.6.48ᒥᑦ 5.6.51ᒧᑦ ᐊᖏᕈᑎᓂ; 

(ᐱ) ᓯᖁᒥᑦᑎᑦᑎᙱᑉᐸᑦ ᒪᓕᒐᕐᓂᒃ ᐊᑐᖅᑕᐅᔪᓂᒃ ᓯᕐᓕᕿᑎᑦᑎᑦᑕᐃᓕᔪᓂᒃ, 
ᑭᒃᑯᑐᐃᓐᓇᕐᓄᑦ ᐋᓐᓂᖅᑕᐃᓕᔾᔪᑎᓄᑦ ᐅᕝᕙᓘᓐᓃᑦ ᖁᑭᐅᑎᓄᑦ 
ᒪᓕᒐᐅᔪᓂᒃ; ᐅᕝᕙᓘᓃᑦ 

(ᑎ) ᐊᕙᑎᒧᑦ ᐱᐅᓐᖏᑦᑐᒃᑯᑦ ᐊᓯᔾᔩᔾᔪᑕᐅᔪᓐᓇᖅᑐᒥᒃ. 
 
ᐱᔪᓐᓇᐅᑎᖃᕐᕕᖓ 
 (2) ᐱᔪᓐᓇᐅᑎᐅᔪᖅ ᐊᑖᓂ ᐃᓚᒃᑲᓐᓂᖓᑕ (1) ᓄᓇᕗᓗᒃᑖᒧᑦ ᑐᕌᖓᔪᖅ. 
 
ᓱᓇᕋᓗᐃᑦ ᐱᖁᔭᐅᓐᖏᑦᑐᑦ 
80. (1) ᒪᒃᑯᐊ ᐃᓄᖕᒧᑦ ᐊᑐᖁᔭᐅᖏᑦᑐᑦ ᐅᕝᕙᓘᓐᓃᑦ ᐱᑕᖃᖁᔭᐅᙱᑦᑐᑦ ᐊᖑᓇᓱᐊᕐᓂᕐᒧᑦ: 

(ᐃ) ᑐᖁᓐᓇᖅᑐᑦ ᐃᔭᒐᐃᑦ; 
(ᐱ) ᐃᓕᓯᒪᔪᖅ ᖁᑭᐅᑦ; 
(ᑎ) ᖁᑭᐅᑦ ᓯᖅᑯᓛᕈᓐᓇᖅᑐᖅ ᐸᑭᓂᑐᐃᓐᓇᕐᓗᒍ; 
(ᑭ) ᑕᑯᒃᓴᐅᔪᓐᓇᖅᑐᑦ ᖃᕐᔪᐃᑦ; 
(ᒋ) ᖄᕈᓐᓇᖅᑐᖅ ᖃᕐᔪᖅ; 
(ᒥ) ᓇᕆᐊᑦ, ᐊᑐᓐᖏᓐᓂᖅᐸᑦ ᒥᖅᑯᓕᖕᓄᑦ; ᐅᕝᕙᓘᓐᓃᑦ 
(ᓂ) ᒪᓕᒐᑎᒍᑦ ᓱᓇᑐᐃᓐᓇᖅ ᐊᑐᖁᔭᐅᙱᑦᑐᖅ. 

 
ᓱᒋᐊᕈᑏᑦ ᐊᒻᒪᓗ ᐱᖅᑯᓰᑦ ᒪᓕᒐᑎᒍᑦ ᐊᑐᖁᔭᐅᓐᖏᑦᑐᑦ ᐊᖏᓂᖅᓴᓄᑦ ᓂᕐᔪᑎᓄᑦ  

(2) ᒪᒃᑯᐊ ᐊᑐᕆᐊᖃᙱᑦᑐᑦ ᐊᖏᓂᖅᓴᓄᑦ 
(ᐃ) ᖃᕐᔪᑦ ᐃᖕᓂᐊᓗᐊᑕ ᑭᒡᓕᐊᒍᑦ ᐸᑭᓂᓲᑦ; 
(ᐱ) ᖃᕐᔪᐃᑦ ᒥᑭᓐᓂᖅᓴᐅᔪᑦ 5.56 ᒥᓚᒦᑕᖑᔪᓂᑦ; 
(ᑎ) ᖃᕐᔪᐃᑦ ᐃᖕᓂᐊᓗᐊ 38 ᒥᓚᒦᑕᒥᑦ ᒥᑭᓐᓂᖅᓴᐃᑦ; 
(ᑭ) ᖃᕐᔪᐃᑦ ᓴᕖᑦ; 
(ᒋ) ᐱᑎᒃᓯᑕᐃᑦ 20 ᑭᓗᒍᕌᒻᒥᑦ ᒥᑭᓐᓂᖅᓴᒥᑦ ᐊᒧᓯᕝᕕᓖᑦ ᐅᕝᕙᓘᓃᑦ 700 

ᒥᓚᒦᑕᒥᑦ; ᐅᕝᕙᓘᓐᓃᑦ 
(ᒥ) ᐱᑎᒃᓯᑦ ᖃᕐᔪᖏᑦ ᓂᐊᖁᓖᑦ 25 ᒥᓚᒦᑕᒥᑦ ᒥᑭᓐᓂᖅᓴᐅᔪᒥᑦ ᐅᕝᕙᓘᓃᑦ 

ᐃᐱᒃᓴᖅᓯᒪᙱᑦᑐᒥᑦ ᓂᐊᖁᓖᑦ. 

ᐊᑐᐊᒐᐃᑦ ᒪᓕᒋᐊᖃᕐᓂᖏᑦ 
81. (1) ᑭᓇᑐᐃᓐᓇᖅ ᐊᖑᓇᓱᒃᑐᖅ ᐅᑯᓂᙵ ᒪᓕᒋᐊᓕᒃ ᐊᑐᐊᒐᖃᖅᑐᓂᒃ 

(ᐃ) ᐱᖃᕐᓗᓂ ᐅᕝᕙᓘᓐᓃᑦ ᐊᑐᕐᓂᖏᓐᓄᑦ ᐱᖁᑏᑦ ᐊᖑᓇᓱᒍᑕᐅᓲᑦ; 
ᐅᕝᕙᓘᓐᓃᑦ 

(ᐱ) ᐊᔾᔨᓐᖏᔾᔪᓯᖏᑦ, ᐃᓕᖅᑯᓰᑦ ᐊᖑᓇᓱᖕᓂᕐᒧᑦ. 
 
ᐊᑐᐊᒐᐃᑦ 

(2) ᑲᒥᓴᓇᒋᔭᐅᔪᖅ ᓯᕗᓕᖅᑏᑦ ᑲᑎᒪᔨᖏᓐᓂ ᐊᑐᐊᒐᕐᓂᒃ ᐋᕿᒃᓯᔪᓐᓇᖅᑐᖅ ᐱᖁᔨᓗᓂ, 
ᐱᖁᔨᙱᓪᓗᓂᓘᓐᓃᑦ ᐊᑐᖅᑕᐅᔪᓐᓇᖅᑐᓂᒃ ᐊᖑᓇᓱᖕᓂᕐᒧᑦ, ᒪᓕᒃᑕᖃᕆᐊᖃᖅᑐᓂᒃ ᐃᓚᖃᕐᓗᒍ 
ᒪᓕᒃᑕᖃᕆᐊᖃᓐᖏᑦᑐᓂᒡᓘᓐᓃᑦ ᐊᔾᔨᓐᖏᔾᔪᓯᖏᑦ, ᐃᓕᖅᑯᓰᑦ ᐊᖑᓇᓱᖕᓂᕐᒧᑦ 
ᐃᒪᐃᑦᑐᖃᖅᐸᑦ 

(ᐃ) ᒥᓂᔅᑕᐅᑉ ᐃᒪᓐᓇᐃᖁᓇᓱᖕᓂᖅᐸᒍ, ᓂᕐᔪᑎᓂᒃ 
ᑐᖂᑦᑎᑦᑎᐊᖃᑦᑕᖁᔨᓗᓂ ᐅᕝᕙᓘᓐᓃᑦ ᑭᒃᑯᑐᐃᓇᕐᓄᑦ ᐱᕋᔭᖁᔨᓇᓂ; 
ᐅᕝᕙᓘᓐᓃᑦ 

(ᐱ) ᐆᒪᔪᓕᕆᔨᕐᔪᐊᒃᑯᑦ ᐊᖏᕈᑎᖓᓂᒃ ᐋᕿᒃᓯᒪᔭᐅᔭᕆᐊᖃᕐᒪᑦ. 
 
ᑮᔭᖃᑦᑕᑦ ᐃᓕᑕᕆᔭᐅᓯᒪᔪᑦ ᐊᑐᖅᑕᐅᓂᖏᑦ 
82. (1) ᐊᑐᐊᒐᑦ ᒪᓕᒃᑕᐅᓗᑎᒃ, ᒥᑭᒋᐊᕐᓂᐊᖅᑐᖃᔾᔮᓐᖏᑦᑐᖅ ᑮᔭᒐᖅᑕᓄᑦ ᐃᒪᐃᑉᐸᑦ 
ᑭᓯᐊᓂ 

(ᐃ) ᑮᔭᖃᑦᑕᑦ ᐃᓕᑕᕆᔭᐅᓯᒪᓗᓂ ᒥᓂᔅᑕᒧᑦ, ᐅᕝᕙᓘᓐᓃᑦ ᐊᓯᐊᒍᑦ 
ᐱᔪᓐᓇᕐᓂᓖᑦ ᐊᐅᓚᑦᑎᓂᕐᒥᒃ ᑲᓇᑕᒥ, ᒪᓕᒡᓗᒍ ᐊᖏᖅᑕᐅᓯᒪᔪᓂ 
ᓯᓚᕐᔪᐊᕐᒥᐅᓄᑦ ᒥᑭᒋᐊᓂᕐᐊᕐᓂᕐᒧᑦ, ᐊᑐᖅᑕᐅᓂᐊᕐᓗᑎᒃ ᓂᕐᔪᑎᓄᑦ 
ᐱᑕᖅᑕᐅᔪᓄᑦ; ᐅᕝᕙᓘᓐᓃᑦ 

(ᐱ) ᑮᔭᖃᑦᑕᑦ ᐃᓕᑕᕆᔭᐅᓯᒪᓗᓂ ᒥᓂᔅᑕᒧᑦ, ᒪᓕᒡᓗᒍ ᑎᑎᕋᖅᓯᒪᓂᕐᒦᑦᑐᖅ 
(2)(ᐱ), ᐊᑐᖅᑕᐅᓂᐊᕐᓗᑎᒃ ᓂᕐᔪᑎᓄᑦ ᐱᑕᖅᑕᐅᔪᓄᑦ. 

 
ᑮᔭᖃᑦᑕᑦ ᐃᓕᑕᕆᔭᐅᓂᖏᑦ 
 (2) ᒥᓂᔅᑕ ᑎᓕᐅᕈᑎᒃᑯᑦ, ᐱᑕᖃᕐᓗᓂ ᐱᑕᖃᓐᖏᓪᓗᓂᓘᓐᓃᑦ ᒪᓕᒃᑕᐅᔪᒃᓴᓂᒃ 

(ᐃ) ᑮᔭᖃᑦᑕᓂᒃ ᐃᓕᑕᖅᓯᓗᓂ, ᒪᓕᒡᓗᓂ ᐊᖏᖅᑕᐅᓯᒪᔪᓂ ᓯᓚᕐᔪᐊᕐᒥᐅᓄᑦ 
ᒥᑭᒋᐊᓂᕐᐊᕐᓂᕐᒧᑦ, ᐊᒻᒪᓗ  

(ᐱ) ᑮᔭᖃᑦᑕᓂᒃ ᐃᓕᑕᖅᓯᓗᓂ, ᐱᖁᔭᐅᒃᐸᑦ ᑲᑎᒪᔨᕋᓛᓂᑦ ᐃᓐᓇᕐᓄ 
ᐋᖅᑭᐅᒪᔪᓄᑦ ᒪᓕᒃᖢᒍ ᐃᓚᖓᓐᓂᖓ 160(1), ᖁᒃᓴᓇᓐᖏᑦᑐᓂᒃ 
ᒪᓕᒐᖃᕐᓗᑎᒃ ᐆᒪᔪᓄᑦ ᐃᓕᑕᕆᔭᐅᓯᒪᓐᖏᑦᑐᓂᒃ ᐊᑐᐊᒐᓃᑦᑐᓂᒃ 
ᑕᕝᕙᓂ ᐊᖏᖅᑕᐅᓯᒪᔪᓂ ᓯᓚᕐᔪᐊᕐᒥᐅᓄᑦ ᒥᑭᒋᐊᓂᕐᐊᕐᓂᕐᒧᑦ.  

 
ᑕᑯᓴᐃᔪᑦ 

(3) ᑭᓇᑐᐃᓐᓇᖅ ᑮᔭᖃᑦᑕᓕᒃ ᒥᖅᑯᓕᖕᓄᑦ ᑕᑯᔭᖅᑐᐃᖃᑦᑕᕐᓂᐊᖅᐳᖅ ᒪᓕᒐᕐᓂᒃ 
ᒪᓕᒡᓗᓂ.  

ᑮᔭᖃᑦᑕᑦ ᐊᑐᕐᓂᖏᑦ ᐅᓗᕆᐊᓇᓐᖏᑦᑐᒃᑯᑦ ᐊᑐᖅᑕᐅᓂᖏᑦ 
(4) ᑭᓇᖅᑐᐃᓐᓇᖅ ᑮᔭᖃᑦᑕᖃᐅᖅᑐᖅ ᐲᖅᓯᖃᑕᕆᐊᓕᒃ, ᑮᒋᐊᖅᑎᑦᑎᖃᑦᑕᕆᐊᓕᒃ 

ᐊᑐᐊᓂᒃᑳᖓᑕ ᐅᓪᓗᖅ ᐊᑕᐅᓯᖅ ᐱᔭᕇᓚᐅᖅᑎᓐᓇᒍ ᑮᔭᖃᑦᑕᐅᒋᐊᖃᕐᕕᐅᔪᓂ ᐊᒻᒪᓗ 
ᐃᓕᔭᐅᔭᕆᐊᓖᑦ ᐅᒃᑯᐃᕐᕕᒃᓴᖓ ᓈᒻᒪᒃᓯᒃᐸᑦ. 
 

ᓂᕐᔪᑎᓂᒃ ᐱᓯᒪᓂᖅ 
 
ᐱᑕᖃᕐᓂᕐᒧᑦ ᐃᓱᓕᕝᕕᒃ 
83. ᑭᓇᑐᐃᓐᓇᖅ ᓂᕐᔪᑎᓂᒃ ᐱᓯᒪᓂᐊᖅᑐᖅ ᑕᒪᑐᒪ ᐱᖁᔭᐅᑉ ᓇᓗᓇᐃᖅᓯᒪᔭᖏᑦᑕ 
ᑭᒡᓕᖓᓄᑦ. 
 
ᐅᒪᔪᖅ ᓂᕐᔪᑎ ᓄᔪᐊᖅᑐᖅ 
84. ᑭᓇᑐᐃᓐᓇᖅ ᐱᓯᒪᓂᐊᙱᓚᖅ, ᑲᒪᒋᔭᖃᕐᓗᓂ ᑎᒍᔭᐅᓯᒪᔪᒥᒃ ᐅᕝᕙᓘᓐᓃᑦ ᕿᒥᕆᓗᓂ 
ᐆᒪᔪᕐᒥᒃ ᓄᔪᐊᖅᑐᒥᒃ, ᐊᓯᐊᓐᓂᒃ ᓇᓗᓇᐃᖅᑕᐅᓯᒪᔪᒥᒃ ᐆᒪᔪᒥᒃ ᑭᓯᐊᓂ ᐊᔪᓐᖏᔾᔪᑎᒥᒃ 
ᐱᓯᒪᒍᓂ ᒪᓕᒡᓗᒋᑦ ᐱᖁᔭᓂᖓᖅᑐᑦ ᐊᑐᐊᒐᑦ. 
 
ᐱᑕᖃᕐᓂᖅ ᓄᔪᐊᖅᑐᒥᒃ ᑐᖁᖓᔪᒥᒃ 
85. (1) ᒪᓕᒡᓗᒍ ᐃᓚᒃᑲᓐᓂᖓ (2), ᑭᓇᑐᐃᓐᓇᖅ ᑐᖁᖓᔪᒥᒃ ᓂᕐᔪᑎᒥᒃ ᐱᑕᖃᔾᔮᙱᑦᑐᖅ 
ᒪᒃᑯᐊ ᒪᓕᒃᑕᐅᙱᑉᐸᑕ 

(ᐃ) ᒪᓕᒐᐃᑦ ᐊᑐᕐᓗᒋᑦ ᐊᖑᓇᓱᓚᐅᕐᓂᕈᓂᐅᒃ ᓄᔪᐊᖅᑐᖅ ᓂᕐᔪᑦ; 
(ᐱ) ᒪᓕᒐᐃᑦ ᐊᑐᕐᓗᒋᑦ ᐱᔭᕕᓂᐊ ᐊᓯᒥᓂᑦ ᐊᖑᓇᓱᒃᑐᕕᓂᕐᒥᑦ ᒪᓕᒐᐃᑦ 

ᐊᑐᕐᓗᒋᑦ; 
(ᑎ) ᐊᔪᓐᖏᔾᔪᑎᒃᑯᑦ ᐱᓯᒪᔪᓐᓇᖅᑐᖅ ᓄᔪᐊᖅᑐᓂᒃ ᓂᕐᔪᑎᓂᒃ; 
(ᑭ) ᑖᒻᓇ ᓄᔪᐊᖅᑐᖅ ᓂᕐᔪᑦ ᕿᑐᓕᓴᐃᕝᕕᒃᑯᑦ ᐅᕝᕙᓘᓐᓃᑦ ᐸᓂᖅᓰᕐᕕᒃᑯᑦ 

ᐱᓕᕆᐊᕆᔭᐅᓐᓂᑯ ᐊᖑᓇᓱᒃᑕᐅᓯᒪᓪᓗᓂ ᒪᓕᒐᐃᑦ ᐊᑐᕐᓗᒋᑦ; 
(ᒋ) ᐱᒋᔭᐅᕌᓂᓚᐅᖅᑐᖅ ᓄᔪᐊᖅᑐᖅ ᓂᕐᔪᑦ ᐆᒪᔪᓕᕆᓂᕐᒧᑦ ᐱᖁᔭᖅ 

ᐊᑐᖅᑎᓪᓗᒍ ᑕᒪᓐᓇ ᐱᖁᔭᖅ ᐊᑐᕆᐊᓚᐅᕐᓂᖓᓂ; ᐅᕝᕙᓘᓐᓃᑦ 
(ᒥ) ᐱᑕᖃᕐᓂᖅ ᑖᓐᓇᐅᖃᑕᐅᓐᖏᑎᓪᓗᒍ ᐊᑐᐊᒐᓄᑦ. 

 
ᑖᓐᓇᐅᖃᑕᐅᓐᖏᑦᑐᖅ 

(2) ᐃᓚᒃᑲᓐᓂᖓ (1) ᐊᑐᙱᑦᑐᖅ ᐅᑯᓄᙵ 
(ᐃ) ᒪᓕᒐᐃᑦ ᐊᑐᕐᓗᒋᑦ ᐱᑕᕐᓂᐅᔪᓄᑦ ᐊᒦᑦ ᐊᒻᒪ ᕿᓰᑦ; ᐅᕝᕙᓘᓐᓃᑦ 
(ᐱ) ᓂᕐᔪᑎᒥᙶᖅᑐᖅ ᓴᓇᔭᐅᓐᓂᑰᓕᖅᑐᖅ ᓂᕿᒃᓴᐅᓪᓗᓂ, 

ᐊᓐᓄᕌᒃᓴᐅᓪᓗᓂ, ᒥᑭᓕᕋᕈᑎᒃᓴᐅᓪᓗᓂ, ᖁᖓᓯᕈᒃᓴᐅᓪᓗᓂ, 
ᑎᑎᕋᐅᔭᙳᐊᒃᓴᐅᓪᓗᓂ, ᑭᓯᐊᓂ ᓂᕐᔪᑦ ᐱᑕᖅᑕᐅᓐᓂᖅᐸᑦ ᒪᓕᒐᐃᑦ 
ᓯᖁᒥᓪᓗᒋᑦ. 

 
ᐱᓯᒪᔭᕆᐊᖃᙱᓐᓂᖅ 

(3) ᑭᓇᑐᐃᓐᓇᖅ ᐱᓯᒪᔭᕆᐊᖃᙱᑦᑐᖅ ᓂᕐᔪᑎᓂᒃ ᐱᑕᖅᑕᐅᓂᑯᒥᒃ ᒪᓕᒐᐃᑦ 
ᐊᑐᙱᓪᓗᒋᑦ. 

ᐊᑐᕐᓂᖓ 
86. (1) ᑕᒪᓐᓇ ᐃᓚᖓ ᐊᑐᕐᓂᖃᕐᓂᐊᖅᑐᖅ ᓂᕕᖓᑖᖅᑕᖃᕆᐊᖃᖅᑐᒧᑦ ᐊᑐᐊᒐᑎᒍᑦ 
ᓂᕐᔪᑎᒧᑦ ᐱᑕᖅᑕᐅᓐᓂᑯᒧᑦ ᐅᕝᕙᓘᓐᓃᑦ ᐱᓯᒪᔭᐅᔪᒧᑦ. 
 
ᓂᕕᖓᑕᐃᑦ ᐊᑦᑕᑦᑕᕐᓂᖏᑦ 

(2) ᑭᓇᑐᐃᓐᓇᖅ ᐱᑕᕐᓂᕈᓂ ᓂᕐᔪᑎᒥᒃ ᓂᕕᖓᑖᖃᕆᐊᓕᖕᒥᒃ ᐊᑦᑕᑦᑕᕆᔭᕆᐊᖃᖅᑕᖓ 
ᓂᕐᔪᑎᒧᑦ ᐊᑐᐊᒐᐃᑦ ᒪᓕᒡᓗᒋᑦ. 
 
ᐱᓯᒪᓂᖅ 

(3) ᑭᓇᑐᐃᓐᓇᖅ ᐱᓯᒪᔭᕆᐊᖃᙱᓚᖅ ᓂᕐᔪᑎᒥᒃ ᓂᕕᖓᑖᖅᓯᒪᙱᑦᑐᒥᒃ ᐊᑐᐊᒐᑦ 
ᒪᓕᒡᓗᒋᑦ. 
 
ᑕᒻᒪᕈᑕᐅᔪᖅ ᓂᕐᔪᑦ 

(4) ᑭᓇᑐᐃᓐᓇᖅ ᐊᑦᑕᑕᖅᓯᔾᔮᖏᓚᖅ ᓂᕕᖓᑖᕐᒥᒃ ᑕᒻᒪᕐᓗᓂ ᐊᓯᐊᓄᑦ ᓄᔪᐊᖅᑐᒧᑦ 
ᓂᕐᔪᑎᒧᑦ ᐊᓯᐊᓂᒃ ᑖᑦᓱᒧᖓ ᑐᕌᕆᐊᖃᖅᑐᒧᑦ ᐱᑕᖃᕆᐊᖃᕈᑎᖓᓄᑦ. 
 

ᓄᓇᓯᐅᑏᑦ ᐊᑐᕐᓂᖏᑦ ᐊᒻᒪᓗ ᐊᓯᖏᑦ 
 
ᐊᑐᕆᐊᖃᙱᑦᑐᑦ 
87. (1) ᑭᓯᐊᓂ ᐊᑐᕈᓐᓇᖅᑎᑕᐅᓐᓂᖅᐸᑦ ᐃᓚᒃᑲᓂᖓᓂᑦ (2)ᒥ ᐅᕝᕙᓘᓐᓃᑦ ᐊᑐᐊᒐᕐᓂᑦ, 
ᒪᒃᑯᐊ ᐊᑐᕆᐊᖃᙱᑦᑐᑦ 

(ᐃ) ᐊᖑᓇᓱᒋᐊᖃᙱᑦᑐᖅ ᓄᓇᓯᐅᒻᒥᑦ ᐅᕝᕙᓘᓐᓃᑦ ᐊᓯᖏᓐᓂᑦ; 
(ᐱ) ᓯᖅᑯᕐᓗᓂ ᓄᓇᓯᐅᑦ ᐃᓗᐊᓂᑦ ᐅᕝᕙᓘᓐᓃᑦ ᖄᖓᓂᑦ ᐅᕝᕙᓘᓐᓃᑦ 

ᐊᓯᖏᓐᓂᑦ; 
(ᑎ) ᐱᑕᖃᕐᓗᓂ ᐃᓗᐊᓂ ᐅᕝᕙᓘᓐᓃᑦ ᖄᖓᓂ ᓄᓇᓯᐅᑎᐅᑉ ᐊᓯᖏᓐᓂᓗ 

ᖁᑭᐅᑦ ᑲᐃᑉᓗᐃᓯᒪᔪᖅ, ᐅᕝᕙᓘᓐᓃᑦ ᐱᑎᒃᓯ ᓴᓐᓂᖓᔪᒥᒃ ᓇᖅᑯᖃᕐᓗᓂ 
ᐋᖅᑭᐅᒪᔪᒥᒃ; 

(ᑭ) ᓄᓇᓯᐅᒻᒧᑦ ᐊᒻᒪ ᐊᓯᖏᓐᓄᑦ ᐸᕝᕕᓵᕐᓗᓂ ᐱᔭᕆᐊᖃᓐᖏᓚᖅ 
ᓂᕐᔪᑎᓂᒃ; 

(ᒋ) ᓄᓇᓯᐅᑦ ᐊᒻᒪ ᐊᓯᖏᑦ ᐊᑐᕐᓗᒋᑦ ᑐᖁᓴᐃᔾᔪᑎᒋᓗᒋᑦ ᓂᕐᔪᑎᒧᑦ. 
 

ᐊᔪᙱᑎᑕᐅᔪᑦ 
 (2) ᑭᓇᑐᐃᓐᓇᖅ ᒪᖃᐃᑦᑐᓐᓇᖅᑐᖅ ᐊᒻᒪ ᓯᖅᑯᕈᓐᓇᖅᑐᖅ ᒪᒃᑯᐊ ᐊᑐᕐᓗᓂᒋᑦ 

(ᐃ) ᖃᒧᑕᐅᔭᐃᑦ; 
(ᐱ) ᖃᒧᑏᑦ ᕿᒧᒡᓯᕈᑕᐅᓲᑦ; 
(ᑎ) ᑎᑎᕋᖅᑕᐅᓯᒪᓂᓖᑦ ᐱᖓᓱᓖᓪᓗ ᓯᑕᒪᓖᓪᓗ; ᐅᕝᕙᓘᓐᓃᑦ 
(ᑭ) ᐅᒥᐊᖅ, ᓯᑲᐅᖑᙱᑦᑐᖅ, 15 ᒦᑕ-ᒥᒃ ᒥᑭᓐᓂᖅᓴᖅ. 

 
ᓇᓄᖅᓯᐅᕐᓂᖅ 

(3) ᑭᓇᑐᐃᓐᓇᖅ ᐃᓄᒻᒪᕆᐅᙱᑐᐊᕈᓂ ᐅᕝᕙᓘᓐᓃᑦ ᑎᓕᔭᐅᓯᒪᔪᖅ ᐱᔪᓐᓇᐅᑎᒥᓂᒃ 
ᐊᑐᖅᑎᓪᓗᒍ ᐆᒪᔪᕈᓐᓇᕐᓂᕐᒥᒃ ᖃᓄᑎᒋ ᐊᒥᓲᑎᒋᔪᓂᒃ ᐆᒪᔪᓂᒃ ᐊᑖᓂ ᐃᓚᖓ 16, 

ᓇᓐᓄᒐᓱᒋᐊᖃᙱᓚᖅ ᓄᓇᓯᐅᒻᒧᑦ ᐊᒻᒪ ᐊᓯᖏᓐᓄᑦ, ᑭᓯᐊᓂ ᕿᒧᒃᓯᒃᑯᑦ ᕿᒻᒥᓕᖕᓄᑦ 
ᐊᑕᐅᓯᕐᒥᒃ ᐅᕝᕙᓘᓃᑦ ᐊᒥᓱᒃᑲᓐᓂᕐᓄᑦ. 
 
ᖃᖓᑕᔫᑦ ᕿᓂᕈᑕᐅᓂᖏᑦ 
88. (1) ᑎᖕᒥᓲᑦ ᐊᑐᖅᑕᐅᔭᕆᐊᖃᙱᑦᑐᑦ ᐃᒪᓐᓇ 

(ᐃ) ᕿᓂᕈᑕᐅᓗᓂ ᓂᕐᔪᑎᓄᑦ ᐊᒻᒪᓗ ᐊᓯᒥᓄᑦ ᖃᐅᔨᑎᑦᑎᓗᓂ ᓄᓇᒦᑦᑐᒧᑦ 
ᐅᕝᕙᓘᓐᓃᑦ ᐃᒪᕐᒦᑦᑐᒧᑦ ᐱᑕᕆᐊᖅᑐᖁᔨᓗᓂ; ᐅᕝᕙᓘᓐᓃᑦ 

(ᐱ) ᐊᑐᖅᑕᐅᓗᓂ ᐃᑲᔪᕈᑕᐅᓗᓂ ᒪᖃᐃᓐᓂᕐᒧᑦ ᐊᑐᐊᒐᐃᑦ ᐱᖁᙱᑖᒍᑦ. 
 

ᖁᓕᒥᒎᓖᑦ 
 (2) ᖁᓕᒥᒎᓖᑦ ᐊᑐᖅᑕᐅᒋᐊᖃᓐᖏᑦᑐᑦ ᐊᒡᔭᖅᓯᔾᔪᑕᐅᓗᓂ ᓂᕐᔪᑎᓄᑦ ᐅᕝᕙᓘᓐᓃᑦ 
ᐃᓄᖕᓄᑦ ᓱᓇᒧᓪᓘᓐᓃᑦ ᒪᖃᐃᑎᓪᓗᒋᑦ ᑭᓯᐊᓂ 

(ᐃ) ᐊᑐᖅᑕᐅᓂᖓ ᐱᔪᓐᓇᖅᑎᑕᐅᓯᒪᒃᐸᑦ ᓚᐃᓴᒃᑯᑦ ᐊᖏᖅᑕᐅᓯᒪᓪᓗᓂ 
ᓄᓇᓕᖕᓂ ᐆᒪᔪᕐᓂᐊᖅᑎᓕᕆᔨᒃᑯᓐᓄᑦ ᐊᒻᒪᓗ 
ᒪᓕᒃᑕᐅᔭᕆᐊᖃᖅᑐᖃᕐᓗᓂ ᐸᒡᕕᓴᕐᓂᐊᓐᖏᒻᒪᑦ ᐆᒪᔪᓂᒃ ᐅᕝᕙᓘᓐᓃᑦ 
ᒪᖃᐃᑦᑐᓂᒃ ᐊᓯᖏᓐᓂᒃ ᐃᓄᖕᓂᒃ; ᐅᕝᕙᓘᓐᓃᑦ  

(ᐱ) ᐊᑦᑕᕐᓇᖅᑐᖃᓕᕐᓂᖅᑎᓪᓗᒍ. 
 
ᐃᑲᕐᕋᐃᑦ 12-ᓄᑦ ᒪᓕᒐᖅ 

(3) ᐃᓄᒻᒪᕆᐅᙱᑐᐊᕈᓂ ᒪᖃᐃᑦᑕᕆᐊᖃᙱᑦᑐᖅ ᐊᖏᓂᖅᓴᓂᒃ ᓂᕐᔪᑎᓂᒃ 12  
ᐃᑲᕐᕋᐃᑦ ᖄᖏᓚᐅᕐᓇᒋᑦ ᖃᖓᑕᔫᖅ ᒥᓐᓂᑰᓕᖅᑎᓪᓗᒍ, ᖃᖓᑕᔫᖅ ᐃᒪᐃᓐᓂᖅᐸᑦ 

(ᐃ) ᓇᖕᒥᓂᕆᔭᐅᒃᐸᑦ ᐃᓅᑉ ᐊᑐᖅᑕᖓᓄᑦ ᐊᒻᒪ ᐊᑐᖅᖢᓂᐅᒃ 
ᐊᒡᔭᖅᓯᔾᔪᑎᒋᑉᓗᓂᐅᒃ ᐃᓄᖕᒧᑦ ᒪᖃᐃᓐᓂᐊᖅᑐᒧᑦ; ᐅᕝᕙᓘᓐᓃᑦ 

(ᐱ) ᐊᑐᖅᑐᐊᖅᑕᐅᓐᓂᖅᐸᑦ ᐊᒡᔭᖅᓯᔾᔪᑕᐅᓂᐊᕐᓗᓂ ᐃᓄᖕᒧᑦ ᐊᓯᖏᓐᓄᓪᓗ 
ᒪᖃᐃᓐᓂᐊᖅᑐᓄᑦ. 

 
ᐊᑦᑕᕐᓇᖅᑐᒥᒃ ᐊᑐᕐᓂᖅ ᐊᒻᒪ ᑭᒃᑯᑐᐃᓐᓇᕐᓄᑦ ᐋᓂᖅᑕᐃᓕᒪᓂᖅ 

 
ᐊᑦᑕᕐᓇᖅᑐᒥᒃ ᒪᖃᐃᔾᔪᑎᖃᕐᓂᖅ 
89. (1) ᑭᓇᑐᐃᓐᓇᖅ ᒪᖃᐃᑦᑕᕆᐊᖃᙱᓚᖅ 

(ᐃ) ᐊᓯᒥᓄᑦ ᐊᑦᑕᕐᓇᖅᑐᒧᑦ; ᐅᕝᕙᓘᓐᓃᑦ 
(ᐱ) ᐊᓯᒥᓂᒃ ᑲᒪᑦᑎᐊᕐᓂᐊᓐᖏᒃᑯᓂ. 

 
ᐱᖁᔭᐅᙱᑦᑐᑦ ᒪᖃᐃᓐᓂᒃᑯᑦ ᐊᒻᒪ ᓯᖅᑯᖅᑎᑖᕐᓂᒃᑯᑦ  

(2) ᓇᓗᓇᐃᕈᑎᐅᒃᑲᓐᓂᒃᑯᑦ, ᐃᓚᒃᑲᓂᖓ (1) ᐱᖁᔨᙱᓚᖅ ᐃᒪᓐᓇ 
(ᐃ) ᒪᖃᐃᓐᓂᖅ ᐊᖓᔮᕐᓗᓂ ᐃᒥᐊᓗᖕᓄᑦ ᐊᒻᒪᓗ ᐊᓯᖏᓐᓄᑦ; 
(ᐱ) ᓱᒋᐊᕈᑖ ᐱᐅᖏᑉᐸᑦ; 
(ᑎ) ᓯᖅᑯᕐᓂᐊᕐᓗᓂ ᖃᓂᓗᐊᖅᑐᒃᑯᑦ ᐊᑉᖁᑎᒋᔭᐅᕙᒃᑐᓄᑦ ᑭᒃᑯᑐᐃᓐᓇᕐᓄᑦ; 
(ᑭ) ᓯᖅᑯᕐᓂᐊᕐᓗᓂ 1 ᑭᓛᒥᑕᒧᑦ ᖃᓂᓐᓂᖅᓴᒧᑦ ᐃᒡᓗᕐᔪᐊᕐᒥᑦ, ᑭᓯᐊᓂ 

ᐃᓄᖏᑦᑕ ᐱᖁᔭᐅᓯᒪᓐᓂᕈᓂ; ᐅᕝᕙᓘᓐᓃᑦ 
(ᒋ) ᓯᖅᑯᓂᐊᕐᓗᓂ ᓇᓗᓇᐃᖅᑕᐅᓯᒪᔪᒥ ᓯᖅᑯᕐᕕᐅᔭᕆᐊᖃᙱᑦᑐᒥ. 

ᕿᒥᕆᔭᐅᔭᕆᐊᖃᓐᖏᑦᑐᑦ ᓄᔪᐊᖅᑐᑦ ᓂᕐᔪᑎᑦ 
90. (1) ᑭᓇᑐᐃᓐᓇᖅ ᕿᒥᕆᔭᕆᐊᖃᓐᖏᑦᑐᑦ ᓂᕐᔪᑎᒥᒃ ᓄᔪᐊᖅᑐᒥᒃ.  
 
ᓇᕆᐊᑦ 

(2) ᓇᕆᐊᑦ ᐃᓕᔭᐅᔭᕆᐊᖃᙱᓚᑦ ᐃᓗᐊᓄᑦ, ᖄᖓᓄᑦ, ᓴᓂᐊᓄᑦ ᐅᕝᕙᓘᓐᓃᑦ 
ᖃᓂᒋᔮᓄᑦ ᓇᒧᑐᐃᓐᓇᖅ ᐊᑦᑕᕐᓇᖅᓯᔾᔪᑕᐅᓂᐊᖅᐸᑦ ᐃᓄᖕᒧᑦ, ᐊᒻᒪ ᓂᕐᔪᑎᓄᑦ ᐆᒪᔪᓄᑦ 
ᐃᓄᖕᒧᑦ ᐱᒋᔭᐅᔪᓄᑦ. 
 
ᐱᖃᓯᐅᔾᔭᐅᔭᕆᐊᖃᓐᖏᑦᑐᑦ 

(3) ᑕᒪᓐᓇ ᐃᓚᖓ ᐊᑐᙱᑦᑐᖅ ᒪᒃᑯᓄᙵ 
(ᐃ) ᒥᒃᑯᓕᐅᕐᓗᓂ ᐅᕝᕙᓘᓐᓃᑦ ᐱᕈᕆᓗᓂ, ᐸᓂᖅᓯᑦᑕᕐᓗᓂ ᐊᒥᕐᓂᒃ ᐊᒻᒪ 

ᕿᓯᖕᓂᑦ ᒪᓕᒐᐃᑦ ᑎᑎᕋᖅᑕᐅᓯᒪᔪᓄᑦ ᐋᕿᒃᑕᐅᓯᒪᔪᑦ ᓄᓇᓕᖕᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᑦᑕ ᐊᑐᕐᓗᒋᑦ ᐅᕝᕙᓗᓐᓂᖅ 
ᐃᓚᒋᔭᐅᔪᖁᑎᖏᓐᓄᑦ ᐊᖅᑭᒃᑕᐅᓯᒪᔪᖅ; 

(ᐱ) ᑭᓇᑐᐃᓐᓇᖅ ᓇᕆᐊᖃᕐᓗᓂ ᐊᖑᓇᓱᒃᑐᖅ ᒪᓕᒐᐃᑦ ᐊᑐᕐᓗᓂᒋᑦ; 
(ᑎ) ᑭᓇᑐᐃᓐᓇᖅ ᕿᒥᕆᔪᓐᓇᖅᑎᑕᐅᑎᓪᓗᒍ ᓂᕐᔪᑎᓂᒃ ᑎᒍᐊᓂᒃ; 

ᐅᕝᕙᓗᓐᓂᑦ 
(ᑭ) ᓂᕐᔪᖅᑎᓂᒃ ᑎᒍᐊᓂᒃ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᑎᒍ. 

 
ᓂᕐᔪᑎᓄᑦ ᐊᓂᑎᑦᑎᑦᑕᐃᓕᓂᖅ 
91. (1) ᓂᕐᔪᑏᑦ, ᐃᓄᖃᖅᑐᓪᓗ ᐊᓂᑎᑕᐅᑦᑕᐃᓕᒋᐊᓕᑦ ᐅᕝᕙᓘᓐᓃᑦ 
ᐃᐱᖅᑕᐅᓯᒪᑦᑎᐊᕆᐊᓕᑦ ᐃᒪᐃᖁᓇᒋᑦ 

(ᐃ) ᓇᒧᕈᓗᔭᖁᓇᒋ ᓇᔪᖅᑕᓄᑦ ᐱᒻᒪᕆᐅᔪᓄᑦ, ᓂᕐᔪᑎᓄᑦ 
ᓴᐳᓐᓂᐊᖅᓯᒪᔪᒃᑯᑦ ᓇᔪᖅᑕᓄᑦ, ᐊᒻᒪ ᑲᒪᒋᔭᐅᔪᓄᑦ ᓄᓇᓄᑦ; 

(ᐱ) ᓇᒧᕈᓗᔭᖁᓇᒋ ᐸᕝᕕᓵᕐᓗᑎᒃ ᓂᕐᔪᑎᓂᒃ; ᐅᕝᕙᓘᓃᑦ 
(ᑎ) ᓇᒧᕈᓗᔭᖁᓇᒋ ᐃᖅᓯᓇᖅᓯᓗᑎᒃ ᐃᓄᖕᓄᑦ ᓂᕐᔪᑎᓄᓪᓗ 

ᓇᔪᖅᑕᖏᓐᓄᓪᓗ ᐅᕝᕙᓘᓐᓃᑦ ᓯᖁᑉᑎᕆᖁᓇᒋᑦ ᐱᖁᑎᒋᔭᐅᔪᓂᒃ. 
 
ᓇᔪᖅᑕᕆᙱᑕᖏᓐᓄᐊᖅᑕᐅᓂᖅ 

(2) ᑭᓇᑐᐃᓐᓇᖅ ᓴᑉᑯᑦᑎᔭᕆᐊᖃᙱᓚᖅ ᓂᕐᔨᑎᓂᒃ ᓇᔪᓚᐅᖅᓯᒪᙱᑕᖏᓐᓄᑦ. 
 
ᓴᑐᖅᓯᓂᖅ 

(3) ᑭᓇᑐᐃᓐᓇᖅ ᓯᖁᒥᑦᓯᔪᖅ ᐃᓚᒃᑲᓂᖓᓂᒃ (1) ᐅᕝᕙᓘᓃᑦ (2) ᒥᒃ ᐊᒃᓱᕈᕐᓗᓂ 
ᐅᑎᖅᑎᑦᑎᓇᓱᒋᐊᓕᒃ ᓂᕐᔪᑎᓂᒃ ᐅᕝᕙᓗᓐᓂᑦ ᐃᓚᖏᓐᓂᒃ. 
 
ᐊᑭᓕᒐᒃᓴᖃᕐᓂᖅ 

(4) ᑭᓇᑐᐃᓐᓇᖅ ᓯᖁᒥᑦᓯᔪᖅ ᐃᓚᒃᑲᓂᖓᓂᒃ (1) ᐅᕝᕙᓘᓐᓃᑦ (2) ᒥᒃ 
ᐅᑎᕐᕕᐅᔭᕆᐊᖃᙱᑦᑐᖅ ᑮᓇᐅᔭᓂᒃ ᓂᕐᔪᑦ ᐅᕝᕙᓘᓐᓃᑦ ᐃᓚᒋᔭᐅᔪᖅ ᓂᕐᔪᑎᓄᑦ ᖃᓄᑐᐃᓐᓇᖅ 
ᐋᓂᖅᐸᑦ ᐅᕝᕙᓘᓐᓃᑦ ᑐᖁᒃᐸᑦ ᐊᒻᒪ ᐊᑭᓕᔭᕆᐊᖃᑐᐃᓐᓇᕆᐊᓕᒃ ᓄᓇᕗᑦ ᒐᕙᒪᖏᓐᓄᑦ ᒪᒃᑯᐊ 
ᐱᔾᔪᑎᒋᓗᒋᑦ 

(ᐃ) ᐊᓯᐅᔾᔪᑕᐅᒃᐸᑦ ᐅᕝᕙᓘᓐᓃᑦ ᐱᐅᔪᓐᓃᕈᑕᐅᒃᐸᑦ ᓂᕐᔪᑎᓄᑦ ᐅᕝᕙᓘᓐᓃᑦ 
ᓇᔪᖅᑕᖓᓄᑦ ᓴᑉᑯᑦᑎᓂᖓ ᐱᔾᔪᑕᐅᓗᓂ; ᐊᒻᒪ 

(ᐱ) ᐊᑭᓗᒃᑖᑦ ᓴᑐᕈᑕᐅᔪᓄᑦ, ᒪᓕᒍᑕᐅᔪᓄᑦ, ᑎᒍᒥᐊᕈᑕᐅᔪᓄᑦ, ᐅᕝᕙᓘᓃᑦ 
ᑐᖂᑦᑎᔾᔪᑕᐅᔪᓄᑦ ᓂᕐᔪᑎᒧᑦ. 

 
ᐊᑐᑎᖃᓐᖏᓐᓂᖅ 

(5) ᑕᒪᓐᓇ ᐃᓚᖓ ᐊᑐᕐᓂᖃᙱᑦᑐᖅ ᐃᓄᖕᒧᑦ ᐊᔪᓐᖏᔾᔪᑎᖃᖅᑐᒧᑦ ᓴᑉᑯᑦᑎᓂᕐᒧᑦ 
ᓂᕐᔪᑎᒥᒃ. 
 
ᐃᖅᓯᓇᖅᑐᑦ ᓂᕐᔪᑏᑦ 
92. ᓂᕐᔪᓕᕆᔨ, ᐅᕝᕙᓘᓃᑦ ᑎᓕᔭᐅᓯᒪᔪᖅ ᓂᕐᔪᑎᓕᕆᔨᒥᑦ, ᑐᖂᑦᑎᑐᐃᓇᕆᐊᓕᒃ ᐅᕝᕙᓘᓃᑦ 
ᑎᒍᓯᑐᐃᓇᕆᐊᓕᒃ 

(ᐃ) ᓂᕐᔪᑦ ᐃᓄᖕᒧᑦ ᐱᒋᔭᐅᔪᖅ ᐆᒪᔪᖅᓯᐅᕐᓂᖅᐸᑦ, ᒪᓕᑲᑕᖕᓂᖅᐸᑦ, 
ᐸᕝᕕᓵᕐᓂᖅᐸᑦ ᐊᓯᖏᓐᓂᒃ ᓂᕐᔪᑎᓂᒃ ᐅᕝᕙᓘᓐᓃᑦ ᐃᓄᖕᓄᑦ 
ᐋᓂᕈᑕᐅᔪᓐᓇᕐᓗᓂ, ᐱᖁᑎᓄᓪᓗ, ᓂᕐᔪᑎᓄᓪᓗ ᐊᒻᒪ ᓇᔪᖅᑕᖏᓐᓄᑦ; 

(ᐱ) ᓂᕐᔪᑎ ᐃᓄᖕᓄᑦ ᐃᖅᓯᓇᖅᓯᔪᖅ ᐅᕝᕙᓗᓐᓂᑦ ᐱᖁᑎᓂᒃ 
ᓯᖁᑦᑎᕆᓂᐊᖅᑯᖅᐸᑦ; ᐅᕝᕙᓘᓐᓃᑦ; 

(ᑎ) ᓂᕐᔪᑦ ᐆᒪᔪᖅ ᐃᓄᖃᕐᓗᓂ ᖃᐅᔨᒪᔭᐅᓗᓂ ᐋᓐᓂᐊᕐᓂᓕᒃ ᐅᕝᕙᓘᓐᓃᑦ 
ᐃᑭᓪᓕᑕᕐᓂᑯ. 

 
ᐃᖅᓯᓇᖅᑐᓂᒃ ᓂᕐᔪᑎᓂᑦ ᓴᐳᓐᓂᐊᕐᓂᖅ 
93. (1) ᓂᕐᔪᑎᓕᕆᔨ ᐅᒃᐱᕈᓱᑦᑎᐊᕐᓂᕈᓂ ᐃᖅᓯᓇᖅᑐᖅ ᓂᕐᔪᑦ ᐅᕐᓂᒃᓯᖃᑦᑕᓕᖅᐸᑦ 
ᓄᓇᒋᔭᐅᔪᒧᑦ ᐱᖁᑎᒋᔭᐅᔪᓄᓪᓗ, ᑕᐃᒪ ᓂᕐᔪᑎᓕᕆᔨ ᐃᒪᓐᓇᐃᑐᐃᓇᕆᐊᓕᒃ 

(ᐃ) ᐅᕐᓂᒡᓗᓂᒋᑦ ᓄᓇ ᐊᒻᒪ ᕿᓂᕐᕕᒋᓗᓂᒋᑦ ᐱᖁᑎᒋᔭᐅᔪᑦ; ᐊᒻᒪ 
(ᐱ) ᐃᖅᓯᓇᖅᓯᔪᖃᕐᓂᖅᐸᑦ ᓂᕐᔪᑎᒥᒃ ᐃᓄᖕᒧᑦ ᓇᐃᒪᔭᐅᔪᑦ ᐱᔾᔪᑕᐅᓗᑎᒃ, 

ᑖᒻᓇ ᐃᓄᐊ, ᐅᕝᕙᓘᓐᓃᑦ ᓇᔪᖅᑐᖅ ᑕᒡᕙᓂ ᐅᕝᕙᓘᓐᓃᑦ ᐃᓱᒪᑕᐅᔪᖅ 
ᐴᖅᓯᖁᔭᐅᔪᓐᓇᖅᑐᖅ ᓇᐃᒪᔭᐅᔪᓂᒃ, ᓅᓪᓗᒍᓘᓐᓃᑦ 
ᐊᑯᓂᐅᓗᐊᙱᑦᑐᒃᑯᑦ. 

 
ᐅᖃᐅᓯᒃᑯᑦ ᑎᓕᔭᐅᔪᑦ 

(2) ᐅᖃᐅᓯᒃᑯᑦ ᑎᓕᓯᓗᓂ ᐱᖁᔨᔪᓐᓇᖅᑐᖅ ᐃᓚᒃᑲᓐᓂᖓ (1) ᒪᓕᒡᓗᒍ, ᑭᓯᐊᓂ 
ᑕᒪᓐᓇ ᑎᑎᕋᐅᓯᒃᑯᑦ ᒪᓕᒃᑕᐅᔭᕆᐊᓕᒃ ᐊᒻᒪᓗ ᐊᒡᔭᖅᑕᐅᓗᓂ ᐃᓄᖕᒧᑦ ᐱᖁᔭᐅᔪᒧᑦ ᐃᓗᐊᓂ 
ᐃᑲᕐᕋᐃᑦ 48-ᖑᔪᑦ ᓇᓚᐅᖅᑎᓐᓇᒋᑦ. 
 
ᐃᒡᓗᒋᔭᐅᔪᖅ 

(3) ᐃᑎᖅᑕᐅᔪᖅ ᐊᒻᒪᓗ ᕿᓂᕐᕕᐅᔪᖅ ᐃᒡᓗ ᐱᔪᓐᓇᐅᑎᖃᕆᐊᓕᒃ ᑎᑎᖅᑲᓂᒃ 
ᐃᖅᑲᖅᑐᐃᔨᒥᑦ ᐊᑎᓕᐅᖅᑕᐅᓯᒻᔪᒥᒃ, ᐊᒻᒪᓗ ᓂᕐᔪᑎᓄᑦ ᐃᖅᓯᓇᖅᑐᓄᑦ ᓴᐳᓐᓂᐊᕈᑦ ᐃᒡᓗᒧᑦ 
ᐊᑐᕐᓂᐊᖅᑐᖅ ᑎᓕᔭᐅᔭᕆᐊᓕᒃ ᐃᖅᑲᖅᑐᐃᔨᕋᓛᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᒧᑦ. 

ᐱᖃᓯᐅᔾᔭᐅᒋᐊᖃᓐᖏᑦᑐᑦ 
(4) ᐃᓚᒃᑲᓐᓂᖓ (1) ᑕᐃᒪᐃᒃᑲᓗᐊᖅᑎᓪᓗᒍ, ᑎᓕᓯᔪᖃᑐᐃᓇᕆᐊᓕᒃ ᐅᑯᐊ 

ᐱᔾᔪᑎᒋᓪᓗᒋᑦ 
(ᐃ) ᑭᓇᑐᐃᓐᓇᖅ ᒥᑭᒋᐊᕐᓂᐊᖅᑐᖅ ᒪᓕᒐᑎᒍᑦ; ᐅᕝᕙᓘᓐᓃᑦ 
(ᐱ) ᐱᑕᖃᕐᕕᒃ ᐱᒋᔭᐅᔪᖅ ᐊᐅᓚᑕᐅᓗᓂᑦ ᓄᓇᖃᕐᑐᑦ ᑯᐊᐳᕇᓴᖓᓐᓄᑦ 

ᐊᒃᑕᑯᑕᕐᕕᐅᑉᓗᓂ. 
 
ᒪᓕᒋᐊᖃᕐᓂᖅ 

(5) ᑭᓇᑐᐃᓐᓇᖅ ᑎᓕᔭᐅᓯᒪᔪᖅ ᑕᐃᒪᓐᓇ ᒪᓕᒋᐊᓕᒃ ᐊᑯᓂᐅᓗᐊᙱᑦᑐᒃᑯ 
ᓇᓗᓇᐃᖅᑕᐅᓯᒪᔪᒃᑯᑦ ᑎᓕᔾᔪᓯᐅᕐᒥ. 
 
ᐊᖅᑭᒋᐊᕈᑎ 

(6) ᑕᐃᒪ ᐃᓄᒃ ᑎᓕᔭᐅᓯᒪᔪᖅ ᒪᓕᙱᑉᐸᑦ ᐃᓚᒃᑲᓐᓂᖓ (1) ᐊᑖᓂ, ᓂᕐᔪᑎᓕᕆᔨ 
ᐃᒪᓐᓇ ᒪᓕᒍᓐᓇᖅᑐᖅ ᐅᕝᕙᓘᓐᓃᑦ ᒪᓕᒃᑎᑦᑎᓗᓂ. 
 
ᐅᒃᑯᐊᖅᑕᐅᓂᖅ ᑭᒃᑯᑐᐃᓐᓇᕐᓄᑦ 
94. (1) ᓂᕐᔪᑎᓕᕆᔨ ᐅᒃᐱᕈᓱᑦᑎᐊᕐᓂᕈᓂ ᑭᒃᑯᑐᐃᓇᐃᑦ ᐋᓂᕈᓐᓇᕐᓂᖏᓐᓄᑦ 
ᖃᓂᓗᐊᕐᓂᕐᒧᑦ ᓂᕐᔪᑎᓄᑦ ᐅᕝᕙᓘᓃᑦ ᐃᓄᖕᒧᑦ ᐱᒋᔭᐅᔪᒧᑦ, ᑕᐃᒪ ᓂᕐᔪᑎᓕᕆᔨ 
ᐅᒃᑯᐊᖅᓯᑐᐃᓐᓇᕆᐊᓕᒃ ᑭᒃᑯᑐᐃᓐᓇᕐᓄᑦ ᐊᒻᒪ ᐅᒃᑯᐃᓕᕐᓗᓂᐅᒃ ᑕᒪᓐᓇ ᐊᑦᑕᓇᖅᑐᖅ 
ᐊᓂᒍᕋᓱᒋᒍᓂᐅᒃ. 
 
ᒪᖃᐃᓐᓂᕐᒥᒃ ᓄᖅᑲᖅᑎᑦᑎᓂᖅ 

(2) ᓂᕐᔪᑎᓕᕆᔨ ᐅᒃᐱᕈᓱᑦᑎᐊᕐᓂᕈᓂ ᑭᒃᑯᑐᐃᓇᐃᑦ ᐋᓂᕈᓐᓇᕐᓂᖏᓐᓄᑦ ᓇᒥᑐᐃᓐᓇᖅ 
ᒪᖃᐃᓐᓂᖅ ᐱᔾᔪᑕᐅᑉᓗᓂ ᐃᓚᖓ 89 ᓯᖁᒥᖦᖢᒍ, ᑕᐃᒪ ᓂᕐᔪᑎᓕᕆᔨ 
ᓄᖅᑲᖔᖅᑎᑦᑎᑐᐃᓐᓇᕆᐊᓕᒃ ᒪᖃᐃᓐᓂᕐᒥᒃ ᐊᑯᓂᐅᓂᖓ ᓇᓗᓇᐃᖅᓯᒪᓗᒍ, ᐊᒻᒪ 
ᓇᓗᓇᐃᖅᓯᒪᙱᑉᐸᑦ, ᓂᕐᔪᑎᓕᕆᔨᐅᑦ ᐅᒃᑯᐃᒃᑲᓐᓂᕐᓗᒍ ᐅᓗᕆᐊᓇᕐᓂᖅ ᐊᓂᒍᕋᓱᒋᒍᓂᐅᒃ. 
 
ᖃᐅᔨᑎᑦᑎᓂᖅ ᒪᑐᔭᐅᓯᒪᓂᕐᒥᒃ 

(3) ᓂᕐᔪᑎᓕᕆᔨ ᖃᐅᔨᑎᑦᑎᓇᓱᖕᓂᐊᖅᑐᖅ ᐅᒃᑯᐊᖅᓯᓂᕐᒧᑦ ᐊᒻᒪᓗ ᐅᒃᑯᐃᖅᓯᓂᕐᒧᑦ, 
ᓇᓕᐊᖕᓄᑐᐃᓐᓇᖅ, ᖃᓄᑐᐃᓐᓇᖅ ᐱᔪᓐᓇᖅᑕᓂ ᐊᑐᕐᓗᓂᐅᒃ, ᐅᑯᓄᙵ 

(ᐃ) ᑭᒃᑯᑐᐃᓐᓇᕐᓄᑦ ᐃᒃᐱᖕᓇᕐᓂᐊᖅᑐᓄᑦ; 
(ᐱ) ᐃᓱᒪᑕᒻᒪᕆᒃ; 
(ᑎ) ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ; ᐊᒻᒪᓗ 
(ᑭ) ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ. 

 
ᒪᓕᒋᐊᖃᕐᓂᖅ ᑎᓕᔭᐅᔪᒥᒃ 

(4) ᑭᓇᑐᐃᓐᓇᖅ, ᑎᑎᕋᖅᓯᒪᔪᒥᒃ ᐱᔪᓐᓇᐅᒻᒥᒃ ᐱᓯᒪᙱᒃᑯᓂ ᓂᕐᔪᓯᓕᕆᔨᒥᑦ, 
ᓯᖁᒥᑦᑎᔭᕆᐊᖃᙱᓚᖅ ᑎᓕᔾᔪᓯᐅᕐᒥᒃ ᑕᒪᑐᒪ ᐃᓚᖓ ᐊᑖᒍᑦ. 

ᐊᑐᕈᓐᓇᓚᐅᐱᓪᓚᖕᓂᖓ 
(5) ᑎᓕᔭᐅᔪᖅ ᑕᒡᕘᓇ ᐃᓚᖓᑎᒍᑦ ᓄᖅᑲᕐᕕᖃᕐᒪᑦ ᐊᒻᒪ ᐊᑐᕈᓐᓃᕐᖢᓂ ᐃᑲᕐᕋᐃᑦ 48 

ᐱᔭᕇᑐᐊᖅᐸᑕ, ᐃᓱᒪᓕᐅᖅᑕᐅᓗᓂ ᐆᒪᔪᓕᕆᔨᕐᔪᐊᒃᑯᓂᑦ ᐃᓚᖓ 158 ᒪᓕᒡᓗᒍ. 
 
ᓱᒋᐊᕈᑎᓂᒃ ᓴᑉᑯᑦᑎᓂᖅ ᐊᒻᒪᓗ ᐱᖁᑏᑦ ᐊᓯᖏᑦ 
95. (1) ᓂᕐᔪᓯᓕᕆᔨ ᓴᑉᑯᑦᑎᖁᔨᑐᐃᓐᓇᕆᐊᓕᒃ ᑭᓇᒥᐊᒧᑦ ᐱᔪᓐᓇᐅᑎᓕᒃ, ᓂᕕᖓᑖᕐᓂᒃ, 
ᐱᖁᑎᓂᒃ, ᓱᒋᐊᕈᑎᓂᒃ, ᓄᓇᓯᐅᑎᓂᒃ ᐊᒻᒪ ᐊᓯᖏᓐᓂᑦ ᐊᐅᓚᐅᑏᑦ ᐃᖕᒥᓃᑦᑐᑦ, ᐆᒪᔪᓕᕆᔨ 
ᐅᒃᐱᕈᓱᑦᑎᐊᕐᓂᕈᓂ ᐱᔾᔪᑎᓕᖕᓂᒃ ᑕᐃᒻᓇ ᐃᓄᒃ ᐊᖓᔮᕋᓱᒋᓗᓂᐅᒃ ᐃᒥᐊᓗᖕᓄᑦ ᐊᒻᒪ 
ᐊᓯᖏᓐᓄᑦ ᐊᔪᓕᕈᑎᒋᓗᓂᐅᒃ ᒪᖃᐃᓐᓂᕐᒧᑦ ᐊᒻᒪ ᓱᒋᐊᕈᑎᒧᑦ ᑲᑉᐱᐊᓇᖅᓯᓗᓂ. 
 
ᒪᓕᒋᐊᖃᕐᓂᖅ ᐱᖁᔭᐅᔪᒧᑦ 

(2) ᐱᖁᔨᔪᖃᖅᐸᑦ ᐃᓚᒃᑲᓐᓂᖓ (1) ᒪᓕᒡᓗᒍ, ᑕᐃᒻᓇ ᐱᖁᔭᐅᔪᖅ ᑎᓕᔭᐅᔪᖅ 
ᒪᖃᐃᒋᐊᖃᙱᓚᖅ ᓱᒋᐊᕈᑎᖃᕐᓗᓂ ᐊᒻᒪ ᓴᑉᑯᑦᑎᑲᐅᑎᒋᓗᓂ ᐆᒪᔪᓕᕆᔨᒧᑦ ᑕᐃᑉᑯᐊ 
ᑐᓂᖁᔭᐅᔭᖏᑦ ᓇᓗᓇᐃᖅᑕᐅᓯᒪᔪᑦ ᐃᓚᒃᑲᓐᓂᖓᓂ (1)-ᒥ. 
 
ᐱᖁᑏᑦ ᐅᑎᖅᑎᑕᐅᓂᖏᑦ 

(3) ᓂᕐᔪᓯᓕᕆᔨ ᐅᑎᖅᑎᑦᑎᔭᕆᐊᓕᒃ ᑕᐃᑉᑯᐊ ᐱᖁᑏᑦ ᓴᑉᑯᑕᐅᔪᑦ ᒪᓕᒡᓗᒍ 
ᐃᓚᒃᑲᓐᓂᖓ (2) ᐃᓄᖏᓐᓄᑦ ᐅᖓᑖᓅᓐᖏᑦᑐᖅ ᐃᑲᕐᕋᐃᑦ 48-ᓂᒃ ᐱᔭᕇᖅᐸᑕ ᐊᒻᒪᓗ ᑕᐃᒻᓇ 
ᐃᓄᒃ ᒪᖃᐃᒋᐊᒃᑲᓐᓂᕈᓐᓇᖅᖢᓂ, ᑭᓯᐊᓂ ᑕᐃᒻᓇ ᐃᓄᒃ, ᓯᕗᓂᐊᒍᑦ ᐆᒪᔪᓕᕆᔨᒥᒃ 
ᖃᐅᔨᑎᑦᑎᒍᓂ ᒪᖃᐃᑦᑎᐊᕈᓐᓇᖅᓯᔪᖅ ᐊᒻᒪ ᓱᒋᐊᕈᑎᓂᒃ ᐱᓕᕆᔪᓐᓇᖅᓯᔪᖅ ᑲᑉᐱᐊᓇᙱᓪᓗᓂ 
ᐊᒻᒪᓗ ᐊᖓᔮᕈᓐᓂᕐᓗᓂ ᐃᒥᐊᓗᖕᒧᑦ ᐊᓯᖏᓐᓄᓪᓗ.  
 
ᑕᖅᑲᐅᖓ ᑭᒃᑯᑐᐃᓐᓇᕐᓄᑦ ᐋᓂᐊᓕᖅᑕᐃᓕᒪᓂᖅ ᐊᒻᒪᓗ ᐋᓂᖅᑕᐃᓕᒪᓂᖅ 
96. ᑭᓇᑐᐃᓐᓇᖅ ᐃᖅᑲᓇᐃᔭᓕᒃ ᑕᖅᑲᐅᖓ ᑭᒃᑯᑐᐃᓐᓇᕐᓄᑦ ᐋᓂᐊᓕᖅᑕᐃᓕᒪᓂᕐᒧᑦ ᐊᒻᒪᓗ 
ᐋᓐᓂᖅᑕᐃᓕᒪᓂᕐᒧᑦ ᐊᓯᐊᒍᑦ ᐱᖁᔭᒃᑯᑦ ᐱᔪᓐᓇᐅᑎᓕᒃ ᑕᒡᕘᓇ ᐱᖁᔭᑎᒍᑦ ᐸᓯᔭᒃᓴᐅᖏᓚᖅ. 
 

ᑐᐊᕕᕐᓇᖅᑐᒃᑯᑦ ᑐᖂᑦᑎᐊᓚᒋᐊᖃᕐᓂᖅ 
 
ᓴᐳᓐᓂᐊᕐᓂᖅ ᐃᓅᓯᕐᒧᑦ ᐊᒻᒪ ᐱᖁᑎᓄᑦ 
97. (1) ᑕᒪᓐᓇ ᐱᖁᔭᖅ ᑕᐃᒪᐃᒃᑲᓗᐊᖅᑎᓪᓗᒍ, ᑭᓇᑐᐃᓐᓇᖅ ᑐᖂᑦᑎᐊᓚᑐᐃᓐᓇᕆᐊᓕᒃ 
ᐆᒪᔪᕐᒥᒃ ᓴᐳᓐᓂᐊᕌᓚᒋᐊᖃᕈᓂ ᐃᓄᖕᒥᒃ ᐅᕝᕙᓘᓐᓃᑦ ᐱᖁᑎᓂᒃ. 
 
ᐱᕐᓕᓕᖅᑕᐃᓕᑎᑦᑎᓂᖅ 

(2) ᑕᒪᓐᓇ ᐱᖁᔭᖅ ᑕᐃᒪᐃᒃᑲᓗᐊᖅᑎᓪᓗᒍ, ᑭᓇᑐᐃᓐᓇᖅ ᒪᖃᐃᕌᓪᓚᑐᐃᓇᕆᐊᓕᒃ 
ᓂᕿᒃᓴᓂᒃ ᐱᔭᕆᐊᖃᕈᓂ ᐱᕐᓕᓕᖅᑎᑦᑎᑕᐃᓕᓗᓂ. 
 
ᐱᔾᔪᑎᖃᓐᖏᓪᓗᓂ ᓴᐳᓐᓂᐊᕈᑕᐅᙱᑦᑐᖅ 

(3) ᑕᒪᓐᓇ ᐃᓚᖓ ᑐᑭᓯᓂᕐᓗᒍᑕᐅᓂᐊᙱᑦᑐᖅ ᒪᓕᒐᖅᑎᒍᑦ ᓴᐳᓐᓂᐊᕈᑕᐅᓗᓂ 
ᑭᓇᒥᐊᒧᑦ ᑐᖂᑦᑎᔪᕕᓂᕐᒧᑦ ᐱᔾᔪᑎᖃᓐᖏᓪᓗᓂ ᐅᕝᕙᓘᓐᓃᑦ ᑕᒪᑐᒥᙵ ᐱᖁᔭᕐᒥᒃ 
ᓯᖁᒥᑦᑎᓗᓂ. 

ᑮᓇᐅᔭᓕᐅᕐᓂᖅ 
98. ᐃᓱᒪᑕᒻᒪᕆᒃ ᐊᑭᓕᖅᑕᐅᑎᑦᑎᑐᐃᓐᓇᕆᐊᓕᒃ ᖃᑉᓯᓂᒃ ᓇᓗᓇᐃᖅᓯᒪᔪᓂᒃ ᐊᒻᒪ ᖃᓄᖅ 
ᐃᓄᖕᒧᑦ ᐊᒡᔭᕐᓯᓚᐅᖅᑐᒧᑦ ᐅᕝᕙᓘᓐᓃᑦ ᐱᓕᕆᐊᖃᓚᐅᖅᑐᒧᑦ ᒪᒃᑯᐊ ᐱᔾᔪᑎᒋᑉᓗᒋᑦ 

(ᐃ) ᐆᒪᔪᖅ ᑐᖁᑕᐅᓐᓂᑯᒧᑦ ᓴᐳᓐᓂᐊᕈᑕᐅᑉᓗᓂ ᐃᓄᖕᒧᑦ ᐅᕝᕙᓘᓐᓃᑦ 
ᐱᖁᑎᓄᑦ ᒪᓕᒐᐃᑦ ᐊᑐᕐᓗᒋᑦ; 

(ᐱ) ᑖᒻᓇ ᑐᖂᑦᑎᔪᖅ ᐅᒃᐱᕈᓱᖕᓂᕈᓂ ᐆᒪᔪᖅ ᐋᓐᓂᐊᕐᓂᖃᕐᓂᖓᓄᑦ; 
ᐅᕝᕙᓘᓐᓃᑦ 

(ᑎ) ᑐᖁᖓᔪᖅ ᓇᓂᓐᓂᕈᓂᐅᒃ ᐃᓄᖕᒧᑦ ᐱᒋᔭᐅᓂᕋᖅᑕᐅᓐᖏᑎᓪᓗᒍ 
ᒪᓕᒐᐃᑦ ᐊᑐᕐᓗᒋᑦ. 

 
ᐊᖑᓇᓱᒍᓐᓇᖅᓯᑎᑕᐅᓂᖅ 

 
ᐱᖁᔭᐅᙱᑦᑐᑦ 
99. ᑭᓇᑐᐃᓐᓇᖅ ᐊᖑᓇᓱᒋᐊᖃᙱᓚᖅ ᐊᑐᐊᒐᕐᓄᑦ ᐱᖁᔭᐅᓐᖏᑦᑐᒃᑯᑦ ᓂᕐᔪᑎᓄᑦ ᐅᑭᐅᖅ 
ᐃᓚᖓᒍᑦ, ᑭᓯᐊᓂ ᐱᔪᓐᓇᖅᑎᑕᐅᒍᓂ ᐊᔪᓐᖏᔾᔪᑎᑎᒍᑦ. 
 

ᖃᐅᔨᑎᑦᑎᓂᖅ ᐊᒻᒪᓗ ᐅᖃᕆᐊᖅᑐᕐᓂᖅ 
 
ᖃᐅᔨᑎᑦᑎᔭᕆᐊᖃᕐᓂᖅ ᑐᐊᕕᕐᓇᖅᑐᒃᑯᑦ ᑐᖂᑦᑎᓂᕐᒧᑦ, ᐊᓯᖏᓪᓗ. 
100. (1) ᑭᓇᑐᐃᓐᓇᖅ ᐱᑕᖅᑐᕕᓂᖅ, ᐃᑭᓕᖅᓯᔪᖅ ᐅᕝᕙᓗᓐᓂᑦ ᑐᖂᑦᑎᔪᖅ ᐊᖏᓂᖅᓴᓂᒃ 
ᐆᒪᔪᓂᒃ ᓴᐳᓐᓂᐊᕋᓱᒡᓗᓂ ᐃᓄᖕᒥᒃ ᐅᕝᕙᓘᓐᓃᑦ ᐱᖁᑎᓂᒃ ᐃᒪᓐᓇ ᐊᔪᙱᓕᑐᐊᕈᓂ 
ᐱᔭᕆᐊᓕᒃ, 

(ᐃ) ᐅᖃᕆᐊᖅᑐᕐᓗᓂ ᓂᕐᔪᑎᓕᕆᔨᒧᑦ; ᐊᒻᒪᓗ 
(ᐱ) ᐊᒡᔭᕐᓗᓂᒋᑦ ᐱᖁᔭᐅᔪᑦ ᓂᕐᔪᑎᓕᕆᔨᒧᑦ, ᐅᕝᕙᓘᓐᓃᑦ ᐅᖃᐅᑎᓗᓂᐅᒃ 

ᐆᒪᔪᓕᕆᔨ ᓇᓃᓐᓂᖓᓄᑦ ᐊᒡᔭᕈᓐᓇᙱᒃᑯᓂᒋᑦ. 
 
ᐊᒃᑕᑰᕐᓂᖅ 

(2) ᓂᕐᔪᑎᓕᕆᔨ ᐊᒡᔭᖅᓯᕝᕕᐅᔪᖅ ᓂᕐᔪᑎᐅᑉ ᐊᖏᓂᖅᓴᑦ ᐃᓚᖓᓂᒃ, ᐊᔪᓐᖏᓕᑐᐊᕈᓂ, 
ᐱᑕᖃᕈᓐᓃᖅᑎᑦᑎᓂᐊᖅ ᒪᓕᒡᓗᓂ ᐊᑐᖁᔭᐅᔪᓂᒃ ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ 
ᑲᑎᒪᔨᖏᓐᓂᒃ ᐊᒻᒪᓗ ᓄᓇᕗᑉ ᐆᒪᔪᓕᕆᔨᕐᔪᐊᒃᑯᓐ ᑲᑎᒪᔨᖏᓐᓂ. 
 
ᐲᖅᓯᑦᑕᐃᓕᓂᖅ ᑎᑎᕋᖅᓯᒪᔪᓂᒃ ᒪᓕᒐᓂᒃ ᓱᕋᐃᓗᓂ ᐅᕝᕙᓗᓐᓂᑦ ᐃᓕᓯᓗᓂ 
101. ᑭᓇᑐᐃᓐᓇᖅ ᐃᒪᓐᓇ ᐱᔭᕆᐊᖃᙱᓚᖅ ᒪᓕᒐᕐᓂᑦ ᐱᖁᔭᐅᓐᖏᓪᓗᓂ, 

(ᐃ) ᐲᖅᓯᓗᓂ, ᐊᓯᔾᔨᖅᑎᑦᑎᓗᓂ, ᐱᑕᖃᕈᓐᓃᖅᑎᑦᑎᓗᓂ, ᐅᕝᕙᓘᓐᓃᑦ 
ᓱᕈᐃᓗᓂ ᑎᑎᕋᖅᓯᒪᔪᑦ ᖃᐅᔨᑎᑦᑎᓂᕐᒧᑦ ᑖᒻᓇ ᐱᖁᔭᖅ ᒪᓕᒡᓗᒍ; 
ᐅᕝᕙᓘᓐᓃᑦ 

(ᐱ) ᐃᓕᐅᖅᑲᐃᓗᓂ ᑎᑎᕋᖅᓯᒪᔪᓂᒃ ᐃᒪᐃᓐᓂᕋᐃᔪᓂᒃ 
ᓄᖃᖅᑎᑎᓇᓱᐊᖅᑐᓂᒃ ᐅᕝᕙᓘᓐᓃᑦ ᑲᒪᒋᔭᖃᕐᓗᑎᒃ ᓱᓕᕆᐊᕆᔭᐅᔪᓂᒃ 
ᖃᐅᔨᑎᑦᑎᓇᓱᐊᖅᑐᓂᒃ ᐱᔾᔪᑎᓕᖕᓂᒃ ᓂᕐᔪᑎᓄᑦ ᐅᕝᕙᓘᓐᓃᑦ 
ᓇᔪᖅᑕᓄᑦ. 

ᖃᐅᔨᑎᑦᑎᔭᕆᐊᖃᕐᓂᖅ ᐊᐱᕆᔭᐅᓗᓂ 
102. (1) ᑭᓇᑐᐃᓐᓇᖅ ᐊᐱᕆᔭᐅᔪᖅ ᓂᕐᔪᑎᓕᕆᔨᒥᑦ ᐅᖃᑦᑎᐊᕋᓱᒋᐊᓕᒃ ᓱᓕᓗᓂ ᓇᑭᑦ, 
ᐊᒻᒪ ᖃᖓ ᓂᕐᔪᑦ ᐱᓯᒪᔭᖓ ᐱᑕᓚᐅᕐᒪᖔᒍᖅ ᐅᕝᕙᓘᓐᓃᑦ ᖃᓄᖅ ᐱᖕᒪᖓᒍᖅ. 
 
ᐊᑐᐃᓐᓇᐅᑎᑦᑎᓂᖅ ᖃᐅᔨᒪᔭᐅᔪᒃᓴᓂᒃ ᐅᕝᕙᓘᓐᓃᑦ ᑕᑯᔭᒃᓴᐅᔪᓂᒃ ᑐᒃᓯᕋᖅᑕᐅᔪᓂᒃ 
 (2) ᑭᓇᑐᐃᓐᓇᖅ ᐆᒪᔪᖅᑐᖅ ᐅᕝᕙᓘᓐᓃᑦ ᐆᒪᔪᕆᐊᖅᓯᒪᓚᐅᖅᑐᖅ, ᐃᒪᐃᓐᓇᔭᖅᑐᖅ, 
ᒪᓕᒡᓗᓕ ᐊᑐᐊᒐᓂᒃ ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ ᑐᒃᓯᕋᐅᑎᒥᒃ ᐃᓱᒪᑕᒻᒪᕆᖕᒧᑦ, ᑐᓂᓯᓗᓂ 
ᖃᓄᑐᐃᓐᓇᖅ ᖃᐅᔨᒪᔭᐅᔪᒪᔪᓂᒃ ᐅᕝᕙᓘᓐᓃᑦ ᑕᑯᔭᒃᓴᐅᔪᓂᒃ ᐱᔾᔪᑎᖃᖅᑐᖅᓂᒃ ᐆᒪᔪᓄᑦ 
ᐅᕝᕙᓘᓐᓃᑦ ᑎᒥᐅᑉ ᐆᒪᔪᓕᕆᔾᔪᑎᖏᓐᓂᒃ. 
 
ᐃᓄᑐᐊᖑᒍᓂ ᒪᖃᐃᓐᓂᐊᕈᓂ ᖃᐅᔨᑎᑦᑎᔭᕆᐊᖃᕐᓂᖓ 
103. ᐊᑐᐊᒐᐃᑦ ᒪᓕᒡᓗᒋᑦ, ᐃᓄᒃ ᐊᖑᓇᓱᒃᑐᖅ ᖃᐅᔨᑎᑦᑎᔭᕆᐊᓕᒃ ᐱᓕᕆᐊᕆᓚᐅᖅᑕᒥᓂᒃ 
ᐊᑐᐊᒐᐃᑦ ᐊᑐᕐᖢᒋᑦ. 
 

ᐊᒡᒍᖅᓯᒪᓂᖅ 4 
 

ᑮᓇᐅᔭᓕᐅᕐᓂᕐᒧᑦ ᐊᓯᖏᓪᓗ ᐱᓕᕆᐊᖑᔪᑦ 
 

ᐃᓄᐃᑦ ᓯᕗᓪᓕᐅᑎᑕᐅᔭᕆᐊᖃᕈᑎᖏᑦ ᕿᐱᓗᒍᓐᓇᕐᓂᕐᒧᑦ 
 
ᓯᕗᓪᓕᐅᑎᑕᐅᔭᕆᐊᖃᕈᑎᖏᑦ ᕿᐱᓗᒍᓐᓇᕐᓂᕐᒧᑦ 
104. (1) ᐊᖏᕈᑎ ᐊᑐᕐᓗᒍ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᓯᕗᓪᓕᐅᑎᑕᐅᔭᕆᐊᖃᕈᑎᖏᑦ ᕿᐱᓗᒍᓐᓇᕐᓂᕐᒧᑦ ᓄᓇᕗᑖᕐᓂᐅᑉ ᐃᓗᐊᓂ ᐃᒪᓐᓇᐃᓐᓇᓱᐊᕐᐸᑦ 

(ᐃ) ᓴᖅᑭᑦᑎᔪᖃᕋᓱᐊᕐᐸᑦ ᐊᒻᒪ ᐊᐅᓚᑎᑦᑎᓗᑎᒃ ᐱᓕᕆᕝᕕᐅᓇᔭᖅᑐᓂᒃ, 
ᒐᕙᒪᐃᑦ ᐱᓕᕆᕝᕕᒋᓐᖏᑕᖏᓐᓂᒃ, ᓄᓇᕘᑉ ᓂᕐᔪᑎᖏᓐᓂ ᐊᒻᒪ 
ᖁᓐᖏᓂᒃ ᕿᑐᓐᖏᐅᖅᑎᑦᓯᓂᒃᑯᑦ, ᐱᕈᖅᓰᕕᖃᓐᓂᒃᑯᑦ ᐱᕈᖅᓴᐃᓂᕐᒥᒃ; 

(ᐱ) ᓂᐅᕕᐊᒃᓴᖃᑐᖃᕋᓱᐊᖅᐸᑦ, ᐅᖃᒃᓯᒪᓂᖓ ᐃᓚᖓᓂ 5.1.1 ᐊᖏᕈᑎᓂ 
ᐊᑐᕐᓗᒋᑦ, ᓂᕐᔪᑎᓂᒃ ᐊᒻᒪ ᓂᕐᔪᑎ ᑭᓱᑯᑦᑎᖏᓐᓂᖔᕐᑐᑦ ᐃᓚᖏᑦ; ᐊᒻᒪ 

(ᑎ) ᐱᓕᕆᐊᖃᕋᓱᒃᑐᖃᕐᐸᑦ ᖃᓄᑐᐃᓐᓇᖅ ᑮᓇᐅᔭᓕᐅᕈᑕᐅᓇᔭᑐᓂᒃ 
ᑲᑎᖅᓱᕐᓗᑎᒃ ᓂᕐᔪᑎᕕᓂᐅᑉ ᓴᐅᓂᖏᓐᓂᒃ ᓴᓇᔭᐅᓯᒪᔪᓂᒃᓗ 
ᓂᕐᔪᑎᒥᓐᖔᕐᑐᒥᒃ, ᐱᖃᓯᐅᑎᓗᒋᑦ ᒪᑯᐊ ᑐᖁᑕᐅᓂᑯᕕᓃᑦ ᐅᕝᕙᓘᓃᑦ 
ᑐᖁᖓᔪᕕᓃᑦ ᐱᔭᒃᓴᐅᑎᓪᓗᒋᑦ. 

 
ᒪᓕᒐᕐᓄᑦ ᐊᑕᔪᑦ 

(2) ᐊᖏᕈᑎ ᒪᓕᒡᓗᒍ, ᓯᕗᓪᓕᐅᑎᑕᐅᔭᕆᐊᖃᕈᑎᖏᑦ ᕿᐱᓗᒍᓐᓇᕐᓂᕐᒧᑦ ᐃᓚᒃᑲᓂᖓ 
(1) ᒦᑦᑐᓂ ᐅᑯᓂᙵ ᐊᑑᑎᖃᖅᑎᑦᑎᒋᐊᓖᑦ, ᐋᖅᑭᒃᒋᐊᖅᑕᐅᔭᕆᐊᖃᖅᐸᑕ ᐋᖅᑭᒋᐊᖅᐸᓪᓗᒋᑦ: 

(ᐃ) ᓄᓇᕗᑦ ᒐᕙᒪᖏᑦ ᓴᖅᑭᑎᑦᓯᖁᔨᔪᓂᒃ ᐅᖃᖅᓯᒪᔪᖃᓐᖏᓚᑦ 
ᓇᓕᐊᓐᓂᑐᐃᓐᓇᖅ ᑕᑕᑎᖅᓯᒪᔪᓃᒃᑐᓂᒃ ᑕᑕᑎᕆᓯᒪᔪᖅ ᑐᓂᓯᓯᒪᑎᓪᓗᒍ 
ᐅᑉᐱᕆᔭᖃᓪᓗᓂ ᑭᒃᑯᑐᐃᓐᓇᕐᓂᒃ ᑕᑯᔭᐅᑎᑕᐅᕈᓘᔭᔾᔭᓐᖏᓐᓂᖏᓐᓂᒃ;  

(ᐱ) ᑭᓱᓗᒃᑖᑦ ᐊᕙᑎᑦᑎᓂᓐᖔᖅᓯᒪᔪᑦ ᐊᒻᒪ ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ 
ᖃᐅᔨᒪᔭᐅᔪᑦ ᖃᐅᔨᒋᐊᖅᑕᐅᔪᓐᓇᖅᑐᑦ ᓇᓕᐊᓐᓄᑐᐃᓐᓇᖅ ᒐᕙᒪᐃᑦ 



ᐆᒪᔪᓕᕆᓂᕐᒧᑦ ᐱᖁᔭᖅ 

S.Nu. 2003,c.26 54

ᑎᓕᓯᒪᔭᖏᓐᓄ ᐃᓛᒃᑰᖅᑎᓪᓗᒋᑦ ᑕᑕᑎᖅᑕᐅᓯᒪᔪᑦ ᑭᓯᐊᓂ ᑕᒡᕗᖓ 
ᐊᑐᖅᑐᑦ ᑕᐃᒪ ᖃᐅᔨᑎᑕᐅᔭᕆᐊᓖᑦ ᑎᒃᑯᐊᖅᑕᐅᓯᒪᔪᓄᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ  ᓯᕗᓪᓕᐅᑎᑕᐅᔭᕆᐊᖃᕈᑎᖏᑦ 
ᕿᐱᓗᒍᓐᓇᖅᑎᑕᐅᔪᓄᑦ, ᐅᓇ ᐱᖁᔭᖅ ᖃᐅᔨᒪᔭᐅᔪᓄᑦ 
ᑎᒍᓯᔪᓐᓇᖅᑎᑕᐅᒍᑏᑦ ᐊᒻᒪ ᓴᐳᔾᔭᐅᓯᒪᔪᓐᓇᕐᓂᖓ ᑭᓇᑐᐃᓐᓇᐅᑉ 
ᐱᖁᔭᖅ ᑕᐃᒪᐃᒃᑲᓗᐊᖅᑎᓪᓗᒍ; 

(ᑎ) ᑕᐃᒪᐃᒐᔪᒃᑲᓗᐊᖅᑎᓪᓗᒍ, ᑲᒪᔾᔪᓯᕆᔭᐅᕙᒃᑐᑦ 
ᐱᔭᕇᕐᕕᒃᓴᖃᖅᑎᑕᐅᑎᓪᓗᒍ ᐊᑐᖅᑕᐅᓗᑎᒃ ᐱᖁᔭᑦ ᒫᓇᐅᔪᒥ 
ᐊᑐᖅᑕᐅᔪᑦ ᐊᒻᒪ, ᓇᓗᓇᐃᖅᓯᒪᑦᑎᐊᖅᑐᒃᑯᑦ, ᑲᒪᕙᓪᓕᐊᒎᓯᐅᔭᕆᐊᓖᑦ 
ᐃᓚᓕᐅᖅᓯᒪᔪᓂ 5-6 ᐊᖏᕈᑎᓂ, ᐊᑐᖅᑕᐅᔭᕆᐊᖃᖅᐳᑦ; 

(ᑭ) ᑕᐃᒪ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖓᑦ 
ᓯᕗᓪᓕᐅᑎᑕᐅᔭᕆᐊᖃᕈᑎᖏᑦ ᕿᐱᓗᒍᓐᓇᕈᑎᒥᓂᒃ 
ᑲᔪᓯᑎᑦᑎᓂᓐᖏᒃᐸᑕ ᑲᒪᒋᐊᕈᑎᒋᔭᕆᖃᖅᑕᒥᓂᒃ ᐋᖅᑭᒃᑕᐅᓯᒪᔪᓂᒃ 
ᒪᓕᒋᐊᓕᓐᓂᒃ ᐱᔪᑦᑎᑦᑎᐊᕙᖃᓐᖏᒻᒪᕆᓪᓗᑎᒃ, ᑕᐃᒪ ᒥᓂᔅᑕᑉ 
ᐅᖃᕈᓐᓇᖅᑐᖅ ᓯᕗᓪᓕᐅᑎᑕᐅᔭᕆᐊᖃᕈᑎᖏᑦ ᕿᐱᓗᒍᓐᓇᕐᓂᕐᒧᑦ 
ᑭᖑᕙᓐᓂᕋᕋᔭᖅᐸᐃᑦ; ᐊᒻᒪ 

(ᒋ) ᒥᓂᔅᑕ ᐅᖃᖅᐸᑦ ᐊᑐᕈᓐᓃᕐᓂᕋᐃᓗᓂ ᓯᕗᓪᓕᐅᑎᑕᐅᔭᕆᐊᖃᕈᑎᖏᓐᓂᒃ 
ᕿᐱᓗᒍᓐᓇᕐᓂᕐᒧᑦ, ᑕᐃᒻᓇ ᐱᓕᕆᐊᕆᔭᐅᔪᒪᔪᖅ ᐊᓯᙱᓐᓄᑦ 
ᐆᒃᑐᕈᒪᔪᓄᑦ ᒪᓂᒻᒥᑎᑕᐅᑐᐃᓐᓇᕆᐊᓕᒃ ᐊᒻᒪ ᑎᒃᑯᐊᖅᑕᐅᓯᒪᔪᖅ 
ᐃᓄᐃᑦ ᑲᑐᔾᔨᖃᑎᒌᖓᑦ ᐊᔪᓕᖅᑎᑕᐅᒐᔭᖅᐳᖅ 
ᓯᕗᓪᓕᐅᑎᑕᐅᔭᕆᐊᖃᕈᑎᖏᑦ ᕿᐱᓗᒍᓐᓇᕐᓂᕐᒧᑦ ᑭᓯᐊᓂ ᒥᓂᔅᑕᐅᑉ 
ᐱᖁᓐᓂᖅᐸᒍ. 

 
ᑭᒡᓕᒋᔭᐅᔪᖅ 

(3) ᓯᕗᓪᓕᐅᑎᑕᐅᔭᕆᐊᖃᕈᑎᖏᑦ ᕿᐱᓗᒍᓐᓇᕐᓂᕐᒧᑦ  ᑕᒡᕙᓂ ᐃᓚᖓᓂ 
ᑎᑎᕋᐅᓯᐅᔪᖅ ᐊᑐᓐᖏᑦᑐᖅ ᑕᐃᑉᑯᓄᙵ ᐱᓕᕆᐊᕆᔭᐅᕙᒌᖅᓯᒪᓚᐅᖅᑐᓄᑦ ᐊᖏᕈᑎ 
ᐊᑎᓕᐅᖅᑕᐅᓚᐅᖅᑎᓐᓇᒍ ᐊᒻᒪᓗ ᐃᓱᓕᒍᑎᓯᒪᔪᑦ ᐊᔪᓐᖏᔾᔪᑎᒥᓂᒃ ᓄᑖᓂᒃ 
ᐱᔪᓐᓇᐅᑎᑖᕋᓱᓕᕐᒥᔪᓄᑦ ᑕᐃᑉᑯᓄᙵ ᐊᐅᓪᓚᖅᑐᑐᖃᕐᓄᑦ. 
 
ᐊᖏᕈᑎᑦ 
 (4) ᒥᓂᔅᑕ ᐊᒻᒪ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᖃᑎᒌᒍᓐᓇᖅᐳᑦ 
ᐱᔾᔪᑎᒋᓗᒋᑦ ᐊᑐᓕᖅᑎᑕᐅᓂᖏᓐᓂᒃ ᐊᒻᒪ ᐊᑑᑎᖃᓕᖅᑎᑕᐅᓗᓂ 
ᓯᕗᓪᓕᐅᑎᑕᐅᔭᕆᐊᖃᕈᑎᖏᑦ ᕿᐱᓗᒍᓐᓇᕐᓂᕐᒧᑦ ᑖᒃᑯᐊ ᑎᑎᕋᖅᓯᒪᔪᑦ ᒪᓕᓪᓗᒋᑦ. 
 

ᑎᑭᓴᐃᓂᖅ, ᐊᐅᓪᓚᖅᑎᑦᑎᖃᑦᑕᕐᓂᖅ ᐊᒻᒪ ᓂᐅᕕᐊᒃᓴᖃᕐᓂᖅ ᓄᓇᕘᑉ ᓯᓚᑖᓄᑦ 
 
ᑎᑭᑎᑦᑎᓂᕐᒧᑦ ᓂᕐᔪᑎᒥᒃ 
105. (1) ᑎᑭᑎᑦᓯᔪᖃᕆᐊᖃᙱᓚᖅ ᓂᕐᔪᑎᓂᒃ, ᓇᓗᓇᐃᖅᑕᐅᓯᒪᔪᓂᒃ 
ᓄᔪᐊᕈᓐᓃᖅᑎᑕᐅᓯᒪᔪᓂᒃ ᓂᕐᔪᑎᓂᒃ ᐅᕝᕙᓘᓐᓃᑦ ᑐᖁᖓᔪᓂᒃ ᓄᓇᕗᓐᒧᑦ, ᑭᓯᐊᓂ ᐱᔪᓐᓇᖅᑐᑦ 

(ᐃ) ᐊᔪᓐᖏᔾᔪᑎᖃᕈᑎᒃ ᑖᒻᓇ ᐱᖁᔭᖅ ᒪᓕᒡᓗᒍ; ᐅᕝᕙᓘᓐᓃᑦ 
(ᐱ) ᑎᑭᓴᖅᑕᐅᔪᖅ ᒪᓕᒐᖅᑎᒍᑦ ᐊᔪᖅᑎᑕᐅᓐᖏᒃᐸᑦ. 

ᑎᑭᑎᑦᑎᔫᑉ ᐊᑐᕆᐊᖃᖅᑕᖏᑦ 
(2) ᑎᑭᑎᑦᑎᔪᖃᕆᐊᖃᙱᓚᖅ ᐆᒪᔪᓂᒃ ᐅᕝᕙᓘᓐᓃᑦ ᓄᔪᐊᕈᓐᓃᖅᑎᑕᐅᓯᒪᔪᓂᒃ 

ᓂᕐᔪᑎᓂᒃ ᐊᔪᓐᖏᔾᔪᑎᖃᕋᓗᐊᕐᓗᓂ ᑭᓯᐊᓂ ᐃᒪᓐᓇᐃᑦᑐᓐᓇᕈᓂ, ᑖᒻᓇ ᐊᔪᓐᖏᔾᔪᑎᓕᒃ 
(ᐃ) ᐊᑕᑎᓪᓗᒍ ᓂᕐᔪᑎᒧᑦ ᓂᕕᖓᑖᖅ, ᒪᓕᒡᓗᓂ ᓂᕐᔪᑎᓕᕆᔨᐅᑉ 

ᐱᖁᔭᖏᓐᓂᒃ; ᐊᒻᒪ 
(ᐱ) ᐃᓚᖃᕐᓗᓂ ᓱᓕᔪᓂᒃ ᑎᑎᖅᑲᓂᒃ ᖃᓄᐃᑦᑑᓂᖓᓂᒃ ᓂᕐᔪᑎᐅᑉ 

ᖃᑉᓯᐅᓂᖏᓐᓂᓪᓗ. 
 

ᐊᐅᓪᓚᖅᑎᑦᑎᓂᖅ ᐆᒪᔪᓂᒃ 
106. (1) ᐊᐅᓪᓚᖅᑎᑦᑎᔪᖃᕆᐊᖃᙱᓚᖅ ᐆᒪᔪᓂᒃ ᐅᕝᕙᓘᓐᓃᑦ ᓄᔪᐊᕈᓐᓃᖅᑎᑕᐅᓯᒪᔪᓂᒃ 
ᓂᕐᔪᑎᓂᒃ ᐱᔪᓐᓇᐅᑎᖃᕋᓗᐊᕐᓗᓂ ᑭᓯᐊᓂ ᐃᒪᓐᓇᐃᑦᑐᓐᓇᕈᓂ, ᑖᒻᓇ ᐱᔪᓐᓇᐅᑎᓕᒃ 
ᐊᐅᓪᓚᖅᑎᑦᑎᔭᕆᐊᖃᙱᓚᖅ ᐆᒪᔪᓂᒃ ᓄᓇᕗᒻᒥᑦ, ᑭᓯᐊᓂ ᐃᒪᓐᓇᐃᒃᑯᑎᒃ 

(ᐃ) ᐊᔪᓐᖏᔾᔪᑎᖃᕈᓂ ᑖᒻᓇ ᐱᖁᔭᖅ ᒪᓕᒡᓗᒍ; ᐅᕝᕙᓘᓐᓃᑦ 
(ᐱ) ᐊᐅᓪᓚᖅᑎᑕᐅᔪᖅ ᒪᓕᒐᖅᑎᒍᑦ ᐊᔪᖅᑎᑕᐅᓐᖏᒃᐸᑦ. 

 
ᑐᓂᓯᓂᖅ ᐊᔪᓐᖏᔾᔪᑎᒥᒃ ᐊᐅᓪᓚᖅᑎᑦᑎᔪᓐᓇᐅᖕᒥ ᓂᕐᔪᑎᓂᒃ 

(2) ᐊᐅᓪᓚᖅᑎᑦᑎᔪᓐᓇᐅᑎ ᐊᔪᓐᖏᔾᔪᑎ ᑐᓂᔭᐅᔭᕆᐊᓕᒃ ᑐᒃᓯᕌᕆᔭᐅᓯᒪᒃᐸᑦ, ᑭᓯᐊᓂ 
ᐱᔾᔪᑎᑕᖃᖅᐸᑦ ᑭᐱᓗᒃᓯᒍᑕᐅᔪᓐᓇᖅᑐᒥᒃ. 
 
ᐅᓄᕐᓂᖅᐹᕆᔪᓐᓇᖅᑕᖏᑕ ᑭᒡᓕᖓ 

(3) ᑭᓇᑐᐃᓐᓇᖅ ᐊᐅᓪᓚᖅᑎᑦᑎᔭᕆᐊᖃᙱᓚᖅ ᓇᓗᓇᐃᖅᑕᐅᓯᒪᔫᑉ 
ᐅᓄᕐᓂᕐᐹᖑᔪᓐᓇᖅᑕᖏᑕ ᑭᒡᓕᖓᑕ ᐅᖓᑖᓄᑦ. 
 
ᐊᑭᓕᔾᔪᑎᖃᕆᐊᖃᓐᖏᑦᑐᖅ ᐃᓅᒍᓂ 

(4) ᐊᖏᕈᑎ ᐊᑐᕐᓗᒋᑦ, ᐃᓄᒃ ᐊᑭᓖᔭᕆᐊᖃᙱᑦᑐᖅ ᐊᔪᓐᖏᔾᔪᑎᑖᕈᑎᒥᓄᑦ 
ᐊᐅᓪᓚᖅᑎᑦᑎᓂᐊᕐᓗᓂ, ᑭᓯᐊᓂ ᐊᐅᓪᓚᖅᑎᑕᐅᓂᐊᕈᓂ ᓂᕐᔪᑎᒐᒃᓴᖏᑕ ᐊᒥᐊᒃᑯᓂᑦ. 
 
ᐊᐅᓪᓚᖅᑎᑦᑎᔫᑉ ᐊᑐᕆᐊᖃᖅᑕᖏᑦ 

(5) ᑭᓇᑐᐃᓐᓇᖅ ᐊᐅᓪᓚᖅᑎᑦᑎᔭᕆᐊᖃᙱᓚᖅ ᓂᕐᔪᑎᒥᒃ ᐊᑐᕐᓗᒍᑦ ᐊᔪᓐᖏᔾᔪᑎ 
ᑭᓯᐊᓂ ᐃᒪᓐᓇ  

(ᐃ) ᐆᒪᓂᕐᔪᑎᓕᕆᔨᐅᑉ ᐃᓕᓯᕝᕕᒋᒃᐸᒍ ᓂᕐᔪᑎ ᐆᒪᔪᕐᓘᓐᓃᑦ ᐊᑐᕐᓗᒋᑦ 
ᐊᑐᖅᑕᐅᖁᔭᖏᑦ ᐆᒪᓂᕐᔪᑎᓕᕆᔨᐅᑉ; ᐊᒻᒪ  

(ᐱ) ᑖᒻᓇ ᐊᔪᓐᖏᔾᔪᑎ ᓱᓕᔪᓂᒃ ᑎᑎᕋᖅᓯᒪᓗᓂ ᖃᓄᐃᑦᑑᓂᖓ 
ᖃᑉᓯᐅᒪᖔᑕᓗ ᓂᕐᔪᑎᑦ. 

 
ᐃᓄᐃᑦ ᑐᓂᓯᔪᓐᓇᕐᓂᖏᑦ 
107. (1) ᐊᖏᕈᑎ ᐊᑐᕐᓗᒍ, ᐃᓄᒃ ᑐᓂᓯᔪᓐᓇᖅᑐᖅ ᑭᓇᑐᐃᓐᓇᕐᒧᑦ ᐃᓱᒪᐃᓐᓇᖅ ᓂᕐᔪᑦ  
ᑐᓂᕐᕈᑎᖓ ᓂᕐᔪᑎᒃᑕᐅᓂᖅᐸᑦ ᐱᖁᔭᑦ ᐊᑐᕐᓗᒋᑦ. 

ᖃᓄᐃᑦᑐᔾᔪᓯᖏᑦ ᑐᓂᓯᓂᖅ  
(2) ᐊᖏᕈᑎ ᐊᑐᕐᓗᒍ, ᑐᓂᓯᔪᓐᓇᕐᑎᑦᓯᒍᑏᑦ ᐅᕙᓂ ᑎᑎᕋᖅᓯᒪᔪᑦ (1) ᐊᑐᕐᓗᒍ 

ᐱᖃᓯᐅᔾᔨᕗᖅ ᒪᒃᑯᓂᙵ, ᓂᐅᕐᕈᑎᖃᕐᓂᖅ, ᑭᐴᑎᖃᕐᓂᖅ, ᑕᐅᖅᓰᓂᖅ ᐊᒻᒪ ᑐᓂᑐᐃᓐᓇᕐᓗᒍ 
ᐃᓄᖕᒧᑦ. 
 
ᐱᒻᒪᕆᐅᓂᖅᐹᖅ 

(3) ᓇᓗᓇᐃᒃᑲᓐᓂᕆᐊᕐᓗᒍ, ᐅᓇ ᐃᓚᖓ ᐱᖁᔭᐅᑉ ᐊᑐᖅᐳᖅ ᓱᖁᑎᒋᓐᖏᓪᓗᒋᑦ 
ᐊᓯᖏᑦ ᐱᖁᔭᐅᑉ ᐃᒪᓐᓇᐃᖁᔨᓯᒪᒍᑎᓕᒫᖏᑦ . 
 
ᐊᖅᑯᑎᒋᔭᐅᔪᖅ ᓂᐅᕕᐊᒃᓴᖃᕐᓂᕐᒧᑦ ᓂᕿᓂᒃ 
108. (1) ᑭᓇᑐᐃᓐᓇᖅ ᐊᐅᓚᑎᑦᑎᔪᖅ ᐅᑯᓂᖓ ᓇᖕᒥᓂᖅ ᓴᓇᕕᖃᖅᑐᓄᑦ 
ᓴᓇᕝᕕᐅᔪᓄᓪᓘᓐᓃᑦ ᐃᒪᓐᓇᐃᑦᑕᕆᐊᖃᖅᐳᖅ ᐱᔪᓐᓇᐅᐊᔪᓐᖏᔾᔪᑎᑕᖃᕆᐊᓕᒃ 
ᐊᖅᑯᑎᐅᓂᐊᕐᓗᓂ ᓂᐅᕕᐊᒃᓴᖃᕐᓂᕐᒧᑦ ᓂᕿᓂᒃ: 

(ᐃ) ᓂᕆᕝᕖᑦ, ᓂᕆᔭᐅᔪᒃᓴᓂᒃ ᐱᔨᑦᑎᖅᑏᑦ ᐊᒻᒪ ᐊᓯᖏᑦ ᓇᖕᒥᓂᕆᔭᐅᔪᑦ 
ᓴᓇᕝᕕᐅᔪᑦ ᓂᕆᔭᓴᓕᐅᕐᕕᑦ; 

(ᐱ) ᓂᕿᓕᕆᕝᕖᑦ; 
(ᑎ) ᓂᕿᑦ ᓂᐅᕕᕐᕕᖁᑎᓕᓐᓄᑦ ᓂᐅᕕᐊᒃᓴᑦ; 
(ᑭ) ᓂᕿᑖᕐᕖᑦ ᓂᐅᕕᕐᕖᑦ; ᐊᒻᒪ 
(ᒋ) ᖃᓄᐃᑦᑐᑐᐃᓐᓇᐃᑦ ᓇᓗᓇᐃᖅᑕᐅᓯᒪᔪᑦ ᓇᖕᒥᓂᕆᔭᐅᔪᑦ ᓴᓇᕝᕖᑦ. 

 
ᓂᐅᕕᐊᒃᓴᖃᕐᓂᖅ ᓇᓗᓇᐃᖅᑕᐅᓯᒪᔪᓂᒃ ᓂᕐᔪᑎᓂᒃ 

(2) ᑭᓇᑐᐃᓐᓇᖅ ᓂᐅᕕᐊᒃᓴᖃᕆᐊᖃᙱᑦᑐᖅ ᓇᓗᓇᐃᖅᑕᐅᓯᒪᔪᓂᒃ ᓂᕐᔪᑎᓂᒃ. 
 
ᐃᒪᓐᓇᐃᑦᑐᓐᓇᕐᑐᖅ 

(3) ᐱᖁᔭᑎᒍᒃ ᓱᕋᐃᒐᔭᖏᑦᑐᖅ ᓂᕐᔪᑎᒥᒃ ᐊᒡᔭᕐᓯᓂᐊᕐᓗᓂ ᓂᕐᔪᑎᓕᕆᔨᒧᑦ, ᓄᓇᓕᖕᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ, ᓄᓇᕗᑦ ᒐᕙᒪᖓᓄᑦ, ᑕᑯᔭᒐᖃᒃᕕᖕᒧᑦ ᐅᕝᕙᓘᓐᓃᑦ 
ᐃᖅᑲᖅᑐᐃᕝᕕᖕᒧᑦ, ᐊᔪᖏᑎᑕᐅᒍᓂ ᑖᒃᑯᑎᒎᓇᖅ ᐱᖁᔭᑎᒍᑦ. 
 
ᑮᓇᐅᔭᓕᐅᕈᑎᖃᕋᓱᒡᓗᓂ ᓂᐅᕕᕐᓂᖅ 
109. ᑭᓇᑐᐃᓐᓇᖅ ᓂᐅᕕᕆᐊᖃᙱᑦᑐᖅ ᓂᕐᔪᑎᓂᒃ ᑮᓇᐅᔭᓕᐅᕈᑎᒋᓇᓱᒡᓗᓂᒋᑦ ᐅᕝᕙᓘᓐᓃᑦ 
ᐱᖁᔭᖅᑎᒍᑦ ᑭᒡᓕᒋᑎᑕᑦ ᐅᖓᑖᓄᑦ ᐊᖏᓂᖅᓴᖓᓂᒃ ᖁᓛᓂ ᐅᖃᐅᓯᐅᓯᒪᔪᓂᒃ 
ᐊᔪᓐᖏᔾᔪᑎᖃᓐᖏᓪᓗᓂ; 
 
ᓂᐅᕕᕐᓂᖅ ᐊᒥᕐᓂᒃ ᕿᑐᓕᓴᐃᕕᖕᒥ ᕿᑐᓕᓴᖅᓯᒪᓐᖏᑦᑐᓂᒃ  
110. ᑭᓇᖁᐃᓐᓇᖅ ᓂᐅᕕᕆᐊᖃᙱᓚᖅ ᐊᒥᕐᓂᒃ ᕿᑐᓕᓴᐃᕝᕕᖕᒥ ᕿᑐᓕᓴᐃᓯᒪᙱᑦᑐᓂᒃ, 
ᑭᓯᐊᓂ ᓂᐅᕕᕈᓐᓇᖅᑐᑦ  

(ᐃ) ᐊᔪᓐᖏᔾᔪᑎᖃᕈᓂ ᐅᕝᕙᓘᓐᓃᑦ 
(ᐱ) ᓂᐅᕕᕐᓂᐊᕈᓂ ᐅᓄᕐᖏᓂᖅᓴᓂᒃ ᐱᖁᔭᖅᑎᒍᑦ ᑭᒡᓕᒋᑎᑕᐅᔪᓂᒃ 

ᕿᑐᓕᓴᐃᕕᖕᒥ ᕿᑐᓕᓴᖅᓯᒪᓐᖏᑦᑐᓂᒃ.  

ᐊᐅᓪᓚᐅᔾᔨᔩᑦ ᐊᒻᒪ ᐊᑐᖅᑐᐊᑎᑦᑎᔩᑦ ᐊᐅᓪᓚᕈᔾᔨᓂᕐᒧᑦ 
 
ᓄᓇᕘᒥᐅᑕᐅᓐᖏᑦᑐᓄᑦ ᐃᒪᓐᓇᐃᖁᔨᔾᔪᑎᐅᔪᑦ  
111. (1) ᐊᐅᓚᑕᐅᓂᖃᕈᓐᓇᖅᐳᖅ ᒪᓕᒐᐃᑦ ᐊᑐᕐᓗᒋᑦ, ᑭᓇᑐᐃᓐᓇ ᓄᓇᕘᒥᐅᑕᐅᓐᖏᑦᑐᖅ 
ᓂᕐᔪᑎᒋᐊᖃᓐᖏᓚᖅᑦ ᑭᓯᐊᓂ 

(ᐃ) ᐱᔨᑦᑎᖅᑕᐅᓯᒪᓗᓂ ᐊᐅᓪᓚᕈᔾᔨᔨᒧᑦ ᐊᔪᓐᖏᔾᔪᑎᖃᖅᑎᑕᐅᔪᒧᑦ 
ᐊᑐᕐᓗᒋᑦ ᐊᐅᓪᓚᓂᕐᒧᑦ ᐊᒻᒪ ᐳᓚᕋᑦᑐᓕᕆᓂᕐᒧᑦ ᐱᖁᔭᖅᑎᒍᑦ; ᐊᒻᒪ 

(ᐱ) ᐱᔨᑦᑎᖅᑕᐅᓯᒪᓗᓂ ᐊᐅᓪᓚᕈᔾᔨᔨᒧᑦ, ᐊᒻᒪ ᐊᖑᓇᓱᖃᑎᖃᓪᓗᓂ, 
ᐱᔪᓐᓇᐅᑎᑖᖅᓯᒪᔪᒧᑦ ᓂᕐᔪᑎᓐᓂᐊᖅᑎᓂᒃ ᐊᐅᓪᓚᕈᔾᔨᔨᒧᑦ 
ᐊᖑᓇᓱᓐᓂᓕᒪᖓᓂ.  

 
ᑕᕝᕙᓃᖃᑕᐅᙱᑦᑐᖅ 

(2) ᐃᓚᒃᑲᓐᓂᖓ (1) ᐊᑐᙱᑦᑐᖅ ᐃᒪᐃᑉᐸᑦ  
(ᐃ) ᑎᒥ ᐃᓅᒃᐸᑦ; 
(ᐱ) ᐃᓄᒃ ᐱᔪᓐᓇᐅᑎᒥᓂᒃ ᐊᑐᖅᐸᑦ ᐊᖑᓇᓱᒍᓐᓇᕐᓂᕐᒥᒃ ᐊᑖᓂ ᐃᓚᖓᑕ 

12, 13, ᐅᕝᕙᓘᓐᓃᑦ 14; 
(ᑎ) ᐃᓄᒃ ᑎᓕᔭᐅᓯᒪᔪᑦ ᐱᔪᓐᓇᐅᑎᒥᓂᒃ ᒪᓕᒃᑐᖅ ᒪᖃᐃᒍᓐᓇᕐᓂᕐᒧᑦ 

ᖃᑦᓯᓂᒃ ᑎᑎᕋᖅᓯᒪᔪᓂᒃ ᐊᑖᓂ ᐃᓚᖓᓂ 16; ᐅᕝᕙᓘᓐᓃᑦ  
(ᑭ) ᐃᓄᒃ ᐱᔪᓐᓇᐅᑎᒥᓂᒃ ᓄᓇᖃᖅᑳᖅᑑᓂᕐᒧᑦ ᒪᖃᐃᒍᓐᓇᕐᓂᕐᒥᒃ 

ᓄᓇᕗᑖᖅᓯᒪᓂᐅᑉ ᓯᓚᑎᖓᓂ ᐊᖏᕈᑎᐅᑉ. 
 
ᓱᓕᒃᑲᓐᓂᖅ ᑕᕝᕙᓃᖃᑕᐅᙱᑦᑐᖅ 
 (2.1) ᑎᑎᕋᖅᓯᒪᓂᕐᒦᑦᑐᖅ (1)(ᐱ) ᐊᑐᙱᑦᑐᖅ ᐃᒪᐃᑉᐸᑦ 

(ᐃ) ᐆᒪᔪᕐᓂᐊᖅᑐᓕᕆᔨᒃᑯᑦ ᓄᓇᒋᔭᐅᔪᒥ ᒪᖃᐃᕝᕕᐅᓂᐊᖅᑐᒥ 
ᑎᑎᕋᖅᓯᒪᔪᒃᑯᑦ ᖁᔭᓈᖅᓯᒪᒍᑎᖃᖅᐸᑕ ᐱᑕᖃᕆᐊᖃᕐᓂᕐᒥᒃ ᐆᒪᔪᓂᒃ 
ᐊᖏᔪᓂᒃ ᐊᐅᓪᓚᕈᔾᔨᔨᐅᑦᑕᕐᓂᐊᖅᑐᒥᒃ; ᐅᕝᕙᓘᓐᓃᑦ  

(ᐱ) ᐆᒪᔪᓂᒃ ᐊᖏᔪᓂᒃ ᐊᐅᓪᓚᕈᔾᔨᔨᐅᑦᑕᕐᓂᐊᖅᑐᓂᒃ ᐊᖏᖅᑕᐅᔪᖃᓐᖏᑉᐸᑦ 
ᐆᒪᔪᕐᓂᐊᖅᑐᓕᕆᔨᓄᑦ ᓄᓇᒋᔭᐅᔪᒥ ᒪᖃᐃᕝᕕᐅᓂᐊᖅᑐᒥ. 

 
ᓄᓇᕘᒥᐅᑕᓄᑦ ᐃᒪᓐᓇᐃᖁᔨᔾᔪᑎᐅᔪᑦ  

(3) ᐊᐅᓚᑕᐅᓂᖃᕈᓐᓇᖅᐳᖅ ᒪᓕᒐᐃᑦ ᐊᑐᕐᓗᒋᑦ, ᑭᓇᑐᐃᓐᓇᒧᑦ ᓄᓇᕘᒥᐅᒧᑦ 
ᐃᒪᓐᓇᐃᑦᑕᕆᐊᖃᖅᐳᖅ, ᐊᔪᓐᖏᔾᔪᑎᑖᓚᐅᖅᑎᓪᓗᒍ ᑭᖑᓂᐊᒍᑦ ᐅᑭᐅᓂᒃ ᒪᕐᕉᓐᓂᒃ, 
ᓂᕐᔪᒋᐅᑎᓂᒃ ᓂᕐᔪᑎᑦᑐᓐᓇᖅᐳᖅ ᑭᓯᐊᓂ ᐱᔨᑦᑎᖅᑕᐅᒍᓂ ᐊᐅᓪᓚᕈᔾᔨᔨᒧᑦ, ᐊᒻᒪ 
ᐊᖑᓇᓱᖃᑎᖃᓪᓗᓂ, ᐊᔪᓐᖏᔾᔪᑎᑖᖅᓯᒪᔪᒧᑦ ᓂᕐᔪᑎᓐᓂᐊᖅᑎᓂᒃ ᐊᐅᓪᓚᕈᔨᔨᒧᑦ 
ᐊᖑᓇᓱᓐᓂᓕᒪᖓᓂ. 
 
ᐃᒪᓐᓇᐃᑦᑐᓐᓇᕐᑐᖅ 
 (4) ᐱᖁᔭᐅᑉ ᐃᓚᖓ (3) ᐅᑯᓄᖓ ᐊᑐᓐᖏᒃᑐᖅ 

(ᐃ) ᐃᓅᓂᕋᕐᑕᐅᓯᒪᒃᐸᑦ 
(ᐱ) ᑭᓇᑐᐃᓐᓇᖅ ᐊᖑᓇᓱᒍᓐᓇᐅᑎᑖᕐᑎᑕᐅᓯᒪᔪᖅ ᐱᔭᕆᐊᖃᕐᑎᑕᐅᓯᒪᔪᓂᒃ 

ᓂᕐᔪᑎᓂᒃ ᒪᓕᒡᓗᒍ ᐃᓚᖓ 16; 

(ᑎ) ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᑎᑎᕋᕐᓗᑎᒃ 
ᐊᓯᐊᒎᖅᑎᑦᑎᔪᓐᓇᐅᑎᒥᒃ ᐅᕝᕙᓘᓐᓃᑦ 

(ᑭ) ᓂᕐᔪᑎᒋᐅᑎᓂᒃ ᐊᖑᓇᓱᒃᑐᓂᒃ ᐊᐅᓪᓚᕈᔾᔨᔩᑦ ᐊᖏᖅᑕᐅᖏᒃᐸᑕ 
ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ ᓂᕐᔪᑎᓐᓂᐊᕐᕕᒋᔪᒪᔭᖓᓂᒃ.  

 
ᐃᓄᒃ ᐊᐅᓪᓚᕈᔾᔨᔨ 

(5) ᐊᑐᕐᓗᒋᑦ ᐊᖏᕈᑏᑦ, ᐊᑐᓂᑦ ᐊᔪᓐᖏᔾᔪᑏᑦ ᓂᕐᔪᑎᒋᐅᑎᓂᒃ ᐊᖑᓇᓱᒃᑐᓂᒃ 
ᐊᐅᓪᓚᕈᔾᔨᔩᑦ ᐃᒪᓐᓇᐃᖁᔭᐅᓯᒪᔪᑦ ᐅᕘᓇ ᐱᖁᔭᐅᑉ ᐃᓚᖓᒍᑦ  ᐃᓄᓪᓚᒃᑖᖑᔭᕆᐊᖃᖅᐳᖅ.  
 
ᓂᕐᔪᑎᒋᐅᑎᓂᒃ ᐊᖑᓇᓱᒃᑐᓂᒃ ᐊᐅᓪᓚᕈᔾᔨᔩᑦ ᐊᔪᓐᖏᔾᔪᑎᖏᑦ 
112. (1) ᑭᓇᑐᐃᓐᓇᖅ, ᐊᑭᓕᖅᑕᐅᓗᓂ, ᓂᕐᔪᑎᒋᐅᑎᓂᒃ ᐊᖑᓇᓱᒃᑐᓂᒃ 
ᐊᐅᓪᓚᕈᔾᔨᔨᐅᒋᐊᖃᓐᖏᓚᖅ ᐊᔪᓐᖏᔾᔪᑎᖃᓐᖏᓪᓗᓂ ᐊᔪᓐᖏᔾᔪᑕᐅᔭᕆᐊᓕᓐᓂᒃ.  
 
ᐊᐅᓪᓚᕈᔾᔨᔩᑦ ᐊᐅᓪᓚᕈᔾᔨᔪᑦ ᑭᓇᑐᐃᓐᓇᕐᒥ ᐊᔪᓐᖏᔾᔪᑎᖃᓐᖏᑦᑐᒥᒃ  

(2) ᐊᑐᓂᑦ ᐊᐅᓪᓚᕈᔾᔨᔩᑦ ᐃᓗᓐᓇᖏᓐᓂᒃ ᐊᐅᓪᓚᕈᑎᓂᐊᖅᑕᒥᓂᒃ 
ᖃᐅᔨᕕᖃᕆᐊᖃᖅᐳᖅ ᐊᔪᓐᖏᔾᔪᑎᖃᕋᓗᐊᕐᒪᖔᑕ, ᐅᕝᕙᓘᓐᓃᑦ ᐊᔪᓐᖏᑎᑕᐅᖕᒪᖔᑕ, 
ᓂᕐᔪᑎᒍᓐᓇᓂᕐᒥᒃ ᐊᐅᓪᓚᕈᔾᔨᔪᑎᒋᐊᕐᓗᒍ.  
 
ᐊᖑᓇᓱᒋᐊᖃᓐᖏᓐᓂᖓ ᐊᐅᓪᓚᕈᔾᔨᓯᒪᓗᓂ 

(3) ᑭᓇᑐᐃᓐᓇᖅ ᐊᐅᓪᓚᕈᔾᔨᔨᐅᔪᖅ ᓂᕐᔪᑎᒋᐊᖃᓐᖏᓚᖅ ᐊᐅᓪᓚᕈᔾᔨᓯᒪᓗᓂ 
ᑭᓇᑐᐃᓐᓇᕐᒥ ᓄᓇᕘᒥᐅᑕᐅᓂᓐᖏᑦᑐᒥᒃ, ᑭᓯᐊᓂ ᑖᓐᓇ ᐊᐅᓪᓚᕈᔾᔨᓯᒪᔪᖅ  

(ᐃ) ᐃᑲᔪᖅᑎᒋᔭᐅᑐᐃᓐᓇᖅᐸᑦ ᐊᖑᓇᓱᒃᑎᑕᖓᓄᑦ, ᐃᑲᔪᖅᑕᐅᔪᒪᒃᐸᑦ, 
ᑐᖁᒃᑎᖁᓗᓂᐅᒃ ᓂᕐᔪᑎᒋᒃᑕᖓ ᐱᓂᕐᓘᑎᖃᓐᖏᓪᓗᓂ ᐱᖁᔭᓂᒃ 
ᐃᑭᓕᑐᐃᓐᓇᖅᐸᒍ ᐊᔫᔨᐊᕆᔭᐅᑐᐃᓐᓇᓂᐊᖏᒻᒪᑦ ᐅᕝᕙᓘᓐᓃᑦ 

(ᐱ) ᓴᐳᓐᓂᐊᕆᐊᖃᕐᓂᕈᓂ ᐃᓄᖕᒥᒃ ᐅᕝᕙᓘᓐᓃᑦ ᐱᖁᑎᓂᒃ. 
 

ᐊᓯᖏᑦ ᐱᓕᕆᐊᑦ 
 
ᐱᒃᑯᒪᔭᐅᓂᖅᓴᖅ ᑐᓂᔭᐅᒍᓂ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ  ᐊᔪᓐᖏᔾᔪᑎᓂᒃ 
113. (1) ᐊᖏᕈᑎ ᒪᓕᒡᓗᒍ, ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᔪᓐᓇᕈᑏᑦ ᑐᓂᔭᐅᓂᖏᓐᓄᑦ 
ᓄᓇᕘᒥ, ᐱᒃᑯᒪᔭᐅᓂᖅᓴᓄᑦ ᑐᓂᔭᐅᓂᐊᖅᐳᑦ ᐅᑯᓄᖓ 

(ᐃ) ᑕᑕᑎᕆᓯᒪᔪᖅ ᐱᓇᓱᐊᕈᑎᒥᓂᒃ ᓄᓇᖃᖅᓯᒪᓕᖅᑐᖅ ᑕᖅᑭᓂᒃ 18-ᓂᒃ 
ᑭᑦᑐᕋᓚᐅᓐᖏᓪᓗᒋᑦ ᓄᓇᕘᑖᕐᕕᐅᓯᒪᔪᒥ ᓯᕗᓂᐊᒍᑦ ᑐᓂᓯᓚᐅᕋᓂ 
ᑕᑕᑎᖅᓯᒪᔭᒥᓂᒃ ᐱᓇᓱᐊᕈᑎᒥᓂᒃ; ᐊᒻᒪ 

(ᐱ) ᑕᑕᑎᕆᓯᒪᔪᖅ ᐱᓇᓱᐊᕈᑎᒥᓂᒃ ᐃᑲᔪᓐᓂᖃᓐᓂᐊᖅᐸᑦ ᓄᓇᕘᑖᕕᐅᓯᒪᔫᑉ 
ᑮᓇᐅᔭᓕᐅᕈᑎᒃᑲᓂᕐᕈᑎᒃᓴᖏᓐᓄᑦ, ᐱᓗᐊᖅᑐᒥᒃ 
ᐃᖅᑲᓇᐃᔭᖅᑎᑦᑎᓂᒃᑯᑦ ᓄᓇᕘᒥᐅᑕᓂᒃ ᐊᒻᒪ ᐱᕙᓪᓕᓂᖃᕈᑎᒃᓴᓂᒃ 
ᑮᓇᐅᔭᖅᑎᒍᑦ.  

 



ᐆᒪᔪᓕᕆᓂᕐᒧᑦ ᐱᖁᔭᖅ 

S.Nu. 2003,c.26 59

ᐃᓱᓕᒃᕕᖓ ᐊᔪᓐᖏᔾᔪᑎᐅᑉ 
(2) ᐃᓱᓕᒃᕕᖓ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᔪᓐᓇᐅᑎᐅᑉ ᑐᓂᔭᐅᓯᒪᔫᑉ ᐊᑐᕐᓗᒍ 

ᑎᑎᕋᖅᓯᒪᔪᖅ (1)-ᒥ ᐅᑭᐅᑦ ᐱᖓᓱᑦ ᐅᖓᑖᓄᑦ ᖄᖐᔪᓐᓇᖏᓚᑦ. 
 
ᐅᓄᕐᑐᓂᒃ ᓂᕐᔪᑎᓐᓇᓱᐊᕐᓂᖅ 
114. (1) ᑭᓇᑐᐃᓐᓇᖅ ᓂᕐᔪᑎᒋᐊᖃᓐᖏᓚᖅ ᐅᓄᕐᓂᕆᔭᐅᔭᕆᐊᖃᖅᑎᑕᐅᔪᑦ ᑭᒡᓕᒋᑎᑕᑦ 
ᐅᖓᑖᓄᑦ, ᑭᓯᐊᓂ ᐅᑯᐊ ᐊᑐᕐᓗᒋᑦ 

(ᐃ) ᒪᓕᒐᑦ ᐊᒻᒪ ᐊᓯᖏᑦ ᐊᑐᕈᓐᓇᖅᑎᑕᐅᔾᔪᑎᑦ; ᐊᒻᒪ 
(ᐱ) ᐊᑐᖅᑕᐅᔭᕆᐊᖃᖅᑎᑕᖏᑦ ᐊᒻᒪ ᐃᒪᓐᓇᐃᖁᔨᔾᔪᑏᑦ ᐋᖅᑭᒃᑕᐅᓯᒪᔪᑦ 

ᐃᓱᒪᑕᒻᒪᕆᖕᒧᑦ.   
 

ᐊᑐᖅᑕᐅᔭᕆᐊᖃᖅᑎᑕᑦ ᐊᒻᒪ ᐃᒪᓐᓇᐃᖁᔨᔾᔪᑏᑦ  
(2) ᑕᐃᒪ ᐃᓱᒪᑕᒻᒪᕆᒃ ᑕᐃᒪᐃᑦᑐᒪᒍᓂ ᐋᖅᑭᒃᓯᔪᓐᓇᖅᐳᖅ ᐊᑐᖅᑕᐅᔭᕆᐊᖃᕈᑎᓂᒃ 

ᐊᒻᒪ ᐃᒪᓐᓇᐃᖁᔨᔾᔪᑎᓂᒃ ᐊᑐᕐᓗᒍ ᐃᓚᖓ (1) ᐃᒪᐃᑉᐸᑦ 
(ᐃ) ᐊᑐᓕᖅᑎᑦᓯᔭᕆᐊᖃᖅᐸᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 

ᐃᓱᒪᓕᐅᕈᑎᖓᓂᒃ ᓈᖕᒪᒋᔭᐅᓯᒪᔪᒥᒃ; ᐅᕝᕙᓘᓃᑦ 
(ᐱ) ᐃᓱᒪᑕᒻᒪᕆᒃ ᐃᒪᓐᓇᐃᑦᑕᕆᐊᖃᕋᓱᒋᒃᐸᒍ ᑖᒃᑯᐊ ᐱᔾᔪᑎᒋᓗᒋᑦ 

ᐊᔪᓐᖏᓐᓂᖃᕐᕕᖓᓂ ᓄᓇᕘᒥ ᒐᕙᒪᒃᑯᑦ.   
 
ᕿᑐᓕᓴᐃᕕᖕᒧᑦ ᐊᔪᓐᖏᔾᔪᑎ 
115. (1) ᒪᓕᒐᐃᑦ ᒪᓕᒡᓗᒋᑦ, ᑭᓇᑐᐃᓐᓇᖅ ᕿᑐᓕᓴᐃᔭᕆᐊᖃᙱᓚᖅ, 
ᐃᑦᓴᑦᑎᕆᔭᕆᐊᖃᓐᖏᓚᖅ ᐅᕝᕙᓘᓐᓃᑦ ᕿᑐᒻᒪᒃᓴᐃᔭᕆᐊᖃᓐᖏᓚᑦ ᐊᒥᖏᓐᓂᒃ ᓂᕐᔪᑏᑦ 
ᐊᑭᓕᖅᑕᐅᒡᒍᑎᒋᓂᐊᕐᓗᒋᑦ ᐊᔪᓐᖏᔾᔪᑎᖃᓐᖏᓪᓗᓂ ᐊᔪᓐᖏᑎᑕᐅᒍᑎᒥᓂᒃ.  
 
ᓂᕐᔪᑎᒥᓂᕐᓂᒃ ᑲᐃᒻᒥᖅᓱᐃᔨᓄᑦ ᐊᔪᓐᖏᔾᔪᑎᑦ  

(2) ᑭᓇᑐᐃᓐᓇᖅ ᓂᕐᔪᑎᒥᓂᕐᓂᒃ ᑲᐃᒻᒥᖅᓱᐃᔨᐅᔭᕆᐊᖃᓐᖏᓚᖅ ᐊᑭᓕᖅᑕᐅᓂᐊᕐᓗᓂ 
ᐊᔪᓐᖏᔾᔪᑎᖃᓐᖏᓪᓗᓂ ᐊᔪᓐᖏᑎᑕᐅᒍᑎᒥᓂᒃ. 
 
ᐊᖅᑯᑎᒋᔭᐅᔪᖅ ᓂᐅᕕᐊᒃᓴᖃᓐᓂᕐᒥᒃ ᐊᒥᕐᓂᑦ ᕿᓯᓐᓂᓪᓗ 

(3) ᐊᔪᓐᖏᔾᔪᑎᖓ ᕿᑐᒻᒪᓴᐃᕝᕕᐅᑉ ᐊᒻᒪ ᓂᕐᔪᑎᒥᓂᕐᓂᒃ ᑲᐃᒻᒥᖅᓱᐃᔨᐅᑉ 
ᐊᔪᓐᖏᑎᑦᓯᒍᑎᐅᓐᖏᓚᖅ ᐊᖅᑯᑎᒋᔭᐅᓗᓂ ᓂᐅᕕᕈᓐᓇᓂᕐᒥᒃ ᐊᒥᕐᓂᒃ ᐊᒻᒪ ᕿᓯᓐᓂᒃ 
ᕿᑐᒻᒪᓴᖅᓯᒪᓐᖏᑦᑐᓂᒃ ᑭᓯᐊᓂ ᐊᑭᓕᖅᑕᐅᒍᑎᒋᔪᓐᓇᖅᐸᐃᑦ ᕿᑐᓕᓴᖅᓯᒪᓕᖅᐸᑕ ᐊᒻᒪ 
ᓂᕐᔪᑎᒥᓃᑦ ᑲᐃᒻᒥᓱᖅᓯᒪᔪᑦ ᓂᕐᔪᑎᓐᖑᐊᖑᓕᖅᑎᓪᓗᒋᑦ ᐊᔪᓐᖏᑎᑕᐅᒍᑎᖏᑦᑎᒍᑦ 
ᐊᔪᓐᖏᔾᔪᑎᒧᑦ. 
 

ᐊᖑᓇᓱᖕᓂᕐᒧᑦ ᐊᔪᕆᖅᓲᓯᔾᔪᑏᑦ 
 
ᐊᔪᕆᖅᓲᓯᔾᔪᑏᑦ ᐊᖑᓇᓱᖕᓂᕐᒧᑦ 
116. (1) ᑭᓇᑐᐃᓐᓇᖅ ᐋᖅᑭᒃᓱᐃᔭᕆᐊᖃᓐᖏᓚᖅ, ᐊᕙᒍᓱᒋᐊᖃᓐᖏᓚᕐᓗ 
ᐱᑕᖃᖅᑎᑦᓯᔭᕆᖃᓐᖏᓚ ᖃᓄᐃᑦᑐᑐᓐᐃᓐᓇᕐᓂᒃ ᐊᔪᕆᖅᓲᔾᔨᓇᓱᐊᕆᐊᖃᙱᓚᖅ 

ᐊᖑᓇᓱᒃᑐᖃᕐᓂᐊᖅᑎᓪᓗᒍ, ᐊᔪᓐᖏᔾᔪᑎᖃᓐᖏᓪᓗᓂ ᐊᔪᓐᖏᑎᑕᐅᒍᑎᖓᓂᒃ ᐊᖏᕈᑕᐅᓯᒪᔪᒥᒃ 
ᓄᓇᓕᖕᓂ ᐅᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᖑᓇᓱᓐᓂᐅᓂᐊᖅᑑᑉ ᓇᓂᒋᐊᖃᓐᓂᖓᓂᒃ.  
 
ᐃᓕᓴᐃᔩᑦ 

(2) ᐃᓕᓴᐃᔨ ᐃᓕᓴᐃᔪᓐᓇᖅᑎᑕᐅᔪᖅ ᐊᔪᓐᖏᔾᔪᑎᒃᑯᑦ ᐊᔪᓐᖏᓐᓂᖃᖅᑎᑕᐅᓪᓗᓂ 
ᒪᓕᒋᐊᖃᖅᐳᖅ ᐊᑐᖅᑕᐅᔭᕆᐊᖃᖅᑎᑕᓂᒃ ᐊᒻᒪ ᐃᒪᓐᓇᐃᖁᔨᔾᔪᑎᓂᒃ ᐊᔪᓐᖏᔾᔪᑎᖓᓂ ᐊᒻᒪ 
ᐊᖑᓇᓱᒍᓐᓇᖅᑎᑕᐅᓐᖏᑦᑐᖅ ᐃᓕᓴᐃᔾᔪᑎᖓᑕ ᐊᔪᓐᖏᔾᔪᑎᖓᒍᑦ. 
 

ᓂᕐᔪᑎᓂᒃ ᖃᐅᔨᓇᓱᐊᕐᓂᖅ ᐊᒻᒪ ᐃᓕᑦᑎᓇᓱᐊᕐᓂᖅ 
 
ᐊᔪᓐᖏᔾᔪᑎᖃᕆᐊᖃᕐᓂᖅ 
117. (1) ᑭᓇᑐᐃᓐᓇᖅ ᖃᐅᔨᓴᕆᐊᖃᙱᓚᖅ ᓂᕐᔪᑎᓂᒃ ᐊᒻᒪ ᖃᐅᔨᓴᕈᑎᒃᓴᒥᓂᒃ 
ᓂᕐᔪᑎᒥᓂᕐᓂᒃ ᑲᑎᕐᓱᐃᔭᕆᐊᖃᓐᖏᓚᖅ, ᐱᔪᓐᓇᐅᑎᖃᙱᓪᓗᓂ ᐊᔪᖏᑦᔪᑎᒋᒐᔭᕐᑕᖓᓂᒃ. 
 
ᑲᔾᔭᐅᓴᒋᐊᕐᑎᑦᑎᓂᖅ ᐊᐅᓪᓚᖅᓯᒪᑎᑦᑎᓂᖅ 

(2) ᑭᓇᑐᐃᓐᓇᖅ, ᐊᔪᓐᖏᔾᔪᑎᖃᙱᓪᓗᓂ ᐊᔪᖏᔾᔪᑎᒋᒐᔭᖅᑕᒥᓂᒃ, 
ᐋᕿᒃᓯᓯᒪᔭᕆᐊᖃᓐᖏᓚᖅ, ᒪᓂᒻᒪᑎᑦᑎᔭᕆᐊᖃᓐᖏᓚᖅ ᐸᕐᓇᒃᓯᒪᔪᓂᒃ ᑲᒪᓂᖃᕆᐊᖃᓂᓐᖏᓚᖅ 
ᓂᕐᔪᑎᓕᕆᑎᑦᑎᓂᕐᒥᒃ, ᖃᓂᒃᓴᕐᓗᑎᒃ ᑕᑯᕋᓐᓈᒐᓱᒋᐊᖃᓐᖏᓚᑦ, ᐱᖃᓯᐅᑎᓪᓗᒋᑦ ᐊᐅᓚᓲᒧᑦ 
ᐊᔾᔨᓕᐅᕆᓂᖅ, ᐅᕝᕙᓘᓐᓃᑦ ᐋᖅᑭᒃᓱᐃᓗᓂ ᐊᒥᓱᓄᑦ ᑕᑯᓐᓈᕆᐊᖅᑐᖅᑎᑦᑎᓗᓂ. 
 
ᐃᒪᓐᓇᐃᑦᑐᓐᓇᕐᑐᖅ 
 (3) ᑕᐃᒪ ᐃᓱᒪᑕᒻᒪᕆᒃ ᐃᒪᓐᓇᐃᑦᑐᒪᒍᓂ ᑎᑎᕋᖅᓯᒪᔪᒃᑯᑦ ᖃᐅᔨᒃᑲᐃᔪᓐᓇᖅᐳᖅ 
ᐃᒪᓐᓇᐃᒍᓐᓇᕐᓂᖓᓂᒃ ᑭᓇᑐᐃᓐᓇᐅᑉ ᐊᔪᓐᖏᔾᑎᖃᕆᐊᖃᖅᕈᓐᓃᖅᑎᓪᓗᒍ ᐅᓇ ᐱᖁᔭᐅᑉ 
ᐃᓚᖓ ᐊᑐᕐᓗᒍ  

(ᐃ) ᑕᐃᒻᓇ ᑭᓇᑐᐃᓐᓇᖅ ᐱᓯᒪᒃᐸᑦ ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᐊᓯᐊᓂᒃ 
ᐊᔪᓐᖏᑎᑕᐅᒍᑎᖓᓂᒃ ᑲᒪᔾᔪᑎᒋᔪᓐᓇᓂᐊᖅᑕᖓᓂᒃ ᑐᓂᔭᐅᓯᒪᒃᐸᑦ 
ᐊᓯᖏᑦᑎᒍᑦ ᐱᖁᔭᑎᒍᑦ ᓄᓇᕘᒥ ᑲᓇᑕᐅᓘᓐᓃᑦ; ᐊᒻᒪ   

(ᐱ) ᐃᓱᒪᑕᒻᒪᕆᒃ ᓈᖕᒪᒋᒃᐸᒋᑦ ᑖᒃᑯᐊ ᐱᔪᓐᓇᐅᑎᑦ ᐊᓯᖏᓪᓘᓐᓃᑦ 
ᐊᔪᓐᖏᑎᑦᓯᒍᑏᑦ ᓴᐳᒻᒥᓂᖃᕈᑎᐅᓂᐊᕐᓂᖏᓐᓂᒃ ᓂᕐᔪᑎᓄᑦ 
ᓇᓕᒧᓪᓗᐊᕆᓗᒋᑦ ᐱᔪᓐᓇᐅᑎᑖᖑᓲᑦ ᐅᑯᑎᒎᓇ ᐱᖁᔭᖅᑎᒍᑦ. 

 
ᖃᐅᔨᒃᑲᐃᒍᑎᑦ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓂᒃ 

(4) ᐃᓱᒪᑕᒻᒪᕆᒃ ᑐᓂᓯᔭᕆᐊᖃᖅᐳᖅ ᐊᔾᔨᖏᓐᓂᒃ ᐃᒪᓐᓇᐃᑐᓐᓇᕈᑏᑦ 
ᖃᐅᔨᒃᑲᐅᑕᐅᒍᑎᖏᓐᓂᒃ ᐊᑐᕐᓗᒍ ᐱᖁᔭᐅᑉ ᐃᓚᖓ (3) ᓇᓪᓕᐊᓐᓄᑐᐃᓐᓇᖅ ᓄᓇᓕᖕᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ ᓄᓇᓕᖕᒥ ᖃᓂᒋᔭᖓᓂ ᐱᓕᕆᕝᕕᐅᓂᐊᖅᑑᑉ. 
 

ᖃᐅᔨᑎᑦᑎᔭᕆᐊᖃᕈᑎᑦ 
 
ᐊᐅᓪᓚᕈᔾᔨᔨᐅᑉ ᖃᐅᔨᒃᑲᐃᑎᑦᑎᒍᑎᖏᑦ 
118. (1) ᐊᐅᓪᓚᕈᔾᔨᔨ ᐊᔪᓐᖏᔾᔪᑎᑖᕋᔭᓐᓂᕈᓂ ᐊᑐᕐᓗᒋᑦ ᐊᐅᓪᓚᓂᕐᒧᑦ ᐊᒻᒪ 
ᐳᓚᕋᑦᑐᓕᕆᓂᕐᒧᑦ ᐱᖁᔭᑦ ᐱᔾᔪᑎᖃᑦᑎᐊᕐᓗᑎᒃ ᐅᒃᐱᕈᓱᒃᑯᓂ ᑖᓐᓇ ᐱᖁᔭᖅ 

ᐱᓂᕐᓗᒍᑎᐅᓯᒪᔭᕆᐊᖓᓂᒃ ᐊᐅᓪᓚᕈᔾᔭᐅᓯᒪᔪᒧᑦ, ᐊᐅᓪᓚᕈᔾᔨᔨᒧᑦ ᐊᓯᖓᓄᓪᓘᓐᓃᑦ 
ᐃᖅᑲᓇᐃᔭᖅᑎᑕᖓᓄᑦ ᐊᐅᓪᓚᕈᔾᔨᔨᐅᑉ, ᐅᕝᕙᓘᓐᓃᑦ ᐃᓇᖏᖅᑎᒋᓯᒪᔭᒥᑕ ᐊᐅᓪᓚᕈᔾᔨᔨᐅᑉ, 
ᐊᐅᓪᓚᕈᔾᔨᔨ ᖃᐅᔨᒃᑲᐃᔾᔪᑎᖃᕆᐊᖃᖅᐳᖅ ᐱᓂᕐᓗᒍᑎᐅᔪᒥᒃ ᓂᕐᔪᑎᓕᕆᔨᒧᑦ 
ᖃᐅᔨᒃᑲᐃᔪᓐᓇᖅᓯᑐᐊᕈᓂ ᐊᒻᒪ ᐃᖃᕐᕋᑦ 48 ᓈᔭᕇᓚᐅᓐᖏᓐᓂᖏᓐᓂ ᖃᐅᔨᕝᕕᒋᓚᐅᖅᑕᒥᓂᒃ 
ᐱᓂᕐᓗᒃᑐᖃᓐᓂᖓᓂᒃ.  
 
ᓂᕐᔪᑎᒋᐅᑎᓂᒃ ᐊᖑᓇᓱᒃᑎᓂᒃ ᐊᐅᓪᓚᕈᔾᔨᔨᐅᑉ ᖃᐅᔨᒃᑲᐃᒍᑎᖏᑦ  

(2) ᓂᕐᔪᑎᒋᐅᑎᓂᒃ ᐊᖑᓇᓱᒃᑎᓂᒃ ᐊᐅᓪᓚᕈᔾᔨᔨ ᐱᔾᔪᑎᖃᑦᑎᐊᕐᓗᑎᒃ ᐅᒃᐱᕈᓱᒃᑯᓂ 
ᑖᓐᓇ ᐱᖁᔭᖅ ᐱᓂᕐᓗᒍᑎᐅᓯᒪᔭᕆᐊᖓᓂᒃ ᐊᐅᓪᓚᕈᔾᔭᐅᓯᒪᔪᒧᑦ, ᐊᐅᓪᓚᕈᔾᔨᔨᒧᑦ 
ᐊᓯᖓᓄᓪᓘᓐᓃᑦ ᐃᖅᑲᓇᐃᔭᖅᑎᑕᖓᓄᑦ ᐊᐅᓪᓚᕈᔾᔨᔨᐅᑉ, ᐅᕝᕙᓘᓐᓃᑦ ᐃᓇᖏᖅᑎᒋᓯᒪᔭᒥᑕ 
ᐊᐅᓪᓚᕈᔾᔨᔨᐅᑉ, ᐊᐅᓪᓚᕈᔾᔨᔨ ᖃᐅᔨᒃᑲᐃᔾᔪᑎᖃᕆᐊᖃᖅᐳᖅ ᐱᓂᕐᓗᒍᑎᐅᔪᒥᒃ ᓂᕐᔪᑎᓕᕆᔨᒧᑦ 
ᖃᐅᔨᒃᑲᐃᔪᓐᓇᖅᓯᑐᐊᕈᓂ ᐊᒻᒪ ᐃᖃᕐᕋᑦ 48 ᓈᔭᕇᓚᐅᓐᖏᓐᓂᖏᓐᓂ ᖃᐅᔨᕝᕕᒋᓚᐅᖅᑕᒥᓂᒃ 
ᐱᓂᕐᓗᒃᑐᖃᓐᓂᖓᓂᒃ.  
 
ᐊᓯᒃᑲᓐᓂᖏᑦ ᑐᑭᓯᒍᑎᐅᔪᓐᓇᖅᑐᑦ 

(3) ᐊᐅᓪᓚᕈᔾᔨᔨ ᐅᕝᕙᓘᓐᓃᑦ ᓂᕐᔪᑎᒋᐅᑎᓂᒃ ᐊᖑᓇᓱᒃᑎᓂᒃ ᐊᐅᓪᓚᕈᔾᔨᔨ 
ᖃᐅᔨᒃᑲᐃᔭᕆᐊᖃᖅᑎᑕᐅᔪᖅ ᐱᓂᕐᓗᒍᑎᓂᒃ ᐅᑯᐊ ᐱᖁᔭᑦ ᐃᓚᖓᒍᑦ, ᑐᒃᓯᕋᕐᕕᐅᒍᓂ, 
ᖃᐅᔨᒃᑲᐃᒋᐊᖃᖅᐳᖅ ᓂᕐᔪᑎᓕᕆᔨᒥᒃ ᖃᐅᔨᒪᒍᑎᐅᓂᐊᖅᑐᓂᒃ ᑐᕌᖓᓂᖃᖅᑐᓂᒃ 
ᐱᓂᕐᓗᖑᑎᐅᔪᑦ ᐱᔪᒪᓯᒪᔭᖏᑦ ᓂᕐᔪᑎᓕᕆᔨᐅᑉ.  
 
ᑮᓇᐅᔭᓕᐅᕈᑎᖃᕋᓱᐊᖅᑏᑦ ᖃᐅᔨᒃᑲᐃᔾᔪᑎᖏᑦ 
119. ᑭᓇᑐᐃᓐᓇᖅ ᐅᓄᖅᑐᓂᒃ ᓂᕐᔪᑎᓐᓇᓱᐊᖅᑐᑦ ᐅᓄᕐᓂᕆᔭᐅᔭᕆᐊᖃᖅᑎᑕᐅᔪᑦ 
ᑭᒡᓕᒋᑎᑕᑦ ᐅᖓᑖᓅᕈᑎᒃᐸᑦ ᐅᖃᐅᓯᐅᓯᒪᔪᒥ ᐱᖁᔭᐅᑉ ᐃᓚᖓᓂ 114-ᒥ ᐅᕝᕙᓘᓐᓃᑦ 
ᐊᑐᖅᑕᐅᖁᔭᐅᔪᒃᑯᑦ ᑮᓇᐅᔭᓕᐅᕈᑎᖃᕋᓱᒡᓗᓂ ᓂᕐᔪᑎᒐᓱᐊᖅᑐᖅ ᐃᒪᓐᓇᐃᑦᑕᕆᐊᖃᖅᐳᖅ, 
ᐊᑐᕐᓗᒋᑦ ᒪᓕᒐᑦ,  

(ᐃ) ᐱᓯᒪᑦᑎᓪᓗᓂ ᐊᒻᒪ ᑎᑎᕋᖅᐸᓪᓗᒋᑦ ᑮᓇᐅᔭᓕᕆᔾᔪᑎᐅᔪᑦ ᐊᒻᒪ 
ᐱᓕᕆᐊᖑᔪᑦ;  

(ᐱ) ᓴᖅᑭᑦᑎᕙᒡᓗᓂ ᖃᐅᔨᓴᖅᑕᐅᔭᕆᐊᓕᖕᓂᒃ, ᓂᕐᔪᑎᓕᕆᔨᐅᑉ 
ᑕᑯᔪᒪᔭᖏᓐᓂ, ᐃᓗᓐᓇᖏᓐᓂᒃ ᑎᑎᖅᑲᓂᒃ ᓂᕐᔪᑎᓄᑦ ᐱᔾᔪᑎᖃᖅᑐᓂᒃ 
ᐱᓯᒪᔭᖏᓐᓂ; 

(ᑎ) ᑎᑎᖅᑲᓂᒃ ᐅᓂᒃᑳᓂᒃ ᐃᓱᒪᑕᒻᒪᕆᖕᒧᑦ ᑐᓂᓯᖃᑦᑕᕐᓗᓂ; 
(ᑭ) ᐱᑕᖃᖅᑎᑦᓯᓗᓂ ᑐᑭᓯᒃᑲᓐᓂᕈᑎᒃᓴᓂᒃ ᑐᒃᓯᕌᕆᑐᐃᓐᓇᕆᐊᓕᖏᓐᓂᒃ 

ᐃᓱᒪᑕᒻᒪᕆᐅᑉ ᖃᐅᔨᒃᑲᐃᕕᒃᓴᒫᖓ ᐱᕕᖃᖅᑎᑦᓯᕝᕕᒋᓗᓂᐅᒃ ᑕᐃᒪᒃ 
ᐃᓱᒪᑕᒻᒪᕆᐅᑉ ᓇᓗᓇᐃᖅᑕᖓᒍᑦ; ᐊᒻᒪ 

(ᒋ) ᑎᑎᕋᑦᑎᐊᕐᓗᓂ ᖃᐅᔨᒃᑲᐃᔾᔪᑎᐅᖃᑦᑕᖁᔭᓂᒃ ᓇᓗᓇᐃᖅᑕᐅᓯᒪᔪᓂᒃ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᑎᑎᕋᖅᓯᒪᔪᖁᑎᖏᓐᓂ. 

 
 

ᐊᒡᒍᖅᓯᒪᓂᖅ 5 
 

ᐱᑦᑎᐊᓖᓇᓱᐊᓐᓂᖅ ᐊᒻᒪ ᐊᓯᖏᑦ ᑲᒪᒋᔭᖃᑦᑎᐊᕕᐅᔪᑦ 

ᑭᒡᓕᖃᕐᓂᖅ ᐱᑕᖅᑕᐅᔪᓐᓇᖅᑐᓄᑦ 
 
ᑭᒡᓕᖃᖅᑎᑕᐅᔪᖅ 
120. (1) ᐊᑐᖅᖢᒍ ᐊᖏᕈᑎᑦ ᐊᒻᒪᓗ ᐊᑐᖅᑕᐅᔭᕆᐊᖃᖅᑎᑕᑦ ᐊᑐᕐᓗᑎᒃ ᑎᑎᕋᖅᓯᒪᔪᒥ 5-ᒥ, 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᒪᓐᓇᐃᒍᒪᒍᑎᒃ ᐃᒪᓐᓇᐃᒍᓐᓇᖅᐳᑦ, 
ᓄᓇᕘᑕᕐᕕᐅᓯᒪᔪᒥ  

(ᐃ) ᐋᖅᑭᒃᓯᓗᑎᒃ, ᐋᖅᑭᒋᐊᖅᓯᔪᓐᓇᖅᐳᑦ, ᐅᕝᕙᓘᓐᓃᑦ 
ᐲᖅᓯᑎᐊᒻᒪᕆᒍᓐᓇᐳᑦ, ᖃᖓᑐᐃᓐᓇᒃᑯᑦ ᑕᐃᒪᐃᒃᑕᕆᐊᖃᓕᕌᖓᒥᒃ, 
ᓂᕐᔪᑎᑦᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᓂᖏᓐᓂᒃ; ᐊᒻᒪ 

(ᐱ) ᓈᖕᒪᒋᔭᐅᓗᑎᒃ, ᐋᖅᑭᒋᐊᖅᑕᐅᓗᑎᓪᓘᓐᓃᑦ ᐊᓐᓇᐅᒪᔾᔪᑎᐅᔪᓐᓇᖅᑐᖅ 
ᐃᓄᖕᓄᑦ ᑭᒡᓕᖃᖅᑎᑕᐅᓂᖏᑦ ᐊᒻᒪ ᐊᖑᓇᓱᒃᑏᑦ ᐊᖑᓇᓱᒃᑎᓪᓗᖏᑦ 
ᐱᔪᓐᓇᐅᑎᒥᒍᑦ ᐊᑐᕐᓗᒋᑦ ᐊᖏᕈᑎᒥ ᑎᑎᕋᖅᓯᒪᔪᑦ 12, 13, ᐊᒻᒪ  
14-ᒥ. 

 
ᑕᐃᔭᐅᓂᖏᑦ ᓂᕐᔪᑎᑦᑕᐅᔪᓐᓇᖅᑐᑦ ᑭᒡᓕᖃᕈᑎᖏᑦ  

(2) ᐊᑐᕐᓗᒍ ᐊᖏᕈᑦ, ᓂᕐᔪᑎᑦᑕᐅᔪᓐᓇᖅᑐᑦ ᑭᒡᓕᖃᕈᑎᖏᑦ ᓂᕐᔪᑎᐅᖃᑎᒌᑦ 
ᐅᓄᕐᓂᖏᑦ ᒪᓕᓪᓗᒋᑦ ᑕᐃᔭᐅᓯᒪᓂᖃᕈᓐᓇᖅᐳᑦ ᓈᓴᐅᑎᒃᑯᑦ, ᐅᖁᒪᐃᓐᓂᖏᑦᑎᒍᑦ 
ᐊᓯᖏᑎᒍᓪᓘᓐᓃᑦ ᓈᖕᒪᒃᑐᒋᔭᖏᑦᑎᒍᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐊᒻᒪ 
ᑕᐃᔭᐅᓯᒪᔭᕆᐊᖃᖅᑐᑎᒃ.  

(ᐃ) ᐅᑯᐊᖑᑎᓪᓗᒋᑦ ᓂᕐᔪᑎᐅᖃᑎᒌᑦ ᐊᖑᓇᓱᒃᑕᐅᒐᔪᒃᑐᑦ ᐊᖑᓇᓱᒃᑎᓄᑦ 
ᐃᓚᒋᔭᐅᔪᓄᑦ ᓄᓇᓕᖕᒥ ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ, ᐃᓱᒪᒋᓗᒍ 
ᓄᓇᖅᑲᑎᒌᓄᑦ ᓂᕐᔪᑎᒃᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᓂᖏᑦ; ᐊᒻᒪ  

(ᐱ) ᐅᑯᐊᖑᑎᓪᓗᒋᑦ ᓂᕐᔪᑎᐅᖃᑎᒌᑦ ᓂᕐᔪᑎᒃᑕᐅᒐᔪᓲᑦ ᐃᓚᒋᔭᐅᔪᓄᑦ 
ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ, ᐃᓱᒪᒋᓗᒍ 
ᐊᕕᒃᑐᖅᓯᒪᓂᐅᔪᓂ ᓂᕐᔪᑎᒃᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᓂᖏᑦ.  

 
ᐊᓐᓇᐅᒪᔾᔪᑎᐅᔪᑦ ᐅᓄᕐᓂᖏᑦ 

(3) ᐊᖏᕈᑎ ᐊᑐᕐᓗᒍ, 
(ᐃ) ᐊᓐᓇᐅᒪᔾᔪᑎᐅᔪᓐᓇᖅᑐᖅ ᓯᕗᓪᓕᐅᑎᑕᐅᔭᕆᐊᓕᒃ ᓂᕐᔪᑎᒃᑕᐅᔪᓐᓇᖅᑐᑦ 

ᑭᒡᓕᖃᕈᑎᖏᓐᓂᒃ;   
(ᐱ) ᐃᒪᐃᒃᑯᓂ ᓂᕐᔪᑎᒃᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᒍᑎᖏᑦ ᓇᓕᒧᒋᒃᐸᒋᑦ 

ᐅᓄᓐᖏᓐᓂᖅᓴᐅᒃᐸᑕᓘᓐᓃᑦ ᐊᓐᓇᐅᒪᔾᔪᑎᐅᔪᓐᓇᖅᑐᑦ ᐅᓄᕐᓂᖏᓐᓂᒃ, 
ᐃᓄᐃᑦ ᐱᔪᓐᓇᕐᓂᖃᖅᑎᑕᐅᕗᑦ ᐊᑕᖏᓪᓗᒋᑦ ᓂᕐᔪᑎᒃᑕᐅᔪᓐᓇᖅᑐᑦ 
ᑭᒡᓕᖃᕈᑎᖏᓐᓂᒃ; ᐊᒻᒪ 

(ᑎ) ᐃᒪᐃᒃᑯᓂ ᐊᓐᓇᐅᒪᔾᔪᑎᐅᔪᓐᓇᖅᑐᑦ ᐅᓄᕐᓂᖏᑦ ᐊᖑᓇᓱᒃᑕᐅᕙᒃᑐᑦ 
ᐃᓄᖕᓄᑦ ᐊᖑᓇᓱᒃᑎᓄᓪᓗ ᐱᔪᓐᓇᐅᑎᒥᒍᑦ ᐊᖑᓇᓱᒃᑎᓪᓗᒋᑦ ᐊᑐᕐᓗᒍ 
ᑎᑎᕋᖅᓯᒪᔪᖅ ᐊᖏᕈᑎᓂ 12, 13, ᐊᒻᒪ 14 ᓂᕐᔪᑎᑦᑕᐅᔪᓐᓇᖅᑐᑦ 
ᑭᒡᓕᖃᖅᑎᑕᐅᒍᑎᖏᓐᓂᒃ ᖄᖏᐅᑎᒃᐸᑕ, ᓂᕐᔪᑎᑦᑕᐅᔪᓐᓇᖅᑐᑦ 
ᑭᒡᓕᖃᖅᑎᑕᐅᒍᑎᖏᑦ ᓂᖏᕋᖃᑎᒌᒍᑕᐅᔪᓐᓇᖅᐳᑦ 
ᐊᔾᔨᒋᓂᖅᓴᕆᓂᐊᕐᒪᒋᑦ ᐅᓄᕐᓂᖏᑦ ᐊᓐᓇᐅᒪᔾᔪᑎᒋᔭᕆᐊᖃᖅᑕᖏᑕ.   

ᒥᓂᔅᑕᐅᑉ ᑎᓕᓯᔾᔪᑎᖓ 
121. ᒥᓂᔅᑕ ᐃᒪᓐᓇᐃᒍᒪᒍᓂ ᐃᒪᓐᓇᐃᒍᓐᓇᖅᐳᖅ, ᑎᓕᓯᓂᒃᑯᑦ, ᐋᕿᒃᓯᓗᓂ ᑭᒡᓕᒃᓴᓂᒃ 
ᐅᓄᕐᓂᖏᓐᓂᒃ ᓂᕐᔪᑎᑦᑕᐅᔪᓐᓇᖅᑐᑦ ᓂᕿᐅᑎᒋᔪᓐᓇᖅᑕᖏᓪᓘᓐᓃᑦ ᐃᒪᐃᒃᐸᑦ  

(ᐃ) ᐊᑐᓕᖅᑎᑦᓯᔭᕆᐊᖃᖅᐸᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 
ᐃᓱᒪᓕᐅᕈᑎᖓᓂᒃ ᓈᖕᒪᒋᔭᐅᓯᒪᔪᒥᒃ; ᐅᕝᕙᓘᓃᑦ 

(ᐱ) ᒥᓂᔅᑕ ᐃᒪᓐᓇᐃᑦᑕᕆᐊᖃᕋᓱᒋᒃᐸᒍ ᑖᒃᑯᐊ ᐱᔾᔪᑎᒋᓗᒋᑦ 
ᐊᔪᓐᖏᓐᓂᖃᕐᕕᖓᓂ ᓄᓇᕘᒥ ᒐᕙᒪᒃᑯᑦ.    

 
ᓂᖏᖅᑕᐅᒍᑎᓕᕆᔪᖅ 

 
ᑐᕌᖓᓂᖃᖅᐳᖅ 
122. (1) ᐅᓇ ᐱᖁᔭᐅᑉ ᐃᓚᖓ ᐊᑑᑎᖃᖅᐳᖅ ᐃᒪᐃᒃᐸᑦ ᓂᕐᔪᑎᒃᑕᐅᔪᓐᓇᖅᑐᑦ 
ᑭᒡᓕᖃᖅᑎᑕᐅᒍᑎᖏᑦ ᓂᕐᔪᑎᓄᑦ ᓇᓕᐊᓐᓄᑐᐃᓐᓇᖅ ᐅᓄᕐᓂᖃᓂᕋᖅᑕᐅᒍᑎᖏᑦ 
ᐋᖅᑭᒃᑕᐅᓯᒪᓕᖅᐸᑕ.  
 
ᑭᓇᑐᐃᓐᓇᕐᒧᑦ ᓂᖏᖅᑕᐅᔪᓐᓇᖅᑐᑦ ᐊᒥᐊᒃᑯᑦ 

(2) ᐊᖏᕈᑎ ᐊᑐᕐᓗᒍ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᕿᒃᓯᔭᕆᐊᓖᑦ 
ᓂᖏᖅᑕᐅᔪᒃᓴᐅᓂᖓᓂᒃ ᐊᒥᐊᒃᑯᑦ ᐅᑯᐊ ᐊᑐᕐᓗᓂᔾᔪᒃ: 

(ᐃ) ᓂᕿᒋᔭᐅᓇᔭᖅᑐᓄᑦ ᓄᓇᕗᒥᐅᓄᑦ ᐃᓄᒻᒪᕆᐅᓐᖏᑦᑐᓄᑦ ᐊᒻᒪ 
ᐃᓚᖏᓐᓄᑦ ᓇᓗᓇᐃᖅᓯᒪᔪᖅ ᒪᓕᒡᓗᒍ ᐅᕙᓂ, ᐃᓚᖏᑦ 5.6.32ᒥᑦ 
5.6.37ᒧᑦ ᐊᖏᕈᑎᓂ; 

(ᐱ) ᑲᔪᓯᓐᓇᖁᓪᓗᒍ ᑮᓇᐅᔭᓕᕐᔪᐊᑦ ᐊᖑᓇᓱᒃᑎᖏᓐᓄᑦ ᐊᒻᒪ 
ᑮᓇᐅᔭᓕᐅᖅᑐᓄᑦ ᓇᓗᓇᐃᖅᓯᒪᔪᖅ ᒪᓕᒡᓗᒍ ᐅᕙᓂ, ᐃᓚᖓ 5.6.38 
ᐊᖏᕈᑎᓂ; 

(ᑎ) ᑮᓇᐅᔭᓕᐅᕐᓂᕐᒧᑦ ᐱᓇᓱᐊᖅᑕᐅᔪᓄᑦ ᓄᓇᓕᖕᓂ ᓂᕐᔪᓯᕆᓂᕐᒧᑦ 
ᑲᑎᒪᔨᖏᑦ ᐊᒻᒪᓗ ᐊᕕᒃᑐᖅᓯᒪᓃᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᑦ ᑕᐃᒪᓐᓇ 
ᓇᓗᓇᐃᔭᖅᓯᒪᒻᒪᑕ ᐅᕙᓂ, ᐃᓚᖓ 5.6.39 ᐊᖏᕈᑎᓂ; ᐊᒻᒪᓗ 

(ᑭ) ᓂᖏᖅᑎᑦᓯᓗᑎᒃ ᐊᒥᐊᒃᑯᓂᒃ ᓇᓗᓇᐃᖅᓯᒪᔪᓂᒃ ᐅᕙᓂ, ᐃᓚᖓ 5.6.40 
ᐊᖏᕈᑎᓂ. 

 
ᐊᑐᓂᑦ ᓂᖏᖅᑎᑕᐅᔪᑦ ᒥᓂᔅᑕᒧᑦ 

(3) ᒥᓂᔅᑕ ᑲᒪᒋᔭᖃᖅᐳᖅ ᐋᖅᑭᒃᓯᓂᕐᒥᒃ ᑭᓇ ᐱᔪᓐᓇᖅᑎᑕᐅᖕᒪᖔᑦ ᐃᓚᖓᓂᒃ 
ᐊᒥᐊᒃᑯᑦ, ᐊᒻᒪ ᐊᖏᓂᖓᓂ ᐱᔭᕆᐊᖃᖅᑕᖓᑕ, ᓂᖏᖅᑕᐅᔪᖅ ᐅᑯᓄᖓ ᐊᑐᕐᓂᐊᕐᓗᓂ  

(ᐃ) ᓇᖕᒥᓂᖅ ᓂᕿᒃᓴᕆᓂᐊᕐᓗᒍ ᑐᕌᖓᔪᖅ ᑖᓐᓇ ᓄᓇᕘᒥᐅᒧᑦ, 
ᓄᓇᑖᖃᑕᐅᓯᒪᓐᖏᑦᑐᓄᑦ, ᐃᓚᖏᓐᓄᓪᓗ, ᐊᒻᒪ 

(ᐱ) ᐊᑐᖅᑕᐅᔪᓐᓇᕐᓗᓂ ᐊᑐᖅᑕᐃᓐᓇᐅᖏᒍᑎᖏᑦ ᐊᒥᐊᒃᑯᖏ 
ᑭᒃᑯᑐᐃᓐᓇᕐᓄᑦ ᓄᓇᑖᖃᑕᐅᓯᒪᓐᖏᑦᑐᓄᑦ, ᓇᓗᓇᐃᖅᑕᐅᓯᒪᔪᖅ ᐅᕙᓂ 
ᐊᑐᕐᓗᒍ, ᐃᓚᖓ 5.6.40 ᐊᖏᕈᑎᓂ. 

ᐊᑐᓂᑦ ᓂᖏᖅᑎᑕᐅᔪᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  
(4) ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᒪᒋᔭᖃᖅᐳᖅ ᐋᖅᑭᒃᓯᓂᕐᒥᒃ ᑭᓇ 

ᐱᔪᓐᓇᖅᑎᑕᐅᒪᖔᑦ ᐃᓚᖓᓂᒃ ᐊᒥᐊᒃᑯᑦ, ᐊᒻᒪ ᐊᖏᓂᖓᓂ ᐱᔭᕆᐊᖃᖅᑕᖓᑕ, ᓂᖏᖅᑕᐅᔪᖅ 
ᐅᑯᓄᖓ ᐊᑐᕐᓂᐊᕐᓗᓂ  

(ᐃ) ᑲᔪᓯᓐᓇᖁᓪᓗᒍ ᑮᓇᐅᔭᓕᕐᔪᐊᑦ ᐊᖑᓇᓱᒃᑎᖏᓐᓄᑦ ᐊᒻᒪ 
ᑮᓇᐅᔭᓕᐅᖅᑐᓄᑦ; 

(ᐱ) ᑮᓇᐅᔭᓕᐅᕐᓂᕐᒧᑦ ᐱᓇᓱᐊᖅᑕᐅᔪᓄᑦ ᓄᓇᓕᖕᓂ ᓂᕐᔪᓯᕆᓂᕐᒧᑦ 
ᑲᑎᒪᔨᖏᓐᓄᑦ ᐊᒻᒪ ᐊᕕᒃᑐᖅᓯᒪᓂᑦ ᐆᒪᔪᓕᕆᓕᕆᓂᕐᒧᑦ ᑲᑎᒪᔨᖏᑕ; 
ᐊᒻᒪ 

(ᑎ) ᐊᑐᖅᑕᐅᔪᓐᓇᕐᓗᓂ ᐊᑐᖅᑕᐃᓐᓇᐅᖏᒍᑎᖏᑦ ᐊᒥᐊᒃᑯᖏ 
ᓄᓇᑖᖃᑕᐅᓯᒪᔪᓄᑦ, ᓇᓗᓇᐃᖅᑕᐅᓯᒪᔪᖅ ᐅᕙᓂ ᐊᑐᕐᓗᒍ, ᐃᓚᖓ 
5.6.40 ᐊᖏᕈᑎᓂ. 

 
ᑲᒪᔾᔪᓯᐅᓂᐊᖅᑐᑦ 

(5) ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᒃᓯᓂᐊᖅᐳᑦ ᑲᒪᔾᔪᓯᐅᓂᐊᖅᑐᓂᒃ 
ᑐᒃᓯᕋᕈᑎᓕᐅᖅᓯᒪᔪᓄᑦ ᐊᒻᒪ ᐃᓄᑐᐊᒧᑦ ᓂᖏᖅᑕᐅᔪᒃᓴᓂᒃ ᐊᒥᐊᒃᑯᑕᖃᖅᑎᓪᓗᒍ ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑎᒍᑦ ᐊᑐᕐᓗᒍᑦ ᐃᓚᖓ (4).   
 
ᐊᓐᓇᐅᒪᔾᔪᑎᒃᓴᑦ ᐅᓄᕐᓂᖏᑦ 
123. (1) ᐊᖏᕈᑎ ᐊᑐᕐᓗᒍ, ᓂᕐᔪᑎᒃᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᒍᑎᖏᑦ ᓂᕐᔪᑎᓄᑦ 
ᓇᓕᐊᓐᓄᑐᐃᓐᓇᖅ ᐅᓄᕐᓂᖃᕐᓂᕋᖅᑕᐅᒍᑎᖏᑦ ᐋᖅᑭᒃᑕᐅᓯᒪᓕᖅᐸᑕ.  

(ᐃ) ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᑲᒪᒋᔭᖃᖅᑎᑕᐅᕗᑦ 
ᓂᖏᖅᑎᑦᑎᔨᐅᓪᓗᑎᒃ ᐊᕕᒃᑐᖅᓯᒪᓂᐅᔪᒥ ᐊᓐᓇᐅᒪᔾᔪᑎᐅᔭᕆᐊᓕᓐᓂᒃ 
ᓂᕐᔪᑎᓂᒃ ᐃᓚᒋᔭᐅᔾᔪᑎᖃᖅᑐᓂᒃ ᓄᓇᓕᖕᓂ ᓂᕐᔪᓯᕆᓂᕐᒧᑦ 
ᑲᑎᒪᔨᖏᓐᓄᑦ;  

(ᐱ) ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᑲᒪᒋᔭᖃᖅᑎᑕᐅᕗᑦ 
ᓂᖏᖅᑎᑦᑎᔨᐅᓗᑎᒃ ᓄᓇᖅᑲᑎᒌᓂᒃ ᐊᓐᓇᐅᒪᔾᔪᑎᐅᔭᕆᐊᓕᓐᓂᒃ 
ᓂᕐᔪᑎᓂᒃ ᐃᓚᒋᔭᐅᔪᖁᑎᒥᓄᑦ.  

 
ᑎᑎᕋᖅᑕᐅᓯᒪᔭᕆᐊᖃᕐᓂᖅ ᓂᖏᖅᑕᐅᕙᒃᑐᑦ 

(2) ᐊᑐᓂᑦ ᐊᕕᒃᑐᖅᓯᒪᓂᑦ ᓂᕐᔪᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᓄᓇᓕᖕᓂ ᓂᕐᔪᓯᕆᓂᕐᒧᑦ 
ᑲᑎᒪᔨᖏᑦ ᐃᒪᓐᓇᐃᑦᑕᕆᐊᖃᖅᐳᑦ, ᒪᓕᒐᑦ ᐊᑐᕐᓗᒋᑦ  

(ᐃ) ᑎᑎᕋᖅᑕᐅᕙᓪᓗᑎᒃ ᐃᓗᓐᓇᑎᑦ ᓂᖏᖅᑕᐅᑎᑕᖏᑦ; ᐊᒻᒪ  
(ᐱ) ᑖᑉᑯᓂᙵ ᑎᑎᕋᖅᓯᒪᔪᑦ ᐊᔾᔨᖓᓂᒃ ᐊᐅᓪᓚᖅᑎᑦᑎᖃᑦᑕᕐᓗᑎᒃ ᓄᓇᕘᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓂᕐᔪᑎᓕᕆᔨᒧᑦ ᐃᓱᒪᑕᒻᕆᐅᑉ 
ᑎᓕᓯᒪᔭᖓᓄᑦ. 

 
ᓂᖏᖅᑕᐅᖃᑦᑕᕐᓂᖏᑦ ᐱᔪᓐᓇᐅᑏᑦ ᐊᒻᒪ ᓂᕕᖓᑖᑦ 
124. (1) ᐊᑐᕐᓗᒍ ᐃᓚᒃᑲᓂᖓ (2), ᒥᓂᔅᑕ ᐃᒪᓐᓇᐃᑦᑐᒪᒍᓂ ᐃᒪᓐᓇᐃᒍᓐᓇᖅᑐᖅ 

(ᐃ) ᐋᖅᑭᒃᓯᓗᓂ ᐅᓄᕐᓂᖅᐹᕆᔪᓐᓇᖅᑕᖏᓐᓂᒃ ᐊᔪᓐᖏᔾᔪᑎᑦ ᐊᒻᒪ 
ᓂᕕᖓᑖᑦ ᑐᓂᔭᐅᔪᓐᓇᖅᑐᑦ;  

(ᐱ) ᐋᖅᑭᒃᓯᓗᓂ ᐅᓄᕐᓂᖅᐹᕆᔪᓐᓇᖅᑕᖏᓐᓂᒃ ᓂᕐᔪᑎᑦ 
ᓂᕐᔪᑎᒃᑕᐅᔪᓐᓇᖅᑐᑦ ᐊᔪᓐᖏᔾᔪᑎᒃᑯᑦ; ᐊᒻᒪ  

(ᑎ) ᐋᕿᒃᓯᓗᓂ ᖃᓄᖅ ᐊᔪᓐᖏᔾᔪᑏᑦ ᐊᒻᒪ ᓂᕕᖓᑖᑦ 
ᓂᖏᖅᑕᐅᖃᑦᑕᓂᐊᕐᓂᖏᓐᓂᒃ. 

 
ᐊᖏᕈᑎᓃᒃᑑᑉ ᐊᔾᔨᒋᔾᔪᒥᔭᕆᐊᖃᖅᑕᖓ 

(2) ᐊᔪᓐᖏᔾᔪᑏᑦ ᓂᕕᖓᑖᓪᓗ ᑐᓂᐅᖅᑲᖅᑕᐅᓕᖅᐸᑕ ᓇᓪᓕᐊᑐᐃᓐᓇᖅ ᓂᕐᔪᑏᑦ 
ᐅᓄᕐᓂᖏᓪᓘᓐᓃᑦ ᓂᕐᔪᑎᒃᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᒍᑎᖏᑦ ᐋᖅᑭᒃᑕᐅᓯᒪᒃᐸᑕ, ᒥᓂᔅᑕ 
ᐊᒻᒪᓗ ᐃᓱᑕᒻᒪᕆᒃ ᑲᒪᒋᐊᕆᐊᖃᖅᐴᒃ ᐊᑐᐊᖅᓯᔾᔫᒥᓗᑎᒃ ᐃᓚᖓᓂᒃ 122 ᐊᒻᒪ 123.  
 
ᐊᔪᓐᖏᔾᔪᑎᖃᕆᐊᖃᕐᓂᖅ 

(3) ᓂᖏᖅᑲᑕᐅᔪᖅ ᐊᒥᐊᒃᑯᓂᑦ ᑲᒪᒋᔭᖏᓐᓂᒃ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 
ᐊᑐᕐᓗᒍ ᐃᓚᖓ 122(4) ᐃᓱᒪᔭᕆᐊᖃᓐᖏᑦᑐᖅ ᐊᔪᓐᖏᔾᔪᑎᑖᕆᐊᖃᔾᔮᖏᓐᓂᕐᒥᓂᒃ 
ᓂᖏᕈᓯᐊᕆᓯᒪᔭᕐᒥᓄᑦ ᓂᕐᔪᑎᒐᓱᒋᐊᖃᓕᕈᓂᐅᒃ ᐊᔪᓐᖏᔾᔪᑎᖃᕆᐊᖃᕈᑎᒋᒐᔭᕐᒪᒍ.  
 

ᐱᖁᔭᓖᑦ ᐊᖑᓇᓱᒃᑕᐅᔪᓪᓇᕐᑐᑦ ᐃᓄᑐᐊᕐᒧᑦ 
 
ᑭᒡᓕᖃᖅᑎᑕᐅᓯᒪᖏᑉᐸᑦ ᐆᒪᔪᕋᓱᒃᑕᐅᔪᓐᓇᕐᑐᑦ  
125. (1) ᐊᖏᕈᑎ ᐊᑐᕐᓗᒍ, ᑭᒡᓕᖃᖅᑎᑕᐅᓯᒪᖏᑉᐸᑦ ᐆᒪᔪᕋᓱᒃᑕᐅᔪᓐᓇᕐᑐᑦ ᓂᕐᔪᑎᓄᑦ, 
ᑕᐃᒪ ᐅᓄᖅᓂᖅᐹᕆᒐᔭᕐᑕᖓ ᓂᕐᔪᑎᑕᐅᔪᓐᓇᕐᑑᑉ ᐃᓄᖕᓄᑦ ᐊᒻᒪ ᐆᒪᔪᕋᓱᐊᕐᑎᓄᑦ 
ᐱᔪᓐᓇᕐᓂᕐᒥᓂᒃ ᐊᑐᕐᓗᑎᒃ ᐆᒪᔪᕋᓱᐊᕈᑎᒋᔪᓐᓇᕐᑕᖓᑦ ᓇᓗᓇᐃᖅᑕᐅᓯᒪᔪᖅ ᐃᓚᖓᓐᓂ 12, 
13, ᐊᓐᒪ 14-ᒥ ᐱᔪᓐᓇᕐᓂᓕᒫᒥᓂᒃ ᑮᓇᐅᔭᓕᐅᕈᑎᒋᓂᐊᕐᓗᓂᐅᒃ, ᐃᓅᓇᓱᐊᕈᑎᒋᓗᓂᐅᒃ 
ᐊᒻᒪᓗ ᐱᖅᑯᓯᑐᖃᕐᒥᒍᑦ ᐱᔭᕆᐊᖃᖅᑕᒥᓄᑦ.  
 
ᐅᓄᕐᓂᖅᐹᕆᔪᓐᓇᖅᑕᖏᑦ ᑭᒡᓕᖃᖅᑎᑕᐅᒍᑎᖏᑦ ᐆᒪᔪᕋᓱᒃᑕᐅᔪᓐᓇᕐᑐᑦ  

(2) ᐊᖏᕈᑎ ᐊᑐᕐᓗᒍ, ᓂᕐᔪᑎᒃᑕᐅᔪᓐᓇᖅᑐᑦ ᑭᒡᓕᖃᕈᑎᖏᑦ ᓂᕐᔪᑎᐅᖃᑎᒌᑦ 
ᐅᓄᕐᓂᖏᑦ ᐋᖅᑭᒃᑕᐅᓯᒪᔪᑦ, ᐅᓄᕐᓂᖅᐹᕆᔪᓐᓇᖅᑕᖏᑦ ᓂᕐᔪᑏᑦ ᑖᒃᓱᒪ ᑭᓇᑐᐃᓇᖅ 
ᐅᖃᐅᓯᐅᓯᒪᔪᖅ ᐃᓚᖓᓂ (1)-ᒥ ᓂᕐᔪᑎᒍᓐᓇᖅᐳᖅ ᓂᖏᖅᓯᒪᔭᒥᓂᒃ 
ᐊᓐᓇᐅᒪᔾᔪᑎᒋᔭᕆᐊᖃᖅᑕᒥᑕ ᑭᒡᓕᖓᓄᑦ ᐋᖅᑭᒋᐊᖅᓯᒪᒃᐸᑕᓪᓘᓐᓃᑦ 
ᐊᓐᓇᐅᒪᔾᔪᑎᒋᔭᕆᐊᖃᖅᑕᖏᑕ ᑭᒡᓕᖓ ᐃᓚᔪᓇᖅᖢᓂ ᐊᒥᐊᒃᑯᓂᒃ ᓂᖏᖅᓯᒪᔭᒥᓂᒃ.   
 
ᓄᓇ 

(3) ᑖᑉᑯᐊ ᑭᒡᓕᓕᐅᖅᑕᐅᓯᒪᔪᑦ ᐃᓚᖓᓂ (1)ᒥ ᐊᒻᒪ (2)ᒥ ᐊᑐᖅᐳᑦ ᓄᓇᓂ 
ᑕᐃᔭᐅᓯᒪᔪᓂ ᑭᓯᐊᓂ ᐊᖑᓇᓱᒍᓐᓇᖅᑎᑕᐅᕗᑦ ᐅᓇ ᐱᖁᔭᖅ ᐊᑐᖅᖢᒍ.  
 
ᐊᓯᖏᑦ ᐃᓄᑐᐃᓐᐃᑦ 

(4) ᐅᓄᕐᓂᖅᐹᕆᔪᓐᓇᖅᑕᖏᑦ ᓂᕐᔪᑏᑦ ᑭᓇᑐᐃᓐᓇᐅᑉ ᓂᕐᔪᑎᒍᓐᓇᖅᑕᖏᑦ 
ᐊᔪᓐᖏᔾᔪᑎᒃᑯᑦ ᓂᕐᔪᑎᒍᒪᒍᓂ ᓂᕐᔪᑎᒍᓐᓇᖅᐳᖅ ᐅᑯᓂᖓ ᐱᒻᒪᕆᐅᓐᖏᓂᖅᓴᐅᕗᑦ  

(ᐃ) ᐅᓄᕐᓂᖏᑦ ᐊᔪᓐᖏᑎᑕᐅᔪᑦ ᑭᓇᑐᓐᐃᓇᐅᑉ ᐊᔪᓐᖏᔾᔪᑎᖓᒍᑦ 
ᓂᕕᖓᑖᒃᑯᓘᓐᓃᑦ; ᐊᒻᒪ  

(ᐱ) ᓇᓪᓕᐊᑐᐃᓐᓇᖅ ᐃᓱᓕᒃᑕᕐᕕᒋᑎᑕᐅᔪᖅ ᑎᓕᓯᒍᑎᒃᑯᑦ 
ᒪᓕᒐᖅᑎᒍᓪᓘᓐᓃᑦ.  

 
ᑐᓂᔭᐅᓯᒪᔪᖅ 

(5) ᓇᓗᓇᖁᓇᒍ, ᓇᓪᓕᐊᑐᐃᓐᓇᖅ ᐅᓄᕐᓂᖃᖅᑎᑕᐅᒍᑎᖏᑦ ᓂᕐᔪᑎᑦ ᐱᖁᔭᖅᑎᒍᑦ 
ᑐᓂᔭᐅᓯᒪᔪᑦ ᐊᑐᕐᓗᒍ ᐅᓇ ᐱᖁᔭᖅ ᐃᒪᓐᓇᐃᓕᒍᑕᐅᔭᕆᐊᖃᖅᐳᑦ  

(ᐃ) ᐅᓄᕐᓂᕐᐹᕆᔭᕆᐊᖃᖅᑕᖏᓐᓄᑦ ᐃᓚᓕᐅᑕᔭᕆᐊᓖᑦ ᓂᕐᔪᑎᒍᒪᒍᓂ 
ᓂᕐᔪᑎᒍᓐᓇᖅᑖ ᐊᑑᑎᖃᖅᓂᑐᖅ ᑖᑉᓱᒧᙵ ᑐᓂᔭᐅᔪᒧᑦ; ᐊᒻᒪ 

(ᐱ) ᐃᓚᖓᖅᑕᐅᓗᑎᒃ ᐅᓄᕐᓂᕐᐹᕆᔭᕆᐊᖃᖅᑕᖏᓐᓂᒃ ᓂᕐᔪᑎᒍᒪᒍᓂ 
ᓂᕐᔪᑎᒍᓐᓇᖅᑖ ᐊᑑᑎᖃᓂᐊᖅᑐᖅ ᑖᑉᓱᒧᙵ ᑐᓂᓯᔪᒧᑦ  

 
ᖃᐅᓇᓱᐊᕈᑎᑦ ᐊᓐᓇᐅᒪᔾᔪᑕᔭᕆᐊᓕᓐᓂᒃ  

(6) ᐊᖏᕈᑎ ᐊᑐᕐᓗᒋᑦ, ᖃᐅᔨᓇᓱᐊᕈᑏᑦ ᑮᓇᐅᔭᓕᐅᕈᑎᒃᓴᓂᒃ, ᐃᓅᓯᕐᒧᑦ ᐊᒻᒪ 
ᐃᓕᖅᑯᕐᒧᑦ ᐊᑐᖅᑕᐅᔭᕆᐊᓖᑦ ᐃᓄᖕᓄᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐃᓱᒪᖃᖃᓯᐅᔾᔨᔭᕆᐊᖃᖅᐳᑦ ᐅᑯᓂᖓ 

(ᐃ) ᓇᓚᐅᓯᒪᔪᓂᒃ ᐅᓄᕐᓂᖏᓐᓂᒃ ᓂᕐᔪᑎᒃᑕᐅᔪᑦ; 
(ᐱ) ᓂᕐᔪᑎᖃᑦᑎᐊᕐᓂᖅ ᐊᒻᒪ ᑎᑭᑕᒃᓴᐅᓂᖏᓐᓂᒃ ᓂᕐᔪᑎᑦ; ᐊᒻᒪ  
(ᑎ) ᖃᓄᐃᑐᒦᓐᓂᖏᓐᓂᒃ ᐃᓄᐃᑦ ᑮᓇᐅᔭᓕᐅᕈᑎᖃᕋᓱᐊᕐᓂᖏᑦᑎᒍᑦ, 

ᐃᓅᓯᕐᒥᒍᑦ ᐱᖅᑯᓯᕐᒥᒍᓪᓗ.  
 
ᐊᓐᓇᐅᒪᔾᔪᑎᐅᔭᕆᐊᖃᖅᑐᑦ ᓈᖕᒪᒃᑐᑦ ᐅᓄᕐᓂᖏᑦ 

(7) ᐊᖏᕈᑎ ᐊᑐᕐᓗᒋᑦ, ᓈᖕᒪᒃᑐᑦ ᐅᓄᕐᓂᖏᑦ ᐊᓐᓇᐅᒪᔾᔪᑎᐅᔭᕆᐊᖃᖅᑐᑦ ᐃᒪᓐᓇ 
ᑐᑭᖃᖅᐳᖅ ᓂᕐᔪᒍᓐᓇᖅᑕᖏᑕ ᐅᓄᕐᓂᖏᓐᓂᒃ ᓂᕐᔪᑎᓯᒪᓕᖅᑐᖅ 
 

ᓂᕕᖓᑖᑦ 
 
ᓂᕕᖓᑖᖃᕆᐊᖃᖅᑎᑕᑦ 
126. (1) ᒪᓕᒐᑦ ᐃᒪᓐᓇᐃᖁᔨᔪᓐᓇᖅᐳᑦ ᑭᓇᑐᐃᓐᓇᕐᒥᒃ ᐊᑦᑕᑎᑦᑎᓗᓂ ᓂᕕᖓᑖᕐᒥᒃ 
ᓂᕐᔪᑎᒃᑕᒥᓄᑦ ᐅᑯᓄᖓ ᐊᑑᑎᖃᓐᓂᐊᕐᒪᑦ 

(ᐃ) ᓴᖅᑭᓯᒪᒍᑎᐅᓂᐊᕐᒪᑦ ᑖᓐᓇ ᐃᓄᒃ ᐊᔪᖅᑎᑕᐅᓐᖏᓐᓂᖓᓂᒃ 
ᓂᕐᔪᑎᒍᓐᓇᕐᓂᖓᓂᒃ ᐱᓯᒪᔪᓐᓇᕐᓂᖓᓂᓪᓘᓐᓃᑦ ᓂᕐᔪᑎᒃᑕᒥᒃ;  

(ᐱ) ᐊᐅᓚᑕᐅᒍᑎᖏᓐᓄᑦ ᓂᖏᖅᑎᑕᐅᓯᒪᓂᖓᓂᒃ ᐱᔭᒃᓴᓂᑦ 
ᓂᕐᔪᑎᒃᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᓂᖏᓐᓂᒃ, ᐱᖃᓯᐅᑎᓗᒋᑦ 
ᐊᓐᓇᐅᒪᔾᔪᑎᐅᔭᕆᐊᖃᖅᑐᑦ ᐅᓄᕐᓂᖏᑦ ᐋᖅᑭᒋᐊᖅᓯᒪᒃᐸᑕᓘᓐᓃᑦ 
ᐊᓐᓇᐅᒪᔾᔪᑎᐅᔭᕆᐊᖃᖅᑐᑦ ᐅᓄᕐᓂᖏᑦ;  

(ᑎ) ᑲᑎᑎᖅᑕᐅᓗᑎᒃ ᖃᐅᔨᒪᒍᑎᐅᔪᑦ ᑐᕌᖓᓂᖃᖅᑐᑦ 
ᐊᖑᓇᓱᓐᓂᐅᕙᒃᑐᓂᒃ; ᐊᒻᒪ 

(ᑭ) ᐊᐅᓚᑕᐅᒍᑎᖏᓐᓄᑦ ᓂᕐᔪᑎᒐᓱᒍᑏᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᒃᑯᑦ 
ᓂᕐᔪᑎᒐᓱᒍᑎᐅᔪᓂᒃ.  

ᐃᓱᒪᑕᒻᒪᕆᐅᑉ ᑐᓂᔪᓐᓇᖅᑕᖏᑦ 
(2) ᐃᓱᒪᑕᒻᒪᕆᒃ ᐃᒪᓐᓇᐃᑦᑐᒪᒍᓂ ᐃᒪᓐᓇᐃᒍᓐᓇᖅᑐᖅ ᑐᓂᓯᓗᓂ ᓂᕕᖓᑖᓂᒃ 

ᐱᖃᓯᐅᓯᒪᓂᐊᕐᓗᓂ ᐊᔪᓐᖏᔾᔪᑎᒧᑦ  ᐅᕝᕙᓘᓐᓃᑦ ᐃᓛᒃᑯᖅᑎᓪᓗᓂᐅᒃ. 
 
ᐊᑑᑎᖃᖅᑎᑕᐅᔪᑦ ᐱᑕᖃᖅᑎᑕᐅᔪᑦ ᐱᖁᔭᓂ 

(3) ᐱᑕᖃᖅᑎᑕᐅᔪᑦ ᐅᑯᓇᓂ ᐱᖁᔭᓂ ᐊᑑᑎᖃᖅᑎᑕᐅᓂᐊᖅᐳᑦ ᐅᑯᓄᖓ, ᑐᓂᓯᓂᕐᒧᑦ, 
ᐊᑐᕈᓐᓃᖅᑎᑦᓯᓂᕐᒧᑦ ᐊᒻᒪ ᐊᖅᓵᖅᑕᐅᓯᒪᑲᐃᓐᓇᓂᕐᒧᑦ ᐊᔪᓐᖏᔾᑎᓂᒃ ᐱᖃᓯᐅᓯᒪᔪᓂᒃ 
ᓂᕕᖓᑖᓄᑦ, ᐋᖅᑭᒋᐊᖅᑕᐅᒍᑎᖃᖅᓯᒪᓗᑎᒃ ᑕᐃᒪᓐᓇ ᐱᔭᐅᔭᕆᐊᖃᖅᐸᑕ.   
 
ᑐᓂᓯᔭᐅᔪᓐᓇᕆᕗᑦ ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᒃ ᐊᒻᒪ ᓄᓇᓕᖕᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓂᒃ 

(4) ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᓄᓇᓕᖕᓂ ᓂᕐᔪᓯᕆᓂᕐᒧᑦ 
ᑲᑎᒪᔨᖏᑦ ᐃᒪᓐᓇᐃᑐᓐᓇᕆᕗᑦ ᑐᓂᓯᔨᐅᓗᑎᒃ ᓂᕕᖓᑖᓂᒃ ᓂᖏᖅᑕᐅᓯᒪᔪᓄᑦ 
ᐊᓐᓇᐅᒪᔾᔪᑎᐅᔭᕆᐊᖃᖅᑐᑦ ᐅᓄᕐᓂᖏᓐᓄᑦ ᐋᖅᑭᒋᐊᖅᑕᐅᒃᐸᑕᓘᓐᓃᑦ 
ᐊᓐᓇᐅᒪᔾᔪᑎᐅᔭᕆᐊᖃᖅᑐᑦ ᑕᐃᒪᓐᓇᓴᐃᓐᓇᖅ ᑲᒪᒍᓯᖓᑐᑦ ᓂᐅᕕᖅᑎᑦᑎᓲᑉ ᐊᔪᓐᖏᔾᔪᑎᓂᒃ, 
ᐃᒪᓐᓇᐃᒃᐸᑦ ᐊᔪᖅᑎᑕᐅᓐᖏᒃᐸᑕ  ᒪᓕᒐᖅᑎᒍᑦ.  
 
ᐊᑭᖏᑦ ᓂᕕᖓᑖᑦ 
127. (1) ᐃᒪᓐᓇᐃᑦᑐᒪᒍᑎᒃ ᐃᒪᓐᓇᐃᒍᓐᓇᖅᐳᑦ ᐊᑭᖃᖅᑎᑕᐅᓗᓂ ᓂᕕᖓᑖᖅ 
ᐊᑭᓕᕆᐊᖃᓪᓗᓂᐅᒃ ᐊᒻᒪ ᐊᐅᓚᑦᓯᒍᑎᓄᑦ ᐊᑭᓖᖅᑕᐅᔭᕆᐊᖃᖅᑎᑦᓯᒍᓐᓇᖅᐳᑦ 
ᑭᖑᕐᕕᖅᑕᐅᔭᕆᐊᖃᖅᐸᑦ ᐊᓯᐅᔨᔭᒥᓂᖅ ᓂᕕᖓᑖᖅ.  
 
ᐅᑯᓄᖓ ᑐᕌᖓᑎᑕᐅᓐᖏᑦᑐᖅ 

(2) ᑐᓂᔭᐅᔪᓐᓇᖅᐳᖅ ᐊᑭᖃᓐᖏᓪᓗᓂ ᓂᕕᖓᑖᖅ ᐃᓄᖕᒧᑦ ᐃᒪᐃᓯᒪᒃᐸ 
ᓂᕐᔪᑎᒃᓯᒪᔭᖏᑦ  

(ᐃ) ᑎᑭᐅᑎᓯᒪᓕᖅᐸᑕ ᐅᓄᕐᓂᕆᑎᑕᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ, ᐃᓅᓯᕐᒧᑦ 
ᐊᒻᒪ ᐱᖅᑯᓯᒃᑯᑦ ᐱᔭᕆᐊᖃᖅᑕᒥᓂᒃ; ᐅᕝᕙᓘᓐᓃᑦ 

(ᐱ) ᐊᓐᓇᐅᒪᔾᔪᑎᒋᒋᐊᖃᖅᑕᖏᑦ ᐅᓄᕐᓂᖏᑦ ᐋᖅᑭᒋᐊᖅᑕᐅᓯᒪᒃᐸᑕᓗ 
ᐊᓐᓇᐅᒪᔾᔪᑎᒋᒋᐊᖃᖅᑕᖏᑕ ᐅᓄᕐᓂᖏᑦ  

 
ᓂᕕᖓᑖᖅ ᐊᓯᑖᕆᐊᖃᕐᓂᖓᓄᑦ 

(3) ᑎᒍᒥᐊᖅᑎᐅᔪᖅ ᓂᕕᖓᑖᕐᒥᒃ ᐊᓯᐊᓂᒃ ᓂᕕᖓᑖᖅᑕᑲᓐᓂᕈᓐᓇᑐᖅ ᐊᑭᖃᙱᑦᑐᒥᒃ 
ᓂᕕᖓᑖᖅᑕᕆᒋᐊᓐᖓᓚᐅᖅᑕᖓ ᓂᕐᔪᑎᒧ ᐊᑕᒃᐸᑦ ᓂᕐᔪᑎᒃᑕᖓ ᐋᓐᓂᐊᖃᓐᓂᖅᐸᑦ 
ᐅᕝᕙᓘᓐᓃᑦ ᖁᒪᖃᓗᐊᖅᐸᑦ (ᖁᐱᕐᕈᖃᐅᓗᐊᖅᐸᑦ) ᐊᒻᒪ ᓂᕐᔪᑎᓕᕆᔨᒨᖅᑕᐅᔪᖅ. 
 

ᐊᐅᓚᑦᑎᒍᑎᐅᔪᑦ ᖃᖓᒃᑯᑦ ᓂᕐᔪᑎᒐᓱᒃᕕᐅᔪᓐᓇᖅᑎᑕᑦ 
 
ᐅᒃᑯᐃᕐᕕᖓ 
128. ᒪᓕᒐᑦ ᐊᑐᕐᓗᒋᑦ, ᒥᓂᔅᑕ ᐃᒪᓐᓇᐃᑦᑐᒪᒍᓂ ᐃᒪᓐᓇᐃᒍᓐᓇᖅᐳᖅ, ᑎᓕᓯᒍᑎᒃᑯᑦ, 
ᐋᖅᑭᒃᓯᔪᓐᓇᖅᐳᖅ ᐅᒃᑯᐃᕐᕕᖓᓂᒃ ᐅᒃᑯᐊᕐᕕᖓᓂᓪᓗ ᐅᕝᕙᓘᓐᓂᑦ ᐅᑭᐅᑉ ᐃᓚᐃᓐᓇᖓᓂ 

ᓂᕐᔪᑎᒐᓱᐊᕐᕕᐅᔪᓐᓇᖅᑐᖅ ᐊᒻᒪ ᓇᓗᓇᐃᕐᓗᒍ ᓇᓕᐊᖑᒻᒪᖔᑦ ᓂᕐᔪᑎ ᓂᕐᔪᑎᒃᑕᐅᔪᓐᓇᖅᑐᖅ 
ᖃᖓᑐᐃᓐᓇᒃᑯᑦ ᐊᕐᕌᒍᒥ ᐃᒪᐃᒃᑑᒃᐸᑦ  

(ᐃ) ᐊᑐᓕᖅᑎᑦᓯᔭᕆᐊᖃᖅᐸᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 
ᐃᓱᒪᓕᐅᕈᑎᖓᓂᒃ ᓈᖕᒪᒋᔭᐅᓯᒪᔪᒥᒃ; ᐅᕝᕙᓘᓃᑦ 

(ᐱ) ᒥᓂᔅᑕ ᐃᒪᓐᓇᐃᑦᑕᕆᐊᖃᕋᓱᒋᒃᐸᒍ ᑖᒃᑯᐊ ᐱᔾᔪᑎᒋᓗᒋᑦ 
ᐊᔪᓐᖏᓐᓂᖃᕐᕕᖓᓂ ᓄᓇᕘᒥ ᒐᕙᒪᒃᑯᑦ.  

 
ᓇᓗᓇᐃᖅᓯᓂᖅ ᓂᕐᔪᑎᓂᒃ ᐃᓱᒫᓗᒋᔭᐅᓕᖅᑐᓂᒃ 

 
ᐊᑐᓕᖅᑎᑦᓯᒍᑏᑦ 
129. (1) ᓄᓇᕘᒥ ᓂᕐᔪᑎᓂᒃ ᓄᖑᑐᐃᓐᓇᕆᐊᖃᕋᓱᒋᔭᐅᓕᖅᑐᓄᑦ ᑲᑎᒪᔨᕋᓛᑦ 
ᐃᒪᓐᓇᐃᖃᑦᑕᕐᓂᐊᖅᐳᑦ ᐃᒪᓐᓇᐃᒋᐊᖃᖅᐳᑦ, ᐊᕐᕌᒍᒥ ᐊᑕᐅᓰᕐᓗᑎᒃ ᓄᓇᕘᒥ ᐆᒪᔪᓕᕆᔨᕐᔪᐊᒃᑯ 
ᑲᑎᒪᔨᖏᓐᓄᑦ ᑎᑎᖅᑲᓂᒃ ᐅᓂᒃᑳᓕᐊᕆᓯᒪᔪᓂᒃ ᑐᓂᓯᖃᑦᑕᕐᓂᐊᖅᑐᑦ ᐅᑯᐊ ᑎᑎᕋᖅᑕᐅᓯᒪᓗᑎᒃ  

(ᐃ) ᐊᑐᓕᖁᔭᓕᐊᓂᒃ ᓇᓗᓇᐃᖅᑕᐅᔪᒃᓴᐅᖕᒪᖔᑦ ᓂᕐᔪᑎᐅᖃᑎᒌᑦ 
ᐃᓱᒫᓗᒋᔭᐅᓕᕐᓂᖏᓐᓂᒃ ᐱᖃᓯᐅᑎᓗᒋᑦ ᐊᑐᓕᖁᔭᑦ ᓇᓪᓕᐊᓂᑐᐃᓐᓇᖅ 
ᓂᕐᔪᑎᐅᖃᑎᒌᓂᒃ ᓄᓇᕘᒥᐅᑕᓂᒃ ᑎᑎᕋᖅᑕᐅᖃᓯᐅᔾᔭᐅᓯᒪᑎᓪᓗᒋᑦ 
ᓄᓇᕘᑉ ᐊᓯᐊᓂ ᑲᓇᑕᒥ ᐃᓱᒫᓗᒋᔭᐅᓕᕐᓂᕋᖅᑕᐅᓗᑎᒃ;  

(ᐱ) ᐊᑐᓕᖁᔭᓕᐊᓂᒃ ᐋᖅᑭᒋᐊᖅᑕᐅᔪᒃᓴᐅᖕᒪᖔᑖ ᓇᓗᓇᐃᖅᓯᒍᑎᐅᓯᒪᔪᑦ 
ᐃᓱᒫᓗᒋᔭᐅᓕᖅᑐᓂᒃ ᓂᕐᔪᑎᐅᖃᑎᒌᑦ, ᐱᖃᓯᐅᑎᓗᒋᑦ ᐲᖅᑕᐅᒍᑎᖏᑦ 
ᑎᑎᕋᖅᑕᐅᓯᒪᒍᑎᖏᑦ ᐃᓱᒫᓗᒋᔭᐅᓕᖅᑐᓂᒃ;  

(ᑎ) ᖃᓄᐃᓕᖓᓕᕐᒪᖔᑕ ᐅᓂᒃᑲᓂᒃ ᓇᐃᓈᖅᓯᒪᓗᑎᒃ ᐱᔭᐅᔪᑦ 
ᖃᐅᔨᒪᔭᐅᔪᓂᒃ ᖃᓄᐃᓕᖓᓕᕐᒪᖔᑕ ᓂᕐᔪᑎᐅᖃᑎᒌᑦ, ᐱᖃᓯᐅᑎᓗᒋᑦ 
ᖃᐅᔨᒪᓂᕆᔭᐅᔪᑦ ᖃᐅᔨᓴᖅᑎᒻᒪᕆᓂᒃ, ᖃᐅᔨᒪᓂᓕᒃ ᐅᕝᕙᓘᓐᓃᑦ 
ᐊᓯᖏᓐᓂᑦ ᖃᐅᔨᒪᔪᓂᒃ ᐃᓄᖕᓂᒃ  ᐊᑑᑎᖃᕈᓐᓇᖅᑐᓂᒃ; ᐊᒻᒪ 

(ᑭ) ᓯᕗᓪᓕᐅᑎᑕᐅᔭᕆᐊᓕᑦ ᑎᑎᕋᖅᑕᐅᓯᒪᔪᑦ ᓂᕐᔪᑎᐅᖃᑎᒌᑦ 
ᖃᐅᔨᔭᐅᓇᓱᐊᖅᑐᒃᓴᑦ ᓄᓇᕘᒥ ᓂᕐᔪᑎᓂᒃ ᐃᓱᒫᓗᒋᔭᐅᓕᖅᑐᓂᒃ 
ᑲᑎᒪᔨᕋᓛᒃᓄᑦ ᑭᖑᓕᕐᓂ ᐅᓂᒃᑳᓕᖏᓐᓃᓪᓗᑎᒃ.   

 
ᐱᔾᔪᑏᑦ 

(2) ᓄᓇᕘᒥ ᓂᕐᔪᑎᓂᒃ ᐃᓱᒫᓗᒋᔭᐅᓕᖅᑐᓂᒃ ᑲᑎᒪᔨᕋᓛᒃᑯᑦ ᐱᖃᓯᐅᔾᔨᓯᒪᔭᕆᐊᖃᖅᐳᑦ 
ᑎᑎᕋᖅᓯᒪᔪᓂᒃ ᓇᐃᓈᖅᓯᒪᔪᓂ ᐱᔾᔪᑎᖏᓐᓂᒃ ᐊᑐᓕᖁᔭᒥᑕ.  
 
ᓯᓚᑖᓂᑦ ᑐᒃᓯᕋᕈᑏᑦ 
130. (1) ᐃᓱᒫᓗᒋᔭᐅᓕᖅᑐᓄᑦ ᓂᕐᔪᑎᓄᑦ ᑲᑎᒪᔨᕌᓛᑦ, ᓇᓪᓕᐊᑐᐃᓐᓇᖅ ᓄᓇᓕᖕᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᑦ, ᓇᓪᓕᐊᑐᐃᓐᓇᖅ ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 
ᑭᓇᑐᐃᓐᓇᓘᓐᓃᑦ ᐃᒪᓐᓇᐃᖁᔨᔪᓐᓇᖅᐳᖅ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ 
ᓇᓗᓇᐃᖅᓯᖁᓗᒋᑦ ᐋᖅᑭᒋᐊᖅᓯᖁᓗᒋᓪᓘᓐᓃᑦ ᓇᓗᓇᐃᖅᑕᐅᓯᒪᒍᓂᒃ ᐃᓱᒫᓗᒋᔭᐅᓕᖅᑐᓂᒃ 
ᓂᕐᔪᑎᓂᒃ.  

ᐱᔾᔪᑕᐅᔪᑦ ᑐᒃᓯᕋᕈᑎᒧᑦ 
(2) ᑭᓇᑐᐃᓐᓇᖅ ᐅᕝᕙᓘᓃᑦ ᐃᓄᒃ ᑐᒃᓯᕋᕈᑎᖃᖅᓯᒪᔪᖅ ᐊᑐᕐᓗᒍ  ᐃᓚᖓ (1) ᐱᖁᔭᒥ  

ᐱᖃᓯᐅᔾᔨᔭᕆᐊᖅᑲᖅᐳᑦ ᐊᑐᕈᓐᓇᓐᓂᖃᖅᑐᓂᒃ ᖃᐅᔨᒪᔭᓂᒃ ᐱᔾᔪᑎᒋᓪᓗᓂᖏᑦ 
ᑐᒃᓯᕋᕈᑎᒋᔭᒥᓂᒃ.  
 
ᑐᐊᕕᕐᓇᕆᐅᔭᑎᓪᓗᒍ ᓇᓗᓇᐃᖅᓯᔾᔪᑦ 

(3) ᒥᓂᔅᑕ ᐃᒪᓐᓇᐃᑐᒪᒍᓂ ᐃᒪᓐᓇᐃᒍᓐᓇᖅᐳᖅ, ᐊᑐᕐᓗᒋᑦ ᐅᔾᔨᕈᓱᒃᑎᐊᓂᕐᒧᑦ 
ᐅᑉᐱᕆᔭᑦ, ᐊᑐᓕᖁᔭᓕᐅᕈᓐᓇᖅᐳᖅ ᑖᒃᑯᓄᖓ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᓇᓗᓇᐃᖅᓯᖁᓗᒋᑦ ᓂᕐᔪᑎᐅᖃᑎᒌᓂᒃ ᓄᖑᑐᐃᓐᓇᕆᐊᖃᕋᓱᒋᔭᐅᓕᖅᑐᓂᒃ, 
ᐊᑦᑕᖅᑯᓲᑎᐅᓕᖅᑐᓂᓪᓘᓐᓃᑦ ᓇᓗᓇᐃᖅᑕᐅᓂᒃᓴᖏᑦ ᑐᐊᕕᕐᓇᕆᔭᐅᓗᑎᒃ, ᐃᒪᓐᓇᐃᒐᔭᕈᓂ, 
ᐃᓱᒪᒋᒃᐸᒋᑦ ᒥᓂᔅᑕᐅᑉ, ᐊᑦᑕᓐᓇᖅᑐᖅᑕᖃᒻᒪᕆᓕᖅᑎᓪᓗᒍ ᐆᒪᐃᓐᓇᕐᓂᐊᕋᓗᐊᕐᒪᖔᑕ 
ᐅᕝᕙᓘᓐᓃᑦ ᐅᓄᕐᓂᕆᕙᓚᐅᖅᑕᒥᓄᑦ ᐅᑎᕐᓂᐊᕋᓗᐊᕐᒪᖔᑕ ᓂᕐᔪᑎᐅᖃᑎᒌᑦ 
ᐱᑕᖃᓐᖏᒃᑲᓗᐊᖅᐸᒃ ᖃᐅᔨᒪᔭᐅᒍᑎᖏᓐᓂᒃ ᐃᓱᒪᑖᕈᑎᐅᓂᐊᖅᑐᓂᒃ ᐅᕝᕙᓘᓐᓃᑦ ᓯᕗᓂᐊᒍᑦ 
ᐊᑐᓕᖁᔭᓕᐅᕈᑎᑕᖃᖅᓯᒪᒐᓗᐊᖅᐸᑦ.  
 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᑎᖓᑦ 
131. (1) ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᔭᕆᐊᖃᖅᐳᑦ ᐊᑐᓕᖁᔭᓕᐊᓂᒃ 
ᐱᓯᒪᓕᖅᑕᒥᓂᒃ ᑐᕌᖓᓂᖃᖅᑐᓂᒃ ᓇᓗᓇᐃᖅᓯᒍᑎᓂᒃ ᓂᕐᔪᑎᓄᑦ ᐃᓱᒫᓗᒍᑕᐅᓕᖅᑐᓄᑦ ᐊᒻᒪ 
ᐃᓱᒪᓕᐅᕈᑎᖃᕆᐊᖃᖅᐳᑦ ᓇᓗᓇᐃᖅᓯᒍᑎᓂᒃ ᓂᕐᔪᑎᖃᑎᒌᓄᑦ.  
 
ᐋᖅᑭᒃᓯᓂᒃ ᓇᓗᓇᐃᖅᑕᓯᒪᔪᓂᒃ ᑎᑎᖅᑲᓂᒃ 

(2) ᒥᓂᔅᑕ ᐃᒪᓐᓇᐃᑦᑕᕆᐊᖃᖅᐳᖅ, ᑎᓕᓯᒍᑎᒃᑯᑦ, ᐋᖅᑭᒃᓯᓂᐊᖅᐳᖅ 
ᓇᓗᓇᐃᖅᑕᐅᓯᒪᔪᓄᑦ ᑎᑎᕋᖅᑕᐅᕕᖕᒥ ᓂᕐᔪᑎᓄᑦ ᐃᓱᒫᓗᒍᑎᐅᓕᖅᑐᓂᒃ 
ᓇᓗᓇᐃᖅᑕᐅᒍᑎᐅᕙᓐᓂᐊᑐᓂᒃ ᓂᕐᔪᑎᐅᖃᑎᒌᓄᑦ ᖃᐅᔨᔭᐅᒍᑎᖃᖅᑎᓪᓗᖏᑦ 
ᓈᖕᒪᒋᔭᐅᓯᒪᔪᒃᑯᑦ ᐃᓱᒪᓕᐅᕈᑎᖏᑦᑎᒍᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐱᑕᖃᕈᓐᓃᖅᑐᓂᒃ ᓄᓇᕘᒥ, ᓄᖑᓐᓂᐊᕋᓱᒋᔭᐅᓕᖅᑐᓂᒃ, ᐊᑦᑕᖅᑯᓲᑎᐅᓕᖅᑐᓂᒃ 
ᐃᓱᒫᓗᒋᔭᐅᔪᓂᓪᓘᓐᓃᑦ.  
 

ᐊᒃᑯᓂᐊᒍᑦ ᐊᒻᒪ ᑐᐊᕕᕐᓇᖅᑐᒃᑯᑦ ᑲᒪᒋᐊᕈᑎᐅᔪᑦ ᓄᖑᑐᐃᓐᓇᕆᐊᖃᕋᓱᒋᔭᐅᓕᖅᑐᓄᑦ 
ᓂᕐᔪᑎᐅᖃᑎᒌᓄᑦ 

 
ᐊᒃᑯᓂᐊᒍᑦ ᐊᒻᒪ ᑐᐊᕕᕐᓇᖅᑐᒃᑯᑦ ᑲᒪᒋᐊᕈᑎᑦ 
132. (1) ᓂᕐᔪᑎᑦ ᓇᓗᓇᐃᖅᑕᐅᓯᒪᓕᖅᐸᑕ ᐊᑦᑕᖅᑯᓲᑕᐅᓂᖏᓐᓂᒃ 
ᓄᖑᑐᐃᓐᓇᕆᐊᖃᕋᓱᒋᔭᐅᓂᖏᓐᓂᒃ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐃᒪᓐᓇᐃᒋᐊᖃᖅᐳᑦ  

(ᐃ) ᐃᓱᒪᓕᐅᕐᓗᑎᒃ ᓂᕐᔪᑎᑦᑕᐃᓕᒪᑎᑦᑎᒋᐊᖃᕐᒪᖔᕐᒥᒃ, 
ᐱᓯᒪᑦᑎᒋᐊᖃᕐᒪᖓᑕ ᐊᒻᒪ ᓂᐅᕕᐊᒃᓴᐅᔭᕆᐊᖃᕐᒪᖔᑕᓘᓐᓃᑦ ᓂᕐᔪᑎᑦ; 

(ᐱ) ᐊᖑᓇᓱᒃᑕᐅᔪᓐᓇᐃᓇᖅᐸᑕ, ᐋᖅᑭᒃᓯᓗᑎᒃ ᓂᕐᔪᑎᒃᑕᐅᔪᓐᓇᖅᑐᑦ 
ᑭᒡᓕᖃᕈᑎᖏᓐᓂᒃ ᐅᕝᕙᓘᓐᓃᑦ, ᐋᖅᑭᒃᓯᓯᒪᓕᓐᓂᕈᑎᒃ, ᕿᒥᕐᕈᕙᓪᓗᒋᑦ 
ᐊᒻᒪ ᐃᓱᒪᓕᐅᕈᑎᒋᕙᓪᓗᒋᑦ ᐋᖅᑭᒋᐊᕆᐊᖃᕐᒪᖔᑕ 
ᓂᕐᔪᑎᒃᑕᐅᔪᓐᓇᖅᑐᑦ ᑭᒡᓕᖃᕈᑎᖏᑦ ᑖᒃᑯᓄᖓ ᓂᕐᔪᑎᓄᑦ;  

(ᑎ) ᓇᓗᓇᐃᕐᓗᒍ ᐱᒻᒪᕆᐅᔪᖅ ᓇᔪᖅᑕᐅᕙᒃᑐᖅ ᓂᕐᔪᑎᐅᖃᑎᒌᓄᑦ; 
(ᑭ) ᕿᒥᕐᕈᕙᓪᓗᑎᒃ ᐃᓱᓕᒃᑕᕐᕈᑎᐅᔪᓂᒃ ᐅᖃᐅᓯᐅᓯᒪᔪᓂᒃ ᐃᓚᖓᓂ 66(1)-

ᒥ ᐊᒻᒪ ᐃᓱᒪᓕᐅᕐᓗᑎᒃ ᐱᑕᖃᕆᐊᖃᕐᒪᖔᑦ ᑭᑭᑦᑎᒍᑎᓂᒃ 
ᐃᓱᓕᒃᑕᕐᕕᖃᖅᑎᑦᓯᒍᑎᓂᒃ ᐊᑐᕐᓗᒍ ᐃᓚᖓ 66(2); ᐊᒻᒪᓗ  

(ᒋ) ᕿᒥᕈᔭᐅᓗᑎᒃ ᐱᑕᖃᕇᖅᑐᑦ ᐃᓱᓕᒃᑕᕕᖃᖅᑎᑕᐅᔭᕇᖅᑐᓂᒃ 
ᐊᑑᑎᖃᖅᑐᑦ ᑖᒃᑯᓄᖓᓪᓗᐊᖅ ᓂᕐᔪᑎᐅᖃᑎᒌᓄᑦ ᐊᒻᒪ, ᓈᖕᒪᒃᐸᑦ, 
ᐋᖅᑭᒃᓯᓗᑎᒃ, ᐅᔾᔨᖅᑐᑦᑎᐅᓂᒃᑯᑦ, ᐊᑯᓐᓂᖓᒍᑦ ᑐᐊᕕᓐᓇᖅᑐᒃᑯᓪᓘᓐᓃ 
ᐃᓱᓕᒃᑕᕐᕕᓕᐅᕆᓂᕐᒥᒃ ᐱᑦᑎᐊᓕᓇᓱᐊᓐᓂᒃᑯᑦ ᓂᕐᔪᑎᐅᖃᑎᒌᓂᒃ 
ᐊᑯᓂᐅᓂᖃᕐᓗᒍ ᐅᓄᕐᓂᖏᑦ ᐅᑎᖅᑎᑕᐅᔫᒥᓇᓱᐊᖅᑎᓪᓗᒋᑦ 
ᐊᑐᐊᒐᓕᐅᕋᓱᐊᕐᓂᖏᓐᓂ ᓂᕐᔪᑎᐅᖃᑎᒌᓄᑦ ᓈᖕᒪᒃᓴᕈᑎᖃᖅᓯᒪᓕᖅᐸᑕ.   

 
ᖃᓄᐃᒋᔭᐅᒐᔭᓐᖏᑦᑐᑦ ᓂᕐᔪᑎᒐᓱᒃᑐᖃᖅᐸᑦ 

(2) ᓇᓗᓕᕈᑕᐅᓂᐊᖏᒻᒪᑦ, ᐃᓱᓕᒃᑕᕐᕕᖃᓪᓗᒋᑦ ᓂᕐᔪᑎᒃᑕᐅᔪᓐᓇᖅᑐᑦ, 
ᓂᐅᕕᐊᖑᔪᓐᓇᖅᑐᑦ ᐊᒻᒪ ᐸᐸᑕᐅᔪᓐᓇᖅᑐᑦ ᓄᖑᓗᐊᕐᓂᐊᕋᓱᒋᔭᐅᔪᓂᒃ 
ᐊᑦᑕᖅᑯᓲᑕᐅᓕᖅᑐᓪᓘᓐᓃᑦ ᐊᑯᓂᐅᓂᖃᓪᓗᒍ ᐅᓄᕐᓂᖏᑦ ᐅᑎᖅᑎᑕᐅᔫᒥᓇᓱᐊᖅᑎᓪᓗᒋᑦ 
ᐊᑐᐊᒐᓕᐅᕋᓱᐊᕐᓂᖏᓐᓂ ᓂᕐᔪᑎᐅᖃᑎᒌᓄᑦ ᓈᖕᒪᒃᓴᕈᑎᖃᖅᓯᒪᓕᖅᐸᑕ.     
 
ᐊᔪᓐᖏᔾᔪᑏᑦ 
 (3) ᐆᒪᔪᓕᕆᔨᕐᔪᐊᒃᑯᑦ ᐃᒪᐃᑐᐃᓐᓇᕆᐊᓖᑦ ᐃᓚᒋᐊᖅᑎᑦᑎᓗᑎᒃ ᑭᒡᓕᓯᐅᔪᓄᑦ 
ᑎᑎᕋᐅᓯᐅᔪᑦ ᑎᑎᕋᖅᓯᒪᔪᓂ (1)(ᒋ), ᐊᔪᓐᖏᔾᔪᑎᓗᒃᑖᑦ ᓇᓗᓇᐃᖅᓯᒪᔪᓄᑦ ᓂᕐᔪᑎᓄᑦ 
ᐅᕝᕙᓘᓐᓃᑦ ᐊᓯᖏᓐᓄᑦ ᐃᒃᐱᒋᔭᐅᔪᓄᑦ ᓂᕐᔪᑎᓄᑦ, ᓄᖅᑲᖅᑎᑕᐅᓗᑎᒃ, ᐊᒻᒪᓗ ᐱᑕᖃᖅᑐᑦ 
ᖃᓄᑐᐃᓐᓇᖅ ᐲᖅᑕᐅᓗᑎᒃ ᐅᕝᕙᓘᓐᓃᑦ ᐊᑐᕈᓐᓃᖅᑎᑕᐅᓗᑎᒃ.  
 
ᐊᑐᓕᖅᑎᑕᐅᓂᖓ 
133. (1) ᒥᓂᔅᑕ ᐃᒪᓐᓇᐃᑦᑕᕆᐊᖃᖅᐳᖅ, ᑎᓕᓯᓂᒃᑯᑦ, 

(ᐃ) ᐊᑐᖅᑎᑦᑎᓂᐊᖅᐳᖅ ᓈᖕᒪᒋᔭᐅᓯᒪᔪᓂᒃ ᐃᓱᒪᓕᐅᕈᑎᖏᓐᓂᒃ ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᑕᐅᔪᒥᒃ ᐊᑐᕐᓗᒍ ᐱᖁᔭᒥ 
ᐃᓚᖓ 132; ᐊᒻᒪ   

(ᐱ) ᐋᖅᑭᒃᓯᓗᓂ ᐊᓯᖏᓐᓂᒃ ᑲᒪᒋᐊᕈᑎᐅᔪᓐᓇᖅᑐᓂᒃ ᒥᓂᔅᑕ 
ᐃᒪᓐᓇᐃᑦᑕᕆᐊᖃᕋᓱᒋᒃᐸᒍ ᓴᐳᓐᓂᐊᕐᓗᒋᑦ ᓂᕐᔪᑏᑦ 
ᓇᓗᓇᐃᖅᑕᐅᓯᒪᔪᑦ ᑖᒃᑯᐊ ᐱᔾᔪᑎᒋᓗᒋᑦ ᐊᔪᓐᖏᓐᓂᖃᕐᕕᖓᓂ 
ᓄᓇᕘᒥ ᒐᕙᒪᒃᑯᑦ.  

 
ᓄᓇᐃᑦ ᐃᓄᐃᑦ ᓇᖕᒥᓂᕆᔭᖏᑦ  

(2) ᑲᒪᒋᐊᕈᑎᐅᔪᖃᖅᑎᓪᓗᖑ ᓴᐳᓐᓂᐊᕈᑎᓂᒃ ᓇᓗᓇᐃᖅᑕᐅᓯᒪᔪᓄᑦ ᓂᕐᔪᑎᓄᑦ 
ᐊᑑᑎᖃᓐᓂᐊᕆᕗᖅ ᓄᓇᐃᑦ ᐃᓄᐃᑦ ᓇᖕᒥᓂᕆᔭᖏᓐᓂ, ᒥᓂᔅᑕ ᐃᒪᓐᓇᐃᒍᓐᓇᖅᐳᖅ 
ᑲᒪᒋᐊᕐᓗᓂ ᐊᑐᕐᓗᒍ ᐃᓚᖓ (1) ᐊᑐᕐᓗᒋ ᓈᖕᒪᒋᔭᐅᓯᒪᔪᑦ ᐃᓱᒪᓕᐅᕈᑎᖏᑦ ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ. 

ᐅᓄᕐᓂᖏᓐᓂᒃ ᐅᑎᖅᑎᑦᑎᓇᓱᐊᕐᓂᖅ ᓂᔪᑎᐅᖃᑎᒌᑦ ᐃᓱᒪᓗᒋᔭᐅᒍᑎᖃᓕᖅᑐᑦ 
 
ᐱᔭᕆᔭᐃᓂᖅ ᐅᓄᕐᓂᕆᕙᓚᐅᖅᑕᖏᓐᓂᒃ ᐅᑎᖅᑎᑦᑎᓇᓱᐊᕐᓂᕐᒧᑦ ᐊᑐᐊᒐᖅ   
134. (1) ᐃᓱᒪᑕᒻᒪᕆᒃ ᐱᔭᕆᔭᐃᒋᐊᖃᖅᐳᖅ ᐅᓄᕐᓂᕆᕙᓚᐅᖅᑕᖏᓐᓂᒃ 
ᐅᑎᕐᑎᑦᑎᓇᓱᐊᕐᓂᕐᒧᑦ ᐊᑐᐊᒐᓐᓂᒃ ᐊᑐᓂᑦ ᓄᖑᑐᐃᓐᓇᕆᐊᖃᕋᓱᒋᔭᐅᓕᖅᑐᓄᑦ 
ᐊᑦᑕᖅᑯᓲᑕᐅᓕᖅᑐᓄᓪᓗ ᓂᕐᔪᑎᐅᖃᑎᒌᓄᑦ ᐊᒻᒪ ᑐᓂᓗᒋᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᓈᖕᒪᒋᔭᒃᓴᐅᖁᓪᓗᒋᑦ ᐅᑭᐅᒃ ᒪᕐᕉᒃ ᓈᓇᓱᐊᕐᓂᖏᓐᓂ ᐱᒋᐊᕐᕕᖃᓪᓗᖑ 
ᐅᑉᓗᖓᓂᒃ ᓂᕐᔪᑎᐅᖃᑎᒌᑦ ᓇᓗᓇᐃᖅᑕᐅᕕᐊᓂᒃ. 
 
ᐃᓱᒪᒋᖃᓯᐅᔾᔭᐅᔭᕆᐊᓖᑦ 

(2) ᐱᔭᕆᔭᖅᑕᐅᑎᓪᓗᒋᑦ ᐊᑐᐊᒐᒃᓴᑦ ᐅᓄᕐᓂᕆᕙᓚᐅᖅᑕᖏᓐᓄᑦ ᐅᑎᖅᑎᑦᑎᓇᓱᐊᕈᑏᑦ, 
ᐃᓱᒪᑕᒻᒪᕆᒃ ᐃᒪᓐᓇᒋᐊᖃᖅᐳᖅ 

(ᐃ) ᐱᓂᐊᕐᓂᕋᖅᓯᒪᒍᑏᑦ ᐊᑐᖅᑎᓪᓗᒋᑦ ᓴᐳᓐᓂᐊᕐᓂᕐᒧᑦ ᓄᓇᕘᑉ 
ᐆᒪᔪᖁᑎᓗᒃᑖᖏᓐᓂᒃ;  

(ᐱ) ᐊᑑᑎᖃᖅᑎᓪᓗᓂᐅᒃ ᐅᔾᔨᑐᖅᑎᐊᕐᓂᕐᒥᒃ ᐅᑉᐱᕈᓲᑎᐅᔪᑦ, 
ᐃᒪᐃᒐᔭᓐᓂᖅᐸ ᐊᑦᑕᖅᑯᓲᑎᓇᖅᑐᖅᑕᖃᖅᐸᑦ ᐱᕕᒃᔪᐊᕐᒥᒃ ᐅᕝᕙᓘᓐᓃᑦ 
ᐅᑎᖅᑎᑕᐅᔪᓐᓇᐃᓪᓕᓗᓂ ᓱᕈᕈᑕᐅᔪᖅ ᓇᓗᓇᐃᖅᑕᐅᓯᒪᔪᓄᑦ 
ᓂᕐᔪᑎᐅᖃᑎᒌᓄᑦ, ᑮᓇᐅᔭᖅᑐᓗᐊᕐᓂᐊᖏᑦᑐᒥᒃ ᑲᒪᒋᐊᕈᑎᖃᓪᓗᓂ 
ᐅᓄᖏᓗᐊᓕᕐᓂᐊᖏᒻᒪᑕ ᐅᕝᕙᓘᓐᓃᑦ ᐱᑕᖃᕈᓐᓂᓂᐊᖏᒻᒪᑕ 
ᓂᕐᔪᑎᐅᖃᑎᒌᑦ ᑭᖑᕙᖅᑎᑕᐅᓂᐊᖏᓚᑦ ᓇᓗᖅᑯᑎᓂᕐᒧᑦ;  

(ᑎ) ᖃᐅᔨᓇᓱᐊᕐᓗᓂ ᐅᓄᕐᓂᕆᕙᓚᐅᖅᑕᖏᓐᓄᑦ ᐅᑎᖅᑎᑕᐅᔪᓐᓇᕐᒪᖔᑕ 
ᕿᑐᓐᖏᐅᕐᓂᖏᑎᒍᓪᓗ ᑲᔪᓯᑦᑎᕈᓐᓇᕋᓗᐊᕐᒪᖔᑦ;  

(ᑭ) ᐃᓱᒪᒋᒋᐊᕐᓗᒋᑦ ᖃᐅᒪᔭᐅᔭᕇᖅᑐᑦ ᖃᐅᔨᓇᕈᑕᐅᖕᒪᖔᑕ ᑖᒃᑯᐊ 
ᓂᕐᔪᑎᐅᖃᑎᒌᑦ ᐃᖕᒥᓃᓐᓇᖅ ᓄᖑᒃᐸᓪᓕᐊᒻᒪᖔᑕ ᓄᓇᕗᖕᒥ;   

(ᒋ) ᐃᓱᒪᒋᒋᐊᕐᓗᒋᑦ ᕿᑐᓐᖏᐅᕐᓂᖏᑦᑎᒍᑦ, ᓴᓇᕐᕈᑎᓄᑦ ᐊᒻᒪ 
ᑮᓇᐅᔭᓕᐅᕈᑎᐅᓇᓱᐊᖅᑐᑦ ᐱᔾᔪᑎᐅᖃᑕᐅᖕᒪᖔᑕ 
ᐊᑦᑐᖅᑕᐅᓯᒪᓂᖏᓐᓄᑦ ᐅᓄᕐᓂᖏᑕ ᓂᕐᔪᑎᐅᖃᑎᒌᑦ  

(ᒥ) ᐃᓱᒪᒋᒋᐊᕐᓗᒋᑦ ᖃᓄᖅ ᐱᑎᒍᓐᓇᓂᐊᕐᒪᖔᕐᒥᒋᑦ ᐃᓄᐃᑦ 
ᓂᕐᔪᑎᒐᓱᒃᐸᒃᑐᑦ ᐊᓯᖏᓐᓂᒃ ᓂᕐᔪᑎᐅᖃᑎᒌᒃᑐᓂᒃ 
ᐊᑦᑐᐃᓂᖃᖅᓯᒪᑎᓐᓇᒋᑦ ᐅᓄᕐᓂᕆᕙᓚᐅᖅᑕᖏᓐᓂᒃ 
ᐅᑎᖅᑎᑦᑎᓇᓱᐊᕐᓂᒥᒃ ᓂᕐᔪᑎᐅᖃᑎᒌᒃᑐᑦ; ᐊᒻᒪ  

(ᓂ) ᐃᓱᒪᒋᒋᐊᕐᓗᒋᑦ ᖃᓄᐃᓕᖓᓕᕐᒪᖔᑕ ᓂᕐᔪᑎᐅᖃᑎᒌᒃᑐᑦ ᓯᓚᑖᓂ 
ᓄᓇᕘᑉ.  

 
ᑲᑦᑐᑎᓂᖃᕈᓐᓇᖏᑦᑐᑦ 

(3) ᐃᓱᒪᑕᒻᒪᕆᒃ ᓇᓗᓇᐃᔭᐃᔭᕆᐊᖃᓪᓚᕆᒃᐳᖅ, ᐅᓄᕐᓂᖏᓐᓂᒃ 
ᐅᑎᖅᑎᑦᑎᓇᓱᐊᓐᓂᕐᒥᒃ ᐊᑐᐊᒐᓂᒃ, ᖃᐅᔨᔾᔪᑎᐅᔪᓂᒃ ᐅᓄᕐᓂᖏᓐᓄᑦ ᐅᑎᖅᑎᑦᑎᓇᓱᐊᕈᑏᑦ 
ᐊᑐᐊᒐᑦ ᓱᖕᒪ ᑲᑦᑐᑎᔪᓐᓇᕋᔭᓐᖏᒻᒪᖔᑕ.  

ᖃᐅᔨᒋᐊᕐᕕᐅᔪᑦ 
(4) ᐱᔭᕇᔭᐃᕙᓪᓕᐊᓗᓂ ᐅᓄᕐᓂᖏᓐᓄᑦ ᐅᑎᖅᑎᑦᑎᓇᓱᐊᕈᑏᑦ ᐊᑐᐊᒐᖏᓐᓂᒃ, 

ᐃᓱᒪᑕᒻᒪᕆᒃ ᐃᒪᓐᓇᐃᑦᑕᕆᐊᖃᖅᐳᖅ ᖃᐅᔨᒋᐊᕐᕕᖃᓪᓗᓂ ᐅᑯᓂᖓ  
(ᐃ) ᓄᓇᕘᒥ ᓂᕐᔪᑎᓂᒃ ᐃᓱᒫᓗᒋᔭᐅᓕᖅᑐᓂᒃ ᑲᑎᒪᔨᕋᓛᖏᑦ; 
(ᐱ) ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᓄᓇᓕᖕᓂ 

ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᐊᑦᑐᖅᑕᐅᓯᒪᓂᖃᖅᑐᑦ; ᐊᒻᒪ  
(ᑎ) ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᓄᓇᕗᑦ ᑐᖓᕕᒃᑯᑦ 

ᑎᒥᓐᖑᖅᑎᑕᐅᓯᒪᓂᖏᑦ ᐱᔾᔪᑎᒋᓗᒋᑦ ᓄᓇᑦ ᐃᓄᐃᑦ ᓇᖕᒥᓂᕆᔭᖏᑦ 
ᐊᐅᓚᑕᐅᔪᑦ ᑖᒃᑯᓄᖓ ᐊᑐᕐᓗᒋᑦ ᐊᖏᕈᑏᑦ.   

 
ᐊᑐᐊᒐᐃᑦ ᐃᓗᓕᖏᑦ ᐅᑎᖅᑎᑦᑎᕙᓪᓕᐊᓇᓱᐊᕐᓂᕐᒧᑦ 
135. (1) ᐅᑎᖅᑎᑦᑎᕙᓪᓕᐊᓇᓱᐊᕐᓂᕐᒧᑦ ᒪᓕᒐᖅ ᐃᒪᓐᓇᐃᓕᖓᔭᕆᐊᓕᒃ  

(ᐃ) ᓇᓗᓇᐃᖅᓗᒋᑦ ᐱᔭᕆᐊᓖᑦ ᐊᒻᒪ ᑭᓱᑦ ᐱᔾᔪᑕᐅᔪᑦ ᑖᑉᑯᓄᙵ 
ᓂᕐᔪᑎᐅᖃᑎᒌᓄᑦ; 

(ᐱ) ᓇᓗᓇᐃᖅᓗᒋᑦ ᐊᑐᕈᓐᓇᖅᑐᑦ ᓴᑐᐃᓂᐊᕐᓗᓂ ᑖᑉᑯᓄᙵ 
ᓂᕐᔪᑎᐅᖃᑎᒌᓄᑦ; 

(ᑎ) ᓇᓗᓇᐃᖅᓗᒋᑦ ᓇᓖᕌᕈᑎᒃᓴᑦ ᐅᑎᑦᑎᑦᑎᕙᓕᐊᓇᓱᐊᕐᓂᕐᓄᑦ 
ᓂᕐᔪᑎᐅᖃᑎᒌᓄᑦ;  

(ᑭ) ᓇᓗᓇᐃᖅᓗᒋᑦ ᓂᕐᔪᑎᑦ ᓇᔪᖅᐸᒃᑕᖏᑦ; 
(ᒋ) ᓇᓗᓇᐃᖅᓗᒋᑦ ᓇᔪᖅᐸᒃᑕᖏᑦ ᐅᓗᕆᐊᓇᖅᑐᒦᑦᑐᑦ ᖃᐅᔨᔭᐅᓯᒪᓂᖏᑕ 

ᑐᑭᓯᐅᒪᔭᐅᓂᖏᑕ ᐅᖃᐅᓯᐅᓯᒪᓂᖏᑦ ᐊᑐᕐᓗᒋᑦ, ᐊᒻᒪ 
ᖃᓄᐃᓕᔭᐅᒐᔭᕐᓂᖏᑦ ᑐᑭᓯᓇᖅᓯᑎᓪᓗᒋᑦ ᓱᕈᐃᔾᔪᑕᐅᔪᓐᓇᖅᑐᑦ 
ᓇᔪᖅᑕᒧᑦ; 

(ᒥ) ᑐᑭᓯᓇᖅᓯᒋᐊᕈᑎᑎᒍᑦ ᓇᓗᓇᐃᖅᑕᐅᓯᒪᑦᑎᐊᕐᓗᑎᒃ ᓂᕐᔪᑎᐅᖃᑎᒌᑦ 
ᖃᓄᐃᓕᖓᓕᕐᓂᖏᓐᓄᑦ; 

(ᓂ) ᐋᖅᑭᒃᓱᐃᓗᓂ ᐃᒪᓐᓈᕈᑎᒃᓴᓂᒃ ᐱᓕᕆᐊᖑᔪᓐᓇᕐᑐᓂᒃ 
ᓴᐳᓐᓂᐊᖅᑕᐅᔾᔪᑎᒃᓴᖏᓐᓄᑦ ᓂᕐᔪᑎᐅᖃᑎᒌ ᐃᓂᒋᔭᖏᓪᓗ 
ᐊᑦᑕᒃᑯᓲᑕᐅᓕᕐᑐᑦ; 

(ᓯ) ᓇᓗᓇᐃᕐᓗᒋᑦ ᓂᕐᔪᑎᐅᖃᑎᒋᔭᐅᔪᑦ ᐃᓚᖏᑦ ᐃᓂᒋᔭᖏᓪᓗ 
ᐊᑦᑕᒃᑯᓲᑕᐅᓕᕐᑐᑦ ᐱᖁᔭᑎᒍᑦ ᐊᒻᒪ ᐊᖏᕈᑎᑎᒍᑦ 
ᓴᐳᑎᔭᐅᓯᒪᖏᓐᓂᖏᓐᓄᑦ; 

(ᓕ) ᐋᖅᑭᒃᓱᐃᓗᓂ ᐱᓕᕆᐊᖑᔪᓐᓇᕐᑐᓂᒃ ᐊᑐᖅᑕᐅᓂᐊᕐᑐᓂᒃᓗ 
ᑲᔪᓯᒋᐊᕈᑕᐅᓂᐊᖅᑐᓂᒃ ᐅᑎᖅᔫᒥᓇᓱᐊᒃᑎᑦᑎᓂᕐᒧᑦ ᐊᑐᐊᒐᓂᒃ, 
ᐃᓚᐅᓗᒋᑦ ᑕᐃᑉᑯᐊ ᓇᓗᓇᐃᖅᓯᒪᔪᑦ ᓂᕐᔪᑎᐅᖃᑎᒌᑦ 
ᐊᑦᑕᒃᑯᓲᑕᐅᓕᕐᑐᑦ ᐊᒻᒪ ᐃᑲᔪᕈᑕᐅᓇᔭᖅᑐᑦ 
ᐅᑎᑦᔫᒥᑎᑕᐅᓇᓱᐊᕈᑎᐅᓇᔭᒃᑐᑦ ᐱᖅᑯᓯᕆᕙᓚᐅᖅᑕᖏᓐᓄᑦ; 

(ᔨ) ᐋᖅᑭᒃᓱᐃᓗᓂ ᐊᑐᖅᑕᐅᕙᓪᓕᐊᓂᐊᖅᑐᓂᒃ ᑲᔪᓯᑎᑕᐅᑦᔪᑎᒃᓴᖏᓐᓄᑦ 
ᐊᑐᐊᒐᕐᓂᒃ ᐅᑎᕐᔫᒥᓕᕐᑎᑦᑎᓇᓱᐊᕐᓂᕐᒧ ᐊᒻᒪ ᓇᓗᓇᐃᖅᓯᒪᓗᒋᑦ 
ᓯᕗᓪᓕᐅᑦᔭᐅᔭᕆᐊᖃᕐᓂᖅᓴᐃᑦ; 

(ᕕ) ᐋᖅᑭᒃᓱᐃᓗᓂ ᖃᐅᔨᓴᕈᑕᐅᖃᑦᑕᕐᓂᐊᖅᑐᓂᒃ ᓱᕐᕋᒃᐸᓪᓕᐊᒐᓗᐊᕐᒪᖔᑕ 
ᓂᕐᔪᑎᐅᖃᑎ `ᒋᑦ ᐅᑎᖅᔫᒥᑎᑕᐅᓇᓱᐊᕐᑎᓪᓗᒋᑦ ᐊᒻᒪ ᐊᑯᓂᐅᔪᒥᒃ 
ᐊᑐᕈᓐᓇᕐᓂᖓᓄᑦ; 

(ᕆ) ᖃᐅᔨᓴᕐᓗᓂ ᖃᓄᖅ ᐃᓅᓯᕐᒧᑦ ᑮᓇᐅᔭᓄᑦ ᐱᐅᓂᖅᓴᐅᒐᔭᕐᒪᖔᑦ 
ᐅᑎᕐᔫᒥᑎᑦᑎᓇᓱᐊᕐᓂᖅ ᓂᕐᔪᑎᐅᖃᑎᒌᓂᒃ ᖃᓄᕐᓗ 
ᓱᕐᕋᐅᑎᒋᔭᐅᓇᔭᕐᒪ `ᖓᑦ ᑲᔪᓯᑎᑕᐅᖏᒃᑯᓂ ᐊᒻᒪ ᖃᓄᑎᒋ 
ᐊᕿᖃᖅᑎᒋᒐᔭᕐᒪᖔᑦ ᐊᑐᐊᒐᐃᑦ ᒪᓕᒃᑕᐅᓐᖏᑉᐸᑕ; ᐊᒻᒪ 

(ᕿ) ᐋᕿᒃᓱᐃᓗᓂ ᐊᓯᖏᓐᓂᒃ ᐊᑐᖅᑕᐅᓇᔭᖅᑐᓂᒃ. 
 
ᐋᖅᑭᒃᑕᐅᓐᓂᑯᓂᒃ ᐆᒃᑑᑎᖃᕐᓂᖅ ᐸᕐᓇᐃᓂᕐᓗ 

(2) ᐃᓱᒪᑕᒻᒪᕆᒃ ᐆᒃᑑᑎᖃᕈᓐᓇᕐᑐᖅ ᓄᓇᓕᖕᓂᑦ ᐊᓯᖏᓐᓂᑦ ᐋᖅᑭᒃᑕᐅᓐᓂᑯᓂᑦ 
ᐅᑎᑦᔫᒥᓕᕐᑎᑦᑎᓇᓱᐊᕐᑉᓂᕐᒧᑦ ᒪᓕᒐᖅᓂᒃ ᓂᕐᔪᑎᐅᖃᑎᒌᓄᑦ. 
 
ᐆᒪᔪᕋᓱᐊᕈᓐᓇᖅᑎᑕᐅᓂᖅ 

(3) ᐊᑦᑕᒃᑯᓲᑕᐅᓯᒪᓕᕋᓗᐊᖅᑎᓪᓗᒋᑦ ᓂᕐᔪᑎᐅᖃᑎᒌᑦ, ᐅᑎᑦᔫᒥᓕᖅᑎᑦᑎᓇᓱᐊᕐᓂᕐᒧᑦ 
ᒪᓕᒐᖅᓂᒃ ᓂᕐᔪᑎᐅᖃᑎᒌᓄᑦ ᓂᕐᔪᑎᓐᓇᓱᐊᕐᑎᑦᑎᔪᓐᓇᕐᐳᖅ ᑭᒡᓕᖃᖅᑎᑦᑕᐅᓗᑎᑦ 
ᐱᔭᐅᔪᓐᓇᕐᓂᖏᑦ, ᓂᐅᕕᐊᒃᓴᕆᔭᐅᔪᓐᓇᕐᓂᖏᑦ, ᐸᐸᑕᐅᔪᓐᓇᕐᓂᖏᑦ ᓂᕐᔪᑎᐅᖃᑎᒌᑦ, 
ᐊᒃᑐᐊᓂᖃᓐᖏᑐᐊᕐᐸᑦ ᐱᑦᑎᐊᓕᓇᓱᐊᕐᓂᕐᒧᑦ ᐅᒃᐱᕆᔭᐅᔪᑦ ᐊᒻᒪ ᐅᑦᔨᕈᓲᑕᐅᔪᓄᑦ ᐅᒃᐱᕆᔭᐅᔪᑦ. 
 
ᐸᒃᓇᐃᓂᖅ ᐊᐅᓚᑕᐅᑦᔪᑎᒃᓴᖏᓐᓄᑦ 
136. ᐃᓱᒪᑕᒻᒪᕆᒃ ᐃᒪᓐᓇᐃᑦᑕᕆᐊᓕᒃ, ᐊᕐᕌᒍᑦ ᐱᖓᓱᑦ ᓈᓚᐅᖅᑎᓐᓇᒋᑦ ᓂᕐᔪᑎᐅᖃᑎᒌᑦ 
ᑎᑎᕋᖅᑕᐅᓯᒪᓕᖅᑎᓪᓗᒋᑦ ᐊᑦᑕᒃᑯᓲᔭᐅᓯᒪᓕᕐᑎᓪᓗᒋᑦ, ᐸᕐᓇᐃᔭᕆᐊᖃᒃᐳᖅ 
ᖃᓄᐃᓕᐅᕈᑕᐅᓂᐊᕐᑐᓂᒃ ᐱᓕᕆᐊᕆᔭᐅᒃᔪᑎᒃᓴᖏᓐᓂᒃ ᐋᖅᑭᒃᓱᐃᓗᓂ ᐊᑐᖅᑕᐅᓂᐊᕐᑐᓂᒃ 
ᐱᑦᑎᐊᓕᑎᑦᑎᓇᓱᐊᕐᓂᕐᒧᑦ ᓂᕐᔪᑎᐅᖃᑎᒌᓄᑦ ᐊᒻᒪ ᓇᔪᖅᑕᐅᕙᒃᑐᓂᒃ ᐊᒻᒪ ᑐᓂᖁᑎᒋᓗᓂᒋᑦ 
ᓄᓇᕘᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᑦ ᑲᔪᓯᑎᑕᐅᖁᓪᓗᒋᑦ. 
 
ᓂᕐᔪᑎᑦ ᐊᓐᓇᐅᒪᕝᕕᖓᓄᑦ ᐊᐅᓚᑦᑎᓂᖅ 
137. ᐅᑎᕐᔫᒥᓕᖅᑎᑦᑎᓇᓱᐊᕐᓂᕐᒧᑦ ᐊᑐᐊᒐᖅ ᐊᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑎ 
ᐃᓚᖃᑐᐃᓐᓇᕆᐊᓕᒃ ᐱᔾᔪᑎᖃᕐᓗᓂ ᓂᕐᔪᑎᐅᖃᑎᒌᓂᒃ ᐊᑦᔨᒌᖏᑲᓗᐊᕐᐸᑕ ᐊᒻᒪ ᓂᕐᔪᑎᑦ 
ᓇᔪᖅᐸᒃᑕᖏᓐᓄᑦ. 
 
ᓄᓇᕘᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᑦ ᐃᓱᒪᓕᐊᕆᔭᐅᔪᖅ 
138. (1) ᓄᓇᕘᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᑦ ᖃᐅᔨᓴᕐᓂᐊᖅᑐᑦ 
ᐅᑎᕐᔫᒥᓕᕐᑎᑦᑎᓇᓱᐊᕐᓂᕐᒧᑦ ᐊᑐᐊᒐᓕᐊᕆᔭᐅᓯᒪᔪᓂᒃ ᐊᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ 
ᓴᖅᑭᑕᐅᓯᒪᔪᓂᒃ ᐃᓱᒪᑕᒻᒪᕆᖕᒧᑦ ᐊᒻᒪ ᐃᓱᒪᓕᐅᕈᑎᒋᓗᓂᔾᔪᒃ ᖃᓄᐃᓕᔭᐅᓂᐊᕐᓂᖏᓐᓄᑦ. 
 
ᐊᑐᓕᖅᑎᑕᐅᓂᖓᑦ 

(2) ᒥᓂᔅᑕ ᐅᑦᔨᕈᓱᑦᑎᐊᕆᐊᖃᕐᓂᐊᕐᑐᖅ ᑖᒃᑯᐊ ᐅᑎᕐᔫᒥᓕᖅᑎᑦᑎᓇᓱᐊᕐᓂᕐᒧᑦ 
ᐊᑐᐊᒐᓕᐊᕆᔭᐅᓯᒪᔪ ᐊᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᐊᖏᖅᑕᐅᓯᒪᔪᑦ ᓄᓇᕘᒥ 
ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᑦ ᑲᔪᓯᑎᑕᐅᑦᑎᐊᕋᓗᐊᕐᒪᖔᑕ 

ᐊᕐᕌᒍᓄᑦ ᑕᓪᓕᒪᓄᑦ ᖃᐅᔨᓴᖅᓂᖅ 
(3) ᐃᓱᒪᑕᒻᒪᕆᒃ ᐋᖅᑭᒃᓱᐃᓂᐊᖅᐳᖅ ᑐᓂᓯᓗᓂᓗ ᓄᓇᕘᒥ ᐆᒪᔪᓕᕆᔨᕐᔪᐊᑯᑦ 

ᑲᑎᒪᔨᖏᓐᓄᑦ, ᖃᐅᔨᓴᖅᑕᐅᓗᒃᑖᕐᓂᐊᖅᑐᓂᒃ ᐅᑎᕐᔫᒥᓕᖅᑎᑦᑎᓇᓱᐊᕐᓂᕐᒧᑦ 
ᐊᑐᐊᒐᓕᐊᕆᔭᐅᓯᒪᔪ ᐊᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᕐᕌᒍᐃᑦ ᑕᓪᓕᒪᑦ ᐱᔭᕇᕌᖓᑕ, 
ᓇᓗᓇᐃᕈᑕᐅᓗᑎᒃ ᖃᓄᖅ ᓂᕐᔪᑎᐅᖃᑎᒌᑦ ᐱᕙᓪᓕᐊᑎᒋᖕᒪᖔᑕ, ᑖᒃᑯᐊ ᐊᑐᐊᒐᓕᐊᕆᔭᐅᓯᒪᔪ 
ᐊᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᓯᔾᔨᕆᐊᖃᕐᒪᖔᑖ ᐅᕝᕙᓘᓐᓃᑦ ᓴᖅᑭᑦᑎᔭᕆᐊᖃᕋᔭᕐᒪᖔᑕ 
ᓄᑖᓂᒃ. 
 
ᓄᓇᕘᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᑕ ᐋᖀᔪᓐᓇᕐᓂᖏᑦ 

(4) ᓄᓇᕘᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕐᓂᐊᖅᑐᑦ ᑐᓂᔭᐅᓯᒪᔪᓂᒃ 
ᐃᓱᒪᑕᒻᒪᕆᖕᒧᑦ ᑖᒃᑯᐊ ᐊᑐᐊᒐᓕᐊᕆᔭᐅᓯᒪᔪ ᐊᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, 
ᐊᓯᔾᔨᕆᐊᖃᕐᒪᖔᑖ ᐅᕝᕙᓘᓐᓃᑦ ᓴᖅᑭᑎᑦᑎᔭᕆᐊᖃᕋᔭᕐᒪᖔᑕ ᓄᑖᓂᒃ. 
 

ᐱᒻᒪᕆᐅᔪᑦ ᓇᔪᖅᑕᐅᓲᑦ, ᐊᑦᔨᐅᓐᖏᑦᑐᒃᑯᑦ ᐊᐅᓚᑕᐅᓯᒪᔪᖅ ᓄᓇᐃᑦ ᐊᓯᖏᑦᓗ ᓄᓇᐃᑦ 
 
ᐱᒻᒪᕆᐅᔪᒧᑦ ᓇᔪᕐᑕᐅᓲᑦ ᓇᓗᓇᐃᖅᑕᐅᓂᖏᑦ 
139. (1) ᑲᒥᓴᓇᕆᔭᐅᔪᖅ ᒪᓕᒐᓕᐅᖅᑎᓄᑦ ᐃᒪᓐᓇᐃᑐᓇᕐᐳᖅ, ᐊᑐᐊᒐᑎᒍᑦ, ᓇᓗᓇᐃᖅᓯᓗᓂ 
ᓄᓇᐃᑦ ᐃᓕᑕᕐᓇᕈᑎᓖᑦ ᐱᒻᒪᕆᐅᓂᕐᒧᑦ ᓇᔪᖅᑕᓄᑦ ᐃᒪᐃᑉᐸᑦ 

(ᐃ) ᑕᐃᒪᓐᓇᐃᑦᑕᕆᐊᖃᕐᐸᑦ ᐅᑎᕐᔫᒥᓕᖅᑎᑦᑎᓇᓱᐊᕐᓂᕐᒧᑦ 
ᐊᑐᐊᒐᓕᐊᕆᔭᐅᓯᒪᔪ ᓄᓇᕘᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᓐ 
ᐊᖏᖅᑕᐅᓯᒪᔪᖅ ᐃᓱᒪᓕᐅᕈᑕᐅᓯᒪᓪᓗᓂ; ᐅᕝᕙᓘᓃᑦ 

(ᐱ) ᒥᓂᔅᑕᐅᑉ ᐱᔭᕆᐊᖃᕋᓱᒋᒐᒥᒋᑦ ᓴᐳᓐᓂᐊᕐᓗᓂ ᓇᓗᓇᐃᖅᓯᒪᔪᓂᒃ 
ᓂᕐᔪᑎᐅᖃᑎᒌᓂᒃ, ᐊᓯᖏᓐᓂᑦ ᑲᒪᒋᔭᐅᔪᓂᑦ, ᐱᔾᔪᑎᒋᑉᓗᒋᑦ ᑕᐃᑉᑯᐊ 
ᓄᓇᕗᑦ ᒐᕙᒪᖏᓐᓄᑦ ᑭᒡᒐᖅᑐᖅᑕᐅᔪᑦ. 

 
ᓄᓇᐃᑦ ᐊᓯᖏᑦ ᐊᑐᐃᓐᓇᐅᔪᓐᓇᖅᑐᑦ 

(2) ᓄᓇᐃᑦ ᓇᖕᒥᓂᕆᔭᐅᔪᑦ ᐊᒻᒪ ᓇᓗᓇᐃᖅᑕᐅᓯᒪᔪᑦ ᓄᓇᐃᑦ ᐊᖏᖃᑎᒌᒍᑎᒃᑯᑦ 
ᓄᓇᖁᑎᒋᔭᐅᓂᖏᓐᓂᒃ ᐃᓄᖕᓄᑦ ᐱᒻᒪᕆᐅᓂᕐᒧᑦ ᓂᕐᔪᑎᓄᑦ ᑎᒃᑯᐊᕐᑕᐅᓯᒪᔭᕆᐊᖃᓐᖏᓚᑦ 
ᐱᒻᒪᕆᐅᔪᑦᓄᑦ ᓇᔪᕐᑕᐅᓲᓄᑦ ᑭᓯᐊᓂ ᐊᓯᐊᓂ ᐱᑕᖃᙱᓐᓂᖅᐸᑦ ᑕᐃᔭᐅᑲᓯᐅᑦᔭᐅᔪᓐᓇᕐᐳᑦ. 
 
ᐱᔪᓐᓇᖅᑎᑕᐅᓂᖅ ᐊᔪᓕᕐᑎᑕᐅᓯᒪᔫᒐᓗᐊᓂᒃ 

(3) ᑲᒥᓴᓇᕆᔭᐅᔪᖅ ᒪᓕᒐᓕᐅᖅᑎᓄᑦ ᐃᒪᓐᓇᐃᑐᓇᕐᐳᖅ, ᐊᑐᐊᒐᑎᒍᑦ, 
ᐱᔪᓐᓇᖅᑎᑦᑎᓗᓂ ᐊᔪᓕᕐᑎᑕᐅᓯᒪᔫᒐᓗᐊᓂᒃ ᐃᓚᖓᓂ 66(1)-ᒥ ᐃᒪᓐᓇᐃᓕᐅᕐᓗᓂ  

(ᐃ) ᐊᑐᓕᖅᑎᑦᑎᔪᓐᓇᕐᐳᖅ ᐊᖏᖅᑕᐅᓯᒪᓪᓗᓂ ᐃᓱᒪᓕᐅᖅᑕᐅᓯᒪᔪᒥᒃ 
ᓄᓇᕘᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᓐ; ᐅᕝᕙᓘᓐᓃᑦ 

(ᐱ) ᒥᓂᔅᑕᐅᑉ ᐱᔭᕆᐊᖃᕋᓱᒋᒐᒥᒋᑦ ᐃᒃᐱᒋᓗᓂᒋᑦ ᐊᑐᖅᑕᐅᔪᒪᔪᖅ, 
ᐱᔾᔪᑎᒋᑉᓗᒋᑦ ᑕᐃᑉᑯᐊ ᓄᓇᕗᑦ ᒐᕙᒪᖏᓐᓄᑦ ᑭᒡᒐᖅᑐᖅᑕᐅᔪᑦ. 

ᓇᓪᓕᐅᒃᑯᒫᖃᖅᑎᑕᐅᓐᓂᖅ 
140. ᒥᓂᔅᑕ, ᐊᑐᐊᒐᐃᑦ ᐅᑐᖅᓗᒋᑦ, ᓵᑦᑎᓯᒪᓂᐅᕐᐳᖅ ᐃᓚᓐᓈᕈᓱᖏᓪᓗᓂᓗ 
ᐱᑎᑦᑎᖃᑦᑕᕐᓂᐊᖅᐳᖅ ᓇᓪᓕᐅᑯᒫᖅᑎᒍᑦ ᑭᓇᑐᐃᓐᓇᕐᒧᑦ ᐊᓯᐅᔨᔭᐅᔪᓄᑦ ᐱᖁᑎᓄᑦ 
ᐊᔪᓕᕈᑎᖃᕐᑐᓄᓪᓗ ᑕᐃᔭᐅᓯᒪᓕᕐᓂᖓᓄᑦ ᓄᓇᐅᑉ ᐱᒻᒪᕆᐅᓕᕐᓂᖓᓄᑦ ᐱᔾᔪᑎᒋᑉᓗᒍ. 
 
ᑲᒪᒋᔭᐅᓗᐊᕆᐊᓖᑦ 
141. (1) ᑲᒥᓴᓇᕆᔭᐅᔪᖅ ᒪᓕᒐᓕᐅᖅᑎᓄᑦ ᐃᒪᓐᓇᐃᑐᓇᕐᐳᖅ, ᐊᑐᐊᒐᑎᒍᑦ, ᓇᓗᓇᐃᖅᓯᓗᓂ 
ᑲᒪᒋᔭᐅᓗᐊᕆᐊᓕᖕᓂᒃ ᓄᓇᓂᒃ ᐃᒪᐃᑉᐸᑦ 

(ᐃ) ᐊᑐᓕᖅᑎᑦᑎᔪᓐᓇᖅᐳᖅ ᐊᖏᖅᑕᐅᓯᒪᓪᓗᓂ ᐃᓱᒪᓕᐅᖅᑕᐅᓯᒪᔪᒥᒃ 
ᓄᓇᕘᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᓐ: ᐅᕝᕙᓘᓐᓃᑦ 

(ᐱ) ᒥᓂᔅᑕᐅᑉ ᐱᔭᕆᐊᖃᕋᓱᒋᒐᒥᒋᑦ ᐃᒃᐱᒋᓗᓂᒋᑦ ᐊᑐᖅᑕᐅᔪᒪᔪᖅ, 
ᐱᔾᔪᑎᒋᑉᓗᒋᑦ ᑕᐃᑉᑯᐊ ᓄᓇᕗᑦ ᒐᕙᒪᖏᓐᓄᑦ ᑭᒡᒐᖅᑐᖅᑕᐅᔪᑦ. 

 
ᓄᓇᒧᑦ ᐱᔾᔪᑕᐅᔪᑦ 

(2) ᑲᒪᒋᔭᐅᓗᐊᕆᐊᓖᑦ ᓄᓇᐃᑦ ᓴᖅᑭᑕᐅᓇᔭᖅᐳᑦ ᐅᑯᐊ ᐱᔾᔪᑎᒋᑉᓗᒋᑦ 
(ᐃ) ᐃᑲᔪᕐᓂᐊᕐᒪᑦ ᑕᐃᔭᐅᓯᒪᔪᓄᑦ ᓂᕐᔪᑎᓄᑦ ᐊᒻᒪ ᓇᔪᖅᐸᒃᑕᖏᓐᓄᑦ; 
(ᐱ) ᐊᕙᑎᐅᓂᖓ ᓴᐳᓐᓂᐊᕐᓗᒍ; 
(ᑎ) ᐊᔾᔨᒌᓐᖏᑦᑐᑦ ᐆᒪᔪᐃᑦ ᓴᐳᓐᓂᐊᕐᓗᒋᑦ; ᐅᕝᕙᓘᓐᓃᑦ 
(ᑭ) ᐊᑉᖁᑎᐅᓗᓂ ᑲᒪᔾᔪᑕᐅᓂᐊᖅᑐᓄᑦ ᒪᓕᒐᕋᓛᖑᓂᐊᖅᑐᓄᑦ ᑖᑉᓱᒧᙵ 

ᓄᓇᒧᑦ. 
 
ᐃᖅᑲᓇᐃᔭᖅᑎᓄᑦ ᑲᒪᒋᔭᐅᔪᓐᓇᕐᓂᖓᑦ 
142. ᒥᓂᔅᑕ ᐃᒪᓐᓇᐃᑐᐃᓐᓇᕆᐊᓕᒃ, ᐱᖁᔨᓗᓂ, ᐊᕕᒃᑐᒃᑲᓐᓂᕐᓗᓂᐅᒃ ᓄᓇᕗᑦ 
ᑲᒪᒋᔭᐅᖁᓗᒍ ᐊᔾᔨᒌᓐᖏᑦᑐᓄᑦ ᓇᓗᓇᐃᖅᑕᐅᓯᒪᔪᓄᑦ ᐃᖅᑲᓇᐃᔭᐅᑕᐅᔪᓐᓇᕐᓗᓂ ᐅᕝᕙᓘᓐᓃᑦ 
ᓄᓇᐅᑉ ᓇᓃᓐᓂᕆᔭᖓᓄᑦ ᓱᓇᑐᐃᓐᓇᕐᓂᒃ ᐱᑦᔪᑎᖃᕐᓗᓂ ᐊᒃᑐᐊᔪᓂᒃ ᓂᕐᔪᑏᑦ 
ᐊᐅᓚᑕᐅᔭᕆᐊᖃᕐᓂᖏᓐᓄᑦ ᐃᒪᐃᑉᐸᑦ 

(ᐃ) ᐊᑐᓕᖅᑎᑦᑎᔪᓐᓇᖅᐳᖅ ᐊᖏᖅᑕᐅᓯᒪᓪᓗᓂ ᐃᓱᒪᓕᐅᖅᑕᐅᓯᒪᔪᒥᒃ 
ᓄᓇᕘᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᓐᓄᓐ; ᐅᕝᕙᓘᓐᓃᑦ 

(ᐱ) ᒥᓂᔅᑕᐅᑉ ᐱᔭᕆᐊᖃᕋᓱᒋᒐᒥᒋᑦ ᐃᒃᐱᒋᓗᓂᒋᑦ ᐊᑐᖅᑕᐅᔪᒪᔪᖅ, 
ᐱᔾᔪᑎᒋᑉᓗᒋᑦ ᑕᐃᑉᑯᐊ ᓄᓇᕗᑦ ᒐᕙᒪᖏᓐᓄᑦ ᑭᒡᒐᖅᑐᖅᑕᐅᔪᑦ. 

 
ᑲᒪᖃᑎᒌᖕᓂᖅ 
143. (1) ᐊᖏᕈᑎ ᐊᑐᕐᓗᒍ ᐊᒻᒪ ᐊᑐᕐᓗᒍ ᐃᓚᖓ 5.2.34 (c) ᐊᖏᕈᑎᓂ, ᐱᒻᒪᕆᐅᔪᑦ 
ᓇᔪᖅᑕᓄᑦ, ᓂᕐᔪᑎᓄᑦ ᓇᓗᓇᐃᖅᑕᐅᓯᒪᔪᑦ ᐊᒻᒪ ᐊᑦᔨᐅᓐᖏᑦᑐᒃᑯᑦ ᓄᓇᐃᑦ ᑲᒪᒋᔭᐅᔭᕆᐊᓖᑦ 
ᓄᓇᕗᑦ ᒐᕙᒪᖓᓄᑦ ᐊᒻᒪ ᓇᓗᓇᐃᖅᑕᐅᓯᒪᔪᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐅᓇ ᐃᓗᐊᓃᑐᖅ 
ᐊᑐᕐᓗᒍ (2). 
 
ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᒻᒪ ᐱᔪᓐᓇᐅᑎᑖᕐᓂᖏᓐᓄᑦ ᐊᖏᕈᑏᑦ 

(2) ᐊᖏᕈᑎ ᐊᑐᕐᓗᒍ, ᐃᓚᖏᑦ 8.4.11 ᐊᒻᒪ 8.4.12 ᐊᖏᕈᑎᓂ ᐊᑐᕐᓂᐊᖅᑐᑦ 
ᓇᔪᖅᑕᓄᑦ ᐱᒻᒪᕆᐅᔪᓄᑦ, ᓂᕐᔪᑎᓄᑦ ᓇᓗᓇᐃᕐᑕᐅᓯᒪᔪᑦ ᐊᒻᒪ ᐊᑦᔨᐅᖏᑦᑐᒃᑯᑦ ᓄᓇᐃᑦ 
ᑲᒪᒋᔭᐅᔭᕆᐊᓖᑦ, ᑭᓯᐊᓂ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᒻᒪ ᐱᔪᓐᓇᐅᑎᑖᕐᓂᖏᓐᓄᑦ ᐊᖏᕈᑏᑦ 

ᐃᓚᒋᔭᐅᑎᑕᐅᓯᒪᖏᑉᐸᑦ ᓴᖀᖃᑕᔪᓐᓇᕐᓂᖓᓂᒃ, ᑲᑎᒪᔨᕋᓛᑦ ᓇᓗᓇᐃᖅᓯᒪᔪᑦ ᐃᓚᒃᑲᓐᓂᖓᓂ 
(3)ᒥ ᐋᕿᒃᑕᐅᓂᐊᑦ ᐱᔪᒪᔭᐅᒍᑎᒃ ᒥᓂᔅᑕᒧᑦ ᐅᕝᕙᓘᓃᑦ ᓇᓗᓇᐃᖅᑕᐅᓯᒪᔪᒧᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ. 
 
ᑲᑎᒪᔨᕋᓛᕐᖑᖅᑎᑕᐅᓯᒪᔪᑦ ᑲᑎᑕᐅᓯᒪᓪᓗᑎᒃ 

(3) ᐊᖏᕈᑎ ᐊᑐᖅᖢᒍ, ᑲᑎᒪᔨᕋᓛᑦ ᐋᖅᑭᒃᑕᐅᓯᒪᔪᑦ ᐸᕐᓇᐅᑎᖃᕐᓂᐊᕐᑎᓪᓗᒋᑦ 
ᓯᓐᖑᐃᕐᓯᕐᕕᓴᒧᑦ ᐊᒻᒪᓗ ᐊᐅᓚᑦᑎᔨᐅᓂᒃᒧᑦ ᖃᑎᒪᔨᕋᓛᕐᖑᖅᑎᑕᐅᓯᒪᔪᑦ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐊᒻᒪ ᐱᔪᓐᓇᐅᑎᑖᕐᓂᖏᓐᓄᑦ ᐊᖏᕈᑏᓂ ᒥᓂᔅᑕᒧᑦ ᐃᒪᓐᓇᐃᖁᔨᔪᓐᓇᖅᑐᑦ 
ᐅᕝᕙᓘᓃᑦ ᒥᓂᔅᑕᐅᑉ ᑎᓕᔭᖓᓄᑦ, ᓄᓇᕘ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, 
ᐊᓯᖏᓐᓄᑦᓘᓐᓃᑦ ᑎᒥᐅᔪᓄᑦ, ᓈᒪᒋᔭᐅᓗᑎᒃ, ᓱᓇᓗᒃᑖᓄᑦ ᑲᒪᔾᔪᑎᐅᓇᔭᖅᑐᓄᑦ ᓇᔪᖅᑕᓄᑦ 
ᐱᒻᒪᕆᐅᔪᓄᑦ, ᓇᔪᖅᑕᓄᑦ ᓴᐳᓐᓂᐊᖅᑕᐅᔪᓄᑦ ᐊᒻᒪ ᑲᒪᒋᔭᐅᒃᑲᓐᓂᖅᑐᓄᑦ ᓄᓇᓄᑦ. 
 
ᐱᑦᑎᐊᓕᓇᓱᐊᕐᓂᕐᒧᑦ ᓄᓇᐃᑦ 

(4) ᓇᓗᓇᐃᕆᐊᒃᑲᓐᓂᕐᓗᒍ, ᐱᒻᒪᕆᐅᔪᑦ ᓇᔪᕐᑕᐅᓲᑦ, ᓂᕐᔪᑎᓄᑦ ᑎᒃᑯᐊᕐᑕᐅᓯᒪᔪᑦ 
ᓄᓇᐃᑦ ᐊᒻᒪ ᐊᒃᔨᐅᖏᑦᑐᒃᑯᑦ ᑲᒪᒋᔭᐅᑲᓐᓂᖅᑐᑦ ᓄᓇᐃᑦ ᐱᑦᑎᐊᓕᓇᓱᕝᕕᐅᔭᕆᐊᖃᕐᐳᑦ ᑐᑭᖓ 
ᐃᓚᖓᓂ 9.1.1 ᐊᖏᕈᑎᑦ ᐊᑐᕐᓗᒋᑦ. 
 
ᓇᔪᖅᑕᓄᑦ ᓴᐳᓐᓂᐊᕐᓂᕐᒧᑦ ᑎᓕᐅᕆᒃᔪᑎᐅᔪᖅ 
144. (1) ᒥᓂᔅᑕ ᐃᒪᓐᓇᐃᑐᐃᓇᕆᐊᓕᒃ, ᑎᓕᓯᓗᓂ, ᐊᑐᐊᒐᑎᒍᑦ ᐅᕝᕙᓘᓃᑦ ᐊᔪᓕᕐᑎᑦᑎᓗᓂ 
ᑭᑦᑯᑐᐃᓐᓇᕐᓂᒃ ᒪᒃᑯᓂᙵ  

(ᐃ) ᐅᐸᒃᑕᐅᔪᓐᓇᐃᓕᑎᑕᐅᓯᒪᓗᓂ ᐱᒻᒪᕆᐅᔪᑦ ᓇᔪᖅᑕᓄᑦ, ᓂᕐᔪᑎᓄᑦ 
ᑎᒃᑯᐊᖅᑕᐅᓯᒪᔪᑦ ᓄᓇᐃᑦ ᐅᕝᕙᓘᓐᓃᑦ ᑲᒪᒋᔭᐅᒃᑲᓐᓂᖅᑐᑦ 
ᐊᑦᔨᐅᓐᖏᑦᑐᒃᑯᑦ; 

(ᐱ) ᐆᒪᔪᕋᓱᒃᕕᐅᔪᓐᓇᖏᓪᓗᓂ, ᐸᕝᕕᓵᖅᑕᐅᔭᕆᐊᖃᓐᖏᓪᓗᓂ 
ᐱᓕᕆᐊᕆᔭᐅᕙᓐᖏᓪᓗᑎᒃ ᓂᕐᔪᑏᑦ ᓴᐃᔭᐅᓯᒪᔪᓂ ᓄᓇᓂ; ᐅᕝᕙᓘᓐᓃᑦ 

(ᑎ) ᐃᓕᓯᓗᓂ ᕿᒪᐃᑐᐃᓐᓇᕐᓗᓂ ᓂᕐᔪᑎᒥᒃ ᑎᒍᐊᕆᔭᐅᔪᒥᒃᓘᓐᓃᑦ ᐆᒪᔪᓂᒃ 
ᑕᐃᑉᑯᓇᓂ ᓄᓇᓂ ᐅᕝᕙᓘᓐᓃᑦ ᑎᒍᐊᕆᔭᐅᔪᒥᒃᓘᓐᓃᑦ ᐆᒪᔪᓂᒃ 
ᓇᔪᑦᑕᖓᓄᐊᕈᑦᔨᓗᓂ. 

 
ᑎᓕᓯᑦᔪᑎᒋᔭᐅᔫᑉ ᐃᒪᓐᓇᐃᑦᑑᓂᖓ 

(2) ᑎᓕᓯᑦᔪᑎᒋᔭᐅᔪᖅ ᐃᓚᑲᓐᓂᖓᒍᑦ (1) ᐊᑐᕐᓗᒍ ᐃᒪᐃᑉᐸᑦ ᑭᓯᐊᓂ 
ᐊᑐᖅᑕᐅᔪᓐᓇᕐᐳᖅ 

(ᐃ) ᓄᓇᕗ ᐆᒪᔪᓕᕆᔨᕐᔪᐊᒃᑯᑦ ᑲᑎᔭᔨᖏᓐᓄᑦ ᐊᖏᕈᑕᐅᓯᒪᔪᒥᒃ 
ᑲᔪᓯᑎᑕᐅᔪᓐᓇᕐᓂᐊᐸᑦ ᑭᓯᐊᓂ; ᐅᕝᕙᓘᓐᓃᑦ 

(ᐱ) ᒥᓂᔅᑕᐅᑉ ᐊᑐᕆᐊᖃᕋᓱᒋᒃᐸᒍ ᐅᕝᕙᓘᓐᓃᑦ ᑎᓕᐅᕆᑦᔪᐊᔪᓐᓇᖅᐸᑕ 
ᑖᒃᑯᐊ ᐱᔾᔪᑎᒋᑉᓗᒋᑦ ᑭᒡᒐᖅᑐᖅᑕᐅᔪᑦ ᓄᓇᕗᑦ ᒐᕙᒪᖏᓐᓄᑦ. 

ᐊᓯᖏᑦᑕᐅᖅ 
 
ᐃᖅᑲᖅᑐᖅᑕᐅᑎᑦᑎᔪᓐᓇᕐᓂᖅ 
145. (1) ᓄᓇᕗᑦ ᒐᕙᒪᖓ ᐃᖅᑲᖅᑐᖅᑕᐅᑎᑦᑎᔪᓐᓇᖅᑐᖅ ᑭᓇᑐᐃᓐᓇᕐᒧᑦ ᒪᓕᒐᕐᓂᒃ 
ᓯᖁᒥᑦᑎᔪᖃᕐᐸᑦ ᐱᔮᕆᓗᓂᓗ ᓈᓚᖏᑦᔪᑎᖃᕐᕈᓂ ᐅᕝᕙᓘᓐᓃᑦ ᐱᖁᔭᑎᒍᑦ ᐊᔪᕐᑎᑕᐅᓯᒪᓗᓂ 
ᐃᓱᒪᒥᓂᒃ ᐊᓯᔾᔨᖅᑎᑦᑎᓂᖅᐸᑦ ᐅᕝᕙᓘᓐᓃᑦ ᓱᕈᐃᓐᓂᖅᐸᑦ ᓇᔪᖅᑕᐅᔪᒥᒃ ᓂᕐᔪᑎᓄᑦ. 
 
ᓱᕈᖅᑕᐅᔪᑦ 

(2) ᒥᓂᔅᑕ ᐅᑎᖅᑎᑦᓇᓱᒍᓐᓇᖅᑐᖅ ᒪᒃᑯᓄᙵ 
(ᐃ) ᐊᑭᒋᔭᖏᓐᓄᑦ ᐱᔾᔪᑕᐅᔪᑦ ᐅᑯᐊ ᐃᓚᒃᑲᓐᓂᖓᓃᑐᑦ ᒪᓕᒡᖢᒋᑦ 91(4) 

ᐊᒻᒪ 93(6); 
(ᐱ) ᐊᑭᒋᓚᐅᖅᑕᖓᓄᑦ ᒐᕙᒪᒃᑯᓐᓄᑦ ᐱᓕᕆᐊᕕᓂᕐᓄᑦ 

ᐅᑎᖅᑎᑦᑎᔾᔪᑕᐅᓚᐅᖅᑐᓄᑦ ᓇᔪᖅᑕᒧᑦ ᐊᒻᒪ ᓂᕐᔪᑎᖏᓐᓄᑦ 
ᐃᓕᖅᑯᓯᑐᖃᖓᓄᑦ ᖃᓂᒋᔮᓄᓪᓘᓐᓃᑦ; ᐅᕝᕙᓘᓐᓃᑦ 

(ᑎ) ᓱᕈᖅᑕᐅᔪᕕᓂᕐᓄᒃ ᓂᕐᔪᑎᓄᑦ ᐊᒻᒪ ᓇᔪᖅᑕᖏᓐᓄᑦ, ᐅᑎᖅᑎᑦᑎᓂᖅ 
ᐊᔪᕐᓇᓕᕐᓂᖅᐸᑦ ᐱᐅᓯᑐᖃᕕᓂᐊᓄᑦ. 

 
ᑮᓇᐅᔭᑎᒍᑦ ᐱᔭᕆᐊᓖᑦ 
146. (1) ᐊᑐᕐᓗᒋᑦ ᐃᓚᖏᑦ 10ᒥᑦ 16ᒧᑦ, ᒥᓂᔅᑕ ᐃᒪᐃᑎᑦᑎᑐᐃᓐᓇᕆᐊᓕᒃ ᐊᑭᓕᒐᒃᓴᓄᑦ 
ᓇᓗᓇᐃᖅᓯᖁᔨᓗᓂ, ᐊᖏᓂᖓ ᐊᒻᒪ ᖃᓄᐃᓂᖓ ᒥᓂᔅᑕᐅᑉ ᓇᓗᓇᐃᕐᓗᓂᐅᒃ, ᐃᓄᖕᒥᑦ 
ᐃᒪᐃᓐᓂᐊᖅᑐᒥᑦ 

(ᐃ) ᐱᓕᕆᐊᖃᕐᓂᐊᖅᑐᒥᒃ ᓇᔪᖅᑕᓂ ᐱᒻᒪᕆᐅᔪᓂᒃ, ᓇᔪᖅᑕᓂ 
ᓴᐳᓐᓂᐊᕐᕕᐅᔪᓂ ᐅᕝᕙᓘᓐᓃᑦ ᑲᒪᒋᔭᐅᒃᑲᓐᓂᖅᑐᓂ ᓄᓇᓂᒃ; 
ᐅᕝᕙᓘᓐᓃᑦ 

(ᐱ) ᐱᓕᕆᐊᖃᕐᓂᐊᖅᑐᓂ ᐱᔪᓐᓇᐅᑎᑖᖅᓯᒪᔪᓂᒃ ᑖᒻᓇ ᐱᖁᔭᐅᑉ ᐊᑐᕐᓗᒍ. 
 
ᐃᓚᒃᑲᓐᓂᖏᑦ ᐊᑭᓕᒐᒃᓴᐅᔪᓐᓇᖅᑐᑦ 

(2) ᐊᑭᓖᕙᒌᓯᒪᒐᓗᐊᕐᓗᓂ ᑐᖅᑯᖅᑕᐅᓯᒪᓗᑎᒃ ᐊᓯᖏᓐᓄᑦ ᐱᓕᕆᑦᔪᑕᐅᔪᓐᓇᖅᑐᓄᑦ 
ᑭᓇᑐᐃᓐᓇᖅ ᐸᓯᔭᒃᓴᐅᓐᖏᑉᐹᓪᓕᕈᑎᒋᔪᓐᓇᖏᑕᖓ ᑕᕝᕘᓇ ᐱᖁᔭᑎᒍᑦ. 
 
ᐊᓯᔾᔨᕈᑕᐅᔮᓐᖏᑦᑐᖅ ᐊᑐᖅᑕᐅᔪᓄᑦ 
147. ᐊᑐᐊᒐᖅ ᐅᕝᕙᓘᓐᓃᑦ ᐊᑐᕆᐊᖃᖅᑎᑕᐅᓯᒪᔪᖅ ᑕᕝᕘᓇ ᐱᖁᔭᑎᒍᑦ ᐊᐅᓚᑦᑎᔪᖅ, 
ᐊᔪᓕᖅᑎᑕᐅᓯᒪᔪᖅ ᐱᑎᑦᑕᐃᓕᑎᑕᐅᓯᒪᔪᖅ ᐅᕝᕙᓘᓐᓃᑦ ᓇᖕᒥᓂᕆᔭᐅᔪᒥᒃ ᓄᓇᒥᒃ 
ᖃᓄᐃᓕᐅᖅᑐᖅ ᐃᒪᐃᑦᑕᕆᐊᖃᖅᑎᑕᐅᓐᖏᓚᖅ 

(ᐃ) ᐅᕘᓇ ᐲᖅᑕᐅᔾᔪᑎᐅᓇᓱᒋᐊᖃᙱᓚᖅ ᐱᖁᔭᑎᒍᑦ ᑕᐃᔭᐅᔪᓂᒃ 
ᐋᑕᐅᓂᕐᒧᑦ ᐱᖁᔭᖅ; 

(ᐱ) ᐊᑐᖅᑕᐅᓗᓂ ᐊᓯᐊᖑᕐᓂᕐᒧᑦ ᐊᑐᖅᑕᐅᓗᓂ ᓄᓇᐃᑦ ᒥᒃᓵᓄᑦ 
ᐱᔾᔪᑎᒋᓗᒍ ᓇᖕᒥᓂᖅ ᓄᓇᒋᔭᐅᔪᓄᑦ ᑖᒃᓯᖃᕐᓂᕐᒧᑦ ᐱᖁᔭᖅ; 
ᐅᕝᕙᓘᓐᓃᑦ 

(ᑎ) ᐊᓯᐊᕐᖑᖅᑎᑦᑎᓂᖅ ᐃᓛᒃᑰᖅᑐᒧᑦ ᐱᑎᑕᐅᔪᖅ ᓇᖕᒥᓂᖅ ᓄᓇᒋᔭᐅᔪᓄᑦ 
ᑖᒃᓯᖃᕐᓂᕐᒧᑦ ᐱᖁᔭᕐᒧᑦ ᐊᑐᖅᑎᓪᓗᒍ ᐊᑐᐊᒐᐃᑦ ᐊᒻᒪ ᐱᖁᔭᐅᔪᖅ 
ᓴᓇᔭᐅᑎᓪᓗᒍ. 

 
 

ᐊᒡᒍᖅᓯᒪᓂᖅ 4 
 

ᑲᒪᔩᑦ ᐊᐅᓚᓂᖏᑦ 
 

ᒥᓂᔅᑕ 
 
ᒥᓂᔅᑕ 
148. (1) ᒥᓂᔅᑕ ᑲᒪᒋᔭᖃᖅᑐᖅ ᐅᑯᓂᖓ ᐱᖁᔭᓂᒃ. 
 
ᑎᓕᔭᐅᓯᒪᔪᑦ 

(2) ᒥᓂᔅᑕᐅᔪᖅ, ᑎᑎᕋᖅᓯᒪᔪᑎᒍᑦ, ᑎᓕᓯᔪᓐᓇᖅᑐᖅ ᑭᓇᑐᐃᓐᓇᕐᒥᒃ ᐃᓄᖕᒥᒃ 
ᓴᓐᖏᓂᖅᑖᖅᑎᓪᓗᒍ ᐱᓕᕆᐊᒃᓴᖅᑖᖅᑎᓪᓗᒍ ᐅᖃᐅᓯᐅᓯᒪᔪᓂᒃ ᐊᑐᕆᐊᖃᖅᑕᖏᓐᓂᓘᓐᓃᑦ 
ᒥᓂᑕᐅᑉ ᐱᓕᕆᐊᒃᓴᖏᓐᓂᒃ, ᐊᓯᐊᒍᑦ ᑎᓕᓯᔾᔪᑎᓕᐅᕐᓂᐅᑉ. 
 
ᓴᓐᖏᓂᖃᕐᕕᖏᑦ ᒥᓂᔅᑕᐅᑉ 
149. ᒥᓂᔅᑕᐅᔪᖅ ᐃᒪᓐᓇᐃᑦᑐᓐᓇᖅᑐᖅ 

(ᐃ) ᐱᓕᕆᓗᓂ, ᐱᕙᓪᓕᐊᔭᐅᑎᑦᑎᓗᓂ, ᐊᑐᓕᖁᔭᓕᐅᕐᓗᓂᓘᓐᓃᑦ 
ᖃᓄᖅᑑᕈᑕᐅᓂᐊᖅᑐᓂᒃ ᐃᓄᐃᑦ ᐃᓚᐅᖃᑕᐅᓂᖏᓐᓄᑦ ᐆᒪᔪᓕᕆᓂᕐᒥᒃ 
ᐊᐅᓚᑦᑎᓂᕐᒥᒃ; 

(ᐱ) ᑐᑭᓕᐅᖅᑎᐅᓗᓂ ᐊᑐᓕᖅᑎᑦᑎᔨᐅᓗᓂᓗ ᐆᒪᔪᓕᕆᓂᕐᒧᑦ ᐊᑐᐊᒐᕐᓂᒃ 
ᐊᑐᖅᑕᐅᔪᒃᓴᓂᒡᓗ ᐱᓕᕆᖃᑎᒋᓗᓂᒋᑦ ᒐᕙᒪᐃᑦ ᐊᓯᖏᑦ, ᑎᒥᐅᔪᓪᓗ, 
ᐃᖅᑲᓇᐃᔭᕐᕕᐅᔪᓪᓗ; 

(ᑎ) ᑐᑭᓕᐅᖅᑎᐅᓗᓂ ᐱᕙᓪᓕᐊᑎᑕᐅᓂᖏᓐᓂᒃ ᐊᑐᓕᖅᑎᑕᐅᓂᖏᓐᓂᓗ 
ᐊᑐᐊᒐᐃᑦ ᐊᑐᖅᑕᐅᔪᒃᓴᒫᓪᓗ ᐱᔾᔪᑎᖃᖅᑐᓂᒃ ᓴᑉᐳᓐᓂᐊᕐᓂᕐᒥᒃ 
ᐱᑦᑎᐊᓕᓇᓱᓐᓂᕐᒥᓪᓗ ᓂᕐᔪᑎᓂᒃ, ᓇᔪᖅᐸᒃᑕᖏᓐᓂᓗ; 

(ᑭ) ᓴᓇᓗᓂ ᐊᑐᖅᑕᐅᑎᑦᑎᓗᓂᓗ ᓈᒪᔪᓂᒃ ᐊᑐᖅᑕᐅᔪᒃᓴᒫᓂᒃ 
ᐃᓕᓐᓂᐊᖅᑐᓕᕆᓂᕐᒥ ᐊᔪᕈᓐᓃᖅᓴᐃᔾᔪᓕᕆᓂᕐᒥᓪᓗ ᐱᔾᔪᑕᐅᔪᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐅᓗᕆᐊᓇᕐᓂᖃᓐᖏᑦᑐᓂᒃ 
ᑐᖂᑎᔾᔪᑕᐅᑲᐅᑎᒋᕙᒃᑐᓂᒡᓗ ᐊᖑᓇᓱᖕᓂᐅᕙᒃᑐᓂᒃ, ᐊᖑᓇᓱᖕᓂᕐᒥᒃ 
ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᓂᕐᔪᑎᓂᒃ ᐱᑦᑎᐊᓕᓇᓱᐊᕐᓂᕐᒥᒃ; 

(ᒋ) ᐱᒋᐊᖅᑎᑦᑎᖃᑦᑕᕐᓗᓂ ᓴᓐᖏᓂᖃᕐᕕᒋᔭᒥᒍᑦ ᑖᒃᑯᑎᒎᓇ ᒪᓕᒐᖅᑎᒍᑦ 
ᓴᐳᔾᔭᐅᓯᔭᕆᐊᖃᕐᓂᖏᓐᓂ ᐃᓱᒫᓗᒋᔭᐅᓕᖅᑐᑦ ᓂᕐᔪᑏᑦ; 

(ᒥ) ᑲᑎᒪᒋᐊᖅᑎᑦᑎᖃᑕᕐᓗᓂ ᐱᔾᔪᑎᖃᖅᑐᓂᒃ ᓂᕐᔪᑎᓕᕆᓂᒥᑦ 
ᓇᔪᒐᖏᓐᓂᓪᓗ; 

(ᓂ) ᓴᓇᔭᐅᑎᑦᑎᖃᑕᕐᓗᓂ ᓈᒪᔪᓂᒃ ᒪᓕᒃᑕᐅᔪᒃᓴᓂᒃ 
ᒪᓕᒐᐅᕙᖕᓂᐊᖅᑐᓂᒡᓗ ᐱᐅᓂᖅᐹᖑᖁᓪᓗᒋᑦ ᐊᑐᖅᑕᐅᓂᖏᓐᓂᒃ 

ᐊᔾᔨᒌᖏᑦᑐᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᔪᓂᒃ; ᐊᒃᑐᐃᓂᖏᓐᓂᒃ 
ᓂᕐᔪᑎᓕᕆᓂᒃ ᓇᔪᒐᖏᓐᓂᓪᓗ;  

(ᓯ) ᑎᓕᔭᐅᓯᒪᔾᔪᑎᓂᒃ ᓴᕿᑦᑎᖃᑕᕐᓗᓂ ᐃᓱᒪᓕᐅᖃᑕᕐᓗᓂᓗ 
ᐱᔪᓐᓇᕐᓂᕐᒥᓂᒃ ᐊᑐᕐᓗᓂ ᐅᑯᓇᓐᖓᑦ ᐱᖁᔭᕐᓂᒃ; ᐊᒻᒪ  

(ᓕ) ᐱᓕᕆᖃᑦᑕᕐᓗᓂ ᐊᓯᖏᓐᓂᒃ ᐱᓕᕆᐊᖑᔭᕆᐊᖃᖅᑐᓂᒃ 
ᑎᓕᔭᐅᓯᒪᓂᕐᒥᓂᓗᓐᓃᑦ ᐊᑖᓂ ᐅᑯᐊ ᐱᖁᔭᐃᑦ. 

 
ᐃᓱᒪᓕᐊᖑᑲᐃᓐᓇᖅᑐᑦ 
150. (1) ᒪᓕᒃᑕᐅᓗᑎᒃ ᐊᖏᕈᑏᑦ, ᑐᐊᕕᕐᓇᖅᑐᖃᖅᑎᓪᓗᒍ ᓂᕆᐅᓇᖏᑦᑐᖃᖅᑎᓪᓗᒍᓪᓘᓐᓃᑦ 
ᐋᖅᑭᒋᐊᖅᑕᐅᑲᐅᑎᒋᔪᖃᕆᐊᖃᖅᐸᑦ ᐊᖑᓇᓱᖕᓂᕐᒥᒃ ᐱᓕᕆᐊᓂᒃ ᓄᓇᕗᒻᒥ, ᒥᓂᔅᑕ 
ᒥᓂᔅᑕᐅᓪᓘᓐᓃᑦ ᑎᓕᓯᒪᔭᖓ ᐃᓱᒪᓕᐅᖅᓯᒪᑲᐃᓇᕈᓐᓇᖅᑐᖅ ᐊᑐᖅᑕᐅᑎᑦᑎᓗᓂᓗ 
ᐃᓱᒪᓕᐊᖑᑲᐃᓇᖅᓯᒪᔪᓂᒃ. 
 
ᑐᐊᕕᕐᓇᖅᑐᖃᖅᑎᓪᓗᒍ ᐃᓱᒪᓕᐅᕐᓂᖅ 

(2) ᒥᓂᔅᑕ ᒥᓂᔅᑕᐅᓪᓘᓐᓃᑦ ᑎᓕᓯᒪᔭᖓ ᑐᐊᕕᕐᓇᖅᑐᓄᑦ ᑎᓕᓯᓯᒪᔪᓐᓇᖅᑐᓂᒃ 
ᐊᑐᖅᑕᐅᑎᑦᑎᓗᓂᓗ ᒥᓂᔅᑕᐅᑉ ᑕᐃᒪᐃᒋᐊᖃᕋᓱᒋᔭᖏᓐᓂᒃ ᐊᑐᖅᑕᐅᖁᔭᖏᓐᓂᓘᓐᓃᑦ 
ᓴᐳᓐᓂᐊᕐᓂᕐᒧᑦ ᓂᕐᔪᑎᓂᒃ, ᐃᓚᖃᕐᓗᑎᒃ ᐊᔪᕐᓇᖅᑎᑦᑎᓂᕐᒥᒃ ᖃᓄᑐᐃᓇᖅ ᐱᓕᕆᓂᕐᒥᒃ 
ᐱᔾᔪᑎᖃᖅᑐᓂᒃ ᓂᕐᔪᑎᓕᕆᓂᕐᒥᒃ, ᐱᔾᔪᑎᖃᖅᑐᓂᒃ ᓯᓚᑖᓂ ᓄᓇᕗᒻᒥ ᓄᓇᑖᕆᔭᐅᓯᒪᔪᓂᒃ 
ᐅᕙᓘᓐᓃᑦ ᐊᖏᕈᑎᓂᒃ ᐊᑭᕋᖅᑐᐃᓯᒪᓐᓂᓐᖏᑐᐊᓐᐸᑕ. 
 

ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
 
ᓴᖅᑭᑕᐅᓯᒪᓂᖏᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
151. (1) ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓴᖅᑭᑕᐅᓚᐅᖅᓯᒪᔪᑦ ᐊᖏᕈᑎᑎᒍᑦ 
ᐃᓕᑕᕆᔭᐅᓯᒪᓪᓗᑎᒃ ᒐᕙᒪᒃᑯᓐᓂᓐᖔᖅᑐᓂᒃ ᐃᓄᖕᓂᒡᓗ ᑎᒥᖁᑕᐅᔪᓂᒃ ᑲᒪᔨᐅᓪᓗᑎᒃ 
ᓂᕐᔪᑎᓕᕆᓂᕐᒥᑦ ᓇᔪᒐᖏᓐᓂᓪᓗ ᐃᓗᓕᖏᑦ ᒪᓕᒡᓗᒋᑦ ᐊᖏᕈᑏᑦ. 
 
ᐊᑐᓪᓚᕆᒃᑐᖅ 
 (2) ᒪᓕᒃᑕᐅᓗᓂ ᐊᖏᕈᑎ, ᐃᓕᑕᕆᓯᒪᓂᓕᒃ ᐃᒪᓐᓇ ᓄᓇᕗᑦ ᒐᕙᒪᒃᑯᖓ 
ᑲᒪᓪᓚᕆᖕᓂᖃᕐᒪᑦ ᐆᒪᔪᐃᑦ ᐊᐅᓚᑕᐅᓂᖏᓐᓂᒃ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᑐᓪᓚᕆᖕᒪᑕ 
ᐆᒪᔪᓕᕆᓂᕐᒥᒃ ᓄᓇᕗᑦ ᐊᖏᕈᑕᐅᓯᒪᓂᖓᓐᓂ, ᐊᑐᐃᓐᓇᐅᑎᑦᑎᓂᐅᓪᓗᑎᒡᓗ ᐆᒪᔪᐃᑦ 
ᐅᐸᒃᑕᐅᔪᓐᓇᕐᓂᖏᓐᓂᒃ ᐊᒻᒪᓗ ᓱᓕᕆᐊᖃᓪᓚᕆᖕᒪᑕ ᐱᔾᔪᑎᖃᕐᓗᑎᒃ ᑕᐃᒪᓐᓇᑐᑦ 
ᑎᑎᕋᖅᑕᐅᓯᒪᔪᑐᑦ ᐊᖏᕈᒻᒥ ᐅᓂᒃᑳᕆᔭᐅᓂᖓᑐᑦ.  
 
ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᖃᓄᐃᓕᐅᖅᑎᐅᓂᖏ 
152. (1) ᒪᓕᒃᑕᐅᓗᑎᒃ ᐊᖏᕈᑏᑦ ᐃᓗᓕᖏᑦ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᑲᒪᔨᐅᔪᑦ ᐱᓕᕆᔨᐅᓂᕐᒥᒃ ᒪᑯᓂᖓ ᐱᓕᕆᐊᒃᓴᓂᒃ ᓄᓇᕘᑉ ᓄᓇᖁᑎᓗᒃᑖᖏᓐᓂ; 

(ᐃ) ᐋᖅᑭᒃᓱᐃᓂᒥᒃ, ᐋᖅᑭᒋᐊᕆᖃᑕᕐᓂᕐᒥᒃ, ᐲᖅᓯᓂᕐᒦᒡᓗᓐᓂᑦ ᑕᒪᐃᓐᓂᒃ 
ᐱᔾᔪᑎᖃᖅᑐᓂᒃ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓂᒃ ᓂᕐᔪᑎᓂᒃ; 

(ᐱ) ᖃᐅᔨᓴᐃᖃᑕᕐᓗᑎᒃ ᑐᑭᓕᐅᕐᓗᒋᑦ ᐋᖅᑭᒋᐊᖃᑕᕐᓗᒋᓪᓗ 
ᐱᔭᕆᐊᖃᖃᑦᑕᕐᓂᖏᑦ ᐃᓄᐃᑦ ᐊᖑᓇᓱᒃᑏᑦ ᐊᒻᒪᓗ ᐊᖑᓇᓱᒃᑏᑦ 

ᐱᔪᓐᓇᐅᑎᖏᓐᓂᒃ ᐊᖑᓇᓱᒍᓐᓇᖃᑕᕐᓂᖅ ᐅᖃᐅᓯᐅᔪᓂ ᐃᓗᓕᖏᓐᓂᒃ 
12, 13, 14-ᒦᓪᓘᓐᓃᑦ; 

(ᑎ) ᑐᑭᓕᐅᕈᑎᖏᓐᓂᒃ ᐊᒡᒍᖅᑕᐅᓯᒪᓂᕐᐊᓂᖏᓐᓂᒃ ᐊᒥᐊᒃᑯᒋᔭᐅᔪᑦ; 
(ᑭ) ᓈᒻᒪᒃᓴᖅᑎᐅᖃᑦᑕᕐᓗᑎᒃ ᓴᖅᑭᑦᑎᓯᒪᓂᖏᓐᓂᒃ, 

ᓴᖅᑭᔮᕈᓐᓃᖅᑎᑕᐅᓂᖏᓐᓂᒃ ᐊᓯᔾᔨᖅᑕᐅᓂᖏᓐᓂᓗ ᑭᒡᓕᓕᐊᖑᓯᒪᔪᑦ 
ᐱᒻᒪᕆᐅᔪᓂ ᐆᒪᔪᖃᕐᕕᐅᔪᓂ, ᐆᒪᔪᕐᓂᐊᕐᕕᐅᑕᐃᓕᒪᔪᓂ ᐊᒻᒪᓗ 
ᐊᔾᔨᐅᓐᖏᑦᑐᒥᒃ ᐊᐅᓚᑕᐅᓂᖃᖅᑐᓂᒃ ᓄᓇᓂᒃ; 

(ᒋ) ᓈᒻᒪᒃᓴᖅᑎᐅᖃᑕᕐᓗᑎᒃ ᐸᕐᓇᐃᔭᖅᑕᐅᓯᒪᔪᓂᒃ ᐊᐅᓚᑦᑎᓂᕐᒧᑦ 
ᓴᐳᓐᓂᐊᕈᑎᒃᓴᓄᓪᓗ ᐃᓚᖏᓐᓂᒃ ᐆᒪᔪᖃᕐᕕᐅᔪᓂᒃ, ᐃᓚᒋᓗᒋᓪᓗ 
ᐱᒻᒪᕆᐅᔪᓂᒃ ᐆᒪᔪᖃᕐᕕᐅᔪᓂᒃ, ᐆᒪᔪᕐᓂᐊᕐᕕᐅᑦᑕᐃᓕᒪᔪᓂ, 
ᐊᔾᔨᐅᓐᖏᑦᑐᓂ ᐊᐅᓚᑕᐅᓂᖃᖅᑐᓂ ᓄᓇᓂ ᐊᒻᒪᓗ ᒥᖑᐃᖅᓯᕐᕕᖕᓂ; 

(ᒥ) ᓈᒻᒪᒃᓴᖅᑎᐅᖃᑕᕐᓂᖅ ᐸᕐᓇᒃᑕᐅᓯᒪᔪᓂᒃ ᐊᐅᓚᑦᑎᓂᕐᒧᑦ, 
ᓇᓗᓇᐃᒃᑯᑕᓕᐅᕐᓂᕐᒧᑦ, ᓴᐳᔾᔭᐅᓯᒪᓂᖏᓐᓄᑦ, ᐊᒥᓱᕈᖅᓰᔭᐅᓂᖏᓐᓄᑦ, 
ᓂᓕᐊᕐᓂᖏᓐᓄᑦ, ᐱᕈᖅᓯᐊᖑᓂᖏᓐᓄᑦ ᐃᓚᖏᑦ ᓂᕐᔪᑏᑦ, ᐃᓚᖃᕐᓗᑎᒃ 
ᓄᖑᑐᐃᓐᓇᕆᐊᖃᕋᓱᒋᔭᐅᓕᖅᑐᓂᒃ ᓂᕐᔪᑎᓂᒃ; 

(ᓂ) ᓈᒻᒪᒃᓴᖅᑎᐅᖃᑕᕐᓗᑎᒃ ᐸᕐᓇᐃᔭᖅᑕᐅᓯᒪᔪᓂᒃ ᒪᓕᒐᒃᓴᓂᒃ 
ᑎᑭᑎᑕᐅᓯᒪᔪᓄᑦ ᐅᑭᐅᖅᑕᖅᑐᕐᒥᐅᑕᑐᖃᐅᓐᖏᑦᑐᓂᒃ ᓂᕐᔪᑎᓂᒃ ᐊᒻᒪᓗ 
ᐊᐅᓚᑕᐅᓂᖏᓐᓂᒃ ᑎᑭᑎᑕᐅᓯᒪᔪᑦ ᓂᕐᔪᑏᑦ ᐊᒥᓲᓂᖏᑦ; 

(ᓯ) ᐅᖅᑲᐅᔾᔨᒋᐊᖅᑎᐅᖃᑕᕐᓗᑎᒃ ᒥᓂᔅᑕᒧᑦ ᐱᔾᔪᑎᖃᖅᑐᓂᒃ 
ᐱᔾᔪᑕᐅᓯᒪᓂᖏᓐᓂᑦ ᖃᓄᐃᓕᖓᓂᖏᓂᒃ ᐊᒻᒪᓗ ᓇᓪᓕᐅᒃᑯᒫᒃᓴᓂᒃ 
ᐱᔾᔪᑎᖃᖅᑐᓂᒃ ᐱᑕᖃᕆᐊᖃᕐᓂᐊᖅᑐᓂᒃ ᓂᐅᕐᕈᑎᒃᓴᓕᖕᓂᒃ 
ᐃᖃᓇᐃᔭᕐᕕᒡᔪᐊᕐᓂᒡᓘᓐᓃᑦ ᐱᕙᓪᓕᐊᔪᓕᕆᔨᓂᒃ ᓱᕈᐃᓯᒪᔪᓂᒃ 
ᓂᕐᔪᑎᖃᕐᕕᓐᓂ; 

(ᓕ) ᓈᒻᒪᒃᓴᖅᑎᐅᖃᑕᕐᓗᑎᒃ ᐱᑕᖃᕈᓃᓕᖅᑐᓂᒃ, ᓄᖑᓕᒑᔪᓂᒃ, 
ᓄᖑᑐᐃᓐᓇᕆᐊᖃᕋᓱᒋᔭᐅᓕᖅᑐᒦᓕᖅᑐᓂᓪᓘᓐᓃᑦ 
ᓄᖑᑐᐃᓇᕆᐊᖃᕐᓂᕐᒥᒃ ᓂᕐᔪᑏᑦ; 

(ᔨ) ᓴᖅᑭᑦᑎᓯᒪᓂᖅ, ᐋᖅᑭᒋᐊᖅᓯᓂᖅ, ᐲᖅᓯᓂᕐᓘᓐᓃᑦ 
ᐃᓱᓕᑦᑕᕐᕕᖃᖅᑎᑕᐅᓐᖏᑦᑐᓂᒃ ᐊᖑᓇᓱᒃᑕᐅᔪᓐᓇᖃᑦᑕᖅᑐᓂᒃ 
ᓂᕐᔪᑎᓂᒃ; 

(ᕕ) ᐅᖃᐅᔾᔨᒋᐊᖅᑎᐅᖃᑦᑕᕐᓗᑎᒃ ᐱᑕᖃᕆᐊᖃᖅᑐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᑐᓴᐅᒪᔭᐅᓕᖅᑎᑦᑎᔪᒪᓂᕐᒧᑦ ᐆᒪᔪᓕᕆᓂᕐᒥᒃ ᐃᓕᓐᓂᐊᖅᑎᑦᑎᓂᕐᒧᑦ, 
ᑐᑭᓯᐅᒪᔭᐅᔭᕆᐊᖃᖅᑐᓂᒡᓗ ᐊᔪᕈᓃᖅᓴᑎᑕᐅᓂᖏᓐᓄᓪᓗ ᐃᓄᐃᑦ 
ᓂᕐᔪᑎᓕᕆᓂᕐᒥᑦ ᐊᐅᓚᑦᑎᓂᕐᒥᒃ; 

(ᕆ) ᓴᖅᑭᑦᑎᖃᑕᕐᓗᑎᒃ ᐊᔪᓐᖏᓐᓂᕆᔭᐅᔭᕆᐊᖃᖅᑐᓂᒃ ᓂᕐᔪᑎᒋᐅᑎᓂᒃ 
ᐆᒪᔪᖅᓯᐅᖅᑐᓂᒃ ᐊᐅᓪᓚᕈᔾᔨᔨᓂᒃ; 

(ᕿ) ᐋᖅᑭᒃᓯᖃᑕᕐᓗᑎᒃ ᑕᑯᕚᖅᑕᐅᓂᐊᕐᑐᑦ ᓂᕐᔪᑎᓂᓐᖔᕐᑐᑦ ᐊᑭᖏᓐᓂᒃ; 
(ᐅ) ᐊᖏᖅᑕᐅᓗᓂ, ᐊᐱᖅᓱᖅᑕᐅᓚᐅᕐᓗᑎᒃ ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ 

ᑲᑎᒪᔨᑦᑦ, ᐃᓄᐃᑦ ᓄᓇᒋᔭᐅᔪᑦ ᐊᑐᖅᑕᐅᔪᓐᓇᕐᓗᑎᒃ ᓄᓇᕗᑦ ᒐᕙᒪᒃᑯᑦ 
ᓴᓇᔨᖏᑦ ᓂᕐᔪᑎᓕᕆᔨᒧᑦ ᐊᐅᓚᑕᐅᖁᓪᓗᒋᑦ ᐊᒻᒪᓗ 
ᖃᐅᔨᓴᖅᑕᐅᖁᓪᓗᒋᑦ. 

ᖃᐅᔨᓴᖅᑎᐅᓂᕐᒧᑦ ᖃᓄᐃᓕᐅᖅᑎᐅᓂᖏᑦ 
(2) ᒪᓕᒃᑕᐅᓗᑎᒃ ᐊᖏᕈᑏᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᒪᔨᐅᔪᖕᒥᔪᑦ 

ᐱᓕᕆᓂᕐᒥᒃ ᒪᑯᓂᖓ ᓄᓇᕘᑉ ᓄᓇᖁᑎᓗᒃᑖᖏᓐᓂ; 
(ᐃ) ᓇᓗᓇᐃᔭᐃᓂᖅ ᖃᐅᔨᓴᖅᑕᐅᓂᐅᔭᕆᐊᖃᖅᑐᓂᒃ ᐊᒻᒪᓗ 

ᐊᑲᐅᓐᖏᔾᔪᑎᐅᔪᓂᒃ ᓂᕐᔪᑎᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ ᖃᓄᖅ ᓂᕐᔪᑏᑦ 
ᐊᑐᖅᑕᐅᑦᑎᐊᕈᓐᓇᕐᒪᖔᑕ ᑐᓴᐅᒪᑎᑦᓯᕙᓪᓗᑎᒃ ᑲᔪᖏᖅᓴᐃᕙᓪᓗᑎᓪᓗ 
ᖃᐅᔨᓴᐃᓐᓇᕐᓂᕐᒥᒃ ᐱᓕᕆᐊᕆᒋᐊᓕᖏᑦ ᑲᔪᓯᑎᑕᐅᖁᓪᓗᒋᑦ ᐊᒻᒪᓗ 
ᐃᓗᐊᓐᖏᔾᔪᑏᑦ ᖃᓄᖅ ᐊᑲᐅᓯᔪᓐᓇᕐᒪᖔᑕ; (b) ᓇᓗᓇᐃᔭᐃᓂᖅ 
ᐃᓚᒋᔭᐅᔪᓂᒃ ᐃᓄᖕᓂᒃ ᐃᖅᑲᓇᐃᔭᕐᕕᖕᓂᓗ ᐆᒪᔪᓕᕆᓂᕐᒥᒃ 
ᖃᐅᔨᐃᓴᕐᓂᕐᒥᒃ; 

(ᐱ) ᕿᒥᕐᕈᐊᖃᑕᕐᓗᒋᑦ ᖃᐅᔨᓴᐃᔪᒪᔪᓄᑦ ᑐᒃᓯᕋᐅᑏᑦ ᐆᒃᑐᕈᑏᓪᓗ, 
ᓈᒻᒪᒃᑐᔮᕌᖓᑕᓗ ᐊᑐᓕᖁᔭᐅᖁᓗᒋᑦ ᐊᖏᖅᑕᐅᖁᓪᓗᒋᑦ 
ᐊᖏᖅᑕᐅᖁᖏᓗᒋᓪᓘᓐᓃᑦ ᑐᒃᓯᕋᐅᓯᐊᕆᓯᒪᔭᖏᓐᓂᒃ ᑐᓂᓗᒋᑦ 
ᑲᒪᔨᐅᔪᑦ ᐃᖅᑲᓇᐃᔭᕐᕕᖕᓂ; 

(ᑎ) ᑲᑎᖅᓱᐃᓗᑎᒃ, ᓇᓗᐃᒃᑯᑦᑎᕆᕙᓪᓕᐊᓗᑎᒃ, ᑐᓂᐅᖅᑲᐃᓗᑎᒡᓗ 
ᓂᕐᔪᑎᓕᕆᓂᕐᒧᑦ ᓈᓴᖅᑕᐅᓯᒪᔪᓂᒃ ᖃᐅᔨᒪᔭᐅᕙᓪᓕᐊᔪᓂᒃ 
ᑐᑭᓯᔭᐅᕙᓪᓕᐊᔪᓂᒡᓗ ᐸᐸᑕᐅᓂᖏᓐᓂᓗ ᑲᑎᖅᓱᐃᕝᕕᐅᖃᑦᑕᕐᓂᐊᕐᑐᑦ 
ᓈᒻᒪᒃᑑᓗᑎᒃ ᑕᒪᒃᑯᓂᖓ ᐱᔾᔪᑎᑕᐅᓇᓱᒃᑐᓂ; ᐊᒻᒪ 

(ᑭ) ᑲᒪᔨᐅᓗᑎᒃ ᑕᒪᐃᓐᓂᒃ ᐊᓯᓕᒫᖏᓐᓂᒃ ᖃᐅᔨᓴᐃᓂᕐᒥᒃ ᐱᓕᕆᐊᖑᔪᓂᒃ 
ᒪᓕᒃᓯᒪᓗᑎᒃ ᑲᒪᒋᔭᕆᐊᖃᖅᑕᖏᓐᓂᒃ. 

 
ᒐᕙᒪᒃᑯᑦ ᖃᐅᔨᓴᐃᓂᖏᑦ 

(3) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᑦ ᐊᔪᖏᓐᓂᖏᓐᓂ ᐱᔪᓐᓇᕐᓂᖏᓪᓗ ᓄᓇᕗᒻᒥ 
ᒐᕙᒪᒃᑯᑦ ᑲᔪᓯᑎᑦᑎᔪᓐᓇᕐᓂᖅ ᓇᖕᒥᓂᖅ ᖃᐅᔨᓴᕐᓂᕆᕙᒃᑕᖏᑦ ᐊᔾᔨᐅᓐᖏᑎᑕᐅᔾᔮᖏᑦᑐᑦ 
ᐃᓗᓕᖏᓐᓄᑦ (2)-ᒦᑦᑐᓄᑦ. 
 
ᐊᓯᖏᑦ ᑲᒪᒋᔭᕆᐊᖃᕐᒥᔭᖏᑦ ᐱᖁᔭᖅᑎᒍᑦ 

(4) ᖄᒃᑲᓐᓂᐊᒍᑦ ᐱᓕᕆᐊᖏᑦᑕ ᐊᖏᕈᑎᑎᒍᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᑲᒪᔨᐅᖕᒥᔪᑦ ᐱᓕᕆᐊᖃᕐᓂᕐᒥᒃ ᐅᑯᓂᖓ ᐱᓕᕆᐊᒃᓴᓂᒃ ᐱᖁᔭᖅᑎᒍᑦ; 

(ᐃ) ᓈᒻᒪᒃᓴᖅᑎᐅᓂᖅ ᑐᓂᐅᖃᖅᑕᐅᖃᑕᕐᑐᒥᒃ ᑕᒪᐃᓐᓂᒃ ᓂᕐᔪᑎᓂᒃ 
ᐃᓱᒫᓗᒋᔭᐅᓕᖅᑐᓂᒃ ᐱᔪᓐᓇᐅᑎᓂᒃ ᐅᖃᐅᓯᐅᓯᒪᔪᓂ ᐃᓗᓕᖏᓐᓂᒃ 
20-ᒥ; 

(ᐱ) ᓈᒻᒪᒃᓴᖅᑎᐅᖃᑕᕐᓗᑎᒃ ᓇᓗᓇᐃᖅᑕᐅᓂᖏᓐᓂᒃ ᓂᕐᔪᑏᑦ 
ᐃᓱᒫᓗᒋᔭᐅᓕᕐᓂᖏᓐᓂᒃ, ᐊᓯᖏᓐᓂᒃ ᐱᑕᖃᕋᔪᓐᖏᑦᑐᓂᒃ, 
ᐱᑕᖃᕈᓃᑐᐃᓐᓇᕆᐊᖃᖅᑐᓂᒃ ᐅᕙᓘᓐᓃᑦ ᐆᒪᔪᖃᕈᓐᓃᓕᒑᔪᓂ 
ᓂᕐᔪᑎᓂᒃ ᓄᓇᕘᒥ; 

(ᑎ) ᓈᒻᒪᒃᓴᖅᑎᐅᖃᑕᕐᓗᑎᒃ ᓇᓗᓇᐃᖅᑕᐅᓯᒪᓂᖏᓐᓂᒃ ᓂᕐᔪᑏᑦ 
ᐃᓱᒫᓗᖕᓇᖅᑐᒦᓕᖅᑐᓂᒃ ᓄᓇᕘᒥ ᑭᓯᐊᓂ ᓯᓚᑖᓃᑦᑐᓂ ᓄᓇᕗᒻᒥ 
ᓄᓇᑖᕆᔭᐅᓯᒪᕕᐅᔪᓂ; 



ᐆᒪᔪᓕᕆᓂᕐᒧᑦ ᐱᖁᔭᖅ 

S.Nu. 2003,c.26 82

(ᑭ) ᑐᑭᓕᐅᖅᑎᐅᓗᑎᒃ ᑭᓇᒃᑯᑦ ᐱᖃᑕᐅᔪᓐᓇᕐᒪᖔᑕ ᐃᓚᖏᓐᓂᒃ 
ᐊᒥᐊᒃᑰᔪᓂᒃ, ᐊᒻᒪᓗ ᐊᖏᓂᖏᓐᓂᒃ ᐱᔭᐅᓂᐊᖅᑐᓂᒃ, ᒪᓕᒃᑕᐅᓗᑎᒃ 
ᐃᓗᓕᖏᑦᑕ ᐃᓚᒃᑲᓐᓂᖏᑦ 122(4)-ᒦᑦᑐᑦ; 

(ᒋ) ᓈᒻᒪᒃᓴᖅᑎᐅᓗᑎᒃ ᐅᑎᖅᑎᑦᓯᕙᓪᓕᐊᒍᑎᐅᓇᓱᓐᓂᐊᖅᑐᓂᒃ ᐊᑐᐊᒐᕐᓂᒃ 
ᐊᐅᓚᑦᑎᓂᕐᒧᓪᓗ ᐸᕐᓇᒃᓯᒪᐅᑎᓂᒃ ᑕᒪᐃᓐᓄᑦ ᐃᓱᒫᓘᑎᒋᔭᐅᓕᖅᑐᓄᑦ 
ᓂᕐᔪᑎᓄᑦ; ᐊᒻᒪ 

(ᒥ) ᐃᓱᒪᒃᓴᖅᓯᐅᕈᑎᒋᓗᒋᑦ ᐃᓱᒪᓕᐅᖃᑕᕐᓗᑎᒡᓗ ᐊᑐᕐᓗᒋᑦ ᐃᓗᓕᖏᑦ 
132-ᒦᑦᑐᑦ. 

 
ᐊᓯᖏᑦ ᑲᒪᒋᔭᕆᐊᖃᕐᒥᔭᖏᑦ ᐊᖏᕈᑎᐅᓯᒪᔪᑦ 

(5) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐱᓕᕆᐊᖃᕈᓐᓇᕐᒥᔪᑦ ᐊᓯᖏᓐᓂᒃ ᐱᔾᔪᑎᖃᖅᑐᓂᒃ ᐊᐅᓚᑦᑎᓂᕐᒥᒃ ᓂᕐᔪᑎᓕᕆᓂᕐᒥᑦ ᓄᓇᕘᑉ 
ᓄᓇᖁᑎᓗᒃᑖᖏᓐᓂ ᐊᒻᒪᓗ ᒪᓕᒐᓕᐅᕈᓐᓇᕐᒥᔪᑦ ᓂᕐᔪᑎᕝᕕᐅᔪᓐᓇᕐᑐᓂᒃ ᓄᓇᕘᑉ 
ᓄᓇᖁᑎᓗᒃᑖᖏᓐᓂ ᐊᖏᕈᑕᐅᓯᒪᑎᓪᓗᒋᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᒥᓂᔅᑕᒧᓪᓗ. 
 
ᓂᕐᔪᑏᑦ ᓇᔪᒐᕆᕙᒃᑕᖏᑦᑕ ᐊᐅᓚᑕᐅᓂᖏᑦ 

(6) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐ, ᐆᒪᔪᖃᕐᕕᐅᔪᑦ ᐊᐅᓚᑕᐅᓂᖏᑦ 
ᓴᐳᔾᔭᐅᓯᒪᓂᖏᓪᓗ ᐃᓚᒋᔭᐅᓪᓚᕆᒃᑎᓪᓗᒋᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᖃᑕᐅᓂᕐᒥᒃ, ᐊᒻᒪᓗ 
ᐃᓚᒋᔭᐅᓚᕆᒃᑎᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑲᒪᒋᔭᐅᔭᕆᐊᖃᖅᑐᓂᒃ 
ᐱᔾᔪᑎᖃᖅᑐᓂᒃ ᐆᒪᔪᓕᕆᓂᕐᒥᒃ, ᑲᒪᒋᔭᐅᓪᓗᐊᑕᕐᓂᖏᑦ ᐊᐅᓚᑕᐅᓂᖏᓐᓂ ᓄᓇᐃᑦ, ᓂᕐᔪᑏᓪᓗ, 
ᐊᐅᓚᑕᐅᖃᑕᐅᕙᖕᓂᐊᖅᑐᑦ ᓈᒻᒪᒃᑐᓄᑦ ᒐᕙᒪᒃᑯᓐᓂ ᐃᖃᓇᐃᔭᕐᕕᖕᓄᑦ ᐊᓯᖏᓐᓄᓪᓗ ᑎᒥᐅᔪᓄᑦ 
ᐃᓚᒋᔭᐅᔪᓄᑦ ᓴᖅᑭᑕᐅᓯᒪᖃᑕᐅᔪᓐᓇᖅᑐᓂ ᐊᖏᕈᑎᑎᒍᑦ.  
 
ᐊᓯᖏᓄᑦ ᑐᓴᖅᑕᐅᑕᐃᓕᒪᔭᕆᐊᖃᕐᓂᖏᑦ 
153. (1) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᒪᓐᓇᐃᖃᑕᕐᓂᐊᖅᑐᑦ, ᑎᒍᓯᔭᕌᖓᒥᒃ 
ᐊᒻᒪᓗ ᑐᓂᓯᔭᕌᖓᒥᒃ ᑐᑭᓯᐅᒪᔾᔪᑎᓂᒃ, ᒪᓕᖃᑕᐅᔭᕆᐊᖃᖅᑐᑦ ᑐᑭᓯᓂᐊᕐᕕᐅᔪᓐᓇᕐᓂᕐᒧᑦ ᐊᒻᒪᓗ 
ᐸᒡᕕᓴᖅᑕᐅᔭᕆᐊᖃᖏᓐᓂᕐᒧᑦ ᐱᖁᔭᓂ ᓲᕐᓗ ᒐᕙᒪᒃᑯᓐᓂ ᐃᖃᓇᐃᔭᕐᕕᒃᑎᑐᑦ. 
 
ᓴᖅᑭᑦᑎᖃᑕᕐᓂᖅ ᑐᑭᓯᐅᒪᔾᔪᑎᓂᒃ 

(2) ᒪᓕᒡᓗᒋᑦ ᐊᖏᕈᑏᑦ, ᒐᕙᒪᒃᑯᑦ ᓄᓇᕗᒻᒥ ᐃᓱᒪᖅᓲᑎᖃᖅᐸᑕ ᓴᖅᑭᑦᑎᔪᓐᓇᕐᓂᖅ 
ᑐᑭᓯᐅᒪᑎᑦᑎᔾᔪᑎᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐅᕙᓘᓐᓃᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᖅᓲᑎᖃᖅᐸᑕ ᓴᖅᑭᑦᑎᔪᓐᓇᕐᓂᖅ ᑐᑭᓯᐅᒪᔾᔪᑎᓂᒃ ᐃᓄᖕᓄᑦ, 
ᐃᓱᒪᒋᔭᐅᓂᖃᖅᑐᑦ ᑕᐃᒃᑯᐊ ᐃᓗᓕᖏᑦ ᐊᖏᕈᑏᓐᓂᑐᑦ ᑕᒪᒃᑯᓂᖓᓕᕆᔨᔪᑦ 
ᐃᓱᒪᖅᓲᑎᖃᕐᕕᒋᔭᖏᓐᓂᒃ. 
 

ᐊᓯᖏᑦ ᐆᒪᔪᓕᕆᔩᑦ ᑲᑎᒪᔩᑦ 
 
ᐊᓯᖏᑦ ᐆᒪᔪᓕᕆᔩᑦ ᑲᑎᒪᔩᑦ 
154. ᑕᐃᒪᐃᓕᖓᒐᓗᐊᕐᑎᓪᓗᒍ ᐃᓚᒃᑲᓐᓂᐊᓃᒃᑐᖅ 152(4), ᓄᓇᑖᕈᑏᑦ ᐊᖏᕈᑏᑦ, 
ᐊᓯᖏᓃᒃᑐᑦ ᓄᓇᕘᒥ ᓄᓇᑖᕈᑏᑦ ᐊᖏᕈᑎᖓᑕ, ᓴᖅᑭᑦᑎᓯᒪᒃᐸᑕ ᐆᒪᔪᓕᕆᓂᕐᒥᒃ ᑲᑎᒪᔨᓂᒃ 

ᑲᒪᒋᔭᖃᖅᑎᑕᐅᔪᓂᒃ ᐊᔾᔨᑲᓴᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᑲᒪᒋᔭᐅᕙᒃᑐᓂᒃ ᓄᓇᕗᑦ ᐃᓗᐊᓂ, ᑕᐃᒃᑯᐊ ᑲᑎᒪᔩᑦ ᖃᐅᔨᒪᔭᐅᓂᐊᖅᑐᑦ ᐊᔾᔨᖏᓐᓂᒃ 
ᓴᖏᓂᖃᕐᓂᕐᒥᒃ, ᐱᓕᕆᐊᒃᓴᖃᕐᓂᕐᒥᒃ, ᑲᒪᔨᐅᕝᕕᖃᕐᓂᕐᒥᒡᓗ ᓄᓇᕗᒻᒥ ᓯᓚᑖᓂ ᓄᓇᕗᒻᒥ 
ᐊᖏᕈᑎᖃᕐᓂᐅᔪᑉ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᔾᔨᐸᓗᖏᑎᑐᑦ, 
ᐋᖅᑭᒋᐊᖅᑕᐅᓯᒪᖃᑕᕈᓐᓇᖅᑐᓂᒃ ᑕᐃᒪᐃᑦᑐᖃᕆᐊᖃᓕᕌᖓᑦ, ᐱᔾᔪᑎᖃᖅᑐᓂᒃ ᒪᓕᒐᖅᑎᒍᑦ 
ᓴᓐᖏᓂᖃᕐᕕᒋᔭᖏᑦᑕ ᐃᓗᐊᓃᒃᑐᓂᒃ. 
 

ᐃᓱᒪᓕᐅᖅᑎᐅᖃᑦᑕᓂᐊᕐᑐᓄᑦ ᐊᑐᖅᑕᐅᖃᑕᕐᓂᐊᖅᑐᑦ ᐱᖁᓰᑦ 
 
ᒥᓂᔅᑕ ᐱᒋᐊᖄᖅᑎᑦᑎᔪᓐᓇᕐᓂᖓ 
155. (1) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐ, ᒥᓂᔅᑕ, ᓇᖕᒥᓂᖅ ᐱᒋᐊᖅᑎᑦᑎᖄᕐᓗᓂ, 
ᑐᓂᓯᔪᓐᓇᖅᑐᖅ ᓂᕐᔪᑎᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐱᔾᔪᑎᖃᖅᑐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᑲᒪᒋᔭᐅᑎᓪᓗᓂᐅᒃ. 
 
ᑭᐅᔾᔪᑏᑦ 

(2) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐ, ᖃᖓᑐᐃᓐᓇᖅ ᑐᓂᔭᐅᓯᒪᔪᖃᖅᑎᓪᓗᒍ 
ᑲᒪᒋᔭᐅᔪᒃᓴᖅ ᒥᓂᔅᑕᒥᓐᖔᖅᑐᒥᒃ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᑲᒪᒋᔭᖃᕆᐊᑲᐅᑎᒋᖃᑕᕐᓂᐊᖅᑐᑦ ᐱᔾᔪᑎᒋᔭᐅᔪᓂᒃ ᐊᒻᒪᓗ ᑭᐅᔾᔪᑎᖃᖃᑕᕐᓗᑎᒃ 
ᐃᓱᒪᓕᐊᕆᓯᒪᔭᒥᓂᒃ ᐱᕕᒃᓴᖃᖅᑎᑕᐅᓂᕐᒥᒃ ᐊᑐᕐᓗᑎᒃ ᒥᓂᔅᑕᐅᑉ ᐱᕕᒃᓴᖃᖅᑎᓯᒪᔭᖓᓂ 
ᐊᖑᒪᖁᓪᓗᒍ ᑲᓇᑕᒥ ᑲᓇᑕᐅᓪᓗᓐᓃᑦ ᓯᓚᑖᓂ ᑲᒪᒋᔭᐅᖃᓯᐅᔾᔭᐅᖃᑦᑕᕐᑐᓂᒃ. 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓱᒪᓕᐊᖏᑦ 
156. (1) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐ, ᑕᒪᕐᒥᒃ ᐃᓱᒪᓕᐊᕆᔭᖏᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓱᒪᖅᓲᑕᐅᔭᕆᐊᖃᕐᒥᔪᑦ ᓈᒻᒪᒋᔭᐅᓂᐊᕐᒪᖔᑕ, 
ᓈᒻᒪᒋᔭᐅᔾᔮᖏᒻᒪᖔᑕ, ᐋᖅᑭᒋᐊᖅᑕᐅᓂᐊᕐᒪᖔᑕᓘᓐᓃᑦ ᐊᔪᕐᓇᖅᑎᑕᐅᓂᐊᕐᒪᖓᑕᓘᓐᓃᑦ 
ᒥᓂᔅᑕᒧᑦ ᐅᕙᓘᓐᓃᑦ ᑲᒥᓯᓇᒧᑦ ᑎᓕᔭᐅᓯᒪᓗᓂ ᒥᓂᔅᑕᐃᑦ ᐊᐅᓚᑦᑎᔨᒃᑯᖏᓐᓄᑦ, 
ᑕᐃᒪᐃᑦᑕᕆᐊᖃᕐᓂᕈᑎᒃ, ᒪᓕᒃᑕᐅᓗᑎᒃ ᐃᓗᓕᖏᑦ ᑎᑎᕋᖅᓯᒪᔪᑦ 5.3.8-ᒥᒃ 5.3.15-ᒧᑦ 
ᐊᖏᕈᑎᓂ, ᐅᑯᓇᓂ ᑭᓯᐊᓂ ᐃᓱᒪᓕᐅᕈᑕᐅᔪᑦ ᑕᐃᒪᐃᓕᖓᓐᖏᑦᑐᑑᓇᔭᖅᓱᑎᒃ 

(ᐃ) ᐃᓱᒪᓕᐅᖅᓯᒪᓂᖅ ᐊᔪᓐᖏᓐᓂᕆᔭᐅᓂᐊᖅᑐᓂᒃ ᓂᕐᔪᑎᒋᐅᑎᓂᒃ 
ᐊᖑᓇᓱᒋᐊᖅᑎᑦᑎᔪᓄᑦ ᐊᐅᓪᓚᕈᔾᔨᔨᓄᑦ; 

(ᐱ) ᐊᐅᓪᓚᕈᔾᔭᐅᕙᒃᑐᑦ ᑕᑯᕚᖅᑖᕈᑎᖏᓐᓄᑦ ᐊᑭᓖᒍᑏᑦ;   
(ᑎ) ᐊᖏᖅᑕᐅᓗᓂ ᐃᓄᐃᑦ ᓄᓇᒋᔭᖏᓐᓄᑦ ᐅᐸᒍᓐᓇᕐᓂᖅ 

ᐃᖃᓇᐃᔭᖅᑎᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᔾᔪᑎᖃᖅᑐᓂᒃ 
ᐊᐅᓚᑦᓯᓂᕐᒥᒃ ᐆᒪᔪᓂᒃ ᐊᒻᒪᓗ ᖃᐅᔨᓴᐃᓂᕐᒥᒃ; ᐊᒻᒪᓗ  

(ᑭ) ᐊᓯᓕᒫᖏᓐᓂᒃ ᐃᓱᒪᓕᐊᖑᓯᒪᔪᓂᒃ ᐊᑐᖅᑕᐅᓐᖏᑦᑐᓂᒃ ᐅᖃᐅᓯᐅᔪᓂ 
5.3.7-ᒥ ᐊᖏᕈᑎᓃᑦᑐᓂ. 

 
ᐃᓄᓕᒫᓂᒃ ᑐᓴᕆᐊᕐᕕᖃᕐᓂᖅ 

(2) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐃᓄᓕᒫᓂᒃ ᑲᑎᒪᑎᑦᑎᔪᓐᓇᖅᑐᑦ ᓈᓚᒋᐊᖅᑐᕐᓗᒋᑦ ᓱᓇᑐᐃᓐᓇᕐᒥᒃ ᐃᓱᒪᓘᑕᐅᔪᓂᒃ 
ᐱᔾᔪᑎᖃᖅᑐᓂᒃ ᐃᓱᒪᓕᐅᕈᑎᒋᒋᐊᖃᕐᓂᐊᖅᑕᖏᓐᓂᒃ. 

ᒪᓕᒃᑕᐅᓯᒪᔭᕆᐊᖃᖅᑐᑦ ᐃᓱᒪᓕᐅᕐᓂᐊᖅᑎᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᒥᓂᔅᑕᓪᓗ 

(3) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐ, ᐃᓱᒪᓕᐊᕆᔭᐅᓯᒪᔪᑦ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᒥᓂᔅᑕᒧᓪᓗ ᐱᔾᔪᑎᖃᖅᑐᑦ ᓂᕐᔪᑎᑦᑐᓐᓇᕐᓂᕐᒥᒃ ᓄᓇᕘᑉ ᓄᓇᖁᑎᓗᒃᑖᖏᓐᓂ 
ᐊᔪᖅᑎᑦᑎᖃᑕᕐᓂᐊᖅᑐᑦ ᐅᕙᓘᓐᓃᑦ ᐃᓱᓕᑦᑕᕐᕕᖃᖅᑎᑕᐅᖃᑕᕐᓂᐊᖅᑐᑦ ᒪᑯᓂᖓᐃᓐᓇᑯᓗᒃ 
ᑭᓯᐊᓂ ᑕᐃᒪᐃᑦᑕᕆᐊᖃᓕᕌᖓᑕ 

(ᐃ) ᐱᒋᐊᖅᑎᑦᑎᓂᐊᕐᓂᖅ ᐊᑑᑎᖃᓪᓚᕆᒃᑐᓂᒃ ᐱᑦᑎᐊᓕᓇᓱᐊᕐᓂᕐᒧᑦ 
ᐱᔾᔪᑎᖃᖅᑐᓂᒃ; 

(ᐱ) ᐱᒋᐊᖅᑎᑦᑎᓂᐊᕐᓂᖅ ᐊᒡᒍᖅᑕᐅᓂᐊᓕᖅᑐᓂᒃ ᐊᑐᖅᑕᐅᔪᒃᓴᓂᒃ 
ᐅᖃᐅᓯᐅᒪᑦᑎᐊᖅᑐᓂ ᐃᓗᓕᖏᓐᓂᒃ 5-ᒥ ᐊᖏᕈᑎᓂ; 

(ᑎ) ᐱᒋᐊᖅᑎᑦᑎᓂᐊᕐᓂᕐᒧᑦ ᐊᓯᖏᓐᓂᒃ ᐃᓗᓕᖏᓐᓂᒃ ᐅᖃᐅᓯᔪᓂ 5-ᒥ 
ᐊᖏᕈᑎᓂ;  

(ᑭ) ᐱᒋᐊᖅᑎᑦᑎᓂᐊᕐᓂᕐᒧᑦ ᐊᓯᖏᓐᓂᒃ ᐃᓗᓕᖏᓐᓂᒃ ᐅᖃᐅᓯᔪᓂ 40-ᒥ 
ᐊᖏᕈᑎᓂ; ᐅᕙᓘᓐᓃᑦ  

(ᒋ) ᐅᓗᕆᐊᓇᖅᑐᒦᑕᐃᓕᒪᖁᓪᓗᒋᑦ ᐋᓐᓂᐊᖅᑖᖅᑕᐃᓕᒪᑎᑦᑎᓂᕐᒧᑦ 
ᐅᕙᓘᓐᓃᑦ ᐅᓕᕆᐊᓇᕐᓂᖃᕐᓂᕐᒧᑦ. 

 
ᒪᓕᒃᑕᐅᓯᒪᔭᕆᐊᓖᑦ ᐃᓱᒪᓕᐅᕐᓂᕐᒧᑦ ᐃᓱᒪᖃᖅᐸᒌᕐᓗᓂ ᐱᔭᕆᐊᖃᕋᓱᒋᔭᐅᔪᓂᒃ 

(4) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐ, ᐃᓱᒪᓕᐅᖅᓯᒪᔪᖃᖅᐸᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓂ ᑲᑎᒪᔨᓂ, ᐱᔾᔪᑎᖃᖅᑎᓪᓗᒋᑦ ᐃᓱᒪᒋᔭᐅᔪᓂᒃ ᐱᔭᕆᐊᖃᕋᓱᒋᔭᐅᔪᓂᒃ, 
ᐋᖅᑭᒋᐊᖅᑕᐅᔭᕆᐊᖃᕐᓂᖏᓐᓂᓘᓐᓃᑦ ᐊᖏᓂᖏᑦ ᐱᔭᐅᔪᓐᓇᕆᐊᖃᖅᑐᑦ ᐅᕙᓘᓐᓃᑦ 
ᐃᓗᓕᖏᓐᓂᒃ ᐅᖃᐅᓯᐅᔪᓂ 5.6.36-ᒥ ᐊᖏᕈᑎᓂ, ᒥᓂᔅᑕᐅᔪᖅ ᐊᖏᖏᑦᑐᓐᓇᖅᑐᖅ ᐅᕙᓘᓐᓃᑦ 
ᐊᔪᖅᑎᑦᑎᓗᓂ ᐃᓱᒪᓕᐊᖑᓯᒪᔪᒥᒃ ᑕᐃᔅᓱᒥᖓ, ᑭᓯᐊᓂ ᒥᓂᒡᑕᐅᔪᖅ ᑐᑭᓕᐅᖅᓯᒪᓗᓂ  
ᐃᓱᒪᓕᐊᖑᓯᒪᔪᖅ ᐃᑲᔪᖅᓱᖅᑕᐅᓯᒪᖏᓐᓂᖓᓂᒃ ᐊᔾᔨᒋᖏᒃᑯᓂᐅᒡᓘᓐᓃᑦ ᓴᕿᑕᐅᓯᒪᔪᓂᒃ 
ᓵᖏᓐᓃᓚᐅᖅᑐᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᐊᑐᐃᓐᓇᐅᓚᐅᖅᑐᓂᓘᓐᓂᑦ 
ᑕᐃᒃᑯᓄᖓ. 
 
ᐱᑦᑎᐊᓕᓇᓱᐊᕐᓂᖅ 

(5) ᒪᓕᒡᓗᒋᑦ ᐃᓗᓕᖏᑦ ᐊᖏᕈᑎᓃᑦᑐᑦ, ᐃᓱᒪᓕᐅᖅᑐᖃᓕᕌᖓᑦ ᐱᒻᒪᕆᐅᔪᓂᒃ ᓂᕐᔪᑏᑦ 
ᓇᔪᖅᐸᒃᑕᖏᓐᓂᒃ, ᐆᒪᔪᕐᓂᐊᕐᕕᐅᑦᑕᐃᓕᒪᔪᓂᒃ ᐊᔾᔨᐅᓐᖏᑦᑐᒃᑯᓪᓘᓐᓃᑦ ᐊᐅᓚᑕᐅᔪᓂᒃ ᓄᓇᓂᒃ 
ᒥᖑᐃᖅᓯᕐᕕᖕᓂᒡᓗ ᓄᓇᕘᑉ ᓄᓇᖁᑎᓗᒃᑖᖏᓐᓂ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐊᒻᒪᓗ ᒥᓂᔅᑕ ᐃᓱᒪᒃᓴᖅᓯᐅᕈᑎᖃᖃᑕᕐᓂᐊᖅᑐᑦ ᐊᔾᔨᐅᓐᖏᑦᑐᓂᒃ ᐱᔾᔪᑕᐅᔪᓂᒃ ᐊᑐᐊᒐᕐᓂᒡᓗ 
ᐱᔾᔪᑎᖃᖅᑐᓂᒃ ᑕᐃᒃᑯᓂᖓ. 
 
ᐊᔾᔨᒌᖏᓐᓂᖏᓐᓂᒃ ᐃᓕᑕᖅᓯᓯᒪᓂᖅ ᐊᖑᓇᓱᒃᑎᓂᒃ 

(6) ᒪᓕᒡᓗᒋᑦ ᐃᓗᓕᖏᑦ ᐊᖏᕈᑎᓃᑦᑐᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐊᔾᔨᒌᖏᓐᓂᖏᓐᓂᒃ ᐃᓕᑕᖅᓯᓯᒪᖃᑕᕐᓂᐊᖅᑐᑦ ᐃᓄᓪᓚᕆᖕᓂᒃ ᐊᖑᓇᓱᒃᑎᓂᒃ ᐊᓯᖏᓐᓂᓗ 
ᐊᖑᓇᓱᒃᑎᓂᒃ ᓴᖅᑭᑦᑎᓂᐊᓕᕌᖓᑕ ᐋᖅᑭᒃᓯᓗᑎᒃ ᐲᖅᓯᓂᐊᕈᑎᒡᓘᓐᓃᑦ 
ᐊᔪᕐᓇᖅᑎᑦᑎᔾᔪᑕᐅᔪᓂᒃ ᐱᔾᔪᑎᖃᖏᑦᑐᓂᒃ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᕆᕙᒃᑕᖏᓐᓂᒃ 
ᐱᔭᐅᔪᓐᓇᖃᑦᑕᖅᑐᓂᒃ, ᑭᓯᐊᓂ ᐆᒪᔪᖅᑕᐅᔪᓐᓇᖅᑐᑦ ᐊᒥᓲᓂᖃᕐᕕᔭᐅᖏᑦᑐᑦ ᐃᓄᖕᓄᑦ 

ᐊᖑᓇᓱᒃᑎᓄᑦ ᐱᓂᖅᓴᐅᖃᑦᑕᔾᔮᖏᑦᑐᑦ ᐊᖏᓂᖅᓴᐅᖃᖏᓪᓗᑎᒃ ᐊᓯᖏᓐᓄᑦ ᐊᔪᖅᑎᑕᐅᔪᓂᒃ 
ᐊᖑᓇᓱᒃᑎᓄᑦ. 
 
ᐊᓯᖏᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ 

(7) ᒪᓕᒡᓗᒋᑦ ᐃᓗᓕᖏᑦ ᐊᖏᕈᑎᓃᑦᑐᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᒥᓂᔅᑕᓗ ᐱᓕᕆᓂᖏᓐᓂᒃ ᑲᒪᒋᔭᕆᐊᖃᖅᑕᖏᓐᓂᒃ ᐱᔾᔪᑎᖃᖅᑐᓂᒃ ᐆᒪᔪᖅᑕᐅᕙᓪᓕᐊᓂᕐᒥᒃ 
ᓂᕐᔪᑎᓂᒃ ᐃᓱᒪᒃᓴᖅᓯᐅᕈᑎᖃᖃᑕᕐᓂᐊᕐᒥᔪᑦ ᒪᑯᓂᖓ 

(ᐃ) ᐊᖑᓇᓱᖕᓂᐅᖃᑦᑕᖅᑐᓂᒃ ᓯᓚᑖᓂ ᓄᓇᕘᑉ ᓄᓇᖁᑎᓗᒃᑖᖏᑦᑕ; ᐊᒻᒪ 
(ᐱ) ᖃᓄᐃᑦᑑᓂᖏᓐᓂᒃ ᒪᓕᒋᐊᓖᑦ ᐆᒪᔪᓕᕆᓂᕐᒥᑦ ᒐᕙᒪᒋᔭᐅᔪᓄᑦ 

ᓴᓐᖏᓂᖃᕐᕕᐅᖃᑕᐅᔪᓂ ᐊᖏᕈᑎᓂᒃ ᐅᕙᓘᓐᓃᑦ ᓯᓚᕐᔪᐊᕐᒥᐅᓂ 
ᐊᖏᕈᑕᐅᓯᒪᔪᓂᒃ ᐱᔾᔪᑎᖃᖅᑐᓂᒃ ᑕᐃᒃᑯᓂᖓ ᓂᕐᔪᑎᓂᒃ. 

 
ᐱᒋᐊᖅᑎᑕᐅᓂᖏᑦ ᓈᒻᒪᒋᔭᐅᔪᑦ ᐃᓱᒪᓕᐊᖑᓯᒪᔪᑦ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
157. (1) ᒪᓕᒡᓗᒋᑦ ᐃᓗᓕᖏᑦ ᐊᖏᕈᑎᓃᑦᑐᑦ, ᒥᓂᔅᑕ ᑲᔪᓯᒋᐊᖅᑎᑦᑎᓂᐊᖅᐳᖅ ᑕᒪᐃᓐᓂᒃ 
ᓱᓇᑐᐃᓐᓇᕐᓂᒃ ᑲᔪᓯᔭᕆᐊᖃᓕᖅᑐᓂᒃ ᐱᒋᐊᖅᑎᑦᑎᓂᖏᓐᓄᑦ ᐃᓱᒪᓕᐊᖑᓯᒪᔪᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐃᓗᓕᖏᓐᓃᑎᓪᓗᒋᑦ ᑲᒪᒋᔪᓐᓇᖅᑕᖏᓐᓂ ᐊᖏᕈᑎᑎᒍᑦ 
ᐅᑯᑎᒎᓇᓘᓐᓃᑦ ᐱᖁᔭᑎᒍᑦ, ᐃᒪᓐᓇᐃᑎᓪᓗᒋᑦ 

(ᐃ) ᐊᖏᖅᑕᐅᓯᒪᑎᓪᓗᒋᑦ ᒥᓂᔅᑕᒧᑦ, ᐋᖅᑭᒋᐊᖅᓯᒪᔭᕆᐊᖃᕋᓱᒋᔭᖏᓐᓂᒃ 
ᐋᕿᖅᑭᒋᐊᖅᑕᐅᓚᐅᖅᑎᓪᓗᒋᑦ ᒪᓕᒃᑕᐅᓗᑎᒃ ᑎᑎᕋᖅᓯᒪᔪᑦ 
ᐃᓗᓕᖏᓐᓂᒃ 5.3.10-ᒥ ᐊᖏᕈᑎᓂ 

(ᐱ) ᐊᔪᖅᑎᑕᐅᒃᐸᑦ ᒥᓂᔅᑕᒧᑦ ᒪᓕᒡᓗᒋᑦ ᐃᓗᓕᖏᑦ ᑎᑎᕋᖅᓯᒪᔪᑦ 5.3.11-ᒥ 
ᐊᖏᕈᑎᓂ; ᐅᕙᓘᓐᓃᑦ 

(ᑎ) ᐊᖏᖅᑕᐅᓯᒪᒃᐸᑕ ᑲᒥᓯᓇᒧᑦ ᑎᓕᔭᐅᓯᒪᓗᓂ ᒥᓂᔅᑕᐃᑦ 
ᐊᐅᓚᑦᑎᔨᖏᓐᓄᑦ, ᐋᖅᑭᒋᐊᖅᑕᐅᓯᒪᓗᑎᒃ 
ᐋᖅᑭᒋᐊᖅᑕᐅᓯᒪᔭᕆᐊᖃᕋᓱᒋᔭᐅᒍᑎᒃ, ᒪᓕᒃᑕᐅᓗᑎᒃ ᐃᓗᓕᖏᑦ 
5.3.15-ᒦᑦᑐᑦ ᐊᖏᕈᑎᓂ.  

 
ᐊᒃᑐᐃᓂᖓ ᐃᓱᒪᓕᐊᖑᓯᒪᔫᑉ 

(2) ᐃᓱᒪᓕᐊᖑᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᑦ 
ᓱᓇᑐᐃᓐᓇᕐᒥᒃ ᐊᒃᑐᖅᑕᐅᓯᒪᔪᓂ ᑖᒃᑯᓄᖓ ᒪᓕᒐᕐᓄᑦ ᐊᑐᓕᕆᐊᕐᕕᖃᕐᓂᐊᖅᑐᑦ 
ᐊᑐᓕᕆᐊᖅᑎᑕᐅᔭᕌᖓᑕ ᓄᓇᕗᑦ ᒐᕙᒪᒃᑯᖏᓐᓄᑦ ᒪᓕᒃᑕᐅᓗᑎᒃ ᐅᑯᐊ ᐱᖁᔭᐃᑦ. 
 
ᐊᐅᓚᑦᑎᓂᖃᕐᕕᒋᔭᐅᓐᖏᑦᑐᓂ 

(3) ᑐᑭᓯᓇᑦᑎᐊᒃᑲᓐᓂᖁᓪᓗᒍ, ᒥᓂᔅᑕᐅᔪᖅ ᑲᒪᔨᐅᓐᖏᓚᖅ ᐊᑐᓕᖅᑕᐅᑎᑦᑎᓂᕐᒥᒃ 
ᖃᓄᐃᑦᑐᑐᓐᐃᓇᕐᓂᒃ ᐃᓱᒪᓕᐊᕆᔭᐅᓯᒪᔪᓂᒃ ᓄᓇᕗᒻᒥ ᐆᒪᔪᓕᕆᕐᔨᐊᒃᑯᓄᑦ ᑲᑎᒪᔨᓄᑦ, 
ᓯᓚᑖᓂᑦᑐᓂᒃ ᑲᒪᔨᐅᔪᓐᓇᕐᕕᒋᔭᖏᓐᓂ ᐊᐅᓚᑦᑎᔨᐅᕕᒋᔪᓐᓇᖅᑕᖏᓐᓃᑐᓂᓗ 
ᓴᓐᖏᓂᖃᕐᕕᒋᖏᑕᖏᓂᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐅᕙᓘᓐᓃᑦ ᓯᓚᑖᓃᑉᐸᑕ 
ᒐᕙᒪᐅᓂᕐᒧᑦ ᓴᓐᖏᓂᖃᕐᕕᖏᓐᓂ ᒐᕙᒪᒃᑯᑦ ᓄᓇᕗᒻᒥ. 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᕿᒥᕐᕈᓂᖏᑦ ᑎᓕᓯᔾᔪᑎᓂᒃ 
158. (1) ᒪᓕᒡᓗᒋᑦ ᐃᓗᓕᖏᑦ ᐊᖏᕈᑎᓃᑦᑐᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 
ᐊᔪᕐᓇᕈᓐᓃᑐᐊᖅᐸᑕ ᕿᒥᕐᕈᔪᓐᓇᖅᑐᑦ ᐃᓱᒪᓕᐊᕆᔭᐅᓯᒪᔪᓂᒃ ᖃᓄᐃᑦᑐᑐᐃᓐᓇᕐᓂᒃ 
ᐅᖃᐅᓯᐅᔪᓂ ᐃᓗᓕᖏᓐᓂ 150-ᒥ, ᖃᓄᐃᑐᑐᐃᓐᓇᐅᑎᓪᓗᒋᑦ ᐃᓱᒪᓕᐊᖑᓯᒪᔪᑦ 
ᐊᖓᔪᖄᕐᔪᐊᕐᒧᑦ ᐊᑖᓂ ᐃᓗᓕᖏᓐᓂᒃ 22-ᒥ ᐅᕙᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃᒥ 
ᐃᓱᒪᓕᐊᖑᓯᒪᔪᓂᒃ ᐊᕙᑎᒥᐅᑕᓕᕆᔨᒧᑦ ᓂᕐᔪᑎᓕᕆᔨᒧᑦ ᒪᓕᒃᓗᓂᒋᑦ ᐃᓗᓕᖏᑦ 94-ᒦᑦᑐᑦ, 
ᑕᐃᒃᑯᐊ ᐃᓱᒪᓕᐊᕆᔭᐅᓯᒪᔪᑦ ᑲᒪᒋᔭᐅᔪᒃᓴᒫᖑᑎᓪᓗᒋᑦ ᐃᓱᒪᓕᐊᖑᔭᕆᐊᖃᖅᑎᓪᓗᒋᑦ ᓄᓇᕗᒻᒥ 
ᐆᒪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑭᓯᐊᓂ ᐃᓱᒪᓕᐊᖑᓚᐅᖏᑉᐸᑦ ᐊᑐᓕᕆᐊᖅᑎᑦᑎᓂᐊᕐᓂᕐᒥᒃ 
ᐃᓱᒪᓕᐊᕆᓯᒪᔭᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓱᒪᓕᐊᕆᓯᒪᔭᖏᑦ 

(2) ᕿᒥᕐᕈᐊᖄᓚᐅᖅᑎᓪᓗᒋᑦ ᐊᑐᕐᓗᒋᑦ ᐅᖃᐅᓯᐅᔪᑦ ᐃᓗᓕᖏᓐᓂ (1)-ᒥ ᖁᓛᓂ, 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᕈᓐᓇᖅᑐᑦ ᐊᖏᕈᒪᓂᕐᒥᒃ, ᐊᖏᖏᑦᑐᒻᒪᓂᕐᒥᒃ, 
ᐊᓯᔾᔩᓗᑎᓪᓘᓐᓂᑦ ᐃᓱᒪᓕᐅᕈᑕᐅᓯᒪᔪᓂᒃ ᕿᒥᕐᕈᐊᓚᐅᖅᑕᖏᓐᓂᒃ. 
 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ 
 
ᓄᓇᕗᒻᒥ ᓂᕐᔪᑎᓄᑦ ᐃᓱᒫᓘᑎᒋᔭᐅᓕᖅᑐᓄᑦ ᑲᑎᒪᔨᕋᓛᑦ 
159. (1) ᑕᒡᕘᓇ ᓴᖅᑭᑦᑎᔪᖃᖅᐸᖅ ᑲᑎᒪᔨᕋᓛᓂᒃ ᑕᐃᔭᐅᖃᑦᑕᕐᓂᐊᕐᑐᑦ ᓅᓇᕗᒻᒥ ᓂᕐᔪᑎᓄᑦ 
ᐃᓱᒫᓘᑎᒋᔭᐅᓕᖅᑐᓄᑦ ᑲᑎᒪᔨᕋᓛᑦ, ᐃᒪᓐᓇᐃᓕᐅᖃᑕᕐᓂᐊᖅᑐᓂᒃ 

(ᐃ) ᐊᑐᓕᖁᔭᐅᓕᖃᑕᕐᓗᑎᒃ ᑎᒃᑯᐊᖅᑕᐅᓂᖏᓐᓂᒃ ᐃᓕᑕᕆᔭᐅᓂᖏᓐᓂᒃ 
ᐅᕙᓘᓐᓃᑦ ᐊᓯᔾᔨᖅᑕᐅᓂᖏᓐᓂᒃ ᐃᓕᑕᕆᔭᐅᒪᓂᖏᓐᓂᒃ ᓂᕐᔪᑏᑦ 
ᐃᓱᒫᓗᒋᔭᐅᓕᖅᑐᑦ ᓄᖑᑐᐃᓇᕆᐊᖃᓕᕐᒪᖔᑕ; 

(ᐱ) ᐅᖃᐅᔾᔨᒋᐊᖅᑎᐅᓗᑎᒃ ᐃᓗᓕᖏᓐᓂᒃ ᐊᑐᓕᖅᑎᑕᐅᓂᖏᓐᓂᓗ 
ᑕᓱᐃᕙᓪᓕᐊᓂᕐᒧᑦ ᐊᑐᐊᒐᕐᓂᒃ ᐊᐅᓚᔾᔪᑎᒃᓴᓄᓪᓗ ᐸᕐᓇᐅᑎᓂᒃ 
ᓂᕐᔪᑎᓂᒃ ᐃᓱᒫᓗᒋᔭᐅᓕᕐᑐᓂᒃ; 

(ᑎ) ᐅᖃᐅᔾᔨᒋᐊᖅᑎᐅᓗᑎᒃ ᐱᑦᑎᐊᓕᓇᓱᐊᕐᓂᕐᒧᑦ 
ᐊᐅᓚᑕᐅᔭᕆᐊᖃᕐᓂᖏᓐᓂᓗ ᓂᕐᔪᑏᑦ ᐃᓱᒫᓗᒋᔭᐅᓕᖅᑐᑦ ᓇᔪᒐᖏᓪᓗ; 

(ᑭ) ᑐᓂᔭᐅᖃᑕᕐᓗᑎᒃ ᐅᓂᒃᑳᓕᐊᓂᒃ ᐱᔾᔪᑎᖃᖅᑐᓂᒃ ᓂᕐᔪᑎᓂᒃ 
ᐃᓱᒫᓗᒋᔭᐅᓕᕐᑐᓂᒃ, ᐱᓕᕆᖃᑎᒋᖃᑦᑕᕐᓗᒋᓪᓗ ᓂᕐᔪᑏᑦ 
ᐃᓱᒫᓗᒋᔭᐅᓕᕐᑐᑦ ᓇᐅᑦᓯᑐᖅᑎᖏᑦᑕ ᑲᑎᒪᔨᕋᓛᖏᑦ ᑲᓇᑕᒥ (-ᑯᑦ) 
ᐊᒻᒪᓗ ᑲᓇᑕᒥ ᓄᓇᖃᖄᖅᓯᒪᔪᑦ ᑲᑎᒪᔨᕐᔪᐊᖏᑦ ᓂᕐᔪᑎᓂᑦ 
ᐃᓱᒫᓗᒋᔭᐅᓕᕐᑐᓂᒃ ᐅᖃᐅᓯᐅᒪᔪᓂ ᐃᓗᓕᖏᓐᓂᒃ 7.1.(1)-ᒥ ᓂᕐᔪᑏᑦ 
ᐃᓱᒫᓗᒋᔭᐅᓕᕐᑐᑦ ᐱᖁᔭᖓ (ᑲᓇᑕᒥ); 

(ᒋ) ᓴᓇᓗᑎᒃ ᖃᓄᐃᓕᖓᓂᖏᓐᓂᒃ ᐃᓕᑕᕆᔭᐅᓯᒪᓂᖏᓐᓂᒃ ᓂᕐᔪᑏᑦ 
ᐃᓱᒫᓗᒋᔭᐅᓕᖅᑐᓃᒃᑐᑦ; ᐊᒻᒪ 

(ᒥ) ᐋᖅᑭᒃᓯᓯᒪᖃᑦᑕᕐᓗᑎᒃ ᖃᐅᔨᒋᐊᖅᑕᐅᕙᓪᓕᐊᒍᑎᒃᓴᖏᓐᓂᒃ ᓂᕐᔪᑏᑦ 
ᐃᓱᒫᓗᒋᔭᐅᓕᖅᑐᑦ.  

ᐃᓚᒋᔭᐅᔪᑦ 
(2) ᓄᓇᕗᒻᒥ ᓂᕐᔪᑏᑦ ᐃᓱᒫᓗᒋᔭᐅᓕᖅᑐᑦ ᑲᑎᒪᔨᕋᓛᖏᑦ ᑲᑎᒪᔨᖃᕐᓂᐊᖅᑐᑦ 6-ᓂᒃ 

ᑎᒃᑯᐊᖅᑕᐅᓯᒪᔪᓂᒃ ᒥᓂᔅᑕᒧᑦ.  
 
ᐃᓚᒋᔭᐅᔪᓐᓇᖅᑐᑦ 

(3) ᐃᓚᒋᔭᐅᔪᒪᓗᓂ ᓄᓇᕗᒻᒥ ᓂᕐᔪᑏᑦ ᐃᓱᒫᓗᒋᔭᐅᓕᖅᑐᑦ ᑲᑎᒪᔨᕋᓛᖏᓐᓄᑦ, ᐃᓄᐃᑦ 
ᐃᓕᑕᕆᔭᐅᓯᒪᓂᖃᕆᐊᖃᖅᑐᑦ ᖃᐅᔨᓴᖅᑎᓪᓚᕆᐅᓂᕐᒥᒃ ᐅᕙᓘᓐᓃᑦ ᖃᐅᔨᒪᓂᓕᖕᒥᒃ 
ᐊᔪᓐᖏᓂᖃᕐᓂᖓᓂᒃ ᐃᓕᑕᕆᔭᐅᓯᒪᓗᓂ ᓂᕐᔪᑏᑦ ᐃᓱᒫᓗᒋᔭᐅᓕᖅᑐᑦ ᒥᒃᓵᓄᑦ.  
 
ᑎᒃᑯᐊᖅᓯᓂᕐᒧᑦ ᑐᑭᓯᒋᐊᕐᕕᐅᔪᓐᓇᖅᑐᑦ 

(4) ᑎᒃᑯᐊᕐᓯᔪᖃᓚᐅᓐᖏᑎᓪᓗᒍ ᑲᑎᒪᔨᒃᓴᒥᒃ ᓄᓇᕘᒥ ᓂᕐᔪᑏᑦ ᐃᓱᒫᓗᒋᔭᐅᓕᖅᑐᑦ 
ᑲᑎᒪᔨᕋᓛᓄᑦ, ᒥᓂᔅᑕᑦ ᖃᐅᔨᒋᐊᖃᑦᑕᕐᓂᐊᖅᑐᖅ ᐃᓱᒪᒃᓴᖅᓯᐅᕈᑎᖃᕐᓗᓂᓗ 
ᐃᓱᒪᒃᓴᖅᓯᐅᕈᑎᐅᖁᔭᐅᔪᓂᒃ ᐊᑐᓂᑦ ᐊᕕᒃᓯᒪᐅᖅᑐᑦ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ 
ᐱᔪᓐᓇᓛᖑᓱᒋᔭᖏᓐᓂᒃ ᑲᑎᒪᔨᕋᓛᒃᓴᐅᓂᕐᒧᑦ.   
 
ᐊᖓᔪᖄᖑᔪᖅ ᑲᑎᒪᔨ 

(5) ᐊᖓᔪᖄᕆᔭᐅᔪᖅ ᓄᓇᕘᒥ ᓂᕐᔪᑏᑦ ᐃᓱᒫᓗᒋᔭᐅᓕᕐᑐᑦ ᑲᑎᒪᔨᕋᓛᖏᓐᓄᑦ 
ᐃᓱᒪᑕᐅᖃᑕᐅᔪᒥᒃ ᒐᕙᒪᒃᑯᑦ ᐃᖅᑲᓇᐃᔭᕐᑎᖓᓐᓂᒃ. 
 
ᐃᑲᔪᖅᓱᐃᓂᖅ 

(6) ᒥᓂᔅᑕ ᐊᑐᐃᓐᓇᐅᑎᑦᑎᔪᓐᓇᖅᑐᖅ ᖃᐅᔨᒪᔨᑕᒥᒃ, ᓴᓇᔨᒃᓴᓂᒃ ᑎᑎᕋᖅᑎᒃᓴᓂᒃ 
ᐊᓯᖏᓐᓂᓘᓐᓂᑦ ᐃᑲᔪᑎᒃᓴᓂᒃ ᓄᓇᕗᒻᒥ ᓂᕐᔪᑏᑦ ᐃᓱᒫᓗᒋᔭᐅᓕᕐᑐᑦ ᑲᑎᒪᔨᕋᓛᖏᓐᓄᑦ, 
ᐱᖃᑕᐅᓗᑎᒃ ᖃᐅᔨᒪᔪᒻᒪᕇᑦ ᐊᒻᒪ ᖃᐅᔨᒪᓂᓕᒃ ᐊᒻᒪ ᐊᓯᖏᑦ ᖃᐅᔨᒪᔪᕐᔪᐊᑦ. 
 
ᐃᓐᓇᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᑦ 
160. (1) ᒥᓂᔅᑕᐅᔪᖅ ᑎᒃᑯᐊᖅᓯᒋᐊᖃᖅᑐᖅ ᐅᖃᐅᔾᔨᒋᐊᖅᑎᒃᓴᓂᒃ ᑲᑎᒪᔨᕋᓛᓂᒃ ᐃᓐᓇᕐᓂᒃ 
ᕿᒥᕐᕈᐊᖅᑎᐅᖃᑕᕐᓂᐊᖅᑐᓂᒃ ᒫᓐᓇᐅᔪᖅ, ᐱᖅᑯᓯᑐᖃᒃᑯᓪᓗ, ᑕᐃᒃᓱᒪᓂᓴᕐᓂᒡᓗ 
ᐱᖅᑯᓯᕆᔭᐅᕙᒃᑐᓂᒃ ᓴᓇᕐᕈᑕᐅᕙᓕᖅᑐᓂᒡᓗ ᐊᖑᓇᓱᒍᑕᐅᖃᑦᑕᖅᑐᓂᒃ ᐆᒪᔪᓂᕐ ᐃᓱᒪᒋᓗᒋᑦ 
ᐅᒃᐱᕆᔭᐅᔪᑐᖃᐃᑦ ᒪᓕᒃᑕᐅᔭᕆᐊᓖᑦ ᐊᒻᒪᓗ ᐃᓱᒪᒋᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ 
ᐅᖃᐅᔾᔨᒋᐊᖅᑎᐅᖃᑦᑕᕐᓗᑎᒃ ᒥᓂᔅᑕᒥᒃ ᐱᔾᔪᑎᖃᕐᑐᓂᒃ ᓯᕐᓕᓴᖅᑎᑎᖏᓐᓂᕐᒥᒃ ᐊᒻᒪ 
ᐊᑦᑕᕐᓇᖅᑐᒦᑦᑕᐃᓕᓂᕐᒥᑦ. 
 
ᐊᓯᖏᑦ ᑲᑎᒪᔨᕋᓛᑦ 

(2) ᒥᓂᔅᑕ ᑎᒃᑯᐊᖅᓯᒪᔪᓐᓇᖅᑐᖅ ᐊᓯᖏᓐᓂᒃ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᕋᓛᓂᒃ, 
ᐃᓚᖃᕐᓗᑎᒃ ᐊᓯᖏᓐᓂᒃ ᑲᑎᒪᔨᕋᓛᓂᒃ ᐃᓐᓇᕐᓂᒃ, ᐅᖃᐅᔾᔨᒋᐊᖅᑎᐅᖃᑕᕐᓂᐊᖅᑐᓂᒃ ᒥᓂᔅᑕᒥᒃ 
ᐃᓱᒪᑕᒻᒪᕆᖕᒥᒡᓘᓐᓃᑦ ᐱᔾᔪᑎᖃᖅᑐᓂᒃ ᑕᒪᐃᓐᓂᒃ ᐃᓚᐃᓐᓇᖏᓐᓂᓘᓐᓃᑦ 
ᐃᓚᒋᔭᐅᔭᕆᐊᖃᖅᑐᓂᒃ ᐱᔾᔪᑎᖃᕐᑎᓪᓗᒋᑦ ᓂᕐᔪᑎᓂᑦ ᓇᔪᖅᐸᒃᑕᖏᓐᓂᓪᓗ. 

ᐃᓚᒋᔭᐅᔪᓐᓇᕐᓂᖅ 
 (3) ᐃᓚᒋᔭᐅᔪᓐᓇᕐᓂᖅ ᐅᖃᐅᔾᔪᖅᑎᐅᓗᑎᒃ ᑲᑎᒪᔨᕋᓛᓂ ᐃᓐᓇᑐᖃᓂ 
ᐅᖃᐅᓯᕆᔭᐅᔪᒥᒃ ᐃᓚᒃᑲᓐᓂᖓᓂ (1), ᑎᒥ ᐃᓕᑕᕆᔭᐅᓯᒪᒋᐊᓕᒃ ᒥᓂᔅᑕᒧᑦ 
ᖃᐅᔨᒪᓂᓕᐅᓂᖃᕐᓂᕐᒥᒃ. 
 
ᐅᖃᐅᔾᔪᐃᓂᖅ ᑎᒃᑯᐊᖅᑕᐅᔪᑎᒃᑯᑦ 
 (4) ᓯᕗᓂᐊᒍᑦ ᑎᒃᑯᐊᖅᓯᔪᖃᓚᐅᕋᓂ ᑲᑎᒪᔨᐅᓂᐊᖅᑐᒥᒃ ᑲᑎᒪᔨᕋᓛᓄᑦ 
ᐅᖃᐅᔾᔪᖅᑎᐅᓪᓗᑎᒃ ᐃᓐᓇᑐᖃᓄᑦ ᐅᖃᐅᓯᕆᔭᐅᔪᓂ ᐃᓚᒃᑲᓐᓂᖓᓂ (1), ᒥᓂᔅᑕ 
ᖃᐅᔨᒃᑲᕈᒪᓂᕐᒥᒃ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕐᓗᓂ ᐅᖃᐅᔾᔪᖅᑕᐅᓂᕐᒥᓂᒃ ᐊᕕᒃᑐᖅᓯᒪᔪᓂ 
ᐆᒪᔪᓕᕆᔨᒃᑯᓐᓄᑦ ᐊᑎᕐᓂᒃ ᖃᐅᔨᔪᒪᓗᑎᒃ ᓈᒻᒪᒐᔭᖅᑐᓂᒃ ᑎᒃᑯᐊᖅᑕᐅᓂᕐᒧᑦ.  
 
ᐊᑭᓕᐅᓯᐊᒃᓴᖏᑦ 
161. (1) ᑲᑎᒪᔨᐅᖃᑕᐅᔪᖅ ᓄᓇᕗᒻᒥ ᓂᕐᔪᑏᑦ ᐃᓱᒫᓗᒋᔭᐅᓕᖅᑐᑦ ᑲᑎᒪᔨᕋᓛᓂ 
ᐊᓯᖏᓐᓃᑐᓂᓘᓐᓃᑦ ᐅᖃᐅᔾᔨᒋᐊᖅᑎᐅᔪᓂ ᑲᑎᒪᔨᕋᓛᓂ, ᒪᓕᒃᑕᐅᓗᑎᒃ ᒪᓕᒋᐊᓖᑦ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᑲᑎᒪᔨᓄᑦ, ᐊᑭᓕᖅᑐᖅᑕᐅᔪᓐᓇᖅᑐᑦ ᑲᑎᒪᔨᐅᔾᔪᓯᐊᕈᑎᓂᒃ ᐊᒻᒪᓗ 
ᐊᑭᓕᐅᔾᔭᐅᖃᑕᕐᓗᑎᒃ ᐊᑑᑎᖃᑦᑎᐊᕐᓂᐊᖅᑐᓄᑦ ᐊᐅᓪᓛᕈᑎᖏᓐᓄᑦ ᐊᓯᖏᓄᓪᓗ ᐊᑭᖃᖅᑐᓄᑦ 
ᐊᑭᓕᕆᐊᓕᖕᓄᑦ ᐱᓕᕆᓂᖏᓐᓂᒃ ᑲᑎᒪᔨᕋᓛᑦ.  
 
ᑲᑎᒪᔨᐅᓂᖏᑦᑕ ᐊᑯᓂᐅᓂᖏᑦ 

(2) ᑲᑎᒪᔨᐅᖃᑕᐅᔪᖅ ᓄᓇᕘᒥ ᓂᕐᔪᑏᑦ ᐃᓱᒫᓗᒋᔭᐅᓕᖅᑐᑦ ᑲᑎᒪᔨᕋᓛᖏᓐᓄᑦ 
ᐊᓯᐊᓂᓘᓐᓃᑦ ᐅᖃᐅᔾᔨᒋᐊᖅᑎᐅᔪᓂ ᑲᑎᒪᔨᕋᓛᓂ ᑲᑎᒪᔨᐅᓂᐊᖅᑐᖅ ᑲᑎᒪᔨᐅᓂᕆᓂᐊᖅᑕᖓ 
ᐃᓱᒪᖅᓲᑕᐅᓗᓂ ᐊᑯᓂᐅᓂᖓ ᒥᓂᔅᑕᒧᑦ ᐊᒻᒪᓗ ᑎᒃᑯᐊᖅᑕᐅᒃᑲᓐᓂᕈᓐᓇᖅᑐᓂ. 
 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᖏᓐᓂᖅ 

(3) ᑲᑎᒪᔨᐅᖃᑕᐅᔪᑦ ᐅᖃᔾᔨᒋᐊᖅᑎᒃᑯᓐᓂ ᑲᑎᒪᔨᕋᓚᓂ, ᐃᓚᐅᖃᑕᐅᓗᑎᒃ ᓄᓇᕗᒻᒥ 
ᓂᕐᔪᑏᑦ ᐃᓱᒫᓗᒋᔭᐅᓕᖅᑐᑦ ᑲᑎᒪᔨᕋᓛᓂ, ᐃᓱᒪᒋᔭᐅᔾᔮᖏᑦᑐᑦ ᖃᐅᔨᒪᔭᐅᔾᔮᖏᑦᑐᑦ 
ᐃᓚᒋᔭᐅᓂᕐᒥᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓂᕐᒥᒃ ᐃᓚᒋᔭᐅᓂᑐᐃᓇᖓᓐᓄᑦ ᑲᑎᒪᔨᕋᓛᓂ. 
 

ᐃᓱᒪᑕᒻᒪᕆᒃ 
 
ᑎᒃᑯᐊᖅᑕᐅᓂᖓ 
162. (1) ᒥᓂᔅᑕ ᑎᒃᑯᐊᖅᓯᔪᓐᓇᖅᑐᖅ ᑎᓕᓯᓗᓂ ᐃᓚᒋᔭᐅᔪᒥᒃ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᖃᑕᐅᔪᒥᒃ ᐃᓱᒪᑕᒻᒪᕆᐅᓂᐊᖁᓪᓗᒍ ᓂᕐᔪᑎᓕᕆᓂᕐᒧᑦ.  
 
ᓴᓐᖏᓂᖏᑦ ᐱᓕᕆᐊᒃᓴᖏᓪᓗ 

(2) ᐃᓱᒪᑕᒻᒪᕆᒃ ᐊᑐᕈᓐᓇᖅᑐᖅ ᓴᖏᓂᕐᒥᓂᒃ ᑐᓂᔭᐅᓯᒪᔪᓂᒃ ᐊᒻᒪᓗ 
ᐱᓕᕆᖃᑦᑕᕐᓂᐊᖅᑐᖅ ᐱᓕᕆᐊᒃᓴᓕᐊᖑᓯᒪᔪᓂᒃ ᐃᓱᒪᑕᒻᒪᕆᖕᒧᑦ ᑖᑯᑎᒎᓇ ᒪᓕᒐᖅᑎᒍᑦ 
ᒪᓕᒐᕋᓛᒃᑯᓪᓗ. 

ᓱᓕᓂᕋᕐᓂᕐᒧᑦ ᐊᖏᖅᑎᑕᐅᔪᖅ 
(3) ᐃᖅᑲᓇᐃᔭᖅᑎᓐᖑᓚᐅᖏᓐᓂᖓᓂ, ᐃᓱᒪᑕᒻᒪᕆᒃ ᓱᓕᓂᕋᕈᑎᒥᒃ 

ᐊᖏᖅᑎᑕᐅᓂᐊᖅᑐᖅ ᑲᒪᑦᑎᐊᕐᓂᐊᕐᓂᕋᕐᓗᓂ ᐃᖅᑲᓇᐃᔮᒥᓂᒃ, ᐊᖏᕈᑎᖏᑦ ᐊᑐᕆᐊᓖᑦ 
ᐊᑐᕐᓗᒋᑦ. 
 

ᓂᕐᔪᑎᓕᕆᔩᑦ ᓂᕐᔪᑎᓂᓪᓗ ᑲᒪᔩᑦ 
 
ᓂᕐᔪᑎᓕᕆᔩᑦ 
163. (1) ᐃᓱᒪᑕᒻᒪᕆᒃ ᑎᒃᑯᐊᖅᓯᔪᓐᓇᖅᑐᖅ ᑭᓇᑐᐃᓐᓇᕐᒥᒃ ᐃᓄᖕᒥᒃ, ᓇᑭᑐᐃᓐᓇᕐᓘᓐᓃᑦ 
ᐃᓄᖕᓂᒃ, ᐊᔪᖏᓐᓂᖃᑦᑎᐊᖅᑐᓂᒃ ᐱᔪᓐᓇᖅᑐᓂᒃ ᐊᒻᒪᓗ ᖃᐅᔨᒪᓂᖅᑕᖃᖅᑐᓂᒃ 
ᐱᓕᒻᒪᒃᓴᖅᓯᒪᔪᓂᒃ ᓂᕐᔪᑎᓕᕆᓂᕐᒧᑦ. 
 
ᐃᖅᑲᓇᐃᔮᕆᓪᓚᒃᑖᕆᓐᖏᑲᓗᐊᕐᑐᓂᐅᒃ ᓂᕐᔪᑎᓕᕆᔨ 

(2) ᐅᑯᐊ ᑭᒃᑯᑐᐃᓐᓇᐃᑦ, ᐃᓕᑕᕆᔭᐅᓯᒪᓂᒃᑯᑦ ᐱᓕᕆᐊᒥᓄᑦ, ᓂᕐᔪᑎᓕᕆᔨᐅᕗᑦ: 
(ᐃ) ᑕᒪᕐᒥᒃ ᐃᓚᒋᔭᐅᔪᑦ ᑲᓇᑕᐅᑉ ᐳᑭᖅᑕᓕᖏᓐᓄᑦ; 
(ᐱ) ᑕᒪᕐᒥᒃ ᐃᓚᒋᔭᐅᔪᑦ ᐃᒪᕐᒥᐅᑕᓕᕆᔩᑦ ᐊᑖᓂ ᐃᖃᓗᓕᕆᓂᕐᒧᑦ ᐱᖁᔭᒥ 

(ᑲᓇᑕᒥ); ᐊᒻᒪ 
(ᑎ) ᐃᓱᒪᑕᒻᒪᕆᒃ. 

 
ᑎᒃᑯᐊᖅᑕᐅᓂᖏᑦ ᐊᓯᖏᑦ ᐃᖅᑲᓇᐃᔭᖅᑏᑦ 

(3) ᐃᓱᒪᑕᒻᒪᕆᒃ ᑎᒃᑯᐊᖅᓯᔪᓐᓇᖏᑐᖅ ᑭᓇᑐᐃᓐᓇᕐᒥᒃ, ᐃᓄᓗᒃᑖᑦᓯᐊᓂᒃ, 
ᐃᖅᑲᓇᐃᔭᖅᑐᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᓘᓐᓃᑦ ᐊᓯᖏᓐᓂ ᒐᕙᒪᐅᔪᓂ 
ᐊᖏᖅᑕᐅᓯᒪᖄᖅᓯᒪᓐᖏᓪᓗᓂ. 
 
ᓱᓕᓂᕋᕐᓂᕐᒧᑦ ᐊᖏᕈᑦ 

(4) ᓂᕐᔪᑎᓕᕆᔨᓐᖑᓚᐅᖏᓐᓂᕐᒥᓂ, ᑕᒪᕐᒥᒃ ᓂᕐᔪᑎᓕᕆᔩᑦ ᐊᓯᖏᑦ ᐅᖃᐅᑕᐅᖅᑲᐅᔪᑦ 
ᐃᓚᒃᑲᓐᓂᐊᓂ (2)-ᒥ, ᓱᓕᓂᕋᕐᓗᑎᒃ ᓇᓗᓇᐃᖅᓯᒋᐊᖃᖅᑐᖅ ᐊᖏᕈᑎᒃᑯᑦ ᑎᑎᕋᖅᓯᒪᔪᑎᒍᑦ.  
 
ᓇᓗᓇᐃᒃᑯᑕᐃᑦ ᑎᒃᑯᐊᖅᑕᐅᓯᒪᓂᕐᒧᑦ 

(5) ᓂᕐᔪᑎᓕᕆᔨᐅᔪᖅ ᑐᓂᔭᐅᓯᒪᔭᕆᐊᖃᖅᐳᖅ ᓇᓗᓇᐃᒃᑯᑕᕐᒥᒃ ᑎᒃᑯᐊᖅᑕᐅᓯᒪᓂᕐᒥᓂᒃ 
ᓂᕐᔪᑎᓕᕆᔨᐅᓂᕐᒧᑦ ᑎᑎᖅᑲᒃᑯᑦ ᐊᖏᖅᑕᐅᓯᒪᔪᒃᑯᑦ ᒥᓂᔅᑕᒧᑦ.  
 
ᐱᓕᕆᐊᒃᓴᓪᓗᐊᑕᖏᑦ 
164. ᐱᓕᕆᐊᒃᓴᖃᓪᓗᐊᑕᕐᓂᐊᖅᑐᑦ ᑕᒪᕐᒥᒃ ᓂᕐᔪᑎᓕᕆᔩᑦ ᒪᓕᒃᑕᐅᑦᑎᑦᑎᖃᑕᕐᓂᕐᒥᒃ 
ᐊᑐᖅᑕᐅᑎᑦᑎᖃᑕᕐᓂᕐᒥᒡᓗ ᐃᓗᓕᖏᓐᓂᒃ ᐱᖁᔭᐃᑦ, ᒪᓕᒐᐃᑦ ᐊᒻᒪᓗ ᑎᓕᓯᔾᔪᑎᓂᒃ 
ᓴᓇᔭᐅᓯᒪᔪᓂᒃ ᐱᖁᔭᑎᒍᑦ. 
 
ᓂᕐᔪᑎᓂᒃ ᑲᒪᔨ 
165. (1) ᐃᓱᒪᑕᒻᒪᕆᒃ ᑎᒃᑯᐊᖅᓯᔪᓐᓇᖅᑐᖅ ᑭᒃᑯᑐᐃᓐᓇᕐᓂᒃ ᐊᔪᖏᓐᓂᖃᖅᑐᓂᒃ 
ᐊᑐᓕᓂᐅᔪᓂᒡᓗ ᖃᐅᔨᒪᓂᖃᖅᑐᓂᒃ ᓂᕐᔪᑎᓂᒃ ᑲᒪᔨᐅᓂᕐᒥᒃ. 

ᓴᓐᖏᓂᖃᕐᕕᖏᑦ ᑲᒪᒋᔭᕆᐊᖃᖅᑕᖏᓪᓗ  
(2) ᓴᓐᖏᓂᖃᕐᕕᒋᔭᖏᑦ ᑲᒪᒋᔭᕆᐊᖃᖅᑕᖏᓪᓗ ᓂᕐᔪᑎᓂᒃ ᑲᒪᔩᑦ ᐊᑐᕈᓐᓇᖅᑕᖏᑦ 

ᐱᓕᕆᐊᕆᓂᐊᖅᑕᖏᓪᓗ ᐋᕿᒃᑕᐅᓯᒪᓂᐊᖅᑐᑦ ᐃᓱᒪᑕᒻᒪᕆᒻᒧᑦ. 
 
ᓴᓐᖏᓂᖃᕐᓂᖏᑦ ᓴᐳᔾᔨᔾᔪᑏᓪᓗ 

(3) ᓂᕐᔪᑎᓂᒃ ᑲᒪᔨ ᑐᓂᔭᐅᓯᒪᔪᓐᓇᖅᑐᖅ ᐊᑐᕈᓐᓇᕐᓂᖅ ᑕᒪᐃᓐᓂᒃ 
ᐃᓚᐃᓐᓇᖏᓐᓂᓘᓐᓃᑦ ᓴᓐᖏᓂᕆᔭᐅᔪᓂᒃ ᐊᒻᒪᓗ ᓴᐳᔾᔭᐅᓯᒪᓂᖃᕈᑎᒋᔪᓐᓇᖅᑕᖏᓐᓂᒃ 
ᓂᕐᔪᑎᓕᕆᔨᑎᑐᑦ ᐱᒋᔭᐅᔪᓂᒃ.  
 
ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᐊᒻᒪ ᐊᕕᒃᓯᒪᓂᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᑦ 
ᐱᑕᖃᕆᐊᖃᕈᑎᖏᑦ 
166. (1) ᒪᓕᒃᑕᐅᓗᑎ ᐃᓗᓕᖏᑦ ᐊᖏᕈᑎᓃᑦᑐᑦ, ᑕᒪᕐᒥᒃ ᐊᑐᓂ ᓄᓇᓖᑦ, ᐊᒻᒪᓗ ᐊᑐᓂ 
ᓄᓇᓕᕋᓛᑦ ᐃᖕᒥᒃᑰᖔᕈᒪᔪᑦ ᑲᑐᔾᔨᖃᑎᒌᓐᓂᒃᑯᑦ, ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᑖᕈᓐᓇᖅᐳᑦ. 
 
ᐃᓚᒋᔭᐅᔾᔪᑦ 

(2) ᒪᓕᒃᑕᐅᓗᑎ ᐃᓗᓕᖏᑦ ᐊᖏᕈᑎᓃᑦᑐᑦ, ᐃᓄᓕᒫᑦ ᐃᓚᒋᔭᐅᔪᓐᓇᖅᑐᑦ ᓄᓇᓕᖕᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ.  
 
ᐃᓚᒋᔭᐅᔪᓄᑦ ᒪᓕᒐᕋᓛᑦ 

(3) ᒪᓕᒃᖢᒋᑦ ᐊᖏᕈᑏᑦ, ᐊᑐᓂ ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ 
ᐃᒪᐃᑦᑐᓐᓇᖅᐳᑦ, ᒪᓕᒐᕋᓛᓕᐅᕐᓂᒃᑯᑦ, ᓇᓗᓇᐃᒃᑯᑕᖃᖅᑎᑦᑎᔪᓐᓇᕐᐳᑦ 
ᓂᕈᐊᖃᑕᐅᔪᓐᓇᔾᔮᓐᖏᑦᑐᓂᒃ ᐃᓚᒋᔭᐅᔪᓂᒃ ᐊᑲᕐᕆᔮᕈᑎᒋᓂᐊᕐᑕᖏᓐᓂᓪᓗ 
ᐃᓚᒋᔭᐅᔪᓃᓐᖔᖅᓯᒪᔪᓂᒃ ᐊᔪᓐᖏᔾᔪᑎᑖᖅᑎᑕᐅᓗᑎᒃ ᐊᒻᒪ ᓇᓗᓇᐃᖅᓯᓯᒪᔪᓐᓇᖅᐳᑦ 
ᑭᓇᒃᑯᑐᐃᓐᓇᕐᓂᒃ ᐃᓅᓂᕋᕐᑕᐅᔪᓐᓇᖅᑐᑦ ᑭᖑᕚᖑᓂᖏᓐᓄᑦ ᐱᖅᑯᓯᖓᒍᓪᓘᓐᓃᑦ ᑭᓯᐊᓂ 
ᐊᑎᓕᐅᖅᑕᐅᓯᒪᓐᖏᑦᑎᓪᓗᒋᑦ ᐃᓚᖓᓂ 35-ᒥ ᐊᖏᕈᑎᓂ ᐱᖃᓯᐅᑎᓗᒋᑦ ᑭᒃᑯᑐᐃᓐᓇᐃᑦ. 
 
ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦᑕ ᐱᔪᓐᓇᐅᑎᖏᑦ 
167. (1) ᒪᓕᒃᑕᐅᓗᑎ ᐃᓗᓕᖏᑦ ᐊᖏᕈᑎᓃᑦᑐᑦ, ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ 
ᐱᑕᖃᖅᑎᑦᑎᔪᓐᓇᖅᑐᑦ ᒪᑯᓂᖓ 

(ᐃ) ᖃᓄᖅ ᐊᖑᓇᓱᓐᓂᕐᒧᑦ ᐃᓕᖅᑯᓯᐅᓂᐊᖅᑐᓂᒃ ᐊᖑᓇᓲᓯᐅᓂᐊᖅᑐᓪᓗ 
ᒪᓕᒐᖃᕐᓂᐊᕐᒪᖔᑕ, ᐱᖃᓯᐅᔾᔭᐅᓗᑎᒃ ᐊᖑᓇᓱᒃᑕᐅᔪᓐᓇᕐᑐᑦ ᐱᖁᔭᓖᑦ; 

(ᐱ) ᐋᖅᑭᒃᓱᐃᒍᔾᔭᐅᕙᓪᓗᑎᒃ ᐊᑐᓕᖅᑎᑦᓯᕙᓪᓗᑎᓪᓗ ᓄᓇᓕᒥᐅᓄᑦ 
ᐊᓐᓇᐅᒪᔾᔪᑕᐅᔭᕆᐊᖃᕐᑐᑦ ᑭᒡᓕᖏᓐᓂᑦ ᐊᒻᒪ ᐋᖅᑭᒋᐊᖅᑕᐅᓯᒪᔪᑦ 
ᐊᓐᓇᐅᒪᔾᔪᑕᐅᔭᕆᐊᖃᖅᑐᑦ ᑭᒡᓕᖏᓐᓂᒃ ᐊᑐᖅᑕᐅᓂᐊᕐᑐᓂᒃ 
ᐃᓚᒋᔭᐅᔪᓄᑦ;  

(ᑎ) ᑐᓂᓯᓂᕐᒥᒃ ᐱᔪᓐᓇᐅᒻᒥᒃ ᐃᓚᒋᔭᐅᔾᔪᑎᖃᓐᖏᑦᑐᓄᑦ, 
ᐃᓱᒪᒃᓴᖅᓯᐅᕈᑎᐅᓯᒪᒐᓗᐊᕐᐸᑦ ᐋᒡᒐᓘᓐᓃᑦ ᐊᒻᒪ ᒪᓕᒐᖃᕋᓗᐊᕐᐸᑦ 
ᐋᒡᒐᓘᓐᓃᑦ, ᑐᓂᓯᔪᓐᓇᕐᑐᑦ ᐃᓚᖓᓂᒃ ᓄᓇᓕᓐᓄᑦ 
ᐊᓐᓇᐅᒪᔾᔪᑎᐅᔪᓐᓇᕐᑐᑦ ᑭᓪᓕᖏᓐᓂᒃ ᐊᒻᒪ ᐋᖅᑭᒋᐊᕐᑕᐅᓯᒪᔪᑦ 
ᐊᓐᓇᐅᒪᔾᔪᑎᐅᓂᕐᒧᑦ ᑭᓪᓕᖏᓐᓂᒃ; ᐊᒻᒪ   

(ᑭ) ᐊᐅᓚᑕᐅᒋᐊᓕᓕᒫᓂᒃ ᐊᐅᓚᑦᑎᕙᓪᓗᑎᒃ ᐃᓚᒋᔭᐅᔪᑦ 
ᐊᖑᓇᓲᑎᒋᕙᒃᑕᖏᓐᓂᑦ. 

 
ᐊᑐᕐᓂᖅ ᓴᓐᖏᓂᕐᒥᓂᒃ 

(2) ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᐊᑐᖃᑦᑕᕐᓂᐊᖅᑐᑦ ᓴᓐᖏᓂᕐᒥᓂᒃ 
ᐅᖃᐅᓯᐅᔪᓂ (1)-ᒥ ᒪᓕᒐᕋᓛᓕᐅᕐᓂᒃᑯᑦ ᐅᕝᕙᓘᓐᓃᑦ ᐱᖁᔨᕗᖔᕈᑎᑎᒍᑦ ᓴᖅᑭᑕᐅᓯᒪᑎᓪᓗᒋᑦ 
ᒪᓕᒐᕌᓛᑦ ᒪᓕᒡᓗᒋᑦ. 
 
ᑕᒪᒃᑮᓯᒪᔪᑦ ᐊᐅᓚᑦᑎᓯᔾᔪᑏᑦ 

(3) ᒪᓕᒃᑕᐅᓗᑎ ᐃᓗᓕᖏᑦ ᐊᖏᕈᑎᓃᑦᑐᑦ, ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ 
ᒪᓕᒐᕋᓛᓕᐅᖃᑦᑕᕐᓂᐊᕐᐳᑦ ᐊᑐᓕᕐᑎᓪᓗᒋᓪᓗ ᒪᓕᓪᓗᒋᑦ ᐊᖏᕈᑎᑦ ᑎᑎᕋᕐᓯᒪᔪᑦ ᐃᓚᖓᓂ 5 
ᐊᖏᕈᒻᒥ.   
 
ᐃᖅᑲᖅᑐᐃᕝᕕᒃᑰᖅᑎᑦᑎᔪᓐᓇᕐᓂᖅ 

(4) ᖃᖓᑐᐃᓐᓇᖅ ᐃᖃᖅᑐᐃᕕᒃᑰᖅᑎᑦᑎᔪᒪᒃᐸᑦ ᐃᓄᒃ, ᓄᓇᓕᓐᓂ ᐊᖑᓇᓱᒃᑏᑦ 
ᑲᑎᒪᔨᖏᑦ ᐃᓅᑉ ᐃᓚᐅᕝᕕᒋᔭᖓ, ᐊᖏᖅᑕᐅᓯᒪᓗᓂ ᐃᓄᒃᑕᖓᓄᑦ, 
ᐃᖃᖅᑐᐃᕕᒃᑰᖅᑎᑦᑎᔪᓐᓇᕐᐳᑦ ᑭᒡᒐᕐᑐᐃᓗᑎᒃ ᑕᐃᔅᓱᒥᖓ ᐃᓄᖕᒥᒃ.  
 
ᐱᑕᖃᕆᐊᖃᕐᓂᖏᑦ ᐊᕕᒃᑐᖅᓯᒪᔪᑦ ᐊᖑᓇᓱᒃᑏᑦ ᑲᑎᒪᔨᖏᑦ 
168. (1) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐ, ᑕᒪᕐᒥᒃ ᐊᕕᖅᑐᖅᓯᒪᐅᖅᑐᑦ ᑲᑎᒪᔨᖃᕐᓂᐊᖅᐳᑦ 
ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᓐᓂᑦ 
 
ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᑦᑕ ᐱᔪᓐᓇᕐᓂᖏᑦ 

(2) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᑦ, ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᑦ 
ᐃᒪᐃᑦᑐᓂᒃ ᐱᑕᖃᖅᑎᑎᕙᓐᓂᐊᑦ  

(ᐃ) ᖃᓄᖅ ᐊᖑᓇᓱᓐᓂᕐᒧᑦ ᐃᓕᖅᑯᓯᐅᓂᐊᖅᑐᓂᒃ ᐊᖑᓇᓲᓯᐅᓂᐊᕐᑐᓪᓗ 
ᒪᓕᒐᖃᕐᓂᐊᕐᒪᖔᑕ ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ 
ᐊᕕᒃᓯᒪᐅᖅᑐᓂ, ᐱᖃᓯᐅᔾᔭᐅᓗᑎᒃ ᐊᖑᓇᓱᒃᑕᐅᔪᓐᓇᕐᑐᑦ ᐱᖁᔭᓖᑦ; 

(ᐱ) ᐋᖅᑭᒃᓱᐃᒍᔾᔭᐅᕙᓪᓗᑎᒃ ᐊᑐᓕᖅᑎᑦᓯᕙᓪᓗᑎᓪᓗ ᓄᓇᓕᖕᒥᐅᓄᑦ 
ᐊᓐᓇᐅᒪᔾᔪᑕᐅᔭᕆᐊᖃᕐᑐᑦ ᑭᒡᓕᖏᓐᓂᑦ ᐊᒻᒪ ᐋᖅᑭᒋᐊᕐᑕᐅᓯᒪᔪᑦ 
ᐊᓐᓇᐅᒪᔾᔪᑕᐅᔭᕆᐊᖃᖅᑐᑦ ᑭᒡᓕᖏᓐᓂᒃ ᐊᑐᖅᑕᐅᓂᐊᕐᑐᓂᒃ ᓄᓇᓕᓐᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᑦᑕ ᐃᓚᒋᔭᐅᔪᖁᑎᖏᓐᓄᑦ;   

(ᑎ) ᑐᓂᓯᓂᕐᒥᒃ ᐱᔪᓐᓇᐅᒻᒥᒃ ᑭᓇᑐᐃᓐᓇᕐᒧᑦ ᑎᒥᐅᔪᓄᓪᓘᓐᓃᑦ ᐊᓯᖏᑦ 
ᓄᓇᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦᑕ, ᐃᓱᒪᒃᓴᖅᓯᐅᕈᑎᐅᓯᒪᒐᓗᐊᖅᐸᑦ 
ᐋᒡᒐᓘᓐᓃᑦ ᐊᒻᒪ ᒪᓕᒐᖃᕋᓗᐊᕐᐸᑦ ᐋᒡᒐᓘᓐᓃᑦ, ᑐᓂᓯᔪᓐᓇᕐᑐᑦ 
ᐃᓚᖓᓂᒃ ᓄᓇᓕᓐᓄᑦ ᐊᓐᓇᐅᒪᔾᔪᑎᐅᔪᓐᓇᖅᑐᑦ ᑭᓪᓕᖏᓐᓂᒃ ᐊᒻᒪ 
ᐋᖅᑭᒋᐊᕐᑕᐅᓯᒪᔪᑦ ᐊᓐᓇᐅᒪᔾᔪᑎᐅᓂᕐᒧᑦ ᑭᓪᓕᖏᓐᓂᒃ; ᐊᒻᒪ   

(ᑭ) ᐊᐅᓚᑕᐅᒋᐊᓕᓕᒫᓂᒃ ᐊᐅᓚᑦᑎᕙᓪᓗᑎᒃ ᐃᓚᒋᔭᐅᔪᑦ 
ᐊᖑᓇᓲᑎᒋᕙᒃᑕᖏᑦ ᐊᑐᖅᑕᐅᓂᐊᖅᑐᑦ ᓄᓇᓕᓐᓂ ᓂᕐᔪᓯᕆᓂᕐᒧᑦ 
ᑲᑎᒪᔨᖏᓐᓄᑦ. 

ᐊᑐᕐᓂᖅ ᓴᓐᖏᓂᒥᓐᓂᒃ 
(3) ᐊᕕᒃᑐᖅᓯᒪᔪᑦ ᐊᖑᓇᓱᒃᑏᑦ ᑲᑎᒪᔨᖏᑦ ᐊᑐᖃᑦᑕᕐᓂᐊᖅᑐᑦ ᓴᖏᓂᕐᒥᓂᒃ 

ᒪᓕᒐᕋᓛᓕᐅᕐᓂᒃᑯᑦ ᐅᕝᕙᓘᓐᓃᑦ ᐱᖁᔨᕗᖔᕈᑎᒃᑯᑦ ᓴᖅᑭᑕᐅᓯᒪᔪᑦ ᒪᓕᒐᕋᓛᖏᑦ ᒪᓕᓪᓗᒋᑦ. 
 
ᑕᒪᒃᑮᓯᒪᔪᑦ ᐊᐅᓚᑦᓯᔾᔪᑏᑦ 

(4) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐ, ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᑦ 
ᓴᓇᓯᒪᓂᐊᖅᑐᑦ ᐊᑐᕐᓂᐊᖅᑐᓪᓗ ᒪᓕᒐᕋᓛᒥᓂᒃ ᓇᓗᓇᐃᒃᑯᑕᕆᓗᒋᑦ ᐊᐅᓚᑦᑎᓂᕐᒥᒃ 
ᐊᐅᓚᑕᐅᔭᕆᐊᖃᖅᑐᓂᒃ ᒪᓕᒃᑕᐅᓗᑎᒃ ᐃᓗᓕᖏᑦ 5-ᒥᑦᑐᑦ ᐊᖏᕈᑎᓂ. 
 
ᐊᑐᕐᓂᖅ ᓴᓐᖏᓂᕐᒥᓂᒃ 
169. (1) ᒪᓕᒡᓗᒋᑦ ᐊᖏᕈᑎᑦ, ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᓄᓇᓕᓐᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᓴᖏᓂᕐᒥᓂᒃ ᐊᑐᖃᑦᑕᔾᔮᖏᑦᑐᑦ ᐊᑖᓂ ᐅᖃᐅᓯᐅᔪᓂ ᑎᑎᖃᓂᒃ 
167(1)(ᐃ)-ᒥ ᐅᕙᓘᓐᓃᑦ 168(2)(ᐃ)-ᒥ ᓴᖅᑮᓂᐊᕈᑎᒃ ᐊᑭᕋᖅᑐᐃᓂᕐᒥᒃ ᓯᖁᒥᑦᑎᓂᕐᒥᒡᓗᓐᓃᑦ 
ᐃᓗᓕᖏᓐᓂᒃ ᑕᕝᕙᓂ ᐱᖁᔭᕐᒥ, ᒪᓕᒐᕐᓂ ᐅᕝᕙᓘᓐᓃᑦ ᑎᓕᓯᔾᔪᑎᓂ ᐊᖑᓇᓱᓐᓂᕐᒧᑦ 
ᐱᖅᑯᓯᕆᔭᐅᔪᓂᒃ ᐊᖑᓇᓲᓯᐅᖃᑦᑕᕐᑐᓂᓪᓗ. 
 
ᐊᖏᖃᑎᒌᒃᑎᑎᓇᓱᐊᕐᓂᖅ 
 (2) ᑕᒪᐃᑕ ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᒪᓕᒡᓗᑎᒃ ᐊᑐᐊᒐᓂᒃ, ᐊᖏᖃᑎᒌᒃᑎᑎᓇᓱᐊᕈᑎᒥᒃ 
ᐋᕿᒃᓯᒪᔭᖃᕆᐊᓖᑦ ᖃᓄᑐᐃᓐᓇᖅ ᖁᕕᐊᓱᓐᖏᑦᑐᒥᒃ ᐃᓱᒪᓕᐅᖅᑕᐅᔪᒥᒃ ᐊᑖᓂ ᑖᑦᓱᒪ ᒪᓕᒐᕐᒥ, 
ᒪᓕᒃᑕᐅᓗᓂᓘᓐᓃᑦ ᐃᓚᖓ 7 ᑕᕝᕙᓂ ᓱᓴᐃᔭᑎᓄᑦ ᑲᑐᔾᔨᖃᑎᒌᓄᑦ ᐱᖁᔭᕐᔪᐊᒥ ᐅᕝᕙᓘᓐᓃᑦ 
ᐊᔪᐃᓐᓇᕆᐊᒃᑲᓐᓂᕐᓂᒃᑯᑦ ᑲᑎᒪᔨᓄᑦ ᑕᐃᓐᓄᑦ.  
 
ᑲᑐᔾᔨᓗᑎᒃ ᐱᓕᕆᖃᑎᒌᖕᓂᖅ 
170. ᒪᓕᓪᓗᒋᑦ ᐊᖏᕈᑎᑦ, ᒪᕐᕉᒃ ᐊᒥᓲᓂᖅᓴᐃᓪᓘᓐᓃᑦ ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ 
ᑲᑎᒪᔨᖏᑦ ᑲᑎᑦᑐᓐᓇᖅᑐᑦ ᐱᓕᕆᐊᖃᒪᓂᕐᒧᑦ ᐱᓕᕆᐊᒃᓴᒥᒃ ᑕᒪᐃᓐᓂᒃ ᐃᓚᐃᓐᓇᖏᓐᓂᓘᓐᓃᑦ 
ᐆᒪᔪᓕᕆᓂᕐᒥᒃ ᐱᔾᔪᑎᖃᖅᑐᓂᒃ ᑲᑐᔾᔨᓂᒃᑯᑦ. 
 
ᒪᓕᒋᐊᓖᑦ ᐋᕿᐅᒪᔭᕆᐊᖃᕐᓂᖏᓐᓂᒃ ᓄᓇᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦᑕ 
171. (1) ᒪᓕᒃᑕᐅᔪᓐᓇᕆᓪᓗᑎᒃ ᐃᓗᓕᖏᑦ 5.7.10-ᒦᑦᑐᑦ ᐊᖏᕈᑎᓂ, ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᓄᓇᓕᓐᓂ 
ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᓴᓇᓯᒪᖃᑕᕐᓂᐊᖅᑐᑦ ᒪᓕᒃᑕᐅᖃᑕᕐᓂᐊᖅᑐᓂᒃ ᓇᓗᓇᐃᒃᑯᑕᕐᓂᒃ 
ᖃᓄᑎᒋ ᑕᒪᒃᑮᒃ ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᒪᓕᒃᑕᐅᖃᑦᑕᕆᐊᖃᕐᓂᐊᕐᒪᖔᑕ 
ᐋᕿᐅᒪᓂᖃᕆᐊᖃᕐᓂᐊᕐᒪᖔᑕᓗ ᒪᓕᒐᕋᓛᓄᑦ ᐃᓱᒪᓕᐊᖑᓯᒪᔪᓄᓪᓗ ᐊᕕᒃᑐᖅᓯᒪᓂᑦ 
ᐅᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ.  
 
ᒪᓕᒃᓯᒪᔭᕆᐊᖃᕐᓂᖅ ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᑦ ᒪᓕᒐᕋᓛᖏᓐᓂᒃ 
ᐃᓱᒪᓕᐊᖏᓐᓂᓗ 

(2) ᒪᓕᓪᓗᒋᑦ ᐊᖏᕈᑏᑦ, ᐊᑐᓂ ᓄᓇᓂ ᓂᕐᔪᓯᕆᓂᕐᒧᑕ ᑲᑎᒪᔨᖏᑦ, ᒪᓕᓪᓗᒋᑦ 
ᐊᔪᕆᖅᓲᔾᔨᒍᑏᑦ, ᒪᓕᑦᓯᐊᕆᐊᖃᕐᓂᐊᕐᐳᑦ ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᑦ 
ᒪᓕᒐᕋᓛᖏᓐᓂᒃ ᐊᒻᒪ ᐃᓱᒪᓕᐅᕈᑎᒋᓯᒪᔭᖏᓐᓂᒃ ᖃᓄᖅ ᐊᕕᒃᑐᖅᑕᐅᔪᒃᓴᐅᒻᒪᖔᑕ 

ᐊᓐᓇᐅᒪᔾᔪᑕᐅᔭᕆᐊᖃᕐᑐᑦ ᑭᒡᓕᖏᑦ ᐊᒻᒪ ᐋᖅᑭᒋᐊᕐᑕᐅᓯᒪᔪᑦ ᐊᓐᓇᐅᒪᔾᔪᑎᐅᔭᕆᐊᖃᕐᑐᑦ 
ᑭᓪᓕᖏᑦ.  
 
ᐃᓅᑉ ᓂᕿᑦᓴᕆᒋᐊᖃᕐᑕᖏᑦ 

(3) ᒪᓕᓪᓗᒋᑦ ᐊᖏᕈᑏᑦ, ᒪᓕᒐᕋᓛᑦ ᐃᓱᒪᓕᐊᖑᔪᓪᓘᓐᓃᑦ ᓄᓇᓕᖕᓂ ᐅᒪᔪᓕᕆᓂᕐᒧᑦ 
ᑲᑎᒪᔨᖏᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 
ᓄᖅᑲᖓᑎᑦᓯᔭᕆᐊᖃᓐᖏᑦᑐᑦ ᐱᔾᔪᑎᖃᑦᓯᐊᖏᓪᓗᑎᒃ ᐊᔪᖅᑎᑦᓯᓂᐊᓐᖏᑦᑐᑦ ᐃᓅᑉ 
ᐊᖑᓇᓱᒍᓐᓇᕐᓂᖓᓂᒃ ᓂᕿᖃᕆᐊᖃᕐᓂᖅ ᐱᓪᓗᒍ ᐃᒻᒥᓄᑦ, ᐃᓚᒥᓄᓪᓘᓐᓃᑦ ᐸᖅᑭᔭᒥᓄᑦ. 
 
ᐃᓂᖅᑎᖅᑕᐅᔪᓐᓇᕐᓂᖏᑦ ᐃᓚᒋᔭᐅᔪᑦ 
172. (1) ᒪᓕᓪᓗᒋᑦ ᐊᖏᕈᑎᑦ, ᑕᒪᕐᒥᒃ ᓄᓇᓕᓐᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᐊᒻᒪ 
ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᓴᓇᖃᑦᑕᕐᓂᐊᖅᑐᑦ ᓇᒻᒥᓂᖅ 
ᒪᓕᒐᕋᓛᕆᓂᐊᖅᑕᒥᓐᓂᒃ ᐃᓂᖅᑎᕆᒋᐊᕆᔾᔪᑎᒃᓴᒥᓂᒃ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ 
ᐃᓚᒋᔭᐅᔪᓄᑦ ᒪᓕᒃᑐᒋᑦ ᒪᓕᒐᕐᑎᒍᑦ ᐊᔪᓐᖏᔾᔪᑎᖏᑦ, ᒪᓕᒐᕋᓛᖁᑎᖏᓐᓂᒃ 
ᒪᓕᑦᓯᐊᓂᓐᖏᑉᐸᑕ.  
 
ᐃᓚᒋᔭᐅᓯᒪᔪᑦ ᒪᓕᒋᐊᖃᕐᓂᖏᑦ ᒪᓕᒐᕋᓛᓂᒃ 

(2) ᒪᓕᓪᓗᒋᑦ ᐊᖏᕈᑏᑦ, ᑕᒪᕐᒥᒃ ᐃᓚᒋᔭᐅᔪᑦ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᓐᓄᑦ, 
ᐅᕙᓘᓐᓃᑦ ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᖏᑦ ᒪᓕᒋᐊᖃᖅᐳᑦ ᒪᓕᒐᕋᓛᖏᓐᓂᒃ 
ᑲᑐᔾᔨᖃᑎᒌᓂᖓᑕ. 
 
ᐊᖏᕐᓂᖅᐹᖅ ᐊᑭᓕᖅᑕᐅᔪᓐᓇᖅᑐᖅ 

(3) ᒪᓕᒃᑕᐅᔪᓐᓇᕆᓪᓗᑎᒃ ᐃᓗᓕᖏᑦ 8-ᒦᑦᑐᑦ ᑲᑐᔾᔨᖃᑎᒌᖕᓄᑦ ᒪᓕᒐᕐᓂ, ᓄᓇᓕᖕᓂ  
ᓂᕐᔪᓯᕆᓂᕐᒧᑦ ᑲᑐᔾᔨᖃᑲᑎᒪᔨᖏᓐᓂ, ᐅᕙᓘᓐᓃᑦ ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ ᑲᑎᒪᔨᖏᑦ 
ᐃᓕᑕᕆᔭᐅᓯᒪᔪᑦ ᒪᓕᒐᖅᑎᒍᑦ, ᒪᓕᒐᕋᓛᓕᐊᕆᓯᒪᔭᒥᒍᑦ ᐊᑭᓖᑎᑦᑎᔪᓐᓇᖏᑦᑐᑦ 
ᐊᑭᓕᐅᔾᔪᑎᒃᓴᓂᒃ ᐅᖓᑖᓂ $500-ᖃᖅᑐᓂᒃ ᑭᓇᑐᐃᓐᓇᕐᒧᑦ ᐃᓚᒋᔭᐅᖃᑕᐅᔪᒧᑦ 
ᓯᖁᒥᑦᑎᓯᒪᔪᒧᑦ ᒪᓕᒐᕋᓛᓂᒃ ᐊᒻᒪᓗ ᐊᑭᓕᒃᓴᖅᑖᖓ ᓴᑐᖅᑕᐅᔪᓐᓇᖅᑐᖅ ᐊᑭᓕᒃᓴᕈᖅᑎᑕᐅᓂᒃᑯᑦ 
ᐃᓚᒋᔭᐅᔪᒥᒃ ᑲᑐᔾᔨᖃᑎᒌᒃᑯᓐᓂᒃ.  
 
ᓯᖁᒥᑦᑎᓯᒪᓐᖏᓐᓂᖅ 

(4) ᓯᖁᒥᑦᑎᓯᒪᓂᖅ ᒪᓕᒐᕋᓛᕐᒥᒃ ᐱᕋᔭᖕᓂᐅᖏᓚᖅ ᑕᕝᕘᓇ ᒪᓕᒐᖅᑎᒍᑦ, ᑭᓯᐊᓂ 
ᐅᖃᖅᓯᒪᔪᖃᖅᑕᖃᓪᓚᑦᑖᖅᐸᑦ ᓇᓗᓇᐃᖅᓯᒪᑦᑎᐊᖅᑐᒥᒃ ᐊᓯᐊᓂᒃ.  
 
ᐊᑐᓕᖁᔭᐅᔪᑦ 
173. (1) ᓄᓇᓕᖕᓂ  ᓂᕐᔪᓯᕆᓂᕐᒧᑦ ᑲᑎᒪᔨᑦ, ᐅᕝᕙᓘᓐᓃᑦ ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ 
ᑲᑎᒪᔨᖏᑦ ᑐᓐᖓᕕᒋᓗᒋᑦ ᖃᐅᔨᒪᓂᖏᑦ ᒪᓕᒐᕐᓂᒃ ᐊᑕᔪᓂᒃ, ᑐᓂᓯᔪᓐᓇᖅᑐᑦ ᒥᓂᔅᑕᒧᑦ 
ᓄᓇᕗᒻᒥᓘᓐᓃᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑎᑎᕋᖅᓯᒪᔪᓂᒃ ᐊᑐᓕᖁᔭᓕᐊᖑᓯᒪᔪᓂᒃ 
ᐱᔾᔪᑎᖃᖅᑐᓂᒃ ᐃᓗᓕᖏᓐᓂᒃ ᐊᐅᓚᑕᐅᓂᖏᓐᓂᒃ ᐆᒪᔪᐃᑦ ᐆᒪᔪᖃᕐᕕᐅᔪᓪᓘᓐᓃᑦ 
ᐃᓚᓕᐅᔾᔭᐅᖁᓪᓗᒋᑦ ᐅᑯᓄᖓ ᒪᓕᒐᕐᓄᑦ, ᒪᓕᒐᕋᓛᖁᑎᖏᓐᓄᑦ ᐅᕝᕙᓘᓐᓃᑦ 
ᑎᓕᔭᐅᓯᒪᔾᔪᑎᖏᓐᓄᑦ.  

ᐃᓱᒪᒃᓴᖅᓯᐅᕈᑕᐅᓂᖏᑦ 
(2) ᒥᓂᔅᑕ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᖃᑦᑕᕐᓂᐊᖅᑐᑦ ᐊᑐᓕᖁᔭᓕᐊᖑᓯᒪᔪᓂᒃ ᖃᐃᑕᐅᓯᒪᔪᓂ ᐅᖃᐅᓯᐅᔪᓂ ᐊᑖᓂ 
(1)-ᒥ. 
 
ᒪᑭᕕᒃᑯᑦ 
174. (1) ᓴᓐᖏᓂᕆᔭᔪᑦ ᐱᓕᕆᐊᕆᔭᐅᔪᒃᓴᓪᓗ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᑦ ᐅᕙᓘᓐᓃᑦ 
ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ ᐱᔾᔪᑎᖃᕐᓂᖏᓐᓂ ᐃᓄᖕᓂᒃ ᑯᐸᐃᖕᒥᐅᑕᓂ 
ᐊᑐᖅᑕᐅᓂᐊᖅᑐᑦ ᐊᐅᓚᑕᐅᓗᑎᒡᓗ ᒪᑭᕕᒃᑯᑦ ᑯᐊᐳᕇᓴᒃᑯᖏᓐᓄᑦ, ᑭᒡᒑᖅᑐᐃᔨᐅᓂᖏᓐᓄᑦ 
ᐃᓄᖕᓂᒃ ᑯᐸᐃᒃ ᑕᕐᕋᖓᓂ.  
 
ᐊᓯᖏᑦ ᑲᑐᔾᔨᖃᑎᒌᖑᔪᑦ 

(2) ᓴᓐᖏᓂᕆᔭᐅᔪᑦ ᐱᓕᕆᐊᕆᔭᐅᔪᒃᓴᓪᓗ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᑦ 
ᐅᕝᕙᓘᓐᓃᑦ ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᑦ ᐱᔾᔪᑎᖃᕐᓂᖏᓐᓂ ᓄᓇᖃᖄᖅᓯᒪᔪᓂᒃ 
ᐃᓄᖕᓂᒃ ᓄᓇᑦᓯᐊᕐᒥ, ᐃᓄᓪᓚᕆᐅᔪᓂᒃ ᐊᒻᒪᓗ ᐃᓚᒋᔭᐅᔪᓂᒃ ᒫᓂᑑᐸᒥ ᐃᖅᑭᓕᖕᓄᑦ 
ᓴᔅᑳᑦᓱᐋᓐᒥᓘᓐᓃᑦ ᐃᖅᑭᓕᒃᑯᓐᓄᑦ ᐊᑐᖅᑕᐅᔪᓐᓇᖅᑐᑦ ᑲᒪᒋᔭᐅᓗᑎᒡᓗ ᑲᑐᔾᔨᖃᑎᒌᒃᑯᓐᓄᑦ 
ᑎᒥᐅᔪᓐᓅᓪᓘᓂᑦ ᑭᒡᒐᖅᑐᐃᔨᖏᔭᖏᓐᓄᑦ. 

ᐊᐅᓚᑦᓯᔨᓄᑦ ᑲᒪᒋᔭᐅᒋᐊᓖᑦ 
 

ᐊᖏᕈᑏᑦ 
ᐊᖏᕈᑏᑦ 
175. (1) ᒥᓂᔅᑕ ᐊᖏᕈᑎᓕᐅᕈᓐᓇᖅᑐᖅ ᒐᕙᒪᒃᑯᓐᓂᒃ, ᑎᒥᐅᔪᓂᒃ, ᐃᖅᑲᓇᐃᔭᕐᕕᖕᓂ 
ᐃᓄᖕᓂᒡᓘᓐᓃᑦ ᐱᔾᔪᑎᖃᖅᑐᓂᒃ ᓱᓇᑐᐃᓐᓇᕐᓂᒃ ᐊᑑᑎᖃᕐᓂᖏᓐᓂᒃ ᐊᒃᑐᐃᔪᒥᒃ ᐅᑯᓂᖓ 
ᒪᓕᒐᕐᓂᒃ; ᐃᓚᖃᕐᓗᑎᒃ ᐊᖏᕈᑎᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓄᑦ 
ᐱᔾᔪᑎᖃᖅᑐᓂᒃ ᐊᓯᖏᓐᓂᒃ ᐱᓕᕆᐊᕆᔭᐅᖃᑕᖅᑐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ.  
 
ᖃᓄᐃᓕᐅᖅᑎᐅᓂᖏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

(2) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐᓂᑐᑦ, ᒥᓂᔅᑕ ᑐᓂᓯᖃᑕᕐᓂᐊᖅᑐᖅ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᖃᓄᐃᓕᐅᖅᑎᐅᓂᕐᒥᒃ ᐊᔩᖃᑎᒌᒃᑎᐅᓂᕐᒧᑦ 
ᐋᖅᑭᒋᐊᖅᑎᑦᑎᔨᐅᓂᕐᒧᓪᓘᓐᓃᑦ ᓴᓐᖏᓂᖃᕐᕕᒋᖃᑕᐅᔭᖏᓐᓂ ᒐᕙᒪᐅᖃᑎᒌᒡᕕᐅᔪᓂ 
ᐊᖏᕈᑎᒃᓴᓂᒃ, ᐊᑕᔪᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓕᑕᕆᔭᐅᓂᖃᕐᓂᖏᓐᓂᒃ 
ᑲᒪᔨᐅᑎᑕᐅᓯᒪᓂᖏᓐᓂᒡᓗ ᐊᐅᓚᑦᑎᔨᐅᓂᕐᒥᒃ ᐆᒪᔪᓕᕆᓂᕐᒥᒃ ᓄᓇᕗᒻᒥ ᓄᓇᖁᑎᒋᔭᐅᔪᓂ. 

ᒥᓂᔅᑕᐅᑉ ᐅᓂᒃᑳᓕᐊᖏᑦ 
 
ᐅᓂᒃᑳᓕᐊᑦ ᐅᑭᐅᓄᑦ ᑕᓪᓕᒪᓄᑦ 
176. ᒥᓂᔅᑕᐅᔪᖅ ᐃᒪᓐᓇᐃᖃᑕᕐᓂᐊᖅᑐᖅ, 12 ᑕᖀᑦ ᐃᓗᐊᓂ ᐊᑐᓕᕆᐊᓚᐅᖅᑎᓪᓗᒋᑦ ᐅᑯᐊ 
ᒪᓕᒐᐃᑦ, ᐊᒻᒪᓗ ᑕᓕᒪᑕᒫᑦ ᐊᕐᕌᒍᐃᑦ ᑭᖑᓂᐊᓂ ᐊᑐᓂ, ᐸᕐᓇᐃᖃᑕᕐᓂᐊᖅᑐᖅ 
ᑐᓂᓯᖃᑦᑕᕐᓗᓂᓗ ᒪᓕᒐᓕᐅᖅᑎᒃᑯᓐᓄᑦ ᒪᓕᒐᓕᐅᕐᕕᖕᒥ ᖃᓂᓕᖅᑎᓪᓗᒍ ᑮᓇᐅᔭᓕᕆᔨᐅᑉ 
ᐊᕐᕌᒍᖓᑕ ᐃᓱᒃᓴᖓ, ᐅᓂᒃᑳᓕᐅᖅᓯᒪᔪᓂᒃ ᐃᓗᓕᖃᖅᑐᓂᒃ ᒪᑯᓂᖓ 

(ᐃ) ᕿᒥᕐᕈᔭᐅᓯᒪᓂᖏᓐᓂᒃ ᐆᒪᔪᓕᕆᓂᕐᒥᒃ ᐆᒪᔪᖃᕐᕕᐅᔪᓂᒡᓗ 
ᐊᐅᓚᑦᑎᓂᕐᒧᑦ ᐊᑐᖅᑕᐅᕙᒃᑐᓂᒃ ᖃᐅᔨᓴᖅᑕᐅᓯᒪᓂᖏᓐᓂᓗ 
ᐊᑑᑎᖃᑦᑎᐊᓚᐅᕐᓂᖏᓐᓂᒃ; 

(ᐱ) ᕿᒥᕐᕈᐊᖅᑕᐅᓂᖏᓐᓂᒃ ᐃᖏᕐᕋᑦᑎᐊᕐᓂᕕᓂᙱᓂᒃ 
ᐱᓕᕆᖃᑎᒌᖕᓂᕆᔭᐅᔪᑦ ᐊᔾᔨᒌᖏᑦᑑᑎᓂ ᐃᓄᖕᓂ ᐊᒻᒪᓗ ᑎᒥᐅᔪᓂ 
ᐊᐅᓚᑦᑎᔨᐅᖃᑕᐅᔪᓂ ᐆᒪᔪᕐᓂᒃ ᐆᒪᔪᖃᕐᕕᐅᔪᓂᒡᓗ;  

(ᑎ) ᖃᐅᔨᓴᖅᑕᐅᓯᒪᓂᖏᓐᓂᒃ ᐊᑐᓕᖅᐸᓪᓕᐊᓯᒪᔪᔮᕐᓂᖏᓐᓂᒃ, 
ᓂᕆᐅᖕᓇᕈᓐᓇᖅᑐᓂᒡᓗ ᓇᓚᐅᑦᑖᖅᑕᐅᓯᒪᔪᓂᒃ ᐱᔪᒪᔭᐅᓕᕐᓂᐊᖅᑐᓂᒃ, 
ᐊᑐᕐᓂᖏᓐᓂᒃ ᐆᒪᔪᐃᑦ ᐆᒪᔪᕐᓂᖔᖅᑐᓪᓗ ᓄᓇᕗᒻᒥ; 

(ᑭ) ᖃᐅᔨᓴᖅᑕᐅᓯᒪᓂᕕᓂᖏᓐᓂᒃ ᐊᔪᕐᓇᖏᓐᓂᖏᓐᓂᒃ ᐆᒪᔪᐃᑦ 
ᐊᑐᖅᑕᐅᔪᓐᓇᕐᓂᖏᓐᓂᒃ ᓄᓇᕗᒻᒥ ᐱᔪᒪᔭᐅᔪᓄᑦ ᐊᖑᒪᓂᐊᖅᑐᓂᒃ; 

(ᒋ) ᖃᐅᔨᓴᖅᑕᐅᓂᕕᓂᓐᓂᒃ ᐆᒪᔪᐃᑦ ᐊᔾᔨᒌᖏᑦᑑᑎᓂᖏᑦ ᐱᑕᖃᖅᑐᑦ 
ᓄᓇᕗᒻᒥ; 

(ᒥ) ᐅᓂᒃᑲᓕᐊᓂᒃ ᐱᔾᔪᑎᖃᖅᑐᓂᒃ ᖃᓄᐃᓕᖓᓂᖏᓐᓂᒃ ᐆᒪᔪᐃᑦ 
ᓄᖑᑕᐅᑐᐃᓇᕆᐊᖃᖅᑐᑦ; 

(ᓂ) ᕿᒥᕐᕈᐊᖅᑕᐅᓂᖏᑦ ᒪᓕᒃᑕᐅᖃᑦᑕᕆᐊᖃᕐᓂᖏᑦ 
ᐊᑐᖅᑕᐅᖃᑦᑕᕆᐊᖃᕐᓂᖏᓪᓗ ᐱᓕᕆᐊᒃᓴᐃᑦ ᒪᓕᒐᖅᑎᒍᑦ; ᐊᒻᒪᓗ  

(ᓯ) ᓱᓇᑐᐃᓇᐃᑦ ᒥᓂᔅᑕᐅᑉ ᐱᒻᒪᕆᐅᓇᓱᒋᔭᖏᑦ ᐅᓂᒃᑳᕐᓗᓂᒋᑦ. 
 
ᐊᕐᕌᒍᑕᒫᖅ ᑮᓇᐅᔭᓕᕆᓂᕐᒧᑦ ᐅᓂᒃᑳᖅ 
177. (1) ᒥᓂᔅᑕ ᑐᓂᓯᖃᑦᑕᕐᓂᐊᖅᑐᖅ ᐊᕐᕌᒍᑕᒫᖅ ᐅᓂᒃᑳᓕᐊᓂᒃ ᒪᓕᒐᓕᐅᕐᕕᖕᒧᑦ 
ᐃᓗᓕᖃᖅᑐᓂᒃ ᒪᑯᓂᖓ 

(ᐃ) ᐊᕐᕌᒍᑕᒫᖅ ᖃᐅᔨᓴᖅᑕᐅᓯᒪᓂᖏᓐᓂᒃ ᑮᓇᐅᔭᐃᑦ ᓈᓴᖅᑕᐅᓯᒪᓂᖏᑦ 
ᑮᓇᐅᔭᖁᑎᒋᔭᐅᔪᓂ; 

(ᐱ) ᓇᑭᖔᕐᓂᑰᖕᒪᖔᑕ ᐊᖏᓂᖏᓪᓗ ᐃᑲᔫᓯᐊᖅᑖᖑᓯᒪᔪᑦ ᑮᓇᐅᔭᓄᑦ; 
(ᑎ) ᐱᔭᐅᓯᒪᓂᖏᑦ ᐊᖏᓂᖏᓪᓗ ᐊᑭᓕᐅᓯᐊᖑᓯᒪᔪᑦ 

ᑮᓇᐅᔭᖃᕐᕕᖕᓂᖔᖅᑐᑦ; ᐊᒻᒪᓗ  
(ᑭ) ᐅᓂᒃᑳᖅᓯᒪᓂᖏᓐᓂᒃ ᐊᑑᑕᐅᓚᐅᖅᑐᓂᒃ ᑮᓇᐅᔭᐃᑦ 

ᐊᑭᓕᐅᑎᒃᓴᖅᑖᕈᑕᐅᓚᐅᖅᑐᑦ ᑮᓇᐅᔭᒃᑯᕕᖕᒥᒃ. 
 
ᖃᖓᒃᑯᑦ ᐅᓂᒃᑳᓕᐅᖅᓯᒪᔭᕆᐊᖃᕐᓂᖅ 

(2) ᐊᕐᕋᒍᑕᒫᖅ ᐅᓂᒃᑳᓕᐊᖑᓯᒪᔪᑦ ᐅᖃᐅᓯᐅᔪᑦ ᐃᓚᒃᑲᓐᓂᖏᓐᓂᒃ (1)-ᒥ 
ᑐᓂᔭᐅᓯᒪᔭᕆᐊᖃᖅᑐᑦ 60 ᐅᓪᓗᐃᑦ ᐃᓗᐊᓂ ᐃᓱᐊᓂ ᑮᓇᐅᔭᓕᕆᓂᕐᒧᑦ. 

ᐸᓯᔭᒃᓴᐅᔾᔪᑎᐅᔪᓐᓇᕐᑐᑦ 
 
ᒐᕙᒪᒃᑯᑦ ᐸᓯᔭᒃᓴᐅᔾᔪᑎᒋᔪᓐᓇᕐᑕᖏᑦ 
178. (1) ᒥᓂᔅᑕ, ᐃᓱᒪᑕᒻᒪᕆᒃ, ᓂᕐᔪᑎᓕᕆᔨᑦ ᐃᖅᑲᓇᐃᔭᕐᕕᖏᓪᓗ, ᑭᒡᒐᖅᑐᐃᔨᖏᓪᓗ, 
ᐃᓄᐃᓪᓗ ᐱᓕᕆᔨᔪᑦ ᑭᒡᒐᖅᑐᐃᓪᓗᑎᒃ ᑖᒃᑯᓂᖓ, ᐸᓯᔭᒃᓴᐅᖏᑦᑐᑦ ᓱᓇᑐᐃᓐᓇᕐᒧᑦ 
ᐱᓕᕆᓯᒪᔭᖏᓐᓄᑦ ᐱᓕᕆᓯᒪᖏᑕᖏᓐᓄᓪᓘᓐᓃᑦ ᐱᑦᑎᐊᔪᓴᖕᓂᕐᒧᑦ ᐅᕝᕙᓘᓐᓃᑦ 
ᐱᓕᕆᓂᕋᖅᑕᐅᓂᖏᓐᓂ ᐱᓕᕆᐊᕆᔭᕆᐊᖃᖅᑕᖏᓐᓂᒃ ᓴᖏᓂᖃᕐᕕᒋᔭᕆᐊᖃᖅᑕᖏᓐᓂᓘᓐᓃᑦ 
ᐊᑐᕐᓂᕐᒥᒃ ᑖᒃᑯᓂᖓ ᒪᓕᒐᕐᓂᒃ. 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐸᓯᔭᒃᓴᐅᔾᔪᑎᒋᔪᓐᓇᕐᑕᖏᑦ 

(2) ᒪᓕᒃᑕᐅᓗᑎᒃ ᐃᓗᓕᖏᑦ ᐊᖏᕈᑏᓐ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 
ᖃᖓᑐᐃᓐᓇᖅ ᐱᓕᕆᑦᑎᑎᓂᖏᓐᓂ ᖃᓄᐃᑦᑐᑐᐃᓐᓇᕐᓂᒃ ᐱᓕᕆᐊᒃᓴᓂᒃ ᐅᕝᕙᓘᓐᓃᑦ 
ᐊᑐᖅᑕᐅᑎᑦᑎᓂᖏᓐᓂᒃ ᖃᓄᐃᑦᑐᑐᐃᓇᕐᓂᒃ ᓴᖏᓂᖃᕐᕕᒋᔭᒥᓂᒃ ᐱᑦᑎᐊᔪᒃᓴᒃᓯᒪᓂᒃᑯᑦ, 
ᐸᓯᔭᐅᔪᓐᓇᔾᔮᖏᓚᑦ ᑭᓇᑐᐃᓐᓇᕐᒧᑦ ᓱᕋᐃᓯᒪᓂᕐᒧᑦ ᔭᒐᐃᓯᒪᓂᕐᒧᓪᓘᓐᓃᑦ (ᐊᓯᐅᔨᓯᒪᓂᕐᒧᑦ) 
ᓱᓇᑐᐃᓐᓇᕐᓂᒃ ᐊᑐᓚᐅᖅᑐᓂᒃ. 
 
ᐸᓯᔭᒃᓴᐅᔪᓐᓇᕐᓂᖅ 

(3) ᒪᓕᒃᓗᒋᑦ ᐃᓗᓕᖏᑦ X-ᒥᑦᑐᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᒪᓕᒐᕐᓂ, 
ᐃᖅᑲᖅᑐᒐᒃᓴᓐᖑᖅᑎᑦᑕᐅᔪᓐᓇᓐᖏᓚᖅ ᒥᓂᔅᑕ ᐊᑖᓂ ᐅᑯᐊ ᒪᓕᒐᐃᑦ ᓱᓇᑐᐃᓐᓇᕐᒧᑦ 
ᐱᓕᕆᓂᕐᒧᑦ ᐱᓕᕆᖏᓐᓂᕕᓂᕐᒧᓪᓘᓐᓃᑦ ᑕᐃᒪᐃᓕᐅᓚᐅᖅᑎᓪᓗᒍ ᐱᑦᑎᐊᔪᓴᖕᓂᕐᒧᑦ 
ᐅᒃᐱᕆᓚᐅᖅᑕᖓᓂᓗ ᑕᐃᒪᐃᑦᑕᕆᐊᖃᕋᓱᒋᓚᐅᖅᑕᒥᓄᑦ 
ᐱᔪᓐᓇᕐᓂᖃᖅᑎᑕᐅᓚᐅᕐᓂᕐᒥᓄᓪᓘᓐᓃᑦ ᑖᒃᑯᓄᖓ ᒪᓕᒐᕐᓄᑦ ᐱᔾᔪᑎᖃᖅᑐᓂᒃ 
ᑮᓇᐅᔭᖁᑎᒋᔭᐅᔪᓂᒃ.  
 

ᑮᓇᐅᔭᓕᕆᓂᕐᒥᒃ ᐱᔾᔪᑎᖃᖅᑐᑦ 
 
ᐊᑭᓕᕆᐊᓖᑦ ᓂᖏᖅᑖᕆᔭᐅᓲᓪᓗ 
179. (1) ᑭᒥᓯᓇ, ᐊᑐᓕᖁᔭᐅᒍᓂ ᒥᓂᔅᑕᒧᑦ, ᐃᒪᓐᓇᐃᓕᐅᕈᓐᓇᖅᑐᖅ 

(ᐃ) ᐋᕿᒃᓯᓗᓂ ᐊᑭᓖᒐᓛᒃᑎᑦᑎᖃᑕᕐᓗᓂᓗ ᐊᔪᓐᖏᔾᔪᑎᓄᑦ, 
ᐆᒪᔪᕈᓐᓇᐅᑎᓄᑦ, ᖃᐅᔨᓴᖅᑕᐅᓂᕐᒧᑦ ᐊᓯᖏᓄᓪᓘᓐᓃᑦ ᓱᓇᑐᐃᓐᓇᓄᑦ 
ᐱᔭᕆᐊᖃᖅᑎᑕᐅᔪᓄᑦ ᑕᒡᕘᓇ ᒪᓕᒐᖅᑎᒍᑦ; 

(ᐱ) ᐊᕿᒃᓯᓗᓂ ᐊᑭᓖᒐᓛᒃᑎᑦᑎᖃᑕᕐᓗᓂᓗ ᐊᒃᑐᖅᑕᐅᓂᖏᓐᓄᑦ ᑲᒥᓯᓇᐅᑉ 
ᓄᓇᖁᑎᖏᑦ ᓄᓇᖁᑎᓄᓪᓘᓐᓃᑦ ᐱᓯᒪᔭᐅᔪᓄᑦ ᐊᑐᖅᑕᐅᓂᖏᓐᓄᑦ 
ᑖᒃᑯᐊ ᒪᓕᒐᐃᑦ; 

(ᑎ) ᐋᕿᒃᓯᓗᓂ ᐊᑭᓖᒐᓛᒃᑎᑦᑎᖃᑕᕐᓗᓂᓗ ᐊᑐᖅᑕᐅᓂᖏᓐᓂᒃ ᐃᒡᓗᕐᔪᐊᑦ, 
ᐱᖁᑏᑦ, ᐱᔨᑦᑎᕋᐅᑏᑦ, ᐊᓯᖏᓪᓗᑦ ᐱᖁᑏᑦ ᐊᑐᐃᓐᓇᐅᑎᑕᐅᔪᓂᒃ 
ᒐᕙᒪᒃᑯᓐᓄᑦ ᓄᓇᕗᒻᒥ ᐱᔾᔪᑎᖃᖅᑐᓂᒃ ᐆᒻᒪᔪᓂᒃ 
ᐆᒪᔪᖅᑕᖃᕕᕐᐅᔪᓂᓘᓐᓃᑦ; ᐊᒻᒪᓗ 

(ᑭ) ᑮᓇᐅᔭᓕᐊᖑᒐᓛᒍᑎᒃᓴᓂᒃ ᐊᑭᓖᑎᑦᑎᖃᑕᕐᓗᓂ ᐋᕿᒃᓯᒪᔪᓂᒃ 
ᒪᓕᒃᑕᐅᓂᖏᓐᓂᒃ ᒪᓕᒐᕋᓛᑦ.  

ᐅᑎᖅᑎᕕᐅᓂᖅ 
(2) ᑲᒥᓯᓇ, ᐊᑐᓕᖁᔭᓕᐊᒃᑯᑦ ᒥᓂᔅᑕᒧᑦ, ᑎᓕᓯᔪᓐᓇᖅᑐᖅ ᐅᑎᖅᑎᑦᑎᖁᔨᓗᓂ 

ᑕᒪᐃᓐᓂᒃ ᐃᓚᐃᓇᖏᓐᓂᓗᓐᓃᑦ ᐊᑭᓖᒐᓛᒍᑎᓂᒃ ᐅᕝᕙᓘᓐᓃᒃ ᑮᓇᐅᔭᓕᐊᖑᒐᓛᒃᑐᓂᒃ, 
ᒥᓂᔅᑕᐅᑉ ᐃᓱᒪᒋᔭᖓᓐᓂ ᓈᒻᒪᑐᐃᓐᓇᕐᓂᐊᖅᐸᑦ ᑕᐃᒪᓐᓂᐊᕐᓂᕐᒧᑦ. 
 
ᐊᑭᓕᖅᑕᐅᔭᕆᐊᓖᑦ 

(3) ᐃᓄᒃ ᐊᑭᓖᓂᐊᖅᑐᖅ ᑕᒪᐃᓂᒃ ᐊᑭᓖᒐᓛᒍᑎᓂᒃ ᑮᓇᐅᔭᓕᐊᕈᑎᒐᓛᓂᓘᓐᓃᑦ 
ᐊᑭᓕᖅᑕᐅᔭᕆᐊᖃᖅᑎᑕᐅᔪᓂ ᑕᕝᕘᓇ ᒪᓕᒐᖅᑎᒍᑦ. 
 
ᓂᐅᕐᕈᑎᒃᓴᐅᓂᖏᑦ ᐱᖁᑏᑦ ᐱᔨᑦᑎᕋᐅᑏᓪᓗ 
180. (1) ᒥᓂᔅᑕᐅᔪᖅ ᓂᐅᕕᐊᒃᓴᖃᕈᓐᓇᖅᑐᖅ, ᐅᕙᓘᓐᓃᑦ ᓂᐅᕈᑎᒃᓴᐅᑎᑦᑎᔪᓐᓇᖅᑐᖅ, 
ᐱᖁᓂᑎᒃ ᓴᓇᓯᒪᔪᓂᒃ ᐱᔨᑦᑎᕋᐅᑎᓂᒡᓘᓐᓃᑦ ᓴᕿᑕᐅᓯᒪᔪᓂᒃ ᒐᕙᒪᒃᑯᓐᓄᑦ ᓄᓇᕗᒻᒥ 
ᑭᒡᒐᖅᑐᐃᔨᖏᓄᓪᓘᓐᓃᑦ ᐱᔾᔪᑎᖃᖅᑐᓂᒃ ᐆᒪᔪᓕᕆᓂᕐᒥᒃ ᐆᒪᔪᖃᕐᕕᐅᔪᓂᓘᓐᓃᑦ. 
 
 

ᓄᓇᒥᐅᑕᑐᖃᕐᓂᒃ ᐱᑦᑎᐊᓕᓇᓱᓐᓂᕐᒧᑦ ᐸᐸᑦᓯᕕᒃ 
 

ᑲᔪᓯᓂᖓ ᐸᐸᑦᓯᓂᐅᑉ 
181. (1) ᓄᓇᒥᐅᑕᑐᖃᕐᓄᑦ ᐸᐸᑦᑎᓂᕐᒧᑦ ᑮᓇᐅᔭᖁᑏ, ᐊᔾᔨᐅᓐᖏᑦᑐᓄᑦ ᑮᓇᐅᔭᕐᕕᐅᔪᑦ 
ᓴᖅᑭᑕᐅᓯᒪᓪᓗᑎᒃ ᓄᓇᒥᐅᑕᑐᖃᕐᓄᑦ ᐸᐸᑦᑎᓂᕐᒧᑦ ᑮᓇᐅᔭᖁᑎᓂᒃ ᒪᓕᒐᕐᓄᑦ, ᑲᔪᓯᑎᑕᐅᔪᑦ 
ᑕᒡᕘᓇ ᒪᓕᒐᖅᑎᒍᑦ.  
 
ᐱᔾᔪᑕᐅᓂᖏᑦ ᑮᓇᐅᔭᐃᑦ 

(2) ᐱᔾᔪᑕᐅᓂᖏᑦ ᑮᓇᐅᔭᖁᑏᑦ ᐃᒪᓐᓇᐃᑦᑐᑦ  
(ᐃ) ᓯᓚᑐᓗᓂ ᐊᑐᖅᑕᐅᑦᑎᐊᖁᓪᓗᒋᑦ ᐆᒪᔪᐃᑦ ᐆᒪᔪᖃᕐᕖᓪᓗ, 

ᐃᓕᓐᓂᐊᖅᑐᓕᕆᓂᒃᑯᑦ, ᖃᐅᔨᓴᐃᓂᒃᑯᑦ, ᐊᑐᖅᑕᐅᓚᑦᑖᖅᑐᑎᒍᓪᓗ; 
(ᐱ) ᐸᐸᑦᑎᑦᑎᐊᕈᒪᓂᕐᒧᑦ ᐱᐅᓯᕚᓪᓖᔪᒪᓂᕐᒧᓪᓗ ᐆᒪᔪᕐᓂᒃ ᐆᒪᔪᖃᕐᕕᖕᓂᓗ, 

ᐊᔾᔨᒌᖏᑦᑑᑎᓂᐅᔪᓂᒡᓗ ᐱᑕᖃᕐᓂᖏᓐᓂᒃ ᐆᒪᔪᐃᑦ; 
(ᑎ) ᐱᓯᒪᔾᔪᑎᓄᑦ ᐊᐅᓚᑦᑎᓂᕐᒧᓪᓗ ᓄᓇᓂᒃ ᐸᐸᑦᑎᕕᒃᓴᓂᒃ 

ᐱᐅᓯᕚᓪᓕᕈᑎᒃᓴᖏᓄᓪᓗ ᐆᒪᔪᐃᑦ ᐃᓚᖏᑦ ᐆᒪᔪᖃᕐᕕᖏᓪᓗ ᐃᓚᖏᑦ; 
(ᑭ) ᐱᕙᓪᓕᐊᔾᔪᑎᒃᓴᓄᑦ ᐃᓕᓐᓂᐊᖅᑐᓕᕆᓂᕐᒥᒃ ᖃᐅᔨᒪᓕᖅᑎᑦᑎᓂᕐᒥᒡᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐅᓗᕆᐊᓇᖏᑦᑐᓂᒡᓗ 
ᑐᖂᑎᑲᐅᑎᒋᔾᔪᑎᓂᒡᓗ ᐊᖑᓇᓱᒍᑎᓂᒃ ᐊᑐᕐᓂᕐᒥᒃ, ᐊᖑᓇᓱᕐᓂᕐᒥᒃ 
ᐃᓕᓐᓂᐊᖅᓯᒪᓂᖅ ᐊᒻᒪᓗ ᐆᒪᔪᖅᑕᖃᖅᑎᑦᑏᓐᓇᕈᒪᕐᓂᕐᒧᑦ; ᐊᒻᒪᓗ  

(ᒋ) ᖃᐅᔨᒪᓕᖅᑕᐅᕚᓪᓕᖁᓪᓗᒋᑦ ᖃᐅᔨᒪᓂᖏᑦ ᐅᔾᔨᕈᓱᖏᓂᖏᓪᓗ ᐃᓄᐃᑦ 
ᐆᒪᔪᕐᓂᒃ ᐆᒪᔪᖃᕐᕕᐅᔪᓂᒡᓗ, ᐅᕝᕙᓘᓐᓃᑦ ᑮᓇᐅᔭᖁᑎᖃᕐᕕᐅᔪᒥᒃ. 

 
ᐊᐅᓚᑕᐅᓂᖏᑦ 
182. (1) ᒥᓂᔅᑕᐅᔪᖅ ᐊᐅᓚᑦᑎᕙᖕᓂᐊᖅᑐᖅ ᑮᓇᐅᔭᖁᑎᓂᒃ ᒪᓕᓪᓗᒋᑦ ᐱᑕᖃᕈᑕᐅᓂᖏᑦ 
ᑖᒃᑯᐊᓗ ᒪᓕᒐᐃᑦ. 

ᐊᐃᑦᑑᓯᐊᑦ 
(2) ᒥᓂᔅᑕ ᑎᒍᓯᔪᓐᓇᖅᑐᖅ ᑐᓂᔭᐅᓯᒪᔪᓂᒃ, ᐱᑖᕆᔭᐅᖁᔭᐅᔪᓂᒃ ᐊᑭᓕᐅᑎᒃᓴᓂᒡᓗ 

ᐃᓕᔭᐅᓂᐊᖅᑐᓂᒃ ᑮᓇᐅᔭᖁᑎᖃᕐᕕᖕᒧᑦ.  
 
ᒪᓕᒐᖃᖅᑎᑕᐅᔪᑦ ᐊᐃᑦᑑᓯᐊᑦ 

(3) ᒥᓂᔅᑕ ᑎᒍᓯᔪᓐᓇᖅᑐᖅ ᑐᓂᔭᐅᓯᒪᔪᓂᒃ, ᐱᑖᕆᔭᐅᖁᔭᐅᔪᓂᒃ ᐊᑭᓕᐅᑎᒃᓴᓂᒡᓗ 
ᒪᓕᒐᖃᕈᑕᐅᔪᓂᒃ ᒪᓕᒐᐅᔪᑦ, ᒥᓂᔅᑕᐅᑉ ᐃᓱᒪᒋᔭᖓᓂ, ᓈᒻᒪᒃᐸᑕ ᐊᑐᕐᓂᖏᓐᓂᒃ ᑮᓇᐅᔭᖃᕈᑏᑦ. 
 
ᒪᓕᒃᑕᐅᓂᖏᑦ ᒪᓕᒐᖃᖅᑎᑕᐅᔪᑦ 

(4) ᒥᓂᔅᑕᐅᔪᖅ ᐊᖏᖅᐸᑦ ᑐᓂᔭᐅᔪᓂᒃ, ᐱᑖᕆᔭᐅᖁᔭᐅᔪᓂᒡᓘᓐᓃᑦ, 
ᐊᑭᓕᐅᓯᐊᓂᒡᓘᓐᓃᑦ ᒪᓕᒐᖃᕈᑕᐅᔪᓂᒃ, ᒥᓂᔅᑕ ᒪᓕᒋᐊᖃᖅᐳᖅ ᑕᐃᒃᑯᓂᖓ 
ᒪᓕᒋᐊᖃᖅᑕᐅᔪᓂᒃ. 
 
ᐊᐃᑦᑑᓯᐊᑦ ᐊᖏᖅᑕᐅᓐᖏᑦᑐᓐᓇᖅᑐᑦ 

(5) ᒥᓂᔅᑕᐅᔪᖅ ᐊᖏᖏᑦᑐᓐᓇᖅᑐᖅ ᐱᔪᒪᖏᓪᓗᓂᒋᑦ ᑐᓂᔭᐅᔪᑦ 
ᐱᑖᕆᔭᐅᖁᔭᐅᔪᓂᒡᓘᓐᓃᑦ, ᐊᑭᓕᐅᓯᐊᒃᓴᐃᓪᓘᓐᓃ. 
 
ᐊᑭᑐᔫᑏᑦ ᐃᓕᔭᐅᔪᑦ ᑮᓇᐅᔭᐃᑦ 
183. (1) ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᐊᑭᓕᖅᑕᐅᔭᕆᐊᖃᖅᑐᑦ ᐊᑭᑐᔫᑎᐅᓂᕋᖅᑕᐅᔪᓂ 
ᑮᓇᐅᔭᖃᕐᕕᖕᒧᑦ: 

(ᐃ) ᐊᑭᓖᒃᑲᓐᓂᐅᑏᑦ ᐱᔪᓐᓇᐅᑎᓄᑦ, ᐆᒪᔪᕈᓐᓇᐅᑎᓄᓪᓗ ᐃᓗᓕᖏᓐᓃᑦᑐᑦ 
ᑖᑯᐊ ᒪᓕᒐᐃᑦ; 

(ᐱ) ᐊᑭᓖᑎᑕᐅᔪᑦ ᐊᑭᓕᒃᑲᓐᓂᐅᑏᓪᓗ ᐱᕋᔭᒃᓯᒪᔪᖃᕐᓂᕐᒧᑦ ᒪᓕᒐᕐᓂᒃ 
ᑲᑎᖅᓱᖅᑕᐅᓯᒪᔪᓂᒃ ᐃᓗᖏᑦ ᐊᑐᖅᑕᐅᓗᓂ ᐱᒻᒪᕆᐅᖏᓐᓂᖅᓴᒃᑯᑦ 
ᐸᓯᔭᐅᓯᒪᓂᕐᒧᑦ ᐱᖅᑯᓯᕆᔭᐅᔪᓄᑦ ᒪᓕᒐᐃᑦ (ᓄᓇᕗᒻᒥ); 

(ᑎ) ᑮᓇᐅᔭᓕᐊᖑᔪᑦ ᓴᕿᑕᐅᓯᒪᔪᑦ ᑮᓇᐅᔭᓕᐅᕋᓱᐊᕐᓂᕐᒥᒃ ᐊᒻᒪᓗ 
ᓂᐅᕐᕈᑎᒃᓴᐅᓂᖏᓐᓂᒃ ᑐᓴᐅᒪᔭᐅᑎᑦᑎᔾᔪᑏᑦ ᐃᓕᓐᓂᐊᕈᑎᒃᓴᐃᑦ 
ᐊᓯᖏᓪᓗ ᓱᓇᒃᑯᑖᑦ, ᐱᖁᑏᓪᓗ, ᐱᔨᑦᑎᕋᐅᑏᓪᓗ; 

(ᑭ) ᑮᓇᐅᔭᐃᑦ ᐱᔭᐅᓯᒪᔪᑦ ᑐᓂᕐᕈᓯᐊᒃᑯᑦ, ᐱᒃᓯᓴᓂᒃᑕᐅᓂᒃᑯᑦ, 
ᐱᓯᒪᔪᓃᖅᑕᐅᓂᒃᑯᓪᓘᓐᓃᑦ ᓄᓇᐃᑦ ᐱᓯᒪᔭᐅᓚᐅᖅᑐᓂᒃ 
ᐱᔾᔪᑕᐅᓂᖏᓐᓄᑦ ᑮᓇᐅᔭᖃᕐᕕᐅᔫᑉ;  

(ᒋ) ᑮᓇᐅᔭᐃᑦ ᑲᑎᖅᓱᖅᑕᐅᓯᒪᔪᑦ ᓄᓇᐃᑦ ᐊᐅᓚᑕᐅᓂᖏᓐᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᑲᔫᑎᒃᓴᐅᓪᓗᓂ ᐆᒪᔪᓕᕆᓂᕐᒧᑦ; 

(ᒥ) ᑮᓇᐅᔭᓕᐊ ᓱᓇᑐᐃᓐᓇᕐᓂᒃ ᐱᖁᑎᒋᔭᐅᔪᓐᓃᖅᑐᓂᒃ ᒐᕙᒪᒃᑯᓐᓂᒃ 
ᓄᓇᕗᒻᒥ; ᐊᒻᒪᓗ  

(ᓂ) ᑮᓇᐅᔭᐃᑦ ᐊᐃᑦᑑᓯᐊᕆᔭᐅᔪᑦ ᐃᑲᔫᓯᐊᖑᓪᓗᑎᒃ ᑐᒃᓯᕋᐅᑕᐅᓯᒪᔪᓄᑦ 
ᒐᕙᒪᒃᑯᓐᓂᒃ ᑲᓇᑕᒥ, ᓄᓇᓕᖕᓂ ᑯᐊᐳᕇᓴᐅᔪᓂᒃ ᐊᓯᖏᓐᓂᓘᓐᓃᑦ 
ᒐᕙᒪᐅᔪᓂᒃ ᑎᒥᐅᔪᓂ. 

ᕿᑐᓐᖏᐅᕈᑏᑦ 
(2) ᑮᓇᐅᔭᐃᑦ ᕿᑐᖏᐅᖅᐸᓪᓕᐊᓂᐊᖅᑐᑦ ᐊᖏᓂᓕᖕᒥᒃ ᐋᕿᒃᑕᐅᓯᒪᔪᒥᒃ ᒪᓕᒡᓗᑎᒃ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ.  
 
ᑮᓇᐅᔭᓕᐊᖑᖃᑦᑕᖅᑐᑦ ᐃᓚᖏᑦ 

(3) ᐅᑯᐊ ᑮᓇᐅᔭᐃᑦ ᐃᓕᐅᖃᖅᑕᐅᔭᕆᐊᖃᖅᑐᑦ ᑮᓇᐅᔭᓕᐊᖑᓂᖏᓐᓄᑦ 
ᑮᓇᐅᔭᖁᑎᐅᔪᓂ: 

(ᐃ) ᕿᑐᖏᓕᐅᖅᑕᐅᓯᒪᓂᖏᑦ ᐊᒥᐊᒃᑯᓐᓂᖔᖅᑐᑦ ᑮᓇᐅᔭᖁᑎᓂᒃ 
ᐱᕈᖅᓯᒪᔪᓂᒃ; ᐊᒻᒪᓗ  

(ᐱ) ᐊᓯᙱᓂᒃ ᑮᓇᐅᔭᓕᐊᕆᔭᐅᔪᓂᒃ ᑮᓇᐅᔭᑐᖃᕐᓂᖔᖅᑐᓂᒃ. 
 
ᐊᑭᓕᖅᑑᑏᑦ 
184. (1) ᒥᓂᔅᑕ ᐊᑭᓕᖅᑐᐃᔪᓐᓇᖅᑐᖅ ᐊᑭᓕᒐᒃᓴᓂᒃ ᑮᓇᐅᔭᖃᕐᕕᖕᒥᒃ ᓱᓇᑐᐃᓐᓇᕐᒧᑦ 
ᐱᔾᔪᑕᐅᔪᒧᑦ ᐊᒻᒪᓗ ᐋᖅᑭᐅᒪᔾᔪᑎᖏᓐᓄᑦ ᑮᓇᐅᖁᑎᖃᕐᕕᐅᑉ. 
 
ᐊᑭᓕᐅᑏᑦ ᑮᓇᐅᔭᖅᑖᖑᕙᓪᓕᐊᔪᓂᒃ 

(2) ᐊᑭᓕᒃᓴᐃᑦ ᐊᑭᓕᖅᑕᐅᔪᓐᓇᖅᑐᑦ ᑮᓇᐅᔭᓕᐊᖑᕙᓪᓕᐊᓂᖏᓐᓂᒃ 
ᑮᓇᐅᔭᖃᕐᕕᖕᒦᑦᑐᓂᒃ ᑭᓯᐊᓂ ᒥᓂᔅᑕᐅᔪᖅ ᐊᖏᖅᓯᒪᒃᐸᑦ ᐊᑭᓖᔪᓐᓇᕐᓂᕋᐃᓂᕐᒥᒃ 
ᐊᑭᑐᔫᑎᓕᔾᔪᑎᓂᒃ ᐊᑭᓖᔪᓐᓇᕐᓂᕋᐃᓗᓂ. 
 
ᒪᓕᒐᖃᖅᑐᑦ ᐊᑭᓕᖅᑐᕆᐊᓖᑦ 

(3) ᒥᓂᔅᑕᐅᔪᖅ ᐊᖏᖅᓯᒪᒃᐸᑦ ᒪᓕᒐᖃᖅᑎᑕᐅᔪᓂᒃ ᑮᓇᐅᔭᒃᓴᓂᒃ, ᒥᓂᔅᑕᐅᔪᖅ 
ᐊᑭᓕᖅᑐᐃᔪᓐᓇᖅᑐᖅ ᑕᐃᒃᑯᓇᓐᖓᑦ ᑮᓇᐅᔭᓂᒃ ᑭᓯᐊᓂ ᒪᓕᒡᓗᓂᒋᑦ ᒪᓕᒃᑕᐅᖁᔭᐅᓯᒪᔪᑦ. 
 
ᑮᓇᐅᔭᖅᑖᕈᒪᔾᔪᑏᑦ 
185. ᒥᓂᔅᑕ ᓴᖅᑭᑎᓯᒪᔪᓐᓇᖅᑐᖅ ᒪᓕᒃᑕᐅᔭᕆᐊᓕᖕᓂᒃ ᖃᓄᐃᓕᖓᔭᕆᐊᖃᕐᓂᖏᓐᓂᒃ 
ᐱᖅᑯᓯᕆᔭᐅᖃᑕᕐᓂᐊᖅᑐᓂᒡᓗ ᑭᓇᐅᔭᓂᒃ ᑐᒃᓯᕋᐅᑎᒃᓴᓂᒃ. 
 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓ 
186. (1) ᑮᓇᐅᔭᓕᕆᓂᕐᒧᑦ ᐊᕐᕌᒍ ᑮᓇᐅᔭᖁᑎᑦ ᐊᔾᔨᑐᐃᓐᓇᕆᔭᖓ ᒐᕙᒪᒃᑯᑦ ᓄᓇᕗᒻᒥ. 
 
ᑮᓇᐅᔭᖅᑐᕈᑏᑦ 

(2) ᒥᓂᔅᑕ ᐱᓯᒪᑦᑎᖃᑦᑕᕐᓂᐊᖅᑐᖅ ᑮᓇᐅᔭᒃᑯᕕᖏᓂᒃ ᐊᔾᔨᒌᓐᖏᑦᑐᓂᒃ 
ᑮᓇᐅᔭᖁᑎᒋᔭᒥᓂᒃ ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᖅ, ᓈᓴᖅᑕᐅᓯᒪᖃᑦᑕᕆᐊᖃᕐᓂᐊᖅᑐᓂᒃ 
ᖃᐅᔨᓴᖅᑕᐅᓯᒪᓗᑎᒃ ᒪᓕᒃᑕᐅᓗᑎᒃ ᑭᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᐃᑦ. 

ᑎᑎᖃᖁᑏᑦ, ᖃᐅᔨᒪᑎᑦᑎᔾᔪᑏᑦ, ᓇᓗᓇᐃᒃᑯᑕᐃᓪᓗ 
 
ᑎᑎᕋᕐᕕᒃᓴᐃᑦ ᑕᑕᑎᕆᐊᓖᑦ 
187. (1) ᒪᓕᒃᑕᐅᔪᓐᓇᕆᓪᓗᑎ ᐃᓗᓕᖏᑦ (2)-ᒦᑦᑐᑦ, ᖃᓄᐃᑦᑐᑐᐃᓐᓇᐃᑦ ᑎᑎᖅᑲᐃᑦ 
ᐱᓯᒪᔭᐅᔭᕆᐊᖃᖅᑐᑦ ᐃᓗᓕᖏᓐᓂ ᐅᑯᓇᓂ ᒪᓕᒐᕐᓂ ᑎᑎᕋᕐᕕᒃᓴᓃᑦᑕᕆᐊᖃᖅᐳᑦ 
ᐊᖏᖅᑕᐅᓯᒪᔪᓂ ᒥᓂᔅᑕᒧᑦ.  
 
ᑎᑎᕋᕐᕕᒃᓴᐃᑦ  ᑐᓂᓯᓂᕐᒧᑦ 

(2) ᒥᓂᔅᑕᐅᔪᖅ, ᐊᑐᕐᓂᕐᒥᓂᒃ ᑖᒃᑯᓂᖓ ᒪᓕᒐᕐᓂᒃ, ᓴᓇᓯᒪᔪᓐᓇᖅᑐᖅ ᑎᑎᕋᕐᕕᒃᓴᓂᒃ 
ᑎᓕᔭᐅᓯᒪᔾᔪᑎᓂᒃ ᐊᑐᕐᓂᖏᓐᓂᒃ ᐊᖏᕈᑏᑦ, ᑭᓯᐊᓂ ᐊᖏᖅᑕᐅᓯᒪᓗᑎᒃ ᑕᒪᐃᓐᓄᑦ 
ᑎᑎᕋᕐᕕᒃᓴᐃᑦ, ᐃᓚᖏᓐᓄᓪᓗ ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᓄᑦ ᐊᒻᒪᓗ ᓄᓇᓕᖕᓂ 
ᓂᕐᔪᓯᕆᓂᕐᒧᑦ ᑲᑎᒪᔨᑦ. 
 
ᒪᓕᒃᑕᐅᔭᕆᐊᖃᖅᑐᑦ 
 (3) ᑎᒃᑯᐊᖅᑕᐅᓯᒪᒍᑎ ᐋᖅᑭᒃᑕᐅᓯᒪᔪ ᐃᓚᒃᑲᓐᓂᖓᓂ (2) ᐃᓂᖃᓚᖓᔪᖅ 
ᐃᓚᔭᐅᒍᑎᒥᒃ ᖃᓄᑐᐃᓐᓇᖅ ᐊᑐᐊᕆᔭᐅᖁᔭᐅᔪᓂᒃ ᑖᒃᑯᐊ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᒃᑯᑦ 
ᑎᒥᖏᑦ, ᐆᒪᔪᓕᕆᔨᒃᑯᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᑉ ᐱᒃᓴᖅᑐᓂᖓᕐᓂᖓᓂᒃ ᒪᓕᒡᓗᓂ 
ᐊᑐᖁᔭᖏᑦ. 
 
ᑎᑎᖃᖁᑏᑦ ᐱᓯᒪᔭᐅᖃᑦᑕᕐᓂᖏᑦ 

(4) ᖃᓄᐃᑦᑐᑐᐃᓐᓇᐃᑦ ᑎᑎᖅᑲᖁᑏᑦ ᐅᖃᓕᒫᒐᒃᓴᐃᓪᓘᓐᓃᑦ ᐱᓯᒪᔭᕆᐊᖃᖅᑎᑕᐅᔪᑦ 
ᑕᒡᕘᓇ ᒪᓕᒐᖅᑎᒍᑦ, ᐸᐸᑕᐅᓯᒪᖃᑦᑕᕆᐊᖃᕐᓂᐊᖅᑐᑦ ᒪᕐᕉᖕᓂᒃ ᐊᕐᕌᒎᖕᓂᒃ ᓇᐃᓈᕆᓗᒋᑦ. 
 
ᖃᐅᔨᒃᑲᐃᔾᔪᑕᐅᕙᖕᓂᐊᖅᑐᓄᑦ ᐱᖅᑯᓯᐅᕙᓐᓂᐊᖅᑐᑦ 
188. ᖃᖓᑐᐃᓐᓇᖅ ᐊᔾᔨᒪᑎᑦᑎᔾᔪᑎᑖᖅᑐᖃᕆᐊᖃᖅᐸᑦ, ᑎᓕᔭᐅᓯᒪᔾᔪᑎᓂᓘᓐᓃᑦ, 
ᑎᑎᖃᖁᑎᓂᒡᓘᓂᓃᑦ ᑐᓂᔭᐅᓯᒪᔪᖃᕆᐊᖃᖅᐸᑦ, ᓇᖕᒥᓂᕐᒥᓄᑦ ᑐᓂᔭᐅᓯᒪᔪᖃᕆᐊᖃᖅᐸᑦ, 
ᓇᒃᓯᐅᔾᔭᐅᓯᒪᔭᕆᐊᖃᖅᐸᓪᓘᓐᓃᑦ ᐊᑖᓂ ᑖᑯᓇᓂ ᒪᓕᒐᕐᓂ, ᑐᓂᔭᐅᓯᒪᑦᑎᐊᕐᓂᕋᖅᑕᐅᓂᐊᖅᑐᖅ, 
ᓇᖕᒥᓂᕐᒥᓄᑦ ᑐᓂᔭᐅᓯᒪᑦᑎᐊᕐᓂᕋᖅᑕᐅᓂᐊᖅᑐᖅ, ᐅᕙᓘᓐᓃᑦ ᓇᒃᓯᐅᔾᔨᕕᐅᓯᒪᑦᑎᐊᕐᓂᐊᖅᑐᖅ 
ᐃᒪᓐᓇᐃᑦᑐᖃᖅᑎᓪᓗᒍ 

(ᐃ) ᐊᔾᔨᖏᓐᓂᒃ ᑎᑎᖃᓂᒃ ᑐᓂᓯᓯᒪᔪᖃᖅᑎᓪᓗᒍ ᓇᖕᒥᓂᕐᒧᑦ ᐃᓄᖕᒧᑦ 
ᑐᕌᕐᕕᐅᓯᒪᔪᒧᑦ; 

(ᐱ) ᐊᔾᔨᖏᓐᓂᒃ ᑐᓂᔭᐅᓯᒪᔪᖃᓪᓚᑦᑖᖅᐸᑦ ᓱᒃᑲᔪᒃᑯᓪᓘᓐᓃᑦ 
ᖃᕆᑕᐅᔭᒃᑯᓪᓘᓐᓃᑦ ᑕᒡᕙᓃᑲᐅᑎᒋᖏᑉᐸᑦ ᐃᓄᖕᒧᑦ 
ᑐᓂᔭᐅᓯᒪᔭᕆᐊᖃᖅᑐᒧᑦ ᐊᒻᒪᓗ ᐱᓯᒪᓕᖅᑕᖏᓐᓂᒃ 
ᓇᓗᓇᐃᖅᓯᕝᕕᐅᓯᒪᒍᑎᒃ; 

(ᑎ) ᐊᔾᔨᖏᓐᓂᒃ ᑐᔪᐃᕕᐅᔪᒪᔪᖃᖅᐸᑦ ᑎᑎᖅᑲᒃᑯᑦ 
ᐊᑎᓕᐅᕈᑕᐅᓯᒪᔭᕆᐊᖃᖅᑐᒃᑯᑦ ᑭᖑᓪᓕᖅᐹᕆᔭᐅᔪᒧᑦ ᑐᕌᕈᑎᐅᓯᒪᔪᒧᑦ 
ᐱᔪᓐᓴᐅᑎᖓᓃᑦᑐᒥ, ᐱᑕᖃᕐᓂᕈᓂ, ᐊᖏᕐᕋᕆᔭᐅᓕᖅᑐᒥ ᐃᓄᖕᒧᑦ 
ᖃᐅᔨᒪᔭᐅᔪᒧᑦ; ᐅᕙᓘᓐᓃᑦ 

(ᑭ) ᐊᔾᔨᖏᓐᓂᒃ ᓇᒃᓯᐅᔾᔭᐅᓯᒪᒃᐸᑦ ᐊᑎᓕᐅᕈᑎᒋᔭᕆᐊᖃᖅᑕᖏᓐᓄᑦ 
ᑎᑎᖃᒃᑯᑦ ᑐᕌᕈᑎᒋᓯᒪᔭᖏᓐᓄᑦ ᑭᖑᓪᓕᖅᐹᕐᒧᑦ ᖃᐅᔨᒪᔭᐅᔪᒧᑦ 
ᑐᕌᕈᑎᒋᔭᖓᓄᑦ, ᑕᐃᓐᓇ ᐃᓄᒃ ᐊᔪᓐᖏᔾᔪᑎᖃᖏᑉᐸᑦ. 

 
ᓇᓗᓇᐃᒃᑯᑕᐃᑦ ᓴᖅᑭᔮᖅᑐᑦ ᐊᒻᒪᓗ ᑐᓴᒐᒃᓴᐃᑦ ᓂᕕᖓᖅᑕᐅᓯᒪᔪᑦ 
189. ᓂᕐᔪᑎᓕᕆᔨ, ᐅᕝᕙᓘᓐᓃᑦ ᐊᓯᖓ ᐃᖅᑲᓇᐃᔭᖅᑎᑕᐅᔪᖅ ᐆᒪᔪᓕᕆᓂᕐᒧᑦ, 
ᓇᓗᓇᐃᒃᑯᑕᕐᓂᒃ ᐃᓕᐅᖃᐃᔪᓐᓇᖅᑐᖅ ᑐᓴᐅᒪᔭᐅᑎᑦᑎᔪᑎᒃᓴᓂᒃ ᐱᑕᖃᕆᐊᖃᕋᓱᒋᔭᖏᓐᓂᒃ 
ᓂᕐᔪᑎᓕᕆᔨᐅᑉ ᐊᑲᐅᓂᖅᓴᑰᕈᑕᐅᓂᐊᕋᓱᒋᒍᓂᒋᑦ ᒪᓕᒃᑕᐅᑎᑦᑎᓂᕐᒧᑦ ᐅᑯᓂᖓ ᒪᓕᒐᕐᓂᒃ. 
 
ᒪᓕᒐᐃᑦ 
 
ᓄᓇᕗᒻᒥ ᐆᒪᔪᓕᕆᓂᕐᔪᐊᒃᑯᑦ ᑲᒪᒋᔭᒃᓴᖏᑦ 
190. ᑐᑭᓯᓇᕐᓂᖅᓴᐅᖁᓪᓗᒍ, ᐊᑐᐊᒐᐃᑦ ᒪᓕᒃᓯᒪᒋᐊᖃᖅᑐᑦ ᐃᓱᒪᓕᐅᖅᑕᐅᓯᒪᔪᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓂᑦ ᐊᒻᒪᓗ ᐃᓱᒪᓕᐅᖅᑕᐅᓯᒪᔪᓂᒃ ᐆᒪᔪᓕᕆᔨᕐᔪᐊᒃᑯᑦ ᐅᖃᐅᓯᐅᔪᑦ 
ᑎᑎᕋᖅᓯᒪᔪᓂ 156(1)(ᐃ), (ᐱ), (ᑎ) ᐊᒻᒪᓗ (ᑭ). 
 
ᐊᔪᓐᖏᔾᔪᑏᑦ ᓂᕕᖓᑖᓪᓗ 
191. ᑲᒥᓯᓇ ᑎᓕᔭᐅᓯᒪᓗᓂ ᐊᐅᓚᑦᑎᔩᑦ ᑲᑦᑎᒪᔨᖏᓐᓄᑦ ᒥᓂᔅᑕᓂ ᒪᓕᒐᕋᓛᓕᐅᕈᓐᓇᖅᑐᖅ 
ᐱᔾᔪᑎᖃᖅᑐᓂᒃ ᐊᔪᓪᖏᔾᔪᑎᑖᕈᓐᓇᕐᓂᕐᒥᒃ ᐊᒻᒪᓗ ᐆᒪᔪᖅᑕᐅᔪᓐᓇᐅᓂᒃ, ᒪᓕᒐᕋᓛᓂᒡᓗ 
ᐱᔾᔪᑎᖃᖅᑐᓂᒃ 

(ᐃ) ᐊᔪᓐᖏᔾᔪᑎᓕᐅᕈᓐᓇᕐᓂᕐᒥᒃ ᐊᒻᒪ ᓂᕕᖓᑕᓂᒃ 
ᐊᑐᐃᓐᓇᐅᑎᑦᑎᔪᓐᓇᕐᓂᕐᒥᒃ; 

(ᐱ) ᓇᓗᓇᐃᔭᕐᓗᒋᑦ ᖃᓄᖅ ᐱᓕᕆᐊᖑᔭᕆᐊᖃᕐᒪᖔᑕ 
ᐊᔪᖏᓂᖃᕈᑕᐅᓂᐊᖅᑐᑦ; 

(ᑎ) ᐊᒡᒍᖅᑎᕐᓗᓂᒋᑦ ᐊᔪᓐᖏᔾᔪᑎᑦ ᓂᕕᖓᑕᓪᓗ ᐊᕕᒃᑐᖅᓯᒪᓂᐅᔪᓂ 
ᒪᓕᒋᐊᓖᑦ ᒪᓕᒡᓗᓂᒋᑦ; 

(ᑭ) ᒪᓕᒃᑕᐅᓯᒪᔭᕆᐊᖃᖅᑐᓂᒃ ᐋᕿᒃᓯᓯᒪᓗᓂ ᓯᕗᓂᐊᒍᑦ 
ᐊᑐᖅᑕᐅᔭᕆᐊᓕᖕᓂᒃ ᐊᔪᓐᖏᔾᔪᑎᑖᖅᑐᖃᓚᐅᓐᖏᓐᓂᖓᓂᒃ 
ᐆᒪᔪᕐᓂᐊᖅᑐᖃᕈᓐᓇᓚᐅᖏᓐᓂᖓᓂᓘᓐᓃᑦ, ᐊᒻᒪᓗ ᓇᓗᓇᐃᔭᕐᓗᒋᑦ 
ᐊᔪᖏᓐᓂᕆᔭᐅᔭᕆᐊᖃᖅᑐᑦ ᐱᑖᕈᓐᓇᕐᓂᖅ 
ᐸᐸᑦᑎᔾᔪᑎᒋᔪᓐᓇᖅᑕᖏᓂᓗ, ᐃᓚᖃᕐᓗᑎᒃ 
ᐃᓕᓐᓂᐊᖅᓯᒪᔭᕆᐊᖃᕐᓂᕐᒥᒃ ᐊᒻᒪᓗ ᖃᐅᔨᓴᖅᑕᐅᓯᒪᓂᕐᒥᒃ;   

(ᒋ) ᐃᒃᐱᒍᓱᑦᑎᐊᕐᓗᓂ ᖃᓄᐃᓕᖓᓂᖏᓐᓂᒃ ᐊᔪᖏᑎᑕᐅᔾᔪᑕᐅᓂᐊᖅᑐᓂᒃ, 
ᐃᓚᖃᕐᓗᑎᒃ ᑮᓇᐅᔭᒃᑯᑦ ᑲᒪᒋᔭᐅᖅᑲᕈᓐᓇᕐᓂᐊᕐᓂᖅ ᐅᕝᕙᓘᓐᓃᑦ 
ᓇᓪᓕᐅᒃᑯᒫᒃᓴᖃᕈᓐᓇᕐᓂᐊᕐᓂᖅ ᐱᖓᔪᒋᔭᐅᔪᓄᑦ 
ᐃᓚᒋᔭᐅᓕᕐᓂᐊᖅᑐᓄᑦ; 

(ᒥ) ᐊᑐᖅᑕᐅᖁᔭᒥᓂᒃ ᒪᓕᒃᑕᐅᔪᒃᓴᓂᒃ ᐋᕿᒃᓯᓯᒪᓗᓂ 
ᐊᔪᓐᖏᔾᔪᑎᖃᕈᑕᐅᓂᐊᖅᑐᓄᑦ ᐆᒪᔪᕐᓂᐊᕈᑕᐅᓂᐊᖅᑐᓄᓪᓗ; 

(ᓂ) ᐃᓱᓕᑦᑕᕐᕕᖃᖅᑎᑦᑎᓗᓂ ᓇᓗᓇᐃᒃᑯᑕᖃᕈᑕᐅᔪᓂᒃ ᖃᓄᐃᑦᑐᑐᐃᓇᕐᓂᒃ 
ᑐᓂᔭᐅᔪᓐᓇᖅᑐᓂᒃ ᐊᒻᒪᓗ ᐱᖅᑯᓯᕆᔭᐅᓂᐊᖅᑐᓂᒃ ᐋᖀᓯᒪᓗᓂ 
ᐃᓱᓕᑕᕐᕕᐅᖃᑦᑕᕐᓂᐊᖅᑐᓂᒃ; 

(ᓯ) ᐃᒃᐱᒋᓗᓂᒋᑦ ᐅᑎᕐᕕᐅᖃᑦᑕᕆᐊᖃᕐᓂᖏᑦ ᐊᐅᓚᑦᑎᕕᐅᑎᑕᐅᓂᖏᓪᓗ 
ᓂᐅᕕᖅᑕᐅᕖᑦ; 

(ᓕ) ᐊᔪᓐᖏᔾᔪᑎᓂᒃ ᐊᖑᓇᓱᒍᓐᓇᐅᑎᓂᒡᓘᓐᓃᑦ 
ᐱᓯᒪᑦᑎᖃᑦᑕᕆᐊᖃᖅᑎᑦᑎᓗᓂ ᐱᓕᕆᔪᓐᓇᓚᐅᖏᓐᓂᖏᓐᓂ 
ᐊᖑᓇᓱᒋᐊᕐᓂᕐᒥᒃ ᐆᒪᔪᖅᓯᐅᓂᕐᒥᒡᓘᓐᓃᑦ; 

(ᔨ) ᓇᓗᓇᐃᔭᕐᓗᒋᑦ ᑕᐃᒃᑯᐊ ᑎᒍᒥᐊᖅᑎᐅᔫᑉ ᐊᔪᓐᖏᔾᔪᑎᒥᒃ 
ᐆᒪᔪᕐᓂᐊᕈᓐᓇᕐᓂᕐᒥᓘᓐᓃᑦ ᐱᔪᓐᓇᕐᓂᖃᕐᕕᒋᓂᐊᖅᑕᖏᓐᓂᒃ 
ᐊᔪᓐᖏᔾᔪᑎᖃᕈᑎᒋᔭᒥᓄᑦ ᐅᕝᕙᓗᓐᓂᑦ ᓂᕝᖓᑕᒧᑦ; 

(ᕕ) ᐃᒃᐱᒋᓗᓂᒋᑦ ᓇᓗᓇᐃᒃᑯᑕᖏᑦ, ᐃᓕᑕᕆᔭᐅᔾᔪᑎᖏᑦ ᐊᒻᒪᓗ ᐃᓗᓕᖏᑦ 
ᐱᔪᓐᓇᐅᑎᓃᑦᑐᑦ ᐆᒪᔪᕐᓂᐊᕈᑕᐅᔪᓐᓇᖅᑐᓪᓗ; 

(ᕆ) ᐃᒃᐱᒍᓱᑦᑎᐊᕐᓂᖅ ᑐᓂᔭᐅᓯᒪᔪᖃᕆᐊᖃᖏᑦᑐᓂᒃ 
ᐊᔪᖅᑎᑕᐅᑲᐃᓇᖅᑐᓂᒡᓘᓐᓃᑦ ᐊᔪᓐᖏᔾᔪᑎᖃᕈᓐᓇᕐᓂᖅ 
ᐆᒪᔪᕐᓂᐊᕈᑎᑖᕈᓐᓇᕐᓂᕐᓘᓐᓃᑦ; 

(ᕿ) ᐃᒃᐱᒋᑦᑎᐊᕐᓗᓂᒋᑦ ᐊᓯᐅᔨᔭᐅᓯᒪᔪᑦ (ᔭᒐᑕᐅᓯᒪᔪᑦ) ᐊᔪᓐᖏᔾᔪᑎᑦ, 
ᐆᒪᔪᕐᓂᐊᕈᑕᐅᔪᓐᓇᖅᑐᓘᓐᓃᑦ ᐊᑐᕈᓐᓇᖅᑎᓪᓗᒋᑦ ᓱᓕ 
ᐊᑐᕈᓐᓇᓐᖏᑎᓪᓗᒋᓪᓘᓐᓃᑦ; 

(ᐅ) ᐊᖏᖅᑎᐅᔪᓐᓇᕐᓗᓂ ᐊᔪᓐᖏᔾᔪᑎᑦ ᐆᒪᔪᕐᓂᐊᕈᓐᓇᐅᑏᓪᓘᓐᓃᑦ 
ᑐᓂᕐᕈᑕᐅᔪᓐᓇᕐᓂᖏᓐᓂᒃ, ᓂᐅᕕᖅᑕᐅᔪᓐᓇᕐᓂᖏᓐᓂᒃ, 
ᓂᐅᕕᐊᒃᓴᐅᔪᓐᓇᕐᓂᖏᓐᓂᒃ ᐊᑐᖅᑕᐅᔪᓐᓇᕐᓂᖏᓐᓂᓘᓐᓃᑦ; ᐊᒻᒪᓗ 

(ᐳ) ᐊᑐᐃᓐᓇᐅᓕᖅᑎᑦᑎᖃᑕᕐᓗᓂ ᐊᒡᒍᖅᑕᐅᑎᑦᑎᖃᑕᕐᓗᓂᓘᓐᓂᑦ 
ᐊᔪᓐᖏᔾᔪᑎᓂᒃ ᐆᒪᔪᕐᓂᐊᕈᑕᐅᔪᓐᓇᖅᑐᓂᒡᓘᓐᓃᑦ, ᐃᓚᖃᕐᓗᒋᑦ 
ᐱᖅᑯᓯᕆᔭᐅᔭᕆᐊᖅᑲᖅᑐᓂᒃ ᐊᑐᖅᑕᐅᔭᕆᐊᓕᖕᓂᒃ ᑐᓂᐅᖃᐃᓂᕐᒧᑦ 
ᐅᕝᕙᓘᓐᓃᑦ ᐊᒡᒍᕕᐅᓂᐊᕐᓂᕐᒧᑦ 

 
ᓂᐅᕐᕈᑕᐅᖃᑦᑕᕐᓂᖏᑦ 
192. ᑲᒥᓯᓇ ᑎᓕᔭᐅᓯᒪᓗᓂ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᒥᓂᔅᑕᓂ ᒪᓕᒐᕋᓛᓕᐅᕈᓐᓇᖅᑐᖅ 
ᐱᔾᔪᑎᖃᖅᑐᓂᒃ ᓂᐅᕐᕈᑎᒃᓴᖃᖃᑦᑕᕐᓂᕐᒥᒃ ᐆᒪᔪᕐᓂᒃ, ᒪᒃᑯᓂᖓ ᐃᓚᖃᖅᑐᓂᒃ 

(ᐃ) ᐊᑐᓐᖏᑎᑦᑎᔪᓐᓇᕐᓂᖅ ᐊᔪᓐᖏᔾᔪᑎᖃᕆᐊᖃᕐᓂᕐᒥᒃ ᐱᔪᓐᓇᐅᑎᓂᒃ 
ᑎᑭᓴᖅᑕᐅᔪᒪᔪᓂᒃ ᐊᐅᓪᓚᖅᑎᑕᐅᖃᑦᑕᕈᒪᔪᓂᒡᓗᓐᓃᑦ; 

(ᐱ) ᒪᓕᒐᖃᖅᑎᑦᑎᓂᖅ ᐊᔪᖅᑎᑦᑎᓂᕐᓘᓐᓃᑦ ᑎᑭᑎᑦᑎᔪᓐᓇᕐᓂᖅ, 
ᐊᐅᓪᓚᖅᑎᑦᑎᔪᓐᓇᕐᓂᕐᓘᓐᓃᑦ ᓄᓇᕗᑦ ᐃᓗᐊᓂ ᐆᒪᔪᕐᓂᒃ; ᐊᒻᒪᓗ  

(ᑎ) ᐋᖅᑭᒃᓯᓯᒪᓗᓂ ᐊᒥᓲᓂᖅᐹᕆᔭᐅᔪᓐᓇᖅᑐᓂᒃ ᐆᒪᔪᕐᓂᒃ 
ᓅᑕᐅᓯᒪᔪᓐᓇᖅᑐᓂᒃ. 

 
ᐃᓕᓐᓂᐊᖅᑐᓕᕆᓂᖅ 
193. ᑲᒥᓯᓇ ᑎᓕᔭᐅᓯᒪᓗᓂ ᐊᐅᓚᑦᑎᔩᑦ ᑲᑦᑎᒪᔨᖏᓐᓄᑦ ᒥᓂᔅᑕᓂ ᒪᓕᒐᕋᓛᓕᐅᕈᓐᓇᖅᑐᖅ 
ᐱᔾᔪᑎᖃᖅᑐᓂᒃ ᐃᓕᓐᓂᐊᖅᑐᓕᕆᓂᕐᒥᒃ ᐊᔪᕈᓃᖅᓴᖅᑎᑦᑎᓂᕐᒥᒡᓗ ᐱᔾᔪᑎᖃᖅᑐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᐱᐅᔪᓂᒃ ᑐᖂᑦᑎᑲᐅᑎᒋᓂᐅᔪᓂᒡᓗ ᐊᖑᓇᓱᖃᑕᕐᓂᕐᒥᒃ, ᐆᒪᔪᕐᓂᐊᕐᓂᕐᒥᒃ 
ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪᓗ ᐆᒪᔪᖃᖅᑎᑦᑏᓐᓇᕆᐊᖃᕐᓂᕐᒥᒃ ᐸᐸᑦᑎᓇᓱᐊᕈᑎᓂᒃ, 
ᒪᓕᒐᕋᓛᓂᒡᓗ 

(ᐃ) ᐱᔾᔪᑎᖃᖅᑐᓂᒃ ᐃᓕᓐᓂᐊᕈᑎᒃᓴᓂᒃ ᖃᐅᔨᓴᖅᑕᐅᓯᒪᓂᖏᓐᓂᒡᓗ 
ᑕᒪᒃᑯᐊ; ᐊᒻᒪᓗ 

(ᐱ) ᐃᓄᖕᓂᒃ ᐃᓕᓐᓂᐊᕌᓂᒃᓯᒪᑎᑦᑎᖃᑕᕐᓂᖅ 
ᖃᐅᔨᓴᖅᑕᐅᓯᒪᔭᕆᐊᖃᕐᓂᕐᓗ ᐃᓕᑦᑎᓯᒪᔭᖏᓐᓂᒃ 
ᐱᓕᕆᔪᓐᓇᓚᐅᓐᖏᓐᓂᖏᓐᓂᒃ ᐊᔪᓐᖏᔾᔪᑎᑖᕈᑎᒋᔪᓐᓇᕐᓂᐊᖅᑕᖏᓐᓄᑦ 

 
ᐆᒪᔪᐃᑦ ᓄᖑᑐᐃᓐᓇᕆᐊᖃᕋᓱᒋᔭᐅᓕᖅᑐᑦ  
194. ᑲᒥᓯᓇ ᑎᓕᔭᐅᓯᒪᓗᓂ ᒥᓂᔅᑕᐃᑦ ᐊᐅᓚᑦᑎᔨᖏᓐᓄᑦ ᒪᓕᒐᕋᓛᓕᐅᕈᓐᓇᖅᑐᑦ ᒪᒃᑯᓂᖓ 
ᐱᔾᔪᑎᖃᖅᑐᓂᒃ: 

(ᐃ) ᐊᑐᖅᑕᐅᕙᖕᓂᐊᖅᑐᓂᒃ ᑎᒃᑯᐊᖅᓯᓯᒪᓂᖅ ᓇᓗᓇᐃᕐᓗᒋᑦ ᐆᒪᔪᐃᑦ 
ᓄᖑᑐᐃᓐᓇᕆᐊᖃᕋᓱᒋᔭᐅᓕᕐᓂᖏᓐᓂᒃ; 

(ᐱ) ᐊᐅᓚᑕᐅᓂᖏᓐᓂᒃ ᐆᒪᔪᐃᑦ ᓇᓗᓇᐃᖅᑕᐅᕙᓪᓕᐊᓂᖏᑦ 
ᐱᑕᖃᕈᓐᓃᓕᖔᔪᑦ; 

(ᑎ) ᐃᓗᓕᖏᓐᓂᒃ ᐋᖅᑭᐅᒪᓂᖏᓐᓂᒡᓗ ᖃᓄᖅ ᐊᒥᓱᕈᕆᐊᖅᑎᑦᑎᓂᕐᒧᑦ 
ᐊᑐᐊᒐᓕᐅᕐᓂᐊᕐᒪᖔᑕ ᐅᕝᕙᓘᓐᓃᑦ ᐊᐅᓚᑕᐅᓂᖏᓐᓄᑦ 
ᐸᕐᓇᒃᑕᐅᓯᒪᓂᐊᕐᒪᖓᑕ; ᐊᒻᒪᓗ  

(ᑭ) ᐊᖑᓇᓱᒃᑕᐅᖃᑦᑕᕐᓂᖏᓐᓂᒃ, ᐋᓐᓂᖅᑕᐅᖃᑦᑕᕐᓂᖏᓐᓂᒃ, 
ᐸᒡᕕᓴᖅᑕᐅᖃᑦᑕᕐᓂᖏᓐᓂᒃ, ᓂᐅᕐᕈᑎᒃᓴᐅᖃᑕᕐᓂᖏᓐᓂᒃ 
ᐱᓯᒪᔭᐅᔪᓐᓇᕐᓂᖏᓐᓂᓗ ᐱᑕᖃᕈᓐᓂᓕᒐᔪᑦ  ᐆᒪᔪᐃᑦ. 

 
ᐊᖑᓇᓱᖕᓂᓕᕆᓂᖅ 
195. ᑲᒥᓯᓇ ᑎᓕᔭᐅᓯᒪᓗᓂ ᒥᓂᔅᑕᐃᑦ ᐊᐅᓚᑦᑎᔨᖏᓐᓄᑦ ᒪᓕᒐᕋᓛᓕᐅᕈᓐᓇᖅᑐᑦ ᒪᑦᑯᓂᖓ 
ᐱᔾᔪᑎᖃᖅᑐᓂᒃ: 

(ᐃ) ᐊᔪᖅᑎᑦᑎᓂᖅ ᒪᓕᒐᕋᓚᖃᖅᑎᑦᑎᓂᕐᓘᓐᓃᑦ 
ᐊᖑᓇᓱᒃᑕᐅᔪᓐᓇᕐᓂᖏᓐᓂᒃ ᐆᒪᔪᐃᑦ; 

(ᐱ) ᒪᓕᒐᖃᖅᑎᑦᑎᓗᑎᒃ ᓇᓗᓇᐃᒃᑯᑦᑕᖅᑖᕈᓐᓇᕐᓂᖏᓐᓂᒃ ᐊᒻᒪᓗ 
ᐃᒋᑕᐅᔪᓐᓇᕐᓂᖏᓐᓂᒃ ᐆᒪᔪᕕᓃᑦ ᓇᓂᔭᐅᓂᑯᑦ ᐱᔭᐅᔪᓪᓗᓐᓃᑦ, 
ᐊᓯᐊᒍᑦ ᐱᔪᓐᓇᐅᑕᐅᔪᓂᒃ ᐊᔪᓐᖏᔾᔪᑎᖃᕈᑎᒃᑯᓪᓘᓐᓃᑦ; 

(ᑎ) ᐃᒃᐱᒋᑦᑎᐊᕐᓗᒋᑦ ᐃᓄᐃᑦ ᐅᓗᕆᐊᓇᖅᑐᒦᑦᑕᕆᐊᖃᖏᓐᓂᖏᓂᒃ 
ᐆᒪᔪᕐᓂᐊᖅᑐᖃᖅᑎᓪᓗᒍ, ᐃᓚᒋᓗᒋᓪᓗ ᐊᔪᖅᑎᑦᑎᓂᖅ 
ᒪᓕᒐᖃᖅᑎᑦᑎᓂᕐᓘᓐᓃᑦ ᐅᓗᕆᐊᓇᕐᓂᖃᑐᐃᓐᓇᕆᐊᖃᖅᑐᓂᒃ 
ᐊᑦᑕᕐᓇᕐᓂᖃᑐᐃᓐᓇᕆᐊᖃᖅᑐᓂᒡᓗᓐᓃᑦ ᐃᓄᖁᑎᒋᔭᐅᔪᓄᑦ; 

(ᑭ) ᐃᒃᐱᒋᓗᒋᑦ ᐱᔭᐅᓂᖏᑦ ᐆᒪᔪᑦ ᐆᒪᔪᐃᑦ ᐸᐸᑕᐅᓂᖏᓪᓗ ᐆᒪᔪᐃᑦ ᓱᓕ 
ᐆᒪᑎᓪᓗᒋᑦ; 

(ᒋ) ᐊᒥᕐᓂᒃ ᕿᓯᖕᓂᒃ ᒥᖅᑯᓕᖕᓂᓗ ᓇᓗᓇᐃᒃᑯᑕᖃᕆᐊᖃᖅᑎᑦᑎᓂᖅ 
ᒪᓕᒐᕋᓛᑦ ᒪᓕᒃᑕᐅᓂᖏᓐᓂ; 

(ᒥ) ᐊᖑᓇᓱᒃᑎᑦᑎᕙᒃᑐᓂᒃ ᐊᐅᓪᓛᖅᑎᑦᑎᕙᒃᑐᓂᒡᓗᓐᓃᑦ 
ᐊᖑᓇᓱᒋᐊᕐᓂᐊᖅᑐᓂᒃ, ᐱᖁᑎᓕᔭᖃᑦᑕᕆᐊᖃᕐᓂᖅ, ᑕᖁᐊᒃ 
ᓴᓂᒃᓯᒪᖃᑦᑕᕆᐊᖃᕐᓂᖏᓐᓂᓘᓐᓃᑦ ᐊᓯᖏᓐᓂᓗ 
ᐊᓐᓄᕌᖅᓯᒪᑦᑎᐊᖃᑦᑕᕆᐊᖃᕐᓂᖏᓐᓂᒃ ᒪᓕᒃᑕᐅᒃᑲᐃᖃᑦᑕᕐᓗᓂ 
ᑕᒪᒃᑯᓂᖓ ᐱᔾᔪᑎᖃᖅᑐᓂᒃ ᒪᓕᒐᕐᓂᒃ; 

(ᓂ) ᐊᔪᖅᑎᑦᑎᓗᓂ, ᒪᓕᒐᖃᕆᐊᖃᖅᑎᑦᑎᓗᓂ ᐊᖏᖅᑎᐅᔪᓐᓇᕐᓗᓂᓗ 
ᐊᑐᖅᑕᐅᓂᖏᓐᓂᒃ ᐱᖅᑯᓯᕆᔭᐅᓂᐊᖅᑐᓂᒃ ᓴᓇᕐᕈᑕᐅᓂᐊᖅᑐᓂᒡᓗ 
ᐊᑐᕈᓐᓇᖅᑐᓂᒃ ᐆᒪᔪᖅᓯᐅᕐᓂᕐᒧᑦ, ᐃᓚᖃᖅᑐᓂᒃ ᒥᑭᒋᐊᕐᓂᒃ, 
ᑐᖂᑦᑎᔾᔪᑎᒃᓂᒡᓗ; 

(ᓯ) ᐃᒃᐱᒍᓱᑦᑎᐊᕐᓗᑎᒃ ᐊᑐᖅᑕᐅᓂᖏᓐᓂᒃ ᐱᓯᒪᑦᑎᓂᖏᓐᓂᓗ ᐱᖁᑎᓂᒃ 
ᐊᑐᕐᓂᐊᖅᑐᓂᒃ ᐊᖑᓇᓱᖕᓂᕐᒥ; 

(ᓕ) ᐊᔪᖅᑎᑦᑎᓗᓂ ᒪᓕᒐᖃᖅᑎᑦᑎᓗᓂᓘᓐᓃᑦ ᐊᑐᖅᑕᐅᓂᖏᓐᓂᒃ 
ᓄᓇᒃᑰᕈᑏᑦ ᐊᓯᖏᓪᓘᓐᓃᑦ ᐊᐅᓪᓛᕈᑏᑦ ᐃᖏᕐᕋᔪᓐᓇᖅᑐᑦ 
ᐆᒪᔪᓕᕆᓂᕐᒥᒃ ᐃᓂᒋᕙᒃᑕᖏᓐᓂᓘᓐᓃᑦ; 

(ᔨ) ᐃᒃᐱᒋᓗᒋᑦ ᑲᑎᖅᓱᖅᑕᐅᓂᖏᑦ ᐱᓯᒪᔪᓃᖅᑕᐅᓂᖏᓪᓗ ᐆᒪᔪᐃᑦ 
ᑎᖕᒥᐊᓪᓗᓐᓃᑦ ᐅᓪᓗᖏᑦ; 

(ᕕ) ᐃᒃᐱᓗᒋᑦ ᓇᓗᓇᐃᒃᑯᑕᐃᑦ, ᓂᕕᖓᑖᒃᑯᑦ, ᖁᖓᓯᕈᑎᒃᑯᑦ 
ᐊᓯᐊᒍᓪᓘᓐᓃᑦ ᒪᓕᒐᖅᑎᒍᑦ ᐆᒪᔪᖅᑕᐅᓯᒪᔪᑦ; 

(ᕆ) ᐃᒃᐱᒋᓗᒋᑦ ᐊᑎᓕᐅᖅᑕᐅᓯᒪᔾᔪᑎᓂᖏᑦ ᒥᑭᒋᐊᕐᓂᐊᕐᕕᒋᔭᐅᔪᑦ 
ᐊᒡᒍᖅᑕᐅᓯᒪᓂᖏᓪᓗ ᐊᖑᓇᓱᒋᐊᕐᕕᐅᔪᓐᓇᖅᑐᑦ 
ᐱᔪᓐᓇᐅᑎᖃᖅᑐᑑᓂᖏᑦ ᐆᒪᔪᖅᓯᐅᕐᕕᐅᔪᓐᓇᕐᓂᖅ ᐱᔪᓐᓇᕐᓂᖏᓐᓂᒡᓗ 
ᒥᖅᑯᓕᖕᓂᒃ ᐆᒪᔪᕐᓂᒃ ᐊᑎᓕᐅᖅᓯᒪᕝᕕᐅᔪᓂ ᓄᓇᓂ 
ᒥᑭᒋᐊᕐᓂᐊᕐᕕᒋᔭᐅᔪᓂ; ᐊᒻᒪᓗ 

(ᕿ) ᐃᒃᐱᒋᓗᒋᑦ ᐱᓯᒪᔭᐅᓂᖏᓐᓂᒃ ᐆᒪᔪᐃᑦ. 
 
ᑮᓇᐅᔭᓕᐅᕈᑕᐅᓂᖏᑦ ᐊᓯᖏᓪᓗ ᐱᓕᕆᐊᖑᕙᒃᑐᑦ 
196. ᑲᒥᓯᓇ ᑎᓕᔭᐅᓯᒪᓗᓂ ᒥᓂᔅᑕᐃᑦ ᐊᐅᓚᑦᑎᔨᖏᓐᓄᑦ ᒪᓕᒐᕋᓛᓕᐅᕈᓐᓇᖅᑐᑦ ᒪᒃᑯᓂᖓ 
ᐱᔾᔪᑎᖃᖅᑐᓂᒃ: 

(ᐃ) ᑐᑭᓕᐅᖅᑎᐅᓗᓂ ᖃᓄᐃᑦᑑᔪᓐᓇᕐᓂᖏᓐᓂᒃ ᑮᓇᐅᔭᓕᐅᕈᑕᐅᔪᓐᓇᖅᑐᑦ 
ᐱᓕᕆᐊᖑᔪᓐᓇᖅᑐᑦ ᒪᓕᒐᕐᓂ; 

(ᐱ) ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐱᓕᕆᐊᒃᓴᐅᔪᓐᓇᖅᑐᓂᒃ 
ᓇᓗᓇᐃᖅᓯᖃᑦᑕᕐᓗᓂ ᐊᑐᕐᓂᖏᓐᓂᒃ ᑖᒃᑯᐊ ᒪᓕᒐᐃᑦ; 

(ᑎ) ᐊᔪᖅᑎᑦᑎᓗᓂ ᒪᓕᒋᐊᖃᖅᑎᑦᑎᓗᓂᓘᓐᓃᑦ ᓂᐅᕈᑎᒃᓴᖃᕐᓂᐊᕐᓂᕐᒧᑦ 
ᐱᓕᕆᐊᒃᓴᓂᒃ ᐆᒪᔪᓂᒃ ᐅᒪᔪᖃᕐᕕᐅᔪᓂᒡᓘᓐᓃᑦ, ᓲᕐᓗ ᐆᒪᔪᓕᕆᓂᕐᒥᒃ 
ᖃᐅᔨᓴᐃᓂᕐᒥᒃ, ᑲᑎᖅᓱᖅᑕᐅᓂᖏᓐᓂᒃ ᐆᒪᔪᐃᑦ ᖃᐅᔨᓴᖅᑕᐅᔪᒃᓴᐃᑦ 
ᖃᓄᐃᓕᐅᖅᑕᐅᔪᒪᔪᓂᒡᓗ ᐋᖅᑭᒃᓱᐃᔨᐅᖃᑕᐅᓗᓂ ᐆᒪᔪᓕᕆᓂᕐᒥᒃ 
ᐆᒪᔪᖃᕐᕕᐅᔪᓂᓘᓐᓃᑦ; 

(ᑭ) ᐃᒃᐱᒋᓗᒋᑦ ᓇᓪᓕᐅᒃᑯᒫᒃᓴᖃᕈᑕᐅᑐᐃᓐᓇᕆᐊᖃᖅᑐᑦ ᑮᓇᐅᔭᒃᑯᓪᓗ 
ᑲᒪᒋᔭᐅᑦᑎᐊᖃᑦᑕᕆᐊᖃᖅᑐᑦ ᑮᓇᐅᔭᓕᐅᕈᑕᐅᓂᐊᖅᑐᓂ ᓂᐅᕐᕈᑎᒃᓴᓂᒃ 
ᐱᓕᕆᐊᖃᖅᑐᓂ; 

(ᒋ) ᐃᒃᐱᒋᓗᒋᑦ ᐱᔪᓐᓇᐅᑎᑖᕈᑕᐅᓂᐅᔪᑦ ᑮᓇᐅᔭᓕᐅᕈᑕᐅᓂᐊᖅᑐᓂ 
ᐱᓕᕆᐊᒃᓴᓂ; 

(ᒥ) ᐃᒃᐱᒋᓗᒋᑦ ᒪᓕᒐᕆᔭᐅᔭᕆᐊᖃᖅᑐᑦ ᐱᐅᔪᓈᖅᑎᕆᐊᖃᖅᑐᓪᓗ 
ᐱᔨᑦᑎᕋᐅᑏᑦ ᓂᐅᕐᕈᑎᒃᓴᖃᕈᑕᐅᓂᐊᖅᑐᓂ ᐱᓕᕆᐊᖑᔪᓂ, ᓲᕐᓗ 
ᐱᔨᑦᑎᕋᖅᑕᐅᕙᖕᓂᖏᓐᓂᒃ ᐊᖏᔪᒥᒃ ᐆᒪᔪᖅᓯᐅᖅᑎᑦᑎᖃᑕᕐᓂᕐᒥᒃ; 
ᐊᒻᒪᓗ 

(ᓂ) ᐃᒃᐱᒋᓗᒋᑦ ᓴᖅᑭᑕᐅᓂᖏᑦ, ᐋᖅᑭᒃᓱᐃᕝᕕᐅᓂᖏᑦ ᐊᐅᓚᑕᐅᓂᖏᓪᓗ 
ᓄᓇᓕᕋᓛᖃᕐᕕᐅᔪᑦ, ᐃᒡᓗᕐᔪᐊᖃᕐᕕᐅᔪᑦ ᑕᖕᒫᕐᕕᖃᖅᑐᓪᓘᓐᓃᑦ 
ᐊᑐᖅᑕᐅᔪᓂ ᐆᒪᔪᖅᓯᐅᕐᓂᕐᒧᑦ. 

 
ᐊᐅᓚᑦᑎᖃᑕᐅᓂᖅ 
197. ᑲᒥᓯᓇ ᑎᓕᔭᐅᓯᒪᓗᓂ ᒥᓂᔅᑕᐃᑦ ᐊᐅᓚᑦᑎᔨᖏᓐᓄᑦ ᒪᓕᒐᕋᓛᓕᐅᕈᓐᓇᖅᑐᑦ ᒪᑯᓂᖓ 
ᐱᔾᔪᑎᖃᖅᑐᓂᒃ 

(ᐃ) ᐃᒃᐱᒋᓗᒋᑦ ᐱᔭᐅᕙᓪᓕᐊᔪᑦ ᐆᒪᔪᐃᑦ ᐃᓱᒪᒋᓗᒋᑦ ᖃᓄᐃᑦᑑᓂᖏᑦ, 
ᐃᓚᒋᓗᒋᑦ ᐊᕐᓇᓘᖕᒪᖔᑕ, ᐊᖑᓴᓪᓘᒪᖓᑕ, ᐅᑭᐅᖃᕐᓂᖏᑦ, 
ᓱᓇᐅᓂᖏᑦ, ᐊᖏᓂᖏᓪᓗ ᐆᒪᔪᐃᑦ; 

(ᐱ) ᐊᔪᖅᑎᑦᑎᓗᑎᒃ ᒪᓕᒐᖃᖅᑎᑦᑎᓗᑎᒡᓘᓐᓃᑦ 
ᐊᖑᓇᓱᒃᑕᐅᔪᓐᓇᖃᑕᕐᓂᐊᖅᑐᓂᒃ ᐆᒪᔪᕐᓂᒃ ᐃᓱᒪᒋᓗᒋᑦ ᐅᑭᐅᕐᒥ 
ᖃᖓᐅᓂᖓ, ᖃᖓᒃᑰᕐᕕᖃᕐᓂᐊᕐᓂᖏᑦ, ᓄᓇᐃᑦ ᐃᓂᖏᓪᓗ; 

(ᑎ) ᓴᖅᑭᑦᑎᓗᑎᒃ ᐱᔭᐅᔪᓐᓇᖅᑐᑦ ᐊᒥᓲᓂᕆᓂᐊᖅᑕᖏᓐᓂᒃ 
ᐊᖑᓇᓱᒃᑕᐅᔪᓐᓇᖅᑐᓂ ᖃᓄᕐᓗ ᐊᒡᒍᖅᑎᖅᑕᐅᓯᒪᖃᑦᑕᕐᓂᐊᕐᒪᖔᑕ 
ᐊᒥᓲᓂᖏᑦ ᐱᔭᐅᔪᓐᓇᖅᑐᑦ; 

(ᑭ) ᐃᒃᐱᒋᓗᒋᑦ ᐊᑐᖅᑕᐅᖃᑕᕐᓂᖏᑦ (ᓂᕿᒃᓴᑦ, ᐊᓐᓄᕌᒃᓴᑦ) ᐊᒻᒪᓗ 
ᐊᑐᖅᑕᐅᖃᑦᑕᖏᓐᓂᖏᑦ ᐆᒪᔪᐃᑦ; ᐊᒻᒪᓗ  

(ᒋ) ᐋᖅᑭᒃᓯᓯᒪᓂᖅ ᒪᑐᐃᖓᕕᒃᓴᓂᒃ ᒪᑐᔭᐅᓯᒪᕝᕕᒃᓴᖏᓐᓂᒡᓗ ᐊᕐᕌᒍᒥ 
ᐊᖑᓇᓱᒡᕕᐅᔪᓐᓇᕐᓂᐊᖅᑐᓂᒃ. 

 
ᐆᒪᔪᖃᕐᕖᑦ 
198. (1) ᑲᒥᓯᓇ ᑎᓕᔭᐅᓯᒪᓗᓂ ᒥᓂᔅᑕᐃᑦ ᐊᐅᓚᑦᑎᔨᖏᓐᓄᑦ ᒪᓕᒐᕋᓛᓕᐅᕈᓐᓇᖅᑐᑦ 
ᒪᑯᓂᖓ ᐱᔾᔪᑎᖃᖅᑐᓂᒃ ᐆᒪᔪᖃᕐᕕᖕᓂᒃ ᐱᒻᒪᕆᐅᔪᓂᒃ, ᐆᒪᔪᕐᓂᐊᕐᕕᐅᑦᑕᐃᓕᒪᑎᑕᐅᔪᓂ, 
ᐊᒻᒪᓗ ᐊᔾᔨᐅᓐᖏᑦᑐᒥᒃ ᐊᐅᓚᑕᐅᓂᖃᖅᑐᓂᒃ ᐆᒪᔪᖃᕐᕕᖕᓂᒃ ᑕᒪᐃᓐᓂᑦᑐᓂ 
ᐃᓚᐃᓐᓇᖏᓐᓂᓘᓐᓃᑦ ᓇᓗᓇᐃᖅᑕᐅᓯᒪᓪᓚᑦᑖᖅᑐᓂ, ᒪᓕᒐᕋᓛᖃᕐᓂᖏᓐᓂᓗ ᐱᔾᔪᑎᖃᖅᑐᓂᒃ 

(ᐃ) ᐊᖑᓇᓱᒃᑕᐅᔪᓐᓇᕐᓂᖏᓐᓂᒃ ᐊᐅᓚᑕᐅᓂᖏᓐᓂᓗ ᐆᒪᔪᐃᑦ 
ᑕᒪᒃᑯᓇᓃᑦᑐᓂ; 

(ᐱ) ᐸᐸᑕᐅᓂᖏᓐᓂᒃ, ᐋᖅᑭᐅᒪᔭᐅᑎᑕᐅᓂᖏᓐᓂᒃ ᐃᓕᖅᑯᓯᑐᖃᖏᓐᓄᓪᓗ 
ᐅᑎᖅᐸᓪᓕᐊᑎᑕᐅᓂᖏᑦ ᐆᒪᔪᐃᑦ ᑕᒪᒃᑯᓇᓂ ᐆᒪᔪᖃᕐᕕᖕᓂ; 

(ᑎ) ᒪᓕᒐᖃᖅᑎᑦᑎᓂᕐᒥᒃ ᐊᔪᕐᓇᖅᑎᑦᑎᓂᕐᒥᒡᓗ ᐅᐸᒃᑕᐅᔪᓐᓇᕐᓂᖏᓐᓂᒃ 
ᑕᒪᒃᑯᐊ ᐆᒪᔪᖃᕐᕖᑦ; 

(ᑭ) ᐊᑐᖅᑕᐅᓂᖏᓐᓂᒃ, ᐊᐅᓚᑕᐅᓂᖏᓐᓂᒃ ᑲᒪᒋᔭᐅᓂᖏᓐᓂᓗ ᑕᒪᒃᑯᐊ 
ᐆᒪᔪᖃᕐᕕᑦ; ᐊᒻᒪᓗ 

(ᒋ) ᖃᓄᐃᑦᑐᑐᐃᓇᐃᑦ ᐱᓕᕆᐊᖑᔪᑦ ᑕᐃᒃᑯᓇᓂ ᐆᒪᔪᖃᕐᕕᖕᓂ, ᓲᕐᓗ 
ᓇᓂᓯᕝᕕᖃᕋᓱᐊᕐᓂᕐᒥᒃ, ᕿᓂᕐᕕᐅᓂᖅ, ᕿᓂᕐᕕᒃᑖᖑᓇᓱᐊᕐᓂᖏᓐᓂᒃ, 
ᓴᓇᔭᐅᕝᕕᐅᓂᖏᓐᓂᒡᓗ ᓴᕕᕋᔭᖃᕐᓂᖏᓐᓂᒃ, ᐅᖅᓱᐊᓗᖃᕐᓂᖏᓐᓂᒃ, 
ᒑᓴᓖᖃᕐᓂᖏᓐᓂᒃ ᓴᓇᔭᐅᓂᖏᓐᓂᓗ, ᐊᐅᓚᑕᐅᓂᖏᓐᓂᒃ, 
ᐋᖅᑭᒃᓱᕆᐊᖅᑕᐅᓂᖏᓐᓂᓗ ᖃᓄᐃᑦᑐᑐᐃᓐᓇᐃᑦ ᐃᒡᓗᕐᔪᐊᑦ, ᐱᖁᑏᑦ, 
ᓇᑉᐸᖅᑕᐅᔪᓐᓇᖅᑐᓪᓗ.  

ᓇᓪᓕᐅᒃᑯᒫᒃᓴᐃᑦ 
(2) ᑲᒥᓯᓇ ᑎᓕᔭᐅᓯᒪᓗᓂ ᒥᓂᔅᑕᐃᑦ ᐊᐅᓚᑦᑎᔨᖏᓐᓄᑦ ᒪᓕᒐᕋᓛᓕᐅᕈᓐᓇᖅᑐᑦ 

ᒪᑯᓂᖓ ᐱᔾᔪᑎᖃᖅᑐᓂᒃ 
(ᐃ) ᐱᖅᑯᓯᐅᓂᐊᖅᑐᓂᒃ ᒪᓕᒃᑕᐅᓂᐊᖅᑐᓂᒃ 

ᓇᓪᓕᐅᒃᑯᒫᒃᓴᖅᑖᖁᑕᐅᕙᒃᑐᓂᒃ ᔭᒐᐃᓂᕐᒧᑦ ᐱᑕᖃᕈᓐᓃᕐᓂᖏᓐᓄᑦ 
ᐅᓗᕆᐊᓇᓕᕐᓂᖏᓐᓄᑦ ᐆᒪᔪᖃᕐᕕᐅᔪᑦ ᓴᕿᑕᐅᓯᒪᔪᓂᒃ; 

(ᐱ) ᐱᖅᑯᓯᐅᓂᐊᖅᑐᓂᒃ ᑐᑭᓕᐅᕈᑕᐅᓂᐊᖅᑐᓂᒃ ᖃᐅᔨᒪᓂᖅ ᐃᓄᐃᑦ 
ᐊᔪᓐᖏᓐᓂᖏᓐᓂᒃ ᓇᓪᓕᐅᒃᑯᒫᒃᓴᖅᑖᕈᑎᖃᕈᓐᓇᖅᑐᓂᒃ, 
ᐊᖏᓂᖏᓐᓂᓗ ᓱᒃᑯᓯᒪᓗᑕᐅᔪᑦ ᐃᓄᖕᒧᑦ ᐅᕝᕙᓘᓐᓃᑦ ᐊᖏᓂᖏᓐᓂᒃ 
ᓇᓪᓕᐅᒃᑯᒫᒃᓴᓂᒃ ᔭᒐᐃᓚᕿᓂᕐᒥᒃ ᓴᖅᑭᓯᒪᔪᓂᒃ; ᐊᒻᒪᓗ  

(ᑎ) ᖃᓄᐃᓕᖓᓂᐊᕐᓂᖏᓐᓂᒃ ᒪᓕᒃᑕᐅᔭᕆᐊᖃᕐᓂᐊᕐᓂᖏᓐᓂᓗ ᐃᓗᓕᖏᑦ 
ᓇᓪᓕᐅᒃᑯᒫᒃᓴᓕᕆᓂᐅᔪᓄᑦ. 

 
ᐊᑐᖅᑕᐅᒃᑲᐃᖃᑕᕐᓂᖅ 
199. ᑲᒥᓯᓇ ᑎᓕᔭᐅᓯᒪᓗᓂ ᒥᓂᔅᑕᐃᑦ ᐊᐅᓚᑦᑎᔨᖏᓐᓄᑦ ᒪᓕᒐᕋᓛᓕᐅᕈᓐᓇᖅᑐᑦ ᒪᑯᓂᖓ 
ᐱᔾᔪᑎᖃᖅᑐᓂᒃ ᐊᓯᖔᖏᓐᓂᒃ ᓴᖅᑭᑦᑎᓯᒪᔪᓐᓇᕐᓂᖅ ᐊᑐᖅᑕᐅᔪᒃᓴᓂᒃ ᐅᑯᐊ ᐱᔾᔪᑕᐅᓗᑎᒃ 
ᒪᓕᒐᐃᑦ ᐃᓚᖃᕐᓗᑎᒃ ᒪᓕᒐᕋᓛᕐᓂᒃ ᒪᑯᓄᖓ 

(ᐃ) ᐱᖅᑯᓯᕆᔭᐅᓂᐊᖅᑐᓂᒃ ᐊᑯᓂᐅᓂᖃᕐᕕᒋᓂᐊᖅᑕᖏᓪᓗ ᐊᑕᓂᖏᑦ 
ᐊᑐᖅᑕᐅᓂᐊᓕᖅᑐᑦ ᐊᓯᖔᖏᓐᓂᒃ ᐆᒃᑐᕐᕕᐅᖃᑦᑕᕐᓂᐊᖅᑐᓂᒃ, 
ᑐᑭᓯᓂᐊᕈᑎᒃᓴᐃᓪᓗ ᐱᑕᖃᕆᐊᖃᖅᑐᑦ ᐃᓗᓕᖏᓐᓂ 
ᐃᓚᒋᔭᐅᔪᓂᓘᓐᓃᑦ ᐆᒃᑐᕈᑕᐅᓂᐊᖅᑐᓂ; 

(ᐱ) ᐱᖅᑯᓯᕆᔭᐅᓂᐊᖅᑐᓂᒃ ᐸᕐᓇᐃᓂᖅ ᑎᑎᕋᖅᑲᑦᑕᕐᓂᕐᒥᒡᓗ ᐅᓂᒃᑳᓕᐊᓂᒃ 
ᐱᔾᔪᑎᖃᖅᑐᓂᒃ ᐊᐅᓚᑕᐅᓂᖏᓐᓂᒃ ᒪᓕᒃᑕᐅᓂᖏᓐᓂᓗ ᐊᓯᖔᖏᓐᓂᒃ 
ᐊᑐᖅᑕᐅᖃᑦᑕᕈᒪᓕᖅᑐᓂᒃ ᐊᖏᕈᑎᓂ; 

(ᑎ) ᖃᓄᐃᑦᑑᓂᖏᓐᓂᒃ ᐊᑭᓕᐅᑎᒃᓴᐃᑦ ᐊᑭᓕᖅᑐᖅᑕᐅᔾᔪᑎᒃᓴᐃᓪᓗ ᐊᑭᓖᑦ, 
ᐱᔾᔪᑎᖃᖅᑎᓪᓗᒋᑦ ᒪᓕᒃᑕᐅᑦᑎᐊᕈᑎᒃᓴᖏᓐᓄᑦ ᐊᓯᖔᖏᓐᓂᒃ 
ᐊᑐᖅᑕᐅᔪᒪᓕᖅᑐᓄᑦ ᐊᖏᕈᑎᓄᑦ; 

(ᑭ) ᐃᓗᓕᖏᑦ ᖃᓄᐃᓕᖓᑎᑕᐅᓂᐊᕐᓂᖏᓪᓗ ᐃᓚᒋᔭᐅᖃᑕᐅᔪᓐᓇᖅᑐᑦ 
ᐊᓯᖔᖏᓐᓂᒃ ᐊᑐᕈᒪᓕᕐᓂᕐᒧᑦ ᐊᖏᕈᑎᓂ ᐊᒻᒪᓗ ᖃᓄᖅ 
ᓴᓐᖏᓂᖃᕐᓂᐊᕐᒪᖔᑖ ᑕᐃᒃᑯᐊ ᐃᓗᓕᖏᑦ 
ᖃᓄᐃᓕᖓᑎᑕᐅᓂᐊᕐᓂᖏᓐᓄᑦ ᐋᖅᑭᐅᒪᓂᖏᓪᓗ; 

(ᒋ) ᓴᓐᖏᓂᖃᕐᕕᖏᓐᓂᒃ, ᐱᓕᕆᐊᕆᔪᓐᓇᖅᑕᖏᓐᓂᒃ 
ᐊᑭᓕᖅᑐᖅᑕᐅᓂᖏᓐᓂᓗ ᐆᒪᔪᓕᕆᓂᕐᒥᒃ ᐸᐸᑦᑎᔨᐅᔪᑦ. 

 
ᓄᓇᕗᒻᒥᒃ ᓄᓇᑖᕈᑎᓄᑦ ᐊᖏᕈᑏᑦ 
200. ᑲᒥᓯᓇ ᑎᓕᔭᐅᓯᒪᓗᓂ ᒥᓂᔅᑕᐃᑦ ᐊᐅᓚᑦᑎᔨᖏᓐᓄᑦ ᒪᓕᒐᕋᓛᓕᐅᕈᓐᓇᖅᑐᑦ ᒪᑯᓂᖓ 
ᐱᔾᔪᑎᖃᖅᑐᓂᒃ ᐃᓕᑕᕆᔭᐅᓯᒪᓂᖏᓐᓂᒃ ᐊᑐᖅᑕᐅᓂᖏᓐᓂᓗ ᐊᖏᕈᑏᑦ ᐊᓯᖏᓪᓘᓐᓃᑦ 
ᓄᓇᑖᕈᑎᓄᑦ ᐊᖏᕈᑏᑦ, ᒪᑯᓂᖓ ᐃᓚᖃᕐᓗᑎᒃ 

(ᐃ) ᐊᑐᓐᖏᑎᑦᑎᔪᓐᓇᕐᓂᖅ ᓇᓂᑐᐃᓇᖅ ᓄᓇᓂᒃ ᐊᕕᒃᑐᖅᓯᒪᓂᐅᔪᓂᓘᓐᓃᑦ 
ᓄᓇᕗᒻᒥ ᑎᒥᐅᔪᓂᒃ ᐃᓄᖕᓂᒃ ᐊᖏᕈᑎᓂᒃ ᐊᑐᕐᓂᖃᕐᕕᐅᔪᓂ 

ᐊᑐᓐᖏᑦᑐᓐᓇᕐᓂᖅ ᐃᓗᓕᖏᓐᓂᒃ ᐅᑯᓂᖓ ᒪᓕᒐᕐᓂ 
ᒪᓕᒐᕋᓛᖏᓐᓂᓘᓐᓃᑦ; 

(ᐱ) ᑎᒎᖅᑲᐃᓯᒪᓂᖅ ᐊᑐᓕᖅᑎᑦᑎᕐᓂᓪᓘᓐᓃᑦ ᐃᓱᒪᓕᐊᖑᓯᒪᔪᓂᒃ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ; 

(ᑎ) ᑎᒎᖅᑲᐃᓯᒪᓂᖅ ᐊᑐᓕᖅᑎᑦᑎᕐᓂᓪᓘᓐᓃᑦ ᐃᓱᒪᓕᐊᖑᓯᒪᔪᓂᒃ 
ᐊᓯᖏᓐᓄᑦ ᑎᒥᐅᔪᓄᑦ ᐃᓱᒪᓕᐅᖅᑎᐅᔪᓐᓇᕐᓂᕐᒥᒃ 
ᓴᖏᓂᖅᑖᖅᑎᑕᐅᓯᒪᔪᓂᒃ ᐱᔾᔪᑎᖃᖅᑐᓂᒃ ᐆᒪᔪᕐᓂᒃ 
ᐆᒪᔪᕐᑲᕐᕕᖕᓂᓘᓐᓃᑦ ᐊᐅᓚᑦᑎᔨᐅᓂᕐᒥᒃ ᐊᑖᓂ ᐃᓗᓕᖏᑦᑕ ᐊᖏᕈᑏᑦ; 
ᐊᒻᒪᓗ   

(ᑭ) ᐋᖅᑭᒃᓯᓯᒪᔪᓐᓇᕐᓂᖅ ᐆᒪᔪᖅᑕᐅᔪᓐᓇᖅᑐᒃᓴᐃᑦ ᐊᒥᓲᓂᕆᓂᐊᖅᑕᖏᓐᓂᒃ, 
ᒪᓕᒃᑕᐅᓗᑎᒃ ᐊᖏᕈᑏᑦ ᐆᒪᔪᓕᕆᓂᕐᒧᑦ. 

 
ᑕᒪᐃᓐᓂᒃ ᐱᔾᔪᑎᖃᖅᑐᓂᒃ 
201. ᑲᒥᓯᓇ ᑎᓕᔭᐅᓯᒪᓗᓂ ᒥᓂᔅᑕᐃᑦ ᐊᐅᓚᑦᑎᔨᖏᓐᓄᑦ ᒪᓕᒐᕋᓛᓕᐅᕈᓐᓇᖅᑐᑦ ᒪᑯᓂᖓ 
ᐱᔾᔪᑎᖃᖅᑐᓂᒃ 

(ᐃ) ᐊᑐᖅᑕᐅᓂᐊᖅᑐᓂᒃ ᓴᓐᖏᓂᕆᔭᐅᔪᓂᒃ, ᐱᓕᕆᐊᒃᓴᓂᒃ, 
ᑲᒪᒋᔭᐅᔭᕆᐊᖃᖅᑐᓂᒡᓗ ᓂᐅᕕᕐᕕᐅᕙᒃᑐᓂᒃ ᐊᑭᓕᖅᑐᖅᑕᐅᓂᖏᓐᓂᓗ; 

(ᐱ) ᓇᓗᓇᐃᖅᑕᐅᓂᖏᑦ ᐃᓄᐃᑦ ᓄᓇᕗᒻᒥᐅᑕᐅᔪᑦ ᓄᓇᕗᒻᒥᐅᑕᐅᓐᖏᑐᓪᓗ 
ᓄᓇᕗᒻᒥ ᐃᓕᑕᕆᔭᐅᓯᒪᓂᖃᕐᓂᖏᑦ; 

(ᑎ) ᐃᒃᐱᒋᓗᒋᑦ ᓴᓇᔭᐅᖃᑦᑕᖅᑐᑦ ᐅᓂᒃᑳᓕᐊᑦ ᐱᓕᕆᐊᖑᓯᒪᔪᓂᒃ 
ᐱᔾᔪᑎᖃᖅᑐᑦ ᐊᖑᓇᓱᖕᓂᕐᒥᒃ; 

(ᑭ) ᐃᒃᐱᒋᓗᒋᑦ ᑎᑎᖅᑲᐃᑦ ᐱᑕᖃᖃᑦᑕᕆᐊᖃᖅᑐᑦ ᐅᑎᖃᑦᑕᕆᐊᖃᖅᑐᓪᓗ 
ᐅᓂᑳᓕᐊᖑᔭᕆᐊᖃᖅᑐᓪᓘᓐᓃᑦ ᒪᓕᒡᓗᒋᑦ ᑖᒃᑯᐊ ᒪᓕᒐᐃᑦ; 

(ᒋ) ᐃᒃᐱᒋᓗᒋᑦ ᐊᑭᓕᖅᑐᐃᔭᕆᐊᖃᖅᑐᑦ ᐊᖓᔪᖅᑲᕐᔪᐊᒧᑦ ᐃᓄᐃᑦ 
ᐃᑲᔪᖃᑦᑕᖅᑐᑦ ᐸᐸᑦᑎᔨᐅᓂᕐᒥᒃ ᐊᕙᑎᓕᕆᔨᒥᒃ; 

(ᒥ) ᐃᒃᐱᒋᓗᒋᑦ ᐊᑎᓕᐅᖅᑕᐅᓯᒪᓂᖏᑦ ᓅᑕᐅᔪᑦ ᑐᓂᔭᐅᓯᒪᔪᓪᓗ 
ᑎᑎᖅᑲᖁᑎᖏᓐᓂᒃ ᐊᑐᖅᑕᐅᓂᖏᓐᓂᒃ ᐱᔾᔪᑎᖃᖅᑐᓂᒃ ᐆᒪᔪᓕᕆᓂᕐᒥᒃ 
ᐆᒪᔪᖃᕐᕕᖕᓂᓘᓐᓃᑦ; 

(ᓂ) ᑎᓕᓯᖃᑦᑕᕐᓗᓂ ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᓄᓇᓕᖕᓂ 
ᓄᓇᓕᖕᓂᓘᓐᓃᑦ ᓂᕐᔪᓯᕆᓂᕐᒧᑦ  ᑲᑎᒪᔨᖏᓐᓂᒃ, ᐊᖏᖅᑕᐅᓯᒪᓗᑎᒃ 
ᑕᐃᒃᑯᓄᖓ, ᓴᓐᖏᓂᖃᕐᕕᐅᓂᐊᖅᑐᓂᒃ, ᑲᒪᔨᐅᕝᕕᒋᓂᐊᖅᑕᖏᓐᓂᒃ 
ᐱᓕᕆᐊᕆᓂᐊᑕᖏᓐᓂᓗ ᒪᓕᒡᓗᒋᑦ ᖃᓄᐃᑦᑐᑐᐃᓐᓇᐃᑦ ᒪᓕᒐᕋᓛᑦ; 

(ᓯ) ᓇᓗᓇᐃᒃᑯᑕᖃᕐᓗᑎᒃ ᐆᒪᔪᐃᑦ ᐊᑐᕐᓂᖏᓐᓂ ᐅᑯᐊ ᒪᓕᒐᐃᑦ 
ᒪᓕᒐᕋᓛᖏᓪᓗ; 

(ᓕ) ᓱᓕᔫᕐᓂᐊᕐᓂᕋᐃᑎᑦᑎᓗᑎᒃ (ᐊᖏᖅᑎᑦᑎᓗᑎᒃ) ᑲᒪᑦᑎᐊᔪᓴᕐᓂᐊᕐᓂᕐᒥᒃ 
ᐃᖅᑲᓇᐃᔮᖃᕐᓂᐊᖅᑐᓂᒃ ᐃᓄᖕᓂᒃ ᑕᒪᒃᑯᓂᖓ ᐱᓕᕆᐊᒃᓴᓂᒃ ᐅᑯᓇᓂ 
ᒪᓕᒐᕐᓃᑦᑐᓂᒃ; 

(ᔨ) ᑐᑭᓕᐅᖃᑕᕐᓂᕐᒥᒃ  ᐊᑭᓕᖅᑕᐅᔾᔪᑕᐅᔪᓐᓇᖅᑐᓂᒃ 
ᐱᔭᕇᖅᑕᐅᓯᒪᑦᑎᐊᖅᑐᓂᒃ ᐸᓯᔭᐅᑎᑦᑎᓯᒪᕐᓂᕐᒥᒃ ᒪᓕᒐᕐᓂᒃ 
ᓯᖁᒥᑦᑎᓯᒪᓂᕐᒧᑦ ᐊᑖᓂ ᐅᑯᐊ ᒪᓕᒐᐃᑦ; 

(ᕕ) ᐃᒃᐱᒋᓗᒋᑦ ᐊᑭᓖᒃᑲᓐᓂᒐᓛᒎᑏᑦ, ᑮᓇᐅᔭᖅᑖᒐᓛᒍᑏᑦ, 
ᐊᑭᓖᒐᓛᒋᐊᓖᓪᓗ ᑲᑎᖅᓱᖅᑕᐅᓯᒪᔭᕆᐊᖃᓲᑦ ᓚᐃᓴᓐᓯᓂᒃ 
ᐊᖑᓇᓱᒍᓐᓇᐅᑎᓂᒡᓗ ᐊᒥᕐᓂᒡᓗ ᕿᓯᖕᓂᒡᓗ ᐊᓯᖏᓐᓂᓗ 
ᐆᒪᔪᕕᓂᕐᓂᓐᖔᖅᑐᑦ ᑮᓇᐅᔭᒃᓴᒃᑯᑦ ᑮᓇᐅᔭᖃᕐᕕᖕᓄᑦ; 

(ᕆ) ᐃᒃᐱᒋᓗᒋᑦ ᐊᑭᓕᒑᓛᒍᑏᑦ ᐊᑭᓕᖅᑕᐅᖃᑦᑕᕆᐊᖃᖅᑐᑦ ᑕᕝᕙᓐᖓᑦ 
ᒪᓕᒐᕐᒥᒃ ᒪᓕᒐᕋᓛᖏᓐᓂᒡᓘᓐᓃᑦ; 

(ᕿ) ᒪᓕᒃᑕᐅᑎᑦᑎᓗᑎᒃ ᓱᓇᑐᐃᓐᓇᕐᒥᒃ ᐊᔪᕐᓇᖅᑎᑕᐅᔾᔮᖏᑦᑐᓂᒃ ᐊᓯᐊᒍᑦ 
ᓚᐃᓴᓐᓯᒃᑯᑦ; 

(ᐅ) ᐃᒃᐱᒋᓗᒋᑦ ᓂᕿᖏᑦ ᐆᒪᔪᕕᓂᕐᓂᓐᖔᖅᑐᑦ ᓂᕆᔭᐅᓂᐊᖅᑐᓂ 
ᐊᓯᖏᓐᓂᒃ ᓇᖕᒥᓂᖅ ᐊᖏᕐᕋᒥ; 

(ᐳ) ᑐᑭᓕᐅᕐᓗᒋᑦ ᖃᓄᐃᑦᑐᑐᐃᓐᓇᐃᑦ ᐅᖃᐅᓰᑦ ᑐᑭᓯᔭᐅᔪᓪᓘᓐᓃᑦ 
ᑐᑭᓕᐅᖅᑕᐅᓯᒪᓐᖏᑦᑐᑦ ᐅᑯᓇᓂ; 

(ᑐ) ᒪᓕᒃᑕᐅᖁᔨᓂᖅ ᓱᓇᑐᐃᓐᓇᕐᓂᒃᒥ ᒪᓕᒃᑕᐅᖁᔭᐅᔪᓂ ᐅᑯᓇᓂ 
ᒪᓕᒐᕐᓂᓗ ᐊᒻᒪᓗ  

(ᑯ) ᐃᒃᐱᒍᓱᑦᑎᐊᕐᓂᖅ ᐊᓯᖏᓐᓂᒃ ᓱᓇᑐᐃᓐᓇᕐᒥᒃ ᐱᑕᖃᕆᐊᖃᕋᓱᒋᔭᐅᔪᓂ 
ᐊᑲᐅᓂᖅᓴᐅᓂᐊᕐᓂᕋᖅᑕᐅᔪᓂᓪᓘᓐᓃᑦ ᐊᑐᕐᓂᖏᓐᓂᒃ, 
ᐱᒻᒪᕆᐅᓂᖏᓐᓂᒃ ᐅᒃᐱᕐᓂᕆᔭᐅᓂᖏᓂᓗ ᐅᑯᓇᓂ ᐃᓚᒋᔭᐅᔪᓂ 
ᒪᓕᒐᕐᓂ. 

 
ᒪᓕᒐᕋᓛᑦ ᓴᓐᖏᓂᖃᕐᕕᖏᑦ 
202. (1) ᒪᓕᒐᕋᓛᓕᐊᖑᔪᑦ ᐃᓗᓕᖏᓐᓂ ᐅᑯᐊ ᒪᓕᒐᐃᑦ ᑕᒪᐃᓐᓂᒃ ᐊᑐᖅᑕᐅᔪᓐᓇᖅᑐᑦ 
ᐊᑐᕐᓂᖏᓐᓂᒃ ᐅᕝᕙᓘᓐᓃᑦ ᐊᑐᖅᑐᐃᓐᓇᐅᔪᓐᓇᖅᑐᑦ ᒪᑯᓄᖓᐃᓐᓇᖅ 

(ᐃ) ᓇᓗᓇᐃᖅᑕᐅᓯᒪᑦᑎᐊᖅᑐᓂ ᐱᓕᕆᐊᒃᓴᓂ, ᐆᒪᔪᕐᓂ, ᐊᔪᓐᖏᔾᔪᑎᓂᒃ, 
ᓂᕕᖓᑖᓂᒃ, ᓇᓗᓇᐃᒃᑯᑕᕐᓂ, ᑎᑎᖅᑲᓂ, ᐱᖁᑎᓂ, ᐊᓯᖏᓐᓂᓘᓐᓃᑦ 
ᓱᓇᑐᐃᓐᓇᕐᓂ, ᓇᓗᓇᐃᒃᑯᑕᖃᕐᓂᖏᓐᓂᓘᓐᓃᑦ 
ᐃᓕᑕᕆᔭᐅᓂᖃᕈᑎᖏᓐᓂᒃ; 

(ᐱ) ᓇᓗᓇᐃᖅᑕᐅᓯᒪᓪᓗᑐᖅᑐᓂ ᐃᓂᓕᖕᓂ ᐃᓚᒋᔭᐅᔪᓂᓘᓐᓃᑦ ᓄᓇᕗᒻᒥ; 
ᐅᕝᕙᓘᓐᓃᑦ 

(ᑎ) ᓇᓗᓇᐃᖅᑕᐅᓯᒪᔪᓂ ᐊᑐᕐᓂᖃᕐᕕᒋᓂᐊᖅᑕᖏᑦᑕ 
ᐊᑯᓂᐅᓂᖃᕐᕕᒋᓂᐊᖅᑕᖏᓐᓂ, ᐱᕕᒃᓴᓕᐊᖑᓯᒪᔪᓂ. 

 
ᐊᔪᓐᖏᔾᔪᑎᖃᕆᐊᖃᕈᑏᑦ 

(2) ᒪᓕᒐᕋᓛᓕᐊᖑᓯᒪᔪᑦ ᐊᑐᕐᓂᖏᓐᓂ ᐅᑯᐊ ᒪᓕᒐᐃᑦ ᐊᐅᓚᑦᑎᔾᔪᑕᐅᔪᑦ 
ᒪᓕᒐᕆᔭᐅᔪᓪᓗ ᐊᑐᕈᓐᓇᑐᐃᓐᓇᕆᐊᖃᖅᑐᑦ ᐊᔪᓐᖏᔾᔪᑎᑖᖅᓯᒪᔭᕆᐊᖃᕐᓂᕐᒥᒃ 
ᐱᓕᕆᒋᐊᖅᑐᖃᓚᐅᓐᖏᓐᓂᖅ ᓱᓇᑐᐃᓐᓇᕐᒥᒃ ᐱᓕᕆᐊᖑᔪᒪᔪᒥᒃ. 
 
ᐊᔾᔨᒌᓐᖏᓐᓂᖏᑦ ᐃᓄᐃᑦ ᑎᒥᐅᔪᑦ ᑲᑎᖓᐅᖅᑐᑦ 

(3) ᐊᑐᕐᓂᖏᓐᓂᒃ ᒪᓕᒐᕋᓛᖁᑕᐅᔪᑦ, ᐊᔾᔨᒌᓐᖏᓐᓂᖏᓪᓗ ᐊᒥᓲᓂᖅᑖᕆᔭᐅᔪᑦ, 
ᒪᓕᒋᐊᓖᓪᓗ ᖃᓄᐃᓕᖓᔭᕆᐊᖃᖅᑎᑕᐅᔪᓪᓗ ᐋᖅᑭᐅᒪᔭᐅᔪᓐᓇᖅᑐᑦ ᑐᕌᖓᔪᓄᑦ ᐃᓄᖕᓄᑦ, 
ᓄᓇᖃᖅᖃᑕᐅᔪᓄᑦ, ᓄᓇᖃᖃᖃᑕᐅᓐᖏᑦᑐᓄᑦ ᐊᓯᖏᓐᓄᓪᓗ ᐃᓄᖕᓄᑦ. 

ᐱᒋᐊᕐᕕᖃᕐᓂᖏᑦ ᑎᓕᓯᓯᒪᓂᐅᔪᑦ 
203. (1) ᐊᑐᕈᓐᓇᕆᓪᓗᑎᒃ ᐃᓚᖓ 10-ᒦᑦᑐᑦ ᒪᓕᒐᖑᖅᑎᑦᑎᓂᕐᒧᑦ ᒪᓕᒐᐃᑦ, ᑎᓕᓯᓯᒪᓂᐅᔪᑦ 
ᒥᓂᔅᑕᒥᓐᖔᖅᑐᑦ ᐃᓱᒪᑕᒻᒪᕆᖕᒥᓐᖔᖅᑐᓪᓗ ᓴᖅᑭᑕᐅᔪᑦ ᐅᑯᑎᒎᓇ ᒪᓕᒐᖅᑎᒍᑦ 
ᐱᒋᐊᑲᐅᑎᒋᓂᐊᖅᑐᑦ ᐊᑎᓕᐅᖅᑕᐅᓯᒫᓂᑐᐊᖅᐸᑕ. 
 
ᐊᓯᖏᑦ ᑎᓕᓯᓯᒪᔾᔪᑏᓐ 

(2) ᐊᑐᕈᓐᓇᕆᓪᓗᑎᒃ ᐃᓗᓕᖏᑦ ᒪᓕᒐᓐᖑᖅᑎᑦᑎᓂᕐᒧᑦ ᒪᓕᒐᐃᑦ, ᑎᓕᓯᓯᒪᔾᔪᑏᑦ 
ᓂᕐᔪᑎᓕᕆᔨᓄᑦ ᐊᑖᓂ ᐅᑯᐊ ᒪᓕᒐᐃᑦ ᒪᓕᒐᖅᑎᒍᑦ ᒪᓕᒐᓐᖑᖅᑎᑦᑎᔾᔪᑕᐅᖏᓚᑦ. 
 

ᐊᒡᒍᖅᓯᒪᓂᖅ 8 
 

ᒪᓕᒐᕐᓂᒃ ᐱᓂᕐᓗᒃᑕᐃᓕᑎᑦᓯᓂᖅ 
 

ᓴᖏᓂᖏᑦ ᓂᕐᔪᑎᓕᕆᔩᑦ 
 
ᐅᐸᒃᑕᐅᔪᓐᓇᖅᑐᑦ 
204. (1) ᓂᕐᔪᓯᕆᔨ, ᑎᓕᔭᐅᓯᒪᓂᕐᒥᓂᒃ ᐱᓕᕆᔪᓐᓇᖅᐳᖅ ᒪᓕᒡᓗᓂᒋᑦ ᐅᑯᐊ ᒪᓕᒐᐃᑦ, 
ᐊᒻᒪᓗ ᑭᓇᑐᐃᓐᓇᖅ ᐃᑲᔪᖅᑎᐅᔪᖅ ᐆᒪᔪᓕᕆᔨᒥᒃ, ᐃᑎᕈᓐᓇᖅᑐᖅ, ᐅᐸᒍᓐᓇᖅᑐᖅ, 
ᐃᑳᕈᓐᓇᖅᑐᖅ ᑕᐃᑲᓃᑦᑐᓐᓇᖅᑐᖅ ᓄᓇᒥ ᐃᒪᕐᒥᓗ ᐸᓯᔭᒃᓴᐅᓂᕋᖅᑕᐅᔪᓐᓇᖏᓪᓗᓂ    . 
 
ᑭᓇᐅᓂᕐᒥᒃ ᓴᖅᑭᑦᑎᖃᑦᑕᕆᐊᖃᕐᓂᖅ 

(2) ᓂᕐᔪᑎᓕᕆᔨᐅᔫᑉ ᐃᓕᑕᕆᔭᐅᓯᒪᔾᔪᑎᖓ ᑭᓇᐅᖕᒪᖔᑦ ᑕᑯᑎᑕᐅᔭᕆᐊᖃᖅᑐᖅ 
ᓴᕿᑕᐅᓗᓂ, ᐱᔪᒪᔭᐅᔭᕌᖓ ᑕᑯᔭᐅᔪᒪᔭᕌᖓᑦ ᐃᓄᖕᒧᑦ ᑲᒪᔨᐅᔪᒧᑦ ᓇᓂᑐᐃᓐᓇᖅ ᐃᓂᒥ 
ᐆᒪᔪᓕᕆᔨᐅᑉ ᖃᐅᔨᓴᖅᑕᖓᓂ ᕿᓂᕐᕕᒋᔭᖏᓐᓂᓘᓐᓃᑦ ᒪᓕᓗᒋᑦ ᐅᑯᐊ ᒪᓕᒐᐃᑦ. 
 
ᓴᓐᖏᓂᖃᕐᓂᖅ ᑎᒍᓯᔪᓐᓇᕐᓂᕐᒧᑦ 
205. (1) ᓂᕐᔪᑎᓕᕆᔨᐅᔪᖅ, ᑎᒍᔭᐅᔭᕆᐊᖃᕈᑎᓕᐅᔾᔭᓐᖏᓪᓗᓂ, ᑎᒍᓯᔪᓐᓇᖅᑐᖅ ᐃᓄᖕᒥᒃ 
ᐱᕋᔭᒃᑐᒥᒃ ᖃᐅᔨᔭᒥᓂᒃ ᒪᓕᒃᓗᒋᑦ ᐅᑯᐊ ᐱᖁᔭᑦ. 
 
ᓴᓐᖏᓂᖏᑦ ᐱᕋᔭᒃᑕᐃᓕᑎᑦᑎᔩᑦ 
 (2) ᓂᕐᔪᑎᓕᕆᔨᐅᔪᖅ ᓴᖏᓂᖃᕐᓂᐊᖅᑐᖅ ᐱᕋᔭᒃᑕᐃᓕᒪᑎᑦᑎᔨᑎᑐᑦ. 
 
ᐃᓱᓕᑦᑕᕐᕕᖃᕐᓂᖏᑦ 

(3) ᐃᓱᒪᑕᒻᒪᕆᒃ ᐱᔪᓐᓇᖅᑐᖅ, ᑎᑎᕋᖅᓯᒪᔪᒃᑯᑦ ᑎᓕᓯᓂᑯᑦ, ᓇᓗᓇᐃᖅᓯᔪᓐᓇᖅᑐᖅ 
ᐃᓱᓕᑦᑕᕐᕕᐅᓂᐊᖅᑐᓂᒃ ᓴᖏᓂᖏᓐᓂᒃ ᐅᖃᐅᓯᐅᓯᒪᔪᓂ ᐃᓚᖏᓐᓂ (1)-ᒥ ᐅᕝᕙᓘᓐᓃᑦ (2)-ᒥ 
ᑎᒃᑯᐊᖅᓯᓂᕐᒥᓂᒃ ᐃᓄᖕᒥᒃ ᐃᓄᖕᓂᓘᓐᓃᑦ ᓂᕐᔪᑎᓕᕆᔨᐅᓂᐊᕐᑐᓂᒃ. 
 
ᓴᐳᒻᒥᔭᒃᑕᐅᔾᔪᑏᑦ 
206. ᓂᕐᔪᑎᓕᕆᔨ ᓴᐳᔾᔭᐅᓯᒪᔪᓐᓇᐅᑎᖃᕐᓗᓂ ᐊᑐᐃᓐᓇᐅᔪᓂᒃ ᐃᓗᓕᖏᓐᓂ 
ᐱᕋᔭᒃᑐᓕᕆᓂᕐᒧᑦ ᐱᖁᔭᐃᑦ (ᑲᓇᑕᒥ) ᐸᓖᓯᓄᑦ ᐱᕋᔭᒃᑕᐃᓕᒪᑎᑦᑎᔨᓄᑦ ᐱᓕᕆᓂᖏᓐᓂᒃ 
ᐱᓕᕆᐊᒃᓴᒥᓂᒃ. 



ᐆᒪᔪᓕᕆᓂᕐᒧᑦ ᐱᖁᔭᖅ 

S.Nu. 2003,c.26 110

ᐅᒪᔪᓕᕆᔩᑦ ᐱᖃᓯᐅᔾᔭᐅᒋᐊᑐᓐᖏᑦᑐᑦ  
207. (1) ᒪᓕᒐᕐᓂᒃ ᓯᖁᒥᑦᑎᓂᐅᔪᑦ ᐅᖃᐅᓯᐅᔪᑦ ᐅᑯᓇᓂ ᐱᖁᔭᓂ ᒪᓕᒐᖏᓐᓂᓪᓗ 
ᐊᑐᖅᑕᐅᖃᑦᑕᔾᔮᖏᑦᑐᑦ ᓂᕐᔪᑎᓕᕆᔨᓄᑦ ᐱᓕᕆᑎᓪᓗᒋᑦ ᑎᓕᔭᐅᓯᒪᓂᕐᒥᓂᒃ ᒪᓕᒃᓱᑎᒃ 
ᐊᐅᓚᑕᐅᓪᓗᑎᒡᓗ, ᐱᓕᕆᓂᖏᓐᓂᒃ ᐱᓕᕆᐊᒃᓴᒥᓂᒃ ᐱᑦᑎᐊᕐᓂᒃᑯᑦ.   
 
ᓇᓗᓇᐃᖅᑕᐅᓯᒪᔪᑦ ᐱᖃᑕᐅᒋᐊᑐᓐᖏᑦᑐᑦ 

(2) ᒪᓕᒡᓗᓂ ᐃᓚᒃᑲᓐᓂᖓ (3), ᐃᓱᒪᑕᒻᒪᕆᒃ, ᐱᔪᓐᓇᖅᑐᖅ ᐃᒫᒃ, ᐋᕿᒃᑕᐅᓯᒪᔪᓂᒃ 
ᒪᓕᒋᐊᖃᖅᑎᑕᐅᔪᓂᒃ ᐱᑕᕆᐊᖃᕋᓱᒋᔭᖏᓐᓂᒃ ᑕᐃᒪᐃᖁᔭᐅᔪᓂᓘᓐᓃᑦ, 
ᐊᑐᓐᖏᑲᐃᓇᖅᑎᑦᑎᔪᓐᓇᖅᑐᖅ ᓂᕐᔪᑎᓕᕆᔨᓄᑦ ᐃᓄᖕᓂᓘᓐᓃᑦ ᐱᓕᕆᔪᓂᒃ 
ᑎᓕᔭᐅᔾᔪᑎᒋᓯᒪᔭᖏᑦ ᒪᓕᓪᓗᒋᑦ, ᐅᑯᐊ ᐊᑐᐊᖅᑕᐅᖁᔭᐅᔪᑦ ᒪᓕᖁᔭᐅᔪᓪᓗ 
ᐱᓕᕆᓂᐊᖅᑎᓪᓗᒋᑦ ᖃᐅᔨᓴᐃᓂᕐᒥᒃ. 
 
ᑎᒍᔭᐅᔾᔭᕆᐊᖃᕈᑏᑦ ᐊᑐᖅᑕᐅᒋᐊᖃᕐᓂᖏᑦ ᐱᒻᒪᕆᓐᖑᖅᑎᑕᐅᕗᑦ 
 (3) ᑕᕝᕙᓂ ᐃᓚᒋᔭᐅᔪᒥ ᐱᑕᖃᓐᖏᓚᖅ ᐱᔪᓐᓇᖅᑎᑦᑎᒍᑎᖃᕐᓂᕐᒥᒃ ᐃᓱᒪᑕᒻᒪᕆᖕᒥᒃ 
ᐊᑐᓐᖏᑎᑦᑎᓂᕐᒥᒃ ᐆᒪᔪᓕᕆᔨᓂᑦ ᒪᓕᒋᐊᖃᕐᓂᖏᓐᓂᒃ ᐱᖁᔭᕐᒥᒃ ᐱᔾᔪᑎᖃᖅᑐᓂᒃ 
ᑎᒍᔭᐅᔾᔭᕆᐊᖃᕈᓕᐅᕆᐊᖃᕐᓂᕐᒥᒃ ᕿᓂᕈᓐᓇᖁᑎᓄᑦ ᑎᒍᓯᔪᓐᓇᕐᓂᕐᒧᓪᓘᓐᓃᑦ ᓱᓇᑐᐃᓐᓇᕐᒥᒃ 
ᓇᒥᑐᐃᓐᓇᕐᓘᓐᓃᑦ. 
 
ᓱᓕᓂᕋᕈᑎᓂᒃ ᐊᖏᖅᑎᑦᓯᔨᐅᑉ ᓴᓐᖏᓂᖓ 
208. ᓂᕐᔪᑎᓕᕆᔨ ᓱᓕᓂᕋᕈᑎᒃᑯᑦ ᐊᖏᖅᑎᑦᓯᔪᓐᓇᕐᑐᖅᐱᑦᑎᐊᕐᓂᐊᕐᓂᖏᓐᓂᒃ ᓲᕐᓗ 
ᑲᒥᓯᓇᐅᔪᑎᑐᑦ ᓱᓕᓂᕋᕈᑎᒃᑯᑦ ᐊᖏᖅᑎᑦᓯᔾᔪᓯᒋᕙᒃᑕᖓᑐᑦ ᐃᓄᖕᒧᑦ ᑎᑎᕋᖅᓯᒪᔪᑎᒍᑦ 
ᓱᓕᓂᕋᐃᔾᔪᑎᓂᒃ ᐱᓕᕆᐊᖃᕐᓂᐊᕐᑎᓪᓗᒍ ᖃᓄᑐᐃᓐᓇᖅ ᑖᒃᑯᐊ ᐱᖁᔭᐃᑦ ᐱᔾᔪᑎᒋᓪᓗᒋᑦ. 
 

ᖃᐅᔨᓴᕆᐊᖃᑦᑕᕐᓂᖅ 
 
ᖃᐅᔨᓴᕆᐊᖃᑦᑕᕐᓂᖅ 
209. (1) ᑕᒪᓐᓇ ᐱᖁᔭᐅᑉ ᒪᓕᒃᑕᐅᑦᑎᐊᕐᓂᖓᑦ ᐊᑐᖅᑕᐅᖁᓪᓗᒍ, ᐊᑐᐊᒐᐃᑦ 
ᑎᓕᓯᔾᔪᑎᓪᓘᓐᓃᑦ ᐊᑖᓂ ᐱᖁᔭᐅᑉ ᑕᒪᑐᒪ, ᓂᕐᔪᑎᓕᕆᔨ ᐃᒪᐃᒍᓐᓇᖅᑐᖅ ᓈᒻᒪᒋᐊᖅᑐᒃᑯᑦ 
ᐱᕕᒋᓂᐊᖅᑕᒥᓂ, 

(ᐃ) ᖃᐅᔨᓴᕐᓗᓂ ᖃᓄᑐᐃᓐᓇᖅ ᓂᕐᔪᑎᓂᒃ, ᖁᑭᐅᑎᓂᒃ, ᓂᕕᖓᑖᕐᓂᒡᓗ, 
ᐅᖃᓕᒫᒐᓕᐊᓂᒃ ᖃᓄᑐᐃᓐᓇᕐᓗ ᒪᓕᒐᖅᑎᒍᑦ ᐊᐅᓚᑕᐅᔪᒥᒃ ᐊᑖᓂ 
ᑖᑦᓱᒪ ᐱᖁᔭᐅᑉ; 

(ᐱ) ᐃᑎᕈᓐᓇᖅᑐᖅ ᓇᒧᑐᐃᓐᓇᖅ ᖃᐅᔨᓴᕆᐊᖅᑐᕐᓗᓂᒋᑦ ᓂᕐᔪᑎᓕᕆᔨ 
ᐱᔾᔪᑎᖃᕐᓗᓂ ᐃᓱᒪᒋᔭᖃᕐᓂᕈᓂ ᓱᓇᑐᐃᓐᓇᐃᑦ ᓇᓂᑐᐃᓐᓇᕐᓗ 
ᓱᓕᕆᐊᕆᔭᐅᔪᑦ ᓂᕐᔪᑎᓂᐊᕐᓂᕐᒧᑦ ᐊᑐᖅᑕᐅᖕᒪᖔᑦ. 

 
ᐊᖏᕐᕋᕆᔭᐅᔪᑦ 

(2) ᒪᓕᒃᑕᐅᔪᓐᓇᕆᓪᓗᑎᒃ ᐃᓗᓕᖏᑦ (1)-ᒥᑐᑦ, ᓂᕐᔪᑎᓕᕆᔨ ᐃᑐᕈᓐᓇᖏᑦᑐᖅ 
ᖃᐅᔨᓴᐃᔪᓐᓇᕋᓂᓗ ᐊᖏᕐᕋᕆᔭᐅᔪᒥᒃ ᑭᓯᐊᓂ 

(ᐃ) ᐊᖏᕐᕋᖃᖅᑐᖅ ᐊᖏᖅᐸᑦ; 

(ᐱ) ᐃᑎᕈᓐᓇᕐᓂᖓ ᖃᐅᔨᓴᐃᔪᓐᓇᕐᓂᖓᓘᓐᓃᑦ ᐊᖏᖅᑕᐅᓯᒪᒃᐸᑦ 
ᐃᓯᕈᓐᓇᐅᑎᒃᑯᑦ ᑎᑎᖅᑲᒃᑯᑦ; ᐅᕙᓘᓐᓃᑦ 

(ᑎ) ᑎᑎᖅᑲᒃᑯᑦ ᐃᓯᕈᓐᓇᐅᑎᖃᕆᐊᑐᓐᖏᑦᑐᖅ ᐊᑐᖅᑕᐅᓗᑎᒃ 
ᐃᓗᓕᖏᓃᑦᑐᑦ 212-ᒥ ᐅᑯᓇᓂ. 

 
ᖃᐅᔨᓴᕐᕕᖃᕈᓐᓇᕐᓂᕐᒥᒃ ᓴᓐᖏᓂᕆᔭᐅᔪᑦ 

(3) ᖃᖓᑐᐃᓐᓇᖅ ᖃᐅᔨᓴᕐᕕᐅᔪᖃᖅᑎᓪᓗᒍ ᐱᖁᑎᒥᓂᒃ ᐃᓂᒥᒡᓘᓐᓃᑦ ᐅᖃᐅᓯᐅᔪᓂ 
ᐃᓚᒃᑲᓐᓂᖏᓐᓂ (1)-ᒥ, ᓂᕐᔪᑎᓕᕆᔨ ᐃᒪᓐᓇᐃᑦᑐᓐᓇᖅᑐᖅ 

(ᐃ) ᒪᑐᐃᖅᓯᔪᓐᓇᖅᑐᖅ ᒪᑐᐃᖅᑕᐅᑎᑦᑎᓗᓂᓘᓐᓃᑦ ᓱᓇᑐᐃᓐᓇᕐᒥᒃ 
ᐴᖅᓯᒪᔪᒥᒃ ᐃᑲᔪᕐᕈᑕᐅᓂᐊᖅᑐᒥᒃ ᖃᐅᔨᓂᕐᒥᒃ; 

(ᐱ) ᖃᐅᔨᓴᕈᓐᓇᕐᓂᕐᒥᒃ ᓱᓇᑐᐃᓐᓇᕐᒥᒃ ᑎᒍᓯᕝᕕᐅᔪᓐᓇᖅᑐᓂᓗ 
ᖃᐅᔨᓴᖅᑕᐅᓂᐊᖅᑐᓂᒃ ᐊᑭᖃᖏᓪᓗᒋᑦ; 

(ᑎ) ᑎᓕᓯᔪᓐᓇᕐᓂᖅ ᐃᓄᖕᒥᒃ ᑭᓇᑐᐃᓐᓇᕐᒥᒃ ᑎᑎᖅᑲᓂᒃ ᓴᖅᑭᑦᑎᖁᓗᒍ 
ᐊᔾᔨᓕᐅᖅᑕᐅᓂᐊᖁᓪᓗᒍ, ᑕᒪᐃᓐᓂᒃ ᐃᓚᐃᓐᓇᖏᓐᓂᓘᓐᓃᑦ; 

(ᑭ) ᑎᒍᓯᔪᓐᓇᕐᓂᖅ ᓱᓇᑐᐃᓐᓇᕐᒥᒃ ᓴᖅᑭᖅᑎᑦᓯᔾᔪᑎᐅᓂᐊᖅᑐᒥᒃ 
ᒪᓕᑦᓯᐊᓕᕋᓗᐊᕐᒪᖔᑕ ᒪᓕᒋᐊᓕᓐᓂᒃ. 

 
ᐃᑲᔪᖅᑕᐅᓂᖅ 

(4) ᓇᖕᒥᓂᖃᖅᑐᖅ ᐃᓄᒡᓘᓐᓃᑦ ᑲᒪᔨᐅᑎᑕᐅᔪᖅ ᐱᖁᑎᒥᒃ ᐃᓂᒥᒡᓘᓐᓃᑦ 
ᖃᐅᔨᓴᖅᑕᐅᔪᒥᒃ ᒪᓕᒃᑐᒋᑦ ᐅᑯᐊ ᐱᖁᔭᑦ ᐊᒻᒪᓗ ᑭᓇᒃᑯᓕᒫᑦ ᐃᓂᒦᖃᑕᐅᑲᐅᑎᒋᔪᑦ, 
ᐃᒪᓐᓇᐃᑦᑕᕆᐊᖃᖅᑐᑦ 

(ᐃ) ᐃᑲᔪᕐᓗᑎᒃ ᓂᕐᔪᑎᓕᕆᔨᒥᒃ ᐃᑲᔪᑦᑎᐊᕋᓱᒡᓗᑎᒃ  ᑲᒪᑦᑎᐊᖁᓪᓗᒍ 
ᐱᓕᕆᐊᒃᓴᕆᔭᖓᓂᒃ; ᐊᒻᒪ  

(ᐱ) ᓂᕐᔪᑎᓕᕆᔨ ᐅᖃᐅᑎᓗᒍ ᖃᓄᑐᐃᓐᓇᖅ ᑐᑭᓯᐅᒪᔾᔪᑎᒃᓴᓂᒃ 
ᑲᔪᓯᑎᑕᐅᑦᓯᐊᖁᓪᓗᖏᑦ ᑖᒃᑯᐊ ᐱᖁᔭᑦ. 

 
ᕿᓂᕐᓂᖅ ᑎᒍᓯᔪᓐᓇᕐᓂᕐᓗ 

 
ᕿᓂᕐᓃᑦ 
210. (1) ᓂᕐᔪᑎᓕᕆᔨ ᐅᒃᐱᕈᓱᒃᐸᑦ ᐱᔾᔪᑎᖃᑦᑎᐊᕐᓗᓂ, ᐱᕋᔭᒃᓯᒪᔪᖃᕐᓂᕐᒥᒃ ᐱᖁᔭᓂᒃ 
ᐅᑯᓂᖓ ᓯᖁᒥᑦᑎᓯᒪᓇᓱᒋᒍᓂ, ᐅᒪᔪᓕᕆᔨ ᐃᑎᕈᓐᓇᖅᑐᖅ ᕿᓂᕈᓐᓇᖅᓱᓂᓗ ᓱᓇᑐᐃᓇᕐᒥᒃ 
ᐃᓂᒥᓪᓘᓐᓃᑦ ᓴᖅᑭᑎᔾᔪᑎᒃᓴᓂᒃ ᐱᔾᔪᑎᖃᖅᑐᓂᒃ ᓯᖁᒥᑦᑎᓯᒪᓂᕐᒥᒃ ᐱᖁᔭᓂᒃ 
ᐃᒪᓐᓇᐃᑦᑐᖃᖅᑎᓪᓗᒍ 

(ᐃ) ᐱᖁᑎᖃᖅᑐᖅ ᐃᓄᒡᓘᓐᓃᑦ ᐱᓯᒪᑦᑎᔪᖅ ᐱᖁᑎᒥᓂᒃ ᐅᕝᕙᓘᓐᓃᑦ 
ᐃᓅᒍᓂ ᐊᖏᕐᕋᖃᖅᑐᖅ ᑲᒪᔨᐅᔪᕐᓘᓐᓃᑦ ᐃᓂᒥᒃ, ᓇᓪᓕᐊᑐᐃᓐᓇᖅ 
ᐊᖏᖅᐸᑦ; 

(ᐱ) ᐃᓯᕐᓂᖓ ᕿᓂᕐᓂᖓᓗ ᐊᖏᖅᑕᐅᓯᒪᒃᐸᑦ ᕿᓂᕈᓐᓇᐅᑎᒃᑯᑦ 
ᑐᓂᔭᐅᓯᒪᔪᓂ ᐊᑖᓂ 211-ᒥ; ᐅᕝᕙᓘᓐᓃᑦ 

(ᑎ) ᐊᖏᖅᑕᐅᓯᒪᔾᔪᑎᖃᕆᐊᖃᖏᑉᐸᑦ ᐊᑖᓂ 212-ᒥ. 

ᑎᒎᖃᐃᔪᓐᓇᕐᓂᖅ 
(2) ᖃᖓᑐᐃᓐᓇᖅ, ᖃᐅᔨᓴᐃᔪᖃᖅᑎᓪᓗᒍ ᕿᓂᕐᕕᐅᔪᖃᖅᑎᓪᓗᒍᓪᓘᓐᓃᑦ, 

ᓂᕐᔪᑎᓕᕆᔨᐅᔪᖅ ᐅᒃᐱᕈᓱᒃᐸᑦ ᐱᔾᔪᑎᖃᑦᑎᐊᕐᓗᓂ, ᐱᖁᑎ ᓇᓗᓇᐃᒃᑯᑕᐅᓂᖓᓂᒃ 
ᓯᖁᒥᑦᑎᓯᒪᓂᕐᒥᒃ ᐅᑯᓂᖓ ᐱᖁᔭᓂ, ᑎᒍᓯᔪᓐᓇᖅᑐᖅ ᐱᖁᑎᖓᓂᒃ ᐃᒪᓐᓇᐃᑉᐸᑦ 

(ᐃ) ᐃᑎᕐᓂᖓ ᑎᒍᓯᓯᒪᓂᖓ ᐊᖏᖅᑕᐅᓯᒪᒃᐸᑦ ᕿᓂᕈᓐᓇᕐᓂᕐᒧᑦ 
ᑎᑎᕋᕐᓯᒪᔪᑎᒍᑦ ᐊᑖᓂ 211-ᒥ; ᐅᕝᕙᓘᓐᓃᑦ 

(ᐱ) ᐊᖏᖅᑕᐅᓯᒪᔾᔪᑎᖃᕆᐊᖃᖏᑉᐸᑦ ᐊᑖᓂ 212-ᒥ. 
 
ᕿᓂᕈᓐᓇᐅᑏᑦ 
211. (1) ᐃᖅᑲᖅᑐᐃᔨᕋᓛᖑᔪᖅ ᐃᖅᑲᖅᑐᐃᔨᓘᓐᓃᑦ ᑐᓂᓯᔪᓐᓇᖅᑐᖅ ᕿᓂᕈᓐᓇᐅᒻᒥᒃ 
ᓂᕐᔪᑎᓕᕆᔨᒧᑦ ᐃᓯᕈᓐᓇᖁᓪᓗᒍ, ᕿᓂᕐᕕᖃᕈᓐᓇᖁᓪᓗᒍ ᐱᖁᑎᓂᒃ ᐃᓂᒥᒡᓘᓐᓂᑦ ᐊᒻᒪᓗ 
ᑎᒍᓯᔾᔪᑎᐅᔪᓐᓇᕐᓗᑎᒃ ᐱᖁᑎᓂᒃ ᓴᖅᑭᑦᑕᐅᔪᒃᓴᓂᒃ, ᐃᖅᑲᖅᑐᐃᔨᕋᓛᖑᔪᖅ ᐃᖅᑲᖅᑐᐃᔨᓗᓐᓃᑦ 
ᓈᒻᒪᒃᓴᖅᐸᑦ ᑎᑎᕋᕐᓯᒪᔪᓂᒃ ᓱᓕᓂᕋᕈᑎᖓᓂ ᐃᒪᓐᓇ 

(ᐃ) ᐃᓯᕈᓐᓇᕐᓂᕐᒧᑦ, ᕿᓂᕈᓐᓇᕐᓂᕐᒧᑦ, ᑎᒍᓯᔪᓐᓇᕐᓂᕐᒧᓪᓗ ᐱᔾᔪᑕᐅᔪᑦ 
ᐱᔾᔪᑕᐅᑦᑎᐊᖅᐸᑕ ᒪᓕᒐᐃᑦ ᓯᖁᑦᑎᖅᑕᐅᓯᒪᓂᖏᓐᓄᑦ ᐅᑯᐊ ᒪᓕᒐᐃᑦ 
ᐱᔾᔪᑎᖃᑦᑎᐊᖅᓱᑎᒡᓗ ᐱᔾᔪᑎᖃᑦᑎᐊᕋᓱᒋᒍᑎᒡᓗ ᐃᓯᕈᒪᓂᕐᒧᑦ, 
ᕿᓂᕈᓐᓇᕐᓂᕐᒧᑦ, ᑎᒍᓯᔪᓐᓇᕐᓂᕐᒧᓪᓗ ᓴᖅᑭᑦᑎᔪᑕᐅᓂᐊᖅᑐᓂᒃ 
ᐃᓚᒋᔭᐅᔪᓂ ᓯᖁᒥᑦᑎᓯᒪᓂᕐᒧᑦ; ᐊᒻᒪ  

(ᐱ) ᐊᖏᕐᕋᖃᖅᑐᖅ ᑲᒪᔨᐅᑎᑕᐅᔪᕐᓘᓐᓃᑦ ᐊᖏᕐᕋᒥᒃ ᐱᖁᑎᒥᒡᓘᓐᓃᑦ 
ᐊᖏᓐᖏᑎᓗᒍ, ᐱᔾᔪᑎᖃᑦᑎᐊᖅᐸᑕ ᐱᔾᔪᑎᖃᑦᑎᐊᕋᓱᒋᒃᐸᑕᓘᓐᓃᑦ 
ᐅᒃᐱᕈᓱᖕᓂᕐᒥᒃ ᐊᖏᖅᑕᐅᓂᐊᕋᓱᒋᖏᓐᓂᖅ ᐅᕝᕙᓐᓃᑦ 
ᐱᔾᔪᑎᖃᑦᑎᐊᖅᐸᑕ ᐱᔾᔪᑎᖃᑦᑎᐊᕋᓱᒋᒃᐸᑕᓘᓐᓃᑦ 
ᓴᖅᑭᑕᐅᓯᒪᔪᓐᓇᖅᑐᑦ ᐊᓯᐅᔨᔭᐅᓂᐊᕐᓂᖏᑦ 
ᐱᑕᖃᕈᓐᓃᕐᓂᐊᕐᓂᖏᓪᓘᓐᓃᑦ ᐊᖏᖅᑕᐅᓇᓱᖄᓚᐅᖅᑎᓪᓗᒋᑦ. 

 
ᐊᓯᖏᑦ ᕿᓂᕈᓐᓇᐅᑏᑦ 
211.1. ᕿᓂᕈᓐᓇᐅᑎ ᐱᑕᖃᕆᐊᖃᖅᑎᑕᐅᒃᐸᒃ ᒪᓕᒡᓗᓂ ᐃᓚᖓᓂ 93 ᐅᕝᕙᓘᓐᓃᑦ 209 
ᕿᓂᕈᑕᐅᓗᓂ ᐊᖏᕐᕋᕆᔭᐅᔪᒥᒃ, ᕿᓂᕈᓐᓇᐅᑎ ᑐᓂᔭᐅᔪᓐᓇᖅᑐᖅ ᒪᓕᒡᓗᒋᑦ ᐃᓚᖏᑦ 211 
ᐊᒻᒪᓗ 215, ᖃᓄᐃᑦᑑᓂᖓ ᐊᔾᔨᒋᓐᖏᖃᑦᑕᕐᓂᖓ ᒪᓕᒃᑕᐅᓗᓂ, ᐃᖅᑲᖅᑐᐃᔨᕋᓛᖅ 
ᐅᕝᕙᓘᓐᓃᑦ ᐃᖅᑲᖅᑐᐃᔨ ᐊᑲᐅᒃᓴᖅᐸᑦ ᖃᐅᔨᒃᑲᕈᑕᐅᔪᒥᒃ ᓱᓕᓂᕋᕈᑎᒃᑰᖅᑐᒃᑯᑦ 
ᐃᒪᐃᑦᑐᖃᕐᓂᖓᓂᒃ 

(ᐃ) ᐃᑎᕐᓂᖅ, ᕿᒥᕐᕈᓂᖅ ᕿᓂᕐᓂᕐᓘᓐᓃᑦ ᐱᔭᐅᔭᕆᐊᖃᖅᐸᑦ 
ᐃᓱᒪᒋᔭᐅᔪᖃᕐᓂᖅᐸᑦ ᐱᒋᐊᖃᖅᑕᐅᓇᓱᒋᔭᐅᓪᓗᓂᓗ ᐃᒪᓐᓇ 
(i) ᐱᔾᔪᑎᒋᓪᓗᒍ ᕿᓂᕈᓐᓇᐅᑎ ᒪᓕᒃᑐᒥᒃ ᐱᑕᖃᕆᐊᖃᕐᓗᓂ ᐊᑖᓂ 

ᐃᓚᖓ 93, ᓂᕐᔪᑎᑦ ᓄᔪᐊᖅᑐᑦ ᐃᒪᐃᒻᒪᑕ 
ᐃᒪᐃᑐᐃᓐᓇᕆᐊᖃᕐᒪᑕᓘᓐᓃᑦ ᓇᐃᖅᓴᑐᐃᓐᓇᕆᐊᖃᖅᑎᓪᓗᒋᑦ 
ᐊᖏᕐᕋᕆᔭᐅᔪᒥᒃ, ᐅᕝᕙᓘᓐᓃᑦ 

(ii) ᐱᔾᔪᑎᒋᓪᓗᒍ ᕿᓂᕈᓐᓇᐅᑎ ᒪᓕᒃᑐᒥᒃ ᐱᑕᖃᕆᐊᖃᕐᓗᓂ ᐊᑖᓂ 
ᐃᓚᖓ 209, ᐊᑐᖅᑕᐅᑦᑎᐊᕐᓂᖓ ᐱᖁᔭᐅᑉ 
ᓇᓗᓇᐃᔭᖅᑕᐅᖁᓪᓗᒍ, ᐊᑐᐊᒐᐃᑦ ᒪᓕᒐᕐᒥᖔᖅᑐᑦ ᐅᕝᕙᓘᓐᓃᑦ 
ᑎᓕᓯᔾᔪᑎᒥᒃ ᑕᒪᑐᒪᖓᑦ ᐱᖁᔭᕐᒥᖔᖅᑐᒥᒃ; ᐊᒻᒪᓗ 

(ᐱ) ᐊᖏᕐᕋᖃᖅᑐᖅ ᑲᒪᔨᐅᑎᑕᐅᔪᕐᓘᓐᓃᑦ ᐊᖏᕐᕋᒥᒃ ᐊᖏᓐᖏᑎᓪᓗ 
ᐅᕝᕙᓘᓐᓃᑦ ᐱᔾᔪᑎᖃᑦᑎᐊᖅᐸᑕ ᐱᔾᔪᑎᖃᑦᑎᐊᕋᓱᒋᒃᐸᑕᓘᓐᓃᑦ 
ᐅᒃᐱᕈᓱᖕᓂᕐᒥᒃ ᐊᖏᖅᑕᐅᓂᐊᕋᓱᒋᓐᖏᓐᓂᕐᒥᒃ.  

 
ᑐᐊᕕᕐᓇᖅᑐᒃᑯᑦ ᕿᓂᕈᓐᓇᖅᑎᑕᐅᓂᖅ 
212. (1) ᕿᓂᕈᓐᓇᐅᑎᖃᕆᐊᖃᔮᖏᑦᑐᑦ ᑕᕝᕘᓇ ᐱᖁᔭᑎᒍᑦ, ᐅᖓᓯᓐᓂᖓ, ᑐᐊᕕᕐᓇᕐᓂᖓ, 
ᐲᔭᖅᑕᐅᓚᖓᓂᖏᓐᓂ ᓱᕋᒃᑎᖅᑕᐅᓚᖓᓂᖏᓄᓪᓗᓐᓃᑦ ᕿᓂᕈᓐᓇᐅᒻᒥᑦ 
ᐊᖏᖅᑕᐅᓯᒪᔾᔪᑎᒥᓪᓘᓐᓃᑦ ᐱᔪᓐᓇᖅᓯᓐᓂᖏᑉᐸᑕ. 
 
ᐃᓯᖅᑕᐅᔪᓐᓇᓐᖏᑦᑐᑦ ᕿᓂᖅᑕᐅᔪᓐᓇᓐᖏᑦᑐᓪᓘᓐᓃᑦ 

(2) ᐃᓗᓕᖏᑦ (1)-ᒦᑦᑐᑦ ᐱᔪᓐᓇᐅᑎᐅᔪᓐᓇᖏᓚᑦ ᐃᓯᕐᓂᕐᒥᑦ ᕿᓂᕐᕕᖃᕐᓂᒥᓪᓘᓐᓃᑦ 
ᐊᖏᕐᕋᐅᔪᒥ ᓇᔪᖅᑕᐅᓪᓚᕆᖃᑦᑕᖅᑐᒥ.  
 

ᓴᖏᓂᕆᔭᐅᒃᑲᓐᓂᖅᑐᑦ ᖃᐅᔨᓴᕐᕕᖃᕐᓂᕐᒧᑦ ᕿᓂᕐᕕᖃᕐᓂᕐᒧᓪᓗ 
 
ᐊᐅᓚᑦᑎᓂᖅ ᐱᖁᑎᓂᒃ 
213. (1) ᖃᐅᔨᓇᓱᖕᓂᖓᓂ ᐅᕙᓘᓐᓃᑦ ᕿᓂᓕᕐᓂᖓᓂ ᐊᑐᕐᓗᒋᑦ ᐅᑯᐊ ᐱᖁᔭᑦ, 
ᓂᕐᔪᑎᓕᕆᔨ ᐃᒪᓐᓇᐃᑦᑐᓐᓇᖅᑐᖅ 

(ᐃ) ᐊᑐᕐᓗᓂ ᐊᑐᖅᑕᐅᑎᑦᑎᓗᓂᓘᓐᓃᑦ ᖃᓄᐃᑦᑐᑐᐃᓐᓇᕐᓂᒃ ᖃᕆᑕᐅᔭᓂᒃ 
ᖃᐅᔨᓴᕐᓗᒋᓪᓗ ᑐᑭᓯᔭᐅᕙᓪᓕᐊᔾᔪᑏᑦ ᐃᓗᓕᖏᓐᓃᑦᑐᑦ 
ᐊᑐᐃᓐᓇᐅᓕᖅᐸᓪᓕᐊᔪᓪᓘᓐᓃᑦ ᖃᕆᑕᐅᔭᕐᒥᒃ; 

(ᐱ) ᐃᔾᔪᐊᖅᑕᐅᑎᑦᑎᓗᓂ ᐊᔾᔨᐅᓕᕐᓂᕐᒥᒃ ᐊᔾᔨᓕᐅᖅᑕᐅᑎᑦᑎᓗᓂᓘᓐᓃᑦ 
ᑎᑎᖃᖁᑎᒋᔭᐅᔪᓂᒃ ᑲᑎᖅᓱᖅᑕᐅᓯᒪᔪᓂᓪᓘᓐᓃᑦ; 

(ᑎ) ᐊᔾᔨᓕᐅᖅᑕᐅᑎᑦᑎᓂᖅ ᐊᐅᓪᓚᕐᑎᑦᓯᔪᓐᓇᕐᓗᓂᓘᓐᓃᑦ ᑎᑎᖃᓂᒃ 
ᑐᑭᓯᐅᒪᔾᔪᑕᐅᔪᓂᓘᓐᓃᑦ ᖃᐅᔨᓴᖅᑕᐅᓂᐊᖅᑐᓂᒃ ᐅᕙᓗᓐᓃᑦ 
ᐊᒥᓱᓕᐊᕆᔭᐅᓂᐊᖅᑐᓂᒃ; ᐊᒻᒪᓗ 

(ᑭ) ᐊᑐᖅᓗᑎᒃ ᐊᑐᖅᑕᐅᑎᑦᑎᓗᑎᒡᓘᓐᓃᑦ ᐊᒥᓱᓕᐅᕈᑎᓂᒃ ᐊᔾᔨᓕᐅᕈᑎᓂᒃ 
ᑎᑎᖃᓂᒃ ᑐᑭᓯᐅᒪᔾᔪᑎᒃᓴᓂᒡᓘᓐᓃᑦ. 

 
ᐊᒡᕕᐊᖅᑎᑦᑎᓂᖅ 

(2) ᓂᕐᔪᑎᓕᕆᔨ ᐊᑐᕐᓂᕐᒥᓂᒃ ᓴᓐᖏᓂᖃᕐᕕᒋᔭᒥᓂᒃ 
ᐱᓕᕆᐊᕆᔭᕆᐊᖃᖅᑕᖏᓐᓂᓘᓐᓃᑦ ᐅᑯᓇᓂ ᐱᖁᔭᓃᑦᑐᓂᒃ, ᑭᓇᑐᐃᓐᓇᖅ 
ᐃᒪᓐᓇᐃᓐᓂᐊᖏᓚᖅ 

(ᐃ) ᓱᓕᖏᑦᑐᓂᒃ ᓴᖑᑦᑎᓂᐊᖅᑐᓂᒡᓘᓐᓃᑦ ᐅᖃᕐᓗᓂ, ᐅᖃᐅᓯᒃᑯᑦ 
ᑎᑎᕋᖅᓯᒪᔪᑎᒍᓪᓘᓐᓃᑦ ᓂᕐᔪᑎᓕᕆᔨᒧᑦ; ᐅᕝᕙᓘᓐᓃᑦ 

(ᐱ) ᐊᓯᐊᒍᑦ ᐊᒡᕕᐊᖁᑕᐅᓂᐊᖏᑦᑐᖅ ᓄᖃᖅᑎᑦᑎᓇᓱᖕᓂᕐᒧᑦ 
ᓱᒃᑲᐃᓕᒡᒋᐊᖅᑎᑦᑎᓇᓱᖕᓂᕐᒧᓪᓘᓐᓃᑦ ᓂᕐᔪᑎᓕᕆᔨᒥᒃ. 

ᓄᖃᖅᑎᑦᑎᓂᖅ ᓄᓇᒃᑰᕈᑎᓂᒃ ᐊᓯᖏᓐᓃᒡᓘᓐᓃᑦ ᐃᖏᕐᕋᔭᕋᕐᕕᖕᓂᒃ: 
(3)ᖃᐅᔨᓴᖅᑕᐅᔪᖃᕐᓂᐊᖅᑎᓪᓗᒍ ᐅᕙᓘᓐᓃᑦ ᕿᓂᕐᕕᐅᔪᖃᕐᓂᐊᖅᑎᓪᓗᒍ, ᐆᒪᔪᓕᕆᔨ 

ᓄᖅᑲᖅᑎᑦᑎᔪᓐᓇᖅᑐᖅ ᓄᓇᒃᑰᕈᑎᒥᓂᒃ ᐊᓯᐊᓂᒡᓘᓐᓃᑦ ᐃᖏᕐᕋᕕᐅᔪᒥᒃ ᐅᖃᐅᑎᓗᒍᓗ 
ᓅᖅᑲᓗᒍ ᐊᑲᐅᔪᒧᑦ ᖃᓂᑦᑐᒥ ᐃᓂᒧᑦ. 
 
ᓈᓚᒃᑕᕆᐊᖃᕐᓂᖅ 

(4) ᐆᒪᔪᓕᕆᔨᒧᑦ ᐅᖃᐅᔾᔭᐅᒍᓂ ᒪᓕᒐᕐᓂᒃ ᐅᑯᓂᖓ ᐊᑐᕐᓗᓂ, ᑕᐃᓐᓇ ᐃᓄᒃ 
ᓄᖅᑲᖃᑦᑕᕐᓂᐊᖅᑐᖅ ᐅᕝᕙᓘᓐᓃᑦ ᓅᓪᓗᓂᐅᒃ ᓄᓇᒃᑰᕈᑎᓂ ᐃᖏᕐᕋᕕᒋᔭᖓᓘᓐᓃᑦ. 
 
ᐃᑲᔪᖅᑕᐅᓂᖅ ᐊᓯᓄᑦ ᐃᓄᖕᓄᑦ 
214. ᓴᐳᔾᔭᐅᓯᒪᔾᔪᑏᑦ ᐱᖁᔭᑎᒍᑦ ᐊᓯᐊᒍᓪᓗᓐᓃᑦ ᒪᓕᒐᖅᑎᒍᑦ ᓂᕐᔪᑎᓕᕆᔨ 
ᓴᐳᔾᔭᐅᓯᒪᐅᑕᐅᓂᐊᖅᑐᑦ ᐃᓄᖕᓄᑦ ᐊᓯᖏᓐᓄᓪᓗ ᐃᑲᔪᖅᑎᐅᓂᖏᓐᓂᒃ ᓂᕐᔪᑎᓕᕆᔨᒥᒃ 
ᐊᖓᔪᖄᕆᑎᓪᓗᓂᐅᒃ ᓈᓚᒃᑎᐅᓪᓗᓂᐅᒃ. 
 

ᐅᖄᓚᐅᑎᒃᑯᑦ ᑐᓴᐅᒪᖃᑦᑕᐅᑎᔾᔪᑎᒃᑯᓪᓘᓐᓃᑦ ᐊᖏᖅᑕᐅᓯᒪᔾᔪᑎᑖᕐᓂᖅ 
 
ᐅᖄᓚᐅᑎᒃᑯᑦ ᑐᓴᐅᒪᖃᑦᑕᐅᑎᔾᔪᑎᒃᑯᓪᓘᓐᓃᑦ ᐊᖏᖅᑕᐅᓯᒪᔾᔪᑏᑦ 
215. (1) ᓂᕐᔪᑎᓕᕆᔨ ᐅᒃᐱᕈᓱᒃᐸᑦ ᐱᕋᔭᖅᑐᖃᖅᑐᕕᓂᐅᓂᕐᒥᒃ ᐊᔪᕐᓇᕋᔭᖅᑎᓪᓗᒍ 
ᑐᑭᖃᕋᔭᖏᑦᑎᓪᓗᒍ ᓇᖕᒥᓂᖅ ᐃᓅᓗᓂ ᓴᖅᑭᓯᒪᔭᕆᐊᖃᕐᓂᖓᓂᒃ ᐃᖅᑲᖅᑐᐃᔨᕋᓛᑉ 
ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ ᓵᖓᓂ ᐱᓇᓱᐊᕆᐊᖅᑐᕐᓗᓂ ᐊᖏᖅᑕᐅᓯᒪᔾᔪᑎᒥᒃ, 
ᓂᕐᔪᑎᓕᕆᔨᐅᔪᖅ ᑐᓂᓯᔪᓐᓇᖅᑐᖅ ᑐᑭᓯᐅᒪᑎᑦᑎᔾᔪᑎᓂᒃ ᓱᓕᓂᕋᕈᑎᒋᓯᒫᓂᒃᑕᓂᒃ 
ᐅᖄᓚᐅᑎᒃᑯᑦ ᐊᓯᐊᒍᓪᓘᓐᓃᑦ ᑐᓴᐅᒪᖃᑦᑕᐅᑎᔾᔪᑎᒃᑯᑦ ᐃᖃᖅᑐᐃᔨᕋᓛᒧᑦ ᐃᖃᖅᑐᐃᔨᒧᓪᓘᓐᓃᑦ 
ᑎᒃᑯᐊᖅᑕᐅᓯᒪᔪᒧᑦ ᑲᒪᔨᐅᓂᕐᒥᒃ ᐃᓱᒪᑕᒻᕆᖕᒧᑦ ᐃᖅᑲᖅᑐᐃᔨᒧᑦ ᓄᓇᕗᒻᒥ 
ᐃᖅᑲᖅᑐᐃᕝᕕᓕᕆᔨᒃᑯᓐᓄᑦ. 
 
ᑐᑭᓯᑎᑦᑎᔾᔪᑏᑦ ᑐᓂᔭᐅᔪᑦ ᐅᖄᓚᐅᑎᒃᑯᑦ 

(2) ᑐᑭᓯᑎᑦᑎᔾᔪᑏᑦ ᑐᓂᔭᐅᓯᒪᔪᑦ ᐅᖄᓚᐅᑎᒃᑯᑦ ᐊᓯᐊᒍᓪᓘᓐᓃᑦ ᑎᑎᖃᒃᑰᖓᖏᑦᑐᑦ 
ᑐᓴᖅᑎᑦᑎᔾᔪᑎᒃᑯᑦ ᑲᔪᓯᕙᖕᓂᐊᖅᑐᑦ ᓱᓕᓂᕋᐃᔾᔪᑎᒃᑯᑦ ᓂᐱᓕᐅᖅᑕᐅᓯᒪᓗᑎᒡᓗ 
ᐅᖃᖅᑕᐅᕙᓪᓕᐊᓚᑦᑖᖅᑐᑦ ᐊᔾᔨᓕᐊᖑᕙᓪᓕᐊᓗᑎᒃ ᐃᖃᖅᑐᐃᔨᕋᓛᕐᒧᑦ ᖃᖅᑐᐃᔨᒧᓪᓘᓐᓃᑦ 
ᐊᔪᕐᓇᕈᓃᑐᐊᖅᐸᑦ, ᑐᓂᕐᕈᑕᐅᓗᑎᒡᓗ ᑎᑎᖃᒃᑯᑦ, ᑎᑎᕋᖅᑎᖓᓐᓄᑦ ᓄᓇᕗᒻᒥ 
ᐃᖃᖅᑐᐃᕕᒃᑯᓐᓄᑦ, ᑎᑎᖃᐃᑦ ᑎᑎᖃᖅᑕᐅᓯᒪᓂᖏᓪᓗ, ᓇᓗᓇᐃᖅᑕᐅᓯᒪᖃᑕᕐᓗᑎᒃ 
ᐃᖃᖅᑐᐃᔨᕋᓛᒧᑦ ᐃᖃᖅᑐᐃᔨᒧᓪᓗ, ᓇᓗᓇᐃᖅᓯᒪᔪᓂᒃ ᖃᖓᐅᓚᐅᕐᒪᖔ, ᐅᓪᓗᕆᓚᐅᖅᑕᖓ, 
ᐃᓗᓕᖏᓐᓂᓗ. 
 
ᑐᑭᓯᑎᑦᑎᔾᔪᑏᑦ ᑐᓂᔭᐅᔪᑦ ᐊᓯᐊᒍᑦ ᑐᓴᐅᒪᔭᐅᑎᑦᑎᔾᔪᑎᒃᑯᑦ 

(3) ᐃᖅᑲᖅᑐᐃᔨᕋᓛᑦ ᐃᖅᑲᖅᑐᐃᔩᓪᓗ ᑐᑭᓯᑎᑦᑎᔾᔪᑎᒃᓂ ᑐᓂᔭᐅᓯᒪᔪᑦ ᑎᑎᕋᖅᓯᒪᔪᑎᒍᑦ 
ᑐᓴᐅᒪᖃᑦᑕᐅᑎᓂᒃᑯᑦ ᐱᔭᐅᓂᑰᓯᒪᔪᓂᒃ, ᐊᔪᕐᓇᕈᓐᓃᑐᐊᖅᐸᑦ, ᑎᑦᑎᖅᑲᖏᓐᓂᒃ 
ᑐᓂᔭᐅᑎᑦᑎᓂᐊᖅᑐᖅ, ᑎᑎᕋᖅᑎᒧᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᑐᑭᓯᐅᒪᔾᔪᑎᐅᔪᑦ 
ᖃᐅᔨᒪᔭᐅᓕᖅᑎᓪᓗᒋᑦ ᐱᓚᕆᐅᓂᖏᑦ ᐃᖅᑲᖅᑐᐃᔨᕋᓛᒧᑦ ᐃᖅᑲᖅᑐᐃᔨᒧᓪᓗ ᓇᓗᓇᐃᖅᓯᒪᔪᓂᒃ 
ᖃᖓᐅᓚᐅᕐᒪᖔᑦ, ᐅᓪᓗᕆᓚᐅᖅᑕᖓᓂᒃ, ᐃᓗᓕᖏᓐᓂᓗ. 

ᓱᓕᓂᕋᐃᔾᔪᑎᓂᒃ ᐊᑐᖅᑕᐅᑎᑦᑎᓂᖅ 
(4) ᐱᔾᔪᑕᐅᓂᖏᓐᓂ ᐃᓗᓕᖏᑦ ᖁᓛᓂ (2)-ᒦᑦᑐᑦ, ᓱᓕᓂᕋᐃᔾᔪᑏᑦ ᐊᑐᖅᑕᐅᔪᓐᓇᖅᑐᑦ 

ᐅᖄᓚᐅᑎᒃᑯᑦ ᐊᓯᐊᖑᓪᓘᓐᓃᑦ ᑐᓴᐅᒪᖃᑦᑕᐅᑎᔾᑎᒃᑯᑦ. 
 
ᐊᓯᖏᓐᓂᒃ ᓱᓕᓂᕋᐃᔾᔪᑎᓂᒃ ᐊᑐᖅᑕᐅᑎᑦᑎᓂᖅ 

(5) ᓂᕐᔪᑎᓕᕆᔨ ᐊᑐᖅᑐᖅ ᑐᓴᐅᒪᖃᑕᐅᑎᔾᔪᑎᓂᒃ, ᐃᒪᓐᓇᐃᑦᑐᓐᓇᖅᑐᖅ, 
ᓱᓕᓂᕋᐃᔾᔪᑎᓂᒃ ᐊᑐᖏᖔᕈᒪᒍᓂ, ᐅᖃᕈᓐᓇᖅᑐᖅ ᑎᑎᕋᖅᓯᒪᔪᑎᒍᑦ ᑕᒪᕐᒥᒃ ᑲᒪᒋᔭᐅᔪᑦ 
ᐃᓗᓕᖏᓃᑦᑐᑦ ᑐᑭᓯᐅᒪᑎᑦᑎᔪᑎᓂ ᓱᓕᔫᓂᖏᓐᓂᒃ ᖃᐅᔨᒪᔭᖏᓐᓄᑦ ᐅᒃᐱᕐᓂᕆᔭᖏᓄᓪᓗ 
ᐊᒻᒪᓗ ᑕᐃᒃᑯᐊ ᐅᖃᐅᓯᕆᓯᒪᔭᖏᑦ ᐃᓕᑕᕆᔭᐅᓯᒪᓂᐊᖅᑐᑦ ᐅᖃᐅᓯᐅᓯᒪᓂᖏᓐᓂᒃ ᓱᓕᓂᒃᑯᑦ. 
 
ᐃᓗᓕᖏᑦ ᑐᑭᓯᑎᑦᑎᔾᔪᑎᒃᓴᐃᑦ 

(6) ᑐᑭᓯᑎᑦᑎᔾᔪᑏᑦ ᑐᓂᔭᐅᔪᑦ ᐅᖄᓚᐅᑎᒃᑯᑦ ᐊᓯᐊᒍᓪᓘᓐᓃᑦ ᑐᓴᐅᒪᖃᑦᑕᐅᑎᔾᔪᑎᒃᑯᑦ 
ᐃᓚᖃᕐᓂᐊᖅᑐᑦ ᒪᑯᓂᖓ 

(ᐃ) ᐅᓂᒃᑳᖅᑐᓂᒃ ᖃᓄᐃᓕᖓᓂᖏᓐᓂᖏᓐᓄᑦ ᐊᔪᕐᓇᕈᑕᐅᓂᖏᓐᓂᒃ 
ᑐᑭᖃᕈᑕᐅᔾᔮᖏᓐᓂᖏᓐᓂᒃ ᓂᕐᔪᑎᓕᕆᔨ ᓇᖕᒥᓂᖅ ᓴᖅᑭᓯᒪᔪᓐᓇᕐᓂᖅ 
ᓵᖓᓂ ᐃᖅᑲᖅᑐᐃᔨᕋᓛᑦ ᐃᖅᑲᖅᑐᐃᔨᐅᓪᓘᓐᓃᑦ; 

(ᐱ) ᐅᓂᒃᑳᖅᑐᓂᒃ ᐱᕋᔭᖕᓂᕋᖅᑕᐅᓯᒪᔪᓂᒃ, ᐃᓂᓂᒃ ᐃᒡᓗᓂᒡᓘᓐᓃᑦ 
ᕿᓂᕐᕕᐅᓂᐊᖅᑐᓂ ᐊᒻᒪᓗ ᐱᖁᑎᓂᒃ ᐃᓗᓕᖏᓐᓃᑦᑐᓂᒃ 
ᑎᒍᓯᑐᐃᓐᓇᕆᐊᖃᖅᑐᓂᒃ; 

(ᑎ) ᐅᓂᒃᑳᖅᑐᓂᒃ ᐆᒪᔪᓕᕆᔨ ᐱᔾᔪᑎᒋᔭᖏᓐᓂᒃ ᐅᒃᐱᕈᓱᒍᑎᒋᔭᖏᓐᓂᒃ 
ᓱᓇᑦ ᑎᒍᔭᐅᔪᓐᓇᕋᓱᒋᖕᒪᖔᒋᑦ ᐱᖁᑏᑦ ᐱᕋᔭᒍᑕᐅᓯᒪᔪᓂ 
ᓇᓂᓂᐊᕋᓱᒋᔭᖏᑦ ᐃᓂᒥ ᐃᒡᓗᒥᓘᓐᓃᑦ ᕿᓂᕐᕕᐅᔪᒪᔪᒥ; ᐊᒻᒪᓗ 

(ᑭ) ᐅᓂᒃᑲᖅᑐᓂᒃ ᓯᕗᓂᐊᒍᑦ ᐆᒃᑐᕈᑎᖃᕐᓯᒪᔪᖃᓚᐅᕐᒪᖔᑕ 
ᐊᖏᖅᑕᐅᓯᒪᔾᔪᑎᑖᕋᓱᖕᓂᕐᒧᑦ ᐊᑐᕐᓂᖏᓐᓂᒃ ᑖᒃᑯᐊ ᐃᓗᓕᖏᑦ 
ᑎᑎᖃᐃᑦ ᒪᓕᒐᕐᓂ ᐊᓯᐊᓂᓘᓐᓃᑦ ᕿᓂᕐᕈᓐᓇᕐᓂᕐᒧᑦ 
ᐊᖏᖅᑕᐅᓯᒪᔾᔪᑎᓂᒃ, ᑕᐃᒃᑯᓂᖓᑦᓴᐃᓇᖅ ᐱᔾᔪᑎᖃᖅᑐᓂᒃ, 
ᖃᐅᔨᒪᔭᖏᓐᓂᒃ ᓂᕐᔪᑎᓕᕆᔨᐅᑉ. 

 
ᑐᓂᓯᓂᖅ ᐊᖏᖅᑕᐅᓯᒪᔾᔪᑎᓂᒃ 

(7) ᐃᖅᑲᖅᑐᐃᔨᕋᓛᖑᔪᖅ ᐃᖅᑲᖅᑐᐃᔨᓘᓐᓃᑦ ᐅᖃᐅᓯᒪᔪᖅ ᐃᓚᒃᑲᓐᓂᖏᓐᓂᒃ ᑖᑯᓇᓂ 
(1)-ᒦᑦᑐᓂ ᑐᓂᓯᔪᓐᓇᖅᑐᖅ ᐊᖏᖅᑕᐅᓯᒪᔾᔪᑎᓂᒃ ᓂᕐᔪᑎᓕᕆᔨᒥᒃ ᐃᑲᔪᖅᓱᐃᔪᓂᒃ 
ᓴᖏᓂᖃᖅᑐᒥᒃ ᐱᔾᔪᑕᐅᓂᖏᓐᓂᒃ ᕿᓂᕐᕕᖃᕈᓐᓇᕐᓂᖅ ᑎᒍᓯᔪᓐᓇᕐᓂᕐᒥᒡᓗ 
ᐊᖏᖅᑕᐅᓯᒪᔾᔪᑎᓂᒃ ᓂᕐᔪᑎᓕᕆᔨᐅᔪᖅ ᓇᖕᒥᓂᖅ ᓴᖅᑭᑲᐅᑎᓗᒍ, ᐊᒻᒪᓗ 
ᐊᖏᖅᑕᐅᓯᒪᔾᔪᑎᑖᕆᐊᖃᖅᑎᓪᓗᒋᑦ ᐱᕕᒃᓴᖃᖅᑎᑕᐅᓯᒪᓂᖓ ᓇᓗᓇᐃᖅᓯᒪᑎᓪᓗᒍ, 
ᐃᖅᑲᖅᑐᐃᔨᕋᓛᖑᔪᖅ ᐃᖅᑲᖅᑐᐃᔨᓪᓘᓐᓃᑦ ᓈᒻᒪᒋᒍᓂᒋᑦ ᑐᑭᓯᐅᒪᑎᑦᑎᔾᔪᑏᑦ ᖃᐃᑕᐅᓯᒪᔪᑦ 
ᐃᖕᒥᓄᑦ ᐆᖄᓚᐅᑎᒃᑯᑦ ᐊᓯᐊᒍᓪᓘᓐᓃᑦ ᑐᓴᐅᒪᖃᑦᑕᐅᑎᔾᔪᑎᒃᑯᑦ. 

(ᐃ) ᐱᔾᔪᑎᖃᖅᐸᑕ ᐱᕋᔭᖕᓂᕐᒥᒃ ᒪᓕᒃᓯᒪᒃᐸᑕᓗ ᒪᓕᒃᑕᐅᓯᒪᔭᕆᐊᓕᖕᓂᒃ 
(6)-ᒦᑦᑐᓂ; 

(ᐱ) ᐅᖃᐅᓯᖃᖅᓯᒪᒍᓂ ᓴᖅᑭᑦᑎᓯᒪᓗᓂ ᐱᔾᔪᑕᐅᓂᕐᒥᓂᒃ ᑐᓂᓯᓯᒪᓂᖅ 
ᑐᑭᓯᐅᒪᔾᔪᑎᓂᒃ ᑐᓂᔭᐅᔪᓂ ᓇᖕᒥᓂᖅ ᑕᐃᔅᓱᒪᖓᑦ ᓂᕐᔪᑎᓕᕆᔨᒥᒃ 
ᑎᑎᕋᖅᓯᒪᔪᑎᒍᓪᓗ; ᐊᒻᒪᓗ 

(ᑎ) ᓴᖅᑭᑦᑎᒍᓂ ᐱᔾᔪᑎᒋᔭᒥᓂᒃ ᑐᓂᔭᐅᖁᔨᓂᕐᒥᓄᑦ ᐊᖏᖅᑕᐅᓯᒪᔾᔪᑎᓂᒃ 
ᐱᔾᔪᑎᖃᖅᑐᓂᒃ ᐱᕋᔭᒃᓯᒪᓂᕐᒥᒃ. 

 
ᐃᓕᑕᕆᔭᐅᓯᒪᖃᑕᕐᓂᖏᑦ ᐊᖏᖅᑕᐅᓯᒪᔾᔪᑎᑦ ᓱᒃᑲᔪᒃᑰᕈᑏᓪᓗ 
216. (1) ᐃᖃᖅᑐᐃᔨᕋᓛᖑᔪᖅ ᐃᖃᖅᑐᐃᔨᓘᓐᓃᑦ ᑐᓂᓯᔪᖅ ᐊᖏᖅᑕᐅᓯᒪᔾᔪᑎᓂᒃ 
ᐅᖄᓚᐅᑎᒃᑯᑦ ᐊᓯᐊᒍᓪᓘᓐᓃᑦ ᑎᑎᖅᑲᒃᑰᖓᓐᖏᑦᑐᒃᑯᑦ ᑐᓴᐅᒪᖃᑦᑕᐅᑎᔾᔪᑎᑎᒍᑦ 
ᐃᒪᓐᓇᐃᑦᑎᓪᓗᒍ 

(ᐃ) ᐃᖅᑲᖅᑐᐃᔨᕋᓛᖅ ᐃᖅᑲᖅᑐᐃᔨᓘᓐᓃᑦ ᑎᑎᕌᓂᖕᓂᐊᖅᑐᖅ 
ᐊᑎᓕᐅᕐᓗᓂᓗ ᐊᖏᖅᑕᐅᓯᒪᔾᔪᑎᓂᒃ ᑎᑎᕋᕐᕕᒃᓴᑯᑦ ᐊᔾᔨᖓᒍᑦ 
ᑎᑎᕋᕐᕕᒃᓴᓂ ᓈᓴᐅᑎᓕᖕᓂᒃ 5.1-ᒥ ᐊᑐᖅᑕᐅᕙᒃᑐᓂ ᐱᕋᔭᒃᑐᓕᕆᓂᕐᒧᑦ 
ᐱᖁᔭᕐᔪᐊᓂ (ᑲᓇᑕᒥ), ᓇᓗᓇᐃᒃᑯᑦᑎᕐᓗᓂᒋᑦ ᒪᒃᐱᒐᖓᓂ 
ᖃᖓᐅᖕᓂᖓᓂᒃ, ᐅᓪᓗᖓᓂᒃ ᐃᓂᖓᓂᒡᓗ ᑐᓂᔭᐅᓯᒪᓂᖏᓐᓂᒃ 
ᐊᖏᖅᑕᐅᓯᒪᔾᔪᑏᑦ; 

(ᐱ) ᓂᕐᔪᑎᓕᕆᔨ,ᑎᓕᔭᐅᓚᐅᕐᓗᓂ ᐃᖅᑲᖅᑐᐃᔨᕋᓛᕐᒧᑦ ᐅᕝᕙᓘᓐᓃᑦ 
ᐃᖅᑲᖅᑐᐃᔨᒧᑦ ᐱᔭᕇᖅᓯᓯᒪᓂᐊᖅᑐᖅ, ᐊᔾᔨᓕᐊᖑᔪᓂᒃ, 
ᓱᒃᑲᔪᒃᑰᖅᓯᒪᔪᓂᒃ ᐊᖏᖅᑕᐅᓯᒪᔾᔪᑎᓂᒃ, ᓇᓗᓇᐃᒃᑯᑦᑎᕐᓗᓂᒋᑦ 
ᒪᒃᐱᒐᖓᓂ ᖃᖓᐅᖕᓂᖓᓂᒃ, ᐅᓪᓗᖓᓂᒃ ᐃᓂᖓᓂᒡᓗ 
ᑐᓂᔭᐅᓯᒪᓂᖏᓐᓂᒃ ᐊᖏᖅᑕᐅᓯᒪᔾᔪᑏᑦ; 

(ᑎ) ᐃᖅᑲᖅᑐᐃᔨᕋᓛᖅ ᐃᖅᑲᖅᑐᐃᔨᓘᓐᓃᑦ ᐃᒪᓐᓇᐃᖃᑦᑕᕐᓂᐊᖅᑐᖅ, 
ᐊᔪᕐᓇᕈᓐᓃᑐᐊᖅᐸᑦ ᑭᖑᓂᐊᓂ ᑐᓂᔭᐅᔪᖃᓚᐅᖅᑎᓪᓗᒍ 
ᐊᖏᖅᑕᐅᓯᒪᔾᔪᑎᒥᒃ, ᐊᖏᖅᑕᐅᓯᒪᔾᔪᑎᐅᔪᒥᒃ ᑎᑎᖅᑲᑎᒍᑦ 
ᑐᓂᔭᐅᓯᒪᖃᑕᐅᑎᑦᑎᓗᓂ ᑎᑎᕋᖅᑎᖓᓐᓄᑦ ᓄᓇᕗᒻᒥ 
ᐃᖃᖅᑐᐃᕕᒃᑯᓐᓄᑦ. 

 
ᑐᓂᔭᐅᓯᒪᓂᖏᑦ ᐊᖏᖅᑕᐅᓯᒪᔾᔪᑏᑦ ᓱᒃᑲᔪᒃᑰᖅᑐᑎᒍᑦ 

(2) ᐃᖅᑲᖅᑐᐃᔨᕋᓛᖑᔪᖅ ᐃᖅᑲᖅᑐᐃᔨᓘᓐᓃᑦ ᑐᓂᓯᓯᒪᒍᓂ ᐊᖏᖅᑕᐅᓯᒪᔾᔪᑎᓂᒃ 
ᑎᑎᕋᖅᓯᒪᔪᑎᒍᑦ ᑐᓴᐅᒪᖃᑦᑕᐅᑎᓂᒃᑯᑦ 

(ᐃ) ᐃᖅᑲᖅᑐᐃᔨᕋᓛᖅ ᐃᖅᑲᖅᑐᐃᔨᓘᓐᓃᑦ ᐃᒪᓐᓇᐃᖃᑕᕐᓂᐊᖅᑐᖅ, 
ᑐᓂᔭᐅᔪᖃᓚᐅᖅᑎᓪᓗᒍ ᐊᖏᖅᑕᐅᓯᒪᔾᔪᑎᓂᒃ, ᓇᓗᓇᐃᒃᑯᑦᑎᕐᓗᓂᒋᑦ 
ᒪᒃᐱᒐᖓᓂ ᖃᖓᐅᖕᓂᖓᓂᒃ, ᐅᓪᓗᖓᓂᒃ ᐃᓂᖓᓂᒡᓗ 
ᑐᓂᔭᐅᓯᒪᓂᖏᓐᓂᒃ ᐊᖏᖅᑕᐅᓯᒪᔾᔪᑏᑦ; 

(ᐱ) ᐃᖅᑲᖅᑐᐃᔨᕋᓛᖑᔪᖅ ᐃᖅᑲᖅᑐᐃᔨᓗᓐᓃᑦ 
ᐊᐅᓪᓚᖅᑎᑦᑎᖃᑦᑕᕐᓂᐊᖅᑐᖅ ᑐᓴᐅᒪᖃᑦᑕᐅᑎᔾᔪᑎᒃᑯᑦ ᓂᕐᔪᑎᓕᕆᔨᒧᑦ 
ᑐᑭᓯᐅᒪᔾᔪᑎᓂᒃ ᓇᒃᓯᐅᔾᔨᓯᒪᓚᐅᖅᑐᒧᑦ ᐊᔾᔨᖏᓐᓂᒡᓗ 
ᐊᖏᖅᑕᐅᓯᒪᔾᔪᑎᓂᒃ ᐱᔭᓚᐅᖅᑐᓂᒃ ᓂᕐᔪᑎᓕᕆᔨᒧᑦ 
ᐃᓕᑕᕆᔭᐅᓯᒪᓂᐊᖅᑐᑦ ᓱᒃᑲᔪᒃᑰᖅᓯᒪᓂᖏᑦ ᑐᑭᖏᑦ ᐅᖃᐅᓯᐅᔪᑦ  
(1)(ᐱ)-ᒥ ᒪᓕᒡᓗᒋᑦ; 

(ᑎ) ᓂᕐᔪᑎᓕᕆᔨ ᓴᓇᓂᐊᕐᒥᔪᖅ ᐱᔪᓐᓇᕐᓂᐊᕐᒥᔪᖅ ᓱᒃᑲᔪᒃᑰᖅᓯᒪᔪᒥᒃ 
ᐊᖏᖅᑕᐅᓯᒪᔾᔪᑎᒥᒃ; ᐊᒻᒪᓗ 

(ᑭ) ᐃᖅᑲᖅᑐᐃᔨᕋᓛᖑᔪᖅ ᐃᖅᑲᖅᑐᐃᔨᓘᓐᓃᑦ, ᐊᔪᕐᓇᕈᓃᑐᐊᖅᐸᑕ 
ᑭᖑᓂᐊᓂ ᑐᓂᔭᐅᔪᖃᓚᐅᖅᑎᓪᓗᒍ ᐊᖏᖅᑕᐅᓯᒪᔾᔪᑎᒥᒃ, 

ᑐᓂᔭᐅᑎᑦᑎᓯᒪᓂᐊᖅᑐᖅ ᐊᖏᖅᑕᐅᓯᒪᔾᔪᑎᓂᒃ ᑎᑎᕋᖅᑎᖓᓄᑦ 
ᐃᖅᑲᖅᑐᐃᕕᒃᑯᑦ ᓄᓇᕗᒻᒥ. 

 
ᓱᒃᑲᔪᒃᑰᕈᑎᓂᒃ ᑐᓂᓯᓂᖅ 

(3) ᓂᕐᔪᑎᓕᕆᔨ ᓇᒃᓯᐅᔾᔨᓯᒪᔪᖅ ᐊᖏᖅᑕᐅᓯᒪᔾᔪᑎᓂᒃ ᐅᖄᓚᐅᑎᒃᑯᑦ ᐊᓯᐊᖑᓪᓘᓐᓃᑦ 
ᑐᓴᐅᒪᖃᑦᑕᐅᑎᔾᔪᑎᒃᑯᑦ, ᐃᒪᓐᓇᐃᖃᑕᕐᓂᐊᖅᑐᖅ, ᐃᑎᕆᐊᓚᖏᓐᓂᖓᓂ ᐃᓂᒧᑦ 
ᐃᒡᓗᕐᔪᐊᕐᒧᓪᓘᓐᓃᑦ ᕿᓂᕐᕕᐅᓂᐊᖅᑐᒧᑦ ᐊᒻᒪᓗ ᑭᖑᓂᑲᐅᑎᒋᔭᖓᓂ ᐊᔪᕐᓇᕈᓐᓃᑐᐊᖅᐸᑦ, 
ᓱᒃᑲᔪᑰᖅᑎᑦᑎᓂᐊᖅᑐᖅ ᐊᔾᔨᖏᓐᓂᒃ ᐊᖏᖅᑕᐅᓯᒪᔾᔪᑎᓂᒃ ᐃᓄᖕᒧᑦ ᑕᐃᑲᓃᑦᑐᒧᑦ ᐊᒻᒪᓗ 
ᐊᐅᓚᑦᑎᔨᐅᔪᒧᑦ ᐃᓂᒥᒃ ᐃᒡᓗᕐᔪᐊᕐᒥᓘᓐᓃᑦ. 
 
ᓴᖅᑭᔮᖅᑐᒥ ᐃᓕᓯᓯᒪᓂᖅ ᓱᒃᑲᔪᒃᑰᖅᑐᕕᓂᕐᓂᒃ ᑎᑎᖅᑲᓂᒃ 

(4) ᓂᕐᔪᑎᓕᕆᔨ, ᐃᓄᖃᖏᑦᑐᒥ ᐃᓂᒋᔭᐅᓐᖏᑦᑐᒥᓘᓐᓃᑦ, ᑐᓂᓯᒍᓂ 
ᐊᖏᖅᑕᐅᓯᒪᔾᔪᑎᓂᒃ ᐅᖄᓚᐅᑎᒃᑯᑦ ᐊᓯᐊᒍᓪᓘᓐᓃᑦ ᑐᓴᐅᒪᖃᑦᑕᐅᑎᔾᔪᑎᒃᑯᑦ, ᐃᑎᖅᑎᓪᓗᒍ 
ᐃᓂᒧᑦ ᐃᒡᓗᕐᔪᐊᕐᒧᓪᓘᓐᓃᑦ ᑭᖑᓂᑲᐅᑎᒋᔭᖓᓂᓗ ᐊᔪᕐᓇᕈᓐᓃᑐᐊᖅᐸᑦ, ᓱᒃᑲᔪᒃᑰᖅᓯᒪᔪᒥᒃ 
ᐊᖏᖅᑕᐅᓯᒪᔾᔪᑎᒥᒃ ᑕᑯᒃᓴᐅᑦᑎᐊᖅᑐᒥ ᐃᓕᓯᓯᒪᖃᑕᕐᓂᐊᖅᑐᖅ ᐃᓂᒋᔭᒧᑦ 
ᐃᒡᓗᕐᔪᐊᕆᔭᐅᔪᒧᓪᓘᓐᓃᑦ. 
 
ᐅᓂᒃᑳᓕᐊᖏᑦ ᓂᕐᔪᑎᓕᕆᔨᐅᑉ  

(5) ᓂᕐᔪᑎᓕᕆᔨ ᓇᒃᓯᐅᔾᔭᐅᓯᒪᔪᖅ ᐊᖏᖅᑕᐅᓯᒪᔾᔪᑎᓂᒃ ᐅᖄᓚᐅᑎᒃᑯᑦ ᐊᓯᐊᖑᓪᓘᓐᓃᑦ 
ᑐᓴᐅᒪᖃᑦᑕᐅᑎᔾᔪᑎᒃᑯᑦ ᑎᑎᕋᖅᓯᒪᔪᓂᒃ ᐅᓂᒃᑳᓕᐅᖃᑕᕐᓂᐊᖅᑐᖅ ᑎᑎᕋᖅᑎᒧᑦ ᓄᓇᕗᒻᒥ 
ᐃᖅᑲᖅᑐᐃᕕᒃᑯᓐᓄᑦ ᐊᔪᕐᓇᕈᓐᓃᑐᐊᖅᐸᑦ, ᑭᖑᓂᐊᓂᐅᔪᓐᓇᖏᒻᒥᔪᒥᒃ 7-ᓂᒃ ᐅᓪᓗᓂᒃ, 
ᐊᖏᖅᑕᐅᓯᒪᔾᔪᑎᑖᕆᓚᐅᖅᑕᒥᓂᒃ, ᐅᓂᒃᑳᓕᐊᖏᑦ ᒪᑭᓂᖓ ᐃᓚᖃᖃᑦᑕᕐᓂᐊᖅᑐᑦ 

(ᐃ) ᐅᖃᖅᓯᒪᔪᓂᒃ ᖃᖓᐅᓂᖓᓂᒃ, ᐅᓪᓗᖓᓂᒡᓗ ᐊᖏᖅᑕᐅᓯᒪᔾᔪᑎᑦ 
ᑐᓂᔭᐅᓚᐅᕐᓂᖓᓂᒃ, ᐊᖏᖅᑕᐅᓯᒪᔾᔪᑎᐅᔪᖅ 
ᑐᓂᔭᐅᖏᓐᓂᕕᓂᖓᓂᒡᓗᓐᓃᑦ, ᐅᖃᖅᓯᒪᔪᓂᒡᓗ ᓱᖕᒪᑦ 
ᑐᓂᔭᐅᓯᒪᓂᖏᒻᒪᖔᑦ; 

(ᐱ) ᐅᓂᒃᑳᖅᓯᒪᔪᓂᒃ ᐱᖁᑎᓂᒃ ᓱᓇᐅᔪᓂᒃ, ᐱᑕᖃᕐᓂᖅᐸᑦ, 
ᑎᒍᖃᓯᐅᔾᔭᐅᑦᑕᓐᓂᓚᐅᖅᑐᓂᒃ ᐊᑐᖅᑕᐅᓂᖏᓐᓂ ᐊᖏᖅᑕᐅᓯᒪᔾᔪᑏᑦ 
ᓇᓂᓗ ᐱᓯᒪᔭᐅᖕᒪᖔᑕ; ᐊᒻᒪᓗ  

(ᑎ) ᐅᓂᒃᑳᖅᓯᒪᔪᓂᒃ ᐱᖁᑎᓂᒃ ᓱᓇᐅᔪᓂᒃ, ᐱᑕᖃᕐᓂᖅᐸᑦ, 
ᑎᒍᔭᐅᓚᐅᖅᑐᓂᒃ ᐊᑐᖅᑕᐅᓂᖏᓐᓂ ᐊᖏᖅᑕᐅᓯᒪᔾᔪᑏᑦ ᓇᓂᓗ 
ᐱᓯᒪᔭᐅᖕᒪᖔᑕ, ᐊᒻᒪᓗ ᐅᖃᖅᓯᒪᔪᓂᒃ ᓂᕐᔪᑎᓕᕆᔨᐅᑉ 
ᐱᔾᔪᑎᒋᔭᖏᓐᓂᒃ ᐅᒃᐱᕈᓱᖕᓂᖅ ᑕᐃᒃᑯᐊ ᐱᖁᑎᒃᑲᓐᓃᑦ ᐱᔭᐅᓚᐅᖅᑐᑦ, 
ᐊᑐᖅᑕᐅᓚᐅᕐᓂᖏᓪᓗ ᐊᑑᑎᖃᓚᐅᕐᒪᑕ ᐱᕋᔭᖕᓂᕐᒧᑦ. 

 
ᓵᖓᓄᐊᖅᑕᐅᓂᖏᑦ ᐃᖅᑲᖅᑐᐃᔨᕋᓛᕐᒧᑦ ᐃᖅᑲᖅᑐᐃᔨᒧᓪᓘᓐᓃᑦ 

(6) ᑎᑎᕋᖅᑎᖓ ᓄᓇᕗᒻᒥ ᐃᖃᖅᑐᐃᕕᒃᑯᓐᓂ, ᐊᔪᕐᓇᕈᓐᓃᖅᑐᐊᖅᐸᑦ, 
ᐅᓂᒃᑳᓕᐊᖑᓯᒪᔪᓂᒃ, ᐃᓚᖃᖅᑐᓂᒃ ᑐᑭᓯᐅᒪᔾᔪᑎᓂᒃ ᐊᖏᖅᑕᐅᓯᒪᔾᔪᑎᒋᔭᖏᓐᓂᓗ 
ᐱᔾᔪᑎᐅᓯᒪᓂᖏᓐᓂᒃ, ᓴᕿᑕᐅᓯᒪᑎᑦᑎᓂᐊᖅᑐᖅ ᓵᖓᓂ ᐃᖃᖅᑐᐃᔨᕋᓛᒻ ᐃᖃᖅᑐᐃᔨᐅᓪᓘᓐᓃᑦ 
ᑲᒪᒋᔭᐅᓂᒃᓴᖏᓐᓄᑦ, ᐱᖁᑏᑦ ᑎᒍᔭᐅᓚᐅᖅᑐᑦ ᐅᖃᐅᓯᐅᔪᑦ ᐅᓂᒃᑳᓕᐊᓂ, ᑕᐃᒫᒃᓴᐃᓐᓇᖅ ᓲᕐᓗ 

ᑎᒍᔭᐅᓯᒪᔪᑎᑐᑦ ᒪᓕᒃᑕᐅᓗᑎᒃ ᐊᖏᖅᑕᐅᓯᒪᔾᔪᑏᑦ, ᑐᑭᓯᐅᒪᔾᔪᑎᒃᓴᐃᑦ ᑐᓂᔭᐅᓚᐅᖅᑎᓪᓗᒋᑦ 
ᓇᖕᒥᓂᖅ ᓂᕐᔪᑎᓕᕆᔨᐅᔪᒧᑦ , ᐃᖃᖅᑐᐃᔨᕋᓛᒧᑦ ᐃᖃᖅᑐᐃᔨᒧᓪᓘᓐᓃᑦ. 
 
ᓴᕿᑎᑦᑎᓚᑦᑖᕈᓐᓇᕐᓂᖅ ᐊᖏᖅᑕᐅᓯᒪᓂᕐᒥᒃ 

(7) ᖃᖓᑐᐃᓐᓇᖅ ᑲᔪᓯᔪᖃᖅᑎᓪᓗᒍ ᐃᖅᑲᖅᑐᐃᕕᒃᑯᑦ ᓈᒻᒪᒃᓴᕆᐊᖃᕐᓂᖏᓐᓂᒃ 
ᕿᓂᕐᕕᐅᓯᒪᔪᒥᒃ ᑎᒍᓯᕝᕕᐅᓯᒪᔪᓂᒡᓗ ᐊᖏᖅᑕᐅᓚᐅᖅᑐᓂᒃ ᐊᖏᖅᑕᐅᓯᒪᔾᔪᑎᒃᑯᑦ 
ᐅᖄᓚᐅᑎᒃᑯᑦ ᐊᓯᐊᒍᓪᓘᓐᓃᑦ ᑐᓴᐅᒪᖃᑦᑕᐅᑎᔾᔪᑎᑎᒍᑦ, ᐱᑕᖃᖏᑎᓗᒋᑦ ᑐᑭᓯᐅᒪᑎᑦᑎᔾᔪᑏᑦ 
ᐊᖏᖅᑕᐅᓯᒪᔾᔪᑏᓪᓘᓐᓃᑦ, ᐊᑎᓕᐅᖅᑕᐅᓯᒪᔪᑦ ᐃᖅᑲᖅᑐᐃᔨᕋᓛᒧᑦ ᐃᖅᑲᖅᑐᐃᔨᒧᓪᓘᓐᓃᑦ 
ᒫᒃᐱᒐᕐᒥᐅᑕᖃᖅᑐᓪᓗ ᖃᖓᒃᑯᓂᖏᓐᓂᒃ, ᐅᓪᓗᖓᓂᒃ ᓇᓂᓗ ᑐᓂᔭᐅᓚᐅᕐᒪᒐᑕ 
ᓇᓗᓇᐃᒃᑯᑕᓕᖕᓂᒃᑦ, ᐱᑕᖃᖏᑎᓪᓗᒋᑦ ᓴᖅᑭᑕᐅᔪᒃᓴᐃᑦ ᑕᐃᒪᐃᓚᐅᓐᖏᓐᓂᕋᐃᔪᑦ, 
ᓇᓗᓇᐃᒃᑯᑕᐅᓂᐊᖅᑐᑦ ᕿᓂᕐᕈᑏᑦ ᑎᒍᓯᔪᓐᓇᕈᑏᓪᓗ ᐊᖏᖅᑕᐅᓯᒪᓚᐅᖏᑦᑐᑦ 
ᐊᖏᖅᑕᐅᓯᒪᔾᔪᑎᒃᑯᑦ ᑐᓂᔭᐅᓯᒪᔪᒥᒃ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᐊᓯᐊᒍᑦ 
ᑐᓴᐅᒪᖃᑦᑕᐅᑎᔾᔪᑎᒃᑯᑦ. 
 
ᐊᔾᔨᓪᓚᕆᖏᑦ ᓱᒃᑲᔪᒃᑰᖅᓯᒪᔪᓪᓗ ᓈᒻᒪᒋᔭᐅᔪᓐᓇᕐᓂᖏᑦ 

(8) ᐊᔾᔨᓚᕆᖏᑦ ᓱᒃᑲᔪᒃᑰᖅᓯᒪᔪᓪᓗ ᐊᔾᔨᖏᑦ ᑐᑭᓯᐅᒪᑎᑦᑎᔾᔪᑏᑦ 
ᐊᖏᖅᑕᐅᓯᒪᔾᔪᑏᓪᓘᓐᓂᑦ ᑕᐃᒫᒃᓴᐃᓐᓇᖅ ᓴᕿᑦᑕᐅᓯᒪᔪᓐᓇᖅᑐᑎᑐᑦ ᐱᒻᒪᕆᐅᓂᖃᖅᑎᒋᕗᑦ 
ᐱᓚᕆᐅᓚᐅᖅᑐᑎᑐᑦ ᐊᑐᖅᑕᐅᓂᖏᓐᓂ ᐃᓗᓕᖏᓃᑦᑐᑦ (7)-ᒥ. 
 

ᐱᓯᒪᔭᐅᔪᓐᓃᕐᓂᖏᑦ ᐱᖁᑏᑦ ᑎᒍᔭᐅᓚᐅᖅᑐᑦ 
 
ᐱᓯᒪᔭᐅᓂᕋᐃᔾᔪᑏᑦ ᐱᖁᑎᓂᒃ ᑎᒍᔭᐅᓚᐅᖅᑐᓂᒃ 
217. (1) ᐅᒪᔪᓕᕆᔨ ᑎᒍᓯᒍᓂ ᐱᖁᑎᓂᒃ ᐃᓗᓕᖏᑦ ᐊᑐᕐᓗᒋᑦ ᑖᒃᑯᐊ ᒪᓕᒐᐃᑦ, 
ᓂᕐᔪᑎᓕᕆᔨᐅᔪᖅ ᑐᓂᓯᓂᐊᖅᑐᖅ ᐱᓯᒪᓂᕋᐃᔾᔪᑎᓂᒃ ᐅᖃᖅᓯᒪᔪᓂᒃ ᐱᖁᑎᓂᒃ ᑎᒍᓯᒪᔭᒥᓂᒃ 
ᐃᓄᖕᒧᑦ ᑐᓂᓗᒍ ᐱᖁᑎᓂᒃ ᑎᒍᓯᕝᕕᒋᓯᒪᔭᒥᓄᑦ. 
 
ᓯᕗᓪᓕᕐᒥ ᐱᓯᒪᔭᐅᔪᓐᓃᕐᓂᖏᑦ ᐱᖁᑏᑦ ᑎᒍᔭᐅᓯᒪᔪᑦ 

(2) ᑎᒍᔭᐅᓯᒪᔪᖃᓚᐅᖅᑎᓪᓗᒍ ᑭᖑᓂᐊᓂ ᐱᖁᑎᓂᒃ ᐊᑖᓂ ᑖᒃᑯᐊ ᒪᓕᒐᐃᑦ, 
ᐅᒪᔪᓕᕆᔨ ᐅᔾᔨᖅᑐᑦᑎᐊᕐᓂᐊᖅᑐᖅ ᐱᓯᒪᔭᐅᑎᑦᑎᐊᕐᓗᓂᒋᑦ ᐱᖁᑏᑦ ᐸᐸᑕᐅᑦᑎᐊᕐᓗᑎᒃ, ᐊᒻᒪᓗ 
ᐊᔪᕐᓇᕈᓃᑐᐊᖅᐸᑦ, ᐃᒪᓐᓇᐃᖃᑦᑕᕐᓗᓂ, 

(ᐃ) ᐃᖅᑲᖅᑐᐃᔨᕋᓛᒧᑦ ᐃᖅᑲᖅᑐᐃᔨᒧᓪᓘᓐᓃᑦ ᑲᒪᒋᔭᐅᑎᓪᓗᓂᒋᑦ 
ᐱᓯᒪᔭᐅᔪᓐᓃᕐᓂᐊᕐᓂᖏᑦ ᐅᑎᖅᑎᓪᓗᓂᒋᑦ ᐃᓄᖕᒧᑦ 
ᐊᖅᓵᖅᕕᐅᓚᐅᖅᑐᒥᒃ ᐅᕝᕙᓘᓐᓃᑦ ᐱᖁᑎᖃᖅᑐᒧᑦ ᐅᑎᖅᑎᓪᓗᒋᑦ; 

(ᐱ) ᖃᖓᑐᐃᓐᓇᖅ ᑐᖁᖓᔪᒥᒃ ᐆᒪᔪᕕᓂᐅᔪᖃᖅᐸᑦ, ᐱᓯᒪᔪᓐᓃᕐᓗᒍ 
ᐃᓚᓕᒫᖏᑦ ᐱᓯᒪᔭᕆᐊᖃᖏᑕᖏᑦ ᓴᕿᑕᐅᔪᒃᓴᐅᖃᑕᐅᓂᐊᖏᑎᓪᓗᒋᑦ 
ᒪᓕᒃᑕᐅᓗᑎᒃ ᑎᓕᔭᐅᓯᒪᓂᕐᓂ ᒥᓂᔅᑕᒧᑦ;  

(ᑎ) ᐆᒪᒍᓂ ᐆᒪᔪᖁᑕᐅᔪᖅ, ᐆᒪᑎᓗᒍ, ᑐᖁᓪᓗᒍ, ᓂᐅᕕᖅᑕᐅᑎᓪᓗᒍ 
ᐅᕙᓘᓐᓃᑦ ᐱᓯᒪᔪᓐᓃᕐᓗᒍ ᐃᓚᓕᒫᖓ ᐊᖏᖅᑕᐅᓯᒪᓗᓂ 
ᓇᖕᒥᓂᖃᖅᑐᒧᑦ. 

ᓱᓕᓂᕋᐃᔾᔪᑏᑦ 
(3) ᓂᕐᔪᑎᓕᕆᔨ ᑐᓂᓯᓂᐊᖅᑐᖅ ᐃᖃᖅᑐᐃᔨᕋᓛᕐᒧᑦ ᐃᖃᖅᑐᐃᔨᒧᓪᓘᓐᓃᑦ 

ᓱᓕᓂᕋᐃᔾᔪᑎᓂᒃ ᐱᔾᔪᑎᖃᖅᑐᓂᒃ ᒪᑯᓂᖓ 
(ᐃ) ᓂᕐᔪᑎᓕᕆᔨᐅᑉ ᐅᒃᐱᕈᓱᒍᑎᒋᓚᐅᖅᑕᖏᓐᓂᒃ ᐱᕋᔭᖕᓂᐅᓚᐅᖅᑐᓂᒃ 

ᐱᔾᔪᑎᖃᖅᑐᓂᒃ ᐱᖁᑎᓂᒃ ᑎᒍᔭᐅᓯᒪᔪᓂᒃ; 
(ᐱ) ᐊᑎᖓᓂᒃ ᐃᓅᑉ, ᐃᓅᔪᖃᖅᐸᑦ, ᐱᓯᒪᓪᓚᑖᓚᐅᖅᑐᒥᒃ ᐱᖁᑎᓂᒃ 

ᑎᒍᔭᐅᓚᐅᖅᑐᓂᒃ ᑕᐃᔅᓱᒪᓂ ᑎᒍᔭᐅᓚᐅᖅᑎᓪᓗᒋᑦ; ᐊᒻᒪᓗ 
(ᑎ) ᓇᓃᒻᒪᖔᑦ ᐱᖁᑎ ᖃᓄᕐᓗ ᑲᒪᒋᔭᐅᓚᐅᕐᒪᖔᑦ. 
 

ᐱᓯᒪᔪᓐᓃᖅᑎᑦᑎᓂᖅ 
218. (1) ᐃᖅᑲᖅᑐᐃᔨᕋᓛᖑᔪᖅ ᐃᖅᑲᖅᑐᐃᔨᓗᓐᓂ ᑎᓕᓯᔪᓐᓇᖅᑐᖅ ᐱᖁᑎᒥᒃ 
ᑎᒍᔭᐅᓚᐅᖅᑐᒥᒃ ᐸᐸᑕᐅᖁᔨᓗᓂ ᐅᕙᓘᓐᓃᑦ ᑐᓂᔭᐅᖁᓗᓂᐅᒃ 

(ᐃ) ᐃᓱᒪᑕᒻᒪᕆᖕᒧᑦ, ᐱᖁᑎᒋᔭᐅᓕᖅᐸ ᓄᓇᕗᑦ ᒐᕙᒪᒃᑯᖏᓐᓄᑦ; 
ᐅᕝᕙᓘᓐᓃᑦ 

(ᐱ) ᓇᖕᒥᓂᕆᔭᖃᖅᑐᒧᑦ ᐃᓄᖕᒧᓪᓘᓐᓃᑦ ᐱᖁᑎᖃᕆᐊᖃᖅᑐᒧᑦ. 
 
 
ᐅᑎᖅᑎᑦᑎᑲᐃᓇᕐᓂᖅ 

(2) ᖃᖓᑐᐃᓐᓇᖅ ᐱᖁᑕᐅᔪᖅ ᑐᓂᔭᐅᑎᓪᓗᒍ ᑎᒍᔭᐅᖄᓚᐅᖅᑎᓪᓗᒍ ᐊᖅᓵᖅᑕᐅᓗᓂ 
ᓇᖕᒥᓂᖃᖅᑐᖅ ᐃᓄᒡᓘᓐᓃᑦ ᐱᖁᑎᖃᕆᐊᖃᖅᑐᖅ, ᐃᖅᑲᖅᑐᐃᔨᕋᓛᖅ ᐃᖅᑲᖅᑐᐃᔨᓗᓐᓃᑦ 
ᑎᓕᓯᔪᓐᓇᖅᑐᖅ ᐃᓄᖕᒥᒃ ᐃᒪᓐᓇᐃᓐᓂᖅ 

(ᐃ) ᑎᒍᒥᐊᖅᑎᐅᓂᖅ ᑎᒍᒥᐊᖅᑎᐅᓂᕐᒧᑦ ᒐᕙᒪᒃᑯᓐᓂ ᓄᓇᕗᒻᒥ 
ᐅᑕᕿᓂᖏᓐᓂ ᐱᕕᒃᓴᖃᕆᐊᖃᕐᓂᖏᓐᓂᒃ ᓴᖑᓐᓂᐊᖅᑕᐅᓂᐊᖅᑐᓂᒃ 
ᐃᖃᖅᑐᐃᔨᒃᑯᑦ, ᐅᕝᕙᓘᓐᓃᑦ ᐅᖓᕙᕆᐊᖅᑕᐅᓯᒪᑎᓪᓗᒍ 
ᐱᕕᒃᓴᕆᔭᐅᔪᖅ; ᐊᒻᒪᓗ 

(ᐱ) ᓴᖅᑭᓪᓗᒍ ᐱᖁᑎ ᓴᕿᑕᐅᖁᔭᐅᓯᒪᒍᓂ ᓴᖑᓐᓂᐊᕐᕈᑕᐅᓕᖅᑐᓂ 
ᐃᖅᑲᖅᑐᐃᕕᖕᒥ. 

 
ᐊᑭᓖᔾᔪᑏᑦ 

(3) ᐆᒪᔪᐃᑦ ᑎᒍᔭᐅᓚᐅᖅᑐᑦ ᔭᒐᐃᔭᐅᒍᑎᒃ ᐊᓯᐅᔨᔭᐅᒍᑎᒃ ᓱᕈᖅᑕᐅᒍᑎᒡᓘᓐᓃᑦ, 
ᑐᓂᕐᕈᑕᐅᓯᒪᖏᑦᑎᓪᓗᒋᑦ ᒐᕙᒪᒃᑯᓐᓄᑦ ᓄᓇᕗᒻᒥ, ᒥᓂᔅᑕᐅᔪᖅ ᓇᒻᒪᒃᑐᓂᒃ 
ᓇᓪᓕᐅᒃᑯᒪᑦᑎᓯᒪᔭᕆᐊᖃᖅᐳᖅ. 
 
ᐊᑭᖏᑦ 

(4) ᓂᕐᔪᑎᓕᕆᔨ ᑐᓂᓯᒍᒥ ᐆᒪᔪᒥᒃ ᐊᓯᐊᓄᑦ ᐃᓄᖕᒧᑦ ᐆᒪᑎᓐᓂᐊᖅᑕᖓᓄᑦ, 
ᐃᓱᒪᑕᒻᒪᕆᒃ ᖃᐅᔨᒋᐊᕈᓐᓇᖅᑐᖅ ᐊᑭᒋᓂᐊᖅᑕᖓᓂᒃ ᐆᒪᑎᑕᐅᔭᕆᐊᖃᕐᓂᖓᓄᑦ 
ᓇᖕᒥᓂᖃᖅᑐᒧᑦ, ᐱᖁᑎᑖᕆᐊᖃᖅᑐᒧᑦ ᐅᕝᕙᓘᓐᓃᑦ ᐃᓄᖕᒧᑦ ᐱᓯᒪᑦᑎᓚᐅᖅᑐᒧᑦ 
ᑎᒍᔭᐅᓚᐅᖅᑎᓪᓗᒍ, ᑕᒪᒃᑭᓄᓪᓘᓐᓃᑦ ᐊᒻᒪᓗ ᐊᑭᖏᑦ ᐱᔪᒪᔭᐅᓂᐊᖅᑐᑦ ᐃᓄᖕᒧᑦ 
ᖃᐅᔨᓴᖅᑕᐅᓚᐅᖅᑐᒧᑦ ᓴᑐᖅᑕᐅᔪᓐᓇᖅᓱᓂᓗ ᒐᕙᒪᒃᑯᖓᓐᓄᑦ ᓄᓇᕗᒻᒥ. 

ᑐᒃᓯᕋᕐᓂᖅ ᖃᐅᔨᓴᖅᑕᐅᖁᔨᓂᕐᒧᑦ 
 
ᖃᐅᔨᓴᖅᑕᐅᖁᔨᓂᖅ 
219. (1) ᓄᓇᓕᓐᓂ ᐊᖑᓇᓱᒃᑏᑦ ᑲᑎᒪᔨᖏᑦ, ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 
ᐊᓯᖏᓪᓘᓐᓃᑦ ᐃᓄᐃᑦ ᐆᒃᑐᕈᓐᓇᖅᑐᑦ ᒥᓂᔅᑕᒧᑦ ᖃᐅᔨᓴᖅᑕᐅᖁᔨᓪᓗᑎᒃ ᐱᕋᔭᒃᓯᒪᔪᖃᕐᒪᖔᑕ 
ᐊᑐᕐᓂᖏᓐᓂ ᑖᒃᑯᐊ ᐱᖁᔭᐃᑦ. 
 
ᑐᒃᓯᕋᕈᑎᓄᑦ ᐱᖃᓯᐅᑎᓯᒪᒋᐊᓖᑦ ᑎᑎᖅᑲᑦ 

(2) ᑐᒃᓯᕋᐅᑎᖓ ᑎᑎᕋᖅᓯᒪᔭᕆᐊᖃᖅᑐᑦ ᐃᓚᖃᕐᓗᑎᒡᓗ ᒪᒃᑯᓂᖓ 
(ᐃ) ᐊᑎᖓᓂᒃ ᑐᕌᕈᑎᖓᓂᒡᓗ ᑐᒃᓯᕋᖅᑑᑉ; 
(ᐱ) ᐅᓂᒃᑳᖅᑐᓂᒃ ᖃᓄᐃᑦᑑᖕᒪᖔᑕ ᐱᕋᔭᖕᓂᕋᖅᑕᐅᓯᒪᔪᑦ ᐊᑎᖓᓗ 

ᐊᑎᖏᓪᓗ ᐊᑐᓂ ᐃᓄᐃᑦ ᐃᓚᐅᔪᑦ ᐱᕋᔭᖕᓂᕋᖅᑕᐅᓯᒪᔪᓂ; ᐊᒻᒪᓗ  
(ᑎ) ᓇᐃᓈᖅᓯᒪᔪᓂᒃ ᓴᖅᑭᑎᔾᔪᑎᓂᒃ ᐃᑲᔫᑕᐅᔪᒥᒃ ᐸᓴᒋᔭᐅᔪᓂᒃ. 

 
ᖃᐅᔨᓴᖅᑕᐅᔪᑦ ᐃᓱᓕᑦᑎᓪᓗᒋᑦ 

(3) ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᑐᖅ ᑐᒃᓯᕋᖅᓯᒪᔪᒧᑦ ᖃᐅᔨᓴᐃᖁᔨᓂᕐᒥᒃ 
ᐱᕙᓪᓕᐊᓚᐅᕐᓂᖓᓂᒃ ᖃᐅᔨᓴᖅᑕᐅᓂᐅᒃ, ᐃᓱᓕᑦᑎᓪᓗᒍ. 
 

ᐱᕋᔭᖕᓂᖅ ᐊᑭᔭᐅᔾᔪᑎᖏᓪᓗ 
 
ᐱᕋᔭᖕᓂᖅ 
220. (1) ᑭᓇᑐᐃᓐᓇᖅ ᓯᖁᒥᑦᑎᔪᖅ ᐊᑭᕋᖅᑐᐃᔪᖅ ᐃᓗᓕᖏᓐᓂᒃ ᐅᑯᓂᖓ ᐱᖁᔭᓂᒃ, 
ᒪᓕᒐᖏᓐᓂᓪᓗ ᑎᓕᔭᐅᓯᒪᓂᖏᓐᓂᓘᓐᓃᑦ ᒪᓕᒐᕐᓂᒃ ᐸᓯᔭᒃᓴᐅᕗᖅ ᐱᕋᔭᖕᓂᕐᒥᒃ ᓯᖁᒥᑦᑎᓂᕐᒥᒃ. 
 
ᐱᕋᔭᒐᓱᒃᑐᑦ ᐃᑲᔪᖅᑎᒥᓂᖏᓪᓗ 

(2) ᐃᓄᒃ ᑭᓇᑐᐃᓐᓇᖅ ᐱᕋᔭᒐᓱᒃᑐᖅ ᐅᕙᓘᓐᓂᑦ ᐃᑲᔪᖅᑎᐅᔪᖅ ᑭᖑᓂᐊᓂ 
ᐱᕋᔭᒃᑐᖃᓚᐅᖅᑎᓪᓗᒍ ᐸᓯᔭᒃᓴᐅᕗᖅ ᐱᕋᔭᖕᓂᕐᒥᒃ, ᐊᔪᕐᓇᓚᐅᖏᒃᑲᓗᐊᖅᑎᓪᓗᒍ 
ᐊᔪᕐᓇᓚᐅᕋᓗᐊᖅᑎᓪᓗᒍᓪᓘᓐᓃᑦ ᐱᔭᕋᔭᓚᕆᒍᓐᓇᕐᓂᖅ ᐱᕋᔭᕐᓂᕐᒥᒃ. 
 
ᐃᓚᒋᔭᐅᔪᑦ ᐱᕋᔭᖕᓂᕐᒥᒃ 

(3) ᑭᓇᒃᑯᑐᐃᓐᓇᐃᑦ ᐃᓚᒋᔭᐅᔪᑦ ᐱᕋᔭᐃᓂᕐᒥᒃ ᑕᐃᒃᑯᐊ 
(ᐃ) ᐱᕋᔭᓪᓚᑦᑖᖃᑕᐅᓚᐅᖅᑐᑦ; 
(ᐱ) ᐱᕋᔭᓚᐅᖅᑐᖅ ᐅᕝᕙᓘᓐᓃᑦ ᐅᖃᐅᓯᖃᑦᑕᐃᓕᓚᐅᕐᓂᖓᓄᑦ 

ᐱᕋᔭᖃᑕᐅᓚᕿᔪᖅ ᐱᕋᔭᓚᐅᖅᑐᒧᑦ ᐃᓄᒧᑦ; 
(ᑎ) ᐃᑲᔪᓚᐅᖅᑐᒥᒃ ᑭᓇᑐᐃᓐᓇᕐᒥᒃ ᐱᕋᔭᒃᑐᒥᒃ; ᐅᕙᓘᓐᓃᑦ 
(ᑭ) ᐅᖃᐅᔾᔨᒋᐊᖅᑎᐅᓐᓂᕈᓂ ᐊᓯᒥᓂᒃ ᐃᓄᖕᒥᒃ ᐃᓚᒋᔭᐅᖁᔨᓗᓂ 

ᐱᕋᔭᖕᓂᕐᒧᑦ. 
 
ᐊᓄᓪᓚᒃᓯᕈᑏᑦ 
221. (1) ᑭᓇᒃᑯᓕᒫᑦ ᐱᕋᔭᒃᓯᒪᔪᑦ ᐸᓯᔭᒃᓴᓐᖑᖅᑎᑕᐅᓯᒪᔪᑦ ᐱᒻᒪᕆᐅᖏᓐᓂᖅᓴᒃᑯᑦ 
ᐃᒪᓐᓇᐃᑎᑕᐅᔪᓐᓇᖅᑐᖅ 

(ᐃ) ᑯᐊᐳᕇᓴᐅᒍᑎᒃ, ᐊᑭᓖᑎᑕᐅᓗᑎᒃ ᐊᑖᓂᑦᑐᓐᓇᖏᑐᓂᒃ 
ᐊᑭᑭᓐᓂᖅᓴᐅᔪᓐᓇᖏᑦᑐᓂᒃ $500-ᓂᒃ ᐅᖓᑕᓃᑦᑐᓐᓇᖏᑦᑐᓂᒡᓗ 
ᐊᑭᖃᖅᑐᓂᒃ $1,000,000-ᓂᒃ; ᐅᕝᕙᓘᓐᓃᑦ 

(ᐱ) ᑭᓇᑐᐃᓐᓇᐅᒍᓂ, 
(i) ᐊᑭᓖᑎᑕᐅᓂᕐᒥᒃ ᐅᖓᑖᓂᐅᖏᑦᑐᖅ ᐊᑭᖃᖅᑐᓂᒃ ; 
(ii) ᑎᒍᔭᐅᓯᒪᓂᕐᒧᑦ ᐊᑯᓂᐅᓂᖃᖅᑐᒥᒃ ᐱᖓᓲᔪᖅᑐᓂᒃ (6-ᓂᒃ) 

ᑕᕿᓂᒃ ᐅᖓᑖᓂᐅᔪᓐᓇᖏᑦᑐᖅ; ᐅᕙᓘᓐᓃᑦ 
(iii) ᑕᒪᒃᑮᖕᓂᒃ ᐊᑭᓖᑎᑕᐅᓂᖅ ᑎᒍᔭᐅᓂᕐᓗ. 

 
ᑭᖑᓂᐊᓂ ᐱᕋᔭᒃᑲᓐᓂᕐᓂᖅ 

(2) ᑕᐃᒪᐃᓕᖓᒐᓗᐊᖅᑎᓪᓗᒋᑦ, ᐃᓗᓕᖏᑦ (1)-ᒦᑦᑐᑦ ᖁᓛᓂ, ᐃᓄᒃ ᐸᓯᔭᒃᓴᐅᒍᓂ 
ᐱᕋᔭᖕᓂᕐᒥᒃ ᑐᒡᓕᕐᒥᒃ ᑭᖑᓂᐊᓂᓘᓐᓃᑦ, ᑕᐃᓇ ᐃᓄᒃ ᐊᑭᓖᑎᑕᐅᔪᓐᓇᖅᑐᖅ ᐅᖓᑖᓂᐅᖏᑦᑐᖅ 
ᒪᕐᕈᐃᖅᑕᖅᓯᒪᔪᓂᒃ ᐊᑭᓕᖅᑕᐅᔭᕆᐊᖃᖅᑐᓂᒃ ᓯᕗᓪᓕᕐᓂᒃ ᑎᑎᕋᖅᓯᒪᔪᓂ ᐃᓗᓕᖏᓐᓂ 
ᑕᐃᒃᑯᐊ. 
 
ᐱᕋᔭᒃᑲᓐᓂᖃᑦᑕᕐᓂᖅ 

(3) ᑭᓇᑐᐃᓐᓇᖅ ᐱᕋᔭᒃᑲᓐᓂᖅᓯᒪᔪᖅ ᐱᕋᔭᐃᓐᓇᖅᑐᕐᓗᓐᓃᑦ ᐅᖓᑖᓂ ᐅᓪᓗᕐᒥᒃ 
ᐊᑕᐅᓯᕐᒥᒃ ᐸᓯᔭᐅᓯᒪᔪᓐᓇᖅᑐᖅ ᐃᖕᒥᒎᖅᑐᓂᒃ ᐱᕋᔭᒃᓯᒪᓂᕐᒧᑦ ᐅᓗᑕᒫᒧᑦ 
ᐱᕋᔭᒃᑲᓐᓂᕐᕕᒋᓯᒪᔭᖓᓄᑦ ᑲᔪᓯᑐᐃᓇᕐᓂᖓᓄᓪᓘᓐᓃᑦ ᐱᕋᔭᖕᓂᕐᒧᑦ. 
 
ᐊᓄᓪᓚᒃᓯᕈᑎᒃᓴᓄᑦ ᐃᓱᒪᒃᓴᖅᓯᐅᕈᑎᐅᔪᓐᓇᕐᑐᑦ 
222. ᐊᓄᓪᓚᒃᓯᕈᑎᒃᓴᖅᑖᖅᑎᑦᑎᓕᕈᓂ, ᐃᖅᑲᖅᑐᐃᔨ ᐃᓱᒪᒋᔭᖃᕆᐊᖃᖅᐳᖅ, ᐊᒻᒪ ᓱᓕ 
ᓇᓕᐊᑐᐃᓐᓇᖅ ᐊᓯᖏᓐᓂᒃ ᒪᓕᒃᑕᐅᔪᒃᓴᓂᒃ ᐃᓱᒪᒋᓯᒪᔭᕆᐊᖃᖅᑎᑕᐅᔪᓂᒃ, ᐅᑯᓂᖓ 
ᓱᕐᕋᐅᑎᓂᖃᖅᑐᓂᒃ: 

(ᐃ) ᐋᓐᓂᕈᑕᐅᓂᖓ ᐅᕝᕙᓘᓐᓃᑦ ᐋᓐᓂᕈᑕᔪᓐᓇᕐᓂᖓ ᑕᐃᒪᐃᑎᑕᐅᔪᖅ 
ᑕᒪᓐᓇ ᐱᕋᔭᐅᑕᐅᑎᓪᓗᒍ; 

(ᐱ) ᑕᐃᓐᓇ ᐱᕋᔭᑦᑐᖅ ᓇᓗᓇᕈᓐᓃᖅᐸᑦ ᐱᕋᔭᒍᑎᓕᒥᓂᐅᔭᕆᐊᒃᓴᖓ 
ᑖᒃᓱᒥᖓ ᐱᕋᔭᐅᑕᐅᔪᒥᒃ ᐱᔮᖅᑯᒥᒃ, ᖃᐅᔨᓴᑦᑎᐊᖏᓐᓂᑯᒧᑦ 
ᐅᕝᕙᓘᓐᓃᑦ ᑲᒪᑦᑎᐊᖏᓐᓂᑯᒧᑦ; 

(ᑎ) ᓇᓕᐊᓐᓂᑐᐃᓐᓇᖅ ᐱᖁᑎᑦ, ᐱᓕᐅᓯᐊᑦ ᐅᕝᕙᓘᓐᓃᑦ ᐱᕚᓪᓕᕐᓂᖅ 
ᐱᔭᐅᔪᑦ ᐅᕝᕙᓘᓐᓃᑦ ᐱᔭᐅᔪᓐᓇᖅᑐᑦ ᐱᕋᔭᑦᑐᒧᑦ ᑖᒃᓱᒪ 
ᐱᕋᔭᒍᑕᐅᓂᖓᓄᑦ; 

(ᑭ) ᐱᕋᔭᑦᑑᑉ ᐊᑭᓖᔪᓐᓇᕐᓂᖓ ᐊᑭᓖᔾᔪᑎᒥᒃ; 
(ᒋ) ᓇᓕᐊᑐᐃᓐᓇᖅ ᐊᑭᓖᑎᑕᐅᓂᖅ ᐸᓯᔭᒃᓴᐅᔪᒧᑦ ᐋᕿᒃᑕᐅᔪᖅ ᓄᓇᓕᖕᓂ 

ᓂᕐᔪᑎᓕᕆᓂᕐᒧᑦ ᑲᑎᒪᔨᓐᓄᑦ ᐊᕕᒃᑐᖅᓯᒪᓂᑦ ᐅᒪᔪᓕᕆᓂᕐᒧᑦ 
ᑲᑎᒪᔨᖏᓐᓄᓪᓘᓐᓃᑦ ᓱᕋᐃᖃᑕᐅᓐᓂᖅᐸᑦ ᐊᑐᐊᒐᓂᒃ ᐱᕋᔭᒃᑎᓪᓗᒍ; 

(ᒥ) ᓇᓕᐊᑐᐃᓐᓇᖅ ᓴᖅᑭᑎᑕᐅᔪᓐᓇᖅᑐᖅ ᐃᖅᑲᖅᑐᐃᔨᐅᑉ ᐱᓗᐊᙱᓪᓗᓂ 
ᐃᓱᒪᑖᕈᑎᒋᔪᓐᓇᖅᑕᖓ ᐱᕋᔭᑦᑐᖅ ᐱᖁᔭᐅᔪᓂᒃ 
ᒪᓕᙱᖃᑦᑕᖅᓯᒪᔭᕆᐊᖓ ᐱᖁᔭᕐᒥᒃ ᐋᖅᑭᒃᑕᐅᓯᒪᔪᒥᒃ 
ᓴᐳᔾᔨᔾᔪᑕᐅᓇᓱᒃᓱᓂ ᓂᕐᔪᑎᓂᒃ ᐅᕝᕙᓘᓐᓃᑦ ᓂᕐᔪᑎᑦ ᓇᔪᒐᖏᓐᓂᒃ; 
ᐊᒻᒪ 

(ᓂ) ᑕᒪᐃᑕ ᐊᑐᐃᓐᓇᐅᔪᖅ ᒪᓕᒃᑎᑎᔾᔪᑕᐅᔪᑦ ᐱᓗᐊᙱᑦᑐᑦ ᒪᓕᒃᑐᒋᑦ 
ᖃᓄᐃᑦᑑᓂᖏᑦ. 

 
ᐊᑭᓖᔾᔪᑎᑦ ᐃᓚᕙᓪᓕᐊᔪᑦ 
223. (1) ᐊᑭᓖᑎᑦᑎᔪᖃᖅᑎᓪᓗᒍ ᐱᕋᔭᐅᑕᐅᔪᒧᑦ ᐱᔾᔪᑎᖃᖅᑐᒥᒃ ᐊᒥᓲᑎᒋᓂᓕᓐᓂᒃ 
ᐊᑕᐅᓯᑐᐃᓐᓇᐅᖏᑦᑐᒥᒃ ᐊᔾᔨᒌᙱᑦᑐᓂᒃ ᓂᕐᔪᑎᓂᒃ ᑲᑎᖅᓱᖅᑕᐅᔪᓐᓇᖅᐳᑦ ᒪᓕᓪᓗᒋᑦ ᐊᑐᓂᑦ 
ᐃᓛᒃᑰᖅᑑᔮᕐᓗᒋᑦ ᑐᓴᐅᒪᔾᔪᑕᐅᓂᖏᑦ ᐊᒻᒪ ᑖᒃᑯᐊ ᐊᑭᓖᑎᑦᑎᔾᔪᑎᑦ ᐊᑭᓕᕆᐊᖃᖅᑎᑕᐅᔪᑦ 
ᑲᑎᑕᐅᓯᒪᓗᑎᒃ ᑖᒃᑯᐊ ᓈᓴᖅᑕᐅᔪᑦ. 
 
ᐊᓯᒃᑲᓐᓂᖏᑦ ᐊᑭᓖᔾᔪᑎᑦ 

(2) ᐃᓄᒻᒥᒃ ᐸᓯᔭᒃᓴᐅᓂᖓᓄᑦ ᓇᓗᓇᐃᖅᑕᐅᔪᖃᖅᐸᑦ ᐱᕋᔭᓂᕐᒧᑦ ᐃᖅᑲᖅᑐᐃᔨ 
ᓈᒻᒪᓴᖅᐸᑦ ᑖᒃᑯᐊ ᑮᓇᐅᔭᑎᒍᑦ ᐱᓕᐅᓯᐊᑦ ᐱᔭᐅᔪᒫᕐᓂᐊᖅᑐᑦ ᐅᕝᕙᓘᓐᓃᑦ 
ᐱᔭᐅᔪᒫᒐᔭᓕᓚᐅᖅᑐᑦ ᑖᒃᒧᖓ ᐃᓄᒻᒧᑦ ᑕᐃᒪᐃᑎᑕᐅᓗᓂ ᑕᒪᑐᒥᖓ ᐱᕋᔭᒃᑐᖃᕐᓂᖓᓄᑦ, 

(ᐃ) ᐃᖅᑲᖅᑐᐃᔨ ᐃᓄᒻᒥᒃ ᐊᑭᓖᔭᕆᐊᖃᖅᑎᑦᑎᔪᓐᓇᖅᐳᖅ ᐊᓯᒃᑲᓐᓂᖏᓐᓂᒃ 
ᐊᑭᓖᔾᔪᑎᓂᒃ ᐊᒥᓲᑎᒋᓂᖃᖅᑐᓂᒃ ᑕᐃᒪᐃᓪᓗᐊᖅᑭᔭᖏᓐᓂᒃ 
ᐃᖅᑲᖅᑐᐃᔨᐅᑉ ᓇᓚᐅᑦᑖᖅᑕᐅᓯᒪᓂᖏᑦᑕ ᐊᒥᓲᑎᒋᓂᖏᑦᑕ ᑮᓇᐅᔭᑎᒍᑦ 
ᐱᓕᐅᓯᐊᑦ; 

(ᐱ) ᑖᒃᑯᐊ ᐊᓯᒃᑲᓐᓂᖏᑦ ᐊᑭᓖᔾᔪᑎᑦ ᑳᖏᖅᓴᐅᑎᔪᓐᓇᖅᐳᑦ 
ᐊᒥᓲᓂᖅᐸᐅᓂᕆᔪᓐᓇᖅᑕᐅᔪᓂᒃ ᓇᓕᐊᑐᐃᓐᓇᖅ ᐊᑭᓖᔾᔪᑎᓄᑦ 
ᒪᓕᒋᐊᖃᖅᑎᑕᐅᔪᓐᓇᖅᑐᑦ ᐊᑖᓂ ᑖᒃᓱᒪ ᒪᓕᒐᐅᑉ; ᐊᒻᒪ 

(ᑎ) ᑖᒃᑯᐊ ᐊᓯᒃᑲᓐᓂᖏᑦ ᐊᑭᓖᔾᔪᑎᑦ ᐃᓚᓕᐅᔾᔭᐅᔭᕆᐊᖃᖅᐳᑦ 
ᓇᓕᐊᑐᐃᓐᓇᖅ ᐊᓯᖏᓐᓐᓄᑦ ᐊᑭᓖᔾᔪᑎᓄᑦ ᐅᕝᕙᓘᓐᓃᑦ 
ᖃᑦᑎᐅᓂᖏᓐᓄᑦ ᑮᓇᐅᔭᑦ ᐊᑭᓕᖅᑕᐅᖁᔭᐅᔪᑦ ᐊᑖᓂ ᑖᒃᓱᒪ ᐱᖁᔭᐅᑉ. 

 
ᐊᑭᓖᙲᓇᕐᓂᖅ ᐊᑭᓖᔾᔪᑎᒥᒃ 
224. (1) ᐃᓄᒻᒥᒃ ᐱᙲᓇᖅᑐᖃᖅᐸᑦ, ᐱᕕᒃᓴᖃᕐᕕᐅᑎᑕᐅᔪᑉ ᐱᔭᕆᐊᖃᖅᑎᑕᐅᔪᒥᒃ 
ᒪᓕᒐᖅᑎᒍᑦ, ᐊᑭᓖᙱᓪᓗᓂ ᐊᑭᓖᔾᔪᑎᓂᒃ ᐊᑭᓕᖁᔭᐅᔪᓂᒃ ᑕᐃᒪᐃᑎᑕᐅᓗᓂ ᐃᓅᑉ 
ᓵᓚᐅᓂᖓᓄᑦ ᐃᖅᑲᖅᑐᐃᕕᒃᑯᑦ ᐱᕋᔭᒍᑕᐅᔪᒧᑦ ᐊᑖᓂ ᑖᒃᓱᒪ ᐱᖁᔭᐅᑉ ᐊᒻᒪ ᑐᓂᓯᔭᐅᓗᓂ 
ᑐᓴᖅᑎᑦᑎᔾᔪᑎᒥᒃ ᖃᓄᐃᑕᐅᔾᔪᑕᐅᔪᓐᓇᖅᑐᑦ ᐊᑭᓖᙲᓇᕐᓂᕐᒧᑦ ᐊᑖᓂ ᑖᒃᓱᒪ ᐃᓚᖓᑕ 

(ᐃ) ᑕᐃᓐᓇ ᒥᓂᔅᑕ ᐊᑭᓕᖅᑕᐅᑎᑦᑎᔪᓐᓇᖅᐳᖅ ᐊᑭᓖᔾᔪᑎᓂᒃ ᓲᕐᓗ 
ᐊᑭᓕᒃᓴᕆᔭᑐᑦ ᒐᕙᒪᖏᓐᓄᑦ ᓄᓇᕘᑉ; 

(ᐱ) ᐃᓅᑉ ᐱᔪᓐᓇᐅᑎᖓ ᑐᒃᓯᕋᕈᓐᓇᕐᓂᕐᒧᑦ ᐅᕝᕙᓘᓐᓃᑦ ᐱᑖᕐᓂᕐᒧᑦ 
ᐊᔪᓐᖏᔾᔪᑎᒥᒃ ᐊᑖᓂ ᑖᒃᓱᒪ ᐱᖁᔭᐅᑉ ᐲᖅᑕᐅᑲᐃᓐᓇᕐᓗᓂ 
ᑕᕝᕙᓴᐃᓐᓇᖅ ᐊᒻᒪ ᐃᒻᒥᓃᓐᓇᖅ ᐊᑭᓖᙲᓇᕐᓂᕐᒧᑦ ᐊᑭᓖᔾᔪᑎᒥᒃ; 

(ᑎ) ᑕᒪᐃᑕ ᐊᔪᓐᖏᔾᔪᑏᑦ ᑐᓂᔭᐅᓯᒪᔪᑦ ᑖᒃᓱᒧᖓ ᐃᓄᒻᒧᑦ ᐊᑖᓂ ᑖᒃᓱᒪ 
ᐱᖁᔭᐅᑉ ᐊᑐᕈᓐᓃᖅᑎᑕᐅᕗᑦ ᑕᕝᕙᓴᐃᓐᓇᖅ ᐊᒻᒪ ᐃᒻᒥᓃᓐᓇᖅ 
ᐊᑭᓖᙲᓇᕐᓂᕐᒧᑦ ᐊᑭᓖᔾᔪᑎᒥ; ᐊᒻᒪ 

(ᑭ) ᑖᓐᓇ ᐃᓄᒃ ᐱᕋᔭᑦᑐᖅ, ᓯᕗᓂᖓᓂ ᑖᒃᓱᒪ ᐊᑭᓖᔾᔪᑎᐅᑉ 
ᐊᑭᓕᖅᑕᐅᓂᖓ, ᑖᓐᓇ ᐃᓄᒃ 

(i) ᑐᒃᓯᕋᐅᑎᓕᐅᖅᐸᑦ, ᐅᕝᕙᓘᓐᓃᑦ ᖃᓄᑐᐃᓐᓇᑦᑎᐊᖅ ᐱᑉᐸᑦ, 
ᐊᔪᓐᖏᔾᔪᑎᖓ ᐅᕝᕙᓘᓐᓃᑦ ᓂᕕᖓᑖᕐᒥᒃ ᐊᑖᓂ ᑖᒃᓱᒪ 
ᒪᓕᒐᐅᑉ, ᐅᕝᕙᓘᓐᓃᑦ 

(ii) ᓱᒐᓚᑐᐊᖅᐸᑦ ᐊᔪᓐᖏᔾᔪᑎᖃᕆᐊᓕᒻᒥᒃ ᐅᕝᕙᓘᓐᓃᑦ 
ᓂᕕᖓᑖᖃᕆᐊᖃᖅᑎᑕᒥᒃ ᐊᑖᓂ ᑖᒃᓱᒪ ᐱᖁᔭᐅᑉ. 

 
ᐃᖅᑲᖅᑐᐃᔨᐅᑉ ᑎᑎᕋᖅᓯᒪᔭᖏᑦ ᑎᒍᔭᐅᖁᔨᓂᕐᒧᑦ 

(2) ᑎᒍᔭᐅᓯᒪᑲᐃᓐᓇᑐᐃᓐᓇᕆᐊᖃᖅᐳᖅ ᐃᓄᒃ ᐱᙲᓇᖅᑐᖅ, ᐱᕕᒃᓴᖃᕐᕕᐅᑎᑕᐅᔪᑉ 
ᐱᔭᕆᐊᖃᖅᑎᑕᐅᔪᒥᒃ ᒪᓕᒐᖅᑎᒍᑦ, ᐊᑭᓖᙱᓪᓗᓂ ᐊᑭᓖᔾᔪᑎᓂᒃ ᐱᔭᕆᐊᖃᖅᑎᑕᐅᔪᒥᒃ ᐊᑖᓂ 
ᑖᒃᓱᒪ ᒪᓕᒐᐅᑉ, ᐊᒻᒪ ᐃᖅᑲᖅᑐᐃᔨ ᑐᓂᓯᔪᓐᓇᖅᐳᖅ ᐃᖅᑲᖅᑐᐃᔨᐅᑉ ᑎᑎᕋᖅᓯᒪᔭᖏᑦ 
ᑎᒍᔭᐅᖁᔨᓂᕐᒧᑦ ᐊᑭᓖᙲᓐᓇᖅᑐᖃᕐᓂᖓᓄᑦ ᐊᑭᓖᔾᔪᑎᒥᒃ. 
 

ᓴᒃᑯᑦᑎᓂᖅ 
 
ᓴᒃᑯᑦᑎᓂᖅ 
225. (1) ᓱᓇᑐᐃᓐᓇᑦᑎᐊᖅ ᑎᒍᔭᐅᔪᑦ ᐊᑖᓂ ᑖᒃᓱᒪ ᒪᓕᒐᐅᑉ, ᐅᕝᕙᓘᓐᓃᑦ ᐱᔭᐅᔪᑦ 
ᖃᓄᐃᑕᐅᓯᒪᓂᖓᓄᑦ, ᓴᒃᑯᑕᐅᕗᖅ ᒐᕙᒪᖏᓐᓄᑦ ᓄᓇᕘᑉ, ᐃᒪᐃᑉᐸᑦ 

(ᐃ) ᑖᓐᓇ ᐱᕋᔭᒍᑕᐅᓯᒪᓱᒋᔭᐅᔪᖅ ᐱᔾᔪᑎᒋᓪᓗᒍ ᑖᒃᓱᒥᖓ ᐃᖅᑲᖅᑐᐃᕕᒃᑯᑦ 
ᐲᖅᑕᐅᔪᖅ ᐅᕝᕙᓘᓐᓃᑦ ᐲᖅᑕᐅᔪᖅ ᒪᓕᒐᖃᕐᑐᓂ; 

(ᐱ) ᐱᓯᒪᑦᑎᓂᖓ ᓇᒻᒥᓂᓕᐅᑉ ᐅᕝᕙᓘᓐᓃᑦ ᐃᓅᑉ ᐱᔪᓐᓇᖅᑎᑕᐅᔪᑉ 
ᑖᒃᓱᒥᖓ ᒪᓕᒐᕐᒥᒃ ᒪᓕᙱᓐᓂᐅᒐᔭᖅᐳᖅ; ᐅᕝᕙᓘᓐᓃᑦ 

(ᑎ) ᐃᓄᒻᒥᒃ ᐱᔪᓐᓇᖅᑎᑕᐅᔪᖃᙱᑉᐸᑦ ᓇᒻᒥᓂᖃᖅᑐᒃᓴᒥᒃ. 
 
ᐊᑐᕐᓂᖅ ᐊᒻᒪ ᐊᑦᑕᕐᓂᖅ 

(2) ᑖᓐᓇ ᐃᓱᒪᑕᒻᒪᕆᒃ ᐱᓯᒪᑦᑎᔪᓐᓇᖅᐳᖅ, ᐊᑐᕐᓗᓂᓘᓐᓃᑦ, ᓂᐅᕕᐊᖑᑎᑦᑎᓗᓂ 
ᐅᕝᕙᓘᓐᓃᑦ ᐊᑦᑕᕐᓗᓂ ᓱᓇᑐᐃᓐᓇᑦᑎᐊᕐᒥᒃ ᓴᒃᑯᑕᐅᔪᒥᒃ ᒐᕙᒪᖏᓐᓄᑦ ᓄᓇᕘᑉ, ᒪᓕᓪᓗᒍ 
ᓇᓕᐊᑐᐃᓐᓇᖅ ᐊᓯᐊ ᐃᓕᖓᔪᖅ ᒪᓕᒐᖅ. 
 
ᑐᒃᓯᕋᐅᑎ ᐃᓄᒻᒧᑦ ᐱᔪᒪᓂᖃᕐᓂᕋᕐᑐᒧᑦ 
226. (1) ᐃᓄᒃ ᓇᒻᒥᓂᖃᕐᓂᕋᖅᑐᖅ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᖅ ᑖᒃᓱᒥᖓ ᓴᒃᑯᑕᐅᔪᒥᒃ 
ᐊᑖᓂ ᑖᒃᓱᒪ ᐱᖁᔭᐅᑉ ᑐᒃᓯᕋᕈᓐᓇᖅᐳᖅ ᐱᒋᐊᙵᑎᑦᑎᓂᒃᑯᑦ ᑐᓴᖅᑎᑦᑎᔾᔪᑎᒥᒃ ᐃᖅᑲᖅᑐᐃᔨᒧᑦ 
ᐃᖅᑲᖅᑐᐃᔨᒧᑦ ᒪᓕᒃᑕᐅᖁᔭᓕᐅᖁᔨᓗᓂ ᐅᖃᖅᓯᒪᔪᒥᒃ ᑖᒃᓱᒪ ᑐᒃᓯᕋᖅᑑᑉ ᐱᔪᒪᓂᖓ 
ᐊᑦᑐᖅᑕᐅᓯᒪᙱᓐᓂᖓᓄᑦ ᓴᒃᑯᑦᑎᓂᕐᒧᑦ ᐊᒻᒪ ᖃᓄᐃᑦᑑᓂᖓᓄᑦ ᐊᒻᒪ ᐊᑯᓂᐅᑎᒋᓂᖓᓄᑦ 
ᑐᒃᓯᕋᖅᑑᑉ ᐱᔪᒪᓂᖓᑕ. 
 
ᐱᔭᕆᐊᖃᙱᑎᑦᑎᓂᖅ 

(2) ᐃᓅᑉ ᐸᓯᔭᒃᓴᐅᓂᖓ ᓇᓗᓇᐃᖅᑕᐅᔪᖅ ᐱᕋᔭᒍᑕᐅᔪᒧᑦ ᓴᒃᑯᑎᔾᔪᑕᐅᓚᕿᔪᒧᑦ 
ᑐᒃᓯᕋᕈᓐᓇᔮᙱᑦᑐᖅ ᑖᒃᓱᒨᓇ ᐃᓚᖓᒍᑦ. 

ᒪᑐᕝᕕᐊ 
(3) ᑐᒃᓯᕋᐅᑎ ᐊᑖᓂ ᑖᒃᓱᒪ ᐃᓚᖓᑕ ᑐᓂᔭᐅᔭᕆᐊᖃᖅᐳᖅ 30 ᐅᓪᓗᑦ ᑭᖑᓂᖓᓂ 

ᓴᒃᑯᑦᑎᓂᐅᑉ ᐅᕝᕙᓘᓐᓃᑦ ᐊᑯᓂᐅᓂᖅᓴᐅᓗᓂ ᐃᖅᑲᖅᑐᐃᔨᐅᑉ ᐱᔪᓐᓇᑎᑦᑎᑉᐸᑦ. 
 
ᐃᓱᒪᑖᕆᔭᖅ 

(4) ᐃᖅᑲᖅᑐᐃᔨ ᑐᓂᓯᔪᓐᓇᖅᐳᖅ ᐃᖅᑲᖅᑐᐃᔨᐅᑉ ᒪᓕᒃᑕᐅᖁᔮᓂᒃ ᐊᑖᓂ ᑖᒃᓱᒪ 
ᐃᓚᖓᑕᐅᑉ ᓈᒻᒪᒃᑑᔮᖅᑑᑎᒋᒍᓂᐅᑉ ᐃᒪᐃᓐᓂᖓ 

(ᐃ) ᑕᐃᓐᓇ ᑐᒃᓯᕋᖅᑐᖅ ᐸᓯᔭᒃᓴᐅᔾᔪᑎᖃᙱᑉᐸᑦ ᖃᓄᑐᐃᓐᓇᖅ 
ᐃᓚᒋᔭᐅᓂᕐᒧᑦ ᐅᕝᕙᓘᓐᓃᑦ ᐱᓂᕐᓗᖃᑎᖃᕈᒪᓂᕐᒧᑦ ᐱᔾᔪᑎᒋᓪᓗᒍ 
ᐱᕋᔭᒍᑕᐅᔪᖅ ᐅᕝᕙᓘᓐᓃᑦ ᐱᕋᔭᒍᑕᐅᓯᒪᓱᒋᔭᐅᔪᖅ 
ᓴᒃᑯᑦᑎᔾᔪᑕᐅᓚᕿᓯᒪᔪᖅ; ᐊᒻᒪ 

(ᐱ) ᑕᐃᓐᓇ ᑐᒃᓯᕋᖅᑐᖅ ᖃᐅᔨᒪᔪᓐᓇᕋᔭᕐᓂᖏᑉᐸᑦ 
ᐊᑐᖅᑕᐅᒐᔭᖅᑐᒥᓂᐅᓂᖓᓂᒃ ᐱᕋᔭᒍᑕᐅᓗᓂ. 

 
ᐱᓕᕆᐊᖓ ᐃᓱᒪᑕᒻᒪᕆᐅᑉ 

(5) ᐃᖅᑲᖅᑐᐃᔨ ᒪᓕᒃᑕᐅᖁᔭᓕᐅᖅᐸᑦ ᑐᒃᓯᕋᖅᑐᒧᑦ ᐊᑖᓂ ᑖᒃᓱᒪ ᐃᓚᖓᑕᐅᑉ, ᑕᐃᓐᓇ 
ᐃᓱᒪᑕᒻᒪᕆᒃ ᐃᒪᐃᒋᐊᖃᖅᐳᖅ, ᓈᓚᓚᐅᕐᓗᓂ ᓇᓕᐊᓐᓂᑐᐃᓐᓇᖅ ᖃᐅᔨᓴᖅᑕᐅᒋᐊᒃᑲᓐᓂᖁᔭᒥᒃ, 

(ᐃ) ᐅᑎᖅᑎᓪᓗᒍ ᑖᓐᓇ ᑐᒃᓯᕋᖅᑐᒧᑦ; ᐅᕝᕙᓘᓐᓃᑦ 
(ᐱ) ᐊᑭᓖᓗᓂ ᑐᒃᓯᕋᖅᑐᒧᑦ ᐊᒥᓲᑎᒋᓂᖃᖅᑐᓂᒃ ᑕᐃᒪᐃᓪᓗᐊᖅᑭᔭᖏᓐᓂᒃ 

ᐊᑭᖏᓐᓂᒃ ᐱᔪᒪᓂᖓᑕ ᑐᒃᓯᕋᖅᑐᑉ ᑖᒃᓱᒥᖓ, ᐅᖃᐅᓯᕆᔭᐅᓯᒪᔪᑉ 
ᐃᖅᑲᖅᑐᐃᔨᐅᑉ ᒪᓕᒃᑕᐅᖁᔮᓂ. 

 
ᓵᙵᔭᒃᓴᐅᓂᖅ ᐊᑭᓕᕆᐊᓕᓐᓂᒃ 
227. (1) ᑕᐃᓐᓇ ᓇᒻᒥᓂᓕᒃ ᐊᒻᒪ ᓇᓕᐊᑐᐃᓐᓇᖅ ᐃᓄᒃ ᒪᓕᒐᕐᓂᒃ ᒪᓕᑦᑎᐊᕐᓗᓂ 
ᐱᔪᓐᓇᖅᑎᑕᐅᔪᖅ ᓇᒻᒥᓂᖃᕈᓐᓇᕐᓂᕐᒥᒃ ᓱᓇᑐᐃᓐᓇᑦᑎᐊᓂᒃ ᑎᒍᔭᐅᔪᓂᒃ, ᓴᒃᑯᑕᐅᔪᓂᒃ 
ᐅᕝᕙᓘᓐᓃᑦ ᕿᒪᑐᐃᓐᓇᖅᑕᐅᓂᑯᓂᒃ ᐊᑖᓂ ᑖᒃᓱᒪ ᐱᖁᔭᐅᑉ ᐸᓯᔭᒃᓴᐅᓂᖏᑦ ᓇᓗᓇᐃᖅᑕᐅᔪᑦ 
ᐱᕋᔭᒍᑕᐅᔪᒧᑦ ᐃᓕᖓᔪᒧᑦ ᑖᒃᓱᒧᖓ, ᑕᒪᕐᒥᒃ ᐊᒻᒪ ᐊᑕᐅᓯᐊᕋᑎᒃ, ᑲᒪᒋᔭᖃᕆᐊᖃᖅᐳᑦ 
ᑕᒪᐃᓐᓂᒃ ᐊᑭᖏᓐᓂᒃ ᕿᒥᕐᕈᓂᐅᑉ, ᑎᒍᓯᓂᐅᑉ, ᕿᒪᐃᑐᐃᓐᓇᕐᓂᐅᑉ, ᓴᒃᑯᑦᑎᓂᐅᑉ ᐅᕝᕙᓘᓐᓃᑦ 
ᖃᓄᐃᑕᐅᓯᒪᓂᖓᓄᑦ ᐊᑭᓕᖅᑕᐅᔭᕆᐊᖃᓯᔪᑦ ᒐᕙᒪᖏᓐᓄᑦ ᓄᓇᕘᑉ. 
 
ᐊᒥᓲᓗᐊᕈᑎᔪᑦ 

(2) ᓱᓇᑐᐃᓐᓇᐃᑦ ᐱᑖᕆᔭᐅᔪᑦ ᖃᓄᐃᑕᐅᓯᒪᓂᖓᓂᑦ ᑖᒃᓱᒪ ᓴᒃᑯᑕᐅᔪᑉ ᒐᕙᒪᖏᓐᓄᑦ 
ᓄᓇᕘᑉ ᐊᑖᓂ ᑖᒃᓱᒪ ᐱᖁᔭᐅᑉ ᐊᑭᓖᔾᔪᑕᐅᒐᔭᖅᐳᑦ ᓇᓕᐊᓐᓂᑐᐃᓐᓇᖅ ᐊᑭᓕᒃᓴᑦ ᐊᑖᓂ 
ᐃᓚᒍᑕᐅᑉ (1). 
 
ᐊᑭᓕᖅᑕᐅᑎᑦᑎᓂᖅ ᐊᑭᓕᒃᓴᓂᒃ 

(3) ᑕᐃᓐᓇ ᒥᓂᔅᑕ ᐱᓇᓱᐊᕈᓐᓇᖅᐹ ᐃᓱᒪᖅᓲᑎᓂ ᖃᓄᑐᐃᓐᓇ ᐱᓇᓱᒋᐊᕈᓐᓇᕐᓂᖅ 
ᐊᑭᓕᖅᑕᐅᑎᒐᓱᐊᕐᓗᓂᒋᑦ ᓇᓕᐊᑐᐃᓐᓇᖅ ᐊᑭᓴᑦ ᐊᑖᓂ ᑖᒃᓱᒪ ᐃᓚᖓᑕᐅᑉ. 

ᓴᒃᑯᑦᑎᖁᔨᓂᖅ 
228. (1) ᐃᓄᒻᒥᒃ ᓇᓗᓇᕈᓐᓃᖅᑐᖃᖅᐸᑦ ᐱᕋᔭᒍᑎᓕᒥᓂᐅᔭᕆᐊᒃᓴᖓ ᐱᕋᔭᒍᑕᐅᔪᒥᒃ, 
ᐸᓯᔭᒃᓴᐅᓂᖓᓂᒃ ᐲᖅᓯᒃᐸᑦ ᐅᕝᕙᓘᓐᓃᑦ ᐲᖅᑕᐅᑉᐸᑦ ᐸᓯᔭᐅᔾᔪᑎᖓ ᒪᓕᒐᖃᕐᓗᓂ ᐃᖅᑲᖅᑐᐃᔨ 
ᐃᒪᐃᒍᓐᓇᖅᐳᖅ, ᐃᓚᒋᔭᐅᑎᑦᑎᓗᓂ ᓇᓕᐊᑐᐃᓐᓇᖅ ᐊᑭᓕᐅᑎᖓᓄᑦ ᐱᔭᕆᐊᖃᖅᑎᑕᐅᔪᒧᑦ, 
ᓴᓇᓗᓂ ᐃᖅᑲᖅᑐᐃᔨᐅᑉ ᒪᓕᒃᑕᐅᖁᔮᓂᒃ ᐱᔾᔪᑎᒋᓪᓗᒍ ᓴᒃᑯᑦᑎᓂᖅ ᓱᓇᑐᐃᓐᓇᑦᑎᐊᓂᒃ 
ᑎᒍᔭᐅᔪᓂᒃ ᐊᑖᓂ ᑖᒃᓱᒪ ᐱᖁᔭᐅᑉ ᐅᕝᕙᓘᓐᓃᑦ ᓇᓕᐊᓐᓂᑐᐃᓐᓇᖅ ᐱᑖᕆᔭᐅᔪᓂᒃ 
ᖃᓄᐃᑕᐅᓯᒪᓂᖓᓂᑦ. 
 
ᐱᓯᒪᑦᑏᓐᓇᕐᓂᖅ ᐅᕝᕙᓘᓐᓃᑦ ᓂᐅᕕᖅᑕᐅᑎᑦᑎᓂᖅ 

(2) ᐊᑭᓖᔭᕆᐊᖃᖅᑎᑕᐅᑉᐸᖅ ᐃᓄᒃ ᐸᓯᔭᒃᓴᐅᓂᖓ ᓇᓗᓇᐃᖅᑕᐅᓂᖓᓄᑦ 
ᐱᕋᔭᒃᓯᒪᓂᖓᑕ, ᑎᒍᔭᐅᔪᑦ ᑎᒍᔭᐅᔪᖅ, ᐅᕝᕙᓘᓐᓃᑦ ᓱᓇᑐᐃᓐᓇᐃᑦ ᐱᑖᕆᔭᐅᔪᑦ 
ᖃᓄᐃᑕᐅᓯᒪᓂᖓᓂᑦ, ᐱᓯᒪᔭᐅᖏᓐᓇᕈᓐᓇᖅᐳᖅ ᑎᑭᓪᓗᒍ ᐊᑭᓖᔾᔪᑎᑦ ᐊᑭᓕᖅᑕᐅᓂᖓᑦ 
ᐅᕝᕙᓘᓐᓃᑦ ᑖᓐᓇ ᓂᐅᕕᐅᑕᐅᔪᓐᓇᖅᐳᖅ ᐊᑭᓕᐅᑕᐅᓗᑎᒃ ᐊᑭᓖᔾᔪᑎᓄᑦ ᐊᒻᒪ ᐱᑖᕆᔭᐅᔪᓄᑦ 
ᐊᑐᖅᑎᑕᐅᔪᓄᑦ, ᑕᒪᕐᒥᒃ ᐅᕝᕙᓘᓐᓃᑦ ᐃᓚᐃᓐᓇᖏᑦ, ᐊᑭᓕᐅᑕᐅᓗᑎᒃ ᐊᑭᓖᔾᔪᑎᒥᒃ. 
 

ᐊᓯᖏᑦ ᐃᖅᑲᖅᑐᐃᕕᒃᑯᑦ ᓴᙱᓂᕆᔭᐅᔪᑦ 
 
ᐊᓯᖏᑦ ᒪᓕᒃᑕᐅᖁᔭᖏᑦ ᐃᖅᑲᖅᑐᐃᔨᐅᑉ 
229. (1) ᐃᓄᒻᒥᒃ ᐸᓯᔭᒃᓴᐅᓂᖓᓂᒃ ᓇᓗᓇᐃᖅᑕᐅᔪᖃᖅᐸᑦ ᐱᕋᔭᒍᑕᐅᔪᒧᑦ, ᐃᖅᑲᖅᑐᐃᔨ 
ᐃᒪᐃᒍᓐᓇᖅᐳᖅ, ᐃᓚᓕᐅᑎᓗᓂ ᓇᓕᐊᑐᐃᓐᓇᖅ ᐊᑭᒋᐊᕈᑕᐅᔪᒧᑦ ᐱᔭᕆᐊᖃᖅᑎᑕᐅᔪᒧᑦ ᐊᒻᒪ 
ᐃᓱᒪᒋᓗᓂᐅᒃ ᖃᓄᐃᑦᑑᓯᒪᓂᖓ ᐱᕋᔭᒍᑕᐅᔪᑉ ᐊᒻᒪ ᑕᒪᒃᑯᐊ ᐱᔾᔪᑎᖃᕐᓃᑦ 
ᖃᓄᐃᑦᑑᓂᕆᓚᐅᖅᑕᖏᑦ ᐱᕋᔭᒃᑐᖃᖅᑎᓪᓗᒍ, ᐃᖅᑲᖅᑐᐃᔨᒧᑦ ᒪᓕᒃᑕᐅᖁᔭᓕᐅᕐᓗᓂ 
ᓱᕐᕋᐅᑎᓂᖃᖅᑐᓂ ᐅᑯᓂᖓ ᓇᓕᐊᓐᓂᑐᐃᓐᓇᖅ ᐅᕝᕙᓘᓐᓃᑦ ᑕᒪᐃᓐᓂᒃ: 

(ᐃ) ᐱᔭᕆᐊᖃᙱᑎᓪᓗᒍ ᑖᓐᓇ ᐃᓄᒃ ᓇᓕᐊᑐᐃᓐᓇᖅ ᐱᔾᔪᓯᕐᒥᒃ 
ᐅᕝᕙᓘᓐᓃᑦ ᐃᓚᐅᑦᑕᐃᓕᑎᓪᓗᒍ ᓇᓕᐊᓐᓄᑐᐃᓐᓇᖅ ᐱᔭᒃᓴᒐᓚᒻᒧᑦ, 
ᐃᓱᒪᒋᔭᖓᒍᑦ ᐃᖅᑲᖅᑐᐃᔨᐅᑉ, ᑲᔪᓯᔾᔪᑕᐅᔪᓐᓇᖅᑐᒧᑦ ᐅᕝᕙᓘᓐᓃᑦ 
ᐱᒃᑲᓂᕈᑕᐅᔪᓐᓇᖅᑐᒧᑦ ᐱᕋᔭᒍᑕᐅᔪᓯᒪᔪᒥᒃ; 

(ᐱ) ᑐᑭᓕᐅᕈᑎᓗᒍ ᑖᓐᓇ ᐃᓄᒃ ᖃᓄᑐᐃᓐᓇᖅ ᐱᓇᓱᐊᖁᓗᒍ 
ᐃᖅᑲᖅᑐᐃᔨᐅᑉ ᐃᓱᒪᒋᔭᒥᒍᑦ ᓈᒻᒪᑦᑐᒋᔭᒥᓂᒃ ᐋᖅᑭᑎᐊᖅᑎᒐᓱᐊᕐᓗᒍ 
ᐅᕝᕙᓘᓐᓃᑦ ᖃᓄᑐᐃᓐᓇᖅ ᓱᕋᑦᑎᕆᔾᔪᑕᐅᖁᓇᒍ ᓇᓕᐊᓐᓄᑐᐃᓐᓇᖅ 
ᓂᕐᔪᑎᓂᒃ ᐅᕝᕙᓘᓐᓃᑦ ᓂᕐᔪᑎᑦ ᓇᔪᒐᖏᓐᓂᒃ ᓴᖅᑭᓚᑭᔪᓄᑦ 
ᐅᕝᕙᓘᓐᓃᑦ ᓴᖅᑭᓚᕿᑐᐃᓐᓇᕆᐊᖃᖅᑐᓄᑦ ᑕᒪᑐᒪ ᐱᕋᔭᒍᑕᐅᓂᖓᓄᑦ; 

(ᑎ) ᑐᑭᓕᐅᕈᑎᓗᒍ ᑖᓐᓇ ᐃᓄᒃ ᐊᕙᑎᒥᒃ ᖃᐅᔨᓴᖅᑕᐅᑎᑦᑎᖁᓗᒍ ᐃᓄᒻᒧᑦ 
ᖃᓄᐃᑦᑑᓂᖓ ᐊᒻᒪ ᖃᖓᒃᑯᑦ ᓇᓗᓇᐃᖅᑕᐅᓯᒪᔪᒥᒃ ᐃᖅᑲᖅᑐᐃᔨᒧᑦ 
ᐊᒻᒪ ᑐᑭᓕᐅᕈᑎᓗᒍ ᑖᓐᓇ ᐃᓄᒃ ᐋᖅᑭᑦᑎᐊᖅᓯᑎᒐᓱᐊᕐᓗᒍ 
ᓇᓕᐊᑐᐃᓐᓇᖅ ᐱᑕᖃᙱᓗᐊᕐᓂᐅᓕᖅᑐᓂᒃ ᓴᖅᑭᖅᑐᓂᒃ 
ᖃᐅᔨᓴᕐᓂᒃᑯᑦ; 

(ᑭ) ᑐᑭᓕᐅᕈᑎᓗᒍ ᑖᓐᓇ ᐃᓄᒃ ᑎᑎᕋᖁᓗᒍ, ᖃᓄᑐᐃᓐᓇᖅ 
ᐃᖅᑲᖅᑐᐃᔨᐅᑉ ᐃᓱᒪᒋᔭᒥᒍᑦ ᓈᒻᒪᑦᑐᒋᔭᒥᓂᒃ, ᖃᓄᐃᓐᓂᐅᓯᒪᔪᓂᒃ 
ᐃᓕᖓᔪᓂᒃ ᑕᒪᑐᒪ ᐱᕋᔭᐅᑕᐅᓂᖓᓄᑦ; 

(ᒋ) ᑐᑭᓕᐅᕈᑎᓗᒍ ᑖᓐᓇ ᐃᓄᒃ ᓄᓇᓕᓐᓂ ᐱᔨᑦᑎᕋᖁᓗᒍ ᒪᓕᓪᓗᒋᑦ 
ᓇᓕᐊᑐᐃᓐᓇᖅ ᒪᓕᒃᑕᐅᖁᔭᐅᔪᑦ ᑖᒃᓱᒪ ᐃᖅᑲᖅᑐᐃᔨᐅᑉ ᐃᓱᒪᒋᔭᒥᒍᑦ 
ᐱᓗᐊᙱᑦᑐᒋᔭᖏᑦ; 

(ᒥ) ᑐᑭᓕᐅᕈᑎᓗᒍ ᑖᓐᓇ ᐃᓄᒃ ᑐᓂᓯᖁᓗᒍ ᒥᓂᔅᑕᒧᑦ, ᑐᒃᓯᕋᐅᑎᓕᐅᕐᓗᓂ 
ᐃᖅᑲᖅᑐᐃᔨᒧᑦ ᑕᐃᒪᐃᑎᑕᐅᓗᓂ ᒥᓂᔅᑕᒧᑦ ᐃᓗᐊᓂ ᐱᖓᓱᑦ ᐊᕐᕌᒍᑦ 
ᐊᓂᒍᓚᐅᖅᑎᓪᓗᒍ ᐃᖅᑲᖅᑐᐃᕕᒃᑯᑦ ᓵᓚᐅᓂᖅ, ᓇᓕᐊᑐᐃᓐᓇᖅ 
ᑐᓴᐅᒪᔾᔪᑎᒃᓴᐃᑦ ᐃᓕᖓᔪᑦ ᓱᒐᓚᓐᓂᖓᓄᑦ ᐃᓅᑉ ᐃᖅᑲᖅᑐᐃᔨᐅᑉ 
ᐃᓱᒪᒋᔭᒥᒍᑦ ᓈᒻᒪᑦᑐᒋᔭᒥᓂᒃ; 

(ᓂ) ᑐᑭᓕᐅᕈᑎᓗᒍ ᑖᓐᓇ ᐃᓄᒃ ᐊᑭᓖᖁᓗᒍ ᒐᕙᒪᒃᑯᑦ ᑮᓇᐅᔭᖃᕐᕕᖓᓐᓄᑦ 
ᐊᒥᓲᑎᒋᓂᖃᖅᑐᓂᒃ ᓈᕆᔪᓂᒃ ᐅᕝᕙᓘᓐᓃᑦ ᖃᑦᑎᑐᐃᓐᓇᕐᓂᒃ 
ᐊᑭᖏᓐᓂᒃ ᐋᖅᑭᒋᐊᑦᑕᐅᓂᖓᓄᑦ ᐅᕝᕙᓘᓐᓃᑦ ᓄᖅᑲᐅᒥᑎᑦᑎᓇᓱᕈᑎᒧᑦ 
ᐱᓕᕆᐊᖑᔪᓕᖅᑐᒧᑦ, ᐅᕝᕙᓘᓐᓃᑦ ᐱᓕᕆᐊᖑᔪᒫᕐᓂᐊᖅᑐᒧᑦ, ᑖᒃᑯᓄᖓ 
ᐅᕝᕙᓘᓐᓃᑦ ᑭᒡᒐᑐᑎᖏᓐᓄᑦ ᒐᕙᒪᖏᑦᑕ ᓄᓇᕘᑉ ᑕᐃᒪᐃᑎᑕᐅᔪᒧᑦ 
ᑕᒪᑐᒥᖓ ᐱᕋᔭᒃᑐᖃᕐᓂᖓᓄᑦ; 

(ᓯ) ᑐᑭᓕᐅᕈᑎᓗᒍ ᑖᓐᓇ ᐃᓄᒃ ᐊᑭᓖᖁᓗᒍ ᐊᒥᓲᑎᒋᓂᖃᖅᑐᓂᒃ 
ᑮᓇᐅᔭᓂᒃ ᐃᖅᑲᖅᑐᐃᔨᐅᑉ ᐃᓱᒪᒥᒍᑦ ᓈᒻᒪᑦᑐᒋᔭᒥᓂᒃ 
ᑮᓇᐅᔭᒃᑯᕕᖓᓐᓄᑦ, ᐱᔾᔪᓯᖃᕐᓗᓂ ᐋᖅᑭᒃᑕᐅᓯᒪᔪᒥᒃ ᐃᖅᑲᖅᑐᐃᔨᒧᑦ; 

(ᓕ) ᑐᑭᓕᐅᕈᑎᓗᒍ ᑖᓐᓇ ᐃᓄᒃ ᐊᑭᓖᖁᓗᒍ, ᐱᔾᔪᓯᖃᕐᓗᓂ 
ᐋᖅᑭᒃᑕᐅᓯᒪᔪᒥᒃ ᐃᖅᑲᖅᑐᐃᔨᒧᑦ, ᑮᓇᐅᔭᓂᒃ ᐃᓕᓐᓂᐊᕐᕕᒻᒧᑦ 
ᐃᓕᓐᓂᐊᕆᐊᕈᑎᒃᓴᓄᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑐᓂᒃ ᓂᕐᔪᑎᓂᒃ 
ᖃᐅᔨᓴᕐᓂᕐᒥᒃ; 

(ᕕ) ᑐᑭᓕᐅᕈᑎᓗᒍ ᑖᓐᓇ ᐃᓄᒃ ᐊᑎᓕᐅᖁᓗᒍ ᓇᓪᓕᐅᑯᒫᒃᓴᓂᒃ 
ᐊᑭᓖᔪᒫᕐᓂᐊᕈᓂ ᐅᕝᕙᓘᓐᓃᑦ ᐊᓯᐅᔨᔾᔭᐃᒃᑯᑎᒥᒃ ᐅᕝᕙᓘᓐᓃᑦ 
ᐊᑭᓖᓗᓂ ᐃᖅᑲᖅᑐᐃᕕᒻᒧᑦ ᐊᒥᓲᑎᒋᓂᖃᖅᑐᓂᒃ ᐃᖅᑲᖅᑐᐃᔨᐅᑉ 
ᐃᓱᒪᒋᔭᒥᒍᑦ ᓈᒻᒪᑦᑐᒋᔭᒥᓂᒃ ᒪᓕᒐᓱᐊᕈᓐᓇᖁᓪᓗᒍ ᓇᓕᐊᑐᐃᓐᓇᖅ 
ᐱᔭᕆᐊᖃᙱᑎᑦᑎᓂᕐᒥᒃ, ᑐᑭᓕᐅᕆᔾᔪᑎᒥᒃ ᐅᕝᕙᓘᓐᓃᑦ 
ᐱᔭᕆᐊᖃᖅᑎᑕᒥᒃ ᐊᑖᓂ ᑖᒃᓱᒪ ᐃᓚᖓᑕ; ᐊᒻᒪ 

(ᕆ) ᒪᓕᒋᐊᖃᖅᑎᓪᓗᒍ ᑖᓐᓇ ᐃᓄᒃ ᓇᓕᐊᑐᐃᓐᓇᖅ ᐊᓯᖏᓐᓂᒃ 
ᒪᓕᒃᑕᐅᖁᔭᓂᒃ ᐃᖅᑲᖅᑐᐃᔨᐅᑉ ᐃᓱᒪᒋᔭᒥᒍᑦ ᓈᒻᒪᑦᑐᒋᔭᒥᓂᒃ 
ᖃᐅᔨᒪᓇᓱᖃᕈᑕᐅᔪᓂᒃ ᐃᓅᑉ ᐱᑦᑎᐊᕋᓱᐊᕐᓂᐊᕐᓂᖓᓂᒃ ᐊᒻᒪ ᑖᓐᓇ 
ᐃᓄᒃ ᐱᒃᑲᓂᑦᑕᐃᓕᖁᓪᓗᒍ ᐱᕋᔭᒍᑕᐅᔪᒥᒃ ᐅᕝᕙᓘᓐᓃᑦ ᐱᖁᓇᒍ 
ᐊᓯᖏᓐᓂᒃ ᐱᕋᔭᒍᑕᐅᔪᓂᒃ. 

 
ᒥᓂᔅᑕᐅᑉ ᑎᑎᖅᑲᓕᐅᕐᓂᖓ ᓱᓂᕆᔭᐅᓯᒪᔪᓂᒃ 

(2) ᐃᓄᒻᒥᒃ ᒪᓕᙱᑦᑐᖃᖅᐸᑦ ᐃᖅᑲᖅᑐᐃᔨᐅᑉ ᒪᓕᒃᑕᐅᖁᔮᓂᒃ ᑐᑭᓕᐅᕆᔾᔪᑎᒥᒃ 
ᑖᒃᓱᒥᖓ ᐃᓄᒻᒥᒃ ᑎᑎᖅᑲᓕᐅᖁᔨᓯᒪᓂᖓᓂᒃ ᓱᓂᕆᔭᐅᓯᒪᔪᓂᒃ ᐃᓕᖓᔪᓂᒃ ᐱᕋᔭᒍᑕᐅᓯᒪᔪᒧᑦ, 
ᑖᓐᓇ ᒥᓂᔅᑕ ᑎᑎᖅᑲᓕᐅᕈᓐᓇᖅᐳᖅ ᑖᒃᑯᓂᖓ ᓱᓂᕆᔭᐅᓯᒪᔪᓂᒃ ᐊᒻᒪ ᐊᑭᓕᖅᑕᐅᑎᓪᓗᓂᒋᑦ 
ᐊᑭᓕᐅᑕᐅᓯᒪᔪᓂᒃ ᑎᑎᖅᑲᓕᐅᕐᓂᒃᑯᑦ ᑖᒃᓱᒧᖓ ᐃᓄᒻᒧᑦ. 

ᐊᑭᒋᔭᐅᔪᑦ 
(3) ᖃᑦᑎᐅᓂᖏᑦ ᑕᐅᖅᓯᐅᑎᑦ ᐅᕝᕙᓘᓐᓃᑦ ᐊᑭᒋᔭᐅᔪᑦ ᐊᒻᒪ ᓇᓕᐊᑐᐃᓐᓇᖅ 

ᐃᓚᒋᐊᕈᑎᑦ ᐊᑭᓕᖅᑕᐅᔭᕆᐊᓖᑦ ᑖᒃᑯᓄᖓ ᐃᓚᒋᔭᐅᓗᑎᒃ ᐊᑭᓕᒃᓴᐅᓕᖅᐳᖅ ᒐᕙᒪᖏᓐᓄᑦ 
ᓄᓇᕘᑉ ᐊᒻᒪ ᐊᑭᓕᖅᑕᐅᑎᑕᐅᔪᓐᓇᖅᓱᑎᒃ ᓇᓕᐊᓐᓂᑐᐃᓐᓇᖅ ᐃᖅᑲᖅᑐᐃᕕᒻᒥ 
ᐱᔪᓐᓇᑎᐊᖅᑐᓂ ᒪᓕᒐᖅᑎᒍᑦ ᓴᙱᓂᖃᕐᕕᒻᒥ. 
 
ᓱᒋᐊᕐᑕᐅᔾᔪᑎᖏᑦ ᐊᔾᔨᒌᖏᑦᑐᓐᓇᖁᓪᓗᒋᑦ 
230. (1) ᑐᒃᓯᕋᐅᑎᒥᒃ ᓱᒋᐊᕐᑕᐅᔾᔪᑎᖏᑦ ᐊᔾᔨᒌᖏᑦᑑᖁᓪᓗᒋᑦ ᐃᖅᑲᖅᑐᐃᔨᐅᑉ ᒪᓕᒃᑕᐅᖁᔮ 
ᐊᑖᓂ ᐃᓚᖓᑦᑕᐅᑉ 229 ᓴᖅᑭᑕᐅᔪᓐᓇᖅᐳᖅ ᐃᖅᑲᖅᑐᐃᕕᒻᒧᑦ ᓴᓇᔪᒥᓂᕐᒧᑦ ᐃᖅᑲᖅᑐᐃᔨᐅᑉ 
ᒪᓕᒃᑕᐅᖁᔮᓂᒃ ᒥᓂᔅᑕᒧᑦ, ᑖᓐᓇ ᐃᖅᑲᖅᑐᐃᓂᖅ ᐅᕝᕙᓘᓐᓃᑦ ᑕᐃᓐᓇ ᐃᓄᒃ ᐃᖅᑲᖅᑐᐃᔨᐅᑉ 
ᒪᓕᒃᑕᐅᖁᔮᓂᒃ ᓴᓇᐅᔾᔪᑎᑕᐅᓯᒪᔪᒧᑦ. 
 
ᑐᓴᖅᑎᑦᑎᔾᔪᑎ 

(2) ᓈᓚᓚᐅᙱᓂᕐᒥᓂ ᑐᒃᓯᕋᐅᑎᒥᒃ ᐊᑖᓂ ᐃᓚᒍᑕᐅᑉ (1), ᐃᖅᑲᖅᑐᐃᔨ ᑎᓕᔪᓐᓇᖅᐹ 
ᑕᐃᓐᓇ ᑐᒃᓯᕋᖅᑐᖅ ᑐᓂᓯᖁᓗᒍ ᑐᓴᖅᑎᑦᑎᔾᔪᑎᒥᒃ ᒥᒃᓵᓄᑦ ᑐᒃᓯᕋᐅᑎᐅᑉ ᒪᓕᓪᓗᒋᑦ 
ᑐᑭᓕᐅᕆᔾᔪᑎᖏᑦ ᐃᖅᑲᖅᑐᐃᔨᐅᑉ. 
 
ᐊᔾᔨᒌᓐᖏᑦᑐᓐᓇᕐᓂᖏᑦ ᓱᒋᐊᕐᑕᐅᔾᔪᑎᖏᑦ 

(3) ᑐᒃᓯᕋᐅᑎᒃᑯᑦ ᐊᑖᓂ ᐃᓚᒍᑕᐅᑉ (1), ᐃᖅᑲᖅᑐᐃᔨ ᐃᓱᒪᒍᓂ 
ᑕᐃᒫᒃᓴᐃᓈᙱᓐᓂᖓᓂᒃ ᓈᒻᒪᑦᑐᕆᑦᑎᓗᓂ ᐊᓯᕈᖅᑐᖃᕐᓂᖓᓄᑦ ᖃᓄᐃᓕᖓᓂᖏᓐᓂᒃ, 
ᐃᖅᑲᖅᑐᐃᔨ ᐃᖅᑲᖅᑐᐃᔨᒧᑦ ᒪᓕᒃᑕᐅᖁᔭᓕᐅᕈᓐᓇᖅᐳᖅ ᐱᖁᔨᓗᓂ ᐊᑕᐅᓯᕐᒥᒃ 
ᐊᑕᐅᓯᙱᑦᑐᒥᓪᓘᓐᓃᑦ ᐅᑯᓂᖓ: 

(ᐃ) ᐊᓯᕈᖅᑎᑦᑎᓂᖅ ᐃᖅᑲᖅᑐᐃᔨᐅᑉ ᒪᓕᒃᑕᐅᖁᒋᐊᙵᖅᓯᒪᔮᓂᒃ 
ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᒪᓕᒃᑕᐅᖁᔭᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐃᓗᐊᓂ; 

(ᐱ) ᐱᔭᕆᐊᖃᕈᓐᓃᑎᓪᓗᒍ ᑖᓐᓇ ᐃᓄᒃ ᐱᔭᕆᐊᖃᖅᑎᑕᐅᓯᒪᔪᖅ 
ᐃᖅᑲᖅᑐᐃᔨᐅᑉ ᒪᓕᒃᑕᐅᖁᔮᓂᒃ ᐅᕝᕙᓘᓐᓃᑦ ᐃᓚᐃᓐᓇᖓᓂᒃ 
ᒪᓕᒋᐊᖃᕐᓂᕐᒥᒃ ᐃᓘᓐᓇᓂᒃ ᐅᕝᕙᓘᓐᓃᑦ ᐃᓚᖓᓂᒃ ᐃᖅᑲᖅᑐᐃᔨᐅᑉ 
ᒪᓕᒃᑕᐅᖁᒋᐊᙵᖅᓯᒪᔮᑕ; 

(ᑎ) ᐃᓚᙵᕆᐊᕐᓗᒍ ᐊᑯᓂᐅᑎᒋᓂᖓ ᑕᐃᒃᓱᒪ ᐃᖅᑲᖅᑐᐃᔨᐅᑉ 
ᒪᓕᒃᑕᐅᖁᒋᐊᙵᖅᓯᒪᔮᑕ ᐊᑐᖅᑎᑕᐅᔭᕆᐊᖃᕐᕕᒋᓯᒪᔭᖓ; ᐊᒻᒪ 

(ᑭ) ᐃᓚᒋᐊᕐᓗᒍ ᐊᑯᓂᐅᑎᒋᓂᖓ ᐃᖅᑲᖅᑐᐃᔨᐅᑉ 
ᒪᓕᒃᑕᐅᖁᒋᐊᙵᖅᓯᒪᔮᑕ ᐊᑐᖅᑎᑕᐅᔭᕆᐊᖃᕐᕕᒋᓯᒪᔭᖓ, ᒪᓕᓪᓗᓂ 
ᑭᓪᓕᒋᔭᐅᑎᑕᒥᒃ ᑖᓐᓇ ᐃᓚᒋᐊᖅᓯᓂᖅ ᐊᑯᓂᐅᓂᖅᓴᐅᔭᕆᐊᖃᙱᓚᖅ 
ᐊᑕᐅᓯᕐᒥᑦ ᐊᕐᕌᒍᒥᑦ. 

 
ᑭᓪᓕᖃᕈᑕᐅᔪᑦ ᑭᖑᓂᖓᓂ ᑐᒃᓯᕋᐅᑎᓄᑦ 

(4) ᑐᒃᓯᕋᐅᑎ ᐊᑖᓂ ᐃᓚᒍᑕᐅᑉ (1) ᓈᓚᒃᑕᐅᓯᒪᑉᐸᑦ ᐃᖅᑲᖅᑐᐃᔨᒧᑦ, ᐊᓯᐊᓂᒃ 
ᑐᒃᓯᕋᐅᑎᒥᒃ ᓴᓇᔪᖃᕆᐊᖃᙱᓚᖅ ᐱᔾᔪᑎᓕᒻᒥᒃ ᐃᖅᑲᖅᑐᐃᔨᐅᑉ ᒪᓕᒃᑕᐅᖁᔮᓂ ᐊᑖᓂ 
ᐃᓚᖓᑕᐅᑉ 229 ᑭᓯᐊᓂ ᐊᖏᕈᑎᖃᓚᐅᖅᑎᓪᓗᒍ ᐃᖅᑲᖅᑐᐃᔨ. 

ᐊᓄᓪᓚᒃᓯᖅᑕᐅᖏᒃᑲᓗᐊᕐᓗᓂ ᒪᓕᒐᖃᕐᑎᑕᐅᔪᑦ ᓱᒋᐊᕐᑕᐅᔾᔪᑎᖓᒍᑦ  
231. (1) ᐃᖅᑲᖅᑐᐃᔨᐅᑉ ᐃᓄᒃ ᐃᖅᑲᖅᑐᖅᑕᖓ ᐸᓯᔭᒃᓴᐅᔾᔪᑎᖓ ᑲᔪᓯᑎᒃᑯᓂᐅᒃ 
ᐊᓄᓪᓚᒃᓯᖅᑕᐅᖏᒃᑲᓗᐊᕐᓗᓂ ᒪᓕᒐᖃᕐᑎᑕᐅᓗᓂ ᓱᒋᐊᕐᑕᐅᔾᔪᑎᑖᖅᑎᑕᖓ, ᐃᒪᐃᖁᒍᓐᓇᖅᐹ, 
ᐃᓚᓕᐅᑎᓗᓂ ᐃᖅᑲᖅᑐᐃᔨᒧᑦ ᖃᐅᔨᓴᖅᑕᐅᖁᔭᐅᓂᕐᒧᑦ, ᐃᖅᑲᖅᑐᐃᔨᒧᑦ ᒪᓕᒃᑕᐅᖁᔨᓗᓂ 
ᐱᑕᖃᖅᑐᒥᒃ ᐊᑕᐅᓯᕐᒥᒃ ᐊᑕᐅᓯᙱᑦᑐᒥᓪᓘᓐᓃᑦ ᐱᔭᕆᐊᖃᙱᑎᑕᐅᔪᓂᒃ, ᑐᑭᓯᐅᕆᔾᔪᑎᓂᒃ 
ᐅᕝᕙᓘᓐᓃᑦ ᐱᔭᕆᐊᖃᖅᑎᑕᐅᔪᓂᒃ ᐅᖃᐅᓯᕆᔭᐅᓯᒪᔪᓂᒃ ᐃᓚᖓᓂ 229-ᒥ. 
 
ᐊᑐᓕᖅᑎᑕᐅᓂᖓ ᐊᓄᓪᓚᒃᓯᕈᑎᒃᓴᐅᑉ 

(2) ᑕᐃᓐᓇ ᐃᓄᒃ ᒪᓕᙱᑉᐸᑦ ᐃᖅᑲᖅᑐᐃᔨᐅᑉ ᒪᓕᒃᑕᐅᖁᔮᓂᒃ ᐅᕝᕙᓘᓐᓃᑦ 
ᐸᓯᔭᒃᓴᐅᓂᖓ ᓇᓗᓇᐃᖅᑕᐅᔪᖃᖅᐸᑦ ᐊᓯᐊᓄᑦ ᐱᕋᔭᒍᑕᐅᔪᒧᑦ, ᐃᓗᐊᓂ ᒪᓕᒋᐊᖃᓚᐅᕐᑕᖏᑦ 
ᓱᒋᐊᕐᑕᐅᔾᔪᑎᖓᓂ ᐊᓄᓪᓚᒃᓯᖅᑕᐅᓐᖏᑲᓗᐊᕐᑐᓂ, ᐃᖅᑲᖅᑐᐃᔨ ᐃᒪᐃᒍᓐᓇᖅᐳᖅ, 
ᐊᑐᖅᑕᐅᑎᑦᑎᓕᕈᓂ ᐃᖅᑲᖅᑐᐃᓂᕐᒥᒃ, ᐱᔭᕆᐊᖃᖅᑎᑦᑎᓗᓂ ᓇᓕᐊᑐᐃᓐᓇᖅ 
ᐊᓄᓪᓚᒃᓯᕈᑎᒃᓴᒥᒃ ᐱᔭᕆᐊᖃᖅᑎᑕᐅᒐᔭᓚᐅᖅᑐᒥᒃ ᐊᑐᓕᖅᑎᑦᑎᓂᖅ ᐊᓄᓪᓚᒃᓯᕈᑎᒃᓴᖅᑖᒥᒃ 
ᐲᖅᑕᐅᑲᐃᓐᓇᓚᐅᙱᑉᐸᑦ. 
 

ᐃᖅᑲᖅᑐᐃᓃᑦ 
 
ᐃᓱᓕᕝᕕᖃᕐᑎᑕᐅᓂᖓ ᐃᖅᑲᖅᑐᖅᑕᐅᔾᔪᑎᐅᔪᓐᓇᕐᑐᑦ 
232. (1) ᐃᖅᑲᖅᑐᐃᓂᖅ ᐱᔾᔪᑎᒋᓪᓗᒍ ᐱᕋᔭᒍᑕᐅᔪᒧᑦ ᐱᒋᐊᖅᑎᑕᐅᔪᓐᓇᖅᐳᖅ 
ᖃᖓᑐᐃᓐᓇᒃᑯᑦ ᐃᓗᐊᓂ, ᑭᓯᐊᓂ ᑭᖑᓂᖓᓂᐅᙱᑦᑐᖅ, ᐱᖓᓱᑦᐊᕐᕌᒍᑦ ᐊᓂᒍᓚᐅᖅᑎᓪᓗᒋᒃ 
ᐅᓪᓗᖓᓂᑦ ᐱᕋᔭᒡᕕᐅᓚᐅᖅᑐᑉ.  
 
ᐃᓱᒪᑕᒻᒥᕆᐅᑉ ᑐᑭᓯᓇᕐᓯᑎᑦᓯᔾᔪᑎᖓ 

(2) ᑎᑎᖅᑲᕐᒥᒃ ᑕᑯᓪᓗᒍ ᑐᓂᔭᒥᓂᐅᔫᔮᖅᑐᒥᒃ ᒥᓂᔅᑕᒧᑦ, ᓇᓗᓇᐃᖅᓯᓯᒪᔪᒥᒃ 
ᐅᓪᓗᖓᓂᒃ ᑕᒪᑐᒪ ᐱᔾᔪᑎᒋᔭᐅᔪᑉ ᐱᕋᔭᒍᑕᐅᔪᑉ ᖃᐅᔨᒪᔭᐅᓕᖅᓯᒪᓂᖓᓂᒃ ᒥᓂᔅᑕᒧᑦ, 
ᐊᑐᖅᑕᐅᔪᓐᓇᖅᐳᖅ ᓴᖅᑭᑎᔾᔪᑕᐅᓗᓂ ᐱᑕᖃᙱᒃᑲᓗᐊᖅᑎᓪᓗᒍ ᓴᖅᑭᕈᑕᐅᔪᓐᓇᖅᑐᒥᒃ 
ᐊᑎᓕᐅᖅᑕᐅᓯᒪᔪᒥᒃ ᐅᕝᕙᓘᓐᓃᑦ ᖃᓄᐃᑦᑑᔭᕆᐊᒃᓴᖓ ᐃᓄᒃ ᐊᑎᓕᐅᖅᓯᒪᔫᔮᖅᑐᖅ ᑎᑎᖅᑲᕐᒥᒃ 
ᐊᒻᒪ, ᐱᑕᖃᖅᑎᓐᓇᒍ ᓴᖅᑭᑎᑕᐅᔪᓐᓇᖅᑐᒥᒃ ᐊᔾᔨᒋᙱᑕᖓᓂᒃ ᐅᖃᖅᓯᒪᔪᑉ, ᓇᓗᓇᐃᕈᑕᐅᕗᖅ 
ᐱᔾᔪᑎᒋᔭᒧᑦ ᐅᖃᐅᓯᕆᔭᐅᓯᒪᔪᒧᑦ ᐃᓗᐊᓂ. 
 
ᓵᙵᔭᒃᓴᐅᔪᓐᓇᕐᓂᖏᑦ ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᖏᑦ 
233. (1) ᐃᓅᑉ ᐸᓯᔭᒃᓴᐅᓂᖓ ᓇᓗᓇᐃᖅᑕᐅᔪᓐᓇᖅᐳᖅ ᐱᕋᔭᒍᑕᐅᔪᒧᑦ ᓇᓗᓇᐃᖅᑕᐅᑉᐸᑦ 
ᐱᕋᔭᒍᑕᐅᓚᐅᕐᓂᖓᓄᑦ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᖓᓄᑦ ᐃᓄᒻᒧᑦ 
ᐱᓕᕆᐊᖃᖅᑎᓪᓗᒍ ᐃᖅᑲᓇᐃᔮᒥᓂᒃ, ᑖᓐᓇ ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᑭᒡᒐᖅᑐᐃᔨᖓ 
ᓇᓗᓇᐃᖅᑕᐅᑎᓪᓗ ᓇᓗᓇᐃᖅᑕᐅᖏᒃᑲᓗᐊᖅᑎᓪᓗᒍᓗ ᐅᕝᕙᓘᓐᓃᑦ ᐃᖅᑲᖅᑐᖅᑕᐅᑎᓪᓗᒍ 
ᑖᒃᓱᒧᖓ ᐱᕋᔭᐅᑕᐅᔪᒧᑦ, ᑭᓯᐊᓂ ᑖᓐᓇ ᐃᓄᒃ ᓇᓗᓇᐃᖅᓯᑉᐸᑦ ᑖᓐᓇ ᐱᕋᔭᒍᑕᐅᔪᖅ 
ᐱᕋᔭᒍᑕᐅᓚᐅᕐᓂᖓᓄᑦ ᖃᐅᔨᔭᐅᑎᓐᓇᒍ ᑖᒃᑯᓄᖓ ᐅᕝᕙᓘᓐᓃᑦ ᐊᖏᖅᑕᐅᓯᒪᑎᓐᓇᒍ. 
 
ᓵᙵᔭᒃᓴᐅᓂᖓᑦ ᑯᐊᐳᕇᓴᒥ ᑲᒪᔨᑦ 

(2) ᑯᐊᐳᕇᓴᓐ ᐱᕋᔭᑉᐸᖅ ᐊᑖᓂ ᑖᒃᓱᒪ ᐱᖁᔭᐅᑉ, ᓇᓕᐊᑐᐃᓐᓇᖅ ᑲᒪᔨᖓᑦ, 
ᑐᑭᒧᐊᑦᑎᑦᑎᔨᖓᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᖓᑦ ᑯᐊᐳᕇᓴᐅᑉ ᑐᑭᓕᐅᕆᔪᒥᓂᖅ, 

ᐊᖏᕈᑎᓕᒥᓂᖅ, ᑲᔪᓯᑎᑦᑎᔪᒥᓂᖅ, ᐅᖃᖃᑎᖃᕐᓂᖅᐸᑦ ᐅᕝᕙᓘᓐᓃᑦ ᐃᓚᐅᔪᒥᓂᐅᑉᐸᑦ 
ᐱᕋᔭᒍᑕᐅᔪᒧᑦ ᐸᓯᔭᒃᓴᐅᕗᖅ ᐱᕋᔭᒍᑕᐅᓯᒪᔪᒧᑦ ᐊᒻᒪ ᐊᖅᑭᒋᐊᖅᑕᐅᔭᕆᐊᖃᖅᐳᖅ 
ᐱᑕᖃᖅᑎᑕᐅᔪᒧᑦ ᑖᒃᓱᒧᖓ ᐱᕋᔭᐅᑕᐅᔪᒧᑦ, ᐃᖅᑲᑐᖅᑕᐅᓚᐅᖅᑎᓪᓗᒍ 
ᐃᖅᑲᑐᖅᑕᐅᓚᐅᖅᑎᓐᓇᒍᓘᓐᓃᑦ ᑯᐊᐳᕇᓴᓐ. 
 
ᓵᙵᔭᒃᓴᐅᒋᐊᙵᕐᓂᖅ 

(3) ᐱᑕᖃᙱᑦᑐᖅ ᑖᒃᓱᒪᓂ ᐃᓚᖓᓂ ᖁᔭᓈᖅᑕᐅᔾᔪᑎᒃᓴᖓᓂᒃ ᑕᐃᒃᓱᒪ ᐃᓅᑉ 
ᐱᕋᔭᒃᑐᒥᓂᐅᑉ ᑖᒃᓱᒥᖓ ᐱᕋᔭᐅᑕᐅᔪᒥᒃ ᓵᙵᔭᐅᔪᓐᓇᕐᓂᖓᓄᑦ ᑖᒃᓱᒧᖓ. 
 
ᑲᒪᑦᑎᐊᕋᓱᐊᕐᓂᖅ 
234. ᑕᐃᒪ ᑭᓯᐊᓂ ᐊᓯᐊᒍᑦ ᐱᑕᖃᖅᑎᑕᐅᑉᐸᑦ ᑖᒃᓱᒪᓂ ᐱᖁᔭᒥ, ᐃᓄᒻᒥᒃ ᐸᓯᔭᒃᓴᐅᓂᖓᓂᒃ 
ᓇᓗᓇᐃᖅᑕᐅᔪᖃᕆᐊᖃᙱᓚᖅ ᐱᕋᔭᒍᑕᐅᔪᒧᑦ ᐊᑖᓂ ᑖᒃᓱᒪ ᒪᓕᒐᐅᑉ ᐅᕝᕙᓘᓐᓃᑦ ᑖᒃᑯᐊ 
ᐱᖁᔭᐃᑦ ᑕᐃᓐᓇ ᐃᓄᒃ ᓇᓗᓇᕈᓐᓃᑎᑦᑎᑉᐸᑦ ᑕᐃᓐᓇ ᐃᓄᒃ ᐊᑐᓚᐅᕐᓂᖓᓂᒃ ᖃᖓᓕᒫᖅ 
ᑲᒪᑦᑎᐊᕋᓱᐊᕐᓂᕐᒥᒃ ᓄᖅᑲᖓᑎᑦᑎᓇᓱᐊᕐᓗᒍ ᑕᒪᓐᓇ ᐱᕋᔭᐅᑕᐅᑎᓪᓗᒍ. 
 

ᓴᖅᑭᑎᑕᐅᔪᓐᓇᖅᑐᖅ ᐊᒻᒪ ᑲᖐᒋᔭᐅᓯᒪᔪᑦ 
 
ᓇᓗᓇᐃᖅᓯᓂᖅ ᑕᒫᓂᒥᐅᑕᐅᓂᕐᒥᒃ 
235. ᐃᖅᑲᖅᑐᐃᓂᕐᒥ ᐊᑖᓂ ᑖᒃᓱᒪ ᐱᖁᔭᐅᑉ, ᑲᖐᒋᔭᐅᓯᒪᑉᐸᑦ ᑕᐃᓐᓇ ᐸᓯᔭᖅ 
ᑕᒫᓂᒥᐅᑕᒃᓴᔭᐅᙱᓐᓂᕆᐊᒃᓴᖓ, ᓇᓗᓇᐃᖅᓯᓇᓱᐊᕆᐊᖃᖅᐳᖅ ᐸᓯᔭᖅ 
ᑕᒫᓂᒥᐅᑕᒃᓴᔭᐅᓚᐅᕐᒪᖔᕐᒥᒃ ᑕᐃᒃᓱᒪᓂ ᐱᕋᔭᒍᑕᐅᑎᓪᓗᒍ. 
 
ᓂᕐᔪᑎᑦ ᐊᖑᔭᐅᔪᒥᓃᑦ ᓄᓇᕘᒥ 
236. (1) ᐃᖅᑲᖅᑐᐃᓂᕐᒥ ᐊᑖᓂ ᑖᒃᓱᒪ ᐱᖁᔭᐅᑉ, ᓂᕐᔪᑎᑦ ᓇᓂᔭᐅᔪᑦ ᓄᓇᕘᒥ 
ᐊᖑᔭᒥᓂᐅᓱᒋᔭᐅᒐᔭᖅᐳᑦ ᓄᓇᕘᒥ, ᑭᓯᐊᓂ ᐊᔾᔨᒋᙱᑕᖓᓂᒃ ᓇᓗᓇᕈᓐᓃᖅᑎᑦᑎᔪᖃᖅᐸᑦ. 
 
ᑲᖐᒋᔭᐅᓯᒪᔪᑦ ᑕᒪᓃᑦᑕᕆᐊᖏᑕ ᓄᓇᕗᓐᒥ 

(2) ᐱᑕᖃᖅᑎᓐᓇᒍ ᓴᖅᑭᑎᑕᐅᔪᓐᓇᖅᑐᓂᒃ ᐊᔾᔨᒋᙱᑕᖏᓐᓂᒃ, ᓂᕐᔪᑎᑦ 
ᑕᒫᓃᑦᑐᒥᓂᐅᓱᒋᔭᐅᕗᑦ ᓄᓇᕗᓐᒥ ᖃᓂᒋᔭᖃᓂ 50 ᐊᕐᕌᒍᑦ. 
 
ᓂᕐᔪᑎᓐᖑᐊᑦ ᖃᐃᕙᖅᓴᐃᔾᔪᑏᑦ 

(3) ᓂᕐᔪᑎᓐᖑᐊᑦ ᖃᐃᕙᖅᓴᐃᔾᔪᑏᑦ ᐊᒻᒪ ᓂᐱᓕᐅᓯᒪᔪᑦ ᐅᕝᕙᓘᓐᓃᑦ 
ᓂᕐᔪᑎᓐᖑᐊᕐᕙᓗᐃᑦ ᖃᐃᕙᖅᓴᐃᔾᔪᑏᑦ ᐱᑕᖃᖅᑎᑕᐅᔪᓐᓇᖅᐳᑦ ᐃᓱᒪᑕᒻᒪᕆᖕᒧᑦ 
ᒪᓕᒃᑕᐅᑎᒐᓱᐊᕐᓗᒍ ᑖᓐᓇ ᒪᓕᒐᖅ, ᐊᒻᒪ ᓂᕐᔪᑎᓐᖑᐊᑦ ᖃᐃᕙᖅᓴᐃᔾᔪᑏᑦ ᐃᓱᒪᒋᔭᐅᕗᖅ ᓲᕐᓗ 
ᓂᕐᔪᑎᑐᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᓇᓕᐊᓐᓂᑐᐃᓐᓇᖅ ᐱᕋᔭᒍᑕᐅᓯᒪᔪᒥᒃ ᐃᓄᒻᒥᒃ ᒪᓕᒐᕐᒥᒃ 
ᒪᓕᙱᓪᓗᓂ ᐊᖑᓇᓱᒃᑐᒥᓂᕐᒥᒃ. 
 
ᐸᓴᒍᓱᖕᓂᖅ ᐊᖑᓇᓱᙱᑦᑕᕆᐊᖓ 
237. (1) ᐱᑕᖃᖅᑎᓐᓇᒍ ᓴᖅᑭᑎᑕᐅᔪᓐᓇᖅᑐᓂᒃ ᐊᔾᔨᒋᙱᑕᖏᓐᓂᒃ, ᐃᓄᒃ ᐃᓱᒪᒋᔭᐅᕗᖅ 
ᐊᖑᓇᓱᒃᓯᒪᙱᒋᐊᒃᓴᖓ ᓂᕐᔪᑎᒥᒃ, ᑕᐃᒃᓱᒪᓂ ᐱᕕᒃᓴᖃᕐᕕᐅᔪᓐᓇᕋᔭᖅᑐᒥᓂᕐᒥ, 

(ᐃ) ᓱᒋᐊᕈᑎᒥᒃ ᐱᓯᒪᑦᑎᖃᕐᓂᖏᑉᐸᑕ; ᐅᕝᕙᓘᓐᓃᑦ 

(ᐱ) ᓇᓕᐊᑐᐃᓐᓇᖅ ᓱᒋᐊᕈᑦ ᐱᓯᒪᑦᑎᔭᖓ ᐊᑦᑐᖏᖅᓯᒪᑉᐸᑦ ᐊᒻᒪ 
ᓱᓂᕆᔭᖓ ᐅᐸᒍᑎᓂᑐᐃᓐᓇᐅᑉᐸᑦ ᑖᒃᓱᒥᖓ ᓂᕐᔪᑎᒥᒃ ᐅᕝᕙᓘᓐᓃᑦ 
ᓇᓗᓇᐃᖅᓯᒪᔪᒧᑦ ᓇᒧᙵᑎᑦᑎᓇᓱᓪᓗᓂ ᑕᑯᕋᓐᓈᕈᒪᓂᕐᒧᑦ ᐅᕝᕙᓘᓐᓃᑦ 
ᐊᔾᔨᓕᐅᕆᓂᕐᒧᑦ. 

 
ᑲᖐᒋᔭᖃᕐᓂᖅ ᐊᖑᓱᒃᓯᒪᓂᖓᓂᒃ 

(2) ᐱᑕᖃᖅᑎᓐᓇᒍ ᓴᖅᑭᑎᑕᐅᔪᓐᓇᖅᑐᓂᒃ ᐊᔾᔨᒋᙱᑕᖏᓐᓂᒃ, ᐃᓄᒻᒥᒃ ᐃᓱᒪᒋᔭᐅᕗᖅ 
ᓲᕐᓗ ᐊᖑᓇᓱᑦᑐᑐᑦ ᓂᕐᔪᑎᒥᒃ, ᑕᐃᒃᓱᒪᓂ ᐱᕕᒃᓴᖃᕐᕕᐅᔪᓐᓇᕋᔭᖅᑐᒥᓂᕐᒥ, ᐊᔾᔭᓯᑉᐸᑕ 
ᓱᒋᐊᕈᑎᒥᒃ ᓇᒥᑐᐃᓐᓇᖅ ᑕᒫᓐᓂ ᓂᕐᔪᑎᓄᑦ ᓂᕆᐅᓇᕐᓗᑎᒃ ᐱᑕᖃᕈᓐᓇᕆᐊᒃᓴᖏᓐᓄᑦ. 
 
ᑲᖐᒋᔭᖃᕐᓂᖅ ᐱᓯᒪᑦᑎᓂᕐᒧᑦ 

(3) ᐱᑕᖃᖅᑎᓐᓇᒍ ᓴᖅᑭᑎᑕᐅᔪᓐᓇᖅᑐᓂᒃ ᐊᔾᔨᒋᙱᑕᖏᓐᓂᒃ, ᐱᓯᒪᑦᑎᓂᖅ ᓂᕐᔪᑎᒥᒃ 
ᓂᕐᔪᑎᓄᑦ ᓇᔪᒐᓪᓗᐊᑕᐅᔪᒥ ᓇᓗᓇᐃᕈᑕᐅᕗᖅ ᑖᓐᓇ ᓂᕐᔪᑎᑦ ᐊᖑᔭᒥᓂᐅᓂᖓᓄᑦ ᑕᒫᓂ 
ᓂᕐᔪᑎᑦ ᓇᔪᒐᖓᓐᓂ. 
 
ᐃᓄᖅᓯᔾᔪᑕᐅᓯᒪᔪᑦ ᓱᒋᐅᑎᑦ 

(4) ᐱᔾᔪᑎᒋᔭᐅᔪᖅ ᐱᓪᓗᒍ ᑖᒃᓱᒪᓂ ᐃᓚᖓᓂ, ᓱᒋᐊᕈᑦ ᐃᓱᒪᒋᔭᐅᕗᖅ ᐴᖅᓯᒪᔭᕆᐊᖓ 
ᐃᒪᐃᑉᐸᑦ 

(ᐃ) ᐴᖅᓯᒪᓗᓂ ᐊᑦᑐᖏᑦᑎᐊᖅᓯᒪᔪᒥ; 
(ᐱ) ᑕᒪᕐᒥᑦᑎᐊ ᐊᒻᒪ ᐊᑦᑕᓇᙱᑦᑐᒥ ᐃᒻᒧᓯᖅᓯᒪᑉᐸᑦ ᖃᓪᓗᓈᖅᑕᒥ 

ᐅᕝᕙᓘᓐᓃᑦ ᐊᓯᐊᓄᑦ ᐱᖁᑎᒧᑦ; 
(ᑎ) ᑮᒃᓯᒪᓗᓂ ᐴᖅᓯᒪᑉᐸᑦ ᐅᓯᕕᖓᓂ ᓄᓇᓯᐅᑎᐅᑉ ᐅᕝᕙᓘᓐᓃᑦ ᐊᓯᐊᑕ 

ᐃᖏᕐᕋᔾᔪᑎᐅᑉ ᐊᒻᒪ ᑕᒪᒃᑯᐊ ᐃᓗᓕᖏᑦ ᐅᓯᕕᐅᑉ ᐊᑐᐃᓐᓇᐅᖏᓪᓗᑎᒃ 
ᐃᓄᖏᓐᓄᑦ ᐃᓗᐊᓂᑦ ᐃᖏᕐᕋᔾᔪᑎᐅᑉ ᐅᕝᕙᓘᓐᓃᑦ ᐊᓯᐊᑕ 
ᐃᖏᕐᕋᔾᔪᑕᐅᓲᑉ; ᐅᕝᕙᓘᓐᓃᑦ 

(ᑭ) ᐊᑐᕋᑦᓴᐅᔪᓐᓃᖅᑎᓯᒪᑉᐸᑦ ᐲᖅᑕᐅᓯᒪᓂᖓᓄᑦ ᕿᐱᓴᐅᑎᖓ 
ᐅᕝᕙᓘᓐᓃᑦ ᐊᓯᐊᓂᒃ ᐃᓚᖓᓂᒃ ᐋᖅᑭᓲᒥᒃ. 

 
ᓴᐳᑎᓂᖅ 

(5) ᓴᖅᑭᑎᑕᐅᔪᓐᓇᕐᓗᓂ ᓱᒋᐊᕈᒥᒃ ᓇᑦᓴᖅᓯᒪᓂᒃ ᑭᓯᐊᓂ ᓴᐳᑎᓂᕐᒧᑦ ᓇᓄᕐᓂᑦ 
ᐊᑐᖅᑕᐅᔪᓐᓇᖅᐳᑦ ᑭᐅᔾᔪᑕᐅᓗᓂ ᑲᖐᒋᔭᖃᕈᑎᒥᒃ ᐃᓚᒍᑕᕐᒥ (2)-ᒥ. 
 
ᐱᓯᒪᑦᑎᓂᕋᖅᑕᐅᓂᖅ 
238. (1) ᐃᓄᒻᒥᒃ ᐱᓯᒪᑦᑎᓐᓂᕋᖅᑕᐅᒐᔭᖅᐳᖅ ᓂᕐᔪᑎᒥᒃ ᖃᐅᔨᒪᓗᓂ 

(ᐃ) ᖃᓄᑐᐃᓐᓇᖅ ᐱᔪᒪᓂᖃᖅᐸᑦ ᐅᕝᕙᓘᓐᓃᑦ ᐱᔪᓐᓇᐅᑎᖃᖅᐸᑦ ᑖᒃᓱᒥᖓ 
ᓂᕐᔪᑎᒥᒃ, ᓇᒦᓪᓚᑖᓂᖓ ᒪᓕᙱᒃᑲᓗᐊᕐᓗᒍ ᐆᒪᔫᑉ ᐅᕝᕙᓘᓐᓃᑦ 
ᓇᓕᐊᓐᓄᑦ ᐱᓯᒪᔭᐅᓪᓚᑖᕐᓂᖓ; ᐅᕝᕙᓘᓐᓃᑦ 

(ᐱ) ᑐᖁᖓᔪᒥᒃ ᓂᕐᔪᑎᒥᒃ ᐅᕝᕙᓘᓐᓃᑦ ᐆᒪᔪᒥᒃ ᓂᕐᔪᑎᒥᒃ ᐴᖅᓯᓯᒪᑉᐸᑦ 
ᓇᓕᐊᑐᐃᓐᓇᖅ ᐃᓂᖃᕐᓗᓂ ᓇᒻᒥᓂᖓᓂ ᐅᕝᕙᓘᓐᓃᑦ ᐊᑐᖅᐸᑦᑕᖓᓂ 
ᐃᓄᑑᓗᓂ ᐅᕝᕙᓘᓐᓃᑦ ᐱᖃᑎᖃᕐᓗᓂ ᐊᓯᐊᒥᓂᒃ ᐃᓄᒻᒥᒃ. 

ᐊᔾᔨᖓ 
(2) ᓂᕐᔪᑎᒥᒃ ᓇᓂᓯᔪᖃᖅᐸᑦ ᑐᖁᖓᔪᒥᒃ ᐅᕝᕙᓘᓐᓃᑦ ᐱᔭᐅᓯᒪᔪᒥᒃ ᐅᕝᕙᓘᓐᓃᑦ 

ᐴᖅᑕᐅᓯᒪᔪᒥᒃ ᓄᓇᒋᔭᐅᑲᐃᓐᓇᖅᑐᒥ ᐅᕝᕙᓘᓐᓃᑦ ᐃᖏᕐᕋᔾᔪᑎᒥᒃ ᐅᕝᕙᓘᓐᓃᑦ ᐊᓯᐊᓂ 
ᐃᖏᕐᕋᔾᔪᑕᐅᓲᒥᒃ ᐊᑐᖅᑕᐅᓲᒥ ᐱᔾᔪᑎᒋᔭᐅᑐᐃᓐᓇᕐᓗᓂ ᐅᕝᕙᓘᓐᓃᑦ ᐃᓚᖓᒍᑦ ᐊᐅᓚᓂᖓ 
ᓄᓇᒋᔭᐅᑲᐃᓐᓇᖅᑐᑉ, ᑕᐃᓐᓇ ᓇᒻᒥᓂᓕᒃ ᐅᕝᕙᓘᓐᓃᑦ ᐃᓄᒃ ᑲᒪᒋᔭᖃᖅᑐᖅ 
ᓄᓇᒋᔭᐅᑲᐃᓐᓇᖅᑐᒥᒃ ᐅᕝᕙᓘᓐᓃᑦ ᐃᖏᕐᕋᔾᔪᑎᒥᒃ ᐅᕝᕙᓘᓐᓃᑦ ᐊᓯᐊᓂᒃ ᐃᖏᕐᕋᔾᔪᑕᐅᓲᒥᒃ 
ᐱᓯᒪᑦᑎᓂᕋᖅᑕᐅᒐᔭᖅᐳᖅ ᓂᕐᔪᑎᒥᒃ. 
 
ᐱᖃᑕᐅᒋᐊᑐᓐᖏᑦᑐᑦ 

(3) ᑕᐃᒪᐃᒃᑲᓗᐊᖅᑎᓪᓗᒍ ᓱᓇᑐᐃᓐᓇᖅ ᑖᒃᓱᒪᓂ ᐱᖁᔭᒥ, ᐃᓄᒃ ᒪᓕᒐᕐᒥᒃ 
ᒪᓕᙱᓪᓗᓂ ᐱᓯᒪᑦᑎᓂᙱᓚᖅ ᓂᕐᔪᑎᒥᒃ 

(ᐃ) ᐅᓂᒃᑳᓕᐅᕈᑎᖃᖅᑎᓪᓗᒍ ᑖᒃᓱᒥᖓ ᐱᕋᑖᕐᓂᑰᑎᓪᓗᒍ ᒪᓕᒃᑐᒍ ᐃᓚᖓ 
100; 

(ᐱ) ᐋᑦᑕᐅᑉᐸᑦ ᑖᓐᓇ ᓂᕐᔪᑎᓕᕆᔨᒧᑦ ᐱᕕᒃᓴᕈᑐᐊᖅᑎᓪᓗᒍ; 
(ᑎ) ᐱᓯᒪᑦᑎᑉᐸᑕ ᑖᒃᓱᒥᖓ ᓴᐳᑎᓇᓱᐊᕐᓗᑎᒃ ᐃᓅᑉ ᐃᓅᓯᖓᓂᒃ 

ᐅᕝᕙᓘᓐᓃᑦ ᐱᖁᑎᓂᒃ; ᐅᕝᕙᓘᓐᓃᑦ 
(ᑭ) ᐱᓯᒪᑦᑎᓂᖓ ᐱᔮᖅᑯᑕᐅᒻᒪᕆᙱᑉᐸᑦ ᓱᔭᒃᓴᒐᓚᒻᒧᑦ ᐱᔭᒃᓴᐅᑎᑕᐅᔪᒧᑦ 

ᐊᔪᓐᖏᔾᔪᑎᒧᑦ, ᑖᒃᑯᓄᖓ ᐱᖁᔭᕐᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ 
ᒪᓕᒃᑕᐅᖁᔮᓄᑦ ᓴᓇᔭᐅᓯᒪᔪᒧᑦ ᐊᑖᓂ ᑖᒃᓱᒪ ᒪᓕᒐᐅᑉ. 

 
ᑐᑭᓯᓇᕐᓯᑎᑦᓯᔾᔪᑎ ᓴᖅᑭᑎᑕᐅᔪᓐᓇᖅᑐᖅ ᐊᒻᒪ ᑲᖐᒋᔭᖃᕐᓂᖅ 
239. (1) ᐃᖅᑲᖅᑐᐃᓂᕐᒥ ᐊᑖᓂ ᑖᒃᓱᒪ ᐱᖁᔭᐅᑉ ᓇᓗᓇᐃᒃᑯᑕᖅ ᐊᑎᓕᐅᖅᑕᐅᓯᒪᔪᖅ 
ᐃᓱᒪᑕᒻᒪᕆᖕᒧᑦ ᓇᓗᓇᐃᖅᓯᔾᔪᑕᐅᔪᖅ ᑖᒃᓱᒥᖓ ᐱᔾᔪᑎᒋᔭᐅᔪᒥᒃ, ᐱᑕᖃᖅᑎᓐᓇᒍ 
ᓴᖅᑭᑎᑕᐅᔪᓐᓇᖅᑐᓂᒃ ᐊᔾᔨᒋᙱᑕᖏᓐᓂᒃ, ᓇᓗᓇᐃᕈᑕᐅᔪᓂᒃ ᓱᓴᐅᓯᒪᔪᓄᑦ 
ᐅᖃᐅᓯᕆᔭᐅᓯᒪᔪᓄᑦ ᓇᓗᓇᐃᒃᑯᑕᕐᒥ ᐊᒻᒪ ᐱᔪᓐᓇᕐᓂᖃᕐᓂᖓᓄᑦ ᐃᓱᒪᑕᒻᒪᕆᐅᑉ ᐊᓯᐊᓂᒃ 
ᐱᑕᖃᖅᑎᓐᓇᒍ ᓴᖅᑭᕈᑕᐅᔪᓐᓇᖅᑐᒥᒃ ᑎᒃᑯᐊᖅᑕᐅᓯᒪᓂᖓᓄᑦ ᐅᕝᕙᓘᓐᓃᑦ 
ᐊᑎᓕᐅᖅᓯᒪᓂᖓᓄᑦ: 

(ᐃ) ᐊᔪᓐᖏᔾᔪᑎᒥᒃ ᐅᕝᕙᓘᓐᓃᑦ ᓂᕕᖓᑖᕐᒥᒃ ᑐᓂᔭᐅᔪᖃᓚᐅᙱᓐᓂᖓᓄᑦ, 
ᐊᓯᔾᔨᖅᑕᐅᔪᖃᓚᐅᙱᓐᓂᖓᓄᑦ, ᐲᖅᑕᐅᑲᐃᓐᓇᓚᐅᕐᓂᖓᓄᑦ 
ᐅᕝᕙᓘᓐᓃᑦ ᐊᑐᕈᓐᓃᖅᑎᑕᐅᓚᐅᕐᓂᖓᓄᑦ; 

(ᐱ) ᐃᓄᒃ ᐱᔪᓐᓇᖅᑎᑕᐅᙱᓐᓂᖓᓄᑦ ᑐᒃᓯᕋᕐᓂᕐᒧᑦ, ᐱᖃᕐᓂᕐᒧᑦ 
ᐅᕝᕙᓘᓐᓃᑦ ᐱᑖᕐᓂᕐᒧᑦ ᐊᔪᓐᖏᔾᔪᑎᒥᒃ ᐅᕝᕙᓘᓐᓃᑦ ᓂᕕᖓᑖᕐᒥᒃ; 

(ᑎ) ᑐᓴᖅᑎᑦᑎᔾᔪᑎᒥᒃ ᑐᓂᔭᐅᔪᖃᖅᑐᒥᓂᐅᓂᖓᓄᑦ ᐃᓄᒻᒧᑦ; 
(ᑭ) ᑭᓇᐅᔭᕆᐊᒃᓴᖓ ᐃᓄᒃ ᐊᑎᖓ ᑕᐃᔭᐅᓯᒪᔪᖅ ᐱᔪᓐᓇᐅᑎᒥᒃ 

ᐅᕝᕙᓘᓐᓃᑦ ᓂᕕᖓᑖᕐᒥᒃ; 
(ᒋ) ᑖᓐᓇ ᑎᒃᑯᐊᖅᓯᓂᖓ ᐅᕝᕙᓘᓐᓃᑦ ᐱᔪᓐᓇᕐᓂᖃᕐᓂᖓ ᓂᕐᔪᑎᓕᕆᔨᐅᑉ; 
(ᒥ) ᑐᔫᑕᐅᓂᖓ, ᐱᔨᑦᑎᕋᐅᑕᐅᓂᖓ, ᑎᑎᖅᑲᑎᒍᑦ ᐊᐅᓪᓚᖅᑎᑕᐅᓂᖓ 

ᐅᕝᕙᓘᓐᓃᑦ ᑐᓂᔭᐅᓂᖓ ᑐᓴᖅᑎᑦᑎᔾᔪᑎᐅᑉ ᐅᕝᕙᓘᓐᓃᑦ ᑎᑎᖅᑲᐅᑉ 
ᑲᒪᔨᖓᓐᓄᑦ ᒐᕙᒪᖏᑦᑕ ᓄᓇᕘᑉ; 

(ᓂ) ᖃᓄᐃᑦᑑᔾᔪᓯᖓ, ᐅᑭᐅᖏᑦ, ᖃᓄᐃᑦᑑᓂᖓ, ᐊᖏᑎᒋᓂᖓ ᐅᕝᕙᓘᓐᓃᑦ 
ᖃᓄᐃᓕᖓᓂᖓ ᓂᕐᔪᑎᐅᑉ, ᖃᐅᔨᓴᖅᑕᐅᓚᐅᖅᑎᓪᓗᒍ ᐃᓄᒻᒧᑦ 

ᐱᔪᓐᓇᖅᓯᓯᒪᔪᒧᑦ ᖃᐃᔨᓴᕐᓂᕐᒥᒃ ᐊᒻᒪ ᓇᓗᓇᐃᖅᓯᓂᕐᒥᒃ ᓂᕐᔪᑎᒥᒃ; 
ᐊᒻᒪ 

(ᓯ) ᖃᓄᐃᓕᖓᓂᖓ ᓇᓕᐊᑐᐃᓐᓇᑉ ᓂᕐᔪᑎᐅᑉ ᐃᓱᒫᓗᓇᕐᓯᓯᒪᓂᖓᓂᒃ 
ᑎᑎᖅᑕᐅᓯᒪᓂᖏᑎᒍᑦ ᓂᕐᔪᑎᓄᑦ ᐊᔾᔨᒋᔭᐅᙱᐊᔪᓐᓂᖓ. 

 
ᐊᔾᔨᖓᓂᒃ ᐊᑎᓕᒃ 

(2) ᑕᐃᒪ ᐃᓄᒃ ᐃᖅᑲᖅᑐᕋᑦᓴᕈᖅᑎᑕᐅᔪᒥᓂᖅ ᑐᓴᐅᒪᔾᔪᑎᒃᓴᓂ ᓴᖅᑭᑕᐅᓯᒪᔪᓂ 
ᐱᔾᔪᑎᒋᔭᐅᓪᓗᓂ ᐱᕋᔭᒍᑕᐅᔪᖅ ᐊᑖᓂ ᑖᒃᓱᒪ ᐱᖁᔭᐅᑉ ᐊᑎᖃᕐᓗᓂ ᐊᔾᔨᖓᓂᒃ ᐃᓅᑉ 
ᐅᖃᐅᓯᕆᔭᐅᓯᒪᔪᑉ ᐱᖃᕐᓂᕋᖅᑕᐅᔪᑉ ᐊᔪᓐᖏᔾᔪᑎᒥᒃ ᓇᓗᓇᐃᒃᑯᑕᕐᒥ ᑐᓂᔭᐅᓯᒪᔪᒥ ᐊᑖᓂ 
ᑎᑎᕋᖅᓯᒪᔪᑉ ᐊᕕᒃᓯᒪᓐᓂᖓᓂ (1)(ᑭ)-ᒥ, ᐱᑕᖃᖅᑎᓐᓇᒍ ᓴᖅᑭᑎᑕᐅᔪᓐᓇᖅᑐᓂᒃ 
ᐊᔾᔨᒋᙱᑕᖏᓐᓂᒃ, ᓇᓗᓇᐃᕈᑕᐅᕗᖅ ᑖᓐᓇ ᐃᓄᒃ ᐃᖅᑲᖅᑐᕋᑦᓴᕈᖅᑎᑕᐅᓚᐅᕐᓂᖓᓄᑦ 
ᑐᓴᐅᒪᔾᔪᑎᒃᓴᒦᑦᑐᖅ ᑖᓐᓇᐅᕗᖅ ᐱᖃᖅᑐᖅ ᐊᔪᓐᖏᔾᔪᑎᒥᒃ ᐅᕝᕙᓘᓐᓃᑦ ᓂᕕᖓᑖᕐᒥᒃ. 
 
ᓇᓗᓇᐃᒃᑯᑕᐃᑦ ᐊᓯᖏᓐᓂᑦ ᒪᓕᒐᖅᑎᒍᑦ ᓴᙱᓂᖃᕐᕖᑦ 

(3) ᐃᖅᑲᖅᑐᐃᓂᕐᒥ ᐊᑖᓂ ᑖᒃᓱᒪ ᐱᖁᔭᐅᑉ, ᓇᓗᓇᐃᒃᑯᑕᕐᒥᒃ ᐃᓕᖓᔪᓂᒃ 
ᕿᒥᕐᕈᔭᐅᓂᖓᓄᑦ ᓱᓇᑐᐃᓐᓇᐅᑉ ᐅᕝᕙᓘᓐᓃᑦ ᖃᐅᔨᓴᖅᑕᐅᔪᒃᓴᒧᑦ, ᐊᑎᓕᐅᖅᑕᐅᓯᒪᓗᓂ 
ᐃᓄᒻᒧᑦ ᑲᒪᒋᔭᖃᖅᑐᒧᑦ ᖃᐅᔨᓴᐃᕕᒻᒥᒃ ᐊᐅᓚᑕᐅᔪᒥᒃ, ᐋᖅᑭᐅᒪᑎᑕᐅᔪᒥᒃ, ᐃᑲᔪᖅᓯᑕᐅᓯᒪᔪᒥᒃ 
ᐅᕝᕙᓘᓐᓃᑦ ᓇᓗᓇᐃᒃᑯᑕᖃᖅᑎᑕᐅᔪᒥᒃ ᒐᕙᒪᖏᓐᓄᑦ ᓄᓇᕘᑉ, ᑲᓇᑕᐅᑉ, ᐊᕕᑦᑐᖅᓯᒪᓂᐅᑉ, 
ᐊᒥᐅᕆᑲᒥᐅᑦ ᓄᓇᖓᓐᓄᑦ ᐅᕝᕙᓘᓐᓃᑦ ᐊᕕᑦᑐᖅᓯᒪᓂᖓᓐᓄᑦ, ᐱᑕᖃᖅᑎᓐᓇᒍ 
ᓴᖅᑭᑎᑕᐅᔪᓐᓇᖅᑐᓂᒃ ᐊᔾᔨᒋᙱᑕᖏᓐᓂᒃ, ᓇᓗᓇᐃᕈᑕᐅᔪᑦ ᓱᔭᐅᓯᒪᔪᓄᑦ ᐅᖃᐅᓯᕆᔭᐅᓯᒪᔪᓄᑦ 
ᓇᓗᓇᐃᒃᑯᑕᕐᒥ ᐊᒻᒪ ᐱᔪᓐᓇᕐᓂᖃᕐᓂᖓᓄᑦ ᐃᓅᑉ ᐊᑎᓕᐅᖅᓯᔫᑉ ᓇᓗᓇᐃᒃᑯᑕᕐᒥᒃ 
ᓇᓗᓇᐃᕆᐊᒃᑲᓂᕐᓯᒪᓇᓂ ᑎᒃᑯᐊᖅᑕᐅᓯᒪᓂᖓ ᐅᕝᕙᓘᓐᓃᑦ ᐊᑎᓕᐅᖅᓯᒪᓂᖓ. 
 
ᑐᓴᖅᑎᑦᑎᔾᔪᑎ 

(4) ᑐᑭᓯᑎᑦᓯᒋᐊᕈᑦ ᐅᖃᐅᓯᕆᔭᐅᓯᒪᔪᖅ ᐃᓚᒍᑕᕐᒥ (1)-ᒥ ᐃᓚᓕᐅᔾᔭᐅᔪᓐᓇᖏᑦᑐᖅ 
ᓴᖅᑭᑎᑕᐅᔪᓐᓇᕐᓗᓂ, ᑭᓯᐊᓂ ᑕᐃᓐᓇ ᐸᓯᔭᖅ ᐃᒪᐃᑦᑐᒥᓂᐅᑉᐸᑦ 

(ᐃ) ᑐᓂᓯᔭᐅᓯᒪᓗᓂ ᐱᓗᐊᙱᑦᑐᒥᒃ ᑐᓴᖅᑎᑦᑎᔾᔪᑎᒥᒃ ᐱᔾᔪᑕᐅᓯᒪᓂᖓᓂᒃ 
ᑐᓂᓯᓂᐅᑉ ᑐᑭᓯᑎᑦᓯᔾᔪᑎᒥᒃ ᓴᖅᑭᑎᑕᐅᔪᓐᓇᖁᓪᓗᒍ; ᐊᒻᒪ 

(ᐱ) ᐊᐅᓪᓚᑎᑦᑎᔪᒥᓂᐅᓗᓂ ᐊᔾᔨᖓᓂᒃ ᑐᑭᓯᑎᑦᓯᔾᔪᑎᐅᑉ. 
 
ᐊᐱᖅᓱᑲᓐᓂᕐᓂᖅ ᖃᐅᔨᔪᒥᓂᕐᒥᒃ 

(5) ᑕᐃᒪ ᓇᓗᓇᐃᒃᑯᑕᖅ ᐅᖃᐅᓯᕆᔭᐅᓯᒪᔪᖅ ᐃᓚᒍᑕᕐᒥ (1)-ᒥ 
ᓴᖅᑭᑎᑕᐅᔪᓐᓇᖅᑎᑕᐅᑉᐸᑦ ᑕᐃᓐᓇ ᐸᓯᔭᖅ ᐃᒪᐃᒍᓐᓇᖅᐳᖅ, ᐊᖏᖅᑕᐅᓗᓂ ᐃᖅᑲᖅᑐᐃᔨᒧᑦ, 
ᐅᐸᒋᐊᖃᖅᑎᑦᑎᓗᓂ ᐃᖅᑲᓇᐃᔭᖅᑎᖓᓐᓂᒃ ᒐᕙᒪᖏᑦᑕ ᓄᓇᕘᑉ ᓂᕈᐊᖅᑕᐅᔪᒥᒃ ᒥᓂᔅᑕᒧᑦ 
ᐱᔾᔪᑎᒋᓪᓗᒍ ᐊᐱᖅᓱᑲᓐᓂᕐᓂᖅ ᖃᐅᔨᔪᒥᓂᕐᒥᒃ. 
 
ᑲᖐᒋᔭᖃᕐᓂᖅ ᖃᖓᐅᓂᖓᓂᒃ ᐅᕝᕙᓘᓐᓃᑦ ᐊᕐᕌᒍᑉ ᐃᓚᖓᓂᒃ 
240. (1) ᓂᐅᕕᖅᑕᐅᑎᑦᑎᓂᖅ ᐅᕝᕙᓘᓐᓃᑦ ᐱᓯᒪᑦᑎᓂᖅ ᓂᕐᔪᑎᒥᒃ, ᐱᓇᓱᐊᕐᕕᐅᓲᖅ 
ᒪᑐᐃᙵᑎᓐᓇᒍ ᑕᒪᒃᑯᓂᖓ ᓂᕐᔪᑎᓂᒃ ᐅᕝᕙᓘᓐᓃᑦ ᐊᓯᐊᒍᑦ ᓂᐅᕕᖅᑕᐅᑎᑦᑎᕕᒥᓂᐅᑉ 
ᐅᕝᕙᓘᓐᓃᑦ ᐱᓯᒪᑦᑎᓂᒥᓂᐅᑉ ᐱᔭᕆᐊᖃᖅᑎᑕᐅᑎᓐᓇᒍ, ᐱᑕᖃᖅᑎᓐᓇᒍ 
ᓴᖅᑭᑎᑕᐅᔪᓐᓇᖅᑐᓂᒃ ᐊᔾᔨᒋᙱᑕᖏᓐᓂᒃ, ᓇᓗᓇᐃᕈᑕᐅᕗᖅ ᑖᓐᓇ ᐃᓄᒃ ᐱᓯᒪᑦᑎᔪᖅ 

ᐅᕝᕙᓘᓐᓃᑦ ᓂᐅᕕᐅᑎᖃᖅᑐᖅ ᑖᒃᓱᒥᖓ ᓂᕐᔪᑎᒥᒃ ᐊᖑᓯᓚᐅᕐᓂᖓᓄᑦ ᑖᒃᓱᒥᖓ ᓂᕐᔪᑎᒥᒃ 
ᐱᓇᓱᐊᕐᕕᐅᓲᖅ ᒪᑐᓯᒪᑎᓪᓗᒍ. 
 
ᓂᕕᖓᑖᖃᙱᓐᓂᖅ 

(2) ᐱᓯᒪᑦᑎᓂᖅ ᐃᓄᒻᒧᑦ ᓂᕕᖓᑖᖃᙱᑦᑐᓂᒃ ᓂᕐᔪᑎᓂᒃ, ᐱᖁᔭᐃᑦ ᐅᕝᕙᓘᓐᓃᑦ 
ᒪᓕᒐᐃᑦ ᓂᕕᖓᑖᖃᕆᐊᖃᖅᑎᑦᑎᑎᓪᓗᒋᑦ ᐊᖑᓇᓱᓐᓂᕐᒧᑦ ᐅᕝᕙᓘᓐᓃᑦ ᐱᓯᒪᑦᑎᓂᕐᒧᑦ, 
ᐱᑕᖃᖅᑎᓐᓇᒍ ᓴᖅᑭᑎᑕᐅᔪᓐᓇᖅᑐᓂᒃ ᐊᔾᔨᒋᙱᑕᖏᓐᓂᒃ, ᓇᓗᓇᐃᕈᑕᐅᕗᖅ ᑖᓐᓇ ᓂᕐᔪᑎᑦ 
ᐊᖑᔭᒥᓂᐅᓂᖓᓄᑦ ᐅᕝᕙᓘᓐᓃᑦ ᐱᓯᒪᔭᐅᔪᒥᓂᐅᓂᖓᓄᑦ ᒪᓕᓐᓇᒍ ᐱᖁᔭᖅ. 
 

ᐊᓯᖏᑦ ᑲᒪᒋᔭᖃᕈᑕᐅᔪᑦ 
 
ᐊᓯᖏᑦ ᑲᒪᒋᔭᖃᕈᑕᐅᔪᑦ 
241. (1) ᐊᓯᖏᑦ ᑲᒪᒋᔭᖃᕈᑕᐅᔪᑦ ᐊᑐᖅᑕᐅᔪᓐᓇᖅᐳᑦ ᑲᒪᒋᔭᖃᕈᑕᐅᓗᑎᒃ ᐃᓄᒻᒥᒃ 
ᑲᖐᒋᔭᐅᔪᒥᒃ ᐱᕋᔭᒃᓯᒪᔭᕆᐊᒃᓴᖓ ᐃᖅᑲᖅᑐᐃᕕᒃᑯᑦ ᐃᖅᑲᖅᑐᐃᓂᖅᑕᖃᙱᖔᕐᓗᓂ ᐊᑖᓂ 
ᑖᒃᓱᒪ ᐱᖁᔭᐅᑉ ᑭᓯᐊᓂ ᐃᒪᐃᑉᐸᑦ 

(ᐃ) ᑖᒃᑯᐊ ᑲᒪᒋᔭᖃᕈᑕᐅᔪᑦ ᐃᓚᒋᔭᐅᑉᐸᑕ ᐱᓇᓱᐊᕈᑎᒧᑦ ᐊᓯᖏᓐᓂᒃ 
ᑲᒪᒋᔭᖃᕈᑕᐅᔪᓂᒃ ᐱᔭᒃᓴᐅᑎᑕᐅᔪᓂᒃ ᐃᓄᒻᒧᑦ, ᐅᕝᕙᓘᓐᓃᑦ ᐃᓄᒻᒥᒃ 
ᐊᔾᔨᒌᙱᑦᑐᓂᑦ ᐃᓄᓐᓂᑦ, ᑎᒃᑯᐊᖅᑕᐅᓯᒪᔪᒥᒃ ᑲᒥᓴᓇᒧᑦ; 

(ᐱ) ᑖᓐᓇ ᐃᓄᒃ ᐃᓱᒪᓕᐅᕈᑎᖃᖅᑐᖅ ᐊᑐᕐᓂᕐᒧᑦ ᐊᓯᖏᓐᓂᒃ 
ᑲᒪᒋᔭᖃᕈᑕᐅᔪᓂᒃ ᐊᑲᐅᑦᓴᖅᐸᑦ ᓈᒻᒪᒃᑲᔭᕐᓂᖏᓐᓂᒃ, ᐃᓱᒪᒋᓗᒋᑦ 
ᐱᔭᕆᐊᖃᖅᑕᖏᑦ ᐃᓅᑉ ᐊᒻᒪ ᐱᓇᓱᐊᕈᒪᓂᖏᑦ ᐃᓅᖃᑎᒌᑦ; 

(ᑎ) ᑖᓐᓇ ᐃᓄᒃ, ᑐᓴᖅᑎᑕᐅᓚᐅᖅᑎᓪᓗᒍ ᐊᓯᖏᓐᓂ ᑲᒪᒋᔭᖃᕈᑕᐅᔪᓂᒃ, 
ᖃᓄᓕᒫᑦᑎᐊᖅ ᐊᒻᒪ ᐃᓱᒪᒥᓂᒃ ᐊᖏᕈᑎᖃᕐᓗᓂ ᐃᓚᐅᓂᕐᒥᒃ 
ᐊᓯᖏᓐᓄᑦ ᑲᒪᒋᔭᖃᕈᑕᐅᔪᓄᑦ; 

(ᑭ) ᑖᓐᓇ ᐃᓄᒃ, ᐊᖏᕈᑎᖃᓚᐅᙱᓪᓗᓂ ᐃᓚᐅᓂᕐᒥᒃ ᐊᓯᖏᓐᓂᒃ 
ᑲᒪᒋᔭᖃᕈᑕᐅᔪᓂᒃ, ᐅᖃᐅᔾᔭᒥᓂᐅᓗᓂ ᒥᑦᓵᓄᑦ ᐱᔪᓐᓇᐅᑎᖓᑕ 
ᑭᒡᒐᑐᖅᑕᐅᔪᓐᓇᓂᕐᒧᑦ ᒪᓕᒐᓕᕆᔨᒧᑦ ᐊᒻᒪ ᐱᓗᐊᙱᑦᑐᖅ 
ᐱᕕᒃᓴᖃᑎᑕᐅᔪᒥᓂᐅᓗᓂ ᐅᖃᕐᕕᖃᕐᓂᕐᒧᑦ ᒪᓕᒐᓕᕆᔨᒥᒃ; 

(ᒋ) ᑖᓐᓇ ᐃᓄᒃ ᐊᖏᕈᑎᖃᕐᓗᓂ ᑲᒪᒋᔭᖃᕐᓂᕐᒥᒃ ᓱᔭᒥᓂᕐᒧᑦ ᐅᕝᕙᓘᓐᓃᑦ 
ᐲᖅᑕᐅᓂᖓᓂᒃ ᑐᙵᕕᒋᔭᐅᔪᑉ ᐱᕋᔭᒍᑕᐅᔪᒧᑦ ᑖᓐᓇ 
ᑲᖐᒋᔭᐅᓂᖓᓄᑦ ᐱᓯᒪᔪᒋᔭᐅᓪᓗᓂ; 

(ᒥ) ᐱᑕᖃᖅᐸᑦ, ᐃᓱᒪᒋᔭᖓᒍᑦ ᒥᓂᔅᑕᐅᑉ ᐅᕝᕙᓘᓐᓃᑦ ᑭᒡᒐᖅᑐᐃᔨᖓᑕ 
ᒥᓂᔅᑕᐅᑉ, ᓈᒻᒪᑦᑐᓂᒃ ᓴᖅᑭᑎᑕᐅᔪᓐᓇᖅᑐᖃᕐᓂᖓᓄᑦ 
ᑲᔪᓯᔪᓐᓇᕈᑕᐅᔪᓂᒃ ᐃᖅᑲᖅᑐᐃᓂᕐᒥᒃ ᐱᕋᔭᒍᑕᐅᔪᒧᑦ; ᐊᒻᒪ 

(ᓂ) ᑖᓐᓇ ᐃᖅᑲᖅᑐᐃᓂᖅ ᐱᕋᔭᒍᑕᐅᔪᒧᑦ ᖃᓄᓕᒫᖅ ᐊᓂᑕᐅᓯᒪᙱᓪᓗᓂ 
ᒪᓕᒐᕐᓄᑦ. 

 
ᑭᓪᓕᖃᖅᑎᑕᐅᓂᖓ ᐊᑐᕐᓂᐅᑉ 

(2) ᐊᓯᖏᑦ ᑲᒪᒋᔭᖃᕈᑕᐅᔪᑦ ᐊᑐᖅᑕᐅᔭᕆᐊᖃᙱᓚᑦ ᑲᒪᒋᔭᖃᕈᑕᐅᓗᑎᒃ ᐃᓄᒻᒥᒃ 
ᐃᒪᐃᑦᑐᒥᒃ 

(ᐃ) ᐱᖃᑕᐅᓯᒪᙱᓐᓂᕋᖅᑐᒥ ᐅᕝᕙᓘᓐᓃᑦ ᐃᓚᐅᓯᒪᙱᓐᓂᕋᖅᑐᒥᒃ 
ᐱᔭᐅᑎᓪᓗᒍ ᐱᕋᔭᒍᑕᐅᓯᒪᔾᔪᑎᒋᔭᐅᔪᖅ; ᐅᕝᕙᓘᓐᓃᑦ 

(ᐱ) ᐅᖃᖅᑐᑦ ᓇᓕᐊᓐᓄᑐᐃᓐᓇᖅ ᐃᖅᑲᖅᑐᕋᑦᓴᐅᑎᑕᐅᔾᔪᑎᒥᓐᓄᑦ 
ᑲᒪᒋᔭᐅᔪᒪᓗᑎᒃ ᐃᖅᑲᖅᑐᐃᔨᒧᑦ. 

 
ᐅᖃᐅᓯᕆᔾᔪᑕᐅᔪᑦ ᐊᑐᖅᑕᐅᔪᓐᓇᖏᑦᑐᑦ ᓴᖅᑭᑎᑦᑎᓂᕐᒧᑦ 

(3) ᐅᖃᐅᓯᕆᓂᖅ, ᖃᕿᐊᓕᕈᑎᖃᕐᓂᖅ ᐅᕝᕙᓘᓐᓃᑦ ᐅᖃᕐᓂᖅ ᐱᓯᒪᓂᕋᕐᓗᓂ 
ᐅᕝᕙᓘᓐᓃᑦ ᐱᓯᒪᙱᓐᓂᕋᕐᓗᓂ ᐃᓄᒃ ᖃᓄᐃᓕᖓᓂᐅᓗᓂ ᑲᒪᒋᔭᐅᓂᐊᓂᕐᒧᑦ ᐊᓯᖏᓐᓄᑦ 
ᑲᒪᒋᔭᖃᕈᑕᐅᔪᓄᑦ ᐊᑐᖅᑕᐅᔪᓐᓇᖏᑦᑐᖅ ᓴᖅᑭᑎᑦᑎᓂᕐᒧᑦ ᐊᑭᒋᐊᕈᑕᐅᓗᓂ ᑖᒃᓱᒧᖓ ᐃᓄᒻᒧᑦ 
ᓇᓕᐊᑐᐃᓐᓇᖅ ᐃᖅᑲᖅᑐᐃᓂᕐᒥ. 
 
ᐊᖏᖃᑎᒌᒍᑎᑦ 

(4) ᐊᓯᖏᑦ ᑲᒪᒋᔭᖃᕈᑕᐅᔪᑦ ᐃᓚᖃᕈᓐᓇᖅᐳᑦ ᐊᖏᖃᑎᒌᒍᑎᓕᐅᓂᕐᒥᒃ ᐱᑕᖃᖅᑐᒥᒃ 
ᖃᓄᐃᑦᑐᐃᓐᓇᕐᓂᒃ ᒪᓕᒃᑕᐅᔭᕆᐊᓕᓐᓂᒃ, ᐃᓚᒋᔭᐅᓗᑎᒃ 

(ᐃ) ᒪᓕᒃᑕᐅᔭᕆᐊᓖᑦ ᓇᓕᐊᑐᐃᓐᓇᖅ ᐅᕝᕙᓘᓐᓃᑦ ᑕᒪᐃᓐᓂᒃ 
ᐱᓕᕆᔾᔪᑎᓂᒃ ᐋᖅᑭᒃᑕᐅᓯᒪᔪᓂᒃ ᐃᓚᖓᓂ 229-ᒥ; ᐊᒻᒪ 

(ᐱ) ᒪᓕᒃᑕᐅᔭᕆᐊᓖᑦ ᐃᓕᖓᔪᑦ ᐊᑭᒋᔭᐅᔪᓄᑦ ᐱᔾᔪᑎᖃᖅᑐᓂᒃ 
ᖃᐅᔨᒪᓈᓱᕐᓂᕐᒧᑦ ᒪᓕᒃᑕᐅᓂᐊᕋᓗᐊᕐᒪᖔᑦ ᑖᓐᓇ ᐊᖏᖃᑎᒌᒍᑎ. 

 
ᒪᑐᔾᔪᔾᔭᐅᓯᒪᓂᖏᓐᓂᒃ ᐃᖅᑲᖅᑐᐃᓂᕐᓄᑦ 
242. (1) ᒪᓕᒃᑐᒍ ᐃᓚᒍᑕᖅ (2), ᐊᑐᖅᑕᐅᓂᖏᑦ ᐊᓯᖏᑦᑕ ᑲᒪᒋᔭᖃᕈᑕᐅᔪᑦ ᐱᔾᔪᑎᒋᓪᓗᒍ 
ᐃᓄᒃ ᑲᖐᒋᔭᐅᔪᒥᒃ ᐱᕋᔭᒃᓯᒪᔭᕆᐊᒃᓴᖓ ᒪᑐᔾᔪᔾᔭᐅᓯᒪᓂᐅᙱᑦᑐᖅ ᐃᖅᑲᖅᑐᐃᓂᕐᒧᑦ ᑖᒃᓱᒧᖓ 
ᐃᓄᒻᒧᑦ ᐊᑖᓂ ᑖᒃᓱᒪ ᐱᖁᔭᐅᑉ ᐊᒻᒪ ᐱᑕᐃᓪᓕᔾᔪᑕᐅᔭᕆᐊᖃᙱᑦᑐᖅ ᓇᓕᐊᓐᓄᑐᐃᓐᓇᖅ 
ᐃᓄᒻᒧᑦ ᑐᓂᓯᓂᕐᒧᑦ ᑐᓴᐅᒪᔾᔪᑎᒃᓴᓂᒃ, ᐱᔾᔪᑎᒋᓗᒋᑦ ᓴᖅᑭᓯᒪᔪᒥᒃ ᐅᕝᕙᓘᓐᓃᑦ 
ᓇᓗᓇᐃᕈᑕᐅᔪᒥᒃ ᓇᓕᐊᓐᓄᑐᐃᓐᓇᖅ ᐱᓕᕆᔾᔪᓯᕐᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᓂᕐᒧᑦ 
ᐃᖅᑲᖅᑐᐃᔾᔪᑕᐅᔪᒥᒃ ᓇᓕᐊᓐᓄᑐᐃᓐᓇᖅ ᐱᕋᔭᒍᑕᐅᔪᒧᑦ ᒪᓕᒃᑐᒍ ᒪᓕᒐᖅ. 
 
ᓄᖅᑲᖅᑎᑕᐅᓂᖓ ᐃᖅᑲᖅᑐᐃᓂᐅᑉ 

(2) ᐃᖅᑲᖅᑐᐃᔨ ᓄᖅᑲᖅᑎᑦᑎᔭᕆᐊᖃᖅᐳᖅ ᐃᖅᑲᖅᑐᐃᓂᕐᒥᒃ ᐱᓪᓗᒍ ᐃᓄᒃ 
ᑲᒪᒋᔭᐅᔪᖅ ᐊᓯᖏᓐᓄᑦ ᑲᒪᒋᔭᖃᕈᑕᐅᔪᓄᑦ ᐱᔾᔪᑎᒋᓪᓗᒍ ᐱᕋᔭᒍᑕᐅᓯᒪᓱᒋᔭᐅᔪᖅ ᐃᒪᐃᑉᐸᑦ 

(ᐃ) ᐃᖅᑲᖅᑐᐃᔨ ᓈᒻᒪᓴᖅᐸᑦ ᕿᒥᕐᕈᓚᐅᕐᓗᓂᒋᑦ ᖃᓄᐃᒍᑕᐅᓕᕈᓐᓇᖅᑐᑦ 
ᑖᓐᓇ ᐃᓄᒃ ᑕᒪᐃᓐᓂᒃ ᒪᓕᕐᓯᒪᓂᖓᓄᑦ ᒪᓕᒃᑕᐅᔭᕆᐊᓕᓐᓂᒃ 
ᐊᓯᖏᓐᓂ ᑲᒪᒋᔭᖃᕈᑕᐅᔪᓂᒃ; ᐅᕝᕙᓘᓐᓃᑦ 

(ᐱ) ᐃᖅᑲᖅᑐᐃᔨ ᓈᒻᒪᓴᖅᐸᑦ ᕿᒥᕐᕈᓚᐅᕐᓗᓂᒋᑦ ᖃᓄᐃᒍᑕᐅᓕᕈᓐᓇᖅᑐᑦ 
ᑖᓐᓇ ᐃᓄᒃ ᐃᓚᐃᓐᓇᖓᓂᒃ ᒪᓕᒃᓯᒪᓂᖓᓄᑦ ᒪᓕᒃᑕᐅᔭᕆᐊᓕᓐᓂᒃ 
ᐊᓯᖏᓐᓂ ᑲᒪᒋᔭᖃᕈᑕᐅᔪᓂᒃ ᐊᒻᒪ, ᐃᓱᒪᒋᔭᖓᒍᑦ ᐃᖅᑲᖅᑐᐃᔨᐅᑉ, 
ᑕᒪᓐᓇ ᐃᖅᑲᖅᑐᐃᓂᖅ ᓈᒻᒪᒃᑲᔭᙱᓐᓂᖓ, ᐃᓱᒪᒋᓗᒋᑦ 
ᖃᓄᐃᓕᖓᓂᕆᔭᐅᔪᑦ ᐊᒻᒪ ᑖᒃᓱᒪ ᐃᓅᑉ ᐱᓇᓱᐊᕐᓂᕆᔭᖓ ᐱᓪᓗᒋᑦ 
ᐊᓯᖏᑦ ᑲᒪᒋᔭᖃᕈᑕᐅᔪᑦ. 

ᐊᒡᒍᖅᓯᒪᓂᖅ 9 
 

ᐲᖅᑕᐅᔪᑦ, ᐊᓯᔾᔨᐸᓪᓕᐊᔪᑦ ᐊᒻᒪ ᑭᖑᓂᖓᓂ ᐋᖅᑭᒋᐊᖅᑕᐅᔾᔪᑎᑦ 
 

ᐲᖅᑕᐅᓯᒪᔪᑦ ᒪᓕᒐᐃᑦ 
 
ᐲᖅᓯᓂᖅ 
243. ᐅᑯᐊ ᒪᓕᒐᐃᑦ ᐲᖅᑕᐅᕗᑦ: 

(ᐃ) ᓂᕐᔪᑎᓕᕆᓂᕐᒧᑦ ᐱᖁᔭᖅ, R.S.N.W.T. 1988, c. W4; ᐊᒻᒪ 
(ᐱ) ᓄᓇᒥᐅᑕᓂᒃ ᓴᐳᔾᔨᕕᒻᒧᑦ ᐱᖁᔭᖅ, R.S.N.W.T. 1988,c .122 (Supp.). 

 
ᓄᐊᑕᐅᔪᑦ ᐊᒻᒪ ᐊᓯᔾᔨᐸᓪᓕᐊᔪᑦ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ 

 
ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑏᑦ 
244. (1) ᓇᓕᐊᑐᐃᓐᓇᖅ ᐃᓄᒃ ᐱᖃᖅᑐᖅ ᐊᑐᖅᑐᒥᒃ ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎᒥᒃ 
ᑕᐃᒃᓱᒪᓂ ᑖᓐᓇ ᒪᓕᒐᖅ ᐊᑐᓕᖅᑎᑕᐅᑎᓪᓗᒍ ᑲᔪᓯᕗᖅ ᐊᑐᕈᓐᓇᐃᓇᕐᓂᖓ ᐊᔪᓐᖏᔾᔪᑎᓂᒃ 
ᐊᒻᒪ ᐃᓱᒪᖅᓲᑕᐅᔪᓐᓇᖅᑐᒃᓂ ᐊᑐᐃᓐᓇᐅᔪᓂᒃ ᐊᑖᓂ ᑖᒃᓱᒪ ᐱᔪᓐᓇᐅᑎᐅᑉ ᐃᓅᓯᓕᒫᕐᒥᓂ. 
 
ᓄᑦᑎᕋᑦᓴᐅᖏᑦᑐᖅ 

(2) ᑕᒪᒃᑯᐊ ᐱᔪᓐᓇᐅᑎᑦ ᐊᒻᒪ ᐃᓱᒪᖅᓲᑕᐅᔪᓐᓇᖅᑐᑦ ᐊᑐᐃᓐᓇᐅᔪᑦ ᐊᑖᓂ 
ᐊᖑᓇᓱᓐᓂᕐᒧᑦ ᐊᔪᓐᖏᔾᔪᑎᑐᐃᓐᓇᐅᑉ ᐊᑐᖅᑕᐅᔪᓐᓇᖅᐳᖅ ᑭᓯᐊᓂ ᑖᒃᓱᒧᖓ ᐃᓄᒻᒧᑦ 
ᐱᖃᖅᑐᒥᓂᕐᒧᑦ ᑕᐃᒃᓱᒪᓂ ᑖᓐᓇ ᐱᖁᔭᖅ ᐊᑐᓕᖅᑎᓪᓗᒍ, ᓄᑦᑎᕋᑦᓴᐅᖏᑦᑐᑦ ᐊᒻᒪ 
ᐊᑐᕈᓐᓇᐃᓪᓕᒐᔭᖅᓱᓂ ᐱᖃᖅᑐᖅ ᑐᖁᑎᓪᓗᒍ. 
 
ᑲᔪᓯᓂᖏᑦ ᓂᕐᔪᑎᖃᐅᓯᕐᕖᑦ 
245. (1) ᓂᕐᔪᑎᖃᐅᓯᕐᕖᑦ ᐱᑕᖃᓚᐅᖅᑐᑦ ᑕᐃᒃᓱᒪᓂ ᑖᓐᓇ ᐱᖁᔭᖅ ᐊᑐᓕᖅᑎᓪᓗᒍ ᑲᔪᓯᕗᑦ 
ᐊᑖᓂ ᑖᒃᓱᒪ ᒪᓕᒐᐅᑉ. 
 
ᓴᐳᔾᔨᕖᑦ 

(2) ᓂᕐᔪᑎᓂᒃ ᓴᐳᔾᔨᕖᑦ ᐱᑕᖃᓚᐅᖅᑐᑦ ᑕᐃᒃᓱᒪᓂ ᑖᓐᓇᐱᖁᔭᖅ ᐊᑐᓕᖅᑎᓪᓗᒍ 
ᑲᔪᓯᕗᑦ ᐊᔾᔨᐅᖏᓐᓂᖃᖅᑐᑐᑦ ᐊᐅᓚᑦᑎᕕᒃᑯᑦ ᐊᑖᓂ ᑖᒃᓱᒪ ᐱᖁᔭᐅᑉ ᐊᒻᒪ ᐊᑐᐊᒐᐃᑦ 
ᐃᓕᖓᕙᓚᐅᖅᑐᑦ ᑕᒪᒃᑯᓄᖓ ᑖᓐᓇ ᐱᖁᔭᖅ ᐊᑐᓕᖅᑎᓪᓗᒍ ᑲᔪᓯᕗᑦ. 
 
ᓂᕐᔪᑎᓕᕆᔨᑦ 
246. ᓂᕐᔪᑎᓕᕆᔨᑦ ᐃᖅᑲᓇᐃᔮᖅᑎᐅᔪᑦ ᑕᐃᒃᓱᒪᓂ ᑖᓐᓇ ᐱᖁᔭᖅ ᐊᑐᓕᖅᑎᓪᓗᒍ ᑲᔪᓯᕗᑦ 
ᓂᕐᔪᑎᓕᕆᓂᕐᒧᑦ ᐊᑖᓂ ᑖᒃᓱᒪ ᐱᖁᔭᐅᑉ. 
 
ᐱᑕᖃᖅᓯᓇᖅᑐᑦ ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ. 
247. (1) ᓄᓇᓕᖕᓂ ᓂᕐᔪᓯᕆᓂᕐᒧᑦ ᑲᑎᒪᔨᖏᑦ ᐱᑕᖃᓚᐅᖅᑐᑦ ᑕᐃᒃᓱᒪᓂ ᑖᓐᓇ ᐱᖁᔭᖅ 
ᐊᑐᓕᖅᑎᓪᓗᒍ ᐃᓱᒪᒋᔭᐅᕗᖅ ᓄᓇᓕᓐᓂ ᓂᕐᔪᓯᓕᕆᓂᕐᒧᑦ ᑲᑎᒪᔨᐅᑎᑕᐅᓪᓗᑎᒃ 
ᒪᓕᑦᓯᐊᓕᑐᐊᖅᐸᑕ ᑖᑦᓱᒥᖓ ᐱᖁᔭᒥᒃ. 

ᐱᑕᖃᖅᓯᓇᖅᑐᑦ ᐊᕕᒃᑐᖅᒥᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ 
(2) ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐱᑕᖃᓚᐅᖅᑐᑦ ᑕᐃᒃᓱᒪᓂ ᑖᓐᓇ 

ᐱᖁᔭᖅ ᐊᑐᓕᖅᑎᓪᓗᒍ ᐃᓱᒪᒋᔭᐅᕗᑦ ᐊᕕᒃᑐᖅᓯᒪᓂᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑦ ᐊᑐᓕᖅᐸᑕ 
ᐋᖅᑭᒃᑕᐅᓯᒪᔪᓂᒃ ᑎᑎᕋᖅᓯᒪᓂᖏᑎᒍᑦ ᑖᒃᓱᒪᓂ ᐊᖏᖃᑎᒌᒍᑎᒥ. 
 
ᑲᑎᒪᔨᐅᔪᓐᓃᖅᑎᑕᐅᓂᖏᑦ ᐸᐸᑦᑎᔨᑦ ᑲᑎᒪᔨᑦ 
248. ᑕᐃᒃᑯᐊ ᐸᐸᑦᑎᔨᑦ ᑲᑎᒪᔨᑦ ᑎᒃᑯᐊᖅᑕᐅᓯᒪᔪᑦ ᐊᑖᓂ ᑖᒃᓱᒪ ᓄᓇᒥᐅᑕᓂᒃ ᓴᐳᔾᔨᕕᒻᒧᑦ 
ᒪᓕᒐᐅᑉ ᑲᑎᒪᔨᐅᔪᓐᓃᖅᑎᑕᐅᕗᑦ. 
 

ᐋᖅᑭᒋᐊᖅᑕᐅᔾᔪᑎᑦ 
 
ᐋᖅᑭᒋᐊᖅᑕᐅᔾᔪᑎᑦ 
249. ᓇᓕᐊᑐᐃᓐᓇᖅ ᑎᑎᕋᖅᓯᒪᔪᖅ ᑕᕝᕙᓂ ᐱᖁᔭᒥ ᐊᑐᓕᖅᑎᑦᑎᔪᖅ ᐊᖏᖅᑕᐅᓯᒪᔪᒥᒃ 
ᐃᓱᒪᑖᕆᔭᖓᓐᓂᒃ ᓄᓇᕘᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᒪᓕᒋᐊᖅᐳᖅ 
ᐃᓱᒪᑖᕆᔭᖓᓐᓄᑦ ᓄᓇᕘᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐋᖅᑭᒋᐊᖅᑕᐅᔪᓐᓇᖅᐳᖅ ᑭᓯᐊᓂ 
ᑕᐃᒪᐃᓪᓗᐊᕐᓂᖃᖅᐸᑦ ᐊᖏᖅᑕᐅᓯᒪᔪᒥᒃ ᐃᓱᒪᑖᕆᔭᒥᒃ ᓄᓇᕘᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᒃ. 
 

ᑭᖑᓂᖓᓂ ᐋᖅᑭᒋᐊᖅᑕᐅᔾᔪᑎᑦ 
 
ᐊᕙᑎᓕᕆᓂᕐᒧᑦ ᐱᖁᔭᖅ 
250. ᐃᓚᒃᑲᓐᓂᐊᓂ 3.4(2) ᐊᕙᑎᓕᕆᓂᕐᒧᑦ ᐱᖁᔭᖅ ᐲᖅᑕᐅᕗᖅ ᐊᒻᒪ ᐅᑯᐊ 
ᐃᓕᔭᐅᖔᖅᑐᑎᒃ:  
 
ᑲᒪᔨᐅᖃᑕᐅᔪᑦ ᐱᓕᕆᐊᕆᓐᖏᑲᓗᐊᕐᑐᓂᐅᒃ 
 (2) ᐃᓘᓐᓇᑦᓯᐊᑎᑦ ᑲᓇᑕᐅᑉ ᐳᑭᑦᑕᓕᖏᑦ ᐸᓖᓰᑦ ᐊᒻᒪ ᓂᕐᔪᑎᓕᕆᔩᑦ 
ᑎᒃᑯᐊᖅᑕᐅᓯᒪᕙᒃᑐᑦ ᓂᕐᔪᑎᓕᕆᓂᕐᒧᑦ ᐱᖁᔭᑎᒍᑦ ᑲᒪᔨᐅᓂᕋᕐᑕᐅᕗᑦ ᐃᖅᑲᓇᐃᔮᒥᓄᑦ 
ᑕᐃᒪᐃᑎᑕᐅᒐᒥᒃ. 
 
ᓇᐹᖅᑐᓕᕆᓂᕐᒧᑦ ᐱᖁᔭᖅ 
251. ᐃᓚᒃᑲᓐᓂᐊᓂ 4(2)(ᐃ) ᓇᐹᖅᑐᓕᕆᓂᕐᒧᑦ ᐱᖁᔭᖅ ᐲᖅᑕᐅᕗᖅ ᐊᒻᒪ ᐅᑯᐊ 
ᐋᖅᑭᑦᑕᐅᖔᖅᑐᑎᒃ: 
 

(ᐃ) ᓂᕐᔪᑎᓕᕆᔩᑦ ᑎᒃᑯᐊᖅᑕᐅᓯᒪᔪᑦ ᒪᓕᒃᑐᒍ ᓂᕐᔪᑎᓕᕆᓂᕐᒧᑦ ᐱᖁᔭᖅ: 
 

ᓄᐊᓐᖓᖃᑎᒌᑦ ᓴᐃᒍᓕᕐᓱᐃᓂᕐᒧᑦ ᐱᖁᔭᑦ 
252. ᐃᓚᒃᑲᓐᓂᐊᓂ 13(2) ᓄᐊᓐᖓᑎᒌᑦ ᓴᐃᒍᓕᕐᓱᐃᓂᕐᒧᑦ ᐱᖁᔭᖅ ᐲᖅᑕᐅᕗᖅ ᐊᒻᒪ 
ᐅᑯᐊ ᐋᖅᑭᑦᑕᐅᖔᖅᑐᑎᒃ: 

ᑲᒪᔨᐅᖃᑕᐅᔪᑦ ᐱᓕᕆᐊᕆᓐᖏᑲᓗᐊᕐᑐᓂᐅᒃ 
 (2) ᐃᓘᓐᓇᑦᓯᐊᑎᑦ ᑲᓇᑕᐅᑉ ᐳᑭᑦᑕᓕᖏᑦ ᐸᓖᓰᑦ ᐊᒻᒪ ᓂᕐᔪᑎᓕᕆᔩᑦ 
ᑎᒃᑯᐊᖅᑕᐅᓯᒪᕙᒃᑐᑦ ᓂᕐᔪᑎᓕᕆᓂᕐᒧᑦ ᐱᖁᔭᑎᒍᑦ ᑲᒪᔨᐅᓂᕋᕐᑕᐅᕗᑦ ᐃᖅᑲᓇᐃᔮᒥᓄᑦ 
ᑕᐃᒪᐃᑎᑕᐅᒐᒥᒃ. 
 
ᒥᕐᖑᐃᓯᕐᕕᓕᕆᓂᕐᒧᑦ ᐱᖁᔭᑦ 
253. ᐃᓚᒃᑲᓐᓂᐊᓂ 2 ᒥᕐᖑᐃᓯᕐᕕᓕᕆᓂᕐᒧᑦ ᐱᖁᔭᖅ ᐲᖅᑕᐅᕗᖅ ᐊᒻᒪ ᐅᑯᐊ 
ᐋᖅᑭᑦᑕᐅᖔᖅᑐᑎᒃ: 
 
ᐊᑐᓕᖅᑎᑕᐅᓂᖓ 
2. ᑖᓐᓇ ᐱᖁᔭᖅ ᑭᓪᓕᖃᕈᑕᐅᙱᓚᖅ ᐅᕝᕙᓘᓐᓃᑦ ᐱᔪᓐᓇᖏᔾᔪᑕᐅᙱᓚᖅ,  
ᒥᕐᖑᐃᓯᕐᕕᒻᒥ, ᐊᑐᕐᓂᕐᒥᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᖑᓇᓱᓐᓂᕐᒧᑦ ᓂᕐᔪᑎᓂᒃ ᐅᕝᕙᓘᓐᓃᑦ 
ᐱᔪᓐᓇᐅᑎᖏᓐᓂᒃ ᐊᑐᐃᓐᓇᖃᕐᓂᕐᒧᑦ ᐊᑐᖅᑕᐅᔪᒧᑦ ᒪᓕᒃᑐᒍ ᑖᓐᓇ ᓂᕐᔪᑎᓕᕆᓂᕐᒧᑦ ᐱᖁᔭᖅ. 
 
ᐳᓚᕋᒃᑐᓕᕆᓂᕐᒧᑦ ᐊᐅᓪᓚᕈᔾᔨᔨᐅᓂᕐᒧᓪᓗ ᐱᖁᔭᖅ 
254. ᐃᓚᒃᑲᓐᓂᐊᓂ 3 ᐳᓚᕋᒃᑐᓕᕆᓂᕐᒧᑦ ᐊᐅᓪᓚᕈᔾᔨᔨᐅᓂᕐᒧᓪᓗ ᐱᖁᔭᖅ ᖁᔭᓈᖅᑕᐅᕗᖅ 
ᐊᒻᒪ ᐅᑯᐊ ᐋᖅᑭᑦᑕᐅᖔᖅᑐᑎᒃ: 
 
ᐊᐅᓪᓚᐅᔾᔨᔪᖅ ᐊᒻᒪ ᐊᐅᓪᓚᐅᔾᔨᓂᖅ 
3. (1) ᑭᓇᑐᐃᓐᓇᖅ ᐊᑭᓕᕐᑕᐅᓇᓱᓪᓗᓂ, ᐱᖃᙱᑦᑐᖅ ᐊᔪᓐᖏᔾᔪᑎᒥᒃ, 

(ᐃ) ᐱᑕᖃᖅᑎᑦᑎᔭᕆᐊᖃᙱᓚᖅ ᐅᕝᕙᓘᓐᓃᑦ ᐊᖏᕐᓗᓂ 
ᐱᑕᖃᖅᑎᑦᑎᓂᕐᒧᑦ ᐊᐅᓪᓚᐅᔾᔨᔨᓂᕐᒥᒃ, ᐃᖅᑲᓇᐃᔭᖅᑎᓂᒃ ᐅᕝᕙᓘᓐᓃᑦ 
ᓱᓇᒃᑯᑖᓂᒃ ᐃᓄᓐᓄᑦ ᐊᖑᓇᓱᓐᓂᐊᕐᒧᑦ ᐅᕝᕙᓘᓐᓃᑦ ᐊᖑᓇᓱᒍᒪᔪᓄᑦ 
ᓂᕐᔪᑎᒋᐅᑎᓂᒃ; 

(ᐱ) ᐱᑕᖃᖅᑎᑦᑎᔭᕆᐊᖃᙱᓚᖅ ᓱᓇᒃᑯᑖᓂᒃ ᐃᓄᓐᓄᑦ ᐊᑐᖅᑕᐅᔪᒃᓴᓂᒃ 
ᐃᓕᖓᔪᓄᑦ ᓯᓚᒥ ᐃᕿᐊᖑᐃᔭᕐᓂᕐᒧᑦ ᓱᔭᒃᓴᒐᓚᓐᓄᑦ; ᐅᕝᕙᓘᓐᓃᑦ 

(ᑎ) ᐊᐅᓪᓚᐅᔾᔨᔨᒋᔭᐅᓗᓂ ᐃᓄᓐᓄᑦ ᐃᓕᖓᔪᓄᑦ ᓯᓚᒥ ᐃᕿᐊᖑᐃᔭᕐᓂᕐᒧᑦ 
ᓱᔭᒃᓴᒐᓚᓐᓄᑦ. 

 
ᖃᐅᔨᒪᓇᓱᐊᕆᐊᖃᕐᓂᖅ ᐊᔪᓐᖏᔾᔪᑎᖃᕐᓂᕐᒥᑦ 

(2) ᐊᐅᓪᓚᐅᔾᔨᔨ ᐊᔪᓐᖏᔾᔪᑎᖃᖅᑐᖅ ᐊᑖᓂ ᑎᑎᕋᖅᓯᒪᔪᑦ ᐊᕕᒃᓯᒪᓐᓂᖓᓂ (1)(ᐃ) 
ᖃᐅᔨᒪᓇᓱᐊᖅᑐᒃᓴᐅᕗᑦ ᑕᒪᐃᑕ ᐊᐅᓪᓚᐅᔾᔨᔨ ᐃᖅᑲᓇᐃᔭᖅᑐᑦ ᐊᐅᓪᓚᐅᔾᔨᔨᒧᑦ 
ᐱᖃᕋᓗᐊᕐᒪᖔᑕ ᓂᕐᔪᑎᓄᒃ ᐊᖏᔪᓄᑦ ᐊᐅᓪᓚᐅᔾᔨᔨᒧᑦ ᐊᔪᓐᖏᔾᔪᑎᒥᒃ ᑐᓂᔭᐅᓯᒪᔪᒥᒃ ᐊᑖᓂ 
ᑖᒃᓱᒪ ᓂᕐᔪᑎᓕᕆᓂᕐᒧᑦ ᐱᖁᔭᐅᑉ ᐊᒻᒪ ᑕᒪᒃᑯᐊ ᑕᒪᐃᑕ ᐃᓄᐃᑦ ᐊᐅᓪᓚᐅᔾᔭᓂ 
ᐱᖃᕋᓗᐊᕐᒪᖔᑕ ᐱᔪᓐᓇᐅᑎᒥᒃ, ᐅᕝᕙᓘᓐᓃᑦ ᐊᓯᐊᓂᒃ ᐊᔪᓐᖏᔾᔪᑎᖃᕐᓂᕐᒥᒃ, ᐊᖑᓇᓱᓪᓗᓂ 
ᓂᕐᔪᑎᓂᒃ ᐱᔾᔪᑎᒋᓪᓗᒍ ᑕᒪᓐᓇ ᐊᐅᓪᓚᐅᔾᔨᓂᒃ ᐊᐅᓚᑎᑕᐅᔪᖅ. 
 
ᓂᕐᔪᑎᒋᐅᑎᓐᓇᓱᓐᓂᕐᒧᑦ ᐊᐅᓪᓚᐅᔾᔨᔨᑦ 

(3) ᓂᕐᔪᑎᒋᐅᑎᓄᑦ ᐊᐅᓪᓚᐅᔾᔨᔨᒧᑦ ᐱᔪᓐᓇᐅᑎᖃᖅᑐᑦ ᐊᑖᓂ ᑖᒃᓱᒪ ᓂᕐᔪᑎᓕᕆᓂᕐᒧᑦ 
ᐱᖁᔭᐅᑉ ᐱᖃᕆᐊᖃᙱᓚᖅ ᐱᔪᓐᓇᐅᐊᔪᓐᖏᔾᔪᑎᖃᕆᐊᑐᓐᖏᓚᑦ ᒪᓕᒃᑐᒍ ᐃᓚᒃᑲᓐᓂᐊᓃᖅᑐᖅ 
(1). 

ᐱᒋᐊᓕᕐᓂᖅ 
 
ᐱᒋᐊᓕᕐᓂᖅ 
255. (1) ᑖᓐᓇ ᐱᖁᔭᖅ ᐊᑐᓕᕐᓂᐊᖅᐳᖅ ᐅᓪᓗᕐᒥ ᐅᕝᕙᓘᓐᓃᑦ ᐅᓪᓗᓐᓂ 
ᐋᖅᑭᑦᑕᐅᔪᒫᕐᓂᐊᖅᑐᓂ ᐃᖅᑲᖅᑐᐃᔨᐅᑉ ᒪᓕᒃᑕᐅᖁᔮᒍᑦ ᑲᒥᓴᓇᒧᑦ, ᐊᑐᓕᖁᓂᖓᓄᑦ ᒥᓂᔅᑕᐅᑉ. 
 
ᒥᓂᔅᑕᐅᑉ ᐊᑐᓕᖁᔭᖓ 

(2) ᑕᐃᓐᓇ ᒥᓂᔅᑕ ᐃᒪᐃᒍᓐᓇᖅᐳᖅ, ᒪᓕᒃᑐᒍ ᑕᐃᒪᓐᓇ ᒥᓂᔅᑕᐅᑉ ᐃᓱᒪᑖᕆᔭᖅ ᐊᑖᓂ 
ᐃᓚᖓᑕ 5.3.13 ᐊᒻᒪ 5.3.15 ᑖᒃᓱᒪ ᐊᖏᖃᑎᒌᒍᑎᐅᑉ, ᐊᑐᓕᖁᔨᓗᓂ ᐊᑐᓕᕐᓂᖓᓂᒃ 
ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᑖᒃᓱᒪᓃᑦᑐᑦ ᒪᓕᒐᕐᒥ ᐃᓚᖃᖅᑐᑦ ᐱᔭᐅᔪᓐᓇᖅᑐᑦ 
ᐋᖅᑭᒃᑕᐅᓯᒪᔪᑎᒎᙱᑦᑐᖅ ᑭᓪᓕᖃᕈᑕᐅᔪᑦ ᐃᓗᐊᓂ ᐱᓕᕆᐊᖏᑦᑕ ᓄᓇᕘᒥ ᐆᒪᔪᓕᕆᔾᔪᐊᑦ 
ᑲᑎᒪᔨᖏᑦᑕ ᐊᑖᓂ ᑖᒃᓱᒪ ᐊᖏᖃᑎᒌᒍᑎᐅᑉ. 
 
ᐊᖏᖃᑎᖃᕐᓂᖅ ᓄᓇᕘᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ 

(3) ᑕᐃᓐᓇ ᒥᓂᔅᑕ ᐊᑐᓕᖁᔭᓕᐅᕈᓐᓇᖅᐳᖅ ᐊᑐᓕᖅᑎᑕᐅᓂᖏᓐᓂᒃ ᐃᓚᒍᑖᒃ 66(2) 
ᐊᒻᒪ 152(4) ᐊᖏᖃᑎᒌᒍᑎ ᐊᑎᓕᐅᖅᑕᐅᓚᐅᖅᑎᓪᓗᒍ ᓄᓇᕘᒥ ᐆᒪᔪᓕᕆᔾᔪᐊᑦ ᑲᑎᒪᔨᖏᑦᑕ 
ᒪᓕᒃᑐᒍ ᐃᓚᖓ 5.2.35 ᑖᒃᓱᒪ ᐊᖏᖃᑎᒌᒍᑎᐅᑉ. 


